
སྤྱི་མཐུན་རྒྱལ་ཁབ། སྲིད་བྱུས། སྲིན་བུ་རི། ནག་ཆུ་གྲོང་ཁྱེར། 

སྔོན་དུ་གླེང་བའི་གཏམ། 

རྒྱ་ནག་གཞུང་གིས་བོད་ཡུལ་བཙན་བཟུང་བྱས་ཏེ་ལོ་ངོ་དྲུག་ཅུ་རེ་ལྔ་འཁོར་

ཞིང་། དེ་འདྲའི་ལོ་རྒྱུས་ཀྱི་སྐྱོ་གར་ལྡན་པའི་དུས་ཚིགས་འདིར། གཞིས་བྱེས་གཉིས་

སུ་དུས་ཚིགས་འདིར་ཆབ་སྲིད་ཀྱི་རྒྱབ་ལྗོངས་དང་། གནོན་ཤུགས་མི་འདྲ་བའི་གནས་

བབ་འོག་ནས་ཕྱི་ལོ་ ༡༩༥༩ ཞེས་པའི་དུས་འདིར་སླར་ཡང་ཕྱོགས་གཉིས་ཀྱིས་དགའ་

སྐྱོ་གཉིས་ཀྱི་རྣམ་པའི་འོག་དྲན་གསོ་བྱེད་བཞིན་མཆིས། དེ་ཡང་བོད་ཀྱི་ནང་རྒྱ་ནག་

གཞུང་གི་གནོན་ཤུགས་ཀྱིས་བོད་མི་ཚོར་བོད་ཡུལ་བྲན་གཡོག་རིང་ལུགས་[1]ཀྱི་ལག་

ནས་བཅིངས་གྲོལ་ཐོབ་སྟེ་ལོ་ངོ་དྲུག་ཅུ་རེ་ལྔ་འཁོར་བའི་དུས་ཞེས་དགའ་སྟོན་གྱི་དུས་

དྲན་དུ་སྲུང་རྩིས་བྱས་པ་དང་། ཕྱི་རྒྱལ་ཁག་ཏུ་གནས་པའི་བོད་མི་ཚོས་སྲིད་དབང་སྒེར་

འཛིན་པ་མའོ་ཙེ་ཏུང་གི་མཛུབ་སྟོན་འོག རྒྱ་ནག་མི་དམངས་བཅིངས་འགྲོལ་དམག་ཟེར་

བས་བོད་ཡུལ་བཙན་འཛུལ་བྱས་པའི་དུས་དང་། དེར་རྒོལ་མཁན་གྱི་བོད་རིགས་སྤུན་ཟླ་

རྣམས་ལ་གདུང་སེམས་མཉམ་སྐྱེད་ཀྱིས་ང་ཚོས་གསུམ་བཅུའི་དུས་དྲན་ལོ་ལྟར་སྲུང་

བརྩི་བྱེད་བཞིན་ཡོད། ཕྱི་ལོ་ ༡༩༥༩ ལོ་ནས་ད་ལྟའི་བར་བོད་ཕྱི་ནང་གཉིས་སུ་བོད་

རང་དབང་དང་རང་བཙན་བཅས་སླར་གསོ་ཡོང་ཆེད་ཀྱི་རྣམ་པ་མི་འདྲ་བའི་ཐོག་ནས་རྒྱ་

ནག་གཞུང་ལ་ཞི་བའི་ངོ་རྒོལ་གྱི་ལས་འགུལ་འདྲ་མིན་སྤེལ་བཞིན་ཡོད། 

1. བཀས་བཀོད་རྒྱུན་འཛིན་རིང་ལུགས་ (封建主义) ཞེས་རྒྱ་ནག་གཞུང་གི་ཡིག་ཆ་རྙིང་པའི་ནང་གསལ། 

དེ་བཞིན་རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱིས་རྟག་ཏུ་བོད་པར་དོགས་ཟོན་

ཡོད་པའི་ཐོག།  བོད་ཀྱི་བདག་དབང་ཡོད་ཚད་སྟངས་འཛིན་དང་ཚོད་འཛིན་བྱ་ཕྱིར་བོད་

མི་རྣམས་དེང་རབས་ཅན་གྱི་སྤྱི་ཚོགས་རིང་ལུགས་ཀྱི་ཁྱད་ཆོས་ལྡན་པའི་མི་རིགས་ཤིག་

ཏུ་སྒྱུར་ཐབས་སུ། བོད་ནང་གཞུང་དངུལ་འབོར་ཆེན་བཏང་ནས་ལས་གཞི་འདྲ་མིན་ལ་

འཇིགས་ཉམས་ཅན་གྱི་མིང་ཚིག་འདྲ་མིན་བཀོལ་ཏེ་སྲིད་བྱུས་ངེས་ཅན་གྱི་བསམ་བློའ་ི

འོག་ལས་འགུལ་སྤེལ་བཞིན་ཡོད་པ་ནི། སྐྱེ་ཁམས་གནས་སྤོ་དང་། དབུལ་ཐར་འགག་

སྒྲོལ།[2] བོད་བརྒྱུད་ནང་བསྟན་ཀྲུང་གོ་ཅན་དུ་བསྒྱུར་བ་(བོད་བརྒྱུད་ནང་བསྟན་རྒྱ་ནག་ཅན་དུ་

བསྒྱུར་བ། 藏传佛教中国化)ལ་སོགས་པའི་ལས་གཞི་འདྲ་མིན་འོག་བོད་ཀྱི་ངོ་བོ་དང་ཁོར་

ཡུག་དག་རིམ་པས་རྩ་མེད་བཟོ་ཐབས་སྣ་ཚོགས་སྤྱོད་བཞིན་ཡོད། མ་ཟད་ལས་གཞི་

འདི་དག་ལ་ཁ་གཡར་ནས་བོད་ཀྱི་ས་གནས་ཐོན་ཁུངས་སྔོག་འདོན་གྱིས་རྒྱ་ནག་མི་

དམངས་སྤྱི་མཐུན་རྒྱལ་ཁབ་ཀྱི་ཁེ་ཕན་གཙོ་བོར་དམིགས་པའི་སྲིད་བྱུས་རབས་དང་

རིམ་པ་སྤེལ་བཞིན་ཡོད། 

དེ་བཞིན་འགྲོ་བ་མིའི་ཐོབ་ཐང་ལྟ་ཞིབ་ཁང་གིས་ཕྱི་ལོ་ ༢༠༢༤ ལོའ་ིཟླ་བ་ལྔ་པའི་

ནང་“མང་ཚོགས་ལ་བསམ་བློ་བསྒྱུར་བཅོས་གཏོང་བའི་ཤེས་ཡོན་སྤྲད་པ་དང་། རྒྱ་ནག་

གཞུང་གིས་བོད་མི་གྲོང་གསེབ་པ་རྣམས་བཙན་ཤེད་ཀྱིས་གནས་སྤོ་བྱེད་བཅུག་པ།”ཞེས་

པའི་སྙན་ཐོ་ཞིག་བཏོན་པ་དང་། འདིའི་ནང་གསལ་བར་གཞིགས་ན། ཕྱི་ལོ་ ༢༠༠༠ ནས་

ད་ལྟའི་བར་བོད་ཡུལ་ཆོལ་ཁ་གསུམ་གྱི་ནང་བོད་མི་ཁྱོན་ ༤,༥༣༠,༦༧༩[3] ཙམ་ལ་

བཙན་ཤེད་ཀྱིས་གནས་སྤོ་དང་། ཁྱིམ་གཞིས་ཁང་པ་གསར་རྒྱག་བཅས་བྱེད་དུ་བཅུག་

ཡོད་པ་དང་། དམིགས་བཀར་གྱི་བོད་རང་སྐྱོངས་ལྗོངས་ཟེར་བའི་ས་ཐོག་ཏུ་བོད་མི་ཁྱོན་ 

2. རྒྱ་ནག་དམར་ཤོག་གི་ཚོགས་ཆེན་བཅོ་བརྒྱད་པའི་ཡིག་ཆའི་ནང་གི་སྲིད་བྱུས་དྲིལ་བསྒྲགས་ཀྱི་འབོད་ཚིག་ཅིག་སྟེ། རྒྱ་

ཡིག་“脱贫攻坚”ཞེས་པ་ཐད་སྒྱུར་བྱས་པ་ཡིན། 

3. Human Right Watch, “Educate the Masses to Change Their Minds” China’s 
Forced Relocation of Rural Tibetans, USA, 2024, P. 72-74

༢,༢༨༠,༠༠༩[4] ལས་གཞི་འདིའི་ཁོངས་སུ་ཚུད་པ་དང་། སྐྱེ་ཁམས་གནས་སྤོ་བྱེད་པའི་

མི་འབོར་ཡང་ ༢༤༡,༨༣༥[5] ཙམ་ད་བར་བྱུང་ཡོད། དེ་འདྲའི་གཞི་རྒྱ་ཆེ་བའི་ལས་གཞི་

ཡིས་བོད་མིའི་ཤ་གསེང་རུས་གསེང་ལ་ཐིམ་པའི་སྲོལ་རྒྱུན་གྱི་རིག་གཞུང་དང་། བསམ་

བློའ་ིའཁྱེར་སོ་བཅས་ལ་ཤུགས་རྐྱེན་ཆེན་པོ་ཐེབས་ཡོད་པ་ནི་ད་ལྟའི་བོད་ནང་གི་བོད་མི་

དང་གླེང་མོལ་བྱུང་བ་ལས་ཤེས་ཐུབ། 

སྐབས་དོན་དཔྱད་རྩོམ་ནི་ད་ལྟའི་བོད་རང་སྐྱོང་ལྗོངས་ཟེར་བའི་ནང་ནག་ཆུའི་རྫོང་

ཁག་གསུམ་གྱི་བོད་མི་ ༣༠,༣༦༤ ཙམ་ལྷོ་ཁའི་གྲོང་ཁྱེར་གོང་དཀར་རྫོང་གི་སྲིན་བུ་

རིར་གནས་སྤོ་བྱེད་པ་ལས། ས་བབ་མཐོ་བའི་སྐྱེ་ཁམས་གནས་སྤོའ་ིལས་གཞིའི་ངོས་

འཛིན་དང་ཐོག་མཐའ་བར་གསུམ་གྱི་བཀོད་སྒྲིག་ལ་དབྱེ་ཞིབ་དང་། དེ་ལ་བརྟེན་ནས་བོད་

མིའི་སྤྱི་ཚོགས་དང་། རིག་གཞུང་གཉིས་ལ་ཤུགས་རྐྱེན་གང་ཕྱིན་སྐོར། ཕྱི་ལོ་ ༢༠༡༨ 

ནས་ད་ལྟའི་བར་གྱི་བོད་གནས་གསར་ཁང་ཁག་གི་གསར་འགྱུར་གཙོ་བོར་བཟུང་ནས་

དབྱེ་ཞིབ་དང་། གནད་དོན་འདི་དང་འབྲེལ་བའི་རྒྱལ་སྤྱིའི་འགྲོ་བ་མིའི་ཐོབ་ཐང་ལྟ་ཞིབ་

ཁག་གི་སྙན་ཐོ། གཞན་གཞུང་འབྲེལ་མ་ཡིན་པའི་སྙན་ཐོ་ཁག་དང་། བོད་ནས་གསར་དུ་

འབྱོར་བའི་ནག་ཆུ་བ་དང་། དེ་དང་འབྲེལ་བའི་མི་སྣར་བཅར་འདྲི་ལས་བྱུང་བའི་ཚིག་ཐོ་

དག་གཙོ་བོར་བཟུང་ནས་སྐབས་དོན་གྱི་གནས་ཚུལ་དང་། འཕོ་འགྱུར་ལ་དབྱེ་ཞིབ་ཀྱིས་

བྲིས་པའི་སྲིད་བྱུས་ཉམས་ཞིབ་ཀྱི་ཞིབ་འཇུག་གི་སྙན་ཐོ་ཞིག་ཡིན། 

4. “Educate The Masses to Change Their Minds” China’s Forced Relocation of 
Rural Tibetans, P. 72-74

5. “Educate The Masses to Change Their Minds” China’s Forced Relocation of 
Rural Tibetans, P. 72-74

ཀ གནས་ཚུལ་སྤྱི་བཤད་དང་། དྲང་སྲོང་སྲིན་བུ་རི་དང་ནག་ཆུའི་ས་ཁམས་ལོ་

རྒྱུས། (Geo-History)

༡། བོད་གནས་གསར་འགྱུར་བརྒྱུད་ལམ་ཁག་ཏུ་ད་ལྟ་བྱེ་ཐང་གི་རྣམ་པ་ཡིན་པ་

དང་། སྔར་བདེ་མཆོག་གི་གནས་སུ་གྲགས་པའི་དྲང་སྲོང་སྲིན་བུ་རི་ལ་རྒྱ་ནག་གཞུང་

གིས་བཀོད་སྒྲིག་འོག་ནག་ཆུ་ནས་བོད་རིགས་འབྲོག་སྡེ་མང་པོ་ཚུད་པའི་གཞི་རྒྱ་ཆེ་

བའི་གནས་སྤོའ་ིལས་གཞི་ཞིག་སྤེལ་འདུག ལས་གཞི་འདིའི་མིང་ལའང་“བོད་རང་སྐྱོང་

ལྗོངས་ས་བབ་ཤིན་ཏུ་མཐོ་བའི་སྐྱེ་ཁམས་གནས་སྤོ་”ཞེས་དྲིལ་བསྒྲགས་ཤུགས་ཆེན་བྱེད་

པ་དང་། ལས་གཞི་འདི་ནི་བོད་ནང་གནས་སྤོའ་ིལས་གཞིའི་དམིགས་ཚད་དང་། གཞན་

ལ་དཔེ་སྟོན་གྱི་ཚད་གཞི་ངེས་ཅན་བཟུང་བའི་རྒྱ་གཞུང་གི་གཞི་རྒྱ་ཆེ་བའི་བཀོད་སྒྲིག་

ནན་པོ་བྱས་པའི་ལས་གཞི་ཞིག་རེད་འདུག 

དེ་ཡང་སྲིན་བུ་རི་ནི་ཕྱི་ལོ་ ༢༠༡༨ ལོར་བོད་རང་སྐྱོང་ལྗོངས་ཟེར་བའི་ཏང་ཨུད་

(དམར་ཤོག་གི)ཀྱི་ཚོགས་འདུའི་ཐོག་གནས་སྤོ་ས་གནས་དང་། གནས་སྤོ་ལས་གཞི་གཏན་

འབེབས་ཀྱིས་བོད་རང་སྐྱོང་ལྗོངས་ཟེར་བའི་ནང་དུ་ཕྱི་ལོ་ ༢༠༡༨ ནས་ ༢༠༢༥ བར་བོད་

མི་ཁྲི་བཅུ་གསུམ་ཙམ་ས་བབ་མཐོ་བའི་སྐྱེ་ཁམས་གནས་སྤོའ་ིལས་གཞིའི་ནང་ཚུད་པ་

དང་། དེའི་ནང་ནས་ཁྲི་གསུམ་ད་ལྟའི་གོང་དཀར་རྫོང་གི་སྲིན་བུ་རིར་སྤོ་རྒྱུ་དང་། གནས་

སྤོ་བྱ་ཡུལ་སྲིན་བུ་རིར་གཏན་འབེབས་བྱས་མཚམས་སུ་ཡུལ་འདིར་འཛུགས་སྐྲུན་གྱི་

ལས་གཞི་འགོ་འཛུགས་དང་། ལས་གཞི་འདི་“བོད་ལྗོངས་བདེ་སྐྱིད་ཁྱིམ་གཞིས་མ་

འཇོག་འཛུགས་སྐྲུན་ཚོགས་པ་ཚད་ཡོད་ཀུང་སི།”[6]ཞེས་པའི་ཚོགས་པས་འགན་འཁུར་

འོག་འཛུགས་སྐྲུན་བྱས་ཡོད་འདུག།  

6. ཀུང་སི་ནི། ཁེ་ལས་ཚོང་སྡེ་ཚོགས་པའམ། དེ་ཡང་ད་ལྟའི་ཁེ་ལས་ཚོགས་པ་ནི་འཛུགས་སྐྲུན་ཚོགས་པ་དང་དབྱིན་ཇི་

ནང་ Construction Company

སྲིན་བུ་རིར་གནས་སྤོའ་ིལས་གཞི་དང་པོ་ཕྱི་ལོ་ ༢༠༡༩ ལོའ་ིཟླ་བ་ ༡༢ པའི་

ཚེས་ ༡༣ ནས་ ༢༩ བར་ཨ་མདོ་རྫོང་གི་སེའུ་ཤང་། རྐང་གཉིས་ཤང་། སྟོད་མ་ཤང་

[7]དང་། མཚོ་གཉིས་རྫོང་གི་དཀར་མཚོ་ཤང་དང་། ཡག་ཆུ་ཤང་། མཚོ་སྦྲེལ་བྱང་མ་

ཤང་། ཉི་མ་རྫོང་བཅས་ནས་ཁྱོན་བོད་མི་ ༤༠༥༨ གནས་སྤོས་བྱས་པ་དང་[8]། གནས་

སྤོའ་ིལས་གཞི་གཉིས་པ་ནི་ཕྱི་ལོ་ ༢༠༢༢ ཟླ་བ་ ༦ པའི་ཚེས་ ༢༥ ཉིན་བོད་ཀྱི་ཉི་མ་

རྫོང་དང་། མཚོ་གཉིས་རྫོང་། ཨ་མདོ་རྫོང་བཅས་ནས་བོད་མི་ ༢༦༣༠༤ གནས་སྤོ་བྱས་

པར་གསལ།[9] མདོར་ན་ཕྱི་ལོ་ ༢༠༡༨ ནས་ ༢༠༢༢ ཀྱི་ནང་ནག་ཆུ་གྲོང་ཁྱེར་གྱི་རྫོང་

ཁག་གསུམ་ནས་ཁྱོན་བོད་མི་ ༣༠༣༦༢ སྲིན་བུ་རིར་གནས་སྤོས་བྱས་པའི་སྐོར་བོད་

གནས་གསར་འགྱུར་བརྒྱུད་ལམ་དང་། གཞུང་འབྲེལ་རྒྱ་ཡིག་ཡིག་ཆའི་ནང་གསལ་འདུག 

གོང་གསལ་གནས་ཚུལ་དེ་དག་ལས་ལས་འཆར་གྱི་འཆར་གཞི་གཞི་བཟུང་གིས་

སྲིན་བུ་རིར་གནས་སྤོ་པའི་གྲངས་ཐོ་ཆ་ཚང་ཞིག་སྤོས་ཟིན་པ་དང་། ཕྱི་ལོ་ ༢༠༢༤ ཟླ་

བ་ ༡༡ པའི་ཚེས་ ༢༠ ཉིན་གནད་དོན་འདིའི་སྐོར་ནག་ཆུ་བ་ཞིག་ལ་བཅར་འདྲི་བྱས་པ་

ལས་ཁོ་མོས། “སྤྱིར་གནས་སྤོ་ལས་གཞི་འདི་ནང་ཚུད་པའི་འབྲོག་སྡེ་མང་ཆེ་བ་ཞིག་ནི་

ནག་ཆུ་གྲོང་ཁྱེར་གྱི་རྫོང་ཁག་བཅུ་ཙམ་ཡོད་པ་ལས་གནས་སྤོའ་ིལས་གཞི་ནང་ཚུད་པའི་

དུད་ཚང་མང་ཆེ་བ་ཞིག་ནི་རྫོང་དང་ཁ་ཐག་རིང་བ་དེ་དག་གནས་སྤོ་བྱས་པ་དང་། རྫོང་

7. སྐད་ཡིག་སློབ་དཔོན་རྒྱལ་མཚན་ཆོས་སྐྱིད། ནོར་གླིང་ཆེས་མཐོ་གཙུག་ལག་སློབ་གཉེར་ཁང་། བཅར་འདྲིའི་ཚིག་ཐོ་

ལས་བླངས། ༢༠༢༤། ༡༡། ༢༠

8. ཀྲུང་གོ་བོད་ཀྱི་གསར་འགྱུར་དྲྭ་བ། ཡུལ་གཞན་དུ་སྤོས་ཏེ་བདེ་སྐྱིད་ལྡན་པའི་འཚོ་བ་སྐྱེལ་བ། ཀྲུང་གོ་བོད་ཀྱི་གསར་

འགྱུར་དྲྭ་བ། ༢༠༢༠། ༠༩། ༠༢ དང་། ཀྲུང་གོ་བོད་ཀྱི་གསར་འགྱུར་དྲྭ་བ། ང་ཚོའི་སྡོད་ཁང་གསར་པ། ཀྲུང་གོ་བོད་

ཀྱི་གསར་འགྱུར་དྲྭ་བ། ༢༠༢༠། ༠༧། ༠༡ བོད་ལྗོངས་ཉིན་རེའི་ཚགས་པར། གོང་དཀར་རྫོང་སྲིན་བུ་རི་གྲོང་གསར་

གྱི་འཕེལ་རྒྱས་སྐོར་གླེང་བ། བོད་ལྗོངས་ཉིན་རེའི་ཚགས་པར། ༢༠༢༡། ༡༠། ༢༧ 

9. མི་དམངས་ཉིན་རེའི་རྩོམ་སྒྲིག་ཁང་། བོད་ལྗོངས་ལྷོ་ཁའི་སྲིན་བུ་རི་བཀོད་བསྒྲིགས་བྱ་ཡུལ་དུ་ཐེངས་གཉིས་པའི་གནས་

སྤོ་འགོ་ཚུགས་པ། མི་དམངས་ཉིན་རེ་ཚགས་པར། ༢༠༢༢། ༠༦། ༢༩

ཁག་གི་ཉེ་སར་བཅའ་སྡོད་བྱས་པའི་འབྲོག་པ་ཁག་སྤྱིའི་ཆ་ནས་གནས་སྤོ་བྱས་པའི་

གྲངས་ཐོའ་ིནང་ཚུད་མི་འདུག གཞན་གནས་སྤོ་ལས་གཞི་དང་པོའ་ིནང་ཚུད་པའི་འབྲོག་

པ་རྣམས་ལ་ཕྱུགས་ཟོག་གཅེས་གཉེར་བྱས་བཅུག་མེད། ཐེངས་གཉིས་པའི་གནས་སྤོའ་ི

འབྲོག་པ་ཚོར་སྤྱིའི་ཆ་ནས་ཕྱུགས་ཟོག་གཅེས་གཉེར་བྱེད་དུ་བཅུག་ཡོད་ཀྱང་། དེ་ནི་

རང་དང་ཁ་ཐག་ཉེ་བའི་སྲིན་བུ་རིར་མིན་པར། རང་གི་ཕ་ཡུལ་དུ་བཞག་པ་ལས་རང་དང་

མཉམ་དུ་ས་གནས་སུ་གནས་སྤོས་བྱས་བཅུག་མི་འདུག གཞན་ཁོ་མོའ་ིངོ་ཤེས་ཤིག་གི་

དུད་ཚང་སྤྱིའི་ཆ་ནས་འདི་ལོ་གནས་སྤོའ་ིམིང་ཐོའ་ིནང་ཚུད་ཀྱང་། ད་བར་གནས་སྤོ་ལས་

གཞི་སྤེལ་བའི་གནས་ཚུལ་ཞིག་ཚུད་མི་འདུག་ལ། ལྷག་པར་དུ་ཕྱི་ལོ་ ༢༠༢༤ ལོའ་ིནང་

དུ་ནག་ཆུ་ནས་སྲིན་བུ་རིར་སྤོས་པའི་གནས་ཚུལ་དང་། ལས་གཞི་འདི་མཚམས་འཇོག་

ལྟ་བུ་བྱས་ཡོད་པའི་སྐོར་”གསུངས་སོང་།[10]

༢། སྲིན་བུ་རིའི་གྲོང་གསེབ་ནི་ད་ལྟའི་གོང་དཀར་རྫོང་ཁོངས་ཀྱི་གྲོང་གསེབ་ཅིག་

ཡིན་ཞིང་། གོང་དཀར་གནམ་ཐང་གི་ནུབ་བྱང་ངོས་དང་། གྲགས་ཆེ་བའི་ལྷ་སའི་སྐྱིད་ཆུ་

དང་། ཡར་ཀླུང་གཙང་པོ་འབྲེལ་མཚམས་ཤར་ངོས་སུ་ཡོད་ཅིང་། ས་ཆ་འདིའི་ཕྱོགས་

གསུམ་ཡར་ཀླུང་གཙང་པོ་དང་ལྷ་སའི་སྐྱིད་ཆུའི་བསྐོར་བ་དང་། བྱང་ངོས་སུ་བྲག་རིས་

བསྐོར་བའི་ལུང་གཤོངས་ཤིག་ཏུ་ཆགས་ཡོད། ལྷ་སའི་སྐྱིད་ཆུ་སྨད་ཀྱི་རི་བོ་རྩེ་ལྔ་དང་

ལྷན་དུ་སྤི་རིའི་ཡང་རྩེར་གྱུར་པའི་ཆུ་རླབས་དྲག་པོ་རྒྱུན་མི་ཆད་པར་བཟློགས་པའི་བཙན་

རྫོང་ཁྱད་པར་ཅན་དུ་མཐོང་བས་མིང་ལའང་དྲང་སྲོང་ཞེས་པའི་སྒྲ་རྒྱུན་དུ་གྲགས་ཤིང་།[11] 

10. སྐད་ཡིག་སློབ་དཔོན་རྒྱལ་མཚན་ཆོས་སྐྱིད། ནོར་གླིང་ཆེས་མཐོ་གཙུག་ལག་སློབ་གཉེར་ཁང་། བཅར་འདྲིའི་ཚིག་ཐོ་

ལས་བླངས། ༢༠༢༤། ༡༡། ༢༠

11. Jamyang Khyentse Wangpo, Translate by Matthew Akester, Guide to Central 

Tibet, Serindia Publication, Chicago. 2016, p. 359 སི་ཏུ་པ་ཆོས་ཀྱི་རྒྱ་མཚོ། གངས་ལྗོངས་

དབུས་གཙང་གནས་བསྐོར་ལམ་ཡིག་ནོར་བུ་ཟླ་ཤེལ་གྱི་སེ་མོ་དོ་ཞེས་བྱ་བ་བཞུགས་སོ།། བོད་ལྗོངས་བོད་ཡིག་དཔེ་

རྙིང་དཔེ་སྐྲུན་ཁང་། གངས་ཅན་རིག་མཛོད། (༣༣) ༡༩༩༩ ཤོག ༡༡༣

སྔར་གྱི་དཔེ་ཆ་འགའི་ནང་དྲང་སྲོང་སྲིན་བུ་རི་ཞེས་ཀྱང་བྲིས་ཡོད། དེ་བཞིན་སྔར་ནང་

པ་སངས་རྒྱས་ཀྱི་ཆོས་ལུགས་ཀྱིས་སྲིན་བུ་རི་ནི་དྲང་སྲོང་སྲིན་བུ་རི་ཞེས་བདེ་མཆོག་

གི་གནས་ཤིག་ལ་ངོས་འཛིན་ཀྱང་བྱས་འདུག 

དུས་རབས་བཅུ་གཉིས་པའི ་ནང་ཡུལ་འདི ་ནི ་བདེ ་མཆོག་གི ་གནས་

དང་། བཀའ་གདམས་པ་དང་ས་སྐྱའི་སྔགས་ལུགས་ཀྱི་གནས་ཡུལ་ཁྱད་པར་བ་ཞིག་

ཡིན་པ་དང་། ལྷག་པར་དུ་ཁ་ཆེ་པཎ་ཆེན་གྱི་གནས་བཞུགས་བྱ་ཡུལ་ཞིག་ཡིན་པས་ད་

ལྟའི་ས་བབ་ཇི་བཞིན་སྔོན་མ་མེད་པར་བསམ། རྒྱུ་མཚན་ནི་ཆོས་ལུགས་པ་དང་། ཁ་ཆེ་

པཎ་ཆེན་ལ་སོགས་པའི་ལོ་རྒྱུས་ཀྱི་གནད་ཡོད་མི་སྣ་ཡུན་རིང་བཞུགས་པའི་ས་འདི་ད་

ལྟའི་བྱེ་ཐང་དང་། ཤིང་སྡོང་མེད་པའི་ས་སྐམ་པོ་ཞིག་མིན་པ་ལྷག་པར་མཛེས་པའི་གནས་

མཆོག་ཅིག་ཏུ་སེམས། རྒྱུ་མཚན་ནི་དབུས་གཙང་གནས་ཡིག་དབྱིན་བསྒྱུར་མའི་ནང་

ཉེ་བའི་དུས་རབས་ནང་ས་ཁུལ་འདིའི་སྤྱི་ཡོངས་ཀྱི་ཉམས་རྒྱུ་གཙོ་བོ་ནི། གཙང་པོའ་ིབྱེ་

མ་དང་ཆུའི་རྐྱེན་གྱི་ས་ཞིང་དང་ཤིང་སྡོང་སྲུང་སྐྱོབ་བྱེད་ཐབས་མེད་པ་དང་། དུས་དེའི་

སྐབས་སུ་གྲོང་གསེབ་ཀྱི་གནས་སྟངས་དང་། སྐམ་ཞིང་སྐམ་པའི་ཞིང་ཁའི་མཐའ་མཇུག་

ནས་ཆུ་ཚོད་ཕྱེད་ཀའི་རྒྱང་ཐག་ཡོད་པའི་སྐམ་ས་བྱེ་ཐང་བརྒྱུད་ནས་འགྲོ་ཐབས་བྲལ་བའི་

གནས་སྟངས་བཅས་[12]ལས་སྲིན་བུ་རིའི་ས་བབ་ཉེ་རབས་སུ་འགྱུར་བ་ཕྱིན་པ་ལས་སྔ་

མོ་དེ་ལྟར་མིན་པ་ཤེས་ཐུབ། འདི་ནི་རང་བྱུང་ཁོར་ཡུག་འགྱུར་ལྡོག་གིས་ད་ལྟ་བྱེ་ཐང་དུ་

འགྱུར་བ་དང་། ད་ལྟ་ཡུལ་འདི་ཐོན་ཁུངས་མེད་པའི་བྱེ་ཐང་ཡིན་པ་[13]དང་། ད་ལྟའི་སྐྱེ་

ཁམས་གནས་སྤོའ་ིགསར་འགྱུར་ཁག་གི་འགོ་བརྗོད་དུ་“བྱེ་ཐང་སྐྱེད་མོས་ཚལ་ལ་འགྱུར་

12. Jamyang Khyentse Wangpo, Translate by Matthew Akester, Guide to Central 
Tibet, Serindia Publication, Chicago. 2016, p.

13. ལྷོ་ཁ་གོང་དཀར་རྫོང་། གོང་དཀར་ཆོས་སྡེའི་གྲྭ་བ་ཞིག་ལ་སྐད་ཆ་དྲིས་པའི་ལན་དུ། 

བ། འབྲོག་པའི་སྙིང་གཏམ་བརྗོད་མི་ཚར་”[14]ལ་སོགས་ཀྱིས་ད་ལྟ་སྲིན་བུ་རིའི་ས་ཆའི་

གནས་བབ་གང་ཡིན་སྐོར་དེ་དག་ལས་རྒྱས་པ་ཞིག་རྟོགས་ཐུབ། 

༣། བོད་རང་སྐྱོང་ལྗོངས་ཟེར་བའི་སྲིད་འཛིན་སྒྲིག་གཞིའི་ཁྱབ་ཁོངས་སུ་གཏོགས་

པའི་ནག་ཆུ་ཞེས་པའི་ས་ཁུལ་རིམ་པའི་གྲོང་ཁྱེར་ནི། རྒྱ་ནག་མི་དམངས་སྤྱི་མཐུན་རྒྱལ་

ཁབ་ཀྱིས་བཙན་གྱིས་བཟུང་བའི་མི་རིགས་རང་སྐྱོང་ལྗོངས་ཟེར་བ་ལྔ་ཡོད་པའི་ཁོངས་

ནས་བོད་རིགས་རང་སྐྱོང་ལྗོངས་ཟེར་བའི་ས་ཁུལ་ནང་དུ་ཆགས་ཡོད། དེ་ཡང་ད་ལྟ་བོད་

རང་སྐྱོང་ལྗོངས་(Tibet Autonomous Region) ( 西藏自治区) ཟེར་བ་དེའི་ས་

ཁུལ་རིམ་པའི་གྲོང་ཁྱེར་བཞི་ལས་ནག་ཆུ་གྲོང་ཁྱེར་དེ་རེད། ལོ་རྒྱུས་ཀྱི་རྒྱུ་ཆ་ཁག་ལས་

ས་ཁུལ་འདིའི་ལོ་རྒྱུས་ཡིག་ཚགས་ཤིན་ཏུ་དཀོན་ཡང་། རྒྱུ་ཆའི་ཡིག་ཚང་ཁག་གི་ནང་

བོད་ཀྱི་བཙན་པོའ་ིསྐབས་སུ་བྱང་རོལ་[15]ཞེས་གསལ་བ་དང་། བོད་སིལ་བུའི་རྗེས་སུ་ས་

ཁུལ་དེར་བྱང་ཐང་[16]དང་། ས་གནས་འདིའི་རྒྱུད་དུ་འཚོ་གནས་བྱེད་མཁན་འབྲོག་པའི་

ཚོ་བ་དང་། ཤོག་ཁ་དང་། དེ་དག་ལ་འབོད་པའི་མིང་ཡང་མང་པོ་ཞིག་ཡོད་པ་ནི། ཨ་བུ་

ཧོར་དང་། ཧོར་པ་[17]། བྱང་པ་[18]ལ་སོགས་པ་འབོད་སྲོལ་འདུག 

ནག་ཆུ་ལྟེ་བ་བྱས་པའི་སྔར་བྱང་རོལ་ཞེས་པའི་ས་ཆ་འདི་ཉིད་བྱང་རིགས་

འབྲོག་སྡེ་མི་དམངས་ཀྱི་འཛོམས་འདུས་བྱ་ཡུལ་གྱི་ས་ཁུལ་གལ་ཆེ་བ་ཞིག་ཡིན་པ་

དང་། ཡུལ་འདི་ས་བབ་མཐོ་ཚད་རྒྱ་མཚོ་ངོས་ལས་མི་ཊྲར་བཞི་སྟོང་ལྔ་བརྒྱ་ལས་མཐོ་

14. དཔལ་མཆོག སྐལ་བཟང་སྒྲོལ་དཀར། ཆོས་བཟང་། བསྟན་འཛིན་ཆོས་གྲགས། ཀྲུང་གོའ་ིབོད་ཀྱི་གསར་འགྱུར་དྲྭ་

བ། བྱེ་ཐང་སྐྱེད་མོས་ཚལ་ལ་འགྱུར་བ། འབྲོག་པའི་སྙིང་གཏམ་བརྗོད་མི་ཚར། ༢༠༢༡། ༠༡། ༡༨

15. ཏུན་ཧོང་ཡིག་ཚགས། （P.T. 1288/ 75-181-182） (P.T. 1288/ 15-43)
16. https://www.himalayabon.com/review/transformation/2024-02-01/2097.html
17. IBID
18. https://www.mentsee.org/pages/posts/f56fb1f44f0bf54f0bf62fa3f58f0bf62f92

fb1f63f0bf42fb2f42f66f0bf56f5ff44f0bf61f56 f0bf66 fb2f66f0bf40fb1f72f66f
0bf66fa8f53f0bf66fa4f7af63f0bf5af74f63f0d-2411.php

བ་དང་། ས་ཁུལ་འགའ་ཤས་ལྔ་སྟོང་ཙམ་གྱིས་མཐོ་བ་ཡོད། དབྱིན་ཇི་ས་ཁམས་རིག་པ་

བ་དང་། གཞུང་གི་སྙན་ཐོ་འགའི་ནང་དུ་ཡུལ་འདིའི་ས་བབ་ཆགས་ཚུལ་དང་། ཁོར་ཡུག་

སོགས་ཀྱིས་ཡུལ་དེར་མི་འཚོ་གནས་ཀྱི་ཆ་རྐྱེན་མེད་ཚུལ་དང་། རང་བྱུང་ཁོར་ཡུག་དང་

འཐབ་རྩོད་ཤུགས་ཆེན་བྱས་པའི་སྐོར་འཁོད་ཡོད་འདུག[19] དེ་བཞིན་ཡུལ་འདི་ས་བབ་

མཐོ་བའི་རྒྱུ་མཚན་ལ་གཞིགས་ནས་སྲོག་རླུང་ཉུང་བ་དང་། སད་སེར་རྒོད་པ། ཆར་དུས་

ཐུང་ལ་གངས་དུས་རིང་བའི་ས་ཁུལ་ཞིག་རེད། འོན་ཀྱང་ཡུལ་འདིར་རྩྭ་ཐང་ནི་[20]ཡངས་

ཤིང་རྒྱ་ཆེ་བའི་མི་མེད་ལུང་སྟོང་ཞིག་སྟེ། ཡུལ་འདིར་བོད་ཀྱི་རང་བྱུང་གིས་སྲུང་སྐྱོབ་

བྱས་པའི་རི་དྭགས་ཀྱི་སྐྱེད་ཚལ་རྒྱ་ཆེ་ཤོས་དེའང་རེད། 

དེ་བཞིན་གྲོང་ཁྱེར་འདིའི་ནང་དུ་གནས་པའི་མི་དམངས་ཀྱི་འཚོ་རྟེན་གཙོ་བོ་ནི་སྒོ་

ཕྱུགས་ཡིན་པས་འབྲོག་པའི་ཆེད་ལས་གཙོ་བོ་ས་མ་འབྲོག་དང་། ཞིང་པ་བཅས་ཡིན་

ཡང་། ས་བབ་རང་བཞིན་གྱི་ཆ་ནས་ཞིང་པ་དང་། ས་མ་འབྲོག་ལས་འབྲོག་པའི་གནས་

བབ་དང་མཐུན་ཤོས་ཆེ་ཞིང་། ད་ལྟ་ཡུལ་འདིའི་མི་འབོར་གྱི་བརྒྱ་ཆ་དགུ་བཅུ་ལྷག་གི་

19. “Tibet: A History” by Sam van Schaik - This book provides insights into 
the geography and challenges of living in Tibet. “The Tibetan Plateau: A 
Physical Geography” by David A. P. McCulloch - This text discusses the 
physical geography of Tibet, including regions like Nagqu. “Tibet: A Cultural 
History” by Charles Ramble - This book may touch on the cultural and 
logistical challenges faced in various Tibetan regions. Reports from NGOs or 
governmental organizations - Many reports on development challenges in Tibet 
may specifically mention Nagqu and the difficulties in providing services there.

20. The region has 1.334 billion mu of natural grassland (including 1.129 billion mu 
of unstable grass land), accounting for one fifth of the country’s total grassland 

area and 12% of Tibet’s Total land area, ranking first in the country.王静, 西

藏：2021年推进国家草原自然公园建设, 2021-07-12 11:49:27http://grassland.china.
com.cn/2021-07/12/content_41613853.html

ཆེད་ལས་ནི་འབྲོག་ལས་གཙོ་བོས་བཟུང་ཡོད། [21] དེ་བཞིན་ནག་ཆུའི་སྟོད་ཕྱོགས་སུ་

ཡོད་པའི་ཉི་མ་རྫོང་དང་། མཚོ་གཉིས་རྫོང་། ཨ་མདོ་རྫོང་སོགས་ནི་ས་བབ་ཀྱི་ཆ་ནས་

ཞིང་ལས་ཐོན་ཁུངས་མེད་པའི་འཁྱགས་སྡོང་ཅན་གྱི་ས་བབ་རང་བཞིན་ཡིན་པས་ཆ་

ཚང་བ་འབྲོག་ལས་གཉེར་མཁན་རེད་འདུག ནག་ཆུའི་གྲོང་ཁྱེར་གྱི་ལྷོ་ཕྱོགས་སུ་ཡོད་

པའི་རྫོང་ཁག་ལ་སྨད་གསུམ་ཞེས་ཟེར་བཞིན། ད་ལྟའི་ནག་ཆུ་གྲོང་ཁྱེར་གྱི་རྫོང་གསུམ་

པོ་སྟོད་ཕྱོགས་སུ་ཆགས་པས་ས་བབ་རང་བཞིན་གྱི་ཞིང་ལས་ལས་འབྲོག་ལས་གཙོ་

བོ་འཛིན་པའི་རྫོང་ཁག་ཅིག་རེད། 

སྤྱིར་ནག་ཆུ་གྲོང་ཁྱེར་གྱི་ས་ཁུལ་འགའ་ནི་མངའ་རིས་ཁུལ་གྱི་ས་བབ་མཐོ་ཚད་དང་

ཁྱད་པར་ཅང་མེད་ཀྱང་། ཡུལ་འདི་གཉིས་ཀྱི་གནམ་གཤིས་མི་འདྲ་བའི་རྒྱུ་མཚན་གཙོ་བོ་

ནི། ནག་ཆུ་ས་ཁུལ་འགའ་དང་མངའ་རིས་གཉིས་ཀྱི་ས་བབ་མཐོ་ཚད་མཉམ་ཡང་། ནག་

ཆུ་ནི་ཕྱོགས་བཞིར་ཁར་ཁོོ་རུམ་རམ་ (ماروقاراق) དང་། ཁུ་ནུ་རི་རྒྱུད་དང་། གདང་

ལ། གཉན་ཆེན་ཐང་ལྷ། གངས་དཀར་ཏི་སེའི་རི་རྒྱུད་བཅས་ཀྱིས་བསྐོར་བའི་བར་ལ་

ཆགས་ཡོད་པས། རང་བཞིན་གྱིས་ཕྱིའི་ཚ་རླུང་དང་། བརླན་གཤེར་བཅས་པ་དེ་དག་

གིས་འགོག་གི་ཡོད་པས་དམིགས་བསལ་གྱི་ཡུལ་འདི་གྲང་ངར་ཆེ་བ་དང་། དགུན་དུས་

རིང་བའི་རྒྱུ་མཚན་ཡང་དེ་ལ་ཐུག་ཡོད། གཞན་ལྷོ་ཨེ་ཤི་ཡའི་ཆར་རླུང་(South Asian 

Monson) ཧི་མ་ལ་ཡ་དང་ཁར་ཁོ་རུམ་རམ། གངས་དཀར་ཏི་སེ་རི་རྒྱུད་བཅས་ཀྱིས་

བཀག་སྟེ་ནག་ཆུའི་ས་ཁུངས་སུ་འོང་བཅུག་གི་མེད་པ་མ་ཟད། དགུན་དུས་སུ་བྱང་སྣེའི་

ལྷག་པ་གྲང་མོ་ (Cold air from polar regions) དེ་མཚོ་ནག་པོ་ (Black sea)

21. ནག་ཆུ་ས་གནས་སྲིད་གྲོས་ལོ་རྒྱུས་རིག་གནས་དཔྱད་གཞིའི་རྒྱུ་ཆ་རྩོམ་སྒྲིག་ཁང་། བོད་ལྗོངས་ནག་ཆུ་ས་ཁུལ་གྱི་

ལོ་རྒྱུས་རིག་གནས། དེབ་དང་པོ། ནག་ཆུ་ས་གནས་སྲིད་གྲོས་ལོ་རྒྱུས་རིག་གནས་དཔྱད་གཞིའི་རྒྱུ་ཆ་རྩོམ་སྒྲིག་

ཁང་ནས་བསྐྲུན། ཤོག ༧༢-༧༥ https://zh.wikipedia.org/wiki/%E9%82%A3%E6%9B
%B2%E5%B8%82 https://baike.baidu.com/item/%E9%82%A3%E6%9B%
B2%E5%B8%82/22149820

དང་དཀྱིལ་ཨེ་ཤི་ཡ་ (Central Asia) རྒྱུད་ཀྱི་བརླན་གཤེར་ཆེ་བའི་ཚ་རླུང་དང་ཐུག་

དུས་ནམ་མཁར་དྲག་རླུང་དགུ་འཚུབ་མ་དང་འདྲ་བའི་ནུས་པ་བསྐྲུན་པར་བརྟེན་ནས་

ཕྱོགས་མི་འདྲ་བའི་རླུང་གཉིས་ཐུག་པའི་ནུས་པ་དེ་ཤར་ཕྱོགས་སུ་འོང་བའི་ཆར་རླུང་

བཅས་པ་ཁུ་ནུ་རི་རྒྱུད་དང་། ཧི་མ་ལ་ཡ། ཁར་ཁོ་རུམ་རམ་རི་རྒྱུད་ཀྱིས་བཀག་སྟེ་ནུབ་

ཀྱི་ཆར་རླུང་དཀྲོག་རྐྱེན་ (Western Disturbance) དེ་ཆགས་ཀྱི་ཡོད་པ་དང་། དེར་

བརྟེན་ནས་ཧི་མ་ལ་ཡའི་རྒྱུད་དུ་གངས་འབབ་ཀྱི་ཡོད་པ་མ་ཟད། བོད་ཀྱི་ནང་དུ་ལྷོ་ཨེ་

ཤི་ཡའི་ཆར་རླུང་དང་། ནུབ་ཀྱི་ཆར་རླུང་དཀྲོག་རྐྱེན་གྱི་ཆར་རླུང་ཅུང་ཟད་འོང་བ་དག་

ཀྱང་གངས་དཀར་ཏི་སེ་རི་རྒྱུད་ཀྱིས་བཀག་པས་ནུབ་བྱང་ལྷོ་གསུམ་ནས་ཆར་རླུང་དང་

ཚ་རླུང་ནག་ཆུའི་ས་ཁུལ་དུ་འོང་བཅུག་གི་མེད་པ་རེད། 

དེ་བཞིན་ཤར་ཕྱོགས་སུ་གཉན་ཆེན་ཐང་ལྷ་དང་གདང་ལ་རི་རྒྱུད་ཀྱིས་ཤར་

ཕྱོགས་ཀྱི་རྒྱ་ནག་དང་ཞི་བདེ་རྒྱ་མཚོ་བརྒྱུད་ནས་འོང་བའི་ཚ་རླུང་དང་ཆར་རླུང་དེ་དག་

ཀྱང་། རི་རྒྱུད་དེ་གཉིས་ཀྱིས་བཀག་སྟེ་ནག་ཆུ་ས་ཁུལ་དུ་བརླན་གཤེར་དང་ཚ་ཆར་ཅན་

གྱི་ལྷག་རླུང་དེ་དག་བཀག་སྟེ་ནག་ཆུའི་ས་ཁུལ་ནི་གྲང་མོའ་ིས་གནས་སུ་འགྱུར་བ་མ་

ཟད། ཕྱོགས་བཞི་རི་རྒྱུད་ཁག་ལྔ་དང་། རི་བོ་དག་གིས་བསྐོར་བའི་ལུང་གཤོངས་སུ་ནག་

ཆུའི་ས་ཁུལ་མང་ཆེ་བ་དག་ཆགས་ཡོད། དེར་བརྟེན་ནག་ཆུ་ས་ཁུལ་གྱི་གནམ་གཤིས་ནི་

བོད་ཀྱི་ས་གནས་གཞན་དང་། ཁྱད་པར་ཤུགས་ཆེ་ཕྱིན་པའི་རྒྱུ་མཚན་ཚང་མ་དེ་དག་ལ་

ཐུག་ཡོད། དེ་བཞིན་ནག་ཆུ་ས་ཆའི་རྒྱ་ཁྱོན་ཤིན་ཏུ་ཆེ་ཡང་། མི་འབོར་ཤིན་ཏུ་ཉུང་བའི་

རྒྱུ་མཚན་ནི་གནམ་གཤིས་གྲང་མོ་ཡོད་པའི་རྐྱེན་གྱིས་སོ། །[22]

ནག་ཆུ་གྲོང་ཁྱེར་གྱི་ས་ཁུལ་ཁག་གི་གནམ་གཤིས་དེ་ལྟར་གྲང་ཡང་ཡུལ་འདིར་

22. བོད་རང་སྐྱོང་ལྗོངས་ཟེར་བའི་གནས་ཚུལ་ཕྱོགས་བསྒྲིགས། བོད་ཀྱི་སྲིད་བྱུས་ཉམས་ཞིབ་ཁང་གི་སྙན་ཐོ་ཕྱོགས་

བསྒྲིགས། བོད་ཀྱི་སྲིད་དོན་རྒྱལ་རབས། སྟོད་ཆ། (གནས་ཚུལ་ཞིབ་རྒྱས་མཁྱེན་འདོད་ན་ཟུར་ལྟའི་དཔྱད་ཡིག་ནང་

གཟིགས་རོགས།)

རི་དྭགས་མང་ཞིང་ཡངས་ཤིང་རྒྱ་ཆེ་བའི་རྩྭ་ཐང་ཡོད་པའི་རྒྱུ་མཚན་གང་ལ་ཐུག་མིན་

སྐོར་ཅུང་བསམ་ན་ཡུལ་འདིར་གཏན་འཁྱགས་ཆགས་རིམ་(Permaforst)རྒྱ་ཆེར་

ཡོད། ནག་ཆུ་གྲོང་ཁྱེར་གྱི་ས་བབ་རང་བཞིན་གྱིས་དགུན་དུས་རིང་ཡང་། སྤྱིའི་ཆ་ནས་

དབྱར་དུས་སུ་ཉི་མ་འཆར་གྱི་ཡོད་པས་ཉི་མ་ཚ་དུས་གཏན་འཁྱགས་ཆགས་རིམ་ལས་

བརླན་གཤེར་གྱིས་ད་ལྟའི་རྩྭ་མྱུག་སྐྱེ་ཐུབ་ཀྱི་ཡོད་པ་རེད། དེ་ལ་བརྟེན་ནས་ནག་ཆུ་ནི་

ཡངས་ཤིང་རྒྱ་ཆེ་བའི་རྩྭ་ཐང་ཡོད་པའི་རྒྱུ་མཚན་དེ་ལ་ཐུག་ཅིང་རྒྱ་ཆེ་བའི་རི་དྭགས་ཁྱུ་

ཚོགས་མང་པོ་འཚོ་ཐུབ་ཀྱི་ཡོད་པ་རེད།[23]

གནས་འདིའི་ནང་དུ་གནས་པའི་ནག་ཆུ་པའམ་སྔར་བྱང་པ་ཞེས་འབོད་པའི་མི་སྡེ་

དག་གི་འཚོ་རྟེན་གཙོ་བོ་འབྲོག་ལས་ཡིན་ཡང་། དམིགས་བསལ་གྱི་སྟོད་ཀྱི་རྫོང་ཁག་

གསུམ་གྱི་འབྲོག་པ་ཚོས་ལོ་གཅིག་གི་དུས་བཞིར་ཇི་ལྟར་འཚོ་བ་དང་འཚོ་ཐབས་གང་

ཡིན་སྐོར་ཅུང་ཨ་མདོ་རྫོང་ནས་ཡིན་པའི་འབྲོག་མོ་ཞིག་གིས་གསུངས་དོན། 

“སྤྱིར་མངའ་རིས་དང་ནག་ཆུ་ཁུལ་གཉིས་ཀྱི་ས་བབ་གཅིག་མཚུངས་ཡིན་ཡང་། ནག་ཆུ་ཁུལ་གྱི་སྨད་གསུམ་མ་

ཡིན་པའི་བྱང་ཕྱོགས་ཀྱི་གནས་སུ་ཞིང་ཁའི་ཐོན་སྐྱེད་བྱ་ཐུབ་ཀྱི་མེད་ལ། ལྷག་པར་དུ་ཡུལ་འདིར་ཤིང་སྡོང་ལ་

སོགས་ནགས་ཚལ་གྱི་རིགས་མཐོང་རྒྱུ་མེད། ནག་ཆུའི་ས་ཆའི་གནས་བབ་ལ་གཞིགས་ནས་ཡུལ་འདིར་གངས་

དུས་རིང་བས་བོད་ཟླ་བཞི་པའི་སྐབས་སུ་ཡུལ་སྐད་དུ་“ཉ་ལུད་ཆུ་ལུད་”ཅེས་ཆུ་དར་འཇུ་བའི་འགོ་ཚུགས་པ་དང་

དར་ཞུ་མཚམས་ནས་ཉ་སོགས་ཆུ་ལ་གནས་པའི་སེམས་ཅན་རྣམས་མཐོང་བའི་དུས་ཡིན་པས་དེ་ལྟར་ཟེར། དེའི་

སྐབས་སུ་ཉི་མ་ཡག་པས་རྩྭ་ཐང་སྟེང་ཟོག་འཚོ་ཡི་ཡོད་འདུག དེ་ནས་ཕྱི་ཟླ་བརྒྱད་པ་ཙམ་ནས་གངས་རྒྱབ་རྒྱུ་

འགོ་འཛུགས་ཀྱི་ཡོད་སྟབས་སྤྱིར་ནམ་དུས་ཡག་པའི་དུས་ཚོད་ཐུང་ངུ་ཙམ་ལས་མེད། དགུན་དུས་ཤིན་ཏུ་རིང་

བས་ཕྱུགས་རིགས་ཀྱི་འཚོ་རྟེན་གཙོ་བོ་ནི་ན་ཟེར་བའི་རྩྭ་རིང་འདི་ཉིད་རེད། དེ་ཡང་ན་རྩྭ་ནི་སྤང་གཞོངས་དང་

23. The Cryosphere, 2017, Lin Zhao, A new map of permafrost Distribution on the 

Tibetan Plateau, p.2528-2542 བོད་རང་སྐྱོང་ལྗོངས་ཟེར་བའི་གནས་ཚུལ་ཕྱོགས་བསྒྲིགས། བོད་ཀྱི་

སྲིད་བྱུས་ཉམས་ཞིབ་ཁང་གི་སྙན་ཐོ་ཕྱོགས་བསྒྲིགས། 

ཆུ་མཚམས་སོགས་ལ་ཚོམས་ཚོམས་སུ་སྐྱེ་བའི་རྩྭ་རིགས་ཤིག་ཡིན་ལ། དེ་ཡང་ས་བབ་ཁ་མཐོ་བའི་ས་ཆ་ལས་

གནམ་གཤིས་དྲོ་བའི་རོང་ཁུལ་དུ་ཧ་ལམ་མི་སྐྱེས་པ་ལྟ་བུར་སྣང་། ད་ལྟའི་ཆར་དབྱར་དུས་སུ་འདིར་རྭ་བ་བསྐོར་

ནས་ཕྱུགས་ཟོག་རྣམས་ལ་བཟའ་རུ་བཅུག་གི་མེད་པར་དགུན་ཁའི་ཕྱིར་ཟུར་འཇོག་བྱེད་ཀྱི་ཡོད། གཞན་ཟ་ལ་

ཕུག་དང་རྩྭ་སོགས་སྔོན་ནས་སྒྲུབ་སྟེ་དགུན་ཁར་སྤྱོད་ཀྱི་ཡོད་པའི་སྲོལ་ཞིག་འདུག གཞན་ས་ཁུལ་འགའ་གྲོང་

པ་ཞེས་ས་ཁང་རང་ལ་མི་བརྟེན་པར་དུས་བཞིའི་ས་བབ་ལ་བརྟེན་ནས་དགུན་མཚེར་དང་། སོས་མཚེར། དབྱར་

མཚེར་དང་། སྟོན་མཚེར་ཞེས་དུས་བཞི་ལ་མཚེར་ས་བཞི་བཟུང་ནས་ཕྱུགས་ཟོག་གི་རྩྭ་སའི་ཆེད་དབྱར་དགུན་

སྟོན་དཔྱིད་བཞིར་རིམ་པས་རུ་བ་སྐྱེས་སྤོ་བྱེད་ཀྱིན་ཡོད་འདུག”[24]

ཅེས་པ་ལས་ནག་ཆུའི་སྟོད་ཕྱོགས་སུ་གནའ་སྔ་མོ་ནས་མི་སྡེ་འཚོ་སྡོད་བྱས་ཏེ་

ལོ་ངོ་སྟོང་ཕྲག་ལྷག་སོང་བས་གནས་ཡུལ་དེར་འཚོ་ཐབས་ཀྱི་ཐབས་ལམ་སྣ་ཚོགས་

འཛོམས་ཡོད་པའི་མི་སྡེ་ཞིག་ཡིན་པ་དང་། འཚོ་ཐབས་ཀྱི་རིག་གཞུང་དེ་དག་ནི་བོད་

མི་རིགས་ཙམ་མིན་པར་འཛམ་གླིང་ཁྱོན་ཡོངས་ལ་ལེགས་སྐྱེས་སྤྲོད་ཐུབ་པའི་ཤེས་བྱ་

སྣ་ཚོགས་འཛོམས་པའི་རིག་གཞུང་ཞིག་རེད། དེར་བརྟེན་རྒྱ་ནག་མི་དམངས་སྤྱི་མཐུན་

རྒྱལ་ཁབ་ཀྱིས་དུས་རྟག་ཏུ་བོད་གནས་གསར་འགྱུར་དང་། དྲིལ་བསྒྲགས་ཀྱི་གསར་

འགྱུར་དང་རྩོམ་ཡིག་ཁག་གི་ནང་། ནག་ཆུར་མི་འཚོ་བའི་ཐོན་ཁུངས་མེད་པ་དང་། ནག་

ཆུ་ཁུལ་གྱི་འབྲོག་པའི་གནས་བབ་ཧ་ཅང་སྐྱོ་བོ་ཡོད་པས་ད་ལྟའི་སྐྱེ་ཁམས་གནས་སྤོའ་ི

ལས་གཞིའི་དགོས་པར་ཞིགས་ནས་བཤད་པའི་སྐད་ཆ་དག་ནི་སྐྱག་རྫུན་ཡིན་པ་བཅར་

འདྲིའི་ཚིག་ཐོ་ལས་གསལ་བོ་རྟོགས་ནུས། ནག་ཆུ་ཁུལ་གྱི་འབྲོག་པ་ནི་བོད་ཀྱི་ས་ཁུལ་

གཞན་གྱི་འབྲོག་པ་དང་མི་འདྲ་བར་ས་ཁམས་གནས་བབ་ལ་གཞིགས་པའི་འཚོ་ཐབས་

འདྲ་མིན་ཡོད་པའི་རིག་གཞུང་ཕྱུག་པའི་འབྲོག་སྡེ་ཁྱུ་གཅིག་རེད། 

24. སྐད་ཡིག་སློབ་དཔོན་རྒྱལ་མཚན་ཆོས་སྐྱིད། ནོར་གླིང་ཆེས་མཐོ་གཙུག་ལག་སློབ་གཉེར་ཁང་། བཅར་འདྲིའི་ཚིག་ཐོ་

ལས་བླངས། ༢༠༢༤། ༡༡། ༢༠། 

ཁ། སྐྱེ་ཁམས་གནས་སྤོ་བགྱིས་བའི་དགོས་པ་དང་། དེའི་སྲིད་བྱུས་གང་ཡིན་ལ་

དཔྱད་པ། 

༡། ནག་ཆུ་གྲོང་ཁྱེར་གྱི་རྫོང་ཁག་གསུམ་གྱི་མི་འབོར་མང་པོ་གནས་སྤོ་བྱེད་པའི་དགོས་

པ་གང་ཡིན་ནམ། 

དེ་ཡང་ད་ལྟ་རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱི་དྲིལ་བསྒྲགས་ལས་ཁུངས་

དང་། བོད་གནས་གསར་འགྱུར་བརྒྱུད་ལམ་ཁག་གི་ནང་། ད་ལྟའི་ས་བབ་ཤིན་ཏུ་མཐོ་

བའི་སྐྱེ་ཁམས་གནས་སྤོའ་ིལས་གཞི་སྤེལ་བའི་དགོས་པ་གང་ཡིན་སྐོར་གསལ་བར་

དཔྱད་ན། གནད་དོན་འདིའི་སྐོར་ཕྱོགས་མི་འདྲ་བ་གཉིས་ཀྱི་ཐོག་ནས་འགྲེལ་བཤད་

བྱས་ཡོད་པ་ནི། 

༡། རང་བྱུང་ཁམས་ཀྱི་འཚོ་གནས་ཆ་རྐྱེན་དང་མི་འཚམས་པའི་བྱང་ཐང་འབྲོག་

པ་རྣམས་ཀྱི་མི་རྒྱུད་དང་བཅས་པའི་འཚོ་བ་དེ་བས་སྐྱིད་པོ་ཡོང་བའི་ཆེད་དུ་རེད་[25]ཟེར་

མཁན་ཞིག་དང་། ༢། རྒྱལ་ཁབ་ཀྱི་སྐྱེ་ཁམས་བདེ་འཇགས་སྲུང་སྐྱོབ་སྲ་བརྟན་དུ་བཏང་

ནས་འབྲོག་པ་མང་ཚོགས་རྣམས་སྤུས་ཚད་དེ་བས་མཐོ་བའི་འཚོ་བ་སྐྱེལ་རྒྱུ་ཡོང་བ་བྱ་

ཆེད་རེད་[26]ཟེར་མཁན་ཞིག་ཀྱང་འདུག མདོར་ན་ཁག་གཅིག་གིས་བྱང་ཐང་འབྲོག་པའི་

འཚོ་བའི་དཀའ་ངལ་སེལ་ཕྱིར་རང་ལ་དམིགས་པ་ཟེར་མཁན་ཞིག་དང་། གཞན་གཉིས་

ཕན་གྱིས་འབྲོག་པ་དང་རྩྭ་ཐང་ཁོར་ཡུག་སྐྱེ་ཁམས་སྲུང་སྐྱོབ་ཕྱིར་ཡིན་སྐོར་བཤད་

འདུག དེས་ན་དོན་དངོས་ཀྱི་གནད་དོན་འདི་གཉིས་ལས་གང་ཞིག་བདེན་མིན་སྐོར་ལ་

25. དཔལ་མཆོག་སོགས། བྱེ་ཐང་སྐྱེད་མོས་ཚལ་དུ་འགྱུར་བ། འབྲོག་པའི་སྙིང་གཏམ་བརྗོད་མི་ཚར། ཀྲུང་གོ་བོད་ཀྱི་

གསར་འགྱུར་དྲྭ་བ། ༢༠༢༡། ༠༡། ༡༨

26. ཅང་ཧྥན་སོགས། རྩྭ་ཐང་ནས་གྲོང་རྡལ་གསར་པའི་བར་གྱི་ཉམས་དགའ་བའི་འཕོ་འགྱུར། ཤིན་ཧྭ་གསར་འགྱུར་

ཁང་། ༢༠༢༤། ༠༣། ༢༤ 

དབྱེ་ཞིབ་བྱས་ན། 

ནག་ཆུའི་རྩྭ་ཐང་ནི་རྒྱ་ནག་གི་རྩྭ་ཐང་གི་ལྔ་ཆ་གཅིག་དང་། རྒྱ་ནག་རྒྱལ་ཡོངས་ཀྱི་

རྩྭ་ཐང་ཆེ་ཤོས་དེ་ཡིན་པ་དང་། བོད་རང་སྐྱོང་ལྗོངས་ཟེར་བའི་ནགས་ཚལ་དང་རྩྭ་ཐང་

ཅུའུ་ཟེར་བ་ནས་“ནག་ཆུའི་རྒྱ་ཆེ་བའི་རྩྭ་ཐང་འདི་ནི་ཨེ་ཤི་ཡ་དང་། དཀྱིལ་ཨེ་ཤི་ཡའི་

ཁོར་ཡུག་འགྱུར་ལྡོག་གི་རྐྱེན་གཙོ་བོ་ཞིག་ཏུ་འགྱུར་གྱི་ཡོད་པའི་སྐོར་དང་།”[27]ནགས་

ཚལ་དང་རྩ་ཐང་ཅུའུ་ཡི་འགན་འཛིན་ཝུ་ཝེ (wuwei) ཡིས་ཀྱང་། “ནག་ཆུ་གྲོང་ཁྱེར་

གྱི་མི་མང་འཚོ་སྡོད་ཀྱི་ཁོར་ཡུག་ཞན་པོ་དང་འཚོ་བའི་ཆ་རྐྱེན་ལྟོས་ས་ལྟོས་འཇོག་གིས་

སྐྱོ་པོ་ཡོད་པ་ནི། རྩྭ་ཐང་ཉམས་ཆག་འགྲོ་བའི་རྐྱེན་གྱིས་ཡིན་ཚུལ་དང་།”[28]ཡང་ཁོས་མུ་

མཐུད་དུ་“གནས་སྤོའ་ིལས་གཞི་འདི་ནི་མིའི་བསམ་བློ་ཡར་རྒྱས་མཚོན་པ་མ་ཟད། ཁོར་

ཡུག་སྲུང་སྐྱོབ་དང་མི་མང་གི་འཚོ་བ་ལེགས་པོ་རོལ་བའི་མངོན་འདུན་ཡིན་”[29]ཞེས་

བརྗོད་པ་བཅས་ལ་དབྱེ་ཞིབ་ཅུང་ཟད་བགྱིས་ན། ད་ལྟ་ལས་གཞི་འདི་རྒྱ་ནག་གཞུང་

གིས་དྲིལ་བསྒྲགས་དང་། ཕྱི་རུ་མངོན་པའི་སྲིད་བྱུས་གང་ཡིན་སྐོར་ང་ཚོས་གསལ་བོ་

ཤེས་ཐུབ་པ་ནི། རྒྱ་ནག་གཞུང་གིས་ས་བབ་ཤིན་ཏུ་མཐོ་བའི་སྐྱེ་ཁམས་གནས་སྤོའ་ིལས་

གཞི་འདི་བྱང་ཐང་མིའི་འཚོ་གནས་ཆ་རྐྱེན་མེད་པའི་ས་ཁུལ་གྱི་མི་དམངས་དང་། ཡུལ་

འདིར་འཚོ་གནས་བྱེད་པའི་སྐྱེ་ཁམས་ཁོར་ཡུག་སྲུང་སྐྱོབ་བྱ་ཕྱིར་ལས་གཞི་འདི་ཉིད་

སྤེལ་བ་རེད་ཟེར་བ་དེ་རེད་འདུག 

27. 西藏大力实施草原生态保护修复工程今年推进国家草原自然公园建设 https://www.
tyzxnews.com/static/content/SZGZ/2021-07-08/862656633602580480.html

28. ལྕགས་མོ་འཚོ། ཨེ་ཤི་ཡ་རང་དབང་རླུང་འཕྲིན་ཁང་གི་གསར་འགོད་པ། རྒྱ་ནག་གཞུང་གིས་ནག་ཆུའི་འབྲོག་པ་ཁྲི་

གཉིས་མ་ཟིན་ཙམ་གནས་སྤོ་རུ་འཇུག་བཞིན་འདུག ༢༠༢༢། ༠༦། ༢༨

29. IBID

༢། རྒྱ་ནག་གཞུང་གི་སྲིད་བྱུས་ཀྱི་སྐོར། 

ནག་ཆུ་ས་ཁོངས་ཀྱི་ས་བབ་ཤིན་ཏུ་མཐོ་བའི་སྐྱེ་ཁམས་གནས་སྤོའ་ིལས་གཞི་ནང་

ཚུད་པའི་ཉི་མ་རྫོང་དང་། མཚོ་གཉིས་རྫོང་། ཨ་མདོ་རྫོང་གི་མི་དམངས་ནི། ཡུལ་འདིའི་

རྒྱ་ཆེ་བའི་རྩྭ་ཐང་ལ་བརྟེན་ནས་འཚོ་གནས་བྱེད་མཁན་གྱི་འབྲོག་སྡེ་ཁྱུ་གཅིག་སྟེ། སྤྱིར་

ཡུལ་དེར་འཚོ་གནས་བྱེད་པའི་འབྲོག་སྡེ་རྣམས་ནི་སྤྱི་ཚོགས་གཞན་གྱི་མི་དང་འབྲེལ་

འདྲིས་ཆེར་མེད་ལ། སྤྱི་ཚོགས་གཞན་གྱི་མི་དང་འཐབ་བརྩོད་མེད་པར་ཞི་བདེ་ངང་རྩྭ་

ཐང་སྟེང་གི་སྒོ་ཕྱུགས་ཀྱི་སྐྱེ་འཕེལ་རང་ལ་དོ་སྣང་བྱེད་ཅིང་། རྩྭ་ཆུ་བཟང་མིན་སོགས་

ལ་བརྟེན་ནས་འཚོ་བའི་མི་སྡེ་ཞིག་ཡིན་ཡང་། ད་ལྟའི་དུས་སུ་རྒྱ་ནག་སྲིད་གཞུང་གིས་

ཅིའི་ཕྱིར་འབྲོག་སྡེ་དག་ལ་དམིགས་པའི་སྲིད་བྱུས་འདིའི་དགོས་པ་དང་། རྒྱུ་མཚན་

གང་ཡིན་ལ་རང་བཞིན་གྱིས་དོགས་པ་འོང་བའི་གནད་དོན་ཞིག་སྟེ། དེའི་སྐོར་ཡང་

སྙིང་གང་ཡིན་ལ་བལྟས་པ་ན། ནག་ཆུ་གྲོང་ཁྱེར་ནི་ས་བབ་ཀྱི་ཆ་ནས་མི་འཚོ་བའི་ཞིང་

ལས་ཐོན་ཁུངས་ཤིན་ཏུ་སྐྱོ་ཡང་། ཡུལ་འདིར་དམིགས་བསལ་གྱིས་རིན་ཐང་བྲལ་བའི་

གཏེར་རིགས་ཤིན་ཏུ་མང་བས། གཅིག་ན་རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱི་

འཛུགས་སྐྲུན་གྱི་འགོག་ལམ་དུ་འགྱུར་བ་བཅས་ལ་བརྟེན་ནས་སྔོན་ཚུད་ནས་མ་འོངས་

པའི་ལས་གཞི་འདི་དག་རྒྱུན་འཁྱོངས་བྱེད་ཐུབ་ཕྱིར་མི་དམངས་གནས་སྤོ་བྱེད་དུ་བཅུག་

སྟེ། འཛུགས་སྐྲུན་གྱི་ལས་གཞི་དག་ལེགས་པར་འགྲུབ་ཕྱིར་མིན་ནམ་སྙམ། སྤྱིའི་ཆ་ནས་

རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱི་མཐོ་རིམ་དཔོན་རིགས་ཀྱི་མིག་ལམ་དུ་བོད་

ཀྱི་འབྲོག་པའི་ལས་རིགས་འདི་ངོས་འཛིན་ཡག་པོ་ཞིག་མེད་པ་དང་། ད་ལྟའི་ལས་གཞི་

འདི་ནི་གཙོ་བོ་དཔལ་འབྱོར་རང་གི་ཕྱིར་མིན་པར། སྔར་སི་ཏ་ལིན་(Joseoph Stalin)

གྱིས། མི་རིགས་ཤིག་རྩ་མེད་བཟོ་བར། ཐོག་མར་མི་རིགས་དེའི་རིག་གཞུང་རྩ་མེད་བཟོ་

དགོས་པའི་བཤད་རྒྱུན་བཞིན། ད་ལྟའི་བར་རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱིས་

ལས་གཞི་མི་འདྲ་བ་དུ་མ་སྤྱད་ནས་ལག་བསྟར་བྱེད་བཞིན་ཡོད་ཅིང་། ད་ལྟའི་ལས་གཞི་

འདི་ནི་ཞི་ཅིན་ཕིང་གི་དུས་རབས་གསར་པའི་ཀྲུང་གོའ་ིཁྱད་ཆོས་ལྡན་པའི་སྤྱི་ཚོགས་

རིང་ལུགས་ཀྱི་བོད་རིགས་ཤིག་ཏུ་སྒྱུར་རྒྱུའི་སྲིད་བྱུས་ཡིན་པ་གསལ་བོ་རེད། དེར་

བརྟེན་ད་ལྟའི་ལས་གཞི་འདིའི་རྒྱབ་ལྗོངས་སུ་རྒྱ་ནག་མི་དམངས་སྤྱི་མཐུན་རྒྱལ་ཁབ་

ཀྱི་སྲིད་བྱུས་གང་ཡིན་སྐོར། འབྲེལ་ཡོད་རྒྱ་ནག་གི་གཞུང་འབྲེལ་གྱིས་མཁོ་འདོན་བྱས་

པའི་གནས་ཚུལ་དང་། ཚོགས་པ་དང་། མི་སྒེར་གྱི་རྒྱ་ནག་གཞུང་གི་དཔལ་འབྱོར་དང་

ཁོར་ཡུག་བཅས་ཀྱི་ཐོག་བཏོན་པའི་འབྲེལ་ཡོད་སྙན་ཐོ་བཅས་ལ་གཞི་བྱས་ནས་རིམ་

པས་བལྟས་ཏེ་ངེས་ཤེས་ཆེ་བར་འོང་ཕྱིར་གཤམ་དུ་དོན་ཚན་ལྟར་དབྱེ་ཞིབ་བྱས་ཡོད། 

༢.༡། སྐྱེ་ཁམས་གནས་སྤོའ་ིལས་གཞི་དང་། རྒྱལ་མཚམས་བརྒལ་བའི་ས་ཁམས་ཐབས་

ཇུས་ཀྱི་འབྲེལ་བ། 

ནག་ཆུ་གྲོང་ཁྱེར་གྱི་ས་ཆའི་གནས་བབ་ལ་གཞིགས་ན། རྒྱ་ནག་མི་དམངས་སྤྱི་

མཐུན་རྒྱལ་ཁབ་ཀྱི་རྒྱ་བསྐྱེད་སྲིད་བྱུས་ཕྱིར། གནས་སྤོའ་ིལས་གཞི་འདི་སྤེལ་བའི་གནད་

དོན་ཐོག་ནས་བལྟས་ན། ད་ལྟའི་ལས་གཞི་དེ་དང་འབྲེལ་བ་ཡོད་པའི་རྣམ་པ་གསལ་བོ་

མངོན་གྱི་འདུག གང་ལ་ཞེ་ན། བོད་གནས་གསར་འགྱུར་བརྒྱུད་ལམ་ཁག་དང་། ནག་

ཆུ་གྲོང་ཁྱེར་མི་དམངས་དྲྭ་བ་སོགས་སྲིད་གཞུང་གི་དྲྭ་ཚིགས་ཁག་གི་གསར་འགྱུར་

དང་། ལས་གཞི་བཅས་ལས་བྱུང་བའི་རྒྱུ་ཆ་ཁག་ལ་དབྱེ་ཞིབ་ཀྱིས་བཤད་ན། ནག་ཆུ་

ཁུལ་གྱི་རང་བྱུང་ཐོན་ཁུངས་དང་། ཡུལ་འདིའི་རང་བྱུང་གི་ཁྱད་ཆོས་ལ་གཞིགས་ནས་

ལོ་ཤས་གོང་ནས་རྒྱ་ནག་གཞུང་གིས་མ་དངུལ་འབོར་ཆེན་བཏང་སྟེ་ཡུལ་འདིར་འཛུགས་

སྐྲན་ཤུགས་ཆེན་བྱེད་ཀྱི་ཡོད་པའི་རྣམ་པ་གསལ་པོ་འདུག 

མ་ཟད་“World Imagery map” ཞེས་པའི་དྲྭ་ཚིགས་ནང་། ཕྱི་ལོ་ ༡༠༡༤ ལོ་

ནས་ ༢༠༢༤ བར་གྱི་འཁོར་སྐར་གྱིས་བླངས་པའི་པར་རིས་བཟོས་པའི་འཛམ་གླིང་ས་

ཁྲའི་ནང་ཞིབ་མོས་ལྟ་དུས། ད་ལྟ་གནས་སྤོ་བྱེད་པའི་ནག་ཆུ་གྲོང་ཁྱེར་གྱི་ཨ་མདོ་རྫོང་

གི་སེའུ་ཤང་དང་། མཚོ་གཉིས་རྫོང་གི་དཀར་མཚོ་ཤང་། ཡག་ཆུ་ཤང་། མཚོ་སྦྲེལ་བྱང་

མའི་ཤང་[30]བཅས་ཀྱི་ལོ་དུས་མི་འདྲ་བའི་ས་ཁྲའི་ནང་། འགྱུར་བ་ཤུགས་ཆེན་ཕྱིན་པ་

མཐོང་ཐུབ། སྤྱིར་ཡུལ་འདིའི་མི་དམངས་རྣམས་སྐྱེ་ཁམས་སྲུང་སྐྱོབ་བྱ་ཕྱིར་གནས་སྤོ་

བྱས་པར་བཤད་རུང་། ས་ཁྲ་ལས་བྱུང་བའི་འགྱུར་བ་བཅས་ཀྱི་ནང་གྲོང་ཚོའི་འབྲོག་

པའི་ཁང་པ་ཉུང་དུ་ཕྱིན་པ་ལས། གཞན་མཛོད་ཁང་ངམ། སྒོ་ཕྱུགས་གཅེས་གཉེར་ཁང་

ལྟ་བུའི་ཁང་པ་མང་དུ་ཕྱིན་པ་ལས་ཉུང་དུ་ཕྱིན་པ་ཞིག་མི་འདུག དེ་བཞིན་ཡུལ་དེར་རྒྱ་

བསྐྱེད་ཤུགས་ཆེན་བྱེད་པའི་མཛོད་ཁང་ངམ། སྒོ་ཕྱུགས་གཅེས་གཉེར་ཁང་ལྟ་བུ་བཟོས་

འདུག་ཀྱང་དོན་དུ་གང་ཡིན་སྐོར་ད་ཡོད་རྒྱུ་ཆ་མི་འདྲ་བ་དུ་མ་ཞིག་ལ་བལྟས་ཀྱང་གསལ་

ཁ་དེ་ཙམ་མ་བྱུང་། སྤྱིར་གསར་འགྱུར་བརྒྱུད་ལམ་ཁག་ཏུ་སྒོ་ཕྱུགས་གཅེས་གཉེར་ཁང་

བཙུགས་པའི་སྐོར་བཤད་ཀྱང་། པར་རིས་ལས་གསལ་བའི་གནས་བབ་ནི་ས་གནས་

འདིར་སྒོ་ཕྱུགས་ཡོད་པའི་རྣམ་པ་ཞིག་མི་འདུག་པ་མ་ཟད། སྒོ་ཕྱུགས་གཅེས་གཉེར་

ཁང་ཡིན་ཡང་དེ་ལྟ་བུའི་གཞི་རྒྱ་ཆེ་རུ་བཏང་བ་དང་། དེ་འདྲའི་གྲངས་འབོར་མང་པོ་

ཞིག་ས་གནས་རང་དུ་དགོས་མཁོ་ཡོད་པ་ཞིག་མ་མཐོང་བས་གནད་དོན་འདིར་དོགས་

པ་ཟ་དགོས་པ་ཞིག་འདུག 

30. https://livingatlas.arcgis.com/wayback/#error=invalid_request&error_descript
ion=Unable+to+sign+the+user+in.+Please+use+create+an+account+option.&
messageCode=OAUTH_0051&state=%7B%22portalUrl%22%3A%22https%
3A%2F%2Fwww.arcgis.com%22%2C%22hash%22%3A%22%23error%3Di
nvalid_request%26error_description%3DUnable%2Bto%2Bsign%2Bthe%2B
user%2Bin.%2BPlease%2Buse%2Bcreate%2Ban%2Baccount%2Boption.%2
6messageCode%3DOAUTH_0051%26state%3D%257B%2522portalUrl%25
22%253A%2522https%253A%252F%252Fwww.arcgis.com%2522%252C%
2522hash%2522%253A%2522%2523active%253D10%2526mapCenter%25
3D90.29630%25252C33.74088%25252C17%2526downloadMode%253Dtr
ue%2522%257D%26active%3D56450%26mapCenter%3D90.36073%252C
33.73754%252C13%26downloadMode%3Dtrue%22%7D&active=44988&
mapCenter=89.51613%2C33.07609%2C18&swipeWidget=44988%2C31026 

ད་ལྟ་ང་ཚོས་ལྟ་ཐུབ་པའི་འཁོར་སྐར་གྱི་པར་རིས་དེ་དག་ནི་རྒྱ་ནག་གཞུང་གི་

གསར་འགྱུར་དང་། དྲིལ་བསྒྲགས་ནང་ཐོན་པའི་ས་མིང་དག་ཡིན་པ་ལས་གཞན་ཉི་མ་རྫོང་

དང་། ཨ་མདོ་རྫོང་ནས་གནས་སྤོའ་ིགྲོང་ཚོ་སྟོད་མ་ཤང་དང་། རྐང་གཉིས་ཤང་སོགས་

ཀྱི་ཕྱི་ལོ་ ༢༠༡༩ སྔོན་གྱི་ས་གནས་ཀྱི་བཀོད་པ་འཁོར་སྐར་གྱིས་བླངས་པའི་འདྲ་པར་

ལས་ད་ལྟའི་གནས་བབ་ཇི་ལྟར་འགྱུར་ཡོད་མེད་སྐོར་གྱི་གསལ་ཁ་ཅི་ཡང་མི་འདུག དེ་

བཞིན་བོད་གནས་གསར་འགྱུར་ཁག་གི་ནང་དུའང་སྲིན་བུ་རིར་སྤོས་པའི་གྲོང་ཚོ་ཁག་

ཅིག་གི་མིང་ལས་ཉི་མ་རྫོང་དང་། ཨ་མདོ་རྫོང་གི་གྲོང་ཚོ་གཅིག་ལས་གཞན་ཕྱི་རུ་ཁྱབ་

བསྒྲགས་བྱས་མེད་པ་བཅས་ཀྱི་ཐོག་ནས་ཡུལ་འདིའི་གནས་བབ་གང་འདྲ་ཞིག་ཆགས་

ཡོད་མེད་ཀྱི་སྐོར་དུས་ད་ལྟའང་གསལ་ཁ་ཅི་ཡང་མི་འདུག 

དེ་བས་བོད་ཀྱི་བྱང་བརྒྱུད་དུ་ས་བབ་མཐོ་ལ། དབེན་ཞིང་རྒྱ་ཆེ་བའི་བྱང་ཐང་འདིའི་

སྟེང་མི་གྲངས་ཉུང་བས་ས་གནས་འདི་ནི་རྒྱལ་ཁབ་སྲུང་སྐྱོབ་ཀྱི་གསང་བའི་ལས་གྲྭ་

འཛུགས་སའི་ས་ཆ་ཡག་ཤོས་དང་། འོས་ཆོས་སུ་གྱུར་ཡོད། གནས་འདིར་ས་རྒྱ་ཆེ་ལ་

མི་འབོར་ཉུང་བས་ཡུལ་འདིར་རྒྱལ་ཁབ་ཀྱི་གསར་ཐོན་མཚོན་ཆའི་ཚོད་ལྟ་དང་། དམག་

སྦྱོང་བྱ་ཕྱིར་སྤྱོད་པ་སོགས་ཚུད་ཡོད། རྒྱུ་མཚན་ནི་ཕྱི་ལོ་ ༢༠༢༠ ལོར་རྒྱ་གར་དང་རྒྱ་

དམག་གཉིས་ཀྱིས་སྤང་གོང་མཚོའི་[31]རི་རྩེའི་བདག་དབང་འཐབ་རྩོད་དང་། འཕགས་

31. https://in.video.search.yahoo.com/search/video;_ylt=AwrKFYbITURnG.
sIEQC7HAx.;_ylu=Y29sbwNzZzMEcG9zAzEEdnRpZAMEc2VjA3Nj?typ
e=E210IN885G0&p=india+and+china%27s+Pangong+Tso&fr=mcafee&tur
l=https%3A%2F%2Ftse3.mm.bing.net%2Fth%3Fid%3DOVP.1xDTHR6JM
RDXxaezDXMmQQEsDh%26pid%3DApi%26w%3D296%26h%3D156%2
6c%3D7%26p%3D0&rurl=https%3A%2F%2Fwww.youtube.com%2Fwatch
%3Fv%3DJScoBqpOVnk&tit=India+China+conflict+in+Ladakh%2C+Signi
ficance+of+Pangong+Tso+Lake+explained%2C+Current+Affairs+2020&po
s=01&vid=6b05ae94c959adb30681ba336082e94d&sigr=QWh1CU9A6VU5
&sigt=F0uEEPb6aMj1&sigi=hOjfbu8l.rgS

བོད་ས་མཚམས་ཀྱི་གདོང་ཐུག་དག་ལས་རྒྱ་ནག་གཞུང་གི་ས་མཚམས་ཀྱི་གནད་དོན་

ཆེད་དམག་འཐབ་སྔར་ལས་གྲ་སྒྲིག་དང་། གནད་དོན་དེ་རིགས་ཁ་གཏད་གཅོག་ཕྱིར་

ཡིན་པ་དང་། ནག་ཆུ་ནི་ས་བབ་ཀྱི་ཆ་ནས་རང་བཞིན་གྱིས་ས་མཐོ་བ་དང་། ས་མཐོའ་ི

དམག་འཐབ་ཀྱི་དམག་སྦྱོང་བྱ་ཡུལ་གྱི་ས་གནས་ཁྱད་པར་བ་ཞིག་ཡིན་པ་དང་། དེ་བས་

ནག་ཆུ་ནི་མངའ་རིས་དང་ས་འབྲེལ་ཡིན་སྟབས་འགྲོ་བསྐྱོད་བདེ་བའི་ཨ་མདོ་རྫོང་ནས་

མངའ་རིས་སེང་གེ་ཁ་འབབ་ཆུ་འགོའ་ིརྒྱུད་ཀྱི་བར་ (Shiquanhe) རྒྱ་ལམ་[32]གསར་

དུ་བཟོས་ཟིན་པ་བཅས་ཀྱི་ཐོག་ནས་ད་ལྟའི་གནས་སྤོའ་ིལས་གཞི་དང་འབྲེལ་བ་ཆེན་པོ་

ཆགས་ཡོད་པ་ཞིག་ལ་ངོས་འཛིན་བྱེད་ཐུབ། 

དེ་ཡང་ནག་ཆུ་ནས་ཡིན་པའི་བོད་མི་ཞིག་གིས་མཁོ་སྤྲོད་བྱས་པའི་བརྙན་ཐུང་

འགའི་ནང་། སྤྱིར་ནག་ཆུའི་ས་ཁུལ་གང་ཡིན་ངོས་འཛིན་བྱེད་དཀའ་ཡང་། བརྙན་འདི་

དག་ལས་ནག་ཆུ་ཁུལ་དུ་གནམ་འཕུར་འབར་རྫས་ཚོད་ལྟ། དམག་མི་དང་མཚོན་ཆའི་

དམག་སྦྱོང་ཤུགས་ཆེན་བྱེད་བཞིན་པའི་གནས་བབ་ལས་ང་ཚོས་གསལ་བོ་རྟོགས་ཐུབ་

མོད། སྤྱིར་གནས་སྤོའ་ིནང་ཚུད་པའི་ནག་ཆུ་ཁུལ་གྱི་གྲོང་ཚོ་མང་ཆེ་བ་ནི་ནག་ཆུའི་རྫོང་

ཁག་དང་ཁ་ཐག་རིང་བའི་གྲོང་ཚོ་རྣམས་ཡིན་པས། དེའི་ཐོག་ནས་གོང་གསལ་དམག་

སྦྱོང་ལ་སྟབས་བདེའི་ཁོར་ཡུག་བསྐྲུན་པ་དང་། རྫོང་དང་ཁ་ཐག་རིང་བའི་གྲོང་ཚོའི་མི་

དམངས་ལ་སྔར་བཞིན་སོ་ལྟ་དང་། ཚོད་འཛིན་བྱ་ཕྱིར་འགྲོ་སོང་འཕར་མ་གཏོང་མི་

དགོས་པ་སོགས་མདའ་གཅིག་གིས་བྱེའུ་གཉིས་བསད་པ་ལྟ་བུའི་ཁེ་ཕན་བསྐྲུན་ཡོད་པ་

རེད། མ་ཟད་རྫོང་ཁག་སོ་སོའ་ིམི་དམངས་ཀྱི་བྱ་བར་ཚོད་འཛིན་ཀྱང་བྱེད་བདེ་རུ་སོང་བ་

སོགས་ཀྱིས་རྒྱ་ནག་གཞུང་ལ་ཁེ་ཕན་ཤུགས་ཆེན་འབྱུང་གི་ཡོད་པ་རེད། 

ད་ལྟའི་ཆར་ཉི་མ་རྫོང་དང་། མཚོ་གཉིས་རྫོང་དུ་གཏེར་ཁ་སྔོག་འདོན་དང་། ཚོང་

32. https://www.tibettravel.org/tibet-travel-guide/nagchu-map.html

ཟོག ཚོང་རྭ་[33]དེ་བཞིན་ཡུལ་སྐོར་སྤྲོ་འཆམ་གྱི་ལྟེ་གནས་སུ་བཟོ་ཕྱིར་ནག་ཆུ་ཁུལ་དུ་

རྒྱ་བསྐྱེད་དང་། དེ་འབྲེལ་དྲིལ་བསྒྲགས་ཤུགས་ཆེར་བྱེད་བཞིན་འདུག[34]ནག་ཆུ་སྲིད་

གཞུང་གིས་དྲིལ་བསྒྲགས་དེ་དག་གི་ནང་བཤད་པའི་དཔལ་འབྱོར་ཡར་ཐོན་ཅན་གྱི་

གྲོང་ཁྱེར་ཞིག་ཏུ་འགྱུར་ཕྱིར། ཡུལ་འདིར་ཁང་པའི་འཛུགས་བསྐྲུན་དང་། རིག་གཞུང་

དང་། ཡུལ་སྐོར་སྤྲོ་འཆམ་གྱི་ལྟེ་གནས། གློག་ནུས། རང་བྱུང་གི་ས་ཁམས་ལས་བྱུང་བའི་

ཐོན་སྐྱེད། འབྲོག་པ་ལ་སོགས་པའི་ཚོང་དང་འབྲེལ་བའི་དཔལ་འབྱོར་ཡོངས་ཁུངས་གཙོ་

བོ་ཡིན་པ་དེ་དག་གནད་ལ་བཟུང་ནས་འཛུགས་སྐྲན་ཤུགས་ཆེན་བྱེད་བཞིན་ཡོད། རང་

བྱུང་གི་ཁེ་ཕན་དེ་དག་སྤྱད་ནས་ནག་ཆུ་གྲོང་ཁྱེར་གྱི་འཕེལ་རྒྱས་དང་། ཡར་རྒྱས་ཀྱི་ལམ་

དུ་ཞུགས་པའི་སྐོར་གནས་ཚུལ་མང་པོ་སྤེལ་འདུག[35]དེ་འདྲ་ཡིན་དུས་འབྲོག་སྡེ་རྣམས་

ཀྱི་ཚོ་བ་སྐྱེལ་སྟངས་དང་། རྒྱ་གཞུང་གི་འདོད་ཕྱོགས་ཀྱི་འཛུགས་སྐྲུན་ལས་གཞི་དག་

འགལ་ཟླ་འགྲོ་ཡི་ཡོད་པས་ཐབས་ལམ་འདྲ་མིན་འོག་འབྲོག་སྡེ་རྣམས་ཉུང་དུ་བཏང་ནས་

མཐའ་མ་མེད་པར་བཟོ་བའི་སྲིད་ཇུས་བཟུང་ཡོད། 

༢.༢། འབྲོག་པའི་རིག་གཞུང་དང་། རྒྱ་ནག་གི་བསམ་བློ། 

དེ་ཡང་“རྒྱ་ནག་གི་ཞིང་པའི་དཔལ་ཡོན་གྱི་ལྟ་ཕྱོགས་ནས་བཤད་ན། བོད་ཀྱི་

འབྲོག་པའི་སྐྱེས་སྤོ་ཀྱི་ལུགས་སྲོལ་ནི་རྗེས་ལུས་ཤིག་ཏུ་མཐོང་གི་ཡོད། རྒྱ་ནག་གཞུང་

33. Tashi Droji Inspected and Investigated in Bange, Shenzha, Nima and Shuanghu. 

2024/06/27 http://www.naqu.gov.cn/nqsrmzf/c100007/list.shtml གཞན་ནག་ཆུའི་ནང་

འགྲུལ་ལམ་གསར་བཟོ་དང་འབྲེལ་བའི་སྐད་ཆ། http://www.naqu.gov.cn/nqsrmzf/c100002/20
2411/296a2fa0153547b0a0ffc8ccb8cf233e.shtml

34. Northern Tibet Highway from Nagqu to Ali (Shiquanhe) https://www.tibettravel.
org/tibet-overland-tour/north-tibet-road.html

35. Nagqu City Holds First Quarter Economic Operation Dispatch Meeting 2024/ 
4/16 http://www.naqu.gov.cn/nqsrmzf/c100007/list.shtml

གི་འཛུགས་སྐྲུན་འཆར་འགོད་པ་དང་། དཔོན་རིགས་ཚོས་བོད་ཀྱི་འབྲོག་པའི་སྐྱེས་སྤོས་

ཀྱི་ལུགས་སྲོལ་འདི་ཕྱུགས་རིགས་དང་། མིའི་ནུས་ཤུགས་གོང་འཕེལ་གཉིས་ཀར་ཕན་

ཐོགས་མེད་པར་ངོས་འཛིན་བྱེད་ཀྱི་ཡོད།”[36]ཅེས་དང་། ཕྱི་ལོ་ ༡༩༩༨ ལོར་རྒྱ་གཞུང་

གི་ཞིང་ལས་བློན་ཆེན་གཞོན་པ་ཆིན་ཅིས་ཕས། “དུས་རབས་ཉི་ཤུ་པའི་མཐའ་མཇུག་

ཏུ་འབྲོག་པ་ཟེར་བ་དེ་རྒྱ་ནག་(བོད་ཡུལ་གྱི་འབྲོག་པའང་འདིའི་ནང་ཚུད་ཡོད།) ནས་མེད་པར་

འགྱུར་རྒྱུ་རེད་ཅེས་བརྗོད་པ་མ་ཟད། འདི་ནི་སྤྱི་ཚོགས་གོང་འཕེལ་ཕྱིན་པའི་མཚོན་

རྟགས་ཡིན།”[37] ཞེས་བརྗོད་པ་ལས་ཤེས་རྟོགས་བྱུང་བ་ནི་བོད་ཀྱི་འབྲོག་པའི་ཆེད་

ལས་འདི། རྒྱ་ནག་མི་དམངས་མཐོ་རིམ་མི་སྣའི་མིག་ལམ་དུ་རྒྱལ་ཁབ་ཀྱི་དཔལ་འབྱོར་

དང་མི་རིགས་གཉིས་ལ་ཕན་པའི་ལས་རིགས་ཤིག་ལ་ངོས་འཛིན་བྱས་མེད་པ་དང་། རྒྱ་

ནག་མཐོ་རིམ་མི་སྣའི་བསམ་བློའ་ིནང་འཕེལ་རྒྱས་ཞེས་པ་ནི་དཔལ་འབྱོར་དང་ཕྱིའི་རྣམ་

པ་ཙམ་ལས་རིག་གཞུང་གི་ངོ་བོ་ནི་དེ་ཙམ་གལ་ཆེའི་རང་བཞིན་དུ་ངོས་འཛིན་གྱི་མེད་

པ་དེ་ལས་གསལ་བོ་ཤེས་ཐུབ། 

གཞན་ཕྱི་ལོ་ ༡༩༩༨ ལོར་རྒྱ་ནག་གཞུང་གི་ཞིང་ལས་བློན་ཆེན་གཞོན་པས་

གསུངས་པ་བཞིན་འབྲོག་སྡེ་ནི་བོད་ནང་རྩ་མེད་དུ་གྱུར་མེད་ཀྱང་། ད་ལྟའི་གནས་བབ་

འདི་རྒྱུན་མཐུད་དེ་སོང་ན་ཕྱིས་ཀྱི་ལོ་བཅུའམ་ཉི་ཤུའི་ནང་རྩ་སྟོང་དུ་འགྲོ་རྒྱུ་ཡིན་པ་ནི་

སྨྲོས་མེད་ཀྱི་གནས་སྟངས་ཤིག་ཆགས་ཡོད། སྤྱིར་ཕྱི་ལོ་ ༡༩༨༩ ལོར་རྒྱ་ནག་མི་

དམངས་སྤྱི་མཐུན་རྒྱལ་ཁབ་ཀྱི་རྒྱལ་ཡོངས་མི་དམངས་འཐུས་མི་ཚོགས་ཆེན་སྐབས་

དྲུག་པའི་ཚོགས་འདུའི་སྟེང་། གཏན་འབེབས་བྱས་པའི་བཅའ་ཁྲིམས་ནང་དུ་དམིགས་

བསལ་གྱིས་གྲངས་ཉུང་མི་རིགས་ཟེར་བའི་མི་རིགས་ས་ཁོངས་རང་སྐྱོང་དང་། རང་སྐྱོང་

36. བོད་གཞུང་ཕྱི་དྲིལ་ལས་ཁུངས། བོད་དུ་ལག་བསྟར་བྱས་པའི་རྒྱ་དམར་གྱི་སྲིད་བྱུས་དང་བྱ་ཐབས། སྣར་ཐང་དཔར་

ཁང་། དྷ་རམ་ས་ལ། ༢༠༠༢། ཤོག ༡༤༧

37. IBID

ལྗོངས་བཅས་ཀྱི་བཅའ་ཁྲིམས་ཀྱི་དགོངས་དོན་བཞིན་ས་གནས་མི་རིགས་རང་སྐྱོང་གི་

ཁེ་དབང་ནང་ས་གནས་མི་རིགས་ཀྱི་རིག་གཞུང་སྲུང་སྐྱོབ་ཐོག་རྒྱ་ནག་མི་དམངས་སྤྱི་

མཐུན་རྒྱལ་ཁབ་ཀྱི་བཅའ་ཁྲིམས་ཀྱི་དོན་ཚན་མང་པོས་མི་རིགས་རིག་གཞུང་དང་ངོ་

བོ་བཅས་འགན་སྲུང་བྱེད་པའི་འགན་ལེན་བྱས་ཡོད་ཀྱང་། ལོ་ཤས་ཀྱི་རྗེས་སུ་རྒྱ་ནག་

གཞུང་གི་མཐོ་རིམ་དཔོན་རིགས་ཁག་གིས་འབྲོག་པའི་གནད་དོན་ཐོག་དེ་ལྟ་བུའི་སྐད་

ཆ་བཤད་པ་ནི་ངོ་མ་ཧང་སང་དགོས་པ་ཞིག་རེད། 

དེ་བས་ད་ལྟའི་སྐྱེ་ཁམས་སྲུང་སྐྱོབ་བྱ་བའི་ས་ཁུལ་ཁག་ཏུ་དམག་རྩལ་དང་། འབར་

རྫས་ལ་སོགས་པ་ཚོད་ལྟ་མང་པོ་བྱས་པས། མི་དམངས་རྣམས་གནས་སྤོ་བྱ་དགོས་

པའི་གནས་སུ་ལྷུང་བའི་ལོ་རྒྱུས་ཤིག་སྔ་མོ་ནས་ཡོད་ཀྱང་། ད་ལྟའི་མཁོ་བ་མེད་པའི་སྐྱེ་

ཁམས་གནས་སྤོའ་ིལས་གཞི་དེའི་རིགས་ལག་བསྟར་བྱེད་པ་ནི་རྒྱལ་ཁབ་ཀྱི་རྩ་ཁྲིམས་

ཀྱིས་ཀྱང་གྲངས་ཉུང་མི་རིགས་ཟེར་བའི་བོད་མིའི་ཁེ་དབང་སྲུང་ཐུབ་ཀྱི་མེད་པ་དང་། རྒྱ་

ནག་གིས་ངོས་འཛིན་བྱས་པའི་གྲངས་ཉུང་མི་རིགས་ལ་ཐུབ་ཚོད་བཏང་བ་སོགས་ནི། རྒྱ་

ནག་གཞུང་གིས་རྒྱུན་དུ་སྔར་བྲན་གཡོག་རིང་ལུགས་ཀྱིས་བོད་མི་སྡུག་པོ་ཇི་ལྟར་མྱོང་

བཅུག་པ་བཤད་པའི་ལམ་སྲོལ་དེ་ད་དུང་ཡང་མཇུག་བསྒྲིལ་མེད་པ། རྒྱ་ནག་གཞུང་གིས་

བོད་མི་ཚོར་ད་དུང་ཡང་བེད་སྤྱོད་དང་། ལག་བསྟར་བྱེད་བཞིན་འདུག དེའི་ཐོག་ནས་རྒྱ་

ནག་མི་དམངས་སྤྱི་མཐུན་རྒྱལ་ཁབ་ཀྱི་རྩ་ཁྲིམས་བྱ་བའི་ཁྲིམས་ནི་མིང་ཙམ་ལས་དོན་

དངོས་སུ་ལག་ལེན་དུ་འཁྱོལ་བའི་ནུས་པ་མེད་པ་དང་། རྒྱ་ནག་གཞུང་གི་རྩ་ཁྲིམས་ནི་

ཤོག་བུ་དཀར་པོ་སྟེང་དུ་བྲིས་པའི་སེང་གེ་བཞིན་དོན་དངོས་སུ་ལག་ལེན་འཁྱོལ་བའི་

ནུས་པ་མེད་པའི་ཚིག་སྐམ་མང་པོ་འཚང་བའི་འབྲུ་མཛོད་ཅིག་དང་ཁྱད་པར་མི་འདུག 

གལ་ཏེ་རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱིས་བོད་ཀྱི་འབྲོག་སྡེ་ནི་འབྱོར་

མེད་དང་། རྒྱལ་ཁབ་ཀྱི་དཔལ་འབྱོར་དང་ཡར་རྒྱས་བཅས་ལ་ཕན་པ་མེད་པ་ཞིག་ལ་

ངོས་འཛིན་བྱེད་ཀྱི་ཡོད་ན། ཐོག་མ་ནས་བོད་ཀྱི་འབྲོག་པ་དེ་དེང་རབས་ཅན་གྱི་འབྲོག་

པའི་ལམ་དུ་ཞུགས་པའི་ལམ་སྟོན་བྱེད་དགོས་ཀྱི་ཡོད་ཀྱང་། ཕྱི་ལོ་ ༡༩༩༠ ནང་བོད་

ཀྱི་འབྲོག་པའི་སྒོ་ཕྱུགས་དང་རྩྭ་ཐང་དོ་དམ་བྱེད་པའི་སྲོལ་རྒྱུན་གྱི་ཤེས་བྱ་དང་། ལག་

རྩལ་དག་འཕེལ་རྒྱས་གཏོང་འདོད་ཆེན་པོ་ཡོད་ཀྱང་། དེར་རྒྱ་ནག་གཞུང་གི་འཕེལ་རྒྱས་

འཆར་འགོད་པ་དང་། བཟོ་གྲྭ་ཁག་གིས་མཐོང་ཆེན་མ་བྱས་[38]པ་ལ་བརྟེན་ནས། བོད་

ནང་འབྲོག་པའི་ལས་རིགས་འདི་སྔར་ནས་ད་ལྟའི་བར་ཡར་རྒྱས་བྱུང་བའི་ལོ་རྒྱུས་གང་

ཡང་མེད། འདི་ནི་རྒྱལ་ཁབ་ཀྱིས་འགན་མ་ཁུར་བའི་སྐྱོན་ལས་བོད་ཀྱི་འབྲོག་སྡེ་ལ་ཁ་

གཡར་ས་ནམ་ཡང་མེད།

༢.༣། དོན་དངོས་ཀྱི་གནས་སྟངས་དང་རྒྱ་ནག་གཞུང་གི་འཁྱོག་གཏམ་དབར་གྱི་ཧེ་བག

ཕྱི་ལོ་ ༡༩༥༡ ལོར་རྒྱ་ནག་གཞུང་གི་བཙན་སྐུལ་འོག་བོད་རྒྱའི་སྐུ་ཚབ་ཀྱིས་

གྲོས་མཐུན་དོན་ཚན་བཅུ་བདུན་ལ་མཚན་རྟགས་བཀོད་རྗེས། རྒྱ་ནག་གཞུང་གི་དཔོན་

རིགས་འགས་གྲོས་མཐུན་དོན་ཚན་གྱི་དགོངས་དོན་ལས་འགལ་བའི་བོད་དུ་བཅོས་

འགྱུར་དང་། ལས་གཞི་གཞན་རྩོམ་འགོ་ཚུགས་པས་བོད་གཞུང་དང་། མི་དམངས་

གཉིས་ནས་དེར་ངོ་རྒོལ་གྱི་རྣམ་པ་ཤུགས་ཆེར་བསྟན་པ་དང་། མཐར་ཕྱི་ལོ་ ༡༩༥༩ 

ལོར་༸རྒྱལ་བ་སྐུ་ཕྲེང་བཅུ་བཞི་པ་མཆོག་རྒྱ་གར་ལ་བཙན་བྱོལ་དུ་ཕེབས་དགོས་པའི་

གནས་སུ་གྱར་ཏེ། ད་ལྟའི་བར་རྒྱ་ནག་གཞུང་གིས་བོད་ཐོག་འཛིན་པའི་སྲིད་བྱུས་དང་

ཚོད་འཛིན། བཀག་སྡོམ་བྱེད་པའི་ལས་གཞི་མང་པོ་ཞིག་སྤེལ་ཡོད་ཀྱང་། ཕྱི་ལོ་ ༡༩༨༧ 

དང་ ༢༠༠༨ བཅས་སུ་བོད་ཕྱི་ནང་གཉིས་ཀྱི་བོད་མི་རྣམས་ཀྱིས་རྒྱ་གཞུང་ལ་གཞི་རྒྱ་ཆེ་

38. Daniel J. Miller, Tough Times for Tibetan Nomads in western China: Snowstorms, 

Settling down, Fences and the demise of traditional nomadic pastoralism(བོད་ཀྱི་

སྲིད་བྱུས་ཉམས་ཞིབ་ཁང་གི་འབྲོག་པའི་དཔྱད་ཞིབ་ཡིག་ཚགས་ནང་།)

བའི་ངོ་རྒོལ་བྱས་པ་རེད། 

ཕྱི་ལོ་ ༢༠༠༨ ལོའ་ིཞི་རྒོལ་གྱི་གནད་དོན་དང་འབྲེལ་བའི་རྒྱ་ནག་གཞུང་གི་སྙན་

ཐོ་དང་། ༡༩༩༤ ལོར་རྒྱ་ནག་གཞུང་གི་བོད་རིགས་ལས་བྱེད་ཟུར་པ་ཞིག་སྟེ་རྒྱ་གར་

དུ་བཙན་བྱོལ་དུ་འོང་བ་ཞིག་གིས་བདེ་སྲུང་ལས་ཁུང་ལ་ཕུལ་བའི་སྙན་ཐོ་[39]བཅས་ཀྱི་

ནང་འཁོད་པར་གཞིགས་ན། བོད་དུ་ཞི་རྒོལ་ནང་ཆ་ཤས་བླངས་པའི་མང་ཚོགས་མང་

ཆེ་བ་ནི་དགེ་འདུན་པ་དང་། ས་མ་འབྲོག འབྲོག་པ་བཅས་ཡིན་པ་[40]དང་། (ཕྱི་ལོ་ ༢༠༠༨ 

ལོའ་ིས་བྱི་ཞི་རྒོལ་གྱི་སྐབས་སུ་ནག་ཆུ་རང་དུ་ཁྱོན་བོད་མི་ ༣,༦༦,༧༡༠[41]བཀག་ཉར་བྱས་ཡོད་པ་རེད།) སྡེ་

ཚན་གསུམ་པོའ་ིནང་ཡོད་པའི་བོད་ཀྱི་མི་སྡེ་དག་ནི་རྒྱ་ནག་གཞུང་གིས་འདས་པའི་དུས་

ཚོད་ནང་ཆབ་སྲིད་ཀྱི་སློབ་གསོ་དང་། ཚོད་འཛིན་བྱ་དཀའ་བའི་མི་སྡེ་ཤོག་ཁ་གསུམ་པོ་

དེ་ཡིན་པས། མཐའ་དོན་དུ་ཕྱི་ལོ་ ༢༠༡༠ ནས་ད་ལྟའི་བར་བོད་ནང་སྐྱེ་ཁམས་གནས་

སྤོ་དང་། གནས་སྤོའ་ིདབུལ་སྐྱོར་གྱི་ལས་གཞི་ནང་ཚུད་པའི་བརྒྱ་ཆ་མང་ཆེ་བ་ནི་བོད་

ཀྱི་འབྲོག་པ་དང་། ས་མ་འབྲོག་གཉིས་རེད།[42]

དེ་བཞིན་བོད་ཀྱི་འབྲོག་པ་ནི་ས་ཁྱོན་ཆེ་བའི་རྩྭ་ཐང་དང་། མི་མེད་ལུང་སྟོང་ཁུལ་

དུ་འཚོ་བའི་མི་སྡེ་ཞིག་སྟེ། རྒྱལ་ཁབ་ཀྱི་ཤུགས་རྐྱེན་གྲོང་སྡེ་ནང་དུ་ཡོད་པའི་བོད་པ་

ཇི་བཞིན་འབྲོག་པར་ཐེབས་ཀྱི་མེད་པ་དང་། དེ་བས་ལོ་ཟླའི་གནམ་གཤིས་ཀྱི་འགྱུར་

འགྲོས་ལ་གཞིགས་ནས་རྩྭ་ཐང་གི་ཕྱོགས་ངེས་མེད་དུ་གནས་སྤོས་ཀྱི་འཚོ་བས་སྲིད་

39. བོད་ཀྱི་སྲིད་བྱུས་ཉམས་ཞིབ་ཁང་། འབྲོག་པའི་དཔྱད་ཞིབ་ཡིག་ཚགས། ༠༥། ༠༨། ༡༩༩༤

40. བོད་ཀྱི་སྲིད་བྱུས་ཉམས་ཞིབ་ཁང་གི་ཡིག་ཚགས། བོད་གནས་དཔྱད་ཞིབ་ཕྱོགས་བསྒྲིགས། 

41. Department of Information and International Relation, CTA, 2008 People’s 

uprising in Tibet v-1,བོད་ཀྱི་སྲིད་བྱུས་ཉམས་ཞིབ་ཁང་གི་ཡིག་ཚགས་ཀྱི་ཤོག ༣༤

42. བོད་གནས་གསར་འགྱུར་དང་། འགྲོ་བ་མིའི་ཐོབ་ཐང་ལྟ་ཞིབ་ཁང་གི་འདས་པའི་དུས་ཡུན་ནང་བཏོན་པའི་སྙན་ཐོ་

དང་། གསར་འགྱུར་བརྒྱུད་ལམ་ཁག་གི་ནང་སྤེལ་བའི་བོད་རིགས་གནས་སྤོ་དང་འབྲེལ་བའི་རྒྱུ་ཆ་ཁག་ལ་དབྱེ་ཞིབ་

ཀྱི་བཤད་པ་ཡིན། 

གཞུང་གི་ཚོད་འཛིན་ཤིན་ཏུ་བྱེད་ཁག་པོར་གྱུར་ཡོད། རྒྱུ་མཚན་དེ་ལ་བརྟེན་ནས་སྐྱེ་

ཁམས་གནས་སྤོ་དང་། དབུལ་སྐྱོར་གནས་སྤོ་ལ་སོགས་པའི་ལས་གཞིའི་འོག་སྲིན་བུ་

རིར་སྤོ་བཅུག་པ་དང་། དེ་དག་གྲོང་གསེབ་ཀྱི་རྣམ་པའི་འོག་འཚོ་བ་གསར་བ་རོལ་དུ་

བཅུག་པ་ནི་གཙོ་བོ་མཛུབ་སྟོན་གཉིས་དང་། འདུ་ཤེས་གསུམ་[43]ཞེས་རྒྱུན་དུ་བཤད་

པའི་རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱི་ཐོག་མའི་སྲིད་བྱུས་དང་ཐད་ཀར་འབྲེལ་

བ་ཡོད་པ་ཞིག་རེད། མ་ཟད་དགེ་འདུན་པའི་སྡེར་ཚོད་འཛིན་དང་བསམ་བློའ་ིའགྱུར་བ་

ཐེབས་ཕྱིར་འདས་པའི་ལོ་ཤས་ནང་བོད་བརྒྱུད་ནང་བསྟན་རྒྱ་ནག་ཅན་དུ་བསྒྱུར་བའི་

ལས་གཞི་སྤེལ་བཞིན་པ་དང་།[44] དེ་བཞིན་ད་ལྟའི་གནས་སྤོའ་ིལས་གཞི་འདི་ལ་བརྟེན་

ནས་ནག་ཆུ་ཁུལ་གྱི་དགོན་སྡེའི་འཛིན་སྐྱོང་སྤེལ་གསུམ་ལ་དེ་བཞིན་ཤུགས་རྐྱེན་ཆེན་པོ་

སྤྲད་ཡོད་ཅིང་། ལས་གཞི་འདི་ལ་བརྟེན་ནས་ནག་ཆུ་ཁུལ་གྱི་དགོན་སྡེ་མང་པོའ་ིམ་འོངས་

པའི་འཕེལ་ཕྱོགས་དང་། དགོན་སྡེ་ཁག་གི་འཚོ་རྟེན་བཅས་ལའང་དེ་བཞིན་ཤུགས་རྐྱེན་

ཆེན་པོ་སྤྲད་ཡོད་པ་རེད།

༢.༤། སྤྱི་ཚོགས་དང་རིག་གཞུང་དབར་གྱི་ཐུན་མོང་གི་འབྲེལ་བ་རྩ་བཅད་ཀྱི་སྲིད་བྱུས། 

གནས་སྤོའ་ིལས་གཞི་འདི་རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱི་ཁ་རྒྱུན་དུ་

43. འདིར་མཚམས་རེ་འདུ་ཤེས་བཞི་ཞེས་ཀྱང་ཟེར་གྱི་འདུག འདིའི་སྐོར་རྒྱས་པ་ཞིག་མཁྱེན་འདོད་ན་འདི་ལ་ལྟོས། 李克强

念了 “三个意识https://www.zaobao.com.sg/news/china/story20180306-840255 

“三个意识” 教育是对新时代党的治藏方略的有效贯彻 —访中国社会科学院大学教授王剑

峰https://mw.xizang.gov.cn/xwzx/ztzl/mztt/202310/t20231007_379403.html། 增

强 “四个意识” 的由来、内涵及要义 https://www.dswxyjy.org.cn/n1/2019/0625/
c427737-31190561.html

44. བོད་གནས་གསར་འགྱུར་དང་། འགྲོ་བོ་མིའི་ཐོབ་ཐང་ལྟ་ཞིབ་ཁང་གི་འདས་པའི་དུས་ཡུན་ནང་བཏོན་པའི་སྙན་ཐོ་

དང་། གསར་འགྱུར་བརྒྱུད་ལམ་ཁག་གི་ནང་སྤེལ་བའི་བོད་བརྒྱུད་ནང་བསྟན་གྱི་དགོན་པ་དང་དགེ་འདུན་པ་ཉུང་དུ་

བཏང་བ་དང་། གཏོར་བ་དེ་བཞིན་དགོན་པའི་སློབ་གསོ་སྤྲོད་པའི་རྒྱུ་ཆ་ཁག་ལ་དབྱེ་ཞིབ་ཀྱིས་བཤད་པ་ཡིན། 

ཡོད་པའི་བརྗོད་ཚིག་“ཐབས་བརྒྱ་བྱུས་སྟོང་”གིས་ལག་བསྟར་བྱེད་ཀྱི་ཡོད། དེ་ཡང་

སྤྱིར་གོང་དུ་བཤད་པ་བཞིན་ནག་ཆུ་ཁུལ་དུ་དགོན་སྡེ་ ༡༡༤ ཡོད་པ་དང་། དགོན་སྡེ་

དང་བོད་ཀྱི་སྤྱི་ཚོགས་དབར་ལོ་ངོ་སྟོང་ཙམ་གྱི་རིང་། སྤྱི་ཚོགས་དེ་གཉིས་ཀྱི་འབྲེལ་བ་

དམ་ཟབ་ཡོད་པའི་རང་བྱུང་གི་ཁོར་ཡུག་ཅིག་གྲུབ་ཡོད། དེ་བཞིན་དགོན་སྡེ་ནི་བོད་ཀྱི་

རིག་གཞུང་གི་སྙིང་བཅུད་བདག་ཉར་བྱེད་མཁན་གྱི་ཚོགས་སྡེ་གཙོ་བོ་དེ་ཡིན་པས། དེས་

བོད་ཀྱི་རིག་གཞུང་དང་སྤྱི་ཚོགས་ལའང་དེ་བཞིན་གྱི་ཤུགས་རྐྱེན་ཤིན་ཏུ་ཆེན་པོ་ཐེབས་

ཡོད། དེ་བས་ཡུལ་ལུང་སོ་སོའ་ིརིག་གཞུང་གི་ཁྱད་ཆོས་ལ་ལྟོས་པའི་ཡུལ་སོ་སོའ་ི

དགོན་སྡེ་ཁག་གི་ཆོ་ག་ཕྱག་ལེན་གྱི་རིག་གནས་ཀྱང་མི་འདྲ་བ་རེ་ཡོད་པ་རེད། མ་ཟད་ད་

ལྟའི་བར་བོད་ཀྱི་དགོན་སྡེ་ཁག་གིས་སྲོག་ཤིང་ལྟ་བུའི་བོད་ཀྱི་རིག་གཞུང་བདག་གཉེར་

ཤུགས་ཆེན་བྱས་ཡོད་པས་དེའི་འཛིན་སྐྱོང་སྤེལ་གསུམ་ནི་བོད་ཀྱི་རིག་གཞུང་ཆགས་

འཇིག་གཞི་རྩར་གྱུར་ཡོད་པ་རེད། 

ད་ལྟའི་གནས་སྤོ་དེས་སྤྱི་ཚོགས་དང་རང་ཡུལ་གྱི་དགོན་སྡེ་དབར་རྒྱང་ཐག་རིང་དུ་

འགྲོ་བ་ལ་བརྟེན་ནས་ད་ལྟའི་སྲིན་བུ་རིར་གནས་པའི་འབྲོག་མང་ཚོགས་ལ་ཆོས་ཕྱོགས་

ཀྱི་རྟེན་ཡུལ་མེད་པར་གྱུར་བ་རེད། གང་ལ་ཞེ་ན་རང་གི་ཡུལ་སྲོལ་གྱི་ཆོ་ག་ཕྱག་ལེན་གྱི་

ལུགས་ཇི་བཞིན་ཡུལ་ལུང་གཞན་གྱི་དགོན་སྡེས་བྱེད་ཀྱི་མེད་པ་དང་། དེ་ལ་བརྟེན་ནས་

ཡུལ་མི་ལ་དགོས་པའི་ཆོས་ལུགས་ཆོ་གའི་ལུགས་འདི་དགོན་སྡེ་གཞན་གྱིས་སྐོང་ཐུབ་

ཀྱི་མེད་པས་ཡུལ་མི་རྣམས་ཀྱི་སྔར་སྲོལ་གྱི་ཆོ་ག་ཕྱག་ལེན་གྱི་ལུགས་སྲོལ་བརླགས་པ་

སོགས། དགོན་སྡེ་དང་ཡུལ་མི་དབར་གྱི་རྒྱང་ཐག་ལ་བརྟེན་ནས་མི་དམངས་ཀྱི་དགོས་

མཁོ་སྐོང་མི་ཐུབ་པ་སོགས་ཀྱི་དཀའ་ངལ་དང་། རིག་གཞུང་ལའང་དེ་བཞིན་ཤུགས་རྐྱེན་

ཆེན་པོ་ཐེབས་ཀྱི་ཡོད། 

དེ་བཞིན་ནག་ཆུ་ཁུལ་གྱི་ས་བབ་ཇི་བཞིན་ཆོས་དད་ཅན་གྱི་ཡུལ་མིའི་གྲངས་འབོར་

ཉུང་དུ་འགྲོ་བ་ལ་བརྟེན་ནས་ས་གནས་ཀྱི་དགོན་པའི་འཛིན་སྐྱོང་སྤེལ་གསུམ་ལ་ཤུགས་

རྐྱེན་ཆེན་པོ་སྤྲོད་ཀྱི་ཡོད། རྒྱུ་མཚན་ནི་མཁས་དབང་དུང་དཀར་བློ་བཟང་འཕྲིན་ལས་

ལགས་ཀྱི་ཆོས་སྲིད་ཟུང་འབྲེལ་ནང་བརྗོད་པ་བཞིན་དགོན་སྡེའི་འཚོ་རྟེན་ནི་ཡུལ་མི་ལ་

བརྟེན་ནས་འོང་བ་ལས། དགོན་སྡེ་རང་གི་འཚོ་རྟེན་འཚོལ་བའི་ནུས་པ་མེད་ལ། (འོན་ཀྱང་

ད་ལྟའི་ནག་ཆུ་ཁུལ་གྱི་དགོན་སྡེ་ཁག་ལ་རང་ལ་བདག་པའི་ཕྱུགས་རིགས་ཀྱི་གྲངས་འབོར་ཆེན་པོ་ཡོད་པར་

བཤད་ཀྱང་། མང་ཆེ་བ་ནི་གཞན་གྱི་མཆོད་སྦྱིན་དུ་ཕུལ་བ་ལས་དགོན་པ་རང་གིས་སྟངས་འཛིན་བྱེད་ཀྱི་མེད་པ། 

ཡུལ་མི་གླས་ནས་སྒོ་ཕྱུགས་སྐྱེ་འཕེལ་བྱེད་ཀྱི་ཡོད་པར་བཤད།[45] འོན་ཀྱང་རང་གི་འཚོ་ཐབས་ཀྱི་རྣམ་པ་ཤིན་

ཏུ་ཉུང་ལ། དེ་བཞིན་ཕྱུགས་རིགས་འཚོ་བའི་ནུས་པ་འབྲོག་པ་ཇི་བཞིན་མེད།) འཚོ་རྟེན་གཞན་ལ་བརྟེན་

པའི་ཤེས་ཡོན་སྡེ་ཁག་ཅིག་སྟེ། དགོན་པ་ཞིག་འཕེལ་རྒྱས་འགྲོ་བར་ཐོག་མ་དགོན་སྡེ་

དེར་གྲྭ་པ་དགོས་པས། ད་ལྟའི་རྫོང་ཁག་གསུམ་གྱི་ཡུལ་མི་གྲངས་འབོར་སྤྱིའི་བརྒྱ་ཆ་

ལས་ཉུང་དུ་སོང་བས། གྲྭ་པའི་གྲངས་འབོར་ཡང་རང་བཞིན་གྱིས་ཉུང་དུ་ཕྱིན་པ་དང་། མ་

འོངས་པར་དགོན་སྡེ་དེ་ཉིད་མུ་མཐུད་གནས་ཐུབ་མིན་གཙོ་བོ་ཡང་ད་ལྟའི་དགོན་པའི་

གྲྭ་པའི་གྲངས་འབོར་རང་ལ་རག་ལུས་པས་འབྱུང་འགྱུར་དགོན་པ་འདིའི་གནས་སྟངས་

ཤིན་ཏུ་ཁག་པོར་ཆགས་རྒྱུ་ཡིན་པ་དང་གཅིག།  

གཉིས་ནས་གོང་དུ་བཤད་པ་བཞིན་དགོན་སྡེ་དང་ཡུལ་མི་གཉིས་ཀྱི་གཅིག་ལ་

གཅིག་བརྟེན་གྱི་ཁོར་ཡུག་འདི། ད་ལྟའི་གནས་སྤོས་བྱས་པས་ཡུལ་མི་གྲངས་འབོར་རང་

བཞིན་གྱི་ཉུང་དུ་ཕྱིན་པར་བརྟེན་སྔར་གྱི་ཆ་སྙོམས་གྲངས་ཀར་དོ་ཕོག་ཕྱིན་ཏེ། དགོན་

པའི་འཚོ་རྟེན་ལ་ཤུགས་རྐྱེན་ངེས་ཅན་ཞིག་ཐེབས་པ་སོགས་ཀྱི་ཡུལ་འདིའི་དགོན་སྡེའི་

འཛིན་སྐྱོང་སྤེལ་གསུམ་དང་། དགོན་སྡེའི་གནས་བབ་ལའང་དེ་བཞིན་ཤུགས་རྐྱེན་ཆེན་

པོ་ཐེབས་ཡོད་པ་རེད། 

45. སྐད་ཡིག་སློབ་དཔོན་རྒྱལ་མཚན་ཆོས་སྐྱིད། ནོར་གླིང་ཆེས་མཐོ་གཙུག་ལག་སློབ་གཉེར་ཁང་། བཅར་འདྲིའི་ཚིག་ཐོ་

ལས་བླངས། ༢༠༢༤། ༡༡། ༢༠

༢.༥། རྒྱ་ནག་གཞུང་གི་དྲིལ་བསྒྲགས་དང་། དེའི་གཞི་རྩའི་རྒྱས་བཤད་ཀྱི་ཤུགས་རྐྱེན། 

སྤྱིར་རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱིས་ཕྱིར་བསྒྲགས་བྱེད་བཞིན་པའི་མི་

དམངས་ཉིན་རེའི་ཚགས་པར་དང་། ཀྲུང་གོ་བོད་ཀྱི་གསར་འགྱུར་དྲྭ་བ། ལྷོ་ཁའི་ཉིན་རེའི་

ཚགས་པར་སོགས་སུ་ད་ལྟའི་གནས་སྤོ་དེ་བརྒྱུད་ནས་ནག་ཆུའི་འབྲོག་པ་མི་དམངས་ཀྱི་

འཚོ་བ་ལ་ཡར་རྒྱས་ཤུགས་ཆེན་ཕྱིན་པའི་སྐོར་བཤད་པ་དང་། དམིགས་བསལ་གྱིས་མི་

དམངས་ཚོའི་དཔལ་འབྱོར་ལ་རང་བཙན་ཐོབ་སྟེ་ཕྱུག་པོར་འགྱུར་བ་དང་། སྲིན་བུ་རིའི་

ཀུ་ཤུ་ལ་སོགས་པའི་ཚལ་རིགས་དང་ཤིང་ཏོག་ལ་བརྟེན་ནས་མི་དམངས་ཀྱི་འཚོ་བ་ཡར་

རྒྱས་དང་། འཕྲོད་བསྟེན་ཡར་རྒྱས་ཤུགས་ཆེན་ཕྱིན་པ་ཞིག་ལ་ངོས་འཛིན་བྱེད་ཀྱི་འདུག 

མ་ཟད་འབྲོག་པ་མི་དམངས་ལ་དེང་རབས་ཆབ་སྲིད་ཀྱི་སློབ་གསོ་དང་། ཁྲིམས་ལུགས་

སོགས་ཀྱི་གོ་རྟོགས་ཐོབ་ནས་མི་དམངས་ཀྱི་བསམ་བློའ་ིགནས་བབ་ལ་ཡར་རྒྱས་བཅས་

ཀྱི་སྐོར་བསམ་ཚུལ་དང་། བཅར་འདྲི་བྱས་པའི་སྙན་ཐོ་དང་། གསར་འགྱུར་རྫོགས་རྒྱུ་

མེད་པ་མང་པོ་ཞིག་རྒྱ་ནག་གཞུང་འབྲེལ་བརྒྱུད་ལམ་འདྲ་མིན་བརྒྱུད་དེ་དྲིལ་བསྒྲགས་

བྱེད་ཀྱི་ཡོད་པ་རེད།[46]

དེ་ལ་བརྟེན་ནས་བོད་ཀྱི་ནག་ཆུ་ཁུལ་དུ་ཡོད་པའི་འབྲོག་པའི་འཚོ་བ་ཤིན་ཏུ་ཐབས་

སྡུག་པོ་དང་། འབྲོག་པའི་ཆེད་ལས་འདི་ཉིད་མི་སྡུག་པ་དང་། རྗེས་ལུས། རྨོངས་པའི་

ལས་རིགས་ཤིག་ཏུ་སྒྱུར་ཐབས་སུ་གཞན་གྱི་བསམ་བློའ་ིནང་གསར་བསྐྲུན་བྱེད་ཀྱི་ཡོད་

པ་རེད། ལྷག་པར་དུ་འགྲོ་བ་མིའི་ཐོབ་ཐང་དང་། བཙན་བྱོལ་བོད་མིའི་སྒྲིག་འཛུགས་

ཀྱིས་བོད་ཀྱི་འབྲོག་པའི་ཆེད་ལས་ནི་གཞན་དང་མི་འདྲ་བའི་དམིགས་བསལ་གྱི་ངོ་བོ་

དང་། དེའི་ཁྱད་ཆོས་བཅས་སྔ་མོ་ནས་ཕྱིའི་རྒྱལ་ཁབ་དང་ཡུལ་གྲུ་ཁག་ཏུ་བསྒྲགས་

46. ཕྱི་ལོ་ ༢༠༡༩ ནས་ ༢༠༢༤ བར་མི་དམངས་ཉིན་རེའི་ཚགས་པར། ཕྱི་ལོ་ ༢༠༡༩ ནས་ ༢༠༢༤ བར་གྱི་ཀྲུང་གོ་བོད་

ཀྱི་གསར་འགྱུར་དྲྭ་བ། ཕྱི་ལོ་ ༢༠༡༩ ནས་ ༢༠༢༤ བར་གྱི་ལྷོ་ཁའི་ཚགས་པར། ལྷོ་ཁའི་ཉིན་རེ་ཚགས་པར། (ས་

གཙང་གྲོང་ཚོའི་འབྲོག་པའི་འཚོ་བ་གསར་པ། (༢༠༢༤། ༡༠། ༠༤)) 



31

ཏེ། བོད་ཀྱི་འབྲོག་པའི་འཚོ་གནས་དང་འཚོ་ཐབས་སོགས་ཀྱི་ཐད་བག་ཆགས་དང་ལྟ་

སྟངས་ཡག་པོ་ཆགས་ཡོད་ཀྱང་། ད་ལྟའི་རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱི་དྲིལ་

བསྒྲགས་དང་། གསར་འགྱུར་ཁག་ཏུ་བོད་ཀྱི་འབྲོག་པ་ནི་བཟའ་རྒྱུ་མེད་པ་དང་། འཚོ་

གནས་ས་ཁུལ་སྐྱོ་བོ་ཡོད་པ། དེ་ལ་བརྟེན་ནས་མི་དམངས་ཀྱི་གནས་སྟངས་ཤིན་ཏུ་སྐྱོ་

བོ་ཡིན་པའི་ལྟ་ཚུལ་དང་། རིག་གནས་གསར་བརྗེའི་སྐབས་ཀྱི་རྗེས་ལུས་དང་། རྨོངས་

དད་ལ་སོགས་པའི་རུལ་པའི་ས་བོན་བཞིའི་ཐ་སྙད་དངོས་སུ་བེད་སྤྱོད་བཏང་མེད་

ཀྱང་། མི་དམངས་ཀྱི་སེམས་ཁམས་སུ་དེ་མཚུངས་ཀྱི་བོད་ཀྱི་འབྲོག་པའི་ཐོག་མཐོང་

ཚུལ་མི་ལེགས་པའི་བསམ་བློ་ཞིག་བཞེངས་བསྐྲུན་བྱེད་བཞིན་འདུག 

དེའི་ཐོག་ནས་རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱིས་ད་ལྟའི་ས་བབ་ཤིན་ཏུ་

མཐོ་བའི་སྐྱེ་ཁམས་གནས་སྤོ་ནི་མི་དམངས་ལ་དགོས་མཁོ་ཅན་དང་། མི་དམངས་ཀྱི་ཁེ་

ཕན་རང་ལ་བརྟེན་ནས་གནས་སྤོ་བྱེད་ཀྱི་ཡོད་པའི་མཐོང་ཚུལ་བསྐྲུན་ཆེད་དང་། གཞན་

སྨྱུག་འཛིན་པས་ཀྱང་ཐོག་མའི་བོད་གནས་གསར་འགྱུར་དང་གནས་ཚུལ་དག་ཀློག་པའི་

སྐབས་སུ་ཐོག་མའི་མྱོང་བ་ལ། ད་ལྟའི་ལས་གཞི་འདི་ནི་དགོས་མཁོ་ཅན་དང་། མི་

དམངས་ཀྱི་དཀའ་སྡུག་སེལ་ཕྱིར་ཡིན་པས་དེའི་སྐོར་དཔྱད་པ་བྱེད་པར་ཕན་པ་ཞིག་

མི་འདུག་ཅེས་ཐོག་མའི་བསམ་བློ་ཞིག་འཁོར་མྱོང་བ་མ་ཟད། ད་ལྟའི་དཔྱད་རྩོམ་གྱི་ཆ་

ཤས་ཙམ་ཞིག་ཕྱི་ལོ་ ༢༠༢༤ ལོའ་ིཝཱ་ཎ་དབུས་བོད་ཀྱི་གཙུག་ལག་སློབ་གཉེར་ཁང་དུ་

ཐེངས་བཅུ་པའི་བོད་ཀྱི་ན་གཞོན་ཉམས་ཞིབ་པའི་ཚོགས་འདུའི་སྟེང་གཏམ་བཤད་བྱས་

སྐབས། ན་གཞོན་ཉམས་ཞིབ་པ་ཁག་ཅིག་གིས་ཀྱང་བསམ་ཚུལ་འདོན་ཕྱོགས་དང་། རྒྱ་

ནག་གི་དྲིལ་བསྒྲགས་ནང་གསལ་བའི་གནས་ཚུལ་དང་ཧ་ཅང་གི་མཐུན་ཤོས་ཆེ་བའི་

གནས་སྤོ་འདི་ཉིད་དགོས་མཁོ་ཅན་ཞིག་ཡིན་པའི་རྣམ་པའི་ཐོག་ནས་བསམ་ཚུལ་བཏོན་

མཁན་ཡང་བྱུང་བས། སྨྱུག་འཛིན་པའི་ཚོར་བར་རང་བཞིན་གྱིས་རང་གི་མྱོང་བ་དང་

ཕྱོགས་མཚུངས་པའི་ཚོར་བ་ཞིག་བྱུང་བས། ད་ལྟའི་རྒྱ་ནག་མི་དམངས་སྤྱི་མཐུན་རྒྱལ་

ཁབ་ཀྱིས་གསར་འགྱུར་དང་དྲིལ་བསྒྲགས་བཅས་ཀྱིས་རྒྱལ་ནང་ཙམ་མིན་པར་ཕྱིའི་རྒྱལ་

ཁབ་དང་། ཆབ་སྲིད་པ་མང་པོ་ཞིག་ཀྱང་དྲིལ་བསྒྲགས་དེའི་མགོ་སྐོར་འོག་ཚུད་ཟིན་པ་

གནས་ཚུལ་དེ་དག་ལས་ཤེས་ཐུབ་མོད། འོན་ཀྱང་སྨྱུག་འཛིན་པས་ནག་ཆུ་ས་ཁུལ་ནས་

ཡིན་པའི་བོད་མི་ཁག་ཅིག་ལ་བཅར་འདྲི་བྱས་པའི་བརྒྱུད་རིམ་ནས་ཐོག་མའི་བསམ་བློ་

འདི་ནི་དོན་དངོས་མིན་པ་ཞིག་དང་། གནས་སྤོ་ལས་གཞི་འདིའི་རྒྱབ་ཕྱོགས་སུ་རྒྱ་ནག་

མི་དམངས་སྤྱི་མཐུན་རྒྱལ་ཁབ་ཀྱི་སྲིད་བྱུས་གང་དང་འབྲེལ་བ་མཆིས་མིན་སོགས་ཀྱི་

སྐོར་ཞིབ་མོས་དཔྱད་སྐབས། ད་ལྟའི་གནས་སྤོ་ལས་གཞི་འདི་ནི་སྙིང་རྗེ་བྱང་ཆུབ་ཀྱི་

གདོང་ལྤགས་གྱོན་པའི་ཆུ་སྲིན་ལྟ་བུ་དོན་དངོས་གནས་ཚུལ་ཡག་པོ་ཞིག་མིན་པ་ཤེས་

རྟོགས་བྱུང་། 

༢.༦། སྲིན་བུ་རིར་བཅའ་སྡོད་བོད་རིགས་ཀྱི་དོན་དངོས་གནས་སྟངས། 

སྤྱིར་བོད་གནས་གསར་འཕྲིན་ཁག་གི་ནང་གནས་སྤོའ་ིམི་དམངས་ལ་འཕྲད་པའི་

དཀའ་ངལ་གང་བྱུང་སྐོར་གླེང་སློང་བྱེད་པ་ལས་གནས་སྤོའ་ིདགེ་མཚན་དང་། མི་དམངས་

ལ་ཕན་པ་གང་བྱུང་སྐོར་གླེང་སློང་ཤུགས་ཆེ་བ་བྱས་འདུག འོན་ཀྱང་སྐྱོན་མེད་ཀྱི་ལས་

གཞི་ཞིག་མེད་པ་བཞིན། ལས་གཞི་འདི་ལའང་སྐྱོན་ཆ་ཡོད་པ་ནི་བཤད་མི་དགོས་པའི་

གནད་དོན་ཞིག་རེད། དེ་ཡང་ད་ལྟའི་ལས་གཞི་འདིར་མཚོན་ན། མི་མང་གི་འཚོ་བའི་གོམ་

གཤིས་དང་འདུ་ཤེས། ཁོར་ཡུག་བཅས་ལ་རྒྱུན་འབྱམས་མ་ཆགས་པ་ལ་སོགས་པའི་

དཀའ་ངལ་རིམ་པ་མི་འདྲ་བ་དུ་མ་ཞིག་ཡོད་ཀྱང་། བོད་གནས་གསར་འཕྲིན་ཁང་གིས་

གནད་དོན་འདི་དང་འབྲེལ་བའི་ཐོག་སྣང་མེད་ཀྱིས་གླེང་སློང་ཤུགས་ཆེ་བྱས་མི་འདུག།  

དང་པོ། ས་བཅད་ཀ་པའི་ནང་དྲང་སྲོང་སྲིན་བུ་རི་དང་ནག་ཆུའི་ལོ་རྒྱུས་རྒྱབ་ལྗོངས་

ལ་ཅུང་ལྟ་བ་ཞེས་པའི་ནང། ནག་ཆུ་གྲོང་ཁྱེར་དང་ལྷོ་ཁ་གྲོང་ཁྱེར་གཉིས་ཀྱི་མི་མང་

དབར་གྱི་འཚོ་ཐབས་དང། ཐོན་ཁུངས། ཁོར་ཡུག་དང་བཅས་པ་གཅིག་པ་མིན་པས། ད་

ལྟའི་གནས་སྤོ་བའི་མི་རབས་གཅིག་གི་རིང་སྤྱི་ཚོགས་གསར་བའི་གནས་བབ་མི་རྟོགས་

པ་དང་། སྤྱི་ཚོགས་གསར་པའི་གནས་བབ་ལ་སློབ་སྦྱོང་གསར་དུ་བྱེད་དགོས་པ་སོགས་

ཀྱི་དཀའ་ངལ་ཡོད་པ་རེད། དེ་བཞིན་ད་ཐེངས་སྤོས་ཟིན་པའི་མི་དམངས་ཀྱི་ནང་མི་རབས་

འབྲིང་བའི་གྲངས་ཚད་བརྒྱ་ཆ་མང་བ་ཡོད་པས་སྔར་ཆུང་དུས་ནས་རྒྱུན་གོམས་སུ་སོང་

བའི་ཆེད་ལས་དང་། འཚོ་ཐབས་བཅས་སྤྱི་ཚོགས་གསར་པའི་ནང་བེད་སྤྱོད་གཏོང་ས་

མེད་པར་འགྱུར་བ་(གཤམ་གྱི་གསར་ཁང་གཉིས་ཀྱིས་སྲིན་བུ་རིའི་ནག་ཆུ་འབྲོག་པ་ཁག་ཅིག་ལ་བཅར་

འདྲི་བྱས་པའི་ནང་། གནད་དོན་དེའི་སྐོར་གསལ་བོར་འཁོད་ཡོད།)[47]སོགས་ཀྱི་དཀའ་ངལ་ཡོད། 

དེ་བཞིན་ལྷོ་ཁའི་ཕྱོགས་ཀྱི་ཐོན་ཁུངས་གཙོ་བོ་ནི་ཞབས་ཞུའི་ཐོན་སྐྱེད་

དང་། འཛུགས་སྐྲུན་གཉིས་ཡིན་པས་ནག་ཆུ་ཁུལ་གྱི་འབྲོག་པ་དང་ས་མ་འབྲོག་གི་ཐོན་

ཁུངས་དང་ཁྲོམ་རྭ་བཅས་ས་གནས་འདི་དང་ཁྱད་པར་ཆེན་པོ་ཕྱིན་པ་དང། ལྷག་པར་དུ་

རྒྱ་གར་དུ་འབྱོར་བའི་ནག་ཆུ་བ་ཞིག་གིས་གནས་སྤོའ་ིལས་རིམ་གཉིས་པའི་སྐབས་སུ་

མི་དམངས་ཀྱི་ཕྱུགས་ཟོག་གཅེས་གཉེར་ཆོག་པའི་སྐོར་སྲིད་གཞུང་ལ་རེ་འབོད་ཤུགས་

ཆེ་ཞུས་པས་རྗེས་སུ་ཕྱུགས་ཟོག་གཅེས་གཉེར་ཆོག་པའི་ཆོག་མཆན་ཐོབ་སྟེ་རང་ཡུལ་

དུ་ཕྱུགས་ཟོག་གཉེར་ཁང་དུ་ལོ་ལྟར་སྡེ་བའི་མི་དམངས་རེས་མོས་ཀྱིས་འཚོ་སྐྱོང་བྱེད་

ཀྱི་ཡོད་པ་རེད། མ་ཟད་ལྷིང་འཇགས་དང་ཞི་འཇམ་ལྡན་པའི་རྩྭ་ཐང་དང་ཕྱུགས་ཟོག་གི་

འབའ་སྐད་སོགས་ལས་འཚར་བའི་ནག་ཆུའི་འབྲོག་སྡེ་དག་ཟང་ཟིང་ཅན་གྱི་ཁྲོམ་ཚོགས་

དཀྱིལ་དུ་གཞིས་ཆགས་པས། དགོང་མོ་གཉིད་དུ་བཅུད་མེད་པ་དང་། ཉིན་མོར་སོས་

47. དཔལ་མཆོག་དང་། སྐལ་བཟང་། ཆོས་གྲགས། བྱེ་ཐང་སྐྱེད་མོས་ཚལ་དུ་འགྱུར། འབྲོག་པའི་སྙིང་གཏམ་བརྗོད་

མི་ཚར། ཀྲུང་གོ་བོད་ཀྱི་གསར་འགྱུར་དྲྭ་བ། ༢༠༢༡། ༠༡། ༡༨ དང་། བདེ་སྒྲོལ། བོད་ལྗོངས་ཀྱིས་གཞི་ཁྱོན་ཆེན་

པོས་ས་བབ་ཤིན་ཏུ་མཐོ་བའི་སྐྱེ་ཁམས་གནས་སྤོ་ཁག་གཉིས་པ་ལག་བསྟར་བྱས་པ། མི་དམངས་ཉིན་རེའི་ཚགས་

པར། ༢༠༢༢། ༡༡། ༢༢

དལ་བག་འཕེལ་མེད་པ་སོགས་ཀྱིས་མི་རབས་རྒན་པ་དག་ལ་དཀའ་ངལ་འཕྲད་བཞིན་

ཡོད་པའི་གནས་ཚུལ་འབྱུང་བཞིན་ཡོད།[48]

གསུམ། ཕྱི་ལོ་ ༢༠༢༢ ལོར་འགྲོ་བ་མིའི་ཐོབ་ཐང་ལྟ་ཞིབ་ཁང་གིས་སྲིན་བུ་རིར་

སྤོས་པའི་འབྲོག་པ་ཞིག་ལ་བཅར་འདྲི་བྱས་པའི་ལན་དུ། “གནས་སྤོ་པ་ང་དང་ངའི་རོགས་

པ་གཞན་རྣམས་ལ་ཆེད་ལས་ཀྱི་ལས་ཀའམ་རང་དང་འཚམས་པའི་ལས་ཀ་རག་གི་མི་

འདུག གང་ཡིན་ཟེར་ན། ང་ཚོར་སྤྱི་ཚོགས་འདིའི་ཤེས་བྱ་མེད་པ་དང་། ལྷག་པར་དུ་རྒྱ་

ཡིག་རྒྱ་སྐད་མི་ཤེས་པས་ཁང་པ་རྒྱག་སར་ཤུགས་ལས་བྱེད་པ་ལས་ལས་ཀ་གཞན་

རག་གི་མི་འདུག མ་ཟད་བོགས་མ་ལེན་མཁན་གྱིས་གླ་ཆ་སྤྲད་དུས་གཞུང་ལས་བླངས་

པའི་གླ་ཆའི་ཆ་ཤས་ཉུང་ངུ་ཙམ་ལས་སྤྲོད་ཀྱི་མི་འདུག”[49] ཅེས་དང་། ཡང་རྒྱ་ནག་

གི་གྲགས་ཆེ་བའི་བརྙན་ཐུང་མཉེན་ཆས་དྷཱི་ཡིན་(抖音)ཞེས་པའི་བརྙན་ཐུང་ཞིག་གི་

ནང་། ནག་ཆུའི་གནས་སྤོའ་ིལས་གཞིའི་ནང་ཚུད་པའི་འབྲོག་པ་ཞིག་གིས་ཡུལ་འདིར་

ཁང་པ་ཡག་པོ་ཞིག་བརྒྱབ་འདུག་ཀྱང་། ནག་ཆུར་ཡོད་པའི་བཟའ་རྒྱུ་འཐུང་རྒྱུ་ཇི་བཞིན་

ད་ལྟའི་གནས་སྤོ་ཡུལ་དུ་མེད་པས། བོད་ཆོལ་ཁ་གསུམ་གྱི་བོད་རིགས་སྤུན་ཟླ་རྣམས་

ཀྱིས་ང་ཚོ་གནས་སྤོ་བ་ཚོའི་བདེ་སྡུག་ལ་བལྟ་རོགས་ཞེས་པའི་བརྙན་ཐུང་ཞིག་བརྒྱུད་

བསྐུར་བྱས་འདུག་ཅིང་། བརྙན་ཐུང་འདི་དང་། གོང་གསལ་བཅར་འདྲི་གཉིས་ལས་ད་

ལྟའི་གནས་སྤོའ་ིའབྲོག་མི་ཚོར་དཀའ་ངལ་ཇི་ལྟར་འཕྲད་བཞིན་པ་དང་། རྒྱ་ནག་མི་

དམངས་སྤྱི་མཐུན་རྒྱལ་ཁབ་ཀྱིས་རྒྱུན་དུ་དྲིལ་བསྒྲགས་ནང་བཤད་པའི་ཕྱུག་པོ་ཆགས་པ་

དང་། ཐོན་སྐྱེད་ཀྱི་དཀའ་སྡུག་སེལ་ཕྱིར་ཡིན་པ་ནི་སྐྱག་རྫུན་རང་ཡིན་པ་དང་། གནས་

48. སྐད་ཡིག་སློབ་དཔོན་རྒྱལ་མཚན་ཆོས་སྐྱིད། ནོར་གླིང་ཆེས་མཐོ་གཙུག་ལག་སློབ་གཉེར་ཁང་། བཅར་འདྲིའི་ཚིག་ཐོ་

ལས་བླངས། ༢༠༢༤། ༡༡། ༢༠

49. Human Right Watch, “Educate the Masses to Change Their Minds” China’s 
Forced Relocation of Rural Tibetans, Print In USA, 2024, P. 42 

སྤོ་བྱ་ཡུལ་ལས་ནག་ཆུ་རུ་ཡོད་པའི་འབྲོག་པའི་མི་ཚེ་སྐྱིད་ཅིང་། བཟའ་བཏུང་ལ་དཀའ་

ངལ་དང་ཚད་བཀག་མེད་པར་བཟའ་རྒྱུ་ཡོད་པའི་སྐོར་བཤད་འདུག 

དེ་འདྲའི་བརྙན་ཐུང་ནང་དོན་ལ་གནས་སྤོའ་ིལས་གཞི་འདི་ནི་རང་གི་འདོད་པ་གཙོ་

བོ་མིན་པར། འདི་ནི་དཔོན་པོའ་ིབཀའ་སྟེ། བྲག་རྡོ་བཞིན་ཉན་རྒྱུ་ལས་ཐབས་མེད་པའི་

གནས་ཚུལ་ཡང་བཤད་ཡོད་པ་ལས། གོང་གསལ་ནག་ཆུའི་འབྲོག་པ་དག་སྐྱེ་ཁམས་

སྲུང་སྐྱོབ་ཕྱིར་རང་འདོད་ཀྱི་ཐོག་ནས་གནས་སྤོ་བྱས་པ་ལས། བཙན་པོས་དབང་ཡོད་

མིན་པའི་གནས་ཚུལ་འདིའང་སྐྱག་རྫུན་དང་། འདི་ནི་དཔོན་རིགས་ཚོའི་བཀའ་ཡིན་པ་

ལས་ནག་ཆུ་འབྲོག་པའི་མི་སྡེ་དག་གི་རང་གི་འདོད་པ་ལྟར་མིན་པ་གནས་ཚུལ་འདི་དག་

ལས་གསལ་བ་རྟོགས་ནུས་སོ། །

ང་ཚོས་རྟོགས་ཐུབ་པ་ནི་བོད་གནས་གསར་འགྱུར་དང་བརྒྱུད་ལམ་གྱི་ནང་གསལ་

བའི་དྲིལ་བསྒྲགས་བཅས་ཀྱིས་བོད་གནས་གནས་ཚུལ་ངོ་མ་གང་ཡིན་གསལ་སྟོན་བྱེད་

ཐུབ་མེད་པ་དང་། རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱིས་སྲིད་བྱུས་ནག་པོ་འདི་ལ་

མཚོན་དཀར་པོ་བྱུག་ནས་མཛེས་སྡུག་ལྡན་པའི་སྲིད་བྱུས་ཤིག་ཏུ་བསྒྱུར་ཐབས་བྱས་

ཡོད་པ་དང་། འདི་དག་ནི་བདེ་སྐྱིད་ཀྱི་ལམ་ཞིག་མིན་པར། སྡུག་བསྔལ་གྱི་རྒྱུ་རུ་འགྱུར་

བའི་ལས་གཞི་ཞིག་ལས་མ་འདས། སྤྱིར་སྲིད་གཞུང་གི་རྩ་ཁྲིམས་ཀྱིས་བོད་མི་དམངས་

ཀྱི་བདེ་ཐང་ལ་སྲུང་སྐྱོབ་བྱེད་ཐུབ་ཀྱི་མེད་པ་ནི་བཤད་མི་དགོས་ཀྱང་། ལྷག་པར་དུ་སྲིད་

གཞུང་གིས་སྲིན་བུ་རིར་སྤོས་པའི་མི་དམངས་ལ་འགན་མི་འཁུར་བ་དང་། སྲིད་གཞུང་

གིས་སྲིན་བུ་རིར་སྤོས་པའི་འབྲོག་པ་དང་ས་མ་འབྲོག་གི་ཆེད་དུ་འཆར་གཞི་དང་། བཀོད་

སྒྲིག་ཡག་པོ་མེད་པ་སོགས་བོད་གནས་གསར་འགྱུར་ཁག་གི་ནང་གསལ་བ་དང་ཧེ་བག་

ཤིན་ཏུ་ཆེན་པོ་ཡོད་པ་གོང་གི་གནས་ཚུལ་དེ་དག་ལས་རྟོགས་ཐུབ་བོ། །

ག མཇུག་ཏུ་བསྡོམས་པའི་གཏམ་དང་། ཟུར་ལྟའི་དཔྱད་གཞིའི་ཡིག་ཆ། 

མདོར་ན། ད་ལྟའི་ཞིབ་འཇུག་གི་རྩོམ་ཡིག་འདི་བོད་རང་སྐྱོང་ལྗོངས་ས་བབ་ཤིན་

ཏུ་མཐོ་བའི་སྐྱེ་ཁམས་གནས་སྤོའ་ིལས་གཞིའི་དགོས་པ་དང་ཤུགས་རྐྱེན། རྒྱ་ནག་གཞུང་

གི་སྲིད་བྱུས་གང་ཡིན་སྐོར་དཔྱད་པ་ཞེས་པའི་ནང་གཞི་རྩའི་ས་བཅད་གསུམ་དང་། ནང་

གསེས་སྡེ་ཚན་དུ་མ་ལ་བགོས་ནས་ད་ལྟའི་ནག་ཆུ་གྲོང་ཁྱེར་དང་། མངའ་རིས་ཁུལ་

ནས་བོད་མི་གནས་སྤོའ་ིལས་གཞི་དག་ལས་སྲིན་བུ་རིར་བྱས་པའི་ནག་ཆུ་པའི་འབྲོག་

པ་ཁྱོན་ ༣༠,༣༦༤ སྐྱེ་ཁམས་གནས་སྤོའ་ིལས་གཞིའི་ནང་ཚུད་པ་དང་། དེ་དག་ལ་

རྒྱ་ནག་གཞུང་གི་དྲིལ་བསྒྲགས་ནང་གསལ་བ་ལྟར་ནག་ཆུའི་འབྲོག་པའི་འཚོ་གནས་

སྐྱོ་བོ་ཡིན་ཚུལ་དང་། སྐྱེ་ཁམས་ཁོར་ཡུག་སྲུང་སྐྱོབ་བྱ་ཕྱིར་ཡིན་ཚུལ་བརྗོད་པའི་དོན་

དངོས་གང་ཡིན་ཤེས་པའི་ཕྱིར། ས་གནས་གནམ་གཤིས་འགྱུར་ལྡོག་དང་། དེའི་དགོས་

པ་སོགས་ལ་བརྟེན་ནས་ས་ཁུལ་གཉིས་ཀྱི་ས་ཁམས་དང་གནམ་གཤིས་ཀྱི་ཁྱད་པར་

གསལ་ཁ་བཟོས་པ་དང་། གཞན་ད་ལྟའི་ལས་གཞི་འདི་ཉིད། རྒྱ་ནག་གཞུང་གི་སྲིད་བྱུས་

གང་ཡིན་ཐད། ཐོག་མ་རྒྱ་ནག་གཞུང་གི་དྲིལ་བསྒྲགས་ནང་གསལ་བའི་སྲིད་བྱུས་འདིའི་

ཐོག་མཐའ་བར་གསུམ་གྱི་འགྱུར་བ་གང་ཡིན་དང་། དེ་ལས་དངོས་ཚོད་ཀྱི་ད་ལྟའི་ལས་

གཞི་འདི་རྒྱ་ནག་གཞུང་གི་རྒྱལ་སྤྱིའི་འབྲེལ་ལམ་གྱི་སྲིད་བྱུས་གང་དང་འབྲེལ་བ་ཆགས་

མིན་དང་། ཁུངས་བཙན་གྱི་སྲིད་བྱུས་གང་ཡིན་གཉིས་ཀྱི་སྐོར་དང་། སྲིན་བུ་རིར་སྤོས་

པའི་བོད་མིའི་དོན་དངོས་ཀྱི་གནས་སྟངས་གང་ཡིན་སྐོར་གསལ་བཤད་བྱས་ཏེ། རྒྱ་ནག་

གཞུང་གི་དྲིལ་བསྒྲགས་ཀྱི་ནུས་པ་དང་། དེས་རྒྱ་ནག་གཞུང་གི་བསམ་བློ་ངོ་མ་ཇི་ལྟར་

སྦས་སྐུངས་བྱེད་ཀྱི་ཡོད་མེད་ཀྱི་སྐོར་རྒྱས་ཤིང་གསལ་བའི་ཞིབ་འཇུག་གི་རྩོམ་ཡིག་

བཅོས་བསྒྲིག་གིས་འདིའི་ནང་འགྲེལ་བརྗོད་བྱས་ཡོད། 

མཐའ་དོན་དུ་ཞིབ་འཇུག་གི་དབྱེ་ཞིབ་ཀྱི་གྲུབ་དོན་ལས་རྒྱ་ནག་གཞུང་གིས་བོད་

ནང་འཛིན་པའི་ས་མཐོའ་ིསྐྱེ་ཁམས་གནས་སྤོའ་ིསྲིད་བྱུས་དེ་བོད་རིགས་ཀྱི་བདེ་དོན་

དང་། ཕུགས་བསམ་ལ་བསམ་བློ་ཏིལ་འབྲུ་ཙམ་ཡང་བཏང་མེད་པ་མ་ཟད། ཐོག་མཐའ་

བར་གསུམ་སུ་རྒྱ་ནག་གཞུང་གི་རྒྱལ་སྲིད་སྲུང་སྐྱོབ་དང་། མཐའ་མཚམས་བརྟན་

ལྷིང་། རྒྱ་བསྐྱེད་རིང་ལུགས་བཅས་ཀྱི་གཞི་རྟེན་ལ་དམིགས་པའི་འཛུགས་བསྐྲུན་ཡར་

རྒྱས་དང་། ཁེ་ཕན་ཡོངས་ཐབས་ཀྱི་སྲིད་བྱུས་ཁོ་ན་ཡིན་པ་དབྱེ་ཞིབ་ཀྱི་ལམ་ནས་གསལ་

སྟོན་བྱས་ཡོད། 

རེ་བ་ལ་བློ་གཟུ་བོར་གནས་པའི་རྒྱལ་སྤྱིའི་དྲང་བདེན་གྱི་ཕོ་ཉ་རྣམས་ལ་བོད་ནང་

རྒྱ་ནག་གཞུང་གིས་ལག་བསྟར་བྱེད་ཀྱིན་པའི་སྲིད་བྱུས་དག་ནོར་འཁྲུལ་དང་། འཇིགས་

སྐུལ་དྲག་གནོད་འོག་ནས་སྟངས་འཛིན་བྱེད་ཀྱི་ཡོད་པ་ཐེར་འདོན། རྒྱ་གཞུང་ལ་བདེན་

པ་དང་འཚེ་བ་མེད་པའི་ཞི་བའི་ལམ་ནས་གནོན་ཤུགས་དང་། ཞུ་གཏུགས་བྱེད་རྒྱུའི་

དགོངས་སྤེལ་དཔྱད་གཞིར་ཕན་པ་ཅུང་ཡོང་ཆེད་དང་། ལོ་མང་དབྱེ་ཞིབ་བྱས་པའི་ཉམས་

ཞིབ་གྲུབ་དོན་དེ་ཆུད་ཟོས་སུ་མི་འགྲོ་བའི་རེ་བ་ཡང་ཡིན་ནོ། །

ཟུར་ལྟའི་དཔྱད་གཞིའི་ཡིག་ཆ། 

༡། བོད་ཕྱི་ནང་གཉིས་ཀྱི་གསར་ཁང་། 

1.	 ཕྱི་ལོ་ ༢༠༡༩ ནས་ ༢༠༢༤ བར་མི་དམངས་ཉིན་རེའི་ཚགས་པར། 

2.	 ཕྱི་ལོ་ ༢༠༡༩ ནས་ ༢༠༢༤ བར་གྱི་ཀྲུང་གོ་བོད་ཀྱི་གསར་འགྱུར་དྲྭ་བ། 

3.	 ཕྱི་ལོ་ ༢༠༡༩ ནས་ ༢༠༢༤ བར་གྱི་ལྷོ་ཁའི་ཚགས་པར། 

4.	 ལྷོ ་ཁའི ་ཉིན་རེའི ་ཚགས་པར། (ས་གཙང་གྲོང་ཚོའི ་འབྲོག་པའི ་འཚོ ་བ་གསར་

པ། (༢༠༢༤། ༡༠། ༠༤)

5.	 ལྷོ་ཁའི་ཉིན་རེའི་ཚགས་པར། གྲོང་ཨུད་རྒྱུན་ཨུད་རྒྱ་ཆེའི་ཚོགས་འདུ་བསྐོང་ཚོགས་བྱས་

པ། (༢༠༢༡། ༠༢དང་ཟླ་བ་༡༡། ༢༠༢༢། ༠༣ དང་ཟླ་བ་ ༠༤)

6.	 བོད་ཀྱི་དུས་བབ་གསར་ཁང་དང་། ཨེ་ཤི་ཡ་རང་དབང་རླུང་འཕྲིན་ཁང་། 

7.	 Tibet implements ecological relocation of poor herders in extremely high-
altitude areas - live in new houses and lead a new life (Source: People’s Daily 

2020/08/27)

8.	 ནག་ཆུ་སྲིད་གཞུང་དྲྭ་ཚིགས་སུ་གསལ་བའི་ཕྱི་ལོ་ ༢༠༡༩ ནས་ ༢༠༢༤ བར། 

9.	 ལྷོང་ཁའི་སྲིད་གཞུང་དྲྭ་ཚིགས་སུ་གསལ་བའི་བོད་རང་ལྗོངས་ཀྱི་ལོ་རེའི་སྙན་ཐོ་ཕྱི་ལོ་ ༢༠༡༩ 

ནས་ ༢༠༢༤ བར། 

༢། བོད་ནང་གི་སྐྱེ་ཁམས་གནས་སྤོ་དང་འབྲེལ་བའི་དཔེ་དེབ་དང་། སྙན་ཐོ་རིགས། 

10.	 འགྲོ་མིའི་ཐོབ་ཐང་ལྟ་ཞིབ་ཁང་གི་སྙན་ཐོ། མང་ཚོགས་ལ་བསམ་བློ་བསྒྱུར་བཅོས་གཏོང་བའི་ཤེས་

ཡོན་སྤྲད་པ་དང་། རྒྱ་ནག་གཞུང་གིས་བོད་མི་གྲོང་གསེབ་པ་རྣམས་བཙན་ཤེད་ཀྱིས་གནས་སྤོ་

བྱེད་བཅུག་པ། ༢༠༢༤

11.	 བོད་གཞུང་ཕྱི་དྲིལ་ལས་ཁུངས། བོད་དུ་ལག་བསྟར་བྱས་པའི་རྒྱ་དམར་གྱི་སྲིད་བྱུས་དང་བྱ་

ཐབས། ༢༠༠༢

12.	 ལྗོངས་ཡོངས་ཀྱི་དགོན་སྡེར་རྒྱལ་གཅེས་རིང་ལུགས་སློབ་གསོའ་ིདྲིལ་བསྒྲགས་གཞུང་ལས་

ཁང་། ཁྲིམས་ལུགས་ཤེས་བྱའི་སློབ་གསོའ་ིལྟ་དེབ། ༢༠༠༢

13.	 བོད་ཀྱི་སྲིད་བྱུས་ཉམས་ཞིབ་ཁང་གི་ “འབྲོག་པའི་” དཔྱད་གཞིའི་ཡིག་ཚགས། 

14.	 གཏེར་ཁ་བཏོན་པ། ཆུ་མཛོད། གཅན་གཟན་བསད་པ་སོགས་གཞུང་གི་ལས་གཞི་འདྲ་མིན་

དང་། རྩྭ་ཐང་དམག་སྒར་འགྱུར་བ་སོགས་ཀྱི་ཡིག་ཚགས། བོད་ཀྱི་སྲིད་བྱུས་ཉམས་ཞིབ་ཁང་

གི་ཡིག་ཚགས། 

15.	 བོད་གནས་དཔྱད་ཞིབ་ཕྱོགས་བསྒྲིགས། བོད་ཀྱི་སྲིད་བྱུས་ཉམས་ཞིབ་ཁང་གི་ཡིག་ཚགས། 

16.	 ནག་ཆུ་ས་གནས་སྲིད་གྲོས་ལོ་རྒྱུས་རིག་གནས་དཔྱད་གཞིའི་རྒྱུ་ཆ་རྩོམ་སྒྲིག་ཁང་། བོད་ལྗོངས་

ནག་ཆུ་ས་ཁུལ་གྱི་ལོ་རྒྱུས་རིག་གནས། དེབ་བདུན་པ། ནག་ཆུ་ས་གནས་སྲིད་གྲོས་ལོ་རྒྱུས་རིག་

གནས་དཔྱད་གཞིའི་རྒྱུ་ཆ་རྩོམ་སྒྲིག་ཁང་ནས་བསྐྲུན། ༡༩༩༢

17.	 ཕྱི་ལོ་ ༢༠༡༠ ལོའ་ིམི་འབོར་ཞིབ་བཤེར། བོད་ཀྱི་སྲིད་བྱུས་ཉམས་ཞིབ་ཁང་གི་ཡིག་ཚགས་

ཁང་། ༢༠༡༠

18.	 སྒྲོལ་མ་ཚེ་རིང་དང་། ཐུབ་བསྟན་ཕུན་ཚོགས། གནའ་བོའ་ིདར་ལམ་ཁྲོད་ཀྱི་བོད་ཀྱི་གླ་རྩི་དང་

དེའི་ཚོང་ལམ་ལ་དཔྱད་པ། བོད་རིག་པའི་དྲྭ་ཚིགས། https://bodrigpa.org/archives/2622

19.	 དབུས་གཙང་ཆོལ་ཁའི་དབུས་སྤྱི་ཁྱབ་ཁང་། དབུས་གཙང་ལོ་རྒྱུས་ཆེན་མོ། སྨད་ཆ། ས་རྭ་དཔེ་

61.	 https://skywatch.com/

62.	 https://livingatlas.arcgis.com/wayback/

63.	 https://maps.google.com/?authuser=0

64.	 https://earthengine.google.com/timelapse/

65.	 https://zoom.earth/maps/satellite-hd/

༸རྒྱལ་བ་སྐུ་ཕྲེང་བཅུ་གསུམ་པའི་བཀའ་ཤོག་གྷན་དྷི་མཆོག་ལ་ཕུལ་མཁན་

སུ་ཡིན་ནམ།

-རྟའུ་བསྟན་འཛིན་རྣམ་རྒྱལ། 

ནང་དོན་གནད་བསྡུས། རྒྱལ་དབང་སྐུ་ཕྲེང་བཅུ་གསུམ་པའི་སྐབས་བོད་དང་རྒྱ་ནག རྒྱ་

གར་བཅས་སུ་འབྲེལ་བ་མི་ཉུང་བ་ཞིག་བྱུང་ཡོད་ཅིང་། དེ་དག་གི་ཁྲོད་ནས་རྒྱ་གར་དང་

འབྲེལ་བ་མི་ཉུང་བ་ཞིག་བྱུང་ཡོད། འབྲེལ་བ་དེ་དག་ལ་ཞིབ་ཚགས་ཀྱིས་ཞིབ་འཇུག་

བགྱིས་ཏེ། འབྲེལ་བ་བྱུང་བ་ལས་གནད་དོན་གལ་ཆེ་ཞིག་ནི་རྒྱལ་དབང་མཆོག་གིས་

བདག་ཉིད་ཆེན་པོ་གྷན་དྷི་མཆོག་ལ་ཕྱག་ཡིག་ཕུལ་ཡོད་དེ། ཕྱག་ཡིག་དེའི་སྐོར་དང་

འབྲེལ་བའི་མི་སྣ་གལ་ཆེ་ཤོས་ཤིག་ནི་རྒྱ་ནག་གི་དཱན་ཡུན་ཧྲན་ཡིན་ཞིང་། ཁོང་གིས་ཕྱི་

ལོ་ ༡༩༣༡ ལོར་རྒྱ་གར་ནས་བོད་ལ་རྒྱ་ནག་གི་གསང་བའི་ཚོང་འབྲེལ་མི་སྣའི་ངོ་བོར་

བསྐྱོད་ཅིང་། རྒྱ་དབང་མཆོག་གིས་ཁོང་པོ་ཏཱ་ལ་རུ་སྐུ་མགྲོན་གྱི་ཚུལ་དུ་བསུས།[1] དེའི་

སྐབས་དཱན་ཡུན་ཧྲན་གྱིས་རྒྱལ་དབང་མཆོག་ལ་བདག་ཉིད་ཆེན་པོ་གྷན་དྷི་མཆོག་གི་

གནས་ཚུལ་གསུངས་ཡོད་ཅིང་། གནས་ཚུལ་དེ་དང་འབྲེལ་བའི་རྒྱལ་དབང་མཆོག་གིས་

ཁོང་ལ་བཀའ་ལན་དང་བོད་གཞུང་གི་བཀའ་བློན་རྣམ་པས་ཁོང་ལ་བཀའ་འདྲི་གང་ཞུས་

མིན་སྐོར་གྱི་གནས་ཚུལ་དང་། རིམ་པའི་བོད་ས་ཤོར་རྗེས་སུ་ཁོང་དང་བོད་ཀྱི་འབྲེལ་བ་

ཇི་བྱུང་གི་གནས་ཚུལ་གལ་ཆེ་སྐོར་དཔྱད་གླེང་བྱས་ཡོད། 

གནད་ཚིག དཱན་ཡུན་ཧྲན། རྒྱལ་དབང་སྐུ་ཕྲེང་བཅུ་གསུམ་པ། གྷན་དྷི། 

1. Chung Tan “IN THE FOOTSTEPS OF XUANZANG : TAN YUN-SHAN AND 

INDIA” Indira Gandhi National Centre for the Arts, 1999, Page 5

སྔོན་གླེང་། 

ཕྱི་ལོ་ ༡༩༣༠ ལོའ་ིསྐབས་བོད་ལ་ཁམས་ཕྱོགས་སུ་དམག་འཁྲུག་འབྱུང་བཞིན་

པའི་སྐབས་ཡིན་པ་དང་༸རྒྱལ་དབང་སྐུ་ཕྲེང་བཅུ་གསུམ་པ་མཆོག་གིས་རྒྱ་ནག་དང་

འབྲེལ་ལམ་སྒོ་འབྱེད་པའི་དུས་སྐབས་ཤིག་ཡིན། འོན་ཀྱང་དེའི་སྐབས་པཎ་ཆེན་རིན་

པོ་ཆེ་སྐུ་ཕྲེང་དགུ་པ་རྒྱ་ནག་ཏུ་བྲོས་བྱོལ་དུ་ཕྱིན་པའི་དུས་སྐབས་དང་། རྒྱ་ནག་ནི་པཎ་

ཆེན་གྱི་ཕྱོགས་སུ་ལངས་པ་དང་རྒྱ་གཞུང་གི་ངོས་ནས་པཎ་ཆེན་དང་འབྲེལ་བའི་རྙོག་

འཛིང་གི་འོག་ལྷ་ས་ལ་འབྲེལ་ལམ་རིམ་པའི་བྱས་ཡོད། དེའི་ནང་རྒྱ་ནག་གི་བོད་སོག་

ལས་ཁུངས་ཀྱི་མི་སྣ་ཞི་གུའོ་ལིའང་བོད་ལ་བཏང་རྗེས་སུ་ཁོང་དང་མཉམ་དུ་དཱན་ཡུན་

ཧྲན་ཡང་རྒྱ་གར་ནས་མཉམ་བསྐྱོད་བྱས། དཱན་ཡུན་ཧྲན་ནི་རྒྱ་དཀར་ནག་གཉིས་དང་

འབྲེལ་བ་གཏིང་ཟབ་ཡོད་པའི་གལ་ཆེ་མི་སྣ་ཞིག་ཡིན་པ་དང་ཁོང་ཉིད་བོད་དུ་བསྐྱོད་

པ་ནི་བོད་ལ་རྒྱ་གར་དང་འབྲེལ་བ་བྱེད་རྒྱུ་དང་དཱན་ཡུན་ཧྲན་རང་ཉིད་ལ་བོད་ཀྱི་སྐོར་

ལ་ཤེས་ཐུབ་པར་བྱུང་ཡོད། 

ནང་དོན་དངོས། ཁོང་གི་མི་ཚེའི་ལོ་རྒྱུས་མདོར་བསྡུས། 

དཱན་ཡུན་ཧྲན་ནི་ ༡༨༩༨ ཟླ་ ༡༠ ཚེས་ ༡༠ ཉིན་ཧུའུ་ནན་ཞིང་ཆེན་ཅཱ་ལིང་རྫོང་

དུ་སྐྱེས་ཤིང་[2]ཧུའུ་ནན་ཞིང་ཆེན་ཅང་ཤ་སྤྱིར་བཏང་སློབ་གྲྭ་(Changsha Normal 

School)ནས་སློབ་མཐར་ཕྱིན་པ་དང་མའོ་ཙེ་ཏུང་གི་སློབ་གྲོགས་ཡིན། ཕྱི་ལོ་ ༡༩༢༨ 

ལོར་རྒྱ་གར་དུ་ཕེབས་ནས་རྒྱ་གར་ནང་སྐོར་བསྐྱོད་གནང་བ་མ་ཟད། ཁོང་གིས་(རྒྱ་གར་

གྱི་འགྲུལ་བཞུད)དང་(རྒྱ་གར་སྐོར་གྱི་གཏམ་བཤད་བསྡུ་སྒྲིག)སོགས་བརྩམས་ཆོས་པར་སྐྲུན་བྱས་

2. Chung Tan “IN THE FOOTSTEPS OF XUANZANG:TAN YUN-SHAN AND 
INDIA” Indira Gandhi National Centre for the Arts, 1999

ཏེ་ཕྱོགས་མང་པོ་ནས་རྒྱ་གར་གྱི་གནས་ཚུལ་སྣ་ཚོགས་རྒྱ་ནག་ལ་ངོ་སྤྲོད་བྱས་ཡོད།[3] 

ཕྱི་ལོ་ ༡༩༢༧ ཟླ་ ༧ པའི་ནང་སིང་གྷ་པུར(Singapore)དུ་རྒྱ་གར་གྱི་སྙན་ངག་པ་དང་

མཚན་ཉིད་རིག་པ་བ་རཱ་བྷིན་དྷ་རཱ་ནཱ་ཐི་ཋེ་གཱོར་(Rabindranath Tagore)ལགས་དང་

མཇལ། ཁོང་གཉིས་པོ་ཁ་བརྡ་བྱས་ཤིང་། ཋེ་གཱོར་གྱིས་ལྷག་བསམ་རྣམ་དག་གིས་དཱན་

ཡུན་ཧྲན་རྒྱ་གར་དུ་ལས་ཀ་བྱེད་པར་གདན་འདྲེན་ཞུས། ལོ་རྗེས་མར་དཱན་ཡུན་ཧྲན་གྱིས་

སིང་གྷ་པུར་གྱི་སློབ་སྟོན་པའི་ལས་གནས་ནས་རྩ་དགོངས་ཞུས་ཏེ་རྒྱལ་སྤྱིའི་སློབ་ཆེན་

གྱིས་རྒྱ་ཡིག་དགེ་རྒན་ཆེན་མོ་ཞིག་ཏུ་གླས་ནས་ཀྲུང་གོའ་ིཞིབ་འཇུག་ལས་གཞི་སྒྲུབ་

པའི་འགན་འཁུར་ཡོད།[4]

དཱན་ཡུན་ཧྲན་ནི་དུས་རབས་ཕྱེད་ཀ་ལྷག་ཙམ་རིང་ཝི་སི་ཝ་བྷ་ར་ཏི་ (Visva-

Bharati) དང་འབྲེལ་བ་ཡོད་ཅིང་། ༡༩༢༧ ལོར་མ་ལ་ཡི་ཤི་ཡ་(Malaysia)ནང་ཋེ་

གཱོར་དང་མཇལ་འཕྲད་གནང་བ་ནས་བཟུང་ཁོང་ལ་ཤན་ཏི་ནེ་ཀི་ཏཱན་ (Santinekitan) 

ལ་ཕེབས་རྒྱུའི་འདོད་པ་འགོག་ཐབས་མེད་པ་ཞིག་བྱུང་བ་དང་། ཋེ་གཱོར་གྱིས་ཤེས་ཡོན་

ཅན་གྱི་མཉམ་ལས་བརྒྱུད་ནས་འཛམ་གླིང་ཞི་བདེའི་སྐོར་གྱི་བརྡ་འཕྲིན་ལས་སེམས་

འགུལ་ཐེབས་ནས་ ༡༩༣༡ ལོར་རྒྱ་ནག་ལ་ཕེབས་ནས་ཁོང་གི་རྒྱལ་ཁབ་ཀྱི་མི་དམངས་

ལ་ཝི་སི་ཝ་བྷ་ར་ཏིའི་བསམ་བློ་ངོ་སྤྲོད་བྱས་པ་དང་། ༡༩༣༣ ལོར་ཁོང་གིས་ནན་ཅིང་

དུ་རྒྱ་དཀར་ནག་གཉིས་ཀྱི་རིག་གནས་ཚོགས་པ་བཙུགས། ༡༩༣༤ ལོར་ཤན་ཏི་ནེ་ཀི་

ཏཱན་དུ་ཕྱིར་ལོག་ནས་སྙན་ངག་པ་དང་མཉམ་དུ་རྒྱ་ནག་དང་རྒྱ་གར་ཞིབ་འཇུག་སྡེ་ཚན་

བཙུགས་པ་རེད། ད་ལྟ་ཡོད་བཞིན་པའི་ཆི་ན་བྷ་ཝ་ན་ (Cheena Bhavana) དེའི་ཁང་

བརྩེགས་དང་དཔེ་མཛོད་ཁང་ཆེན་པོ་དེ་ ༡༩༣༧ ལོར་བཙུགས་པ་ཞིག་རེད།[5]

3. https://news.lzu.edu.cn/c/201009/4a4980192a92a495012acb59703b2bf3.html
4. People’s Daily “Modern Xuanzang” Tan Yunshan, LANZHOU UNIVERSITY, 

2010-09-01

5. https://www.visvabharati.ac.in/TanYun-Shan.html

དཱན་ཡུན་ཧྲན་གྱིས་དེང་རབས་ཀྱི་དུས་སྐབས་འདིར་རྒྱ་ནག་དང་རྒྱ་གར་གྱི་ཤེས་

དཔལ་དབར་གྱི་གནའ་བོའ་ིརིག་གནས་འབྲེལ་བ་སླར་གསོ་བྱེད་པའི་སྔོན་ཐོན་གྱི་འབད་

བརྩོན་བྱས་ཤིང་། མཐའ་མའི་བར་དཱན་ཡུན་ཧྲན་གྱིས་རྒྱལ་སྤྱིའི་ནང་ཆོས་ཀྱི་ལས་དོན་

ལ་ཧུར་ཐག་བྱེད་བཞིན་ཡོད་པ་དང་། རྡོ་རྗེ་གདན་ཤེས་ཡོན་ལྟེ་གནས་ཀྱི་ལམ་སྟོན་

གྱི་སེམས་ཤུགས་ཡིན། དཱན་ཡུན་ཧྲན་གྱིས་རྒྱ་གར་གྱི་ས་ཕྱོགས་གང་སར་བསྐྱོད་དེ་ 

༡༩༣༣ ལོར་ “རྒྱ་གར་གྱི་འགྲུལ་བཞུད་” (A Journey in India) དང་ ༡༩༣༥ ལོར་ 

“རྒྱ་གར་སྐོར་གྱི་གཏམ་གླེང་ཕྱོགས་བསྒྲིགས་”(A Collection of Talks on India)

ཞེས་པ་པར་སྐྲུན་བྱས་ཤིང་། ད་དུང་ཚགས་པར་ཐོག་རྩོམ་ཡིག་སྤེལ་ནས་ཕྱོགས་གང་

ས་ནས་རྒྱ་གར་གྱི་གནས་ཚུལ་སྣ་ཚོགས་ངོ་སྤྲོད་བྱས་ཏེ་ཀྲུང་གོའ་ིམི་དམངས་ལ་རྒྱ་གར་

ཤེས་རྟོགས་ཐུབ་པར་ཕན་ཐོགས་འབྱུང་ཡོད། དཱན་ཡུན་ཧྲན་གྱིས་རྒྱ་གར་གྱི་རྒྱལ་སྤྱིའི་

སློབ་ཆེན་དུ་སློབ་ཁྲིད་བྱེད་རིང་“ཤར་ཕྱོགས་དུས་དེབ་” (Eastern Magazine) ནང་

རྒྱ་གར་གྱི་རིག་གཞུང་དང་མི་རིགས་ལས་འགུལ་སྐོར་གྱི་རྩོམ་ཡིག་འབོར་ཆེན་བྲིས་པར་

རྒྱ་གར་གྱི་གྲོགས་པོ་ཚོས་བསྔགས་བརྗོད་ཆེན་པོ་ཐོབ་ཡོད། ༡༩༣༧ ལོར་ཋེ་གཱོར་གྱི་

གཙུག་ལག་སློབ་ཁང་དུ་ཁོང་གིས་རྒྱ་ནག་སློབ་གླིང་བཙུགས་པ་དང་། ལོ་ངོ་ ༥༠ ལྷག་

ཙམ་རིང་རྒྱ་ནག་དང་རྒྱ་གར་གྱི་རིག་གནས་བརྗེ་རེས་ལ་ཕྱག་ལས་གནང་སྟེ། ༡༩༨༣ 

ལོར་བྷི་ཧཱར་གྱི་ས་ཆ་གྷ་ཡ་རུ་སྐུ་གཤེགས།[6]

རྒྱ་ནག་དང་འབྲེལ་བ་ཅི་ཡོད་མདོར་བསྡུས། 

དཱན་ཡུན་ཧྲན་ནི་གཞི་རྩའི་རྒྱ་ནག་གི་མི་ཞིག་ཡིན་ཞིང་། རྒྱ་གར་ལ་རྒྱུན་རིང་པོར་

གནས་པ་ཞིག་རེད། རྒྱ་དཀར་ནག་གི་རིག་གནས་བརྗེ་རེས་ཀྱི་ལོ་རྒྱུས་དང་ཐ་ན་རྒྱལ་

6. Yu Liu Zhaohua“Hunan’s leading figures: Tan Yunshan and Tan Zhong, father 

and son” 2019-10-28, 

སྤྱིའི་རིག་གནས་བརྗེ་རེས་ཀྱི་ལོ་རྒྱུས་ཁྲོད་དུ་དཱན་ཡུན་ཧྲན་ཁྱིམ་རྒྱུད་ནི་ཐུན་མོང་མ་

ཡིན་པའི་སྣང་ཚུལ་ཞིག་ཡིན། དཱན་ཡུན་ཧྲན་གཞོན་དུས་སུ་རིག་གནས་ཚོགས་པ་དང་

རྩོམ་རིག་ལས་འགུལ་ཁག་ཅིག་ལ་ཞུགས་ནས་རྒྱ་ནག་གསར་པའི་ཆེད་དུ་མའོ་ཙེ་ཏུང་

དང་མཉམ་དུ་འབད་བརྩོན་དམ་ཟབ་བྱས།[7] དཱན་ཡུན་ཧྲན་ ༡༩༢༠ ལོའ་ིམགོ་སྟོད་དུ་

མའོ་ཙེ་ཏུང་སོགས་གསར་བརྗེ་བ་དང་མཉམ་དུ་ཧུའུ་ནན་དུ་སློབ་ཆེན་འགྲིམས།[8] དཱན་

ཁྱིམ་ཚང་ལ་“བུ་ཡིས་ཕའི་ཚོང་ལས་ཤུལ་འཛིན་བྱེད་པ་”དང་མི་རབས་གཉིས་ལ་“ཁྱོ་

ག་དང་ཨ་སྲུ་མཉམ་དུ་གོམ་པ་རྒྱག་པ”ཞེས་པའི་ཁྱིམ་ཚང་གི་སྲོལ་རྒྱུན་ཡོད། ཕྱི་རྒྱལ་

གྱི་རྒྱ་ནག་ཤེས་ལྡན་པ་མི་རབས་གཉིས་ཡིན་པའི་དཱན་ཡུན་ཧྲན་དང་དཱན་ཀྲུང་ (Tan 

Chung) གཉིས་ཀྱིས་ཤེས་ཡོན་ཞིབ་འཇུག་ལ་བརྟེན་ནས་རྒྱ་ནག་དང་རྒྱ་གར་གྱི་རིག་

གནས་སྤེལ་རེས་ལ་ཟམ་པ་བསྐྲུན་ཡོད། 

ཕྱི་ལོ་ ༡༩༣༧ ལོར་ཁོང་དཱན་ཡུན་ཧྲན་གྱིས་རྒྱ་ནག་གི་ཤེས་ཡོན་ཆེད་གསར་

འཛུགས་གནང་བའི་སློབ་གླིང་གི་དབུ་འབྱེད་སྐབས་རྒྱ་ནག་གི་དེ་ལ་གདེང་འཇོག་ཆེན་པོ་

ཐོབ་ཡོད་པར་གསལ་ཞིང་། རྒྱ་ནག་ཕྱོགས་ཀྱིས་ད་དུང་རྒྱ་ནག་གི་སློབ་གླིང་འཛུགས་པར་

སྤྲོ་སེམས་ཆེན་པོ་འདོན་བཞིན་ཡོད་པ་དང་། ཆབ་སྲིད་པ་དང་གྲགས་ཅན་མི་སྣ་དང་སྤྱི་

ཚོགས་ཀྱི་གཙོ་འཛིན་མི་སྣ་མང་པོ་ཞིག་གིས་ཡི་གེ་དང་གློག་འཕྲིན་བཏང་ཡོད། ༡༩༣༧ 

ལོའ་ིཟླ་ ༤ ཚེས་ ༡ ཉིན་ཆིང་ཀའེ་ཤེག་ (Chiang Kai-shek) གིས་རྒྱུན་ལས་ཨུ་ཡོན་

ལྷན་ཁང་གི་ཀྲུའུ་ཞི་ཡིན་པའི་ཆ་ནས་ཋེ་གཱོར་ལ་གློག་འཕྲིན་བཏང་སྟེ། “རྒྱ་ནག་སློབ་གླིང་

སྒོ་འབྱེད་བྱུང་བ་ཐོས་པས་ང་ཧ་ཅང་དགའ་པོ་བྱུང་། མི་རིགས་ལ་ཞི་བདེ་དང་བདེ་སྐྱིད་

བསྐྲུན་ནས་འཛམ་གླིང་འདི་མཐུན་སྒྲིལ་ལ་སྣེ་ཁྲིད་བྱེད།” ཅའེ་ཡུན་ཕེ་ (Cai Yuanpei) 

7. Singh Binod, “Professor Tan Yunshan remembered” “https://www.chinadaily.com.
cn/opinion/2011-07/14/content_12905138.htm” Chinadaily.com.cn 2011-07-14

8. Ipsita Chakravarty “The Chinese Mahatma: Tan Yunshan and a forgotten ‘plea 
for asia’”

དང་ཏའེ་ཅི་ཐའོ་ (Dai Jitao) དང་ཅེན་ཏ་ཅི་ (Chen Daqi) བཅས་ཀྱིས་ཉིན་དེར་ཋེ་

གཱོར་ལ་གློག་འཕྲིན་བཏང་སྟེ།“སྐུ་ཞབས་ཋེ་གཱོར་ལགས། ངས་རྒྱ་ནག་སློབ་གླིང་བཙུགས་

པར་ཧ་ཅང་དགའ་པོ་བྱུང་། ངས་མཉམ་དུ་ཤར་ཕྱོགས་ཀྱི་ཤེས་རིག་དང་རིག་གནས་དར་

སྤེལ་གཏོང་འདོད་ཡོད། མི་རིགས་ཀྱི་ཞི་བདེ་དང་བདེ་སྐྱིད་ཀྱི་ཁྱབ་ཁོངས་སུ་འཛུལ་

ནས་འཆམ་མཐུན་ཆེན་པོའ་ིའཛམ་གླིང་མངོན་འགྱུར་བྱེད་པར་ངས་ལྷག་བསམ་རྣམ་

དག་གིས་སྨོན་ལམ་འདེབས་པ་དང་། ཁྱེད་དང་གྲོགས་པོ་ཚང་མར་འཕྲོད་བསྟེན་ཡག་

པོ་ཡོང་བའི་སྨོན་འདུན་ཞུ། 

དཱན་ཡུན་ཧྲན་གྱིས་ཀོང་རེ་སི་ (Congress) ཡིས་རྒྱ་ནག་འཇར་འགོག་དམག་

འཁྲུག་ལ་རྒྱབ་སྐྱོར་བྱེད་པའི་བྱ་འགུལ་སྤེལ་བར་ཧུར་ཐག་གིས་ཞུགས་པ་དང་རྒྱབ་སྐྱོར་

བྱས། ༡༩༣༨ ལོར་ཀོང་རེ་སི་ཚོགས་པས་ཕུལ་བྱུང་སྨན་པ་ལྔ་བདམས་ནས་རྒྱ་ནག་ལ་

རོགས་རམ་བྱས་པ་དང་། དཱན་ཡུན་ཧྲན་ཕྱིར་རྒྱ་ནག་ལ་ལོག་ནས་ཁོ་ཚོར་རོགས་རམ་

སྣ་ཚོགས་མཁོ་འདོན་བྱས། སྨན་པ་བྷ་སུ་ཡིས་༡༩༣༨ ཟླ་༡༡ ཚེས་༢༩ ཉིན་ཁོང་གི་

ཉིན་ཐོའ་ིནང་”གལ་ཏེ་དགེ་རྒན་ཆེན་མོ་དཱན་ཡུན་ཧྲན་གྱིས་རྒྱུན་དུ་ལྟ་རྟོག་དང་རོགས་

རམ་མ་བྱས་ན་ང་ཚོ་འགྲོ་ཕྱོགས་ལས་ཡོངས་སུ་ཕྱིར་ཐོན་ཡོད་སྲིད།”[9]ཅེས་བྲིས་ཡོད། 

ལོ་རྒྱུས་ཀྱི་འཛུགས་སྐྲུན་དང་“རྒྱ་དཀར་ནག་གི་ཞིབ་འཇུག་”ནས་“རྒྱ་དཀར་ནག་

གི་འཆམ་མཐུན་ཆེན་པ་ོ”ཡི་འཆར་གཞི་ཆེན་པོ་བར། ཁོང་ཚོས་ས་ཆའི་ཆབ་སྲིད་ཤེས་

དཔལ་གྱི་དཔེ་མཚོན་གསར་པར་སྐུལ་འདེད་གཏོང་བ་དང་། རྒྱ་ནག་དང་རྒྱ་གར་གྱི་

བསམ་བློའ་ིམཉམ་འདྲེས་མངོན་འགྱུར་བྱས་ཏེ་རྒྱ་དཀར་ནག་དབར་ཕན་ཚུན་རྒྱུས་ལོན་

བྱེད་པའི་ལམ་བུ་ཕྱེ་ནས་མཉམ་དུ་འཆམ་མཐུན་འཕེལ་རྒྱས་འཚོལ་བ་དང་འཛམ་གླིང་

ཞི་བདེ་ལ་ཕན་པ་བསྐྲུན་པར་འབད་བརྩོན་བྱས། ༡༩༥༦ ལོར་སྲིད་བློན་ཀྲོའུ་ཨེན་ལའེ་

9. Liu Zhaohua “Hunan’s leading figures: Tan Yunshan and Tan Zhong, father and 
son” “https://m.fx361.com/news/2019/1028/5911831.html”

རྒྱ་གར་ལ་ཕེབས་སྐབས་ཁོང་རྒྱལ་སྤྱིའི་གཙུག་ལག་སློབ་གཉེར་ཁང་(China Institute 

of the International University) གི་རྒྱ་ནག་ལྟེ་གནས་ཁང་ལ་དམིགས་བསལ་

ཕེབས་ནས་“རྒྱ་ནག་དང་རྒྱ་གར་གྱི་རིག་གནས་བརྗེ་རེས་ལ་སྐུལ་འདེད་གཏོང་བར་

འབད་བརྩོན་ལྷོད་མེད་བྱས་པ་”ལ་བསྔགས་བརྗོད་ཆེན་པོ་གནང་ཡོད།[10]

རྒྱ་ནག་ནང་ཧིན་སྐད་ཀྱི་སློབ་སྦྱོང་དེ་ ༡༩༤༢ ལོར་ཁུན་མིང་ཤར་ཕྱོགས་སྐད་

ཡིག་སློབ་གླིང་ (Kunming Oriental Languages ​​College) ནས་འགོ་བཙུགས་

པ་རེད། ཧིན་དྷིའི་དགེ་རྒན་ཐོག་མ་ཀེ་ཀེ་སིན་ཧ་ (KK Sinha) ནི་དཱན་ཡུན་ཧྲན་གྱིས་

རྒྱལ་སྤྱིའི་སློབ་ཆེན་ཞིག་ནས་བདམས། ༡༩༤༩ ལོར་ཤར་ཕྱོགས་སྐད་ཡིག་སློབ་གླིང་

དེ་པེ་ཅིན་སློབ་ཆེན་གྱི་ཤར་ཕྱོགས་སྐད་ཡིག་སྡེ་ཚན་དུ་བསྒྱུར། དཱན་ཡུན་ཧྲན་གྱིས་སིན་

ཧ་རྒྱ་ནག་ལ་བཏང་ནས་རྒྱ་ནག་ནང་ཧིན་སྐད་སློབ་ཁྲིད་ཀྱི་བྱུང་ཁུངས་སྒོ་འབྱེད་བྱས།[11]

དཱན་ཡུན་ཧྲན་ནི་རྒྱ་ནག་གི་མའོ་ཙེ་ཏུང་དང་རྒྱ་གར་གྱི་ནཱེ་རུ་གཉིས་ཀ་དང་འབྲེལ་

བ་ཡོད་པའི་མི་ཞིག་ཡིན། གཞན་བདག་ཉིད་ཆེན་པོ་གྷན་དྷི་མཆོག་དང་འབྲེལ་བ་དམ་

ཟབ་ཡོད་པའི་མི་ཞིག་ཀྱང་ཡིན། འོན་ཀྱང་རྒྱ་ནག་གིས་གྷན་དྷིའི་ལྟ་གྲུབ་དང་ངོ་རྒོལ་

གྱི་ཐབས་ལམ་ལ་དོ་སྣང་བྱེད་པ་དེ་དཱན་ཡུན་ཧྲན་རྒྱ་གར་ལ་མ་སླེབས་གོང་ལོ་བཅུ་ཕྲག་

འགའ་ཤས་སྔོན་ལ་བྱུང་ཡོད། ལོ་རྒྱུས་མཁས་པ་ར་མ་ཅན་ཌ་ར་གུ་ཧ་ (Ramachandra 

Guha) ཡིས་རྒྱ་ནག་གི་ལས་འགུལ་བ་ཚོས་ལྷོ་ཨ་ཧྥེ་རི་ཁའི་ནང་གྷན་དྷིའི་ཐོག་མའི་

སཏ་ཡ་གྷ་ར་ཧ་(Satyagraha)ལ་རྒྱབ་སྐྱོར་ཇི་ལྟར་བྱས་པ་དང་། མི་རིགས་དབྱེ་འབྱེད་

ཀྱི་ཁྲིམས་ལུགས་འདི་ལ་“ནག་པོའ་ིཁྲིམས་”ཞེས་འབོད་པ་དང་། དབྱིན་ཇིའི་དབང་

10. China Culture Translation and Research Network “https://www.cctss.org/article/
headlines/6848” 2023-02-16

11. Yu Liu Zhaohua “Hunan’s leading figures: Tan Yunshan and Tan Zhong, father 
and son” “https://m.fx361.com/news/2019/1028/5911831.html”  

འོག་ཏུ་ཡོད་པའི་ཨེ་ཤེ་ཡའི་མི་རིགས་ཚོས་རང་ཉིད་ཐོ་འགོད་བྱེད་དགོས་པ་དང་། དེ་

ནི་དམིགས་བསལ་གྱིས་ཊརན་སི་ཝལ་ (Transvaal) གྱི་རྒྱ་གར་དང་རྒྱ་ནག་གི་སྤྱི་

ཚོགས་ལ་དམིགས་ཡོད།[12]

རྒྱ་གར་དང་འབྲེལ་བ་ཅི་ཡོད་མདོར་བསྡུས། 

དཱན་ཡུན་ཧྲན་(Tan Yunshan)ལགས་ཀྱིས་རྒྱ་གར་དུ་མི་ལོ་ ༥༥ རིང་འགྲུལ་

བསྐྱོད་བྱས་ཡོད་པ་དང་། ཁོང་གིས་རང་ཉིད་ཀྱི་མི་ཚེ་རྒྱ་དཀར་ནག་གཉིས་ཀྱི་རིག་

གནས་སྤེལ་རེས་ལ་ཕུལ་བ་ཙམ་མ་ཡིན་པར་ཁྱིམ་ཚང་གི་སྟོབས་ཤུགས་སྤྱད་དེ་ལས་

དོན་འདི་མངོན་འགྱུར་བྱས་ཡོད། ༡༩༢༧ ལོར་དཱན་གྱིས་སིང་གྷ་པུར་དུ་རྒྱ་གར་གྱི་

ནོ་སྦེལ་གཟེངས་རྟགས་ཐོབ་མཁན་ཐོག་མ་ཋེ་གཱོར་དང་ཐོག་མར་ཐུག་འཕྲད་བྱས། དེ་

ནས་ཁོང་གིས་མོས་མཐུན་བྱས་པ་དང་། ལོ་རྗེས་མར་རྒྱ་གར་དུ་ཐེངས་དང་པོ་ཕེབས་

ནས་ཋེ་གཱོར་གྱི་རྒྱལ་སྤྱིའི་གཙུག་ལག་སློབ་གཉེར་ཁང་ཝི་སི་ཝ་བྷ་ར་ཏི། དུས་མཚུངས་

དཱན་གྱིས་སཾ་སྐྲྀཏའི་སྐད་ཡིག་གི་སློབ་ཚན་བླངས་ནས་ཨིན་ཌོ་ལོ་ཇི་ (Indology) ལ་

ལས་ཀ་བྱེད་འགོ་ཚུགས་པ་རེད། དཱན་གྱིས་རྒྱ་གར་གྱི་རིག་གཞུང་དང་ཆོས་ལུགས། ལྟ་

གྲུབ་དང་གོམས་གཤིས་སོགས་ཀྱི་སྐོར་ལ་སྙན་ངག་དང་རྩོམ་ཡིག་མང་པོ་བྲིས་ཡོད། 

དཱན་ཡུན་ཧྲན་ཁོང་རང་ནང་པའི་མཁས་པ་ཞིག་ཡིན་པའི་ཆ་ནས་དཱན་རང་ཉིད་རྒྱ་

གར་ལ་ཆོས་ལུགས་ནི་གལ་ཆེན་པོ་ཡིན་པའི་དབང་དང་། ཁོང་གི་རྗེས་མའི་ལོ་ཤས་དེ་གྷ་

ཡ་ལ་འཛམ་གླིང་ནང་པའི་སློབ་གླིང་དབུ་འཛུགས། ཡིན་ནའང་ཁོང་གི་རྒྱལ་ཁབ་ལ་འགྲོ་

བའི་འགྲུལ་བཞུད་དེ་ཡང་དཱན་ཀྲུང་གིས་བཤད་པ་ལྟར་“ཋེ་གཱོར་གྱི་ཆིན་ཌི་ཡའི་འཆར་

སྣང་”(Tagore’s vision of Chindia)གིས་སྐུལ་འདེད་བཏང་ཡོད། དཱན་གྱིས་ཡར་

12. Ipsita Chakravarty “The Chinese Mahatma: Tan Yunshan and a forgotten ‘plea 
for asia’” 

ཐོན་ཅན་གྱི་རིན་ཐང་མཉམ་སྤྱོད་ལ་ཡིད་ཆེས་ཤུགས་ཆེན་པོ་བྱེད་ཀྱི་ཡོད། དེ་དག་མང་

ཆེ་བ་ཁོང་གིས་གྷན་དྷིའི་བསམ་བློའ་ིནང་དུ་གནས་ཡོད།[13] བཤད་སྲོལ་ལྟར་ན་དཱན་ཡུན་

ཧྲན་རྒྱ་ནག་ལ་ཡོད་པའི་སྐབས་ཋེ་གཱོར་དང་གྷན་དྷི་གཉིས་ཀྱི་ཤུགས་རྐྱེན་ཆེན་པོ་ཐེབས་

ཡོད་པར་སྣང་ཞིང་། ཕལ་ཆེར་གྷན་དྷིའི་བསམ་བློ་དང་བྱ་བཞག་གིས་དཱན་ཡུན་ཧྲན་ལ་

ཤུགས་རྐྱེན་ཆེ་བ་ཐེབས་ཡོད་པར་གསལ། དཱན་གྱིས་ད་དུང་“རྒྱ་དཀར་ནག་གི་རིག་

གནས” (Sino-Indian Culture) ཞེས་པའི་ཐ་སྙད་ཀྱི་རྩོམ་པ་པོ་ཡིན་ཟེར་ཞིང་། དེ་

ཡང་ཁོང་གིས་ ༡༩༣༤ ལོར་རྒྱ་གར་དང་ ༡༩༣༥ ལོར་རྒྱ་ནག་ནང་རྒྱ་ནག་དང་རྒྱ་གར་

རིག་གནས་ཚོགས་པ་བཙུགས་པའི་སྐབས་ཐོག་མར་བེད་སྤྱོད་བཏང་ཡོད། འཛམ་གླིང་

གི་མི་རིགས་ཆེ་ཤོས་གཉིས་རིག་གནས་ཀྱི་ཐོག་ནས་མཉམ་དུ་འཛོམས་ནས་མཉམ་དུ་

བསྲེས་ཤིང་ཨ་ཧིམ་ས་(Ahimsa)ལ་གཞི་བཅོལ་བའི་རྒྱ་ནག་དང་རྒྱ་གར་རིག་གནས་

ཞེས་པའི་ཐུན་མོང་གི་རིག་གནས་ཤིག་བསྐྲུན་དགོས་ཞེས་བརྗོད། 

ཕྱི་ལོ་ ༡༩༣༤ ལོའ་ིཟླ་ ༡༠ པར་དཱན་ཡུན་ཧྲན་གྱིས་ཋེ་གཱོར་གྱི་ཡི་གེ་དང་མཐོ་

སློབ་འཛུགས་སྐྲུན་གྱི་འཆར་གཞི་འཁྱེར་ནས་རྒྱ་གར་དུ་ཕྱིར་ལོག་བྱས། དཱན་ཡུན་ཧྲན་

གྱིས་སྐུལ་འདེད་བཏང་ནས་ ༡༩༣༥ ལོའ་ིཟླ་ ༨ པར་ཋེ་གཱོར་ལ་ནན་ཅིང་རྒྱ་དཀར་

ནག་ཚོགས་པའི་འཛུགས་སྐྲུན་མ་དངུལ་ཧིན་སྒོར་ ༣༡༧༡༢ དང་ཨ་ན་ ༧.༥ ཐོབ་

ཡོད། ༡༩༣༦ ལོར་དཱན་ཡུན་ཧྲན་ཕྱིར་རྒྱ་གར་དུ་ལོག་རྗེས་མྱུར་དུ་རྒྱ་ནག་སློབ་གླིང་

གི་ཐོག་ཁང་འཛུགས་སྐྲུན་བྱེད་འགོ་བརྩམས། ཕྱི་ལོ་ ༡༩༣༧ ཟླ་ ༤ ཚེས་ ༡༤ ཉིན་

རྒྱ་གར་གྱི་བངྒ་ལའི་ལོ་ཐོའ་ིཉིན་དང་པོར་རྒྱ་ནག་གི་སློབ་གླིང་གསར་འཛུགས་གནང་

ཞིང་། ཋེ་གཱོར་ཧ་ཅང་དགའ་པོ་བྱུང་ནས་“དེ་རིང་ནི་ང་ལ་ཉིན་མོ་ཡག་པོ་ཞིག་རེད། དེ་

13. Ipsita Chakravarty “The Chinese Mahatma: Tan Yunshan and a forgotten ‘plea 
for asia’” “https://scroll.in/article/977591/the-chinese-mahatma-tan-yun-shan-
and-a-forgotten-plea-for-asia” Nov 29, 2020

ནི་ངས་ཡུན་རིང་རེ་སྒུག་བྱས་པའི་ཉིན་མོ་ཞིག་རེད།” ཁོང་གིས་ད་དུང་“དེ་རིང་སྒོ་ཕྱེས་

པའི་མཐོ་སློབ་འདི་རྒྱ་དཀར་ནག་དབར་གྱི་གོ་རྟོགས་འཕེལ་རྒྱས་དང་རྒྱ་ཆེ་རུ་འགྲོ་བཞིན་

པའི་ལྟེ་གནས་དང་མཚོན་རྟགས་སུ་འགྱུར་རྒྱུ་ཡིན་”ཞེས་གསུངས་ཡོད། བདག་ཉིད་ཆེན་

པོ་གྷན་དྷི་དངོས་སུ་ཕེབས་ཐུབ་མེད་པས་ཁོང་གིས་ཋེ་གཱོར་ལ་འཚམས་འདྲི་ཞུ་བའི་ཡི་གེ་

ཞིག་བྲིས་ནས་ “ངས་རྒྱ་ནག་སློབ་ཆེན་དེ་རྒྱ་ནག་དང་རྒྱ་གར་གྱི་མཛའ་གྲོགས་གསར་

པའི་མཚོན་རྟགས་ཤིག་ཏུ་འགྱུར་བར་སྨོན་འདུན་ཞུ་རྒྱུ་ཡིན།” ཁོས་དཱན་ཡུན་ཧྲན་ལ་ཡི་

གེ་བྲིས་ནས་ཁྱེད་ཀྱི་འབད་བརྩོན་ལ་རིན་ཐང་ཆེན་པོ་ཡོད་པས་ཁྱེད་ལ་གྲུབ་འབྲས་ཆ་

ཚང་ཐོབ་པའི་སྨོན་འདུན་ཞུ། ཐོག་མར་འགོ་འཛུགས་མཛད་སྒོའ་ིཚོགས་གཙོའི་འགན་

འཁུར་རྒྱུར་མོས་མཐུན་བྱུང་བའི་ཀོང་རེ་སི་ (Congress) ཚོགས་པའི་ཚོགས་གཙོ་ནཱེ་

རུ་ནད་གཞིའི་རྐྱེན་གྱིས་(དོན་དངོས་ཐོག་དབྱིན་ཇིའི་དམག་མིས་བཀག་འགོག་བྱས་པ)མཉམ་ཞུགས་

མ་བྱས་པས་ཁོང་གིས་ཁོང་གི་བུ་མོ་གཅིག་པུ་ཨིན་ཌི་ར་ (Indira) ལ་“ཧ་ཅང་སེམས་

འགུལ་ཐེབས་པའི་”བྱ་འགུལ་ཞིག་འཁྱེར་ཡོང་བའི་འགན་འཁུར་བྱས། ཡི་གེ་རིང་པོ་

ཞིག་བྲིས་ནས་དེ་ལ་“མཛད་སྒོ་ཆེན་པོ་ཞིག་”ཅེས་བྲིས་ཡོད། དེ་ནི་“འདས་ཟིན་པའི་

དུས་ཚོད་རིང་པོའ་ིདྲན་ཤེས་བསྐྲུན་པ་དང་། མ་འོངས་པའི་མཐུན་ཕྱོགས་ལ་སྔོན་བརྡ་

གཏོང་བ། རྒྱ་ནག་དང་རྒྱ་གར་གཉིས་མཉམ་དུ་ཉེ་བར་བཅར་བའི་འབྲེལ་མཐུད་གསར་

པ་བསྐྲུན་པ་བཅས་ཀྱི་ཆ་ནས་ཧ་ཅང་བཟང་།”[14] ཞེས་བརྗོད།

༡༩༣༨ ལོར་ནཱེ་རུ་རྒྱ་ནག་ལ་འཚམས་འདྲི་དང་། དེ་ནས་༡༩༥༧ ལོར་སྲིད་བློན་

ཀྲའོ་ཨེན་ལའི་རྒྱ་གར་ལ་འཚམས་འདྲི་བྱེད་པའི་ལས་དོན་སྒྲིག་འཛུགས་བྱེད་པའི་ནང་

དཱན་གྱིས་འགན་འཁུར་ཞིང་། དཱན་རང་ཉིད་མའོ་ཡི་མགྲོན་འབོད་ལྟར་རྒྱ་ནག་ལ་ཕེབས་

ཡོད། ཐོག་མར་ ༡༩༥༤ དང་། དེ་ནས་ ༡༩༥༩ ལོར་ཕེབས་ཡོད། ཁོང་གི་ཕེབས་ཐེངས་

14. Yu Liu Zhaohua “Hunan’s leading figures: Tan Yunshan and Tan Zhong, father 
and son” “https://m.fx361.com/news/2019/1028/5911831.html”

གཉིས་པ་དེ་ཧ་ཅང་ཛ་དྲག་པོ་བྱུང་ཞིང་། རྒྱ་དཀར་ནག་གཉིས་ཀྱི་ས་མཚམས་ཀྱི་རྙོག་

འཛིང་གི་སྐབས་འཁེལ་ཡོད། གཞན་དཱན་ཡུན་ཧྲན་གྱིས་ “རྒྱ་ནག་དང་རྒྱ་གར་གྱི་ཤེས་

ཡོན་ལ་སློབ་སྦྱོང་བྱེད་པ་དང་། རྒྱ་ནག་དང་རྒྱ་གར་གྱི་རིག་གནས་བརྡ་སྤྲོད་བྱེད་པ། རྒྱ་

ནག་དང་རྒྱ་གར་གྱི་ཚོར་སྣང་མཐུན་སྒྲིལ་བྱེད་པ། རྒྱ་ནག་དང་རྒྱ་གར་གྱི་མི་རིགས་མཐུན་

སྒྲིལ་བྱེད་པ། འདི་ནི་དཱན་ཡུན་ཧྲན་གྱིས་ ༡༩༣༣ ལོར་《རྒྱ་དཀར་ནག་གི་སྤྱི་ཚོགས》

(Sino-Indian Society)ཆེད་དུ་བྲིས་པའི་དམིགས་ཡུལ་ཡིན།”[15]

བོད་དང་འབྲེལ་བ་ཇི་ལྟར་བྱུང་ཚུལ། 

༡༩༣༠ ལོར་༸རྒྱལ་དབང་སྐུ་ཕྲེང་བཅུ་གསུམ་པ་མཆོག་གིས་བོད་དང་རྒྱ་ནག་

གཉིས་ཀྱི་འབྲེལ་ལམ་བསྐྱར་གསོ་ནི་དགོས་མཁོ་ཅན་ཡིན་པའི་གསལ་བསྒྲགས་

གནང་།[16] ༡༩༣༠ ལོར་ཞི་གུའོ་ལིའང་ (Xie Guoliang) གིས་གདན་དྲངས་ནས་

མཉམ་དུ་བོད་དུ་བསྐྱོད་པ་དང་། ཞི་གུའོ་ལིའང་ལམ་ལ་འདས་གྲོངས་སུ་གྱུར་རྗེས་ཁོང་

གིས་ལམ་སྟོན་ལྟར་ལྷ་སར་ཏཱ་ལའི་བླ་མ་སྐུ་ཕྲེང་བཅུ་གསུམ་པར་མཇལ་འཕྲད་གནང་

སྟེ་ཞི་ཡ་ི“བོད་དུ་འཛུལ་ནས་མི་དམངས་ལ་སེམས་གསོ་བྱེད་པའི་” (entering Tibet 

to comfort the people) ལས་འགན་ཆ་ཤས་ལེགས་འགྲུབ་བྱུང་ཡོད།[17] ཞི་གུའོ་

ལིའང་ས་ཆ་གང་དུ་གྲོངས་ཡོད་མེད་ཤེས་པར་དཀའ་ཡང་ཅཱར་ལིས་བེལ་ (Charles 

Bell) གྱིས་“ཕྱི་ལོ་ ༡༩༣༡ ལོར་རྒྱ་ནག་གི་སྐུ་ཚབ་གཞན་ཞིག་ལྷ་སར་འགྲོ་བཞིན་

15. Yu Liu Zhaohua “Hunan’s leading figures: Tan Yunshan and Tan Zhong, father 
and son” “https://m.fx361.com/news/2019/1028/5911831.html”

16. Jagou Fabienne “The Ninth Panchen Lama (1883-1973) A Life at the Crossroads 
of Sino-Tibetan Relations” École Francaise d’Extrême-Orient, 2011, Page no 142

17. Tan Yunshan: The current social situation in Tibet- conversation with a reporter 
from Xinsheng News Agency “https://m.fx361.cc/news/2015/0221/17660294.
html” 2015-02-21

ཡོད་ཀྱང་རྒྱལ་ས་དང་ཐག་རིང་པོ་མེད་པའི་སར་སྐུ་གྲོངས་ཡོད། ཁོང་གི་སྐུ་ཕུང་ལྷ་སར་

གདན་འདྲེན་ཞུས་ཏེ་ཏཱ་ལའི་བླ་མ་ཁོང་ཉིད་ཀྱིས་སྐུ་ཕུང་ཞུགས་འབུལ་གནང་བར་བཤད་

སྲོལ་ཡོད།”[18]ཅེས་བརྗོད་ཡོད་དེ་བྱེ་བྲག་གིས་ཁོང་གི་མིང་བཀོད་མེད་ཀྱང་ལོ་ཚིགས་

དང་དེའི་སྐབས་ཀྱི་གནས་སྟངས་ལ་གཞིགས་ན་མི་དེ་ནི་ཞི་གུའོ་ལིའང་ཡིན་པར་ཤེས་

ཐུབ། ཞི་གུའོ་ལིའང་ལམ་ལ་གྲོངས་རྗེས་སུ་ཞི་གུའོ་ལིའང་ནི་བོད་སོག་ལས་ཁུངས་ཀྱི་

དམིགས་བསལ་སྐུ་ཚབ་རེད། དཱན་ཡུན་ཧྲན་དེའི་སྐབས་ཀྱི་རྩོམ་སྒྲིག་པའི་ལས་ཀ་བཞག་

གནང་རྗེས་ཞི་གུའོ་ལིའང་མཉམ་དུ་བསྐྱོད། དཱན་ཡུན་ཧྲན་ལྷ་སར་འབྱོར་རྗེས་སུ་ཕོ་བྲང་

པོ་ཏཱ་ལར་སྐུ་མགྲོན་གྱི་ཚུལ་དུ་བསུས། དཱན་ཡུན་ཧྲན་གྱིས་གཞུང་གི་ཡིག་ཆ་༸རྒྱལ་

དབང་སྐུ་ཕྲེང་བཅུ་གསུམ་པ་ལ་ཕུལ།[19] དེའི་སྐབས་བོད་དང་རྒྱ་ནག་གཉིས་ཀྱི་དབར་

འབྲེལ་ལམ་དེ་ཙམ་ཡག་པོ་མེད་ཀྱང་། རྒྱ་ནག་གཞུང་དང་༸རྒྱལ་དབང་སྐུ་ཕྲེང་བཅུ་

གསུམ་པའི་དབར་ལ་ཕྱག་བྲིས་རིམ་པས་བསྐུར་གནང་གིན་ཡོད། སྤྱིར་ཕྱི་ལོ་ ༡༩༢༥ ལོ་

ནང་བཟུང་༸རྒྱལ་དབང་སྐུ་ཕྲེང་བཅུ་གསུམ་པ་མཆོག་གིས་རྒྱ་གར་དབྱིན་ཇིའི་གཞུང་ལ་

འབྲེལ་བ་བྱེད་རྒྱུ་རིམ་པས་བཞག་སྟེ་རྒྱ་ནག་གི་ཕྱོགས་ཀྱི་འབྲེལ་ལམ་མདུན་བསྐྱོད་བྱས།

དཱན་ཡུན་ཧྲན་བོད་ལ་བསྐྱོད་པའི་དུས་སྐབས་ནི་བོད་གཞུང་དང་པཎ་ཆེན་རིན་པོ་

ཆེའི་དབར་ལ་རྙོག་འཛིང་ཡོད་བཞིན་པའི་སྐབས་ཡིན་པ་དང་པཎ་ཆེན་རིན་པོ་ཆེ་རྒྱ་

ནག་ཏུ་བྲོས་བྱོལ་དུ་ཕྱིན་པའི་དུས་སྐབས་ཡིན། དེའི་སྐབས་ལ་ཞི་གུའོ་རྒྱ་གཞུང་གི་སྐུ་

ཚབ་ཏུ་བསྐྱོད་ཡོད་པ་དང་དེའི་དུས་སྐབས་ལ་རྒྱ་དང་༸རྒྱལ་དབང་སྐུ་ཕྲེང་བཅུ་གསུམ་

པའི་དབར་འབྲེལ་བ་རིམ་པའི་བྱུང་བའི་དུས་སྐབས་ཤིག་ཡིན། དཔེར་ན་ཕྱི་ལོ་ ༡༩༣༠ 

18. Sir Charles Bell “Portrait of a Dalai Lama” BOOK FAITH INDIA, 1998, Page 
No. 368

19. Tan Chung “IN THE FOOTSTEPS OF XUANZANG:TAN YUN-SHAN AND 
INDIA” INDIRA GANDHI NATIONAL CENTRE FOR THE ARTS 1999, 
Page No 5

ལོར་པེ་ཅིན་དུ་བཞུགས་པའི་ཛ་སག་གི་གོ་གནས་ཡོད་པའི་བོད་ཀྱི་དཔོན་རིགས་ཤིག་

ལྷ་སར་འབྱོར། ཁོང་དང་མཉམ་དུ་ལོ་ཉི་ཤུ་རྩ་གསུམ་ཅན་གྱི་བུ་མོ་ལིའུ་མན་ཆིན་(Liu 

Manqing)ཡོད། བུ་མོ་དེར་རྒྱའི་ཕ་དང་ཨ་མ་བོད་རིགས་ཡིན། ཁོང་ཚོ་ནི་ནན་ཅིན་

སྲིད་གཞུང་གིས་ཏཱ་ལའི་བླ་མ་ལ་ཡི་གེ་དང་བཅས་བཏང་སྟེ། ཏཱ་ལའི་བླ་མ་ཡིས་དཔོན་

རིགས་མངགས་ཏེ་ཕྱི་ལ་སོང་ནས་ཁོང་ཚོར་གཟེངས་བསྟོད་ཐོབ་པའི་སྐུ་མགྲོན་དང་

འབྲེལ་བ་བྱེད་སྐབས་བོད་ཀྱི་ལུགས་སྲོལ་ལྟར་ཕེབས་བསུ་ཞུས་ཡོད། ཁོང་ཚོར་སྤྲོ་

སེམས་འཁོལ་བའི་ངང་སྣེ་ལེན་དང་སྤྲོ་སྐྱིད་ཀྱི་སྣེ་ལེན་ཞུས། ཡི་གེ་དེའི་ནང་རྒྱ་ནག་

གཞུང་གིས་རྒྱ་བོད་དབར་མཛའ་མཐུན་འབྲེལ་ལམ་འཛུགས་ཐབས་ཀྱི་གྲོས་འཆར་འཁོད་

ཡོད་པ་དང་། ཏཱ་ལའི་བླ་མ་ཡིས་ལིའུ་མན་ཆིན་དང་ཛ་སག་གཉིས་ལ་ཕེབས་བསུ་ཞུས་

པ་དང་། ཁོང་གཉིས་ཀྱི་བརྒྱུད་ནས་རྒྱ་ནག་ལ་ལན་ཕུལ། ཁོང་གཉིས་ཀྱིས་འཚམས་

གཟིགས་ཀྱི་གྲུབ་འབྲས་ལ་དགའ་པོ་ཡོད་པའི་སྐོར་བརྗོད་ཡོད།[20]

དེའི་དུས་སྐབས་སུ་བོད་གཞུང་དང་པཎ་ཆེན་གཉིས་ཀྱི་དབར་འགལ་ཟླ་ཤུགས་ཆེ་

ཡོད་པའི་དུས་སྐབས་ཤིག་ཡིན་པ་དང་༸རྒྱལ་དབང་སྐུ་ཕྲེང་བཅུ་གསུམ་པ་དང་མི་སྣ་

འགའི་དབར་པཎ་ཆེན་རིན་པོ་ཆེ་དང་འབྲེལ་བའི་ཕན་ཚུན་ཕྱག་ཡིག་མང་དུ་བྲིས་གནང་

མཛད་ཡོད། ཕྱི་ལོ་ ༡༩༢༨ ལོར་བྷེ་ལི་ (Bailey)ཡིས་༸རྒྱལ་དབང་སྐུ་ཕྲེང་བཅུ་གསུམ་

པ་ལ་ཕྱག་ཡིག་ཅིག་བྲིས་ཏེ་དེའི་ནང་ཁོང་གིས་རྒྱ་ནག་ལ་བཞུགས་པའི་པཎ་ཆེན་རིན་པོ་

ཆེ་དང་བོད་གཞུང་གི་འབྲེལ་ལམ་གྱི་ཐོག་ལ་ཕྱག་ཡིག་ཕུལ་བར་རོགས་སྐྱོར་བྱེད་རྒྱུའི་

སྐོར་གསུངས། དེའི་ནང་ཁོང་གིས་ “བཀྲ་ཤིས་བླ་མ་མཆོག་ལ་ཁོང་ལ་ལྟ་རྟོགས་ཡག་

པོ་བྱེད་རྒྱུ་དང་། ཁོང་ལ་དཀའ་ངལ་གང་ཡོད་ཀྱང་ཞིབ་བཤེར་ནན་ཏན་བྱེད་རྒྱུ་ཡིན་པའི་

སྐོར་བརྗོད་ན་ཡག་པོ་ཡོད། ངས་གནད་དོན་འདི་དང་བོད་ཀྱི་ཐད་ཞབས་ཞུ་གང་ཡང་

20. Sir Charles Bell “Portrait of a Dalai Lama” BOOK FAITH INDIA, 1998, Page 
No. 368

བསྒྲུབ་ཐུབ་མིན་ང་ལ་ཤེས་སུ་འཇུག་རྒྱུ་ཡིན།”[21][22] ཞེས་བྲིས་ཏེ་དེའི་སྐབས་ཀྱི་པཎ་

ཆེན་དང་རྒྱལ་དབང་དབར་དཀའ་རྙོག་ལངས་བཞིན་པའི་སྐབས་ཡིན་པ་དང་། རྒྱ་གར་

དང་རྒྱ་ནག་གཉིས་ཀྱང་དེ་དང་འབྲེལ་བ་ཡོད་པའི་སྐབས་ཤིག་ཡིན། 

དཱན་ཡུན་ཧྲན་གྱིས་གསར་ཁང་ཞིག་ལ་བཅར་འདྲི་དང་ལེན་བྱས་རྗེས། དེའི་ནང་

བོད་དང་འབྲེལ་བའི་སྐད་ཆ་བཤད་ཡོད་དེ། ཁོང་གིས་“བོད་ནང་ཆབ་སྲིད་མེད་པ་

དང༌། བོད་མི་རྣམས་བླ་མ་ལ་རྨོངས་དད་ཡོད་སྟབས་ཆབ་སྲིད་དང་ཆོས་ལུགས་ཀྱི་

དབྱེ་བ་མེད། ཆབ་སྲིད་ཀྱི་དབང་ཆ་ཡོངས་རྫོགས་བླ་མའི་ལག་ཏུ་ཡོད་སྟབས་གྲྭ་བཙུན་

གྱི་ཆབ་སྲིད། ད་ལྟའི་ཆར་སྲིད་དབང་འཛིན་མཁན་གྱི་མི་དེ་ནི་ཏཱ་ལའི་བླ་མ་ཡིན་ཞིང་ཁོང་

ནི་བོད་ཀྱི་ནུབ་ཕྱོགས་ཀྱི་རྒྱལ་ས་ལྷ་སར་རྟེན་གཞི་བྱས་པའི་བླ་མ་རེད། ཁོང་གི་དབང་

ཆ་ཤིན་ཏུ་རྒྱ་ཆེ་བ་དང་ཁྲིམས་ལུགས་གང་གིས་ཀྱང་བཀག་འགོག་བྱས་མེད། ཁོས་གང་

འདོད་ལྟར་བྱེད་ཐུབ། ཏཱ་ལའི་བླ་མའི་འོག་ཏུ་བོད་ཀྱི་རྒྱལ་པོ་[23]ཡོད་ཀྱང་མིང་ཐོག་གི་

གོ་གནས་ཤིག་ཡིན་པ་དང་ཁོང་ནི་ཏཱ་ལའི་བླ་མའི་ཚ་བོ་ཡིན།[24] རྒྱལ་པོའ་ིའོག་ཏུ་“གྷ་

ལོང་”(བློན་ཆེན་ཞེས་པ་)བཞི་ཡོད། བཀའ་བློན་བཞིར་ཡང་དབང་ཚད་མི་འདྲ་བ་མེད་པར་

ཏཱ་ལའི་བླ་མའི་བཀའ་མཐའ་དག་ལག་བསྟར་བྱ་རྒྱུ་ཁོ་ན་ཡིན། རྒྱ་ནག་མི་སེར་རྒྱལ་ཁབ་

21. “it would be advisable to inform the Tashi Lama that he will be well treated and 
that any difficulties he has will be carefully in investigated.I am very anxious 
to do all I can for the benefit of Tibet and so I hope that you will let me know 
whether I can be of any service in the matter.”

22. GOLDSTEIN MELVYN C. “A HISTORY OF MODERN TIBET, VOLUME 
1: 1931 -1951 THE DEMISE OF THE LAMAIST STATE” The University of 
California Press. 2014, Page 253

23. དེའི་སྐབས་ཀྱི་རྒྱལ་པོ་ཟེེར་བའི་སྐབས་ཁོང་གིས་བློན་ཆེན་ལ་གོ་ཞིང་། ཕྱི་ལོ་ ༡༩༠༧ ལོར་༸རྒྱལ་དབང་སྐུ་ཕྲེང་

བཅུ་གསུམ་པ་མཆོག་སོག་ཡུལ་དུ་བྲོས་བྱོལ་དུ་ཕེབས་རྗེས་སུ་བློན་ཆེན་ཞེས་པའི་གོ་གནས་ཤིག་གཏན་འབེབས་

གནང་། ཕྱི་ལོ་ ༡༩༢༦ ལོར་མིང་དེ་སྲིད་བློན་ཞེས་འགྱུར། 

24. ཚ་བོ་དེ་གླང་མདུན་ཀུན་དགའ་དབང་ཕྱུག་ཡིན། 

ཀྱི་ལོ་བཅུ་གཅིག་པའི་སྔོན་ལ་བོད་ཀྱི་མདུན་ཕྱོགས་(དབུས)དེ་ཏཱ་ལའི་བླ་མས་དབང་སྒྱུར་

བྱེད་པ་དང་། བོད་ཀྱི་གཙང་གཉིས་ཀ་ཏཱ་ལའི་བླ་མ་དབང་འོག་ཏུ་ཡོད།”[25]ཅེས་བཤད་

ཡོད་པ་དང་། དེའི་སྐབས་ཀྱི་པཎ་ཆེན་དང་རྒྱལ་དབང་དབར་གྱི་རྩོད་རྙོག་གི་སྐོར་ནི་

ལངས་བཞིན་པའི་སྐབས་ཡིན་པར་ཤེས་ཐུབ་པ་མ་ཟད། སྤྱིར་གཙང་གི་ཕྱོགས་ཀྱི་ས་ཆ་

ཁ་ཤས་བཀྲིས་ལྷུན་པོའ་ིའོག་ཏུ་ཡོད་ཀྱང་གཙང་གི་ས་ཆ་ཆ་ཚང་པཎ་ཆེན་རིན་པོ་ཆེའི་

མངའ་འོག་ཏུ་མེད། དེ་ནི་དེའི་སྐབས་ཀྱི་རྒྱ་ནག་གི་རྒྱལ་དབང་དང་པཎ་ཆེན་གཉིས་ཀྱི་གོ་

གནས་ཀྱི་གནས་བབ་ནི་གཅིག་མཚུངས་ཡིན་པར་བསྒྲགས་ཐབས་དང་རྒྱལ་དབང་དང་

པཎ་ཆེན་གཉིས་ཀྱི་དབང་ཆ་ནི་གཅིག་འགྱུར་ཡིན་པའི་མཚོན་ཐབས་བྱས་པ་ཞིག་ཡིན། 

དེ་བཞིན་དཱན་ཡུན་ཧྲན་གྱིས་བོད་ཀྱི་དམག་གྱི་གནས་བབ་དང་འགྲུལ་ལམ་གྱི་

གནས་བབ། བོད་ཀྱི་ཚོང་འབྲེལ་གྱི་གནས་བབ། རྨོངས་དད་དང་ཡ་མཚན་གྱི་གོམས་

གཤིས་ཀྱི་སྐོར་བཅས་བརྗོད་ཡོད། གཞན་དཱན་ཡུན་ཧྲན་ལྷ་ས་རུ་ཡོད་པའི་སྐབས་ཁམས་

ཕྱོགས་ཀྱི་དམག་འཁྲུག་དེ་བྱུང་ཚར་ཡོད་པ་དང་ཁོང་གིས་དེ་དང་འབྲེལ་བའི་སྐོར་བཤད་

ཡོད་པ་ནི་ “ང་ལྷ་སར་ཡོད་པའི་སྐབས་སུ་ཞི་ཀང་[26]དམག་འཁྲུག་བྱུང་ཡོད་པ་དང་། དེའི་

རྒྱུ་རྐྱེན་དེ་ཚགས་པར་ནང་ཞིབ་ཕྲ་བཀོད་ཡོད་པ་ལྟར་ཏཱ་ལའི་བླ་མའི་ལྟ་ཚུལ་དེ་ཕྱི་ཚུལ་

ནས་ཡག་པོ་འདུག འོན་ཀྱང་ཁོང་གིས་གསང་བའི་ཐོག་ནས་རྒྱལ་ཁབ་ཆ་ཚང་ལ་དབང་

ཆ་གཅིག་ཏུ་བཟུང་ཡོད། བོད་དང་། དབྱིན་ཇིའི་ངན་སྐུལ་བ་སོགས་ཡོད་པའི་སྐད་ཆ་

འདུག ངའི་སྒེར་གྱི་དོ་སྣང་ལྟར་ན་འདི་བདེན་པ་མིན་སྲིད་པས་དབྱིན་ཇིའི་མི་རྣམས་

བོད་དུ་ཡོད་པ་དང་དབང་ཆ་གང་ཡང་མེད་པས་ཏཱ་ལའི་བླ་མ་ཡང་ཁོང་ཚོའི་ཁེ་ཕན་ལེན་

པར་མཁས་པ་རེད། ད་ལྟའི་ཆར་བོད་དུ་ཡོད་པའི་དབྱིན་ཇིའི་དམག་མི་ནི་ཡ་དོང་ནས་

25. Zhu Xiaozhou “Tan Yunshan: The current social situation in Tibet- Conversation 
with a reporter from Xinsheng news Agency” School of History and Culture, 
Sichuan University, Chengdu, Sichuan 610065, 2015-02-21

26. ཁམས། 

ལྔ་བཅུ་དང་རྒྱང་རྩེ་ནས་ལྔ་བཅུ་ལས་མེད་པས་ཁོང་ཚོ་དབྱིན་ཇིའི་དམག་མི་གཙང་མ་

མ་རེད། མང་ཆེ་བ་བལ་ཡུལ་གྱི་དམག་མི་ཡིན། དཔལ་འབྱོར་གྱི་སྟོབས་ཤུགས་ཀྱང་

ཧ་ཅང་ཞན་པོ་ཡོད། གོང་དུ་བརྗོད་པ་ལྟར་རྒྱ་གར་ནས་ནང་འདྲེན་བྱེད་པའི་ཚོང་ཟོག་

ཁོ་ན་ཡིན།”[27] ཞེས་བརྗོད་དེ་དཱན་ཡུན་ཧྲན་གྱིས་དེའི་སྐབས་ཀྱི་བོད་ནང་འབྱུང་བཞིན་

པའི་དམག་འཁྲུག་དང་ཆབ་སྲིད་སོགས་ལ་ཞིབ་ཚགས་ཀྱི་ཤེས་རྟོགས་བྱུང་ཡོད་པར་

ཤེས་ཐུབ། 

ཡིག་ཆ་ནང་གསལ་ལྟར་ན་དཱན་ཡུན་ཧྲན་དང་ཞི་གུའོ་ལིའང་གཉིས་བོད་ནང་ཟླ་

གསུམ་ལྷག་གནས་སྡོད་བྱས་ཡོད་པ་དང་ཕྱི་ལོ་ ༡༩༣༠ ཟླ་ ༡༡ ཚེས་ ༢༢ ཉིན་བོད་

ལ་ཕྱིན། ཕྱི་ལོ་ ༡༩༣༡ ཟླ་ ༢ ཚེས་ ༢༥ ཉིན་དཱན་ཡུན་ཧྲན་ལྷ་ས་ནས་ཐོན་རྗེས་སུ་

ཡ་གདོང་དུ་ཟླ་ ༣ ཚེས་ ༡ ཉིན་འབྱོར། དེ་ནས་རིམ་གྱིས་ཀོལ་ཀ་ཊ་རུ་ཐོན། ཁོང་གི་

བཅར་འདྲིའི་དེའི་ནང་༸རྒྱལ་དབང་སྐུ་ཕྲེང་བཅུ་གསུམ་པ་མཆོག་གིས་གྷན་དྷི་ལ་ཕྱག་

ཡིག་ཕུལ་བ་དེ་བཤད་མེད་ཀྱང་ཁོང་དང་རྒྱལ་དབང་སྐུ་ཕྲེང་བཅུ་གསུམ་པ་གཉིས་ཀྱི་

དབར་ལ་བཀའ་མོལ་མང་དུ་བྱུང་ཡོད་པ་ཤེས་ཐུབ། དཱན་ཡུན་ཧྲན་དང་༸རྒྱལ་དབང་

སྐུ་ཕྲེང་བཅུ་གསུམ་པ་མཆོག་གི་མཇལ་འཕྲད་སྐབས་གྷན་དྷི་མཆོག་གི་སྐོར་ལ་བཀའ་

མོལ་བྱུང་འདུག དེ་ཡང་དཱན་ཡུན་ཧྲན་བཞུགས་གནས་ནི་ནོར་གླིང་ཕོ་བྲང་དུ་བཞག་

ཡོད་ཅིང་། དེའི་སྐབས་༸རྒྱལ་དབང་མཆོག་དང་མཐོ་རིམ་མི་སྣ་རྣམས་ཀྱི་རྒྱ་གར་གྱི་

ཆབ་སྲིད་ཀྱི་གནས་བབ་ལ་ཤེས་འདོད་ཀྱི་འདུན་པོ་ཆེན་པོ་སྟོན་ཡོད་པ་མ་ཟད་གྷན་དྷིའི་

མཛད་འཕྲིན་སོགས་ཀྱི་སྐོར་བཀའ་འདྲི་ཞུས།[28]

27. Zhu Xiaozhou “Tan Yunshan: The current social situation in Tibet- Conversation 
with a reporter from Xinsheng news Agency” School of History and Culture, 
Sichuan University, Chengdu, Sichuan 610065, 2015-02-21

28. Tan Chung “IN THE FOOTSTEPS OF XUANZANG:TAN YUN-SHAN AND 
INDIA” INDIRA GANDHI NATIONAL CENTRE FOR THE ARTS, 1999 , Page 48

དཱན་ཡུན་ཧྲན་རྒྱ་གར་ལ་ཐོན་པའི་སྐབས་༸རྒྱལ་དབང་སྐུ་ཕྲེང་བཅུ་གསུམ་པ་

མཆོག་གིས་ཁོང་བརྒྱུད་ནས་གྷན་དྷི་མཆོག་ལ་ཕྱག་ཡིག་ཅིག་ཕུལ། ཕྱག་ཡིག་དེའི་

ནང་དོན་གང་ཡིན་ནི་ཤེས་ཐུབ་པ་མིན་འདུག ཕྱག་ཡིག་དང་མཉམ་དུ་༸རྒྱལ་དབང་སྐུ་

ཕྲེང་བཅུ་གསུམ་པ་མཆོག་གིས་ཕྱག་རྟགས་ཤིག་ཀྱང་ཕུལ་ཡོད་པར་ཤེས། དེ་ནི་གྷན་

དྷི་མཆོག་གིས་༸རྒྱལ་དབང་མཆོག་ལ་ཕུལ་བའི་ཕྱག་ཡིག་དེའི་ནང་(gift)ཞེས་འཁོད་

ཡོད། ཕྱག་ཡིག་འདི་ནི་དཱན་ཡུན་ཧྲན་གྱིས་ཏཱ་ལའི་བླ་མ་སྐུ་ཕྲེང་བཅུ་གསུམ་པའི་ཡི་གེ་

འཁྱེར་ཡོང་བའི་ཡིག་ལན་ཡིན་ཞིང་། བོད་ཡིག་ཐོག་བྲིས་ཡོད་སྟབས་སུས་ཀྱང་ཀློག་མི་

ཐུབ། གྷན་དྷི་མཆོག་གིས་གུ་ཇ་ར་ཏིའི་(Gujrati)སྐད་ཡིག་ནང་ཡིག་ལན་དེ་ངོས་ལེན་

བྱེད་རྒྱུ་ཡིན་པས་ཏཱ་ལའི་བླ་མས་གོ་མ་ཤེས་པར་དེ་ལ་དགའ་པོ་བྱེད་སྲིད་ཅེས་གསུངས་

ཡོད། མི་ར་བྷན་གྱི་དྲན་ཐོ་ལྟར་ན། འདི་ནི་གུ་ཇ་ར་ཏིའི་ཡིག་ཐོག་ཏུ་ཐོག་མ་བྲིས་ཡོད་པ་

དང་ཕྱིས་སུ་དབྱིན་ཡིག་ནང་དུ་བསྒྱུར་བ་ཞིག་ཡིན་འདུག བོད་ཡིག་ཏུ་བསྒྱུར་མཁན་སུ་

ཡིན་མིན་གསལ་མེད་པ་རེད། 

[29]

29. Collected Literature : Collected works of Mahatma Gandhi, Volume 52, page no 35

གྷན་དྷི་མཆོག་གི་ཕྱག་ཡིག་དེའི་ནང་གྷན་དྷའི་ཨ་ཧིམ་ས་དང་འབྲེལ་བའི་སྐོར་

བཀོད་ཡོད་ཅིང་། ཕྱག་ཡིག་དེ་༸རྒྱལ་དབང་སྐུ་ཕྲེང་བཅུ་གསུམ་པ་མཆོག་ལ་སུས་

ཕུལ་ཡོད་མེད་ཤེས་པར་དཀའ་ཡང་། ཕལ་ཆེར་དཱན་ཡུན་ཧྲན་གྱི་རྒྱུད་ནས་བསྐུར་ཡོད་

པ་ཤེས་ཐུབ། ༸རྒྱལ་དབང་མཆོག་ལ་ཕྱག་ཡིག་དེ་བྲིས་པའི་དུས་ཚོད་དེའི་སྐབས་གྷན་

དྷི་མཆོག་གིས་དཱན་ཡུན་ཧྲན་ལའང་ཕྱག་ཡིག་ཅིག་ཕུལ་ཡོད་པ་དང་དེའི་སྐོར་ནི་གཙོ་བོ་

རྒྱ་ནག་ནང་གི་སློབ་ཕྲུག་རྣམས་ཀྱི་ཆེད་དུ་ལམ་སྟོན་གནང་བ་ཞིག་ཡིན། 

[30]

དཱན་ཡུན་ཧྲན་ལ་ཕྱག་ཡིག་དེ་ཕུལ་བའི་སྐབས་ཁོང་རང་རྒྱ་གར་དུ་ཡོད་པ་དང་གོང་

གི་ཕྱག་ཡིག་གཉིས་ཀ་དུས་གཅིག་ལ་བྲིས་པ་ཞིག་ཆགས་ཡོད། ༸རྒྱལ་དབང་སྐུ་ཕྲེང་

བཅུ་གསུམ་པར་ཕུལ་བའི་ཕྱག་ཡིག་དེ་༸རྒྱལ་དབང་མཆོག་ལ་འབྱོར་ཡོད་པས་༸རྒྱལ་

30. Collected Literature : Collected works of Mahatma Gandhi, Volume 52, page no 34

དབང་མཆོག་གིས་གྷན་དྷིའི་ཕྱག་ཡིག་དེ་ལ་ཡིག་ལན་ཞིག་ཀྱང་ཕུལ་འདུག

[31]

༸རྒྱལ་དབང་སྐུ་ཕྲེང་བཅུ་གསུམ་པ་མཆོག་གིས་གྷན་དྷི་མཆོག་ལ་ཕྱག་ཡིག་དེ་

ཕུལ་རྗེས་སུ་ཕྱག་ཡིག་དེར་གྷན་དྷིའི་ཡིག་ལན་ཡོད་མེད་ཤེས་པར་དཀའ། མདོར་ན་

༡༩༣༡ ཟླ་ ༢ ནང་༸རྒྱལ་དབང་སྐུ་ཕྲེང་བཅུ་གསུམ་པ་མཆོག་གིས་དཱན་ཡུན་ཧྲན་བརྒྱུད་

ནས་གྷན་དྷི་མཆོག་ལ་ཕྱག་ཡིག་ཅིག་དང་ཕྱག་རྟགས་ཤིག་ཕུལ་ཡོད། ཕྱག་ཡིག་དེ་ནི་

བོད་ཡིག་ནང་བྲིས་ཡོད་པས་གྷན་དྷི་མཆོག་གི་མ་གོ་བར་ཕྱག་ཡིག་གི་ནང་དོན་དང་

འབྲེལ་བའི་ལན་འདེབས་གནང་མེད། ཡིག་ལན་ཡོད་པའི་ནང་གཙོ་བོ་བོད་མི་དམངས་

31. ཞྭ་སྒབ་པ་དབང་ཕྱུག་བདེ་ལྡན། བོད་ཀྱི་སྲིད་དོན་རྒྱལ་རབས། གླེགས་བམ་གཉིས་པ། ཀ་བློན་སྦུག་ཞྭ་སྒབ་ཤག 

༡༩༧༦ ཤོག ༢༩༢

ཀྱིས་སངས་རྒྱས་བཅོམ་ལྡན་འདས་ཀྱིས་གསུངས་པའི་ཨ་ཧིམ་སའི་གོ་བ་ལེན་དགོས་

པའི་སྐུལ་མ་གནང་། ༸རྒྱལ་དབང་མཆོག་གིས་ཨ་ཧིམ་ས་གོ་བ་ལེན་མི་ཐུབ་པ་དང་

འཕགས་བོད་ཀྱི་ཆོས་ཀྱི་རྩ་བ་ནི་གཙོ་བོ་རྒྱ་གར་ནས་དར་ཡོད་པ་དང་ད་ལན་ཕྱག་ཡིག་

དེ་དབྱིན་འགྱུར་བྱས་ཡོད་པར་གསལ།

ཞྭ་སྒབ་པ་དབང་ཕྱུག་བདེ་ལྡན་གྱི་བོད་ཀྱི་སྲིད་དོན་རྒྱལ་རབས་ནང་གསལ་བ་

ལྟར་ན་ཁོང་གིས་ “རྒྱ་གར་ཞི་བདེའི་ལམ་ནས་རང་དབང་རང་བཙན་དུ་འཁྲིད་མི་ཆེན་

པོ་(མཧཱ་ཏ་མ) གྷན་དྷི་དང་ཡང་ཕྱག་བྲིས་ཀྱི་འབྲེལ་བ་ཡང་ཡང་ཡོད་ཚོད་འདུག་ཀྱང་། ང་

རང་ནས་ཞིབ་འཇུག་སྐབས་ལྕགས་ལུག་ ༡༩༣༡ ལོར་ཆོས་ཀྱི་སྐོར་གནང་བ་གཅིག་

ལས་མ་མཇལ་བས་དེ་བཞིན་གཤམ་དུ་བྲིས་ཡོད།”[32]ཅེས་བརྗོད་ཡོད་དེ། གྷན་དྷི་དང་

༸རྒྱལ་དབང་སྐུ་ཕྲེང་བཅུ་གསུམ་པ་གཉིས་ཀྱི་དབར་འབྲེལ་བ་ཡང་ཡང་ཞེས་པ་དེའི་མང་

པོ་ཡོད་པར་བརྗོད་ཀྱང་རྒྱལ་དབང་མཆོག་གིས་གྷན་དྷི་མཆོག་ལ་ཕྱག་ཡིག་གཉིས་མ་

གཏོགས་བསྐུར་མེད་པར་གསལ། དེ་ནས་༸རྒྱལ་དབང་མཆོག་གི་ཕྱག་ཡིག་དེའི་ནང་

གསལ་བ་ལྟར་༸རྒྱལ་དབང་མཆོག་གིས་ “སྔ་རྟིང་ཡི་གེ་གཉིས” ཞེས་བཀོད་ཡོད་པ་

དང་གྷན་དྷི་མཆོག་གིས་༸རྒྱལ་དབང་མཆོག་ལ་ཕྱག་ཡིག་གཅིག་ལས་ཕུལ་མེད་པར་

གྷན་དྷི་མཆོག་གི་གསུང་འབུམ་ནས་ཤེས་ཐུབ། 

མཇུག་གཏམ། 

༡༩༣༡ ལོའ་ིཕྱི་ཟླ་ ༢ ནང་༸རྒྱལ་དབང་སྐུ་ཕྲེང་བཅུ་གསུམ་པ་མཆོག་གིས་བདག་

ཉིད་ཆེན་པོ་གྷན་དྷི་མཆོག་ལ་བསྐུར་བའི་ཕྱག་ཡིག་དེ་དཱན་ཡུན་ཧྲན་བརྒྱུད་ནས་བསྐུར་

གནང་ཡོད་པ་དང་ཕྱག་ཡིག་དེ་རག་རྒྱུ་དཀའ་བ་དང་ཕྱག་ཡིག་དེའི་ནང་དོན་གང་ཡིན་

32. ཞྭ་སྒབ་པ་དབང་ཕྱུག་བདེ་ལྡན། བོད་ཀྱི་སྲིད་དོན་རྒྱལ་རབས། གླེགས་བམ་གཉིས་པ། ཀ་བློན་སྦུག་ཞྭ་སྒབ་ཤག 

༡༩༧༦ ཤོག་གྲངས་ ༢༩༢

the 3rd. Danish Expedition to Central Asia, BIANCO LUNOS BOGTRYKKERI 
A/S, 1966, 1-76

རང་གི་ཐུན་མོང་མ་ཡིན་པའི་མི་རྒྱུད་མཆེད་ཚུལ་གྱི་བཤད་སྟངས་ཡོད་དེ། རྩ་བའི་ཕ་

སྤྲེའུ་བྱང་ཆུབ་སེམས་དཔའ་དང་མ་བྲག་དཀར་སྲིན་མོ་གཉིས་ལས་ཆད་པའི་བུ་ཕྲུག་

ཡིན་གཤིས་མིའུ་གདོང་དྲུག་ཅེས་རུས་ཆེན་དྲུག་དང་། རུས་ཆེན་བཞི་སོགས་བརྩི་ཚུལ་

དག་བྱུང་ཡོད། འོན་ཀྱང་། འདིར་བོད་ཀྱི་སྲོལ་རྒྱུན་རང་གི་བཤད་སྟངས་ལས་གཞན་

པའི་དེང་རབས་ཞིབ་འཇུག་གི་ཐབས་ལམ་མང་པོ་ཞིག་ལ་བརྟེན་ནས་བོད་མི་མཆེད་

ཚུལ་གྱི་བཞེད་ཚུལ་དུ་མ་ཞིག་བྱུང་དང་འབྱུང་བཞིན་ཡོད། དཔེར་ན། གནའ་རྫས་རྟོག་

ཞིབ་རིག་པ་དང་། རིགས་རྫས་བརྟག་དཔྱད། འཕེལ་འགྱུར་རིག་པ། མི་རྒྱུད་རིག་པ་

བཅས་ཡོད། སྐབས་བབ་ཀྱི་བརྗོད་བྱ་འདི་ནི་མི་རྒྱུད་རིག་པའི་བརྟག་དཔྱད་ལམ་ནས་

བོད་མི་དག་གི་གཟུགས་པོའ་ིརྣམ་པ་དང་། དབང་པོའ་ིཆ་ལགདེ་བཞིན་གདོང་དབྱིབས་

དང་། ཤ་མདོགརིགས་རྫས་སོགས་ཕྱོགས་དུ་མ་ནས་བརྟག་དཔྱད་བྱས་ཤིང་། བོད་པ་

ཚོ་བཙན་བྱོལ་དུ་མ་སླེབས་པའི་ཡར་སྔོན་ཙམ་ནས་མི་རྒྱུད་རིག་པའི་ཞིབ་འཇུག་གི་གྲུབ་

དོན་ཞིག་བཏོན་པའི་རྒྱབ་ལྗོངས་དང་། བརྒྱུད་རིམ། གྲུབ་འབྲས་སོགས་ཀྱི་སྐོར་རགས་

རམ་ཞིག་གླེང་བར་བྱའོ། །

མི་རྒྱུད་རིག་པའི་བརྟག་དཔྱད་དང་བརྒྱུད་རིམ། 

དུས་རབས་ཉི་ཤུའི་ལོ་རབས་ལྔ་བཅུ་ཟིན་མཚམས་སུ་ཀ་ལིམ་པོང་ས་ཁུལ་དུ་

བོད་མི་རྣམས་ལ་མི་རྒྱུད་རིག་པའི་བརྟག་དཔྱད་ཅིག་བགྱིས་ཡོད་པ་དང་། (དཔེ་རིས། ༡) 

ཚོགས་པ་དེའི་མགོ་ཁྲིད་མཁན་གྷི་རི་སི་ཀྱི་རྒྱལ་སྲས་ཡིན། རྒྱལ་སྲས་ཕི་ཊར་(H.R.H 

Prince Peter)ལགས་ནི་སྤྱི་ལོ་ ༡༩༠༨ ལོར་ཧྥ་རན་སིའི་རྒྱལ་ས་ཕེ་རི་སི་ལ་གྷི་རི་སི་

དང་དྷིན་མག་རྒྱལ་སྲས་ཀྱི་བུ་རུ་སྐྱེས་ཤིང་། ཁོང་གི་ཡུམ་མེ་རི་(Marie Bonaparte)

ནི་སེམས་རིག་པ་བ་སྙན་གྲགས་ཅན་ཞིག་ཡིན་ཞིང་འཛམ་གླིང་སྙན་གྲགས་ཆོད་པའི་

སིག་མན་ཧྥི་རོ་ཌ་(Sigmund Freud)ཡི་གྲོགས་པོ་ཉེ་བོ་ཞིག་ཡིན།[2] ཁོང་གི་སྤོ་བོ་ནི་

གོང་མ་ན་ཕོ་ལེན་གྱི་གཅེན་ལོའུ་སིན་ལགས་ཀྱི་ཚ་བོ་ཡིན་ཞིང་། སྤྱི་ལོ་ ༡༨༨༦ ལོར་

ཧྥ་རན་སིའི་ཚན་རིག་གི་རྟོག་ཞིབ་རུ་ཁག་ཅིག་ནོར་ཝེ་ཕྱོགས་སུ་བསྐྱོད་པའི་གྲས་ཀྱི་

མི་སྣ་ཞིག་ཀྱང་ཡིན་པར་བཤད། མི་དྲག་གི་ཁྱིམ་ཚང་དུ་འཁྲུངས་བར་བརྟེན་ཁོང་གིས་

སྤྱི་ཚོགས་ཀྱི་གནས་རིམ་མཐོ་བོ་ཞིག་ནས་མི་ཚེ་རྒྱས་སྤྲོས་ངང་ནས་རོལ་མྱོང་ཡོད། སྤྱི་

ལོ་ ༡༩༣༧ ནས་ ༡༩༣༩ བར་གྷི་རི་སི་རྒྱལ་སྲས་ལགས་རྒྱ་གར་རང་བཙན་མ་ཐོབ་

པའི་ཡར་སྔོན་དུ་པ་ཀི་སི་ཐན་དང་། ལ་དྭགས་དང་ཧི་མ་ལ་ཡའི་ས་ཁུལ་དང་བཅས་

པའི་ལྷོ་ཨེ་ཤི་ཡའི་ནང་དུ་ཆེས་ཐོག་མའི་མི་རྒྱུད་རིག་པའི་རྟོག་ཞིབ་ཏུ་བགྱིས། སྐབས་

དེར་ཁོང་གི་མི་སྒེར་དང་འབྲེལ་བའི་གནས་ཚུལ་མང་པོ་བྱུང་བར་བརྟེན་གྷི་རི་སི་ཀྱི་རྒྱལ་

སྲས་ཀྱི་ཐོབ་ཐང་ཡང་མེད་པར་བྱས་འདུག འོན་ཀྱང་། ཁོང་འཚོལ་ཞིབ་པ་ཧ་སི་ལན་ཊ་

Haslund-Christensen དང་འཕྲད་སྐབས་བོད་དུ་མི་རྒྱུད་རིག་པའི་རྟོག་ཞིབ་ཅིག་བྱེད་

དགོས་ཤིང་གྷི་རི་སི་རྒྱལ་སྲས་ཀྱིས་དེའི་མགོ་ཁྲིད་ཐུབ་མིན་དྲིས་ཡོད། ཁོང་ལས་འཆར་

དེ་དང་ལེན་བྱས་རྗེས་ཅུང་མ་འགོར་བར་སྐུ་ཞབས་ཧ་སི་ལན་ཊ་ཚེ་ལས་འདས། ད་ནི་

ཁོང་ཅི་བྱ་གཏོལ་མེད་དུ་གྱུར་བའི་སྐབས་སུ་དྷེན་མཀ་རྒྱལ་སྲས་ཨ་ཛལ་ལགས་ Prince 

Axel of Denmark ཀྱིས་རྟོག་ཞིབ་དེ་ནི་ངེས་པར་དུ་བསྐྱོད་དགོས་ཚུལ་བརྗོད། དེའི་

རྗེས་སུ་ཁོང་བོད་དུ་མི་རྒྱུད་རིག་པའི་རྟོག་ཞིབ་ཀྱི་ཆེད་དུ་འགྲོ་ཐུབ་པའི་འདུན་པ་ཤིན་ཏུ་

ཆེ་ནའང་སྐབས་དེའི་བོད་ཀྱི་ཆབ་སྲིད་གནས་སྟངས་དང་ཕྱི་རྐྱེན་ནང་རྐྱེན་དུ་མའི་དབང་

གིས་འགོག་རྐྱེན་གང་མང་ཞིག་བྱུང་། འོན་ཀྱང་། སྤྱི་ལོ་ ༡༩༥༠ ལོར་ཀ་ལིམ་སྤུང་དུ་

འབྱོར་རྗེས་སྤོམ་མདའ་ཚང་དང་། སྐུའི་གཅེན་པོ་རྒྱལ་ལོ་དོན་གྲུབ་ལ་སོགས་པའི་བོད་

ཀྱི་མི་སྣ་མང་པོ་ཞིག་དང་འབྲེལ་འདྲིས་བྱུང་ཡོད་པར་སྣང་། སྤྱིར་དུས་རབས་ཉི་ཤུ་བའི་

2. Brox, Trine and Zeitzen, Miriam K. Prince Peter’s Seven Years in Kalimpong: 
Collecting in a Contact Zone, pp.249

དཀྱིལ་ཙམ་འཛམ་གླིང་དམག་ཆེན་གཉིས་ཀྱི་འཇིགས་པ་ལས་ཐར་ཏེ་རྒྱལ་ཁབ་མང་པོ་

ཞིག་རང་དབང་རང་བཙན་གྱི་མཁའ་དབུགས་རྔུབ་པའི་དུས་སྐབས་ཤིག་ཡིན། དུས་དེར་

རྡེ་ནི་ཤའི་མི་རྒྱུད་རིག་པའི་རུ་ཁག་གིས་བོད་མི་ཚོ་ལ་བརྟག་དཔྱད་བྱེད་ཐུབ་པའི་ཐབས་

ལམ་འཚོལ་བཞིན་ཡོད། ཁོང་ཚོ་འཆར་གཞི་དེའི་ནང་གཅིག་ཏུ་ན་བོད་མིའི་ཕྱི་ཚུལ་ལ་

བརྟག་དཔྱད་བྱ་རྒྱུ་དང་། གཉིས་ནས་མིའི་རྒྱུད་ཁུངས་དང་རིག་དངོས་འཚོལ་སྡུད་བྱ་རྒྱུ་

དེ་རེད། གྷི་རི་སིའི་རྒྱལ་སྲས་ཕི་ཏར་ (༡༩༠༨-༡༩༨༡) ལགས་རྟོག་ཞིབ་ལས་འགུལ་

དེའི་སྣེ་ཁྲིད་ནས་ཡོང་ནའང་བོད་དུ་བགྲོད་ཐུབ་པའི་རེ་བ་མེད་པར་ཤེས། རྡེ་ནི་ཤའི་མི་

རྒྱུད་རིག་པའི་རྟོག་ཞིབ་ཀྱི་ལས་གཞི་དེ་ནི་སྤྱི་ལོ་ ༡༩༥༠ ཡས་མས་ཙམ་འགོ་བཙུགས་

ཡོད་གཤིས་སྐབས་དེར་རྒྱ་ནག་གིས་བོད་བཙན་འཛུལ་བྱེད་པའི་དུས་ཡིན། ལོ་རྒྱུས་ཀྱི་

འགྱུར་ལྡོག་ཆེས་ཆེར་རྒོད་པའི་དུས་དེར་ཁོང་ཚོ་བོད་དུ་རྟོག་ཞིབ་བྱེད་པའི་གོ་སྐབས་

ཤིན་ཏུ་ཕྲ་བར་གྱུར། སྤྱི་ལོ་ ༡༩༥༠ ནས་ ༡༩༥༡ ལོར་༸སྐྱབས་མགོན་རིན་པོ་ཆེ་གྲོ་

མོ་རུ་བཞུགས་དགོས་བྱུང་ཡོད་ཅིང་། ས་ཁུལ་དེ་ནས་འབྲས་ལྗོངས་ལ་ཤིན་ཏུ་ཐག་ཉེ་

ཞིང་ཕེབས་ལམ་བདེ་བ་ཡིན། སྐབས་དེར་གྷི་རི་སི་ཀྱི་རྒྱལ་སྲས་ལགས་བོད་ནང་དུ་

ཆོག་མཆན་ཐོབ་མེད་ཀྱང་ཁོང་གི་ངོ་སྤྲོད་ཡི་གེ་དང་འདྲ་པར་༸སྐྱབས་མགོན་རིན་པོ་

ཆེ་ལ་སྤྱན་འབུལ་ཞུས་འདུག[3]བོད་ལ་དངོས་ཤུགས་བརྒྱུད་གསུམ་ནས་བསྟུད་མར་ཚོད་

འཛིན་དང་བཙན་འཛུལ་བྱེད་ཀྱི་ཡོད་པར་མ་ཟད། སྤྱི་ལོ་ ༡༩༥༡ ལོའ་ིནང་དུ་རྒྱ་ནག་གིས་

དམག་མི་ ༤༠༠༠༠ ཙམ་བོད་མང་དུ་བཏང་སྟེ་ཆབ་མདོ་ས་ཁུལ་བཙན་བཟུང་བྱས། སྤྱི་

ལོ་ ༡༩༥༡ ལོར་གྲོས་མཐུན་དོན་ཚན་བཅུ་བདུན་ཞེས་པ་མི་འཇོག་ཀ་མེད་དུ་གྱུར། [4][5] 

3. Ibid, pp.256

4. མ་ཡེ་ཁལ། སཱི་ཝན། ཝལཊ། ཝན་པ་རཱགབོད་ཀྱི་གནས་བབ། བོད་གཞུང་ཤེས་རིག་རྩོམ་སྒྲིག་ཁང་། པྱི་ལོ། ༡༩༨༩ ཤོག ༢༦༢

5. རྒྱལ་ལོ་དོན་གྲུབ། ཀ་ལིམ་པོང་གི་ཐུག་པ་ལས་བཟོ་བ། བོད་ལྗོངས་མདོ་སྨད་དབུས་སྤྱི་ཁྱབ་རྒྱུན་ལས་ཁང་། སྤྱི་ལོ། སྤྱི་

ལོ། ༢༠༡༨ ཤོག ༢༠༡ དེ་ཡང་རྒྱ་མིས་གློ་བུར་དུ་དམར་དམག་སྟོང་ཕྲག་བརྒྱད་ཡས་མས་ཤིག་རྟ་དྲེལ་དང་བཅས་

ཏེ་ལྷ་སའི་ཕྱི་ནང་གཉིས་སུ་འགྲེམ་འཇོག་བྱས། ཞེས་འཁོད་པ་བཞིན་ལྷ་སར་ཡང་དམར་དམག་གིས་ཁེངས་ཡོད། 

ལོ་རྒྱུས་ཀྱི་གནས་སྟངས་དེ་འདྲ་ཞིག་གི་འོག་ནས་བོད་དང་འབྲེལ་བའི་ལས་འཆར་འདི་

གཏན་ནས་བྱེད་ཐབས་བྲལ་བས་རྩིས་མེད་དུ་གཏོང་གྲབས་བྱས་ཀྱང་། གྷི་རི་སིའི་རྒྱལ་

སྲས་ཕི་ཊར་ལགས་ནི་རྒྱ་གར་དུ་བརྟག་དཔྱད་ལས་འགུལ་འདི་ལ་འབྲེལ་འདྲིས་ཆེ་ཞིང་

མི་རྒྱུད་རིག་པའི་བརྟག་དཔྱད་དེ་ནི་བོད་དང་རྒྱ་གར་གཉིས་ཀྱི་ས་མཚམས་ཀ་རྡོར་སྒང་

གསུམ་གྱི་ཡ་གྱལ་ཀ་ལིམ་པོང་དུ་ལག་བསྟར་བྱེད་པར་ཐག་བཅད། དེའི་རྒྱུ་མཚན་གང་

ཡིན་ཞེ་ན། སྤྱི་ལོ་ ༡༩༥༠ ནས་བོད་མི་མང་པོ་ཞིག་སྒང་ཏོག་དང་། ཀ་ལིམ་པོང་། རྡོ་རྗེ་

གླིང་བཅས་སུ་ཡོང་བཞིན་ཡོད། སྐབས་དེར་གྷི་རི་སི་རྒྱལ་སྲས་ཀྱིས་དབུ་ཁྲིད་པའི་རྡེ་ནི་

ཤའི་མི་རྒྱུད་རིག་པའི་རྟོག་ཞིབ་རུ་ཁག་གིས་ཀ་ལིམ་པོང་དུ་བོད་མི་རྣམས་ལ་མི་རྒྱུད་

རིག་པའི་བརྟག་དཔྱད་པར་གོ་སྐབས་ཡ་མེད་ཅིག་ཏུ་གྱུར། ཀ་ལིམ་པོང་ནི་རྒྱ་མཚོ་ངོས་

ནས་ས་བབ་མཐོ་ཚད་རྨིད་ ༡༣༠༠ ཙམ་ཟིན་ཡོད་ཅིང་མི་རིགས་འདྲ་མིན་འདུ་འཛོམས་

བྱེད་སའི་ས་གནས་གལ་ཆེན་ཞིག་ཡིན་པ་སྨོས་མ་དགོས། སྤྱིར་ཀ་ལིམ་པོང་ས་ཁུལ་དུ་

བོད་རིགས་དང་། ནེ་པལ་རིགས། ལེབ་ཅ་རིགས་སོགས་ཀྱི་ཚོང་པ་འདུས་སྡོད་བྱེད་སའི་

ས་གནས་གྲགས་ཅན་ཞིག་ཡིན་པར་མ་ཟད། སྐབས་དེར་འཛམ་གླིང་གི་གསང་མྱུལ་བ་

རྣམས་ཀྱི་འདུས་སྡོད་བྱེད་སའི་ས་གནས་ཤིག་ཀྱང་ཡིན། སྐབས་དེར་འབྲུག་པ་འཇིགས་

མེད་དཔལ་ལྡན་རྡོ་རྗེའི་ཁང་པ་གླས་ཏེ་རེ་ཞིག་བསྡད་ཡོད་འདུག།  [6]སྤྱིའི་ཆ་ནས་ཀ་ལིམ་

པོང་གི་ས་ཁུལ་སྡེ་ཚན་ལྔ་ཙམ་དུ་ཆགས་ཡོད་ཅིང་། ས་ཁུལ་ལྔ་ལས་རིན་ཆེན་སྤུངས་ནི་

ཡོ་རོབ་དང་བོད་ཀྱི་མི་དྲག་སྐུ་དྲག་རྣམས་སྡོད་སའི་ས་གནས་ཡིན་ཞིང་། ཕྱིས་སུ་གྷི་རི་

སི་རྒྱལ་སྲས་ཀྱིས་ས་ཁུལ་དེར་ཁང་པ་ཉོས་འདུག[7]

བོད་པ་རྣམས་ས་གནས་དེར་ཉོ་ཚོང་བྱེད་དུ་ཡོང་བར་དམིགས་ཏེ་བོད་མི་རྣམས་ལ་

6. Brox, Trine and Zeitzen, Miriam K. Prince Peter’s Seven Years in Kalimpong: 
Collecting in a Contact Zone, pp.247

7. Ibid, pp.260

མི་རྒྱུད་རིག་པའི་བརྟག་དཔྱད་བྱེད་ཐུབ་པར་སྙམ་སྟེ་ཁོང་ཚོ་ས་གནས་དེར་སླེབས། སྤྱི་ལོ་ 

༡༩༥༠ ལོར་ཡེ་ཤུ་བ་བྷ་བྷུ་མཐར་ཕྱིན་ལགས་ཀྱིས་སྤེལ་བའི་གསར་འགྱུར་མེ་ལོང་ནང་

དུ་གོང་དུ་ཞུས་པའི་མི་རྒྱུད་རིག་པའི་རྟོག་ཞིབ་གནང་མཁན་གྷི་རི་སི་རྒྱལ་སྲས་ལགས་

ཀྱིས་སྐབས་དེར་ཀ་སྦུག་ཏུ་བོད་ཡིག་སུམ་རྟགས་སོགས་སྦྱངས་བའི་སྐོར་བཀོད་ཡོད།[8] 

སྐབས་ཐོག་དེར་ཁོང་ཀ་ལིམ་པོང་དུ་སླེབས་ཤིང་བོད་ཡིག་སྦྱོང་བཞིན་པའི་ལོ་རྒྱུས་

སོགས་མཐུན། དེ་བཞིན་བོད་ནས་སླེབས་པའི་ཚོང་ཟོག་རྣམས་ཀ་ལིམ་པོང་དུ་འབྱོར་

རྗེས་ཀལ་ཀ་ཊར་བསྐུར་གྱི་ཡོད། དེ་ནས་ཡོ་རོབ་དང་ཨ་རི་སོགས་ལའང་བསྐུར་ཐུབ། མ་

གཞི་ཀ་ལིམ་པོང་ནི་སྐབས་དེར་འཛམ་གླིང་མི་རྣམས་ཀྱི་དོ་སྣང་བྱ་ཡུལ་དུ་གྱུར་བའི་ཚོང་

འབྲེལ་གྱི་ལྟེ་བ་དང་ཆབ་སྲིད་ཀྱི་བརྒྱུད་ལམ་ཞིག་ཏུ་མཐོང་། ཡུལ་འདིར་ནང་པའི་བླ་མ་

དང་། བཙུན་པ། བོད་ཀྱི་ཆབ་སྲིད་མི་སྣ། མི་དྲག་སྐུ་དྲགམི་རིགས་འདྲ་མིན་གྱི་གསང་

མྱུལ་བ། ཡེ་ཤུ་ཆོས་སྤེལ་བ། ཡོ་རོབ་ཀྱི་འཚོལ་ཞིབ་པ་ལ་སོགས་མི་རིགས་སྣ་ཚོགས་

འདུ་སའི་ལྟེ་བ་ཞིག་ཡིན། ཀ་ལིང་པུང་ནི་བོད་དང་། འབྲུག་རྒྱལ། འབྲས་ལྗོངས། བལ་

ཡུལ་བཅས་པའི་རྒྱལ་ཁབ་མང་པོ་ཞིག་དང་འབྲེལ་ནས་ཡོད་གཤིས་སྲིད་དོན་པ་དག་

གིས་བློ་མིག་གཏོད་ས་ཉག་ཅིག་ཏུ་ཟད། རྒྱ་གར་གྱི་སྲིད་བློན་ནེ་རུ་མཆོག་ནས་ཀྱང་ཀ་

ལིང་པུང་ནི་གསང་མྱུལ་བ་དཀར་པོ། སྔོན་པོ། དམར་པོ། དམག་ཤོག་ཁ་གཏད་ཀྱི་གསུང་

མྱུལ་བ། དམར་ཤོག་གི་གསང་མྱུལ་བ། ཨ་རིའི་གསུང་མྱུལ་བ། ཡོ་རོབ་ཀྱི་གསང་མྱུལ་

བ། ཨེ་ཤི་ཡའི་གསང་མྱུལ་བ། རྒྱལ་ཁབ་འདྲ་མིན་སྣ་ཚོགས་ཀྱི་གསང་མྱུལ་བ་ལ་སོགས་

འཛོམས་སའི་བྱ་ཚང་ལྟ་བུ་ཞིག་ཏུ་ངོས་འཛིན་གྱིན་ཡོད་རེད།[9] ཅེས་གྲོགས་ཚོགས་

འོག་མའི་ནང་གསུངས་པ་བཞིན་སྐབས་དེར་ཀ་ལིམ་པོང་དུ་ཆབ་སྲིད་ཟློས་གར་དང་

8. མཐར་ཕྱིན། གསར་འགྱུར་མེ་ལོང་། སྤྱི་ལོ། ༡༩༥༠ ཡང་འདས་ལོ་ ༡༩༥༠ ནང་ཀ་སྦུག་ཏུ་བསྡད་ཐོག་འདི་ཁུལ་བོད་

རིགས་དྲག་གཞན་ཁག་ལ་བོད་ཡིག་དང་སུམ་རྟགས་སོགས་འཁྲིད་སྤེལ་དང་། གཞན་ཡང་གི་རི་སིའི་རྒྱལ་སྲས་པི་

ཊིར་མཆོག་དང་། གཞན་དག་སོགས་ལ་བོད་སྐད་ཡིག་སུམ་རྟགས་སོགས་བསླབས་ཞེས་བཀོད་འདུག

9. Ibid, pp.247

འཆལ་གཏམ་ལ་སོགས་ཀྱི་རླུང་འཚུབ་བར་མེད་དུ་བསྐྱོད་ཀྱིན་ཡོད། སྐབས་དེར་བོད་ཀྱི་

གནས་སྟངས་ཡ་ང་བའི་ཁྲོད་དུ་མི་མང་པོ་རྒྱ་གར་དུ་ཡོང་འགོ་ཚུགས་ཡོད། སྐབས་དེར་

ཟླ་བ་ ༡༥ ཙམ་གྱི་རིང་ལ་བོད་མི་ ༡༠༠༠༠ ཙམ་རྡོ་རྗེ་གླིང་ཉེན་རྟོག་ལས་ཁུངས་སུ་ཐོ་

འགོད་བྱས་ཡོད་པ་དང་། ཉིན་མ་རེ་རེར་བོད་མི་བརྒྱ་ཙམ་ས་མཚམས་བརྒལ་ཡོང་གི་

ཡོད་པར་བརྗོད།[10] རྐྱེན་ངན་གྲོགས་ཤར་གྱི་གནས་སྟངས་དེ་འདྲ་ཞིག་གི་འོག་ནས་གྷི་

རི་སིའི་རྒྱལ་སྲས་ལགས་ཀྱིས་མི་རྒྱུད་རིག་པའི་བརྟག་དཔྱད་དངོས་སུ་ལག་བསྟར་བྱེད་

ཐུབ་པར་གྱུར། གཞན་ཡང་བོད་ཀྱི་སྲོལ་རྒྱུན་ཁྲོད་དུ་བུད་མེད་གཅིག་ལ་ཁྱོ་ག་འགའ་

ཤས་དང་། ཁྱོ་ག་གཅིག་ལ་ཆུང་མ་མང་པོ་ལེན་པ་ལ་སོགས་པའི་བོད་ཀྱི་གཉེན་སྒྲིག་

གི་ལམ་སྲོལ་དག་ལའང་དོ་སྣང་ཆེས་ཆེར་སླེབས་ཡོད། [11]ཁོང་ཀ་ལིམ་པོང་དུ་སླེབས་

ཏེ་ཉེན་རྟོག་ལས་ཁུངས་དང་མཉམ་འབྲེལ་གྱི་སྒོ་ནས་མི་རྒྱུད་རིག་པའི་བརྟག་དཔྱད་

བྱེད་ཐུབ་པར་གྱུར། 

10. Zeitzen, M. K and Brox, Trine. Measuring the Tibetan nation: Anthropometry 
in 1950s Kalimpong, Modern Asian Studies, 2021, pp. 3

11. Ibid, pp.264

དཔེ་རིས། དཔེ་རིས། ༡ཀ) བརྟག་དཔྱད་བྱས་པའི་ས་ཁུལ་གྱི་ས་ཁྲ། ཁ) པར་བདག ལྷ་མོ་སྐྱབས། 

མི་རྒྱུད་རིག་པའི་བརྟག་དཔྱད་དངོས་བཤད་པ། 

གོང་དུ་མི་རྒྱུད་རིག་པའི་བརྟག་དཔྱད་དེ་ནི་ཧི་མ་ལ་ཡའི་ས་ཁུལ་དུ་གཏོགས་པའི་

ཀ་ལིམ་པོང་ལ་ལག་བསྟར་བྱེད་དགོས་པའི་རྒྱབ་ལྗོངས་རགས་ཙམ་ཞིག་བརྗོད་ཟིན། དེ་

ཡང་གྷི་རི་སི་རྒྱལ་སྲས་ལགས་ཀྱིས་ཀ་ལིམ་པོང་དང་རྡོ་རྗེ་གླིང་གི་ཉེན་རྟོག་ལས་ཁུངས་

དང་མཉམ་འབྲེལ་གྱི་ཐོག་ནས་ལས་གཞི་དེ་ཉིད་འགོ་བརྩམས། ཨུ་རུ་སུའི་རི་མོ་བ་

གྲགས་ཅན་ནེ་གོ་ལེ་སིས་ཁོང་ལ་བོད་ཡིག་ཁྲིད་མཁན་བཙལ་རོགས་དང་བོད་ཀྱི་མི་སྣ་

དག་ངོ་སྤྲོད་བྱས་ཡོད་པར་སྣང་།[12] སྤྱི་ལོ་ ༡༩༥༠ ལོའ་ིཟླ་གཉིས་པའི་ནང་དུ་མི་རྒྱུད་

རིག་པའི་བརྟག་དཔྱད་དངོས་སུ་བསྒྲུབས་ནའང་ལོ་གང་བོར་བོད་མི་གཅིག་མ་གཏོགས་

བརྟག་དཔྱད་བྱེད་ཐུབ་མི་འདུག སྤྱི་ལོ་ ༡༩༥༠ ལོའ་ིཟླ་བཅུ་བའི་ནང་དུ་བོད་ཤར་ཕྱོགས་

སུ་རྒྱ་ནག་གིས་བཙན་འཛུལ་བྱས་པ་དང་ཆབས་ཅིག་རྒྱ་གར་ནས་ཀྱང་ཁྱིམ་མཚེས་

རྒྱལ་ཁབ་ཀྱི་མི་མང་རྣམས་ས་མཚམས་སུ་རང་དབང་གི་སྒོ་ནས་ཡོང་ཆོག་པའི་སྲིད་

ཇུས་སྤེལ། དེ་བཞིན་བོད་ནས་རྒྱ་གར་དུ་སླེབས་པའི་མི་སེར་རྣམས་ཀྱིས་ཀ་ལིམ་པོང་

ས་ཁུལ་གྱི་ཉེན་རྟོག་ཁང་དུ་འབྱོར་ཐོ་འགོད་དགོས་པ་དང་། རྒྱ་གར་དུ་ཟླ་བ་དྲུག་ལས་

ལྷག་སྡོད་མི་ཆོག་པ་སོགས་ཀྱི་ཁྲིམས་ཀྱང་བཅས་པར་སྐད། སྐབས་དེར་ཉེན་རྟོག་པ་

དང་ཐོ་འགོད་ལས་རོགས་ཉི་མ་རྣམ་ཕྱུག་བཅས་ཀྱིས་ལས་གནས་དེ་སྒྲུབ་བཞིན་པའི་

ཚེ། ཕྱི་གླིང་མི་རྒྱུད་རིག་པའི་ཞིབ་འཇུག་པ་དག་གིས་སྐུ་ཞབས་ཉི་མ་ལགས་ལ་བོད་པ་

རྣམས་ས་མཚམས་ནས་རྒྱ་གར་དུ་སླེབས་ཏེ་ཐོ་འགོད་བྱེད་སྐབས་ཁོང་ཚོ་ལ་མི་རྒྱུད་རིག་

པའི་བརྟག་དཔྱད་ལྷན་ཅིག་ཏུ་བྱེད་ཆོག་པའི་ཆོག་མཆན་ཞུས་ཏེ་ལམ་སེང་དང་ལེན་བྱས་

མཐར། འབུམ་རམས་པ་པུ་ཆི་ལགས་ཀྱིས་ལས་འཆར་མ་དངུལ་མ་རྫོགས་པར་བོད་མི་ 

༡༩༨ ཙམ་ཞིབ་འཇུག་གྲུབ་ཅིང་དེ་དག་ལ་ཁྲག་ཀྱང་བརྟག་དཔྱད་བྱས་འདུག དེའི་རྗེས་

སུ་མུ་མཐུད་དུ་ལས་གཞི་དེ་ཉིད་བསྒྲུབས་ཏེ་མཐར་སྤྱི་ལོ་ ༡༩༥༢ ཟླ་ ༤ པའི་ཚེས་ ༢༤ 

12. Ibid, pp.258

བར་ཁོང་ཕྱིར་ཡོ་རོབ་ལ་མ་ལོག་བར་བོད་མི་ ༢༠༠༠ ཙམ་ལ་མི་རྒྱུད་རིག་པའི་བརྟག་

དཔྱད་གྲུབ། དེ་ནས་ཁོང་ཡོ་རོབ་ཏུ་ཕྱིན་ནས་ལས་འཆར་དེའི་སྐོར་ངོ་སྤྲོད་ལེགས་པར་

གྲུབ་རྗེས་ཡང་བསྐྱར་ལས་གཞི་དེ་ཉིད་མཇུག་སྐྱོང་དགོས་ཚུལ་བརྗོད་གཤིས་ཁོང་རྒྱ་

གར་དུ་སླེབས་ཏེ་མི་རྒྱུད་རིག་པའི་ལས་གཞི་མཇུག་བསྐྱངས། སྤྱི་ལོ་ ༡༩༥༣ ཟླ་ ༥ 

པའི་ཚེས་ ༡༢ ལ་བོད་མི་ ༢༩༥༦ ཙམ་བརྟག་དཔྱད་བྱས།[13] འདྲ་པར་ཡང་ ༣༠༠༠ 

སུམ་སྟོང་ལྷག་ཉར་ཚགས་བྱས་ཡོད། གཞན་ཡང་ཁོང་གིས་བོད་ཀྱི་ཡིག་ཆ་དང་། རྒྱན་

ཆ། རིག་དངོས་སྣ་ཚོགས་འཚོལ་སྒྲུབ་བྱས་ཡོད་འདུག།  སྐབས་དེ་ཤེད་ཅིག་ཏུ་རྒྱ་གར་

གཞུང་ནས་ལས་གཞི་དེ་མྱུར་ནས་མཚམས་འཇོག་དགོས་པར་བཤད། ལོ་ངོ་འགའ་ཤས་

ཀྱི་རིང་དུ་བོད་མི་མང་པོ་ཞིག་ལ་བརྟག་དཔྱད་བྱེད་ཐུབ་པར་གྱུར། སྐབས་དེར་ཁོང་གིས་

རྒྱ་གར་དུ་མི་རྒྱུད་རིག་པའི་ཞིབ་འཇུག་བྱེད་པའི་ཚེ་རྒྱ་གར་གྱི་ཁོང་གི་ཆུང་མ་གསང་

མྱུལ་བ་ཡིན་པའི་དོགས་པ་བྱུང་ཡོད་གཤིས། སྤྱི་ལོ་ ༡༩༥༧ ལོར་ཕྱིར་ཡོ་རོབ་ཏུ་མི་

ལོག་ཀ་མེད་དུ་གྱུར་ཏེ་མི་རྒྱུད་རིག་པའི་ཞིབ་འཇུག་མཚམས་བཞག་པ་རེད། ཚན་རིག་

དང་མཐུན་པའི་ཞིབ་འཇུག་བྱེད་པ་ལ་རྒྱལ་སྤྱིའི་ཆབ་སྲིད་ནི་བཀག་རྡོ་ངོ་མ་ཞིག་ཡིན་པ་

རྟོགས་བྱུང་ཞེས་སྐབས་དེའི་སྲིད་དོན་ལ་བརྟེན་ནས་ཁོང་ལའང་དཀའ་ངལ་འཕྲད་པའི་

ཚུལ་གསལ་པོར་བསྟན་ཡོད།[14] གྷི་རི་སི་ཀྱི་རྒྱལ་སྲས་དང་ཁོང་གི་ཆུང་མ་གཉིས་ཡོ་

རོབ་ཀྱི་མཁས་པ་ནི་གོ་ལེ་སི་རོ་རིག་ (N. Reorich)དང་འབྲེལ་བ་ཡོད་པས་རྒྱ་གར་

གྱིས་དམར་ཤོག་གི་གསང་མྱུལ་བ་ཡིན་པའི་དོགས་པ་སླེབས། སྤྱི་ལོ་ ༡༩༥༥ ལོའ་ི

ཟླ་ ༡ ཚེས་ ༢༩ བར་མི་གྲངས་ ༥༠༠༣ ཙམ་ལ་བརྟག་དཔྱད་བྱས། ཁོང་གི་མི་རྒྱུད་

རིག་པའི་བརྟག་དཔྱད་ཀྱི་གྲུབ་དོན་ལ་བོད་མི་རྣམས་སོག་རིགས་ (Mongoloids)སུ་

13. Zeitzen, M. K and Brox, Trine. Measuring the Tibetan nation: Anthropometry 
in 1950s Kalimpong, Modern Asian Studies, 2021, pp. 11

14. Ibid, pp.257

གཏོགས་པར་བརྗོད།[15][16] བརྟག་དཔྱད་བྱས་པའི་མི་ ༥༠༠༠ ནས་ ༧༦ ཙམ་བོད་མ་

ཡིན་པར་བརྗོད།[17]

མི་རྒྱུད་རིག་པའི་བརྟག་དཔྱད་ཀྱི་གྲངས་ཐོ། 

ཨང་། ལོ་དུས། མི་གྲངས། 

༡ ༡༩༥༠ ༡

༢ ༡༩༥༡ ༡༩༨

༣ ༡༩༥༢ ༢༠༠༠

༤ ༡༩༥༣ ༢༩༥༦

༥ ཁྱོོན་བསྡོམས། ༥༡༥༥

གྷི་རི་སི་རྒྱལ་སྲས་ཀྱི་མགོ་ཁྲིད་དེ་མི་རྒྱུད་རིག་པའི་བརྟག་དཔྱད་བྱ་སའི་བོད་མི་

དག་བོད་མདོ་དབུས་ཁམས་གསུམ་གྱི་ས་ཁུལ་ཕལ་ཆེ་བ་ཚུད་ཡོད་དེ། སྟག་ཚང་ལྷ་

མོ། རེབ་ཀོང་། ལི་ཐང་། ཀོང་པོ། ཕག་རི། ལྷ་རྩེ། གམ་པ། རྒྱལ་རྩེ། གཞིས་ཀ་རྩེ། ས་

སྐྱ། གྲོ་མོ། ལྷ་ས། འཕེན་པོ། ལྷོ་ཁ། ཀོང་པོ། སྨར་ཁམས་ལ་སོགས་སྨད་ཨ་མདོ་ནས་

སྟོད་དབུས་གཙང་བར་གྱི་ས་ཁུལ་ཡོད། མི་རྒྱུད་རིག་པའི་བརྟག་དཔྱད་ཀྱིས་བོད་མི་ཚོ་

15. Prince Peter of Greece and Denmark and Jorgen Balslev jargensen. “Physical 
Anthropological Observations on 5000 Tibetans: from the 3rd Danish Expedition 
to Central Asia” In Anthropological Researches from the 3rd Danish Expedition 
to Central Asia, edited H.R.H. Prince Peter of Greece and Denmark, L. Edelberg, 
J.Balslev Jorgensen, K.Paludan, and H.Sliiger, 1966, p.10

16. Ibid.pp. 12

17. Prince Peter of Greece and Denmark and Jorgen Balslev jargensen. “Physical 
Anthropological Observations on 5000 Tibetans: from the 3rd Danish Expedition 
to Central Asia” In Anthropological Researches from the 3rd Danish Expedition 
to Central Asia, edited H.R.H. Prince Peter of Greece and Denmark, L. Edelberg, 
J.Balslev Jorgensen, K.Paludan, and H.Sliiger,1966,p.45.

ལ་བརྟག་དཔྱད་བྱས་པ་ཙམ་དུ་མ་ཟད་རིག་དངོས་འཚོལ་བསྡུ་དང་། དཔེ་རྙིང་འཚོལ་

བསྡུའང་བྱས་འདུག ཕྱིས་སུ་གྷི་རི་སི་ཀྱི་རྒྱལ་སྲས་ལགས་ཀྱིས་ཧི་མ་ལ་ཡའི་ས་ཁུལ་

དང་ལྷོ་ཨེ་ཤི་ཡ་བཅས་སུ་རྟོག་ཞིབ་ཏུ་ཕྱིན་པའི་རྒྱུ་ཆ་དག་ལ་བརྟེན་ནས་འབུམ་རམས་

པའི་ཞིབ་འཇུག་བགྱིས་ཏེ། སྤྱི་ལོ་ ༡༩༥༩ ལོར་འབུམ་རམས་པའི་ཚད་འཛིན་ཕྱག་

འཁྱེར་ཀོ་ཕན་ཧ་གན་གཙུག་ལག་སློབ་ཆེན་ནས་བླངས། ད་དུང་ཁོང་གིས་དཔེ་དེབ་ ༦ 

དང་དཔྱད་རྩོམ་ ༦༠ ལྷག་བཏོན་ཡོད་པར་མ་ཟད། མི་རྒྱུད་རིག་པ་དང་འབྲེལ་བའི་གློག་

བརྙན་ཡང་ ༡༦ བཏོན་འདུག[18]རིག་གནས་གསར་བརྗེ་མཇུག་སྒྲིལ་བའི་རྗེས་ཙམ་སྤྱི་

ལོ་ ༡༩༧༩ ལོར་ཁོང་བོད་དུ་ཕྱིན་ཏེ་མི་ལོ་གཅིག་གི་རྗེས་སུ་ཁོང་དབྱིན་ཡུལ་གྱི་རྒྱལ་

ས་ལན་ཌོན་དུ་གྲོངས།[19]

མི་རྒྱུད་རིག་པའི་བརྟག་དཔྱད་མཚམས་འཇོག་དགོས་པའི་རྒྱབ་ལྗོངས། 

དེ་ཡང་སྤྱི་ལོ་ ༡༩༥༡ ལོར་ནས་ཀ་རྡོར་སྒང་གསུམ་གྱི་ཡ་གྱལ་ཀ་ལིམ་པོང་དུ་རྡེ་

ནི་ཤའི་མི་རྒྱུད་རིག་པའི་བརྟག་དཔྱད་འགོ་བཙུགས་ནས་སྤྱི་ལོ་ ༡༩༥༣ བར་དུ་རྙོག་

གླེང་གང་ཡང་བྱུང་མེད་ཚོད་དུ་སྣང་། འོན་ཀྱང་། སྐབས་དེ་ཙམ་ནས་ཁོང་གི་རྣ་བར་

བོད་པ་རྣམས་ཀྱིས་མི་རྒྱུད་རིག་པའི་བརྟག་དཔྱད་ལ་མི་དགའ་བ་སོགས་ཀྱི་གླེང་སློང་

སྣ་ཚོགས་ཤིག་རྣམ་ཕྱུག་བརྒྱུད་ནས་ཐོས། སྤྱི་ལོ་ ༡༩༥༤ ཟླ་ ༡ པོའ་ིཚེ་ ༢༥ ཉིན་

བོད་གཞུང་ཚོང་གཞིས་ཀྱི་སྤོམ་མདའ་ཚང་རྒྱ་ནག་ནས་ཕྱིར་སླེབས་ཏེ་ཐུག་སྐབས་བོད་

མི་རྣམས་ཀྱིས་ཁོང་ཚོའི་ལས་ཀ་ལ་དགག་བྱ་ཅི་ཡང་མེད་ཚུལ་བརྗོད་འདུག རྙོག་གླེང་

དེ་ནི་རྒྱ་གར་གཞུང་ནས་ཉེན་རྟོག་ཁང་ལ་བཀའ་བཏང་བ་ཞིག་ཡིན་འདུག་ལ་རྒྱ་ནག་

གིས་ཕྱི་གླིང་བ་རྣམས་ཀྱིས་ཀ་ལིམ་པོང་དུ་བོད་པ་རྣམས་བརྟག་དཔྱད་བྱེད་པའི་སྐོར་

18. Ibid, pp.246
19. Ibid, pp.251

ལ་དོགས་པ་བྱུང་ཡོད། དེ་བཞིན་རྒྱ་གར་ནང་གི་དམར་ཤོག་ཚོགས་པའི་ཚགས་ཤོག་

སྟེང་དུ་ཕྱི་གླིང་བ་རྣམས་ཀྱིས་བོད་པ་རྣམས་ལ་བརྟག་དཔྱད་བྱེད་པའི་དམིགས་ཡུལ་

ངོ་མ་དེ་ནི་ཁོང་ཚོས་བོད་པ་རྣམས་ལ་བཅར་འདྲི་དང་། སློབ་སྟོན་བྱས་ཏེ་མཐར་བོད་

དུ་དབྱིན་བཙན་རྒྱལ་གྱི་གསང་མྱུལ་བ་བཟོ་རྒྱུ་དེ་རེད་ཅེས་བཀོད་པར་བརྗོད།[20] ཕི་

ཊར་ལགས་ཀྱིས་ཁོང་ཚོ་ཕྱིར་མི་འགྲོ་ཀ་མེད་དུ་གྱུར་བའི་རྒྱུ་རྐྱེན་གཅིག་ནི་ཀྲུའུ་ཨུན་ལེ་

དང་འབྲེལ་བ་ཡོད་པར་འཁོད།[21] དུས་སྐབས་དེའི་ཡས་མས་སུ་ཀ་ལིམ་པོང་ས་ཁུལ་

དུ་ཚོང་པ་དང་། གནས་སྐོར་བ། གསང་མྱུལ་བ། སློང་མོ་བ། ཆབ་སྲིད་པ་སོགས་འདུ་

འཛོམས་བྱེད་སའི་ས་གནས་གཙོ་བོ་ཞིག་ཡིན་ཕྱིར། ཨུ་རུ་སུའི་རི་མོ་བ་གྲགས་ཅན་ནེ་

གོ་ལེ་སི་དང་། ཇོར་ཇི་རོ་རིག ཉི་ཧོང་གསང་མྱུལ་བ་ཁ་བ་གུ་ཆེ། ཁུ་ནུ་མཐར་ཕྱིན་ལ་

སོགས་མང་པོ་ཡོད། དེ་བཞིན་སྤོམ་མདའ་ཚང་དང་། དེའི་ཕྱིར་གྷི་རི་སི་ཡི་རྒྱལ་སྲས་ཨུ་

རུ་སུའི་གསང་མྱུལ་བའི་ཉེས་མིང་ཕོག་ཡོད་ཅིང་ཁོང་གི་སྐུ་ཟླ་ནི་ཨུ་རུ་སུའི་མཁས་པ་

ཇོར་ཇི་རོ་རིག་(༡༩༠༢-༡༩༦༠)དང་འབྲེལ་བ་ཡོད་པར་བརྟེན་ཨུ་རུ་སུའི་དམག་ཤོག་

གི་གསུང་མྱུལ་བ་ཡིན་པར་བརྗོད། མ་གཞི་སྐབས་ཐོག་དེར་ཀ་ལིམ་པོང་དུ་མི་རིགས་

མང་པོའ་ིགསང་མྱུལ་བ་དང་ཚོང་པ། ཆབ་སྲིད་པ་སོགས་མང་པོ་གནས་སྡོད་དང་འགྲོ་

ཡོང་བྱེད་ཀྱི་ཡོད་གཤིས་བདེན་རྫུན་གང་ཡིན་བརྗོད་པར་མི་ནུས་པས་མ་འོངས་པའི་

ཞིབ་འཇུག་དག་གི་བསྒོ་སྐལ་དུ་བཞག་པ་ཡིན། 

མཇུག་བསྡོམས། 

གྷི་རི་སི་ཡི་རྒྱལ་སྲས་ལགས་ཀྱིས་མི་རྒྱུད་རིག་པའི་བརྟག་དཔྱད་འགོ་བརྩམས་

ཏེ་འགོག་རྐྱེན་ཅུང་ཟད་འཕྲད་ནའང་སླར་ཡང་ཉེན་རྟོག་ཁང་ལ་སྙན་སེང་ཞུས་ཏེ་འཆར་

20. Ibid, pp.262
21. Ibid, pp.262

འགོད་བཞིན་མི་ལྔ་སྟོང་ཙམ་ལ་བརྟག་དཔྱད་བྱེད་ཆོག་པར་ཞུས་ཤིང་། མཐར་མི་རྒྱུད་

རིག་པའི་བརྟག་དཔྱད་ཀྱི་འཆར་འགོད་བཞིན་ཡོངས་སུ་ལེགས་འགྲུབ་བྱུང་། སྤྱི་ལོ་ 

༡༩༥༦ ལོར་རྒྱ་གར་སྲིད་གཞུང་ནས་གནོན་ཤུགས་སྤྲད་དེ་ཀ་ལིམ་པོང་དང་ཁ་འབྲལ་

དགོས་ཚུལ་བརྗོད་འདུག།  སྤྱི་ལོ་ ༡༩༥༧ ལོ་ཟླ་གཉིས་པར་ཀ་ལིམ་པོང་ཞིབ་འཇུག་

ས་ཁུལ་ནས་མི་འགྲོ་ཀ་མེད་དུ་གྱུར། ཕྱི་གླིང་བའི་མི་རྒྱུད་བརྟག་དཔྱད་ཀྱི་ལས་འཆར་དེ་

ནི་སྤྱི་ལོ་ ༡༩༥༠ནས་ ༡༩༥༤ བར་རྒྱ་གར་དང་བོད་ཀྱི་ས་མཚམས་སུ་བོད་མི་ལྔ་སྟོང་

ཙམ་ལ་བརྟག་དཔྱད་བྱས་ཤིང་། དེའི་ནང་དུ་མི་གྲངས་ ༧༦ བརྟག་དཔྱད་བྱས་མཐར་

བོད་པ་མ་ཡིན་པར་ར་སྤྲོད་བྱུང་འདུག་ལ་མི་གྲངས་ ༤༩༢༤ བོད་མདོ་དབུས་མཐོ་སྒང་

གི་ས་ཁུལ་གམ་པ་རྫོང་དང་། གཙང་རྒྱང་རྩེ། གཞིས་ཀ་རྩེ། གཙང་། ས་སྐྱ། སྟོད། གྲོ་

མོ། ལྷ་ས། དབུས། ལྷ་ས་ཁ་ཆེ། པདྨ་བཀོད། ལྷོ་ཁ། ཀོང་པོ། ཆབ་མདོ། སྨར་ཁམསཨ་

མདོ། ཨ་པ་ཧོར་ལ་སོགས་ས་ཁུལ་འདྲ་མིན་ནས་སླེབས་པའི་མི་ཡོད་པར་བརྗོད། མི་

རྒྱུད་རིག་པའི་ཞིབ་འཇུག་འདིའི་མཐའ་བསྡོམས་བོད་པ་འཛམ་གླིང་གི་རིགས་རྒྱུད་ཆེན་

པོ་བཞི་ལས་སོག་པོའ་ིམི་རྒྱུད་དུ་གཏོགས་པར་བཤད་དེ། ཚན་རིག་གི་ཞིབ་འཇུག་ཁྲོད་

ནས་བོད་མི་རྣམས་ནི་སོག་པོའ་ིམི་ཁུངས་སུ་བཞག་ཡོད། འོན་ཀྱང་། འདིའི་སྐོར་གྱི་

གནས་ཚུལ་བོད་སྐད་ཡིག་ནང་དུ་མཐོང་མ་མྱོང་ལ་བོད་ཀྱི་མཁས་པ་རྣམས་ཀྱིས་ཀྱང་

དེའི་ཚུལ་གླེང་སློང་བྱེད་མཁན་དཀོན་ཙམ་གདའ། སྤྱི་ལོ་ ༡༩༥༠ ལོར་ཡེ་ཤུ་བ་མཐར་

ཕྱིན་ལགས་ཀྱིས་སྤེལ་བའི་གསར་འགྱུར་མེ་ལོང་ནང་དུ་གོང་དུ་ཞུས་ཟིན་པའི་མི་རྒྱུད་

རིག་པའི་རྟོག་ཞིབ་གནང་མཁན་གྷི་རི་སི་རྒྱལ་སྲས་ལགས་ཀྱིས་སྐབས་དེར་ཀ་སྦུག་

ཏུ་བོད་ཡིག་སུམ་རྟགས་སོགས་སྦྱངས་བའི་སྐོར་བཀོད་ཡོད།[22] བོད་ཡིག་ནང་དུ་མི་

22. མཐར་ཕྱིན། གསར་འགྱུར་མེ་ལོང་། སྤྱི་ལོ། ༡༩༥༠ ཡང་འདས་ལོ་༡༩༥༠ ནང་ཀ་སྦུག་ཏུ་བསྡད་ཐོག་འདི་ཁུལ་བོད་

རིགས་དྲག་ཞན་ཁག་ལ་བོད་ཡིག་དང་སུམ་རྟགས་སོགས་འཁྲིད་སྤེལ་དང་། གཞན་ཡང་གྷི་རི་སིའི་རྒྱལ་སྲས་པི་ཊིར་

མཆོག་དང་། གཞན་དག་སོགས་ལ་བོད་སྐད་ཡིག་སུམ་རྟགས་སོགས་བསླབས་ཞེས་བཀོད་འདུག

རྒྱུད་རིག་པའི་བརྟག་དཔྱད་སྐོར་གྱི་རྒྱུ་ཆ་ཧ་ཅང་དཀོན་པས་ད་དུང་གནས་ཚུལ་མང་པོ་

ཞིག་རྟོགས་ཐབས་བྲལ། དབྱིན་ཡིག་གི་རྒྱུ་ཆ་རྣམས་གཞིར་བྱས་ཏེ་གྷི་རི་སི་རྒྱལ་སྲས་

ལགས་ཀྱིས་ཀ་ལིམ་པོང་དུ་བོད་མི་རྣམས་ལ་མི་རྒྱུད་རིག་པའི་བརྟག་དཔྱད་བྱས་པའི་

སྐོར་ཆེ་ལོང་ཙམ་བརྗོད་པ་དགེའོ།། །།

དཔྱད་གཞི་ཡིག་ཆ། 

ཁང་། སྤྱི་ལོ། ༡༩༨༩ ཤོག ༢༦༢

8.	 རྒྱལ་ལོ་དོན་གྲུབ། ཀ་ལིམ་པོང་གི་ཐུག་པ་ལས་བཟོ་བ། བོད་ལྗོངས་མདོ་སྨད་དབུས་སྤྱི་ཁྱབ་རྒྱུན་

ལས་ཁང་། སྤྱི་ལོ། ༢༠༡༨ 

9.	 ༸གོང་ས་བསྟན་འཛིན་རྒྱ་མཚོ། ངོས་ཀྱི་ཡུལ་དང་ངོས་ཀྱི་མི་མང་། བོད་གཞུང་ཤེས་རིག་དཔར་

ཁང་། སྤྱི་ལོ། ༡༩༩༩

10.	 ཐར་ཕྱིན། གསར་འགྱུར་མེ་ལོང་། སྤྱི་ལོ། ༡༩༥༠ 

རྭ་བཤད་དོན་རྐྱེན་ལས་འཕྲོས་ཏེ་སྡེ་སྲིད་བཤད་སྒྲ་དབང་ཕྱུག་རྒྱལ་པོས་

བལ་ཡུལ་གྱི་བློན་ཆེན་འཇང་སྦ་ཐུར་ལ་དམག་རོགས་ཞུས་པའི་སྐོར་གླེང་བ། 

ཝཱ་ཎ། འཇམ་དབྱངས་དོན་གྲུབ། 

[ནང་དོན་སྙིང་བསྡུས།] དཔྱད་རྩོམ་འདིའི་ནང་ཕྱི་ལོ་ ༡༨༦༢ ལོར་བོད་གཞུང་དགའ་ལྡན་

ཕོ་བྲང་གི་རྒྱལ་ཚབ་རྭ་སྒྲེང་ཧོ་ཐོག་ཐུ་སྐུ་ཕྲེང་གསུམ་པ་ངག་དབང་ཡེ་ཤེས་ཚུལ་ཁྲིམས་

རྒྱལ་མཚན་(༡༨༡༦-༡༨༦༣)དང་། སྡེ་སྲིད་བཤད་སྒྲ་དབང་ཕྱུག་རྒྱལ་པོ་(༡༧༩༥-

༡༨༦༤) གཉིས་ཀྱི་དབར་མི་མཐུན་པའི་འགལ་ཟླ་ཚབས་ཆེ་བྱུང་སྟེ། རྒྱལ་ཚབ་ཀྱིས་

སྡེ་སྲིད་ཀྱི་གོ་གནས་ནས་གནས་དབྱུངས་དང་སྦྲགས་སྙེ་མོ་རྒྱལ་བྱེད་ཚལ་གྱི་དགོན་

པར་བཟང་བཙོན་ལྟ་བུར་བཞག་པའི་སྐབས་སུ། སྡེ་སྲིད་ཀྱི་བློས་ཐུབ་གྲོགས་པོ་དགའ་

ལྡན་ཤར་རྩེ་དགོན་པའི་ཕྱག་མཛོད་དཔལ་ལྡན་དོན་གྲུབ་ཀྱིས་ཐབས་བརྒྱ་ཇུས་སྟོང་གི་

ལམ་ནས་བལ་ཡུལ་གྱི་བློན་ཆེན་འཇང་སྦ་ཐུར་ལ་ལྐོག་ཏུ་འབྲེལ་བ་བྱས་པ་དང། ཕྱི་ལོ་

༡༨༦༣ ལོར་དྲག་པོ་དམག་གི་དཔུང་རོགས་སློང་ནས་ཉག་རོང་གི་ངོ་རྒོལ་གྱེན་ལོག་

ཞོད་འཇགས་སུ་བཏང་བའི་སྐོར་དེ་བོད་ཀྱི་ལོ་རྒྱུས་ཡིག་ཆ་ཁག་ནང་གསལ་ཁ་གཏན་

ནས་མེད་པས། འདིར་བལ་ཡུལ་གྱི་ལོ་རྒྱུས་ཡིག་ཆ་ཁུངས་ལྡན་ཁག་གསུམ་ལ་གཞིར་

བཞག་ནས་མདོ་ཙམ་གླེང་སློང་ཞུས་ཡོད། 

[བརྡ་ཆད་གཙོ་བོ།] རྒྱལ་ཚབ་རྭ་སྒྲེང་། སྡེ་སྲིད་བཤད་སྒྲ། གོར་བློན་འཇང་སྦ་ཐུར། དཔལ་

ལྡན་དོན་གྲུབ། སྙེ་མོ་རྒྱལ་བྱེད། 

ཐོག་མའི་གླེང་གཞི། 

དུས་རབས་བཅུ་དགུ་པ་ནི་འཛམ་གླིང་སྤྱི་ཡོངས་ཀྱི་ཆབ་སྲིད་ལོ་རྒྱུས་ཁྲོད་འགྱུར་

ལྡོག་དང་རྙོག་འཛིང་ཧ་ཅང་མང་བའི་དུས་རབས་ཤིག་ཡིན་ཞིང་། བོད་གངས་ཅན་ལྗོངས་

ལ་མཚོན་ན་ཡང་ཆབ་སྲིད་ཀྱི་རྙོག་འཛིང་ཧ་ཅང་མང་པོ་གཅིག་མཇུག་གཉིས་མཐུད་

དུ་བྱུང་བའི་དུས་ངན་ཞིག་ཡིན་ཏེ། ཕྱི་ལོ་ ༡༨༤༡ ལོར་ལ་སིང་དམག་འཁྲུག་བྱུང་བ་

དང་། ཕྱི་ལོ་ ༡༨༥༥ ལོར་གོར་བོད་དམག་འཁྲུག་བྱུང་བ། ཕྱི་ལོ་ ༡༨༦༢ ལོར་རྒྱལ་ཚབ་

རྭ་སྒྲེང་ཧོ་ཐོག་ཐུ་དང་སྡེ་སྲིད་བཤད་སྒྲ་དབང་ཕྱུག་རྒྱལ་པོའ་ིདབར་འགལ་ཟླ་བྱུང་བ། ཕྱི་

ལོ་ ༡༨༦༣ ལོར་གཞུང་དམག་གིས་ཉག་རོང་དམག་ཚར་བཅད་པ་དང་། ཕྱི་ལོ་ ༡༨༧༣ 

ལོར་ལྷ་སྡོད་བལ་པོའ་ིགཞུང་ཚབ་དང་བོད་པའི་དབར་རྙོག་དྲ་བྱུང་བ་དང་། དེ་བཞིན་ཕྱི་

ལོ་ ༡༨༨༣ ལོར་ལྷ་སར་གནས་སྡོད་བལ་པོའ་ིཚོང་པ་ཞིག་དང་བོད་ཀྱི་བུད་མེད་གཉིས་

ཀྱི་དབར་རྩོད་རྙོག་བྱུང་ནས་བལ་བོད་རྒྱལ་ཁབ་གཉིས་དབར་འགལ་ཟླ་བྱུང་བ་སོགས་

ཕྱི་ནང་གི་རྐྱེན་ངན་རུ་འཛིངས་པའི་དུས་རབས་ཤིག་འཁེལ་ཡོད་པ་མ་ཟད། སྐྱིད་པོ་ཉིས་

བརྩེགས་མེད་པར་སྡུག་པོ་གསུམ་བརྩེགས་ཟེར་བ་དང་། མུ་གེའེི་སྒང་ལ་ཟླ་ལྷག་དང་

འགྱེལ་བའི་སྒང་ལ་རྡོག་བརྫིས་ཟེར་བའི་དཔེ་ལྟར་རྒྱལ་ཚབ་དང་ཨམ་བན་གཉིས་ངན་

པ་ལག་སྦྲེལ་གྱིས་༸གོང་ས་རྒྱལ་དབང་སྐུ་ཕྲེང་དགུ་པ་ནས་བཅུ་གཉིས་བར་སྐུ་ཕྲེང་བཞི་

བསྟུད་མར་དགུང་ན་ཤིན་ཏུ་ཕྲ་མོ་ནས་དགོངས་པ་གཞན་དོན་དུ་གཤེགས་[1]པ་སོགས་

1. ༸རྒྱལ་དབང་སྐུ་ཕྲེང་དགུ་པ་ལུང་རྟོགས་རྒྱ་མཚོ་ (༡༨༠༥-༡༨༡༥) དགུང་ལོ་བཅུ་ལས་བཞུགས་མེད་པ་དང་། ༸རྒྱལ་

དབང་སྐུ་ཕྲེང་བཅུ་པ་ཚུལ་ཁྲིམས་རྒྱ་མཚོ་ (༡༨༡༦-༡༨༥༥) དགུང་ལོ་ཉེར་གཅིག་ལས་བཞུགས་མེད་པ། ༸རྒྱལ་དབང་

སྐུ་ཕྲེང་བཅུ་གཅིག་པ་མཁས་གྲུབ་རྒྱ་མཚོ་ (༡༨༣༨-༡༨༥༥) དགུང་ལོ་བཅུ་བདུན་ལས་བཞུགས་མེད་པ། ༸རྒྱལ་དབང་

སྐུ་ཕྲེང་བཅུ་གཉིས་པ་འཕྲིན་ལས་རྒྱ་མཚོ་ (༡༨༥༦-༡༨༧༥) དགུང་ལོ་བཅུ་དགུ་ལས་བཞུགས་མེད་པ་བཅས་ཡ་ང་

ཞིང་ཡིད་སྐྱོ་བའི་གནས་ཚུལ་བསྟུད་མར་བྱུང་བ་ནི་ངོ་མ་ཡིད་ཆེས་དཀའ་ཞིང་བཟོད་ཐབས་བྲལ་བ་ཞིག་ཡིན། དེའི་

སྐོར་ལ་ཕྱི་ལོ་ ༢༠༠༢ ལོའ་ི <<བོད་ལྗོངས་སློབ་གྲྭ་ཆེན་མོའ་ིརིག་དེབ་>>འདོན་ཐེངས་གཉིས་པའི་ནང་ལྷོ་རྒྱུད་ཟླ་

བས་ <<ཏཱ་ལའི་བླ་མ་སྐུ་ཕྲེང་འགའི་འཚོ་ཞུགས་ཀྱི་དུས་ཚོད་ཐུང་རྐྱེན་ལ་དྭོགས་སློང་ཞུ་བ་>> ཞེས་པའི་རྩོམ་ཡིག་

ཅིག་སྤེལ་ཡོད་པས་དོན་གཉེར་ཅན་ཚོས་དེར་གཟིགས་ན་རགས་ཙམ་ཤེས་ནུས། 

བོད་མི་རིགས་ཀྱི་མགོ་ཐོག་ལ་ལས་དབང་གི་ཉི་མ་ནག་པོ་དུས་གཅིག་ཏུ་ཤར་བ་བཞིན་

མི་འདོད་པའི་རྐྱེན་ངན་དང་བར་ཆད་མང་དག་ཅིག་བསྟུད་མར་བྱུང་ཡོད། དེ་དག་གི་ཁྲོད་

ནས་སྐབས་དེར་བོད་ནང་རྙོག་དྲ་ཆེ་ཤོས་ཤིག་བྱུང་བ་ནི་རྒྱལ་ཚབ་རྭ་སྒྲེང་ཧོ་ཐོག་ཐུ་སྐུ་

ཕྲེང་གསུམ་པ་ངག་དབང་ཡེ་ཤེས་ཚུལ་ཁྲིམས་རྒྱལ་མཚན་(༡༨༡༦-༡༨༦༣)དང་། སྡེ་

སྲིད་བཤད་སྒྲ་དབང་ཕྱུག་རྒྱལ་པོ་(༡༧༩༥-༡༨༦༤)རྣམ་གཉིས་ཀྱི་དབར་ཐུགས་སྣང་

མ་གཤིན་པའི་འགལ་ཟླ་ཚབས་ཆེ་བྱུང་སྟེ། རྒྱལ་ཚབ་ཀྱིས་སྡེ་སྲིད་ཀྱི་གོ་གནས་ནས་

གནས་དབྱུངས་དང་སྦྲགས་སྙེ་མོ་རྒྱལ་བྱེད་ཚལ་གྱི་དགོན་པར་བཟང་བཙོན་ལྟ་བུར་

བཞག་པའི་སྐབས་སུ་སྡེ་སྲིད་ཀྱི་བློས་ཐུབ་གྲོགས་པོ་དགའ་ལྡན་ཤར་རྩེ་དགོན་པའི་ཕྱག་

མཛོད་དཔལ་ལྡན་དོན་གྲུབ་བརྒྱུད་བལ་ཡུལ་གྱི་བློན་ཆེན་འཇང་སྦ་ཐུར་ལ་ལྐོག་འབྲེལ་

ཞུས་པ་དང་། དེ་རྗེས་ཕྱི་ལོ་ ༡༨༦༣ ལོར་ཉག་རོང་མགོན་པོ་རྣམ་རྒྱལ་ཕ་བུ་གཉིས་ཀྱིས་

བོད་གཞུང་ལ་ངོ་རྒོལ་གྱེན་ལོག་བྱས་པའི་སྐབས་སུ་བལ་ཡུལ་ནས་དམག་རོགས་སློང་

བའི་སྐོར་དེ་དག་ད་བར་བོད་ཀྱི་ལོ་རྒྱུས་ཡིག་ཚང་ཁག་ནང་མཇལ་རྒྱུ་མེད་ཀྱང་། དབྱིན་

ཡིག་ཐོག་བྲིས་པའི་བལ་ཡུལ་གྱི་ལོ་རྒྱུས་དེབ་ཐེར་ཚད་ལྡན་གསུམ་སྟེ་ཨ་རིའི་ལོ་རྒྱུས་

སྨྲ་བ་རའོ་སིའི་ Leo E. Rose ཡིས་བརྩམས་པའི་བལ་ཡུལ་གྱི་འཚོ་གནས་ཐབས་ཇུས་

<<Nepal Strategy for Survival>> ཞེས་པ་དང་། བལ་ཡུལ་གྱི་ལོ་རྒྱུས་སྨྲ་བ་དང་

རྩོམ་པ་པོ་ཨུ་པ་ཊི་ Prem R. Uprety ཡིས་བརྩམས་གནང་བའི་བལ་བོད་ཀྱི་འབྲེལ་

ལམ་ <<Nepal-Tibet relations 1850-1930 years of hopes, Challenges 

and Frustrations.>> ཞེས་པ་དང་། ཡང་བལ་ཡུལ་གྱི་སློབ་དཔོན་ཆེན་མོ་མཱི་ཤཱི་རཱ་

Tirtha Prasad Mishra ཡིས་བརྩམས་གནང་བའི་དཔེ་དེབ་ <<The taming of 

Tibet: A history account of compromise and confrontation in Nepal-

Tibet Relations (1900-1930)>> ཞེས་པ་འདི་གསུམ་གྱི་ནང་གསལ་པོར་འཁོད་

ཡོད་པས་དེའི་སྐོར་ལ་མདོ་ཙམ་གླེང་བསླངས་ཏེ་བོད་ཀྱི་ལོ་རྒྱུས་ཀྱི་སྟོང་ཆ་ཆུང་ཆུང་ཞིག་

སྐོང་བའི་འབད་བརྩོན་ཞུ་རྒྱུ་ཡིན། 

དང་པོ། རྒྱལ་ཚབ་ཀྱི་གོ་དོན་དང་སྡེ་སྲིད་བཤད་སྒྲ་ངོ་སྤྲོད་མདོར་བསྡུས་ཙམ་

གླེང་བ། 

བོད་སྐད་དུ“རྒྱལ་ཚབ་”ཅེས་པའི་མིང་བཏགས་པ་སྔ་ཤོས་ནི་རྒྱལ་ཚབ་མི་ཕམ་

པ་ཡིན། བཀའ་འགྱུར་དུ་བཀོད་པ་ལྟར་ན། སྟོན་པ་ཤཱཀྱ་ཐུབ་པ་དགོངས་པ་མ་རྫོགས་

གོང་དུ་ཁོང་གི་དགེ་ཕྲུག་བྱམས་པ་མགོན་པོ་རྒྱལ་ཚབ་ཏུ་བསྐོས་ནས་མིང་ལ་རྒྱལ་ཚབ་

མི་ཕམ་པ་ཞེས་བཏགས་ཡོད། དེའི་རྗེས་སུ་རྗེ་ཙོང་ཁ་པའི་སློབ་མ་དར་མ་རིན་ཆེན་

ལ་རྒྱལ་ཚབ་རྗེ་ཟེར་བ་ཡིན། རྒྱལ་ནི་ཆོས་རྒྱལ་གྱི་དོན་ཡིན་པ་དང་། ཚབ་ནི་འཐུས་

མིའམ་ཡང་ན་ངོ་ཚབ་ཀྱི་དོན་དང་། རྗེ་ནི་རྒྱལ་ཁ་ལེན་མཁན་ནམ་རིན་པོ་ཆེའི་དོན་ཡིན་

ལ། དེ་ནི་རྗེ་ཙོང་ཁ་པའི་རྒྱུན་འཛིན་པ་དང་རྒྱུན་འཛིན་མཁན་ཞེས་པའི་དོན་ཡིན། དེར་

བརྟེན། སྐབས་དེའི་རྒྱལ་ཚབ་ཅེས་པ་ནི་ཆོས་བདག་གམ་ཡང་ན་ཆོས་རྒྱལ་གྱི་ཤུལ་

འཛིན་མཁན་ཡིན་པས། ཆོས་ལུགས་དང་འབྲེལ་བ་ཡོད་པ་ལས། ཆབ་སྲིད་ཀྱི་དབང་

ཤུགས་དང་འབྲེལ་བ་ཡེ་ནས་མེད། རྒྱལ་ཚབ་ཅེས་པ་ནི་དུས་རྒྱུན་རྒྱལ་པོའ་ིསྐུ་ཚབ་ལ་

བརྗོད་ཀྱི་ཡོད་ཀྱང་། སྐབས་དོན་འདིར་གླེང་བའི་རྒྱལ་ཚབ་ཅེས་པ་ནི་བོད་ཀྱི་བླ་ན་མེད་

པའི་དབུ་ཁྲིད་༸གོང་ས་རྒྱལ་དབང་རིན་པོ་ཆེའི་སྐུ་ཚབ་ལ་བརྗོད་ཀྱི་ཡོད་ཅིང་། དེ་ཡང་

༸སྐྱབས་མགོན་རིན་པོ་ཆེ་མཆོག་གི་སྐུ་ཕྲེང་གང་རུང་ཞིག་དགོངས་པ་གཞན་དོན་དུ་

གཤེགས་པ་ནས་སླར་ཡང་སྲིད་མཆོག་སྤྲུལ་རིན་པོ་ཆེ་ཕེབས་ནས་གང་དེས་ཆབ་སྲིད་

ཀྱི་ཐུགས་འགན་མ་བཞེས་པའི་བར་གྱི་ལོ་ངོ་བཅུ་བདུན་བཅོ་བརྒྱད་ཙམ་གྱི་དུས་ཡུན་

རིང་བོད་བསྟན་པ་ཆབ་སྲིད་ཀྱི་ཐུགས་འགན་བཞེས་མཁན་བླ་སྤྲུལ་ཞིག་ཕེབས་ཀྱི་ཡོད་

པ་དེར་བརྗོད་ཀྱི་ཡོད། བོད་ཀྱི་རྒྱལ་རབས་ལོ་རྒྱུས་སྟེང་རྒྱལ་ཚབ་ཐོག་མ་དེ་རྒྱལ་ཚབ་

དེ་མོ་ཧོ་ཐོག་ཐུ་སྐུ་ཕྲེང་དྲུག་པ་ངག་དབང་འཇམ་དཔལ་བདེ་ལེགས་རྒྱ་མཚོ་(༡༧༢༢-

༡༧༧༧) ཡིན་ཞིང་། ༸རྒྱལ་དབང་སྐུ་ཕྲེང་བདུན་པའི་(༡༧༠༨-༡༧༥༧)སྐབས་སུ་ཐོག་

མར་བྱུང་བ་དང་། ཁོང་གིས་མེ་གླང་ཕྱི་ལོ་(༡༧༥༧-༡༧༧༧)བར་མི་ལོ་ཉི་ཤུའི་རིང་རྒྱལ་

ཚབ་གནང་ཡོད་ཅིང་། རྒྱལ་ཚབ་མཐའ་མ་དེ་ནི་སྟག་བྲག་སྤྲུལ་སྐུ་ངག་དབང་གསུང་རབ་

མཐུ་སྟོབས་བསྟན་པའི་རྒྱལ་མཚན་ཡིན་ཞིང་། ཁོང་ནི་༸རྒྱལ་དབང་སྐུ་ཕྲེང་བཅུ་བཞི་

པ་ཆེན་པོ་མཆོག་སྐུ་ན་ཧ་ཅང་ཕྲ་བའི་སྐབས་ཀྱི་བོད་ཀྱི་རྒྱལ་ཚབ་བམ་སྲིད་སྐྱོང་ཞིག་

ཡིན་ཏེ། ཁོང་གིས་ཕྱི་ལོ་ ༡༩༤༡-༡༩༥༠ བར་དུས་ཡུན་ལོ་ངོ་དགུའི་རིང་རྒྱལ་ཚབ་

ཀྱི་ཐུགས་འགན་བཞེས་ཡོད། རྒྱལ་བའི་ཡང་སྲིད་མ་རྙེད་གོང་ནས་གཞུང་སྲིད་བཟུང་

མཁན་དེར་རྒྱལ་ཚབ་དང་། རྒྱལ་བའི་ཡང་སྲིད་ཕེབས་ནས་གཞུང་སྲིད་བཟུང་མཁན་

དེར་སྲིད་སྐྱོང་ཞེས་ཞུ་བས། རྒྱལ་ཚབ་རྭ་སྒྲེང་དང་སྲིད་སྐྱོང་སྟག་བྲག་ཅེས་ཞུ་བ་ཡིན་

པ་དེའང་ཞོར་ལ་ཐལ་ལོ། །

སྡེ་སྲིད་བཤད་སྒྲ་དབང་ཕྱུག་རྒྱལ་པོ་ནི་པ་སྣམ་ཁུལ་གྱི་སྒེར་སྤེལ་བཞི་བའི་ཆོས་

མཛད་ཡིན་ཞིང་། བཤད་སྒྲ་བཀའ་བློན་དོན་གྲུབ་རྡོ་རྗེ་བསམ་ཡས་དགོན་པའི་ཉམས་

གསོའ་ིའགན་འཁུར་གྱི་ཕྱག་ལས་གནང་སྐབས་ཐོག་མར་ངོ་ཤེས་བྱུང་བ་དང་། ཁོང་མི་

འཇོན་པོ་དང་ཡིག་རྩིས་སོགས་ལ་ཡང་མཁས་པོ་ཡོད་པས་བཤད་སྒྲའི་སྲས་མོ་དང་

གཉེན་སྒྲིག་གནང་བ་དང་། བཤད་སྒྲ་བཀའ་བློན་དོན་གྲུབ་རྡོ་རྗེར་རིགས་སྲས་མེད་པས་

དཔལ་འབྱོར་རྡོ་རྗེ་བཤད་སྒྲའི་མིང་ཐོག་ནས་བོད་གཞུང་གི་ཞབས་སྡོད་ཞུས་ཤིང་། དེ་

ནས་རིམ་བཞིན་ཤིང་རྟ་ཕྱི་ལོ་ ༡༨༣༤ ལོར་བོད་དང་ལ་དྭགས་གཉིས་དབར་དམག་

འཁྲུག་བྱུང་སྐབས་བཤད་སྒྲ་དབང་ཕྱུག་རྒྱལ་པོ་དབུས་མདའ་དཔོན་གྱི་མཚན་ཐོག་ནས་

མངའ་རིས་ཕྱོགས་སུ་བསྐྱོད་དེ་ཕ་རོལ་པོའ་ིདམག་དང་འཐབ་ལག་འཕྲོད་དེ་དམག་ཐོག་ཏུ་

མཛད་རྗེས་ཆེན་པོ་བཞག་པས་བཀའ་བློན་གྱི་གོ་གནས་ལ་བསྐོ་འཕར་མཛད་པ་དང། དེ་

རྗེས་ཤིང་འབྲུག་ཕྱི་ལོ་ ༡༨༤༤ ལོར་ས་ངན་ཁུལ་གྱི་ཞིབ་དཔྱོད་པར་ཕེབས། དེ་བཞིན་

མེ་འབྲུག་ཕྱི་ལོ་ ༡༨༥༦ ལོར་གོར་བོད་དབར་ཆིངས་ཡིག་འཇོག་པར་ཕེབས་པ་སོགས་

བོད་མི་རིགས་ཀྱི་ཆེད་དུ་ཕྱག་ལས་གཟེངས་སུ་ཐོན་པ་མང་པོ་གནང་ཡོད་ཅིང་། མཐར་

ཕྱི་ལོ་ ༡༨༦༤ ལོར་ནད་གཞིས་རྐྱེན་པས་དགོངས་པ་རྫོགས། ཁོང་ནི་བོད་ཀྱི་ལོ་རྒྱུས་

ཐོག་རྒྱལ་ཚབ་ཀྱི་འགན་འཁུར་བའི་མི་སྐྱ་སྐུ་དྲག་ཐོག་མ་ཡིན་ལ་མཐའ་མ་ཡང་རེད། 

འདིར་ཆེད་དུ་གསལ་བཤད་ཞུ་རྒྱུ་ཞིག་ལ། བཤད་སྒྲ་དབང་ཕྱུག་རྒྱལ་པོ་ནི་བཤད་

སྒྲའི་མི་ངོ་ངོ་མ་མ་ཡིན་པར་གཙང་པ་སྣམ་པའི་སྒེར་པ་དཀྱུས་མ་ཞིག་གི་ཁྱིམ་ཚང་ནས་

ཡིན་པ་དང་། རྗེས་སོར་བཤད་སྒྲའི་གོ་མག་ཏུ་ཕེབས་པ་ཞིག་ཡིན། བོད་ཀྱི་ལོ་རྒྱུས་རིག་

པའི་མཁས་དབང་པ་ཚབ་པ་སངས་དབང་འདུས་ལགས་ཀྱིས་བརྩམས་པའི་<<ལོ་རྒྱུས་

ས་མིང་བརྡ་འགྲེལ་>>ནང་། “སྤེལ་བཞི་ནི་མྱང་སྨད་པ་སྣམ་ཁུལ་གྱི་གྲོང་ཚོ་ཞིག་ཡིན་པ་

དང་། དགའ་ལྡན་ཕོ་བྲང་གི་སྲིད་དབང་དུས་གྲོང་ཚོ་དེར་སྒེར་པ་དཀྱུས་མ་ཞིག་གི་ཁྱིམ་

ཚང་ཞིག་ཡོད་དེ་ཡུལ་མིང་ཁྱིམ་ལ་ཐོགས་ནས་སྒེར་སྤེལ་བཞི་བ་ཟེར། བཀའ་ཤག་གཞུང་

ཡིག་དེབ་ཐེར་རིན་ཆེན་ཕྲེང་བ་ཞེས་པ་ལས་རྒྱལ་དབང་སྐུ་ཕྲེང་བརྒྱད་པའི་སྐུ་དུས་སུ་

སྤེལ་བཞི་བའི་མི་ངོས་རྫོང་སྡོད་ལ་སོགས་པའི་གཞུང་ཞབས་འབྲིང་རིམ་གྱི་ལས་འགན་

ཁུར་ཞེས་བྱ། དུས་རབས་བཅུ་དགུའི་དུས་དཀྱིལ་དུ་སྤེལ་བཞི་བའི་མི་ངོ་དབང་ཕྱུག་རྒྱལ་

པོ་ནི་བོད་ཀྱི་སྲིད་དོན་ཐོག་སྙན་གྲགས་ཆེ་བར་བྱུང་སྟེ། དང་ཐོག་དབང་ཕྱུག་རྒྱལ་པོས་

སྒེར་སྤེལ་བཞི་བའི་མིང་ཐོག་ནས་གཞུང་ཞབས་ཞུས་ཏེ་བཀའ་དྲུང་བྱས། དེ་ནས་བཀའ་

བློན་བཤད་སྒྲ་དོན་གྲུབ་རྡོ་རྗེས་བསམ་ཡས་དགོན་གྱི་ཉམས་གསོའ་ིལས་གྲྭའི་གཙོ་འགན་

བྱེད་སྐབས་དབང་ཕྱུག་རྒྱལ་པོ་ལས་བྱར་བསྐོས་ཏེ་བུ་ཚབ་ཀྱི་ཚུལ་དུ་ཉར། དེ་རྗེས་དབང་

ཕྱུག་རྒྱལ་པོ་དང་བཤད་སྒྲའི་བུ་མོ་ཞིག་གཉེན་སྒྲིག་བྱས་ཏེ་དབང་ཕྱུག་རྒྱལ་པོས་བཤད་

སྒྲའི་མི་ངོའ་ིཐོག་ནས་བོད་དམག་མདའ་དཔོན་དང་བཀའ་བློན་བྱས་”[2]ཞེས་འཁོད་འདུག་

པ་ནི་ལོ་རྒྱུས་དངོས་དང་མཐུན་པ་ཞིག་ཡིན། 

2. པ་ཚབ་པ་སངས་དབང་འདུས། ལོ་རྒྱུས་ས་མིང་བརྡ་འགྲེལ། བོད་ལྗོངས་མི་དམངས་དཔེ་སྐྲུན་ཁང་། སྤྱི་ལོ་ ༢༠༢༣ 

ཤོག ༣༤༩

གཉིས་པ། རྒྱལ་ཚབ་དང་སྡེ་སྲིད་དབར་གྱི་འགལ་ཟླའི་འབྱུང་རྐྱེན་དང་ཐག་གཅོད་སྐོར།

གོང་དུ་བརྗོད་ཟིན་པ་བཞིན་རྒྱལ་ཚབ་ནི་བོད་ཀྱི་བླ་ན་མེད་པའི་དབུ་ཁྲིད་༸གོང་

ས་རྒྱལ་དབང་རིན་པོ་ཆེའི་སྐུ་ཚབ་ལྟ་བུ་ཡིན་པས་བོད་ནང་མཚན་སྙན་གྲགས་དང་སྐུ་

དབང་སོགས་གང་གི་ཆ་ནས་སུས་ཀྱང་འགྲན་ཟླ་བྲལ་བ་ཞིག་ཡིན་པ་དང་། དེ་བཞིན་

སྡེ་སྲིད་ནི་དེང་སང་གི་སྐད་ཆ་བཤད་སྟངས་ལྟར་བྱས་པ་ཡིན་ན་སྲིད་སྐྱོང་ཡིན་པས་

བོད་གངས་ཅན་ལྗོངས་ཀྱི་ཆབ་སྲིད་ཀྱི་སྐུ་དབང་མཐོ་ཤོས་དེ་ཡིན་ཞིང། ཁོང་རྣམ་པ་

གཉིས་ཀ་ནམ་མཁའི་མཐོངས་སུ་འོད་དུ་འཚེར་ཞིང་འཇིག་རྟེན་གྱི་སྨག་མུན་འཇོམས་

པའི་ཉི་ཟླ་ཟུང་དང་འདྲ་བར་མཚན་སྙན་དང་སྐུ་དབང་ཆེན་པོ་ཡོད་པ་ནི་བརྗོད་མི་དགོས་

པས། གཅིག་ལ་གཅིག་འགྲན་དང་གཅིག་འོག་གཅིག་ལ་མི་འདུ་བའི་དཀའ་ངལ་ཞིག་རང་

བཞིན་གྱིས་ཡོང་གི་ཡོད་པ་འགྲོ་བ་མིའི་སྤྱི་ཚོགས་ཀྱི་ཆོས་ཉིད་ཅིག་ཡིན། དེས་ན་ཁོང་

གཉིས་ཀྱི་དབར་ལ་འགལ་ཟླ་ཡོང་དགོས་པའི་རྒྱུ་རྐྱེན་གཉིས་ཡོད་པར་འདོད་དེ། གཅིག་

ནི་རྒྱལ་ཚབ་རྭ་སྒྲེང་རིན་པོ་ཆེས་༸སྐྱབས་མགོན་སྦུག་གི་ཕྱག་ཐམ་གང་བྱུང་དུ་བེད་

སྤྱོད་གནང་ཐལ་ཆེ་བར་བརྟེན་སྡེ་སྲིད་བཤད་སྒྲ་དབང་ཕྱུག་རྒྱལ་པོས་བཀའ་བློན་ལྷན་

རྒྱས་སར་རྒྱལ་བ་རིན་པོ་ཆེའི་ཕྱག་ཐམ་ལའང་སྤྱི་ཁྱབ་མཁན་པོས་ཐམ་འཛིན་ཞུས་ཏེ་

སྦུག་ཐམ་སྩོལ་སྐབས་རྩེ་སྡེ་དྲུང་ཚང་འཛོམས་ཐོག་གནང་ལམ་ཡོད་པ་ལྟ་བུུ་ཞིག་ཡོད་

པ་ལྟར། སྲིད་ཐམ་ལ་ཡང་དེ་ལྟ་བུ་གནང་ཐུབ་ན་ཆབ་སྲིད་ལ་ཐལ་ཆ་མི་ཡོང་བའི་ཚུལ་

དགོངས་འཆར་ཕུལ་བའི་སྟབས་ཀྱིས་རྒྱལ་ཚབ་ཀྱི་ཐུགས་ལ་མ་བབ་པར་གནད་དོན་

ཆུང་ངུ་ཞིག་ལ་སྙད་འདོགས་ཀྱིས་སྡེ་སྲིད་ཀྱི་གོ་གནས་ནས་གནས་དབྱུང་བཏང་སྟེ་སྙེ་

མོ་བྱ་སྒོ་གཞིས་སུ་ཚུལ་མཐུན་སྡོད་དགོས་པའི་བཀའ་བཏང་བ་རེད། དེ་ཡང་<<བོད་ཀྱི་

སྲིད་དོན་རྒྱལ་རབས་>>ལས། “རྭ་སྒྲེང་སྲིད་སྐྱོང་ཧོ་ཐོག་ཐུ་ནས་གཏན་ཚིགས་དང་། ཤེ་

བམ། འགོ་མཆན་ཞུས་རིགས་ཚང་མར་སྲིད་ཐམ་གནང་ཐལ་ཆེ་བས་བློས་མ་བཟོད་

པར་ཞབས་པད་བཤད་སྒྲ་དབང་ཕྱུག་རྒྱལ་པོས་སྲིད་སྐྱོང་སྐུ་ཉེ་ཞབས་པད་བཀྲ་ཤིས་

ཁང་གསར་ལ་བཟོ་ཆོ་ཇི་འདུག་ཚོད་ལྟའི་ཕྱིར་ཟུར་ཙམ་བརྗོད་པ། ཁོང་གི་ཡང་བསམ་

ཚུལ་ཕྱོགས་མཐུན་ཡིན་ལུགས་བཤད་པར་བརྟེན། དེའི་སང་ཉིན་བཀའ་ཤག་ལྷན་རྒྱས་

ཚོགས་སར་ཕྱག་སྦྲེལ་ཞབས་པད་ཐའི་ཇི་བསམ་གྲུབ་ཕོ་བྲང་པ་དང་། སྐྱིད་སྟོད་པ་གཉིས་

ལ་གསུངས་པས་ཁོ་ཚོས་ཀྱང་བློས་འགན་མི་བཟོད་པའི་བསམ་ཚུལ་ཕྱོགས་མཐུན་བྱུང་

གཤིས། དེ་འཕྲལ་ཤོད་གཟིམ་ཆུང་དུ་སྲིད་སྐྱོང་སྐུ་མདུན་ལ་ཞབས་པད་ཐུན་མོང་༸སྙན་

ཞུར་བཅར་ནས་གོང་གི་གནས་ཚུལ་རྣམས་ཞིབ་ལྷིངས་ཞུས་ཏེ་༸སྐྱབས་མགོན་སྦུག་གི་

ཕྱག་ཐམ་ལའང་སྐུ་བཅར་སྤྱི་ཁྱབ་མཁན་པོས་ཐམ་འཛིན་ཞུས་ཏེ། སྦུག་ཐམ་སྩལ་སྐབས་

རྩེ་སྡེ་དྲུང་ཚང་འཛོམས་ཐོག་གནང་ལམ་ལྟ་བུ་ཞིག་ཡོད་པ་ལྟར། སྲིད་ཐམ་ལའང་དེ་ལྟ་

བུ་གནང་ཐུབ་ན་ཆབ་སྲིད་ལ་ཐལ་ལུས་མི་འབྱུང་ཞིང་། ཕུགས་ཡུལ་བབས་ལྷིངས་ཆེ་ལ་

འཕྲལ་སྒང་སྲིད་སྐྱོང་རིན་པོ་ཆེར་མཚན་དོན་ཡག་པོ་ཡོང་ཚུལ་ཞུས་པར། སྲིད་སྐྱོང་ནས་

དེ་དོན་ཡག་པོ་ཡོང་འདུག་པས། ཐམ་འཛིན་སུ་འོས་བསྐོ་བཞག་བྱས་འཐུས་ཞེས་བཀའ་

འཁྲོལ་གནང་། དེ་འཕྲལ་བཀའ་ཤག་བཀའ་བསྡུར་གནང་བ་ཞབས་པད་བཤད་སྒྲ་བཀའ་

བློན་བགྲེས་པར་བརྟེན་ཐམ་འཛིན་གནང་རྒྱུའི་འཆར་གཞིར་ཆོག་མཆན་ཞུ་བར་སྲིད་སྐྱོང་

ལ་ཕུལ་བར། དེའི་ནུབ་ཐམ་འཛིན་སྐོར་སྲིད་སྐྱོང་དང་། སྐུ་བཅར་སྤྱི་ཁྱབ་མཁན་པོ་དར་

ཧན་བློ་བཟང་འཕྲིན་ལས་བཀའ་མོལ་བྱུང་བ་སྤྱི་མཁན་ནས་འདི་ནི་སྲིད་སྐྱོང་གི་དབང་ཆ་

འཕྲོག་འདོད་ཀྱི་སྟ་གོན་ཞིག་ཡིན་པས་དེའི་གྲོས་མགོ་སུས་སྟོན་རྩད་དཔྱོད་གང་ལེགས་

ཞུ་གནང་ལྟར་ཞབས་པད་བཀྲ་ཤིས་ཁང་གསར་ལ་ནང་དོན་འདྲི་སྐོར་གནང་བ། བཤད་

སྒྲའི་བསམ་འཆར་ཡིན་ཚུལ་ཞུས་པས་ཐམ་འཛིན་ཕྱག་རྟགས་མ་གནང་གོང་གློ་བུར་དུ་

ལས་དོན་ཆུང་ཚགས་ཤིག་ལ་བསྙད་འདོགས་ཀྱིས་བཤད་སྒྲ་ཞབས་པད་ཀྱི་གོ་གནས་

དང་། ཞབས་སྡོད་ཆབས་གཅིག་གནས་དབྱུངས་ཀྱིས་སྙེ་མོ་སྨོན་མཁར་གཞིས་ཁོངས་

བཤད་སྒྲའི་སྒེར་གཞིས་བྱ་སྒོར་ཚུལ་མཐུན་བྱས་ཏེ་སྡོད་དགོས་བཀའ་བསྒྱུར་གནང་བ་

རེད་”[3]ཅེས་གསུངས་པ་ལས་གསལ་པོར་ཤེས་ཐུབ་ལ། <<བོད་ཀྱི་ལོ་རྒྱུས་རགས་

རིམ་གཡུ་ཡི་ཕྲེང་བ་>>སྨད་ཆའི་ནང་ལ་ཡང་ཚིག་སྣ་རིང་ཐུང་ཙམ་ལས་ནང་དོན་ཕལ་

ཆེར་ཆུ་ལ་ཆུ་བཞག་པ་ལྟར་གཅིག་མཚུངས་སུ་གསལ་[4]བས་འདིར་ཡིག་ཚོགས་ལ་

འཇིགས་ཏེ་མང་དུ་མི་སྨོས་སོ། །

རྒྱལ་ཚབ་རྭ་སྒྲེང་རིན་པོ་ཆེས་སྡེ་སྲིད་བཤད་སྒྲ་གནས་དབྱུངས་སུ་གཏོང་བའི་

སྐབས་སུ་ཁག་དཀྲི་སའམ་བསྙད་འདོགས་ས་ཞིག་ངེས་པར་ཤིག་བཙལ་དགོས་

པས། སྐབས་དེར་སྡེ་སྲིད་བཤད་སྒྲ་དང་བལ་ཡུལ་གྱི་སྲིད་བློན་འཇང་སྦ་ཐུར་དབར་སྔོན་

ནས་འབྲེལ་བ་ཡོད་མུས་ཐོག་ཕན་ཚུན་ཡིག་འབྲེལ་གནང་གི་ཡོད་པའི་བཤད་སྒྲའི་ཕྱག་

ཡིག་དེ་ལྷ་ལྕམ་ནས་བརྐུས་ཏེ་བཤད་ཕྱག་དབང་འདུས་རྒྱལ་པོ་བརྒྱུད་རྒྱལ་ཚབ་རྭ་སྒྲེང་

ལ་ཕུལ་ཏེ་སྡེ་སྲིད་བཤད་སྒྲས་གོར་རྒྱལ་དང་འབྲེལ་བ་བྱེད་ཀྱི་འདུག་ཅེས་ཕྲ་མའི་ཡི་གེ་

བཏང་བ་རེད། དེའི་རྒྱུ་མཚན་ལ་བཤད་སྟངས་མི་འདྲ་བ་གཉིས་ཡོད་དེ། འགའ་ཞིག་གིས་

གསུང་ཡག་ལ་སྡེ་སྲིད་བཤད་སྒྲར་སེར་ཁང་ཤར་མའི་དབྱངས་སྐྱིད་ཟེར་བའི་ཟུར་བསྟེན་

བུད་མེད་ཅིག་ཡོད་པ་དེའི་མིག་སེར་ལྟ་བུས་བསམ་ངན་བྱས་པ་རེད་ཅེས་བཤད་སྲོལ་

ཡོད་པ་དང་།[5] ཡང་འགའ་ཞིག་གིས་བཤད་སྒྲའི་ལྷ་ལྕམ་དང་ཕྱག་མཛོད་གཉིས་ལྐོག་ཏུ་

འགབ་མཐུན་བྱེད་ཀྱི་ཡོད་ཅིང་། རྭ་སྒྲེང་ཕྱོགས་གཏོགས་པས་ཕྱག་མཛོད་དབང་འདུས་

རྒྱལ་པོ་ཚུར་བཀུག་ནས་བཤད་སྒྲའི་བྱ་སྤྱོད་ལ་རྟོག་ཞིབ་ཉང་གནོན་བྱས་ཏེ་གནས་ཚུལ་

གང་ཡོད་སྙན་སེང་དགོས་པའི་མངགས་བྱ་ཡོད་པར་བརྟེན་ཁོ་པས་བཤད་སྒྲ་དང་གོར་

3. སྐུ་ངོ་ཞྭ་སྒབ་པ་དབང་ཕྱུག་བདེ་ལྡན། བོད་ཀྱི་སྲིད་དོན་རྒྱལ་རབས། གླེགས་བམ་གཉིས་པ། བོད་གཞུང་ཤེས་རིག་དཔར་

ཁང་། སྤྱི་ལོ་ ༡༩༨༦ ཤོག ༣༣

4. ཆབ་སྤེལ་ཚེ་བརྟན་ཕུན་ཚོགས་དང་ནོར་བྲང་ཨོ་རྒྱན། བོད་ཀྱི་ལོ་རྒྱུས་རགས་རིམ་གཡུ་ཡི་ཕྲེང་བ། སྨད་ཆ། བོད་ལྗོངས་

བོད་ཡིག་དཔེ་རྙིང་དཔེ་སྐྲུན་ཁང་། སྤྱི་ལོ་ ༢༠༡༦ ཤོག ༤༦༩-༤༧༢ བར་གསལ། 

5. སྐུ་ངོ་ཞྭ་སྒབ་པ་དབང་ཕྱུག་བདེ་ལྡན། བོད་ཀྱི་སྲིད་དོན་རྒྱལ་རབས། གླེགས་བམ་གཉིས་པ། བོད་གཞུང་ཤེས་རིག་དཔར་

ཁང་། སྤྱི་ལོ་ ༡༩༨༦ ཤོག ༣༤

ཥའི་དབར་ཡིག་འགྲུལ་ཡོད་པ་ཤེས་འཕྲལ། ལྷ་ལྕམ་ལ་ངན་བསྐུལ་གྱིས་ཡིག་ཟིན་བརྐུ་

བཅུག་ནས་རྭ་སྒྲེང་ལ་ཕུལ་བ་རེད་ཟེར།[6] གང་ལྟར་ཀྱང་གོང་གསལ་གནས་ཚུལ་དེའི་

སྟབས་ཀྱིས་རྒྱལ་ཚབ་རྭ་སྒྲེང་རིན་པོ་ཆེ་ཐུགས་ཡིད་མ་རངས་པར་གནས་མུས་ཏག་ཏག་

གནད་དོན་འདི་ལ་ཕྱག་འཆང་ས་རག་ནས་རྒྱལ་ཚབ་རྭ་སྒྲེང་རིན་པོ་ཆེས་བཀའ་ཤག་དང་

གྲོས་བསྡུར་གྱིས་མདའ་དཔོན་ཐོན་པ་སྲི་ཆོད་ཚེ་བརྟན་དམག་མི་དང་བཅས་བཏང་གནང་

སྟེ་བཤད་སྒྲ་གསོད་དགོས་ཞེས་མངོན་གསལ་དུ་བཤད་མེད་ཀྱང་། ངན་རྩ་དེ་མེད་པ་བཟོ་

དགོས་ཞེས་ཁྱབ་འདོམས་གནང་བ་མ་ཟད། དེ་དང་མཐུན་པའི་རྩ་འཛིན་ལག་འཁྱེར་ཞིག་

ཀྱང་བསྐུར་ཡོད་པར་གྲགས།[7] འདི་ནི་རྒྱལ་ཚབ་རྭ་སྒྲེང་རིན་པོ་ཆེས་སྡེ་སྲིད་བཤད་སྒྲ་

བཀའ་བློན་གྱི་གོ་གནས་ནས་གནས་དབྱུངས་བཏང་བ་མ་ཟད་གཞུང་ཞབས་ཁོངས་ནས་

ཕྱིར་འབུད་ཀྱིས་གཏན་ནས་ལངས་རྒྱུ་མེད་པ་བཟོ་རྒྱུའི་ལྐོག་གཡོ་ངན་ཇུས་ཀྱི་བྱ་ཐབས་

དང་བརྣག་སེམས་གནོད་སེམས་ཀྱིས་ཁེངས་པའི་ཐག་གཅོད་ཐབས་རྡུག་ཅིག་ཡིན་པར་

ཐེ་ཚོམ་གཏན་ནས་མེད་དོ། །

གསུམ་པ། རྒྱལ་ཚབ་རྭ་སྒྲེང་རིན་པོ་ཆེས་མདའ་དཔོན་ཐོན་པ་བཏང་ནས་སྡེ་སྲིད་

བཤད་སྒྲ་བཀྲོངས་ཐབས་བྱས་པའི་སྐོར། 

<<བོད་ཀྱི་ལོ་རྒྱུས་རགས་རིམ་གཡུ་ཡི་ཕྲེང་བ་>>ལས། རྒྱལ་ཚབ་རྭ་སྒྲེང་རིན་པོ་

ཆེས་མདའ་དཔོན་ཐོན་པ་སྲི་ཆོད་ཚེ་བརྟན་མངགས་ནས་བཤད་སྒྲ་ཞབས་པད་མེད་པ་

བཟོ་རྒྱུའི་འཆར་གཞི་བསྒྲིགས་ཀྱང་ལམ་ལྷོངས་བྱུང་མེད་དེ། མདའ་དཔོན་ཐོན་པ་འགོ་

6. ཆབ་སྤེལ་ཚེ་བརྟན་ཕུན་ཚོགས་དང་ནོར་བྲང་ཨོ་རྒྱན། བོད་ཀྱི་ལོ་རྒྱུས་རགས་རིམ་གཡུ་ཡི་ཕྲེང་བ། སྨད་ཆ། བོད་ལྗོངས་

བོད་ཡིག་དཔེ་རྙིང་དཔེ་སྐྲུན་ཁང་། སྤྱི་ལོ་ ༢༠༡༦ ཤོག ༤༧༢

7. ཆབ་སྤེལ་ཚེ་བརྟན་ཕུན་ཚོགས་དང་ནོར་བྲང་ཨོ་རྒྱན། བོད་ཀྱི་ལོ་རྒྱུས་རགས་རིམ་གཡུ་ཡི་ཕྲེང་བ། སྨད་ཆ། བོད་ལྗོངས་

བོད་ཡིག་དཔེ་རྙིང་དཔེ་སྐྲུན་ཁང་། སྤྱི་ལོ་ ༢༠༡༦ ཤོག ༤༧༢

དམག་གསང་སྟབས་ཀྱིས་སྙེ་མོར་ཤར་བསྐྱོད་ཐོག བཤད་སྒྲ་སྡོད་ཡུལ་བྱ་སྒོ་གཞིས་འོག་

མ་ཎི་ཐང་པ་ཞེས་པའི་སྤྲོ་ཁང་ནང་བསྡད་ཡོད་པར་ནམ་གུང་ལ་དེའི་མཐའ་བོད་དམག་

གིས་བསྐོར་ཞིང་། ཐོན་པ་མདའ་དཔོན་འཁོར་བཅས་ཤར་རྒྱག་ནང་དུ་འཛུལ་སྐབས་

བཤད་སྒྲས་འཚབ་འཚུབ་མེད་པར་མལ་ནང་དུ་སྟོད་གོས་གྱོན་ནས་ཙོག་པུར་བསྡད་

ཐོག ། མདའ་དཔོན་སྐུ་ཞབས་ཡར་ཕེབས། བཞུགས་གདན་འཇགས་ཞེས་སྔས་འགྲམ་གྱི་

རྐུབ་སྟེགས་ཐོག་བཞག་སྟེ། ང་རྒད་པོ་ངོ་གཡོག་ཁ་ཤས་ལས་མེད་པར་ཤིག་གསོད་པར་

སྟ་རེ་འཕྱར་བའི་དཔེ་བཞིན་དཔོན་དམག་མང་པོ་ཕེབས་དགོས་དོན་གང་ཡོད། འདི་འདྲ་

གནང་དགོས་པའི་རྒྱུ་རྐྱེན་ག་རེ་བྱུང་བ་ཡིན་ནམ་ཞེས་བརྗོད་པར་མདའ་དཔོན་ནས། འདི་

ནི་བླ་དཔོན་གོང་མའི་བཀའ་ཡིན། གནས་ཚུལ་ཇི་བྱུང་ལག་རྩ་འདིར་གསལ་ཡོད་ཅེས་

ལག་རྩའམ་རྒྱལ་ཚབ་ཀྱིས་བསྐུར་བའི་བཀའ་ཡིག་ཕུལ་བར། བཤད་སྒྲས་ལག་འཁྱེར་

དེ་མགོ་བོའ་ིཐོག་གཏུགས་ཙམ་བྱས་ཏེ་མིག་ཀྱང་མ་བལྟས་པར་ཅོག་རྩེའི་སྟེང་བཞག་

ནས། མི་ང་ནི་རྟག་པར་མ་ཉེས་ཁ་གཡོགས་ཕོག་མཁན་ཞིག་ཡིན། མདའ་དཔོན་སྐུ་

ཞབས་ཁྱེད་རང་དགུང་ལོ་ཆུང་ཆུང་རེད། མི་རྒན་ངའི་གནས་ལུགས་འདི་འདྲ་ཡིན་ཞེས་

ཁོང་རང་ཐོག་མ་གཞུང་ཞབས་བྱས་པ་ནས་བཟུང་བོད་སྡེ་པ་གཞུང་གི་ལས་ཚན་ཐེག་པ་

རིམ་འཛེགས་ཀྱི་བརྒྱུད་ཚུལ་དང་། ལ་སིང་དམག་འཐབ་ནང་རང་སྲོག་འདོར་ནུས་ཀྱི་

ཞབས་ཕྱི་ཞུས་པཪ་རྒྱ་བོད་བླ་དཔོན་གོང་མ་ནས་དམིགས་བསལ་བདག་རྐྱེན་དུ་བཀའ་

བློན་བསྐོ་བཞག་སྩལ་ལུགས། མོན་པ་ཤེས་རབ་གྲགས་པས་ཕྱི་རྒྱལ་ལ་མགོ་བཅོལ་

ནས་མོན་ཁུལ་ཟང་ཟིང་བཟོ་སྐབས་རྟ་དབང་དུ་བསྐྱོད་དེ་མཐའ་འདོམས་ཞིབ་དཔྱོད་བྱས་

པ། བྲག་གཡབ་དང་། རྨར་ཁམས། ས་ངན་ཁུལ་སོགས་ལ་ཞིབ་དཔྱོད་དུ་བསྐྱོད་ནས་

ཞོད་འཇགས་གཏན་འཁེལ་བཟོས་པའི་བྱས་རྗེས། རྗེས་སུ་ཤིང་ཡོས་གོར་བོད་བདེ་

གཟར་སྐབས་མཐའ་མཚམས་སུ་བསྐྱོད་ནས་རང་ནུས་ཀྱི་འབད་པ་གང་ཡོད་བྱས་ལུགས་

སོགས་མདོར་ན་གཞུང་དང་། ཆབ་འབངས་མི་སེར་ལ་ཕན་པའི་བསམ་སྦྱོར་ཇི་ཞུས་

རེ་རེ་བཞིན་བཤད་ཐོག མཐའ་མཇུག་ཏུ་ནག་མེད་ཉེས་འགེལ་གྱི་གནས་དབྱུངས་ཕྱིར་

འབུད་བྱུང་ཚུལ་དང་། ད་ལམ་གོར་ཕྱོགས་སུ་འཚམས་འདྲིའི་ཡིག་འགྲུལ་བྱུང་བ་ཡང་དེ་

སྔ་བོད་གོར་ཆིངས་དོན་སྐོར་གཉའ་ནང་ནས། བལ་ཡུལ་གྱི་བློན་ཆེན་འཇང་སྦ་ཐུར་དང་

ཡིག་ཐོག་ཆིངས་མོལ་གྱི་འབྲེལ་བ་བྱས་རྐྱེན་ཉེ་ཆར་བདེ་མཚམས་ཀྱི་འཕྲིན་ཡིག་འབྱོར་

བར་འཚམས་ལན་ཙམ་བཏང་བ་ལས། རང་ངོས་ནས་ཐོག་མཐའ་བར་གསུམ་དུ་གཞུང་

དོན་ལར་རྒྱའི་ཐོག་བློ་ལོག་སེམས་ལོག་སྤུ་ཙམ་ཞུས་རིགས་མེད་པ་དཀོན་མཆོག་དཔང་

པོར་བཞུགས་ཡོད། གནས་ཚུལ་དེ་དག་ཆ་ཚང་ཞུས་ཟིན་རྗེས་ད་ཆ་གསོད་བརྡུང་སྲེག་

གསུམ་གང་ཞིག་གནང་དགོས་ཀྱང་ཁྱེད་ཀྱི་ཕྱག་ན་ཡོད་པས་བཀའ་འབྲེལ་ལྟར་གནང་

རྐྱང་གནང་རོགས་ཞེས་བློ་བག་ཕེབས་པོའ་ིངང་བརྗོད་སྐབས། ཐོན་པ་མདའ་དཔོན་སྲི་

ཆོད་ཚེ་བརྟན་གྱིས་སྡེ་སྲིད་བཤད་སྒྲའི་བཀའ་མོལ་ལ་ཉན་གྱིན་བསམ་བློར་གཡོ་འགུལ་

ཆེན་པོ་ཐེབས་ནས། གལ་སྲིད་མ་ཉེས་ཁ་གཡོགས་ཡིན་ཚེ་གཞུང་ཞབས་བྱས་ཅན་རྒྱ་

ནག་གོང་མའི་སྙན་ལ་འཁྱོལ་བའི་མི་སྣ་གྲགས་ཆེན་འདི་འདྲ་གསོད་ཐལ་གྱུར་ན། རྗེས་

སུ་ང་རང་ལའང་མིང་ཤས་དང་རྙོག་དྲ་ཆེན་པོ་ཇི་ཡོང་ཆ་མི་འཚལ་བས། སྔ་འཕྲོས་ནམ་

ཡང་བྲོས་ཤོར་མི་འབྱུང་བའི་ཆེད་ཚེ་བཙོན་དམ་པོ་ཞིག་ལ་བཅུག་བཞག་ན་འཕྲལ་ཕུགས་

གཉིས་ཀར་ཕན་པར་སྙམ་སྟེ། ད་ཁྱེད་རང་དམར་གསོད་བཏང་ཡོང་སྙམ་པའི་ཞེད་སྣང་

གནང་མི་དགོས། འོན་ཀྱང་བཀའ་ནན་འདི་ཙམ་ཕེབས་ཟིན་པས་ད་མུས་བཞིན་འཇོག་

ཐབས་མེད་པས། སྡེ་དཔོན་ཐོན་པ་རང་དང་མི་རབས་མང་པོར་མཆོད་ཡོན་གྱི་འབྲེལ་བ་

ཧ་ཅང་ཟབ་པའི་སྙེ་མོ་རྒྱལ་བྱེད་དགོན་པའི་འདུ་ཁང་གི་རྩེ་ཐོག་ཏུ་མངོན་ཆུང་གི་བཙོན་

ཁང་བཙན་པོ་ཞིག་བཟོ་བཅུག་ཐོག བཤད་སྒྲའི་དབུ་སྐྲ་བཞར་ནས་དེར་བཅུག་སྟེ་རྒྱལ་

བྱེད་དགོན་པའི་ལས་སྣེ་འགོ་བྱེད་རྣམས་ལ་ནམ་ཡང་བཏང་ཤོར་མི་འབྱུང་བ་དགོས་རྒྱུ་མ་

ཟད། ཕྱི་མི་སུ་དང་ཡང་ཐུག་འཕྲད་བྱེད་དུ་བཅུག་མི་ཆོག་པའི་མངགས་ཆ་ནན་འདོམས་

བྱས་ཤིང་། ཐ་ན་བཤད་སྒྲ་ཡང་སྙིང་གང་དུ་ཡོད་མིན་ཙམ་ཡང་མི་ཤེས་པའི་གསང་རྒྱ་

དམ་བསྒྲགས་བྱས་པར་གྲགས།[8]<<བོད་ཀྱི་སྲིད་དོན་རྒྱལ་རབས་>>ནང་ལ་ཡང་འདི་

དང་གཅིག་མཚུངས་གསལ་ཡོད།[9]

བཞི་པ། སྤྱི་མཁན་དཔལ་ལྡན་དོན་གྲུབ་ཀྱིས་སྡེ་སྲིད་བཤད་སྒྲ་བཙོན་ལས་བཏོན་

ཞིང་རྒྱལ་ཚབ་རྭ་སྒྲེང་རིན་པོ་ཆེ་རྒྱ་ནག་ལ་སྐྱབས་བཅོལ་དུ་ཕེབས་པའི་སྐོར། 

སྐབས་དེ་དུས་ལྷ་སའི་དམངས་ཁྲོད་དུ་འགའ་ཞིག་གིས་སྡེ་སྲིད་བཤད་སྒྲ་དབུ་སྐྲ་

བཞར་ནས་གྲྭ་གཟུགས་ལྟ་བུ་བཟོས་ཏེ་སྙེ་མོ་རྒྱལ་བྱེད་ཚལ་དགོན་པར་བཟང་བཙོན་

ལྟ་བུར་བཞག་ཡོད་རེད་ཅེས་དང་། ཡང་འགའ་ཞིག་གིས་སྡེ་སྲིད་བཤད་སྒྲ་བཀྲོངས་

ཟིན་པ་རེད་ཟེར་བའི་དཀྲོག་གཏམ་ཞིག་ཀྱང་གང་སར་རླུང་བཞིན་ཁྱབ་ཡོད་པས་གནས་

ཚུལ་ངོ་མ་གང་ཡིན་བརྟག་དཔྱད་བྱེད་རྒྱུ་ནི་བཤད་སྒྲའི་ཕྱོགས་གཏོགས་ཚོས་ངེས་པར་

དུ་རྩད་གཅོད་བྱེད་དགོས་པའི་ཁ་ཚ་དགོས་གཏུགས་ཀྱི་བྱ་བ་ཞིག་ཡིན་པས། རྣམ་ཀུན་

དགའ་ལྡན་པའི་གྲྭ་པ་འགའ་རེ་སྣ་ཐག་དང་། སི་པན། མུ་ཟི། དར་རས་སོགས་ཚོང་ཟོག་

ཉུང་ཉུང་རྒྱབ་ཏུ་འཁྱེར་ནས་སྙེ་མ་ཁུལ་གྱི་གྲོང་གསེབ་ཁག་ལ་བཙོངས་ནས་ཚུར་ལམ་

རྒྱལ་བྱེད་ཚལ་དགོན་པ་ནས་སྤོས་ཉོས་ཏེ་འཁྱེར་ཡོང་གི་ཡོད་ཅིང་། སྙེ་མོའ་ིསྤོས་ཞེས་

དུས་ད་ལྟ་ཡང་དབུས་གཙང་ཁུལ་དུ་སྐད་གྲགས་ཆེན་པོ་ཡོད། ཕྱག་མཛོད་དཔལ་ལྡན་

དོན་གྲུབ་ཀྱིས་གསང་བའི་མི་སྣ་མངགས་ཏེ་སྣ་རུའི་ནང་ཡི་གེ་བླུགས་ནས་བཙོན་སྲུང་

པ་བརྒྱུད་བཤད་སྒྲར་སྣ་ཐག་བསྐྱལ་བ་དང་། དེའི་ཡིག་ལན་ཡང་སྣ་རུའི་ནང་བླུགས་

ནས་ཡོང་གི་ཡོད་པས་ཕན་ཚུན་ལྐོག་ནས་འབྲེལ་མཐུད་བྱེད་ཐུབ་པ་བྱུང་ཞིང་། དེ་ནས་

8. ཆབ་སྤེལ་ཚེ་བརྟན་ཕུན་ཚོགས་དང་ནོར་བྲང་ཨོ་རྒྱན། བོད་ཀྱི་ལོ་རྒྱུས་རགས་རིམ་གཡུ་ཡི་ཕྲེང་བ། སྨད་ཆ། བོད་ལྗོངས་

བོད་ཡིག་དཔེ་རྙིང་དཔེ་སྐྲུན་ཁང་། སྤྱི་ལོ་ ༢༠༡༦ ཤོག ༤༦༩

9. སྐུ་ངོ་ཞྭ་སྒབ་པ་དབང་ཕྱུག་བདེ་ལྡན། བོད་ཀྱི་སྲིད་དོན་རྒྱལ་རབས། གླེགས་བམ་གཉིས་པ། བོད་གཞུང་ཤེས་རིག་

དཔར་ཁང་། སྤྱི་ལོ་ ༡༩༨༦ ཤོག ༣༥



96

དཔལ་ལྡན་དོན་གྲུབ་ཀྱིས་དགའ་ལྡན་དགོན་པའི་གནད་ཡོད་མི་སྣ་ཚང་མར་འབྲེལ་བ་

བྱས་ཏེ་བཤད་སྒྲ་བཙོན་ནས་འདོན་རྒྱུའི་འཆར་གཞི་ཚང་མ་སྒྲིག་པ་དང་། དུས་སྐབས་

དེར་རླུང་རྟ་རྒྱུག་པ་ཞིག་གམ་མ་སྒྲིག་ལྷུན་འགྲུབ་ལྟ་བུར་ཕྱི་ལོ་ ༡༨༦༢ ལོར་འབྲས་

སྤུངས་རིགས་གྲྭ་ཆེན་མོའ་ིམཆོད་ཕོགས་གཞུང་ནས་དངུལ་བསྒྱུར་བྱས་རྐྱེན་དེའི་གཏོང་

སྒོར་གྱོང་གུན་ཕོག་པས་བོད་གཞུང་དང་འབྲས་སྤུངས་དགོན་པའི་དབར་ལ་འཁོན་གཞི་

ཆེན་པོ་ཆགས་པས། གོ་སྐབས་དེ་དང་བསྟུན་ནས་འབྲས་སྤུངས་པའི་རྒྱབ་ཏུ་དགའ་ལྡན་

པ་ལངས་ཏེ་དགའ་འབྲས་གཉིས་ཀྱིས་བོད་གཞུང་ལ་ངོ་རྒོལ་ཤུགས་ཆེན་བྱས་རྐྱེན་ལོ་

དེའི་ལྷ་ལྡན་སྨོན་ལམ་ཆེན་མོ་ཡང་འཚོགས་མ་ཐུབ་པའི་ཟིང་ཆ་བསླངས་ཤིང་།[10] དེ་

རྗེས་དགའ་འབྲས་གཉིས་ཟུང་འབྲེལ་བྱས་ཏེ་གྲྭ་ཤར་བཏང་ནས་སྙེ་མོ་རྒྱལ་བྱེད་ཚལ་

དགོན་པ་ནས་བཀའ་ཟུར་བཤད་སྒྲ་བཙོན་ནས་བཏོན་ནས་ལྷ་སར་གདན་ཞུ་བྱས་པ་མ་

ཟད། གདོང་དཀར་ཤོ་སྒོར་འབྲས་སྤུངས་ནས་ཉེན་སྲུང་ཁ་སྣོན་དང་། དགའ་འབྲས་བླ་

སྤྱིས་རྐྱང་ཐང་ན་ཁར་ཐབ་བསུ་གཟབ་རྒྱས་ཞུས་ཡོད། ལྷ་སར་འབྱོར་བའི་ནུབ་མོ་དེ་རང་

ལ་དགའ་འབྲས་གཉིས་ནས་ལྷ་སར་ཡོད་པའི་གཞུང་ཞབས་རྣམས་ལ་སང་ཉིན་ཚོགས་

འདུར་ཕེབས་དགོས་པའི་བརྡ་ཐོ་བཀྲམས་པ་དང་། དེ་མཚུངས་སྦྲ་ནག་ཞོལ་དུ་ཡོད་པའི་

ཁམས་པ་ཇ་ཚོང་བ་དགའ་འབྲས་ཕྱོགས་གཏོགས་སུ་ཡོད་པ་རྣམས་ལ་གྲ་སྒྲིག་ཨང་

གསར་བྱེད་དགོས་པའི་སྐུལ་མ་བཏང་བ་རེད། ཚོགས་འདུའི་སར་བཀའ་ཟུར་བཤད་སྒྲ་

ཕེབས་ཏེ་ཁོ་རང་གི་སྔ་ཕྱིའི་གནས་ཚུལ་དང་། བར་ལམ་ཁོ་རང་ལ་སྤྱི་དོན་སྒེར་ལྷུང་གིས་

ནག་མེད་ཉེས་འགེལ་བྱུང་ཚུལ། སྲིད་སྐྱོང་རྭ་སྒྲེང་གིས་མཛད་འཛོལ་བྱུང་རིགས་ཚང་

མ་ཞིབ་གསུངས་རྗེས་དགའ་འབྲས་དྲུང་སྤྱི་ཟེར་བའི་ཚོགས་འདུའི་མིང་ཐོག་ནས་སྲིད་

སྐྱོང་རྭ་སྒྲེང་རིན་པོ་ཆེ་སྲིད་སྐྱོང་གི་ཐུགས་འགན་ལས་བཤོལ་དགོས་པའི་སྐྱོན་འཛུགས་

10. ཆབ་སྤེལ་ཚེ་བརྟན་ཕུན་ཚོགས་དང་ནོར་བྲང་ཨོ་རྒྱན། བོད་ཀྱི་ལོ་རྒྱུས་རགས་རིམ་གཡུ་ཡི་ཕྲེང་བ། སྨད་ཆ། བོད་

ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། སྤྱི་ལོ་ ༢༠༡༦ ཤོག ༤༧༩

དང་། དགའ་འབྲས་གཉིས་ནས་རྩེ་ཕོ་བྲང་དང་། གཙུག་ལག་ཁང་སོགས་ལ་སྲུང་བྱ་

བཙུགས་པ་དང་། དགའ་འབྲས་གྲྭ་ཤར་དང་སྦྲ་ནག་ཞོལ་ཁམས་རིགས་བཅས་ནས་སྲིད་

སྐྱོང་རྭ་སྒྲེང་གི་བཞུགས་ཡུལ་བཞི་སྡེ་བླ་བྲང་དུ་དཔུང་རྒོལ་བྱས་པར། གཞུང་ཞབས་དང་

གཞུང་དམག་རྣམས་ཀྱང་རིམ་བཞིན་ཕྱིར་འཐེན་བྱས་ཏེ་རྒྱལ་ཚབ་རྭ་སྒྲེང་རིན་པོ་ཆེ་ཨ་

མས་བསྐྱུར་བའི་ཐང་སྟེང་གི་བྱེའུ་ཆུང་བཞིན་གྲོགས་མེད་ཁེར་རྐྱང་ངང་ལུས་པ་རེད།[11]

མདོ་དོན་རྭ་བཤད་གཉིས་ཀྱི་འཐབ་འཁྲུག་བརྒྱུད་རིམ་ཁྲོད་མཐའ་མར་རྭ་སྒྲེང་རྒྱལ་

ཚབ་ལ་ཕམ་ཉེས་བྱུང་བ་དང་བསྟུན་ཁོང་གིས་སྲིད་འཛིན་གྱི་ཕྱག་ཐམ་བསྣམས་ཏེ་ཆིབས་

པ་གཡང་འཛིན་[12]ཟེར་བ་དེར་བཞོན་ནས་ལྷ་ས་བཞི་སྡེ་སྤྲོ་ཁང་ནས་སེ་རར་ཕེབས་པ་

དང་། སེ་ར་ནས་བྱང་རྭ་སྒྲེང་ལ་ཕེབས་ཤིང། རྭ་སྒྲེང་ནས་སྐུ་འབུམ་བརྒྱུད་རྒྱ་ནག་ལ་

བྲོས་བྱོལ་དུ་ཕེབས་[13]དགོས་བྱུང་ཞིང་། མན་ཇུ་གོང་མས་ཁོང་ལ་རྒྱབ་གཉེར་ཡོང་བའི་

ཐུགས་རེ་ཆེན་པོ་གནང་ཡང་། སྐབས་དེར་རྒྱ་ནག་ནང་ལའང་དུས་བདེ་ཞི་འཇགས་མེད་

པར་ཞིང་པའི་གྱེན་ལངས་དང་ཉལ་ཐའི་དམག་འཁྲུག་སོགས་ཕྱི་ནང་གཉིས་ཀའི་རྐྱེན་

ངན་རུ་འཛིང་ནས་ཐུག་པ་ལྟར་འཁོལ་བསྡད་ཡོད་པས་རྒྱབ་གཉེར་ནུས་པ་ཐོན་པ་ཞིག་

མ་བྱུང་། འོན་ཀྱང་མན་ཇུ་སྲིད་གཞུང་གི་གོང་མ་ཐུང་ཁྲིས་ཨམ་བན་བརྒྱུད་ནས་བོད་

11. སྐུ་ངོ་ཞྭ་སྒབ་པ་དབང་ཕྱུག་བདེ་ལྡན། བོད་ཀྱི་སྲིད་དོན་རྒྱལ་རབས། གླེགས་བམ་གཉིས་པ། བོད་གཞུང་ཤེས་རིག་

དཔར་ཁང་། སྤྱི་ལོ་ ༡༩༨༦ ཤོག ༣༧-༤༠ བར་གསལ། 

12. རྗེས་སོར་རྭ་སྒྲེང་རྒྱལ་ཚབ་རྒྱ་ནག་ནས་བོད་ལ་ལོག་ཕེབས་སྐབས་ས་མཚམས་སུ་སྐུ་གཤེགས་པས་སྐུ་གདུང་ཆིབས་

པ་གཡང་འཛིན་གྱི་ཐོག་བྱང་རྭ་སྒྲེང་དུ་གདན་དྲངས་ཤིང་། ཆིབས་པ་དེ་མཇུག་མཐར་བྱང་རྭ་སྒྲེང་རང་དུ་འཆི་འདས་

སུ་སོང་བས་མི་རྣམས་ཀྱིས་ཆིབས་པ་དེའི་བཀའ་དྲིན་དྲན་ཕྱིར་འདྲ་གཟུགས་ཤིག་ལ་གསོབ་བརྒྱངས་ཏེ་བྱང་རྭ་སྒྲེང་

བླ་བྲང་གི་གཉེར་ཚང་འོག་མཛོད་ཀྱི་ཐོག་ཁར་དཔྱངས་ནས་བཞག་ཡོད་པ་དགེ་སློང་བློ་བཟང་དོན་ལྡན་ལགས་ཀྱིས་

དངོས་སུ་གཟིགས་མྱོང་ཞེས་ཁོང་གི་ཕྱག་དེབ་ <<༸རྒྱལ་དབང་སྐུ་ཐོག་གཉིས་ཀྱི་ཞབས་ཞུའི་བསྐལ་བཟང་ལ་ལོངས་

སུ་སྤྱད་པའི་ལོ་རྒྱུས་ཚིག་ཐོ་>>ཞེས་པའི་ཤོག་ངོས་ ༣༣ སྟེང་གསལ་ཡོད། 

13. ཐོན་མདའ་སྨན་གྲོང་ཕྱག་ནང་འཆི་མེད་མགོན་པོ། ༸རྒྱལ་དབང་སྐུ་ཐོག་གཉིས་ཀྱི་ཞབས་ཞུའི་བསྐལ་བཟང་ལ་ལོངས་

སུ་སྤྱད་པའི་ལོ་རྒྱུས་ཚིག་ཐོ། བོད་ཀྱི་དཔེ་མཛོད་ཁང་། ངག་རྒྱུན་ལོ་རྒྱུས་དེབ་ཕྲེང་། ༣༣ སྤྱི་ལོ། ༢༠༡༣ ཤོག ༣༤

གཞུང་ལ་རྭ་སྒྲེང་གི་གྱོད་གཞིའི་སྐོར་ཐག་གཅོད་བྱེད་ཕྱོགས་བཀའ་བཏང་བ་ལྟར། རྭ་

སྒྲེང་གི་སྲིད་སྐྱོང་མཚན་གནས་མེད་པ་བཟོས་ཏེ། ཧོ་ཐོག་ཐུའི་གོ་གནས་རང་འཇགས་

ཐོག ། ཡང་སྲིད་མུ་མཐུད་གདན་འདྲེན་ཞུ་ཆོག་པ་དང་། རྭ་སྒྲེང་སྐུ་ཕྲེང་གོང་མ་ཚོའི་

སྐབས་ཀྱི་འཛིན་དབང་མཆོད་གཞིས་མི་སེར་རྣམས་སྔར་རྒྱུན་འཛིན་བདག་ཆོག་པ་

མ་ཟད། སྲིད་སྐྱོང་འདིའི་སྐབས་བོད་གཞུང་གིས་གསར་དུ་ཕུལ་བའི་མཆོད་གཞིས་མི་

སེར་རྣམས་གཞུང་བཞེས་བྱ་རྒྱུའི་གཏན་འབེབས་བྱས་པ་རེད།[14] འོན་ཀྱང་རྭ་སྒྲེང་སྟོན་

འཁོར་རྣམས་རྒྱ་ནག་ནས་བོད་དུ་ཕྱིར་ཕེབས་སྐབས་ལམ་བར་དུ་སྐུ་གཤེགས་པས་སྐུ་

གདུང་རྭ་སྒྲེང་དུ་གདན་ཞུ་དང་། ཞབས་པད་བཀྲ་ཤིས་ཁང་གསར་དང་། འཁྲུངས་གཞིས་

དངོས་གྲུབ་སྡིང་གི་གཞིས་ཁག་རྣམས་ཐག་ཞོར་འབྲེང་འདྲུད་ལྟ་བུའི་གཞུང་བཞེས་མཐར་

འབྲས་སྤུངས་བློ་གསལ་གླིང་གྲྭ་ཚང་གི་མཆོད་གཞིས་སུ་ཞུས་སྩལ་གྱིས་ཕྱིར་ཞུའི་རྔོ་

མ་ཐོགས་པར་ལུས་པ་རེད།[15]ཡཱ་ཧན་ཀྲང་གིས་བརྩམས་པའི་<<ཏཱ་ལའི་བླ་མའི་རྣམ་

ཐར་>>ནང་། རྭ་སྒྲེང་ཧུ་ཐོག་ཐུ་ལྷ་ས་ནས་བྲོས་རྗེས་མཚོ་སྔོན་བརྒྱུད་པེ་ཅིང་དུ་བཅར་

ཏེ་ཆིང་རྒྱལ་རབས་ཀྱི་སྲིད་གཞུང་ལ་ཞུ་གཏུགས་བྱས་པ་རེད། ཆིང་རྒྱལ་རབས་སྲིད་

གཞུང་གིས་ཕྱོགས་གཅིག་ནས་ཧྥུ་ཅི་ཞིབ་གཅོད་བློན་ཆེན་དུ་བསྐོས་ཏེ་བོད་ལྗོངས་སུ་

དོན་དེ་ཞིབ་གཅོད་བྱེད་པར་བཏང་ཡང་། སྐབས་དེར་ཁམས་ཀྱི་ཉག་རོང་ས་ཆར་ཚོ་པའི་

དབར་ལ་རྩོད་གཞི་ལངས་ནས་ལམ་འགགས་པས་འགྲོ་མ་ཐུབ་པ་རེད། ཕྱོགས་གཅིག་

ནས་འབྲུ་དོན་ཨུ་ཡོན་ལི་ཡུས་ཕུའུ་པེ་ཅིང་དུ་ར་སྦྲགས་བྱེད་པར་བསྐོངས་ཀྱང་། བོད་

བཞུགས་ཨམ་བན་གྱིས་ལི་ཡུས་ཕུའུ་ལ་ངན་བརྒྱབ་བྱས་ནས་འཕྲལ་དུ་མ་བཏང་བ་

རེད། རྗེས་སུ་རྭ་སྒྲེང་ཧོ་ཐོག་ཐུ་པེ་ཅིང་དུ་གཤེགས་པས་གྱོད་གཞི་དེ་ཐག་མ་ཆོད་པར་

14. ཀྲུང་གོའ་ིལོ་རྒྱུས་རིག་གནས་གྲགས་ཅན་གྲོང་ཁྱེར་ལྷ་ས། རྩོམ་སྒྲིག་པ། དབང་འདུས་ཚེ་རིང་། བོད་ལྗོངས་མི་དམངས་

དཔེ་སྐྲུན་ཁང་། སྤྱི་ལོ་ ༢༠༡༨ ཤོག ༡༢༣ 

15. སྐུ་ངོ་ཞྭ་སྒབ་པ་དབང་ཕྱུག་བདེ་ལྡན། བོད་ཀྱི་སྲིད་དོན་རྒྱལ་རབས། གླེགས་བམ་གཉིས་པ། བོད་གཞུང་ཤེས་རིག་

དཔར་ཁང་། སྤྱི་ལོ་ ༡༩༨༦ ཤོག ༤༢

རང་དགར་འཇོག་དགོས་བྱུང་བ་རེད་[16]ཅེས་གསལ་ཡོད། 

བཀའ་ཟུར་བཤད་སྒྲ་སྙེ་མོ་རྒྱལ་བྱེད་ཚལ་དགོན་པར་ཚེ་བཙོན་ལ་བཞུགས་པའི་

སྐབས་སུ་ཐོན་པ་མདའ་དཔོན་སྲི་ཆོད་ཚེ་བརྟན་གྱིས་རྒྱལ་ཚབ་རྭ་སྒྲེང་གི་བཀའ་ལས་

བཟློག་སྟེ་བཤད་སྒྲ་ཚེ་ཐར་ལ་བཏང་བ་དེས་བཤད་སྒྲའི་སྐུ་སྲོག་ལ་གནོད་སྐྱོན་མ་བྱུང་

བ་རེད། དོན་འདིར་བཀའ་དྲིན་རྗེས་དྲན་དང་སྦྲགས་རྗེས་སོར་ཐོན་པ་མདའ་དཔོན་ལ་

ཡིད་ཆེས་བློས་འགེལ་གྱིས་ལྷ་ས་ནས་སེ་རར་ཕེབས་པའི་གཤོངས་ཀ་གླིང་ག་ཟེར་བའི་

ས་སྲུང་དུ་སྲུང་བྱར་བཞག་སྟེ་རྒྱལ་ཚབ་རྭ་སྒྲེང་གཞན་དུ་བྲོས་བྱོལ་ལ་འགྲོར་མ་བཅུག་

པའི་མངགས་བཅོལ་ནན་མོ་བྱས་ཀྱང་། ཐོན་པ་མདའ་དཔོན་གྱིས་རྒྱལ་ཚབ་རྭ་སྒྲེང་ལ་

གསང་བརྡ་བསྐྱལ་བས་རྭ་སྒྲེང་ལྷ་ས་ནས་བྲོས་བྱོལ་དུ་ཕེབས་ཐུབ་པ་བྱུང་མོད། འོན་

ཀྱང་གནད་དོན་འདིར་སྡེ་སྲིད་བཤད་སྒྲ་ཁོང་ཁྲོ་ལངས་ནས་ཐོན་པ་མདའ་དཔོན་ལྷོ་ཁ་གྲ་

ནང་ལ་རྒྱད་ཕུད་དུ་བཏང་ཞིང་། དེ་ནས་དངོས་གཞི་གྲི་བརྒྱབ་ནས་གསོད་སྐབས་ལུས་ལ་

མཚོན་ཆ་མ་ཕོག་པ་དང་། དབུ་ལ་སྟ་རེ་ག་ཚོས་གཞུས་ཀྱང་གནོད་པ་ཕྲ་མོ་ཙམ་ཡང་མ་

ཡོང་སྟབས་མཇུག་མཐར་ས་དོང་གཏིང་རིང་པོ་ཞིག་བྲུས་ནས་མགོ་མཇུག་སློག་ཏེ་གསོན་

པོར་ས་སྦས་བཏང་ནས་བཀྲོངས་པར་གྲགས་ཤིང་། རྗེས་སོར་བཤད་སྒྲའི་དབང་ཆ་ཤོར་

ནས་ཐོན་པའི་མི་རྒྱུད་ཚོས་ས་དོང་དེ་ནས་སྔོག་འདོན་བྱེད་སྐབས་མགོ་མཇུག་སློག་ནས་

སྦས་ཡོད་པ་མངོན་སུམ་དུ་མཐོང་རྒྱུ་ཡོད་འདུག[17]སྐབས་དེར་ལྷ་སའི་དམངས་ཁྲོད་དུ་

ཡང་། ཙི་ཙི་རྫ་མའི་ནང་ལ། །དགའ་འབྲས་གཉིས་ཀྱིས་བཅུག་སོང་། །རྫ་མའི་ཐེམ་བུ་

16. ཡཱ་ཧན་ཀྲང་གིས་བརྩམས། ཝང་ཁྲེང་ཁུན་དང་ཧྲི་ཞུའེ་ལིས་གཉིས་ཀྱིས་བསྒྱུར། ཏཱ་ལའི་བླ་མའི་རྣམ་ཐར། མཚོ་སྔོན་

མི་རིགས་དཔེ་སྐྲུན་ཁང་། སྤྱི་ལོ་ ༡༩༨༦ ཤོག ༢༡༦ 

17. ཐོན་མདའ་སྨན་གྲོང་ཕྱག་ནང་འཆི་མེད་མགོན་པོ། ༸རྒྱལ་དབང་སྐུ་ཐོག་གཉིས་ཀྱི་ཞབས་ཞུའི་བསྐལ་བཟང་ལ་ལོངས་

སུ་སྤྱད་པའི་ལོ་རྒྱུས་ཚིག་ཐོ། བོད་ཀྱི་དཔེ་མཛོད་ཁང་། ངག་རྒྱུན་ལོ་རྒྱུས་དེབ་ཕྲེང་། ༣༣ སྤྱི་ལོ། ༢༠༡༣ ཤོག ༣༤ 



100

བརྟོལ་མཁན། །ཐོན་པའི་མདའ་དཔོན་སྐུ་ཞབས། །[18]ཞེས་དང་། ཡང་བཀའ་ཟུར་བཤད་

སྒྲ་སྙེ་མོ་རྒྱལ་བྱེད་དགོན་དུ་ཚེ་བཙོན་ལ་བཅུག་པའི་སྐོར་ལ། སྙེ་མོ་རྒྱལ་བྱེད་དགོན་

པའི། །ཆོས་མཛད་ཧ་ལོའ་ིམེ་ཏོག ། སྤོས་ལ་དྲི་མ་མི་འདུག ། དྲིང་སྟེ་ཁ་ལ་བཞུགས་

ཤིག །[19] ཅེས་པའི་དམངས་གཞས་ཤིག་ཀྱང་ས་ཁྱབ་རྡོ་ཁྱབ་དུ་གཏོང་སྲོལ་བྱུང་བ་རེད། 

ལྔ་པ། དགའ་ལྡན་ཤར་རྩེའི་ཕྱག་མཛོད་དཔལ་ལྡན་དོན་གྲུབ་ཀྱི་མི་ཚེའི་ལོ་རྒྱུས་

མདོ་ཙམ་གླེང་བ། 

མཚམས་འདིར་སླེབས་དུས་བཀའ་ཟུར་བཤད་སྒྲ་བཙོན་ལས་འདོན་མཁན་དཔལ་

ལྡན་དོན་གྲུབ་ཅེས་པའི་མི་སྣ་འདིའི་མི་ཚེའི་ལོ་རྒྱུས་མདོར་བསྡུས་ཤིག་མ་བཤད་ཀ་

མེད་ཡིན་ཏེ། ཁོ་ནི་སྒྲུང་འདིའི་ནང་གི་མི་སྣ་གལ་ཆེན་ཞིག་ཡིན་པས་གློག་བརྙན་ཞིག་

ལ་མཚོན་ན་འདྲེན་པ་གཙོ་བོ་ཞིག་དང་མི་རྣམས་ཀྱིས་ཤེས་འདོད་ཧ་ཅང་ཆེན་པོ་བྱེད་

པའི་མི་སྣ་ཞིག་ཡིན། དཔལ་ལྡན་དོན་གྲུབ་ནི་ཁམས་རྨི་ལིར་སྐྱེས་ཤིང་། དབུས་སུ་གྲ་

རྒྱུན་ལ་ཡོང་ནས་དགའ་ལྡན་ཤར་རྩེར་སྒྲིག་ཞུགས་ཀྱིས་ཁང་ཚན་རྡོ་ཁང་དང་། མི་ཚན་

རྨི་ལི་མི་ཚན་གྱི་ཁོངས་སུ་བསྡད་པ་དང་། སྨོན་ཚོགས་སྐབས་གཟིམ་ཤག་བཤད་སྒྲར་

བཀའ་འགྱུར་དང་སྒྲོལ་མ་འབུམ་ཐེར་སོགས་ཚུགས་སྐབས་ཇ་མ་བྱེད་པར་ཡོང་ནས་

བཤད་སྒྲ་དང་འབྲེལ་བ་ཐོག་མར་བྱུང་ཞིང་། བར་སྐབས་ཤིག་རྒྱུད་སྟོད་དུ་ཞུགས་ཏེ་རྒྱུད་

པའི་ཆོས་ཐོག་གཉེར་པ་ལོ་གསུམ་ཙམ་བྱས་པ་དང་། དེ་རྗེས་དགའ་ལྡན་ཤར་རྩེ་དགོན་

པའི་ཕྱག་མཛོད་དུ་བསྐོ་བཞག་བྱས། གཟུགས་སྟོབས་ཆེ་ཞིང་གདོང་ལ་གཉེར་མ་མང་

18. ཐོན་མདའ་སྨན་གྲོང་ཕྱག་ནང་འཆི་མེད་མགོན་པོ། ༸རྒྱལ་དབང་སྐུ་ཐོག་གཉིས་ཀྱི་ཞབས་ཞུའི་བསྐལ་བཟང་ལ་ལོངས་

སུ་སྤྱད་པའི་ལོ་རྒྱུས་ཚིག་ཐོ། བོད་ཀྱི་དཔེ་མཛོད་ཁང་། ངག་རྒྱུན་ལོ་རྒྱུས་དེབ་ཕྲེང་། ༣༣ སྤྱི་ལོ། ༢༠༡༣ ཤོག ༣༥

19. ཐོན་མདའ་སྨན་གྲོང་ཕྱག་ནང་འཆི་མེད་མགོན་པོ། ༸རྒྱལ་དབང་སྐུ་ཐོག་གཉིས་ཀྱི་ཞབས་ཞུའི་བསྐལ་བཟང་ལ་ལོངས་

སུ་སྤྱད་པའི་ལོ་རྒྱུས་ཚིག་ཐོ། བོད་ཀྱི་དཔེ་མཛོད་ཁང་། ངག་རྒྱུན་ལོ་རྒྱུས་དེབ་ཕྲེང་། ༣༣ སྤྱི་ལོ། ༢༠༡༣ ཤོག ༣༥

པོ་ཡོད་པ། སྐད་ཀྱི་ང་རོ་འཛེར་བ་ཞིག་ཡོད་པས། ལྷ་སའི་ཕྲུ་གུ་ཆུང་ཆུང་རྣམས་ལ་ཕ་

མས་ཞེད་སྣང་བསྐུལ་ས་ཞིག་ཆགས་ཡོད། གཞི་རྐང་ཁོ་རང་འཇོན་པོ་དང་རྒོད་པོ་ཡོད་

པས་བཤད་སྒྲའི་ཁྱིམ་རྒྱུད་དང་འབྲེལ་བ་ཉེ་པོ་བྱུང་ནས་རིམ་བཞིན་གཞུང་ཞབས་ནང་

ཚུད་དེ་དུས་ཐུང་ལོ་གསུམ་ནང་ཐོག་མར་བླ་ཕྱག་དང་། དེ་ནས་བཀའ་ཚབ་བླ་མ། རྗེས་

སོར་སྐུ་བཅར་སྤྱི་ཁྱབ་མཁན་པོ་ཆགས་ཤིང་། བླ་ཕྱག་ལས་ཁུངས་སུ་བསྐོ་བཞག་བྱུང་

རྗེས་ཞིབ་ཁང་ལས་ཁུངས་ཟེར་བ་བཙུགས་ནས་རྫོང་གཞིས་ལས་འཛིན་ཁག་གིས་ལོ་

མང་གཞུང་འབབ་རྙིང་ཆད་དང་། ཡོང་སྒོ་འབུལ་ཆད་ཡོད་རིགས་ལ་ཞིབ་བཤེར་དང་

སྦྲགས་འར་འདེད་བྱས་པ་མཟད། ཞིབ་ཁང་ལས་ཁུངས་ཀྱི་སྒོ་འགྲམ་དུ་ཁྲོ་ཟངས་ཆེན་

པོ་ཞིག་ནང་གཡག་གི་ཀོ་བ་སྦང་ནས་འཇོག་གི་ཡོད་པ་དང་། ཁོང་གི་རྩིས་ཆད་རྣམས་

ཟླ་ཚེས་འདི་ཚུན་རྩིས་དག་མ་ཞུས་ཚེ་ཀོ་བཏུམ་བརྒྱབ་ཏེ་ཆུ་ལ་གཡུག་གི་ཡིན་བརྗོད་ཀྱི་

ཡོད་པ་མ་ཚད། རེ་ཟུང་ཆུ་ལ་གཡུག་པའི་ལོ་རྒྱུས་ཀྱང་ཡོད་པ་རེད། ཁོ་རང་གི་གཤིས་

ཀ་ཡང་རྩུབ་པོ་ཞིག་ཡོད་པ་དང་། ལས་ཀ་ཚང་མར་འར་འཇུན་ཁོ་ན་བྱེད་པ། རང་གི་ནོར་

འཁྲུལ་ལ་ཁས་ལེན་མི་བྱེད་པ། ད་དུང་ངན་སྤྱོད་ངོ་སོར་འཁྱེར་མཁན་ཞིག་རེད། ལྷག་

པར་དུ་སྙན་གྲགས་ཆེ་ཞིང་བྱས་པ་ཅན་གྱི་དམག་དོན་སྤྱི་ཁྱབ་ཞབས་པད་ཕུ་ལུང་པ་ཚེ་

དབང་རྡོ་རྗེ་དང་། ཞབས་པད་མཚོ་སྒོ་བ་མིག་དམར་ཚེ་རིང་བཀྲོངས་པ་སོགས་བཀའ་

ཤག་ནང་གི་མི་འཇོན་ཐང་ཅན་རྣམས་རེ་རེ་བཞིན་རང་གི་མིག་འོག་རུ་བཅུག་ཏེ་རྩ་མེད་

བཟོ་བ་སོགས་མ་རབས་ཀྱི་སྤྱོད་པ་ཤིན་ཏུ་ངན་པ་ཡོད་པས། གཟིག་ལྤགས་བཀབ་པའི་

བོང་བུ་ཡིས། ལོ་ཏོག་བཟས་མཐར་གཞན་གྱིས་བསད། ཅེས་པ་ལྟར་མཐར་བོད་གཞུང་

གི་དམག་མིས་འཛིན་བཟུང་བྱེད་ཉེར་དཔལ་ལྡན་དོན་གྲུབ་དང་། ཁོ་རང་གི་སྤུན་མགྲོན་

གཉེར་མགོན་པོ་གཉིས་བྲོས་པས་མལ་གྲོ་གུང་དཀར་རྫོང་གི་རྒྱ་མའི་ཕུར་སླེབས་ཉེར་

ཡོད་སྐབས། དཔལ་ལྡན་དོན་གྲུབ་ཀྱིས་མགྲོན་གཉེར་ལ་གསོད་དགོས་ལབ་པས་ཁོས་

མདུང་བསྣུན་ནས་བསད་དེ་འཇིག་རྟེན་ཕ་རོལ་དུ་ཕྱིན་པ་རེད། སྐབས་དེར་བོད་གཞུང་

གིས་དམག་མིས་དཔལ་ལྡན་དོན་གྲུབ་ཀྱི་ཕུང་པོ་བླངས་ཏེ་ལྷ་སའི་མང་ཚོགས་ལ་མིག་

སྟོན་དང་འབྲེལ། དཔལ་ལྡན་དོན་གྲུབ་དང་ངན་འབྲེལ་ཡོད་རིགས་ཚང་མར་ཁྲིམས་

གཅོད་བྱས་པར་གྲགས། དཔལ་ལྡན་དོན་གྲུབ་ཀྱི་སྐོར་ལ་ད་དུང་མང་དུ་བཤད་རྒྱུ་ཡོད་

ཅིང་དགོད་བྲོ་བའི་གཏམ་རྒྱུད་མང་པོ་ཞིག་ཞུ་རྒྱུ་ཡོད་ཀྱང་སྐབས་དོན་དང་མ་འབྲེལ་

ཞིང་ཡིག་ཚོགས་ལ་ཡང་འཇིགས་པས་མདོར་བསྡུས་ཙམ་གྱིས་འཐུས་པར་བྱས་ཡོད་

ལ། ཞིབ་པར་མཁྱེན་འདོད་ན་སྐུ་ངོ་རྩིས་དཔོན་ཞ་སྒབ་པ་དབང་ཕྱུག་བདེ་ལྡན་མཆོག་

གིས་བརྩམས་གནང་བའི་<<བོད་ཀྱི་སྲིད་དོན་རྒྱལ་རབས་>>གླེགས་བམ་གཉིས་པའི་

ཤོག་ངོས་ ༤༨-༥༥ བར་དང་། <<ཀྲུང་གོའ་ིལོ་རྒྱུས་རིག་གནས་གྲགས་ཅན་གྲོང་ཁྱེར་

ལྷ་ས>>ཞེས་པའི་དཔེ་དེབ་ཀྱི་ཤོག་ངོས་ ༢༣༢-༢༣༤ བར་དང་། དེ་བཞིན་རྩོམ་པ་

པོ་བློ་བཟང་སྦྱིན་པ་ལགས་ཀྱིས་བྲིས་གནང་བའི་<<སྤྱི་ཁྱབ་མཁན་པོ་དཔལ་ལྡན་དོན་

གྲུབ་ཀྱི་སྐོར་རགས་ཙམ་གླེང་བ་>>[20]ཞེས་པའི་རྩོམ་ཡིག་བཅས་ལ་སྤྱན་རས་གཡོ་

བར་འཚལ་ཞེས་ཞུ་རྒྱུ་ཡིན། 

དྲུག་པ། སྡེ་སྲིད་བཤད་སྒྲ་དང་གོར་ཥའི་སྲིད་བློན་འཇང་སྦ་ཐུར་གཉིས་དབར་

ཡིག་འབྲེལ་བྱུང་བའི་སྐོར། 

ཕྱི་ལོ་ ༡༨༥༥ ལོར་དགའ་ལྡན་ཤར་རྩེའི་ཕྱག་མཛོད་དཔལ་ལྡན་དོན་གྲུབ་བལ་

ཡུལ་ལ་ཕྱིན་ཏེ་གོར་ཥའི་བློན་ཆེན་འཇང་སྦ་ཐུར་དང་ཐུག་འཕྲད་བྱས་པའི་སྐོར་དེ་ད་

བར་བདག་གིས་མཇལ་མྱོང་བའི་བོད་ཀྱི་ལོ་རྒྱུས་ཡིག་ཆ་ཁག་གི་ནང་གསལ་ཁ་གཏན་

ནས་མེད་ཀྱང་། བལ་ཡུལ་གྱི་ལོ་རྒྱུས་ཡིག་ཆ་ཁུངས་ལྡན་བལ་བོད་དབར་གྱི་འབྲེལ་ལམ་

(Nepal-Tibet Relations 1850-1930 ; years of hopes, Challenges and 

20. བོད་ཀྱི་ལོ་རྒྱུས་དཔྱད་རྩོམ་བདམས་བསྒྲིགས། སྨད་ཆ། ས་རཱ་བོད་ཀྱི་དཔེ་སྐྲུན་ཁང་། ས་རཱ་བོད་ཀྱི་མཐོ་རིམ་སློབ་

གཉེར་ཁང་གི་རིག་གནས་སྐབས་བཅུ་དགུ་པའི་མཐར་ཕྱིན་ཆེད་དེབ། སྤྱི་ལོ་ ༢༠༢༠ ཤོག ༥༠༨-༥༡༥  

Frustrations) ཞེས་པའི་ནང་ཁོང་བལ་ཡུལ་དུ་ཕྱིན་པ་མ་ཟད་སྐབས་དེའི་བལ་ཡུལ་

གྱི་སྲིད་བློན་འཇང་སྦ་ཐུར་དང་ཐུག་འཕྲད་བྱས་ཡོད་པའི་སྐོར་གསལ་བར་གསུངས་ཡོད་

དེ། ཕྱི་ལོ་ ༡༨༥༥ ལོའ་ིདཔྱིད་དུས་སུ་གོར་ཥས་བོད་ལ་དམག་རྒྱག་རྒྱུའི་གྲ་སྒྲིག་ཡོངས་

སུ་གྲུབ་རྗེས་བོད་གཞུང་བཀའ་ཤག་ལ་ཡི་གེ་ཞིག་བསྲིངས་ཤིང་། ཡི་གེ་དེའི་ནང་གོར་

ཕྱོགས་ནས་བོད་གཞུང་ལ་ནམ་ཡང་སྒྲུབ་ཐབས་མེད་པའི་ཆ་རྐྱེན་དོན་ཚན་ཁག་གསུམ་

བཏོན་ཡོད་དེ། དང་པོ། ལྷ་སྡོད་བལ་པོའ་ིཚོང་པ་རྣམས་ལ་གུན་གསབ་ཀྱི་ཆེད་དུ་བོད་

གཞུང་གིས་གོར་ཥར་དངུལ་སྒོར་བྱེ་བ་གཅིག་སྤྲོད་དགོས་པ། གཉིས་པ། སྔོན་ཆད་

བལ་ཡུལ་གྱི་ཁོངས་གཏོགས་སུ་ཡོད་ཀྱང་ད་ལྟ་བོད་ཁོངས་སུ་གཏོགས་པའི་གཉའ་ནང་

དང་སྐྱིད་གྲོང་རྫོང་གཉིས་བལ་ཡུལ་ལ་ཚུར་རང་འཇགས་རྩིས་སྤྲོད་དགོས་པ། གསུམ་

པ། བོད་ཀྱི་ནུབ་ཕྱོགས་སྤུ་ཧྲེང་རྫོང་དུ་ཆགས་པའི་སྟག་ལ་ཀོ་ཊི་ཞེས་པའི་ས་ཆ་དེ་བལ་

ཡུལ་ལ་རྩིས་སྤྲོད་རྒྱུ་བཅས་ཡིན།[21] བོད་གཞུང་གིས་དེ་མ་ཐག་ཏུ་བལ་ཡུལ་གྱི་ཡི་གེ་

དེར་ངོས་ལེན་ཞུ་ཐབས་བྲལ་སྟེ་དགའ་ལྡན་ཤར་རྩེ་དགོན་པའི་ཕྱག་མཛོད་དཔལ་ལྡན་

དོན་གྲུབ་བལ་ཡུལ་ལ་མངགས་གཏོང་གནང་ཞིང། བལ་ཡུལ་སྲིད་བློན་གྱིས་དཔལ་

ལྡན་དོན་གྲུབ་ལ་སྣེ་ལེན་གཟབ་རྒྱས་ཞུས་པ་མ་ཟད། གོར་དམག་ ༢༨༠༠༠ ཙམ་གྱིས་

རུ་སྒྲིག་བཏང་ནས་དགའ་བསུ་ཞུས་ཡོད་པ་ནི་ཕྱོགས་གཅིག་ནས་འཚམས་འདྲིའི་བསུ་

བ་ཞུས་པ་ཞིག་ཡིན་ཁུལ་དང་། ཕྱོགས་གཞན་ཞིག་ནས་གོར་དམག་གི་དཔུང་སྟོབས་

ངོམས་ནས་དཔལ་ལྡན་དོན་གྲུབ་བླ་འཁུམས་སུ་བཅུག་ཆེད་ཡིན་[22]ཞེས་གསལ་ཡོད་

པ་དང་། ཡང་ཕྱི་ལོ་ ༡༨༥༥ ལོའ་ིགོར་བོད་དམག་འཁྲུག་མཇུག་བསྒྲིལ་རྗེས་ལོ་དེའི་ཟླ་

21. འདིའི་སྐོར་ལ་རྒྱས་པར་གཟིགས་འདོད་ཚེ་ཕྱི་ལོ་ ༢༠༢༣ ལོར་འདོན་སྤེལ་ཞུས་པའི་<<བོད་རིག་པ་>>དུས་དེབ་ཀྱི་

ནང་<<བལ་ཡུལ་གྱི་བློན་ཆེན་འཇང་སྦ་ཐུར་རཱ་ནཱ་ཡི་མི་ཚེའི་ལོ་རྒྱུས་ལས་འཕྲོས་ཏེ་གོར་བོད་དམག་འཁྲུག་ཐེངས་

གསུམ་པའི་སྐོར་ལ་མདོ་ཙམ་གླེང་བ། >>ཞེས་པ་དེར་གཟིགས་རོགས། 

22. Prem R. Uprety. Nepal-Tibet relations 1850-1930 years of hopes, Challenges 
and Frustrations. Kathamandu, Second Edition. 1998 P 64

བ་དགུ་པའི་ནང་གོར་བོད་གཉིས་དབར་ཆིངས་ཡིག་འཇོག་རྒྱུར་ཁ་མཐུན་ཞིང་། མཇལ་

དུམ་ཐེངས་དང་པོ་དེ་བལ་ཡུལ་གྱི་རྒྱལ་ས་ཀ་ཋ་མན་གྲུར་འཚོགས་ཀྱང་ཐག་ཆོད་མ་བྱུང་

བས། ཐེངས་གཉིས་པ་དེ་བོད་ཀྱི་ས་ཁོངས་དིང་རི་ཤེལ་དཀར་རྫོང་དུ་འཚོགས་སྐབས་

བལ་ཡུལ་ཕྱོགས་ནས་སྐུ་ཚབ་ཏི་ལག་བྷི་ཀ་རམ་ཐ་པཱ་དང་། བོད་ཕྱོགས་ནས་སྐུ་ཚབ་

དགའ་ལྡན་ཤར་རྩེ་དགོན་པའི་ཕྱག་མཛོད་དཔལ་ལྡན་དོན་གྲུབ་མངགས་གཏོང་མཛད་

ཡོད་པ་རེད།[23] འོན་ཀྱང་སྐབས་དེར་ཕྱོགས་གཉིས་ཀྱི་དབར་རེ་འདུན་དོན་བཞིན་མ་

སྒྲུབ་པའི་ཐོག་དགུན་དུས་ཡིན་པས་ཁ་བ་ཤུགས་ཆེན་བབས་པས་ཕྱོགས་གཉིས་པོ་སོ་

སོའ་ིརང་ཡུལ་ལ་ལོག་ནས་ཆིངས་ཡིག་དངོས་སུ་འཇོག་མ་ཐུབ། མཐར་ཕྱི་ལོ་ ༡༨༥༦ 

ལོའ་ིཟླ་བ་དང་པོའ་ིནང་དཔལ་ལྡན་དོན་གྲུབ་དང་འབྲུག་ཡུལ་གྱི་མི་སྣ་འགའ་ཞིག་བལ་

ཡུལ་གྱི་ས་མཚམས་སུ་ཆིངས་དོན་ལ་ཕེབས་ཤིང་། སྐབས་དེར་བལ་ཡུལ་ཕྱོགས་ནས་

ཀྱང་ལ་ཉག་མཛོ་གཟེངས་ལྟ་བུས་སྔོན་གྱི་དངུལ་སྒོར་བྱེ་བ་གཅིག་བལ་ཡུལ་ལ་སྤྲོད་

མི་དགོས་པར་མཐའ་མཚམས་ཀྱི་རྫོང་ཁག་བཞི་པོ་དེ་དག་བོད་ལ་སྤྲོད་རྒྱུ་དང་། དེའི་

དོད་དུ་བོད་གཞུང་གིས་བལ་ཡུལ་གཞུང་ལ་ལོ་ལྟར་སྒོར་ཁྲི་གཅིག་རེ་སྤྲོད་དགོས་པའི་

བླང་བྱའམ་རེ་འདུན་བཏོན་པ་དེར་བོད་གཞུང་གིས་ཁས་བླངས་ཤིང་། དེ་ནས་ཆིངས་

ཡིག་ངོ་མའི་སྟེང་མཚན་རྟགས་རྒྱག་པར་བཀའ་བློན་བཤད་སྒྲ་དཔལ་འབྱོར་རྡོ་རྗེ་སྐུ་

ངོ་མ་ཕེབས་ཡོད་པ་རེད།[24] གོང་དུ་དྲངས་པའི་དཔྱད་གཞིའི་ལུང་ཚིག་དེ་དག་ལས་

ང་ཚོས་གསལ་པོར་རྟོགས་ཐུབ་པ་ནི་གོར་བོད་དམག་འཁྲུག་བྱུང་བའི་རྗེས་སུ་ཕྱོགས་

གཉིས་དབར་ཆིངས་ཡིག་འཇོག་རྒྱུའི་སྔོན་འགྲོའ་ིགྲོས་མོལ་གྱི་ཆེད་དུ་དཔལ་ལྡན་དོན་

གྲུབ་བོད་གཞུང་གི་སྐུ་ཚབ་བྱས་ནས་ཐེངས་གསུམ་ཙམ་བལ་ཡུལ་གྱི་སྐུ་ཚབ་དང་ཐུག་

23. Prem R. Uprety. Nepal-Tibet relations 1850-1930 years of hopes, Challenges 
and Frustrations. Kathamandu, Second Edition. 1998 P 68

24. Prem R. Uprety. Nepal-Tibet relations 1850-1930 years of hopes, Challenges 
and Frustrations. Kathamandu, Second Edition. 1998 P 71

འཕྲད་བྱས་ཡོད་པ་དང་། ཕྱི་ལོ་ ༡༨༥༦ ལོར་གོར་བོད་གཉིས་དབར་ཆིངས་ཡིག་དངོས་

སུ་འཇོག་སྐབས་བཀའ་བློན་བཤད་སྒྲ་སྐུ་ངོ་མ་བལ་ཡུལ་ལ་ཕེབས་ནས་ཆིངས་ཡིག་ལ་

མཚན་རྟགས་བཀོད་ཡོད་པ་གསལ་པོ་ར་འཕྲོད་ཐུབ། རྒྱུ་མཚན་དེའི་དབང་གིས་སྡེ་སྲིད་

བཤད་སྒྲ་དང་གོར་ཥའི་སྲིད་བློན་འཇང་སྦ་ཐུར་དབར་འབྲེལ་བ་ཞིག་བྱུང་ཡོད་པ་གཏན་

འཁེལ་ནས་བརྗོད་ཐུབ་པ་དང་། འབྲེལ་བ་དེ་མུ་མཐུད་རྒྱུན་མཐུད་བྱེད་རྒྱུ་ནི་འཛམ་གླིང་

སྟེང་གི་ཆབ་སྲིད་པ་ཚང་མའི་འགྲོ་སྟངས་ཤིག་ཡིན་པས། ཚོད་དཔག་བྱས་པ་ལྟར་ན་

དུས་དེ་ནས་བཟུང་མང་ཉུང་ལ་མ་བལྟོས་པར་སྡེ་སྲིད་བཤད་སྒྲ་དང་གོར་ཥའི་སྲིད་བློན་

དབར་ཕན་ཚུན་འཚམས་འདྲིའི་ཡིག་འགྲུལ་དང་ཕན་ཚུན་ཕྱག་རྟགས་ཆུང་ཆུང་དེ་འདྲ་

སྐྱེས་སུ་འབུལ་རེས་ཡོང་རྒྱུ་ཡིན་པ་ནི་ཟུར་བལྟས་ལེབ་མཐོང་ཡིན་པས་མང་པོ་ཞིག་

བརྗོད་ག་ལ་དགོས། 

ཕྱི་ལོ་ ༡༨༦༣ ལོར་བོད་ནང་ར་བཤད་དོན་རྐྱེན་བྱུང་བའི་སྐབས་སུ་སྡེ་སྲིད་བཤད་

སྒྲ་དབང་ཕྱུག་རྒྱལ་པོས་བལ་ཡུལ་གྱི་སྲིད་བློན་འཇང་སྦ་ཐུར་ལ་ཡིག་འབྲེལ་ཞུས་ཏེ་

གོར་དམག་དཔུང་སྡེ་དྲུག་བོད་ལ་དམག་རོགས་གཏོང་རྒྱུའི་འབོད་སྐུལ་ཞུས་པ་བཞིན་

བལ་ཡུལ་རྒྱལ་པོས་ཀྱང་མཐུན་འགྱུར་རོགས་རམ་བྱེད་རྒྱུའི་ཁས་ལེན་བྱས་ཏེ། དམག་

དཔུང་སྡེ་ཤོག་གཉིས་སྔོན་ལ་བོད་ཕྱོགས་རྫོང་དགར་བཏང་ནས་ལམ་བུ་བཟོས་ཤིང་ཆར་

དུས་རྫོགས་རྗེས་དཔུང་སྡེ་ལྷག་མ་བཞི་པོ་དེ་དག་དང་མཉམ་དུ་བོད་ལ་དམག་རོགས་

སུ་འགྲོ་རྒྱུར་གཏན་འཁེལ་བྱས་པ་དང་། དེ་རྗེས་ཕྱི་ལོ་ ༡༨༦༣ ལོའ་ིཟླ་བརྒྱད་པའི་ནང་

བལ་ཡུལ་གྱི་དམག་སྡེ་དྲུག་པོ་དེ་དག་ཝ་ལུང་དུ་འབྱོར་བ་རེད། འོན་ཀྱང་ལོ་དེའི་ཟླ་བ་

དགུ་པའི་ནང་སྡེ་སྲིད་བཤད་སྒྲའི་བང་ཆེན་ཞིག་བལ་ཡུལ་རྒྱལ་ས་ཀ་ཋ་མན་གྲུར་འབྱོར་

ནས་ཆར་དུས་ཀྱིས་རྐྱེན་པས་དམག་དཔུང་མི་གྲངས་སུམ་སྟོང་དང་དེ་རྗེས་རྒྱབ་བསྣོན་

དཔུང་དམག་ཉིས་སྟོང་བཅས་མི་གྲངས་ལྔ་སྟོང་ཙམ་བོད་སར་སླེབས་ན་ཟས་གོས་སྡོད་

མལ་སོགས་ཀྱི་གྲ་སྒྲིག་ཞུ་མི་ཐུབ་ཚུལ་དང་། ད་རེེས་ཞུ་དོན་སྙིང་པོ་བལ་ཡུལ་གཞུང་

ནས་མདེའུ་རང་འགྲིག་གི་མེ་མདའ་བརྒྱད་དང་མེ་སྒྱོགས་རྒྱག་མཁན་གྱི་མི་སྣ་སྐྱིད་གྲོང་

བརྒྱུད་བོད་ལ་གཏོང་རོགས་ཞེས་སླར་ཡང་རེ་སྐུལ་ཞུས་ཤིང་། བལ་ཡུལ་རྒྱལ་པོས་

ཀྱང་སྡེ་སྲིད་བཤད་སྒྲའི་རེ་སྐུལ་དེར་ཁས་ལེན་བྱས་ཏེ་མེ་མདའ་དྲུག་དང་མདེའུ་བརྒྱད་

སྟོང་བསྐུར་ཡང་། བདེ་འཇགས་ལ་ཁ་གཡར་ནས་མེ་སྒྱོགས་གཅིག་ཀྱང་མཁོ་སྤྲོད་བྱས་

མེད། ཡིན་ན་ཡང་ཕྱི་ལོ་ ༡༨༦༤ ལོའ་ིཟླ་བ་བརྒྱད་པའི་ནང་གློ་བུར་དུ་སྡེ་སྲིད་བཤད་སྒྲ་

ཚེ་ལས་འདས་པས་བལ་ཡུལ་གྱི་དཔུང་དམག་རྣམས་ཀྱང་རང་སར་ཕྱིར་ལོག་དགོས་བྱུང་

[25]ཞེས་གསལ་ཡོད། དེ་ནི་ཉག་རོང་མགོན་པོ་རྣམ་རྒྱལ་ཕ་བུ་གཉིས་ཀྱིས་བོད་གཞུང་

ལ་ངོ་ལོག་བྱེད་པར་མགོ་གནོན་ཆེད་བཏང་བ་ཞིག་ཡིན་པ་<<བལ་ཡུལ་གྱི་འཚོ་གནས་

ཐབས་བྱུས་>>ཞེས་པའི་དབྱིན་ཡིག་དཔེ་དེབ་ནང་གསལ་ཡོད་དེ། “ཕྱི་ཟླ་བཅུ་གཉིས་ཀྱི་

ནང་དུ། སྡེ་སྲིད་བཤད་སྒྲས་འཇང་སྦ་ཐུར་ལ་ཕྱག་བྲིས་ཤིག་བསྲིངས་ཏེ་ཉག་རོང་ལ་ཁ་

གཏད་གཅོག་ཆེད་དམག་གི་རོགས་རམ་སློང་ཡོད་པ་དང་། འཇང་སྦ་ཐུར་གྱིས་དམག་མི་

སུམ་སྟོང་དང་མེ་སྒྱོགས་དྲུག་བསྐུར་ཡོད་ཀྱང་། སྡེ་སྲིད་བཤད་སྒྲ་གློ་བུར་དུ་དགོངས་པ་

རྫོགས་ཡོད་”[26]ཅེས་གསལ་ཡོད་པ་ལས་ར་སྤྲོད་གསལ་པོ་བྱེད་ཐུབ། 

25. Prem R. Uprety. Nepal-Tibet relations 1850-1930 years of hopes, Challenges 
and Frustrations. Kathamandu, Second Edition. 1998 PP. 87-88

26. The following December, Desi Sahara wrote to Jang Bahadur requesting military 
assistance against the Nyarong ruler. Jang Bahadur thought he detected an 
opportunity to extend his influence over Tibetan domestic affairs, and offered 
a force of 3000 men to th Desi. Shatra suspected Jang Bahadur’s bona fides, 
however, and reduced his request for assistance to the loan of eight mountain 
guns, ammunition and artillerymen. Jang Bahadur was disappointed, bur sent six 
mountain guns (without artillerymen to handle the weapons) which presumably 
were used in the struggle to suppress the Nyarong chieftain’s rebellion. Desi 
Shatra died in 1864, and Nepal’s subsequent difficulties in obtaining the return 
of the mountain guns provided yet another cause for dissension. Leo E. Rose. 
Nepal Strategy for Survival, Oxford University Press Bombay, Calcutta, Madra. 
1971 Page 122

དེ་བཞིན་ཨ་རིའི་རྩོམ་པ་པོ་རའོ་སི་ལགས་ཀྱིས་བརྩམས་པའི་ཕྱག་དེབ་བལ་ཡུལ་

གྱི་འཚོ་གནས་ཐབས་བྱུས་<<Nepal Strategy for Survival>>ཞེས་པའི་དཔེ་

དེབ་ཀྱི་ཤོག་ངོས་ ༡༢༢ ནང་གསལ་ཡོད་པ་དང་། བལ་ཡུལ་གྱི་ཉེ་རབས་ལོ་རྒྱུས་སྨྲ་བ་

སློབ་དཔོན་ཆེན་མོ་མཱི་ཤཱ་རཱ་(Tirtha Prasad Mishra)ཡིས་བརྩམས་གནང་བའི་བལ་

ཡུལ་གྱི་ལོ་རྒྱུས་ཡིག་ཆ་ཚད་ལྡན་ <<The taming of Tibet: A history account 

of compromise and confrontation in Nepal-Tibet Relations (1900-

1930)>> ཞེས་པའི་ནང་ལ་ཡང་གོང་དང་གཅིག་མཚུངས་བཀོད་འདུག་[27]ཅིང་། དེའི་

ཁུངས་ནི་བལ་ཡུལ་ཕྱི་སྲིད་ལས་ཁུངས་ཀྱི་ཡིག་ཚང་ནང་ཉར་ཚགས་ཞུས་ཡོད་པའི་

གཞུང་ཡིག་ལས་དྲངས་འདུག་[28]པས་ཡིད་ཆེས་ཚད་འཛིན་འཕེར་བའི་གཏམ་ཞིག་

ཡིན་པར་སེམས་སོ། །

མཇུག་གི་གཏམ། 

དུས་རབས་བཅུ་དགུ་པའི་དུས་མཇུག་ཙམ་ལ་བྱུང་ཞིང་འཇིགས་སུ་རུང་བའི་རྭ་

བཤད་དོན་རྐྱེན་ལས་སྐབས་དེའི་དུས་ཀྱི་བོད་ཀྱི་ཆབ་སྲིད་ཀྱི་གནས་སྟངས་དང་། ལྷག་

པར་དུ་བོད་གཞུང་གི་མཐོ་རིམ་མི་སྣའི་ཁྲོད་དུ་ཁྱོད་ཤི་ང་གསོན་གྱི་འཐབ་རྩོད་དང་ནང་

27. The Nepalese Maharaja decided to offer 3000 trained troops to Lhasa with a 
view to extending the Nepalese traders. By August 1863, Six regiments of the 
Nepalese army had already reached the Wallangchung Pass. In the meantime 
Sethia Kazi demanded a loan of eight mountain guns with men and ammunitions. 
The Nepalese Prime Minister was disappointed and he sent six mountain guns 
without any artillery men to man them. Sathia Kazi expired in August 1864 and 
it was another problem for Nepal to get those guns back. Tirtha Prasad Mishra. 
The taming of Tibet: A history account of compromise and confrontation in 
Nepal-Tibet Relations (1900-1930), Delhi. 1991 P 43

28. NAI, Foreign Political Consultation-No. A. 162/ 164, September 1863

ཁུལ་ཆབ་སྲིད་ཀྱི་དབང་ཆའི་འགྲན་རྩོད་ཤུགས་ཆེན་པོ་ཡོད་པ་མཚོན་ཐུབ་ལ། གུས་རང་

གི་བསམ་ཚུལ་ལ། རྭ་བཤད་གཉིས་ཀར་ནོར་འཁྲུལ་ཡོད་པར་མངོན་སྟེ། རྒྱལ་ཚབ་རྭ་

སྒྲེང་རིན་པོ་ཆེས་ཀྱང་སྡེ་སྲིད་ཀྱིས་སྲིད་དམ་སྩལ་ཕྱོགས་སྐོར་ལ་ལྷག་བསམ་རྣམ་དག་

གིས་དགོངས་འཆར་ཕུལ་ཀྱང་། སྡེ་སྲིད་ཀྱི་དགོངས་འཆར་དེ་ལ་དགོངས་བཞེས་དང་

ཞལ་བཞེས་གནང་རྒྱུ་ལྟ་ཅི་རང་གི་དབང་ཆ་བེད་སྤྱོད་ལོག་པ་བཏང་ནས་སྡེ་སྲིད་ཀྱི་གོ་

གནས་ནས་གནས་དབྱུངས་དང་སྦྲགས་གཏན་དུ་མེད་པ་བཟོ་རྒྱུའི་འཆར་གཞི་བཏིང་བ་

ནི་ངོ་མ་ལུས་ལ་སངས་རྒྱས་བཅོམ་ལྡན་འདས་ཀྱི་ངུར་སྨྲིག་གི་ན་བཟའ་བཞེས་མཁན་

ཞིག་གི་བྱ་བ་ཞིག་གཏན་ནས་མིན་ལ། ལྷ་ཆོས་ཀྱི་དྲི་མ་ཕར་བཞག་མི་ཆོས་ཀྱི་དྲི་མ་ཙམ་

ཡང་མི་ལྡན་པའི་རུལ་སྲུངས་ཀྱི་སྤྱོད་པ་ཐ་ཤལ་ཞིག་ཡིན་པར་བརྗོད་ཆོག བཀའ་བློན་

བཤད་སྒྲར་མཚོན་ན་ཡང་ཕྱག་མཛོད་དཔལ་ལྡན་དོན་གྲུབ་ཀྱི་ཤུགས་ཆེའི་རོགས་རམ་

འོག་དགའ་འབྲས་དྲུང་སྤྱི་ཟེར་བའི་ཚོགས་པ་བཙུགས་ཏེ་རྒྱལ་ཚབ་རྭ་སྒྲེང་ལ་ངོ་རྒོལ་

བྱས་པ་མ་ཟད། མཐར་རྒྱལ་ཚབ་བཀྲོངས་རྒྱུའི་བྱུས་ངན་བཤམས་ཡོད་པས་རྒྱལ་ཚབ་

རྒྱ་ནག་ལ་སྐྱབས་བཅོལ་དུ་ཕེབས་དགོས་པའི་གནས་སྟངས་དེ་བཟོས་པ་རེད། 

དཔྱད་གཞི་ཡིག་ཆ་ཁག

1.	 སྐུ་ངོ་ཞྭ་སྒབ་པ་དབང་ཕྱུག་བདེ་ལྡན། བོད་ཀྱི་སྲིད་དོན་རྒྱལ་རབས། གླེགས་བམ་གཉིས་པ། བོད་

གཞུང་ཤེས་རིག་དཔར་ཁང་། ཕྱི་ལོ། ༡༩༨༦

2.	 ཆབ་སྤེལ་ཚེ་བརྟན་ཕུན་ཚོགས་དང་ནོར་བྲང་ཨོ་རྒྱན། བོད་ཀྱི་ལོ་རྒྱུས་རགས་རིམ་གཡུ་ཡི་ཕྲེང་

བ། སྨད་ཆ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ཕྱི་ལོ། ༢༠༡༦

3.	 ཡཱ་ཧན་ཀྲང་གིས་བརྩམས། ཝང་ཁྲེང་ཁུན་དང་ཧྲི་ཞུའེ་ལིས་གཉིས་ཀྱིས་བསྒྱུར། ཏཱ་ལའི་བླ་མའི་

རྣམ་ཐར། མཚོ་སྔོན་མི་རིགས་དཔེ་སྐྲུན་ཁང་། ཕྱི་ལོ། ༡༩༨༦ 

4.	 པ་ཚབ་པ་སངས་དབང་འདུས། ལོ་རྒྱུས་ས་མིང་བརྡ་འགྲེལ། བོད་ལྗོངས་མི་དམངས་དཔེ་སྐྲུན་

ཁང་། ཕྱི་ལོ། ༢༠༢༣

5.	 བོད་ཀྱི་ཕྱི་འབྲེལ་ལོ་རྒྱུས། ཕྱི་ལོ་ ༢༠༠༡ ལོའ་ིདངོས་གཞི་ལྔ་པའི་འཛིན་གྲྭ་ཐུན་མོང། འཕགས་

ཡུལ་ཀིརྟིའི་བྱེས་པ་གྲྭ་ཚང་། ཕྱི་ལོ། ༢༠༢༢

6.	 ཀུན་མཁྱེན། རྒྱལ་ཚབ་ཀྱི་མིང་གི་འབོད་སྲོལ་སྐོར་ལ་དཔྱད་པ། བོད་རིག་པ་ཞིབ་འཇུག ༡༣ 

རྣམ་རྒྱལ་ཚེ་བརྟན་གྱིས་གཙོ་སྒྲིག་ཞུས། མཚོ་སྔོན་མི་རིགས་དཔེ་སྐྲུན་ཁང་། ཕྱི་ལོ། ༢༠༡༤ 

7.	 ཀྲུང་གོའ་ིལོ་རྒྱུས་རིག་གནས་གྲགས་ཅན་གྲོང་ཁྱེར་ལྷ་ས། རྩོམ་སྒྲིག་པ། དབང་འདུས་ཚེ་

རིང་། བོད་ལྗོངས་མི་དམངས་དཔེ་སྐྲུན་ཁང་། ཕྱི་ལོ། ༢༠༡༨ 

8.	 ཐོན་མདའ་སྨན་གྲོང་ཕྱག་ནང་འཆི་མེད་མགོན་པོ། ༸རྒྱལ་དབང་སྐུ་ཐོག་གཉིས་ཀྱི་ཞབས་ཞུའི་

བསྐལ་བཟང་ལ་ལོངས་སུ་སྤྱད་པའི་ལོ་རྒྱུས་ཚིག་ཐོ། བོད་ཀྱི་དཔེ་མཛོད་ཁང་། ངག་རྒྱུན་ལོ་རྒྱུས་

དེབ་ཕྲེང་། ༣༣ ཕྱི་ལོ། ༢༠༡༣ 

9.	 བློ་བཟང་སྦྱིན་པ། སྤྱི་ཁྱབ་མཁན་པོ་དཔལ་ལྡན་དོན་གྲུབ་ཀྱི་སྐོར་རགས་ཙམ་གླེང་བ། བོད་ཀྱི་ལོ་

རྒྱུས་དཔྱད་རྩོམ་བདམས་བསྒྲིགས། སྨད་ཆ། ས་རཱ་བོད་ཀྱི་དཔེ་སྐྲུན་ཁང་། ས་རཱ་བོད་ཀྱི་མཐོ་

རིམ་སློབ་གཉེར་ཁང་གི་རིག་གནས་སྐབས་བཅུ་དགུ་པའི་མཐར་ཕྱིན་ཆེད་དེབ། ཕྱི་ལོ། ༢༠༢༠

10.	 གཙང་སྨྱོན་འཇམ་དབྱངས་དོན་གྲུབ། བལ་ཡུལ་གྱི་བློན་ཆེན་འཇང་སྦ་ཐུར་རཱ་ནཱ་ཡི་མི་ཚེའི་ལོ་

རྒྱུས་ལས་འཕྲོས་ཏེ་གོར་བོད་དམག་འཁྲུག་ཐེངས་གསུམ་པའི་སྐོར་ལ་མདོ་ཙམ་གླེང་བ། བོད་

རིག་པ། ཕྱི་ལོ། ༢༠༢༣ 

11.	 བློ་བཟང་བཤེས་གཉེན། རྒྱལ་ཟུར་རྭ་སྒྲེང་དང་བཀའ་བློན་བཤད་སྒྲ་གཉིས་ཀྱི་ནང་ཁུལ་འགལ་

བའི་སྐོར་ལ་ཞིབ་འཇུག་ཅུང་ཟད་བྱས་པ། དཔྱད་རྩོམ་ནོར་བུའི་ཕྲེང་བ། དེབ་ཕྲེང་བཅུ་གཅིག་

བཙན་བྱོལ་བོད་མིའི་སྤྱི་ཚོགས་ཀྱི་གསར་ཤོག་ཁག་གི་ཐོག་མའི་བྱུང་རིམ་

ལ་དཔྱད་པ། 

The Initial Development of Newspapers in the Tibetan Exile 

Community

འབུམ་རམས་པའི་སློབ་མ། འོད་ཟེར་སྐྱིད། 

ནང་དོན་གནད་བསྡུས། དཔྱད་རྩོམ་འདིར་ཕྱི་ལོ་ ༡༩༦༠ ཙམ་ནས་ ༢༠༢༠ བར་གྱི་

བཙན་བྱོལ་བོད་མིའི་སྤྱི་ཚོགས་ཁྲོད་ཀྱི་གསར་ཤོག་ཁག་གི་ཐོག་མའི་བྱུང་རིམ་ལས་

ཚགས་ཤོག་འགའ་ལས་འཕྲོས་ཏེ་ད་ལྟའི་ཆར་གྱི་བོད་ཡིག་གསར་ཤོག་ཁག་གི་གནས་

བབ་དང་དེ་དག་གི་སྤྱི་ཚོགས་ཁྲོད་ལ་འགན་འཁྲིའི་གྲུབ་འབྲས་ཇི་བྱུང་སྐོར་བཅས་སྟེ་

དོན་ཚན་གསུམ་གྱི་ནང་དབྱེ་ནས་གླེང་བར་འབད་བརྩོན་བྱ་རྒྱུ་ཡིན། 

གནད་ཚིག ཚགས་ཤོག བཙན་བྱོལ། བོད་མི། གསར་ཁང་། 

སྔོན་གླེང་། 

གསར་འགྱུར་རྩོམ་རིག་ནི་[1]རྩོམ་རིག་གི་རྣམ་པ་མི་འདྲ་བ་ཞིག་ལ་གོ་སྟེ་དེ་ནི་

སྐད་ཆའི་སྒྱུ་རྩལ་གྱི་ཉམས་འགྱུར་མི་འདྲ་བ་སྣ་ཚོགས་ལ་བརྟེན་ནས་བྱུང་བའི་བརྗོད་

བྱ་ཕྱིའི་རྣམ་པ་ཅན་ཞིག་ལ་བཤད་ཆོག་པར་གྲགས། གསར་ཤོག་ནི་མི་མང་སྤྱི་ལ་སྣེ་

འཁྲིད་མཁན་གྱི་མེ་ལོང་ལྟ་བུ་ཞིག་ཡིན་པས་བརྗོད་གཞི་འདིས་ཀྱང་བཙན་བྱོལ་བོད་

མིའི་སྤྱི་ཚོགས་ཀྱི་གསར་ཤོག་ཁག་གི་ཐོག་མའི་བྱུང་རིམ་ལ་དཔྱད་པ་ཞེས་པ་ཁ་བྱང་དུ་

བཀོད་ནས་མི་ལོ་དྲུག་ཅུའི་རིང་གི་བཙན་བྱོལ་བོད་མིའི་གསར་ཤོག་ཁག་གི་བྱུང་བ་དང་

1. ཀླུ་མ་ཚལ་ཟླ་བ་ཚེ་རིང་། (༢༠༢༠། ༡༡། ༡༨) གསར་འགྱུར་རྩོམ་ལུས་ཀྱི་དབྱེ་བའི་སྐོར་ཅུང་ཟད་གླེང་བ། ཀྲུང་གོའ་ི

བོད་ལྗོངས་དྲྭ་བ། ཤོག ༡

རྣམ་གྲངས། ཁ་ཕྱོགས་བཅས་ཀྱི་སྐོར་ལ་དཔྱད་ཞིབ་ཀྱི་ལམ་ནས་གླེང་སློང་ཞུ་རྒྱུ་ཡིན། 

དང་པོ། བཙན་བྱོལ་བོད་མིའི་ཚགས་ཤོག་ཁག་གི་བྱུང་བ་དང་འཕེལ་རིམ། 

སྤྱིར་གསར་འགྱུར་རྩོམ་རིགས་ནི་རྩོམ་ལུས་གོ་བདེ་བ་དང་ཚིག་ཉོག་མེད་པ་དོན་

དངོས་དང་མཐུན་པ། ལོ་ཚིག་དང་ཟླ་༠ཚེས་སོགས་ཁ་གསལ་བ། ཡིག་ངོ་ཤེས་པ་ཙམ་

གྱིས་ཀྱང་ཀློག་ཐུབ་པ་དང་གོ་བ་ལེན་ཐུབ་པའི་རྩོམ་གཤིས་ཤིག་དང་མི་མང་ལ་གོ་བརྡ་

སྤྲོད་ཐུབ་པའི་ནུས་པ་དང་ལྡན་པའི་རྩོམ་རིག་ཅིག་ཡིན་པས་བཙན་བྱོལ་ནང་གི་གསར་

འགྱུར་རྩོམ་རིག་དེས་ཀྱང་ཕྱིའི་རྒྱལ་ཁབ་ཁག་ལ་བཙན་བྱོལ་བོད་མའི་གསར་ཤོག་ཁག་

གི་གནས་བབ་ངོ་སྤྲོད་དང་བཙན་བྱོལ་བོད་མི་ཡོངས་ལ་ཡང་རྒྱལ་སྤྱིའི་སྲིད་འབྱོར་རིག་

གསུམ་གྱི་ཤེས་བྱ་མང་པོ་མཁོ་སྤྲོད་བྱས་དང་བྱེད་བཞིན་ཡོད། སྤྱི་ཚོགས་ཀྱི་གནས་

སྟངས་དང་འགྱུར་བ་ལ་བརྟེན་གསར་ཁང་མེད་པ་ནས་ཡོད་པ་སོགས་རིམ་པ་བྱུང་ཡོད་

པ་དང་དེ་དག་ལ་འགྱུར་བ་གང་ལ་གང་འཚམས་ཕྱིན་པས་མི་ལོ་དྲུག་ཅུ་སྔོན་གྱི་བོད་ཡིག་

གི་གསར་ཤོག་ཁག་ལས་འཕྲོས་ཏེ་གླེང་བར་བྱ་རྒྱུ་ཡིན། 

༡༽བོད་མིའི་རང་དབང་། 

ཕྱི་ལོ་ ༡༩༥༩ ལོར་བཞུགས་སྒར་མ་སུ་རིར་བོད་གཞུང་བཀའ་ཤག་ནས་བོད་

མི་རང་ཉིད་ཀྱི་སྐད་ཡིག་ཐོག་ནས་དེང་དུས་དང་མཐུན་པའི་གསར་ཤོག་ཚད་ལྡན་

ཞིག་དགོས་གལ་ཆེ་བར་གཟིགས་ཏེ་༸སྐུའི་གཅེན་པོ་རྒྱལ་ལོ་དོན་གྲུབ་མཆོག་ནས་

ཐུགས་འགན་བཞེས་ཏེ་གསར་ཁང་དེ་ཚུགས་ཡུལ་དང་། དགོས་དངུལ་འཕྲུལ་འཁོར་

ཡོ་བྱེད། ལས་བྱེད་གོ་སྒྲིག་སོགས་གནང་བ་དང་།[2]རང་གཞུང་ནས་རང་དབང་གསར་

2. བོད་གཞུང་ཕྱི་དྲིལ་ལས་ཁུངས། (༢༠༡༠) བོད་གཞུང་ཕྱི་དྲིལ་ལས་ཁུངས་མ་ལག་ཁྱབ་ཁོངས་དང་བཅས་པའི་བྱུང་རིམ་

སྙིང་བསྡུས། སྣར་ཐང་དཔར་ཁང་། རྡ་ས། ཤོག ༢༧། ༢༩

ཁང་གི་འགན་འཛིན་དུ་རྩེ་དྲུང་ཡེ་ཤེས་དར་རྒྱས་བསྐོ་གཞག་གནང་། ཕྱི་ལོ་ ༡༩༦༠ ཟླ་ 

༣ ཚེས་ ༡༠ ཉིན་གསུམ་བཅུའི་དུས་དྲན་དང་སྟབས་བསྟུན་རང་དབང་གསར་ཤོག་འདོན་

ཐེངས་དང་པོ་དེ་སྣུམ་པར་ཐོག་འདོན་སྤེལ་བྱས། དེ་ཡང་། བོད་མིའི་རང་དབང་གསར་

ཤོག་འདི་ཉིད་དང་པོར་ཉིན་རེའི་གསར་ཤོག་དང་། དེ་ནས་བདུན་རེའི་གསར་ཤོག དེ་

རྗེས་ཟླ་ཕྱེད་གསར་ཤོག་སོགས་སུ་འཕོ་འགྱུར་ཕྱིན་པ་བཅས་གསར་ཤོག་དེའིི་གཅིག་

པུ་ལ་འགྱུར་ལྡོག་གྱི་གནས་བབ་སྣ་ཚོགས་བྱུང་འདུག དང་པོ་བོད་མིའི་རང་དབང་གསར་

ཤོག་ཅེས་པའི་གསར་ཤོག་དེ་ཕྱི་ལོ་ ༡༩༦༠ ནས་འགོ་བཙུགས་ཏེ། ཕྱི་ལོ་ ༡༩༩༢ བར་

རྡོར་གླིང་ས་གནས་ནས་འགྲེམས་སྤེལ་བྱས། གསར་ཤོག་འདི་ནི་བོད་མི་རྣམས་བཙན་

བྱོལ་ལ་འབྱོར་རྗེས་ཀྱི་གསར་ཤོག་ཐོག་མ་དེ་ཡིན་པར་གྲགས་པ་དང་། 

༢༽ རང་དབང་སྲུང་སྐྱོབས་གསར་ཤོག

ཕྱི་ལོ་ ༡༩༦༣ ལོར་ཙོང་ཁའི་ལྷ་མོ་ཚེ་རིང་གི་མཐུན་སྦྱོར་འོག ཨ་མདོ་སྦྱིན་

པའི་མིང་ཐོག་ནས་རྡོ་རྗེ་གླིང་དུ་རང་དབང་སྲུང་སྐྱོབས་གསར་ཤོག་ཅེས་པའི་གསར་

ཤོག་གཞན་ཞིག་ཀྱང་འགྲེམ་སྤེལ་གྱིས་གཙོ་བོ་བོད་ནང་གི་འཐབ་འཁྲུག་གི་གནས་ཚུལ་

སྤེལ། དེ་ལྟར་ནའང་། ༡༩༦༥ ལོར་༸གོང་ས་མཆོག་གིས་བཀའ་སློབ་ལམ་སྟོན་འོག་གོང་

གསལ་རང་དབང་གསར་ཤོག་དང་རང་དབང་སྲུང་སྐྱོབས་གསར་ཤོག་གཉིས་ཟླ་བསྒྲིལ་

བྱས་ཏེ། ༡༩༦༩ ཟླ་ ༡༠ ཚེས་ ༢ ཉིན་གན་དྷིའི་འཁྲུངས་སྐར་དང་སྟབས་བསྟུན་གྱིས་

བོད་མིའི་རང་དབང་ཞེས་པའི་གསར་ཤོག་དེ་གྲོད་སྟོད་བསྟན་འཛིན་ཆོས་རྒྱལ་ལགས་

ནས་རྩོམ་སྒྲིག་གིས་དབུ་བརྙེས་ཡོད། ཕྱི་ལོ་ ༡༩༩༣ ལོའ་ིཟླ་ ༨ ཚེས་ ༣༠ ཉིན་ཨ་

མྱེས་རྨ་ཆེན་བོད་ཀྱི་རིག་གཞུང་ཞིབ་འཇུག་ཁང་ལ་རྩིས་སྤྲད་རྩིས་ལེན་བྱས་སྟེ། ཕྱི་ལོ་ 

༡༩༩༦ ལོར་འགལ་རྐྱེན་མི་ཉུང་བ་ཞིག་གི་འདོན་མཚམས་འཇོག་དགོས་བྱུང་འདུག ཕྱི་

ལོ་ ༢༠༢༠  ལོར་ཐེངས་གཉིས་པ་སླར་གསོ་བྱུང་ནས་ད་བར་ཀྱི་གསར་ཤོག་གི་ནང་དོན་

སྙིང་བསྡུས་རྣམས་ཕྱོགས་སུ་བསྡུས་པ་ཡིན་ན། དེའི་ནང་དོན་མང་ཆེ་བ་༸གོང་ས་མཆོག་

དང་བཙན་བྱོལ་བོད་མིའི་གཞུང་འབྲེལ་མི་སྣ་ཁག་གི་མཛད་རྣམ་དང་ཕྱིའི་རྒྱལ་ཁབ་ཁག་

དང་རྒྱ་ནག་དམར་ཤོག་རྒྱལ་ཁབ་ཀྱི་སྐོར་བཅས་རེད་འདུག[3]

༣༽ཤེས་བྱ། 

ཕྱི་ལོ་ ༡༩༦༨ ལོར་བཀའ་ཟུར་བཀྲས་མཐོང་བསྟན་འཛིན་དགེ་བྱེད་ (༡༩༢༩-

༢༠༡༡) དང་བཀའ་བློན་ཁྲི་ཟུར་མཛེས་བཅུ་ཚང་བསོད་ནམས་སྟོབས་རྒྱས། ( ༡༩༣༥-

༢༠༡༢) བཀའ་བློན་ཁྲི་ཟུར་བཀྲས་མཐོང་བསྟན་འཛིན་རྣམ་རྒྱལ་(༡༩༢༩-༢༠༡༡) གསུམ་

གྱིས་བོད་མི་མང་གི་ཤེས་ཡོན་གོང་མཐོར་གཏོང་བར་དམིགས་ཏེ་ཟླ་རེའི་ཤེས་བྱ་དུས་

དེབ་ཞིག་ཟླ་དེའི་ཚེས་ ༡༠ ནས་སྒེར་མིང་ཐོག་པར་སྐྲུན་བྱས། སྤྱིར་འདི་ལ་ཤེས་བྱ་

དུས་དེབ་ཅེས་གསལ་བར་མ་ཟད། རྣམ་པའི་ཆ་ནས་ཀྱང་དུས་དེབ་ཀྱི་རྣམ་པར་རྩོམ་

སྒྲིག་བྱས་མོད། ནང་དོན་དང་རྩོམ་ཐབས་ཀྱི་ཆ་ནས་བོད་དང་བོད་མི་ཞེས་པ་༸གོང་ས་

མཆོག་གི་མཛད་འཕྲིན་དང་། བོད་གཞུང་གི་གནས་ཚུལ། དེའི་ནང་ལ་དམིགས་བསལ་

ཀྱི་ཡ་མཚན་དངོས་བྱུང་ཞེས་པའི་ཚན་པ་ཞིག་དང་། འཛམ་གླིང་གསར་འགྱུར། ཆོས་

ཕྱོགས་གི་གསར་འགྱུར། གལ་ཆེན་ཤེས་ཡོན་གྱི་གསལ་བསྒྲགས། ལོ་གསར་བའི་ལོ་

ཐོ་གསལ་བསྒྲགས་བཅས་ཡོད་པ་རེད། བོད་ནང་གི་གནས་ཚུལ་རྣམས་གསར་འགྱུར་

གྱི་རྣམ་པས་བཀོད་པས་གསར་ཤོག་གི་གྲས་འདྲེན་དགོས་པར་སྙམ།

༤༽ མིག་འབྱེད་གསར་ཤོག 

རྒྱ་གར་ལྷོ་ཕྱོགས་མོན་གྷོ་ས་གནས་གཞོན་ནུའི་རྒྱུན་ལས་ཀྱིས་ ༡༩༨༠ ལོ་ནས་ 

3. བོད་གཞུང་ཕྱི་དྲོལ་ལས་ཁུངས། བོད་གཞུང་ཕྱི་དྲིལ་ལས་ཁུངས་མ་ལག་ཁྱབ་ཁོངས་དང་བཅས་པའི་བྱུང་རིམ་སྙིང་

བསྡུས། སྣར་ཐང་པར་ཁང་། ༢༠༡༠ ཤོག ༢༥ དང་ ༢༦

༡༩༨༥ ལོ་བར་བཏོན་འདུག་ཀྱང་ཞིབ་ཕྲ་ཤེས་རྟོགས་བྱུང་མེད་པའི་སྐོར་པེན་བོད་ཀྱི་

དྲྭ་རྒྱའི་ནང་མི་ལོ་ལྔ་བཅུའི་རིང་གི་ཚགས་ཤོག་དང་དུས་དེབ་ཀྱི་སྐོར་ཞེས་པའི་བརྗོད་

གཞིའི་ནང་བཀོད་འདུག[4]

༥༽བོད་ཀྱི་དུས་བབ། 

ཕྱི་ལོ་ ༡༩༩༦ ལོའ་ིཕྱི་ཟླ་ ༩ ཚེས་ ༡༣ ཉིན་གསར་ཤོག་དེ་བཞུགས་སྒར་རྡ་

རམ་ས་ལ་ཐོག་མར་བཏོན་པ་དང་ཕྱི་ལོ་ནས་ཕྱི་ལོ་ ༡༩༩༧ ལོའ་ིཟླ་ ༦ ཚེས་ ༡༠ ཉིན་

ནས་ཉིན་བཅུ་རེའི་གསར་ཤོག་བསྒྱུར་བ་དང་། ཕྱི་ལོ་ ༢༠༠༨ ལོའ་ི༸སྐུའི་འཁྲུངས་སྐར་

ཉིན་ནས་བཟུང་དྲྭ་རྒྱ་དང་གསར་ཤོག་བརྒྱུད་ནས་གནས་ཚུལ་སྤེལ་གཏོང་བྱེད་འགོ་

བརྩམས། གསར་ཁང་འདིས་༸གོང་ས་མཆོག་གི་བཀའ་སློབ་དང་མཛད་འཕྲིན་གཙོས་

ཆོས་ལུགས་དང་ཆབ་སྲིད། སྤྱི་ཚོགས་འཕྲོད་བསྟེན། ཤེས་ཡོན། ཁོར་ཡུག་སོགས་ཀྱི་

སྐོར་ཉིན་ལྟར་དྲ་རྒྱ་བརྒྱུད་ནས་གནས་ཚུལ་སྤེལ་བཞིན་ཡོད། བོད་ཀྱི་དུས་བབ་ཚགས་

ཤོག་འདི་ཕྱི་ལོ་ ༡༩༩༦ ཟླ་ ༩ ཚེས་ ༡༥ ནས་ ༢༠༢༤ ཟླ་ ༣ ཚེས་ ༡༤ བར་སྤྱིའི་

འདོན་ཐེང་ ༩༦༡ བཏོན་ཐུབ་པ་བྱུང་འདུག

༦༽བོད་ཆོལ་ཁ་གསུམ།

བོད་ཆོལ་ཁ་གསུམ་ཞེས་པའི་ཚགས་ཤོག་དེ་ཕྱི་ལོ་ ༡༩༩༧ ཟླ་ ༡༡ པའི་ཚེས་ 

༡ ཉིན་བོད་རྒྱལ་ཡོངས་ཆོལ་གསུམ་མཉམ་འབྲེལ་དབུས་སྤྱི་ཁྱབ་རྒྱུན་ལས་ཁང་གིས་

རྡ་རམ་ས་ལ་ནས་འགྲེམས་སྤེལ་བྱས་པ་ཞིག་ཡིན་པ་དང་འདོན་ཐེངས་དང་པོ་དེའི་རྩོམ་

སྒྲིག་པ་དཀའ་ཐུབ་རྒྱལ་དང་དངོས་གྲུབ་གཉིས་ཡིན་པ་རེད། འདོན་ཐེངས་ ༡ ནས་ ༢༩ 

བར་གྱི་ཚགས་ཤོག་དེའི་ནང་དོན་གཙོ་བོ་ནི་བཙན་བྱོལ་གཞུང་དང་སྤྱི་ཚོགས་ཀྱི་གནས་

4. ཁྱུང་སྨོན་ལམ། (༢༠༡༢) https://www.pentibet.org

ཚུལ། བོད་ནང་གི་གནས་ཚུལ། བོད་ཀྱི་ལོ་རྒྱུས་དཔྱད་གླེང་སོགས་གཙོ་བོ་བོད་ནང་གི་

ཕྱི་ལ་མི་གསལ་མི་ཐུབ་བའི་གནས་སྟངས་མང་དག་ཅིག་ཕྱི་ལོག་ལ་སྟོན་ཐུབ་དང་ཕྱི་ལ་

ཡོད་པའི་བོད་མི་རྣམས་ལ་གནས་ཚུལ་སྤྲད་རྒྱུ་དེ་བཞིན་བཙན་བྱོལ་བོད་མི་རྣམས་ཀྱི་

གནས་སྟངས་བོད་ནང་དང་ཕ﻿ྱིའི་རྒྱལ་ཁབ་ཁག་ལ་ཤེས་རྟོག་འཇུག་རྒྱུ་དེ་ཡིན་པ་རེད། 

༧༽ནོར་སྡེ། 

ནོར་སྡེ་གསར་ཤོག་དེ་ཕྱི་ལོ་ ༡༩༩༧ ཟླ་ ༧ པའི་ནང་ཐོག་མར་རྡ་རམ་སའི་ནོར་

བུ་གླིང་གར་འགོ་བཙུགས་པ་དང་སྐབས་ཐོག་དེར་ཟླ་རེའི་གསར་ཤོག་ཡིན་པ་རེད། 

ཕྱི་ལོ་ ༡༩༩༧ ལོར་གསར་ཤོག་འདོན་ཐེངས་དྲུག་བྱུང་འདུག ཕྱི་ལོ་ ༡༩༩༧ ནས་

ཕྱི་ལོ་ ༢༠༢༣ བར་ལོ་ཉི་ཤུ་རྩ་དྲུག་གི་རིང་ལོ་རེ་ལ་བཅུ་གཉིས་རེ་པར་ཏེ་ཁྱོན་སྡོམ་ཕྱི་

ལོ་ད་བར་ཚགས་ཤོག་ ༣༢༢ འདོན། 

འོན་ཀྱང་གསར་ཤོག་དེ་ནམ་རྒྱུན་གསར་འགྱུར་གསར་ཤོག་ལྟ་བུ་མ་ཡིན་པར་དེའི་

ནང་དོན་གཙོ་བོ་བོད་ཀྱི་དགོན་སྡེ་ཁག་དང་ས་ཆ་ཁག་ངོ་སྤྲོད་༸གོང་ས་མཆོག་གི་བཀའ་

སློབ་ཟུར་འདོན་བྱས་པ། གབ་ཚིག ལྷུག་རྩོམ་དང་སྙན་ངག་སོགས་བོད་ཀྱི་རིག་གནས་

དང་འབྲེལ་ཡོད་གང་མང་བཀོད་ཡོད་འདུག

༨༽རྩོམ་རིག་གར་ཕྲེང་། 

ཀིརྟི་གྲྭ་ཚང་གི་རྩོམ་རིག་གར་ཕྲེང་དེ་ནི་ཕྱི་ལོ་ ༡༩༩༩ ལོ་ཟླ་བ་ ༡༢ ཚེས་ ༡༠ 

ཉིན་གསར་བཏོན་བྱས་པ་ཞིག་ཡིན་པ་དང་། གསར་ཤོག་དེ་ནི་ཀིརྟིའི་བྱེས་པ་གྲྭ་ཚང་

གི་སློབ་གཉེར་བ་ནང་ཁུལ་རྩོམ་རིག་འགྲན་བསྡུར་དང་ཤེས་ཡོན་སྣ་ཚོགས་ཡར་རྒྱས་

ཆེད་གཙོ་བོར་དམིགས་པའི་གར་སྟེགས་ཤིག་ཡིན་སྟབས་ནང་ཁུལ་ཁོ་ནར་འགྲེམ་སྤེལ་

ཞུ་རྒྱུའི་ཤེས་ཡོན་གསར་ཤོག་ཅིག་རེད་འདུག

༩༽སྤྱི་ཚོགས་མེ་ལོང་། 

པེན་བོད་ཀྱི་རྩོམ་པ་པོ་མཐུན་ཚོགས་ཀྱི་གཙོ་བོར་གཉེར་བྱས་པའི་ཚགས་ཤོག་

ཞིག་ཡིན་པ་དང་སྤྱི་ཚོགས་མེ་ལོང་ཚགས་ཤོག་དེ་ནི་ཕྱི་ལོ་ ༢༠༠༠ ལོའ་ིཟླ་ ༣ པའི་

ནང་ཐོག་མར་འགོ་བཙུགས་ཏེ་ད་བར་ལོ་ ༢༣ ཕྱིན་ཡོད། ཚགས་ཤོག་དེའི་ནང་གཙོ་

བོ་༸གོང་ས་སྐྱབས་མགོན་ཆེན་པོ་མཆོག་གི་བཀའ་སློབ་དང་། མཛད་འཕྲིན་ཁགབཙན་

བྱོལ་བོད་གཞུང་དང་མང་གཙོའི་འཕེལ་རིམ་སྐོར། གྲགས་ཆེན་མི་སྣ་ངོ་སྤྲོད། རྒྱུན་སྤྱོད་

ཤེས་བྱའི་སྐོར། གཞོན་ནུ་ཕོ་མོའ་ིབརྩེ་དུང་གི་སྐོར་ལ་བཅར་འདྲིའི་ལེ་ཚན། གཞན་ཡང་

རྒྱུན་ཤེས་ཀྱི་སྐོར་དང་། རྩོམ་ལུས་འདྲ་མིན་གྱི་ཐོག་ནས་སྤྱི་ཚོགས་ཀྱི་སྣང་བརྙན་མཐོང་

བའི་རྩོམ་རིག་གི་སྐོར། སྤྱི་ཚོགས་ཀྱི་འཕོ་འགྱུར་དང་འགྱུར་ལྡོག་རེ་རེའི་ཁྲོད་ཀྱི་གསར་

འགྱུར་དེ་རིགས་སོགས་དུས་ནས་དུས་སུ་འགྲེམས་སྤེལ་བྱེད་བཞིན་པ་རེད། 

༡༠༽བོད་ཀྱི་བང་ཆེན་གསར་ཤོག 

ཕྱི་ལོ་ ༢༠༠༣ ལོའ་ིཟླ་ ༤ ཚེས་ ༡༨ འགོ་བཙུགས་པ་དང་། དང་ཐོག་མར་ཟླ་ཕྱེད་

ཚགས་པར་དང་། ཕྱི་ལོ་ ༢༠༠༥ ལོའ་ིཟླ་ ༤ ཚེས་ ༢༥ ཉིན་ནས་ཉིན་བཅུའི་ཚགས་

ཤོག་ཏུ་པར་བསྐྲུན་དང་། ཕྱི་ལོ་ ༢༠༠༦ ལོའ་ིཟླ་ ༤ ཚེས་ ༡༨ ཉིན་ནས་བདུན་རེའི་

ནང་ཚགས་ཤོག་ཐིངས་རེར་སྤེལ། དེང་གི་ཆར་འཛམ་གླིང་ནང་རྒྱལ་ཁབ་ཁག་ཉི་ཤུ་སུམ་

བཅུ་ཙམ་གྱི་ནང་འགྲེམས་སྤེལ་བྱེད་བཞིན་ཡོད་པ་རེད། [5]གསར་ཁང་དེའི་གསར་ཤོག་

ནི་རྒྱ་གར་དབུས་གཞུང་དྲིལ་བསྒྲགས་དང་གསར་འགྱུར་ལས་ཁུངས་སུ་ཁྲིམས་མཐུན་

དེབ་སྐྱེལ་བྱས་ཡོད་པ་རེད། གསར་ཁང་འདིས་རྒྱ་རིགས་རྩོམ་པ་པོ་ཞིག་གིས་བོད་ཀྱི་

5. བོད་ཀྱི་གསར་འགོད་མཐུན་ཚོགས། གསར་འགོད་པའི་རྒྱུན་སྤྱོད་ལག་དེབ། ༢༠༡༣ ཤོག ༨

དོན་དངོས་གླེང་བ་དང་། གསེར་འོད་འཕྲོ་བའི་ཞབས་རྗེས། ནགས་ཚང་ཞི་ལུའི་སྐྱིད་

སྡུགབཙན་བྱོལ་ནང་གི་མང་གཙོ། འབའ་ཐང་གི་ལོ་རྒྱུས་སྲིད་པ་རྒན་པོའ་ིངག་སྒྲོས་

སེམས་ཀྱི་ཉི་ཟླ་སོགས་དེབ་མང་ཙམ་རྩོམ་སྒྲིག་དང་པར་སྐྲུན་གནང་ཡོད། ༢༠༠༣ ཟླ་ 

༤ ཚེས་ ༡༨ ནས་ད་བར་བང་ཆེན་གྱི་གསར་ཤོགསྤྱིའི་འདོན་ཐེངས་ ༩༨༨ པར་ཡོད། 

མདོར་ན་ཕྱི་ལོ་[6] ༡༩༦༠ ལོ་ནས་ཕྱི་ལོ་ ༢༠༢༠ ལ་དྭགས་ཕོ་ཉ་དང་འབྲས་ལྗོངས་

བྱ་མ་རྟ། ཝར་ཎའི་བདེན་གཏམ། གཉན་ཆེན་ཐང་ལྷ། ལྡི་ལིའི་དྲང་བདེན། ཡར་རྒྱས་གོང་

འཕེལ། མ་འཁྱོགས་དྲང་ཐིགརྡ་སའི་ཕོ་ཉ། ཟླ་གསར། ནོར་སྡེ། ཕ་ཡུལ་གསར་ཤོག བོད་

ཀྱི་བང་ཆེན་གསར་ཤོག རྒྱལ་སྤྱིའི་བོད་ཀྱི་ཆ་འཕྲིན་གསར་ཤོག བྷོ་ཊི་གསར་ཤོགརྩོམ་

རིག་གར་ཕྲེང་། ལྷོ་ཕྱོགས་ཕོ་ཉ། བག་གསར། རྩོམ་རིག་ཚགས་པར། རྒྱལ་ཞེན་གླེང་

སྟེགས། ལྗང་རླུང་ཚགས་པར། མ་ཡུམ་ཚགས་པར། ཁ་ཚུབ། བོད་ཀྱི་ཡིག་ཟམ། ཆོལ་ཁ་

གསུམ། བོད་མིའི་རྩ་དོན། སུ་སེ་དང་ལིཀ་ཏོན་སིཌ་ཡོན་བོད་མིའི་གསར་འཕྲིན། བཙན་

བྱོལ་ན་ཆུང་ཚགས་པར། སྙིང་སྟོབས་ཚགས་ཤོག་ལ་སོགས་པ་དུས་ནས་དུས་སུ་གཞུང་

སྒེར་གཉིས་ནས་ཚགས་ཤོག་རབ་དང་རིམ་པ་མང་དག་ཅིག་བྱུང་ཡོད། དུས་དང་རྐྱེན་

ལས་དེང་གི་དུས་ལ་ཚགས་ཤོག་མང་པོ་ཞིག་མེད་པ་ཆགས་ཡོད་ལ་སྔར་མེད་པའི་

ཚགས་ཤོག་ཡང་མང་པོ་ཞིག་དེང་སང་སྤྱི་ཚོགས་ལ་འགྲེམ་སྤེལ་བྱེད་བཞིན་ཡོད། 

གཉིས་པ། བཙན་བྱལོ་ཁྲདོ་ཀིྱ་བདོ་ཡིག་གསར་ཤགོ་སྣ་ཚོགས་ཐགོ་མར་བྱུང་བའི་རྒྱུ་རེྐྱན། 

ཕྱི་ལོ་ ༡༩༦༠ ནས་ལོ་ངོ་བཅུ་ཙམ་ཀྱི་རིང་ལ་བཙན་བྱོལ་སྤྱི་ཚོགས་ནང་ལ་བོད་

ཀྱི་སྐད་ཡིག་ནང་ཡོད་པའི་དུས་དེབ་དང་ཚགས་ཤོག་སོགས་དེ་ཙམ་བྱུང་ཐུབ་མེད་པའི་

རྒྱུ་མཚན་ནི་སྐབས་ཐོག་དེར་བོད་ནས་ཡོང་བའི་བོད་མི་ཤེས་ཡོན་པ་ཉུང་ཉུང་ལས་མེད་

6. རབ་གསལ། བསོད་ནམས་ཚེ་རིང་། དུས་བབ། རྡ་ས། ༡༩༩༦ ཤོག ༦

པའི་རྐྱེན་ཡིན་པར་ངེས། [7]ཕྱིས་སུ་བོད་ནས་བོད་མི་ཤེས་ཡོན་པ་མང་དག་ཅིག་བཙན་

བྱོལ་ལ་འབྱོར་ནས་བོད་ཀྱི་སྐད་དང་ཡི་གེ་སོགས་མ་ཉམས་རྒྱུན་འཛིན་གོང་འཕེལ་ལ་

དམིགས་ནས་བཙན་བྱོལ་ནང་ལ་ཤེས་ཡོན་གྱི་སྡིངས་ཆ་སྣ་ཚོགས་ཞིག་བསྐྲུན་ཡོད་དེ་

སྐབས་ཐོག་དེར་བཙན་བྱོལ་ནང་ལ་དུས་དེབ་དང་ཚགས་ཤོག་སོགས་ཀྱི་གྲངས་འབོར་

ཡང་མང་དུ་ཕྱིན་འདུག བོད་ཀྱི་གསར་འགོད་པའི་རྒྱལ་སྤྱིའི་ཚོགས་ཆེན་ཐེངས་དང་

པོའ་ིསྐབས་༸གོང་ས་མཆོག་ནས་གསུངས་ཕྲིན་གནང་དོན་“མཚན་ཉིད་ཚང་བའི་རང་

དབང་མང་གཙོའི་སྲིད་ལུགས་ནང་སྨྲ་བརྗོད་ཀྱི་རང་དབང་གལ་གནད་ཆེན་པོར་ངོས་

འཛིན་བྱེད་ཀྱི་ཡོད་པ་ལྟར་རང་དབང་ཅན་གྱི་གསར་ཤོག་ནི་རྒྱ་ཆེའི་མང་ཚོགས་ཀྱི་མིག་

ལམ་དུ་ཉིན་བཞིན་སྤྱོད་པའི་འཚོ་བའི་ཆ་ལགས་གལ་ཆེན་ཞིག་ཡིན་པར་བརྟེན། གསར་

ཤོག་བརྒྱུད་འཛམ་གླིང་གནས་ཚུལ་འཕོ་འགྱུར་སྤྱི་དང་། སྤྱིར་གཏང་རིག་གསར་ཤེས་བྱ་

སྣ་ཚོགས། བྱེ་བྲག་བོད་དོན་དང་འབྲེལ་བའི་གནས་ཚུལ་རིགས་སྐབས་འཕྲལ་སོ་སོར་

འདོན་སྤེལ་ཐོག་ནས་རྒྱ་ཆེའི་མང་ཚོགས་ཀྱི་བློ་གྲོས་རྒྱ་ཡང་པོར་ཕྱེ་སྟེ་རྣམ་དཔྱོད་བློ་

སྐྱེད་གོང་མཐོར་སྤེལ་བའི་སྲི་ཞུར་ལྷག་བསམ་ཁུར་བརྩོན་ཡུན་བསྲིངས་བྱ་དགོས་པ་

གལ་ཆེ་”[8]ཡིན་སྐོར་གསུངས་པ་བཞིན་བོད་མིའི་ཤེས་ཡོན་པ་སྤྱི་སེམས་ཅན་དག་གིས་

ལག་ལེན་དུ་ལྟར་བ་ཞིག་ཀྱང་ཡིན། 

ཚགས་ཤོག་དེ་དག་འདོན་དགོས་པའི་རྒྱུ་མཚན་གཙོ་བོ་ནི་ཕྱིའི་རྒྱལ་ཁབ་ཁག་གི་

གནས་ཚུལ་བོད་མི་རྣམས་ལ་དུས་ནས་དུས་སུ་གོ་རྟོགས་སྤྲད་རྒྱུ་དང་བཙན་བྱོལ་བོད་མི་

རྣམས་ཀྱི་གནས་སྟངས་ཕྱིའི་མི་རིགས་ལ་ཤེས་རྟོགས་ཡོང་ཆེད་དང་། 

དེ་བཞིན་བོད་མི་མང་ལ་མང་གཙོའི་ལམ་སྲོལ་ལས་རང་དབང་ཅན་གྱི་གསར་

7. མི་ནག་ཚང་ལུང་རིགས་རྒྱལ། ཁྱོད་གསར་འགོད་པ་བྱེད་འདོད་དམ། དུས་བབ་གསར་ཁང་། དྷ་རམ་ས་ལ། ༢༠༠༦ 

ཤོག ༣༠༡

8. བསྟན་འཛིན་རྒྱ་མཚོ། ༸གོང་ས་སྐུ་ཕྲེང་བཅུ་བཞི་པ། གསུང་འཕྲིན། ༡༩༩༧ ཤོག ༡

འགོད་བརྒྱུད་ལམ་ཡང་དགོས་གལ་ཆེ་བར་གྱུར་ཡོད། ཇི་སྲིད་ང་ཚོའི་མང་གཙོའི་ལམ་

ལུགས་དེ་ལག་ལེན་བྱེད་པ་དེ་སྲིད་ཀྱི་ང་ཚོས་རང་དབང་ཅན་གྱི་གསར་འགོད་བརྒྱུད་

ལམ་ཡང་འདོར་མི་ནུས་པ་ཡིན། [9]བོད་མི་བཙན་བྱོལ་བ་ལས་བོད་ཡིག་རྐྱང་པ་ལས་མི་

ཤེས་མཁན་ཚོར་དམིགས་ནས་བོད་རང་གི་སྐད་ཡིག་ཐོག་རྒྱུན་ཤེས་ཀྱི་གོ་རྟོག་མང་ཙམ་

དང་རྒྱལ་སྤྱིའི་སྤྱི་ཚོགས་ཀྱི་གནས་སྟངས་མཁོོ་སྤྲོད་དང་བོད་ཀྱི་ཆོས་དང་རིག་གཞུང་

སོགས་འཛམ་བུ་གླིང་ལ་ཁྱབ་སྤེལ་གཏོང་ཆེད་དམིགས་པ་ཞིག་ཀྱང་ཡིན། 

གསུམ་པ། བཙན་བྱོལ་བོད་མིའི་སྤྱི་ཚོགས་ཁྲོད་ཀྱི་ཚགས་ཤོག་ཁག་གི་བསྐྱེད་

པའི་གྲུབ་དོན། 

བོད་ནང་གི་བོད་མི་རྣམས་ཀྱི་དོན་དངོས་གནས་ཚུལ་དག་ཕྱི་ལ་ཁྱབ་སྤེལ་བྱེད་མ་

ཐུབ་པ་ཚོ་ཕྱི་གསལ་ནང་གསལ་གྱིས་ཕྱིའི་རྒྱལ་ཁབ་ཁག་ལ་འགྲེམས་སྤེལ་ཆེད་གཞུང་

སྒེར་གཉིས་ནས་གསར་ཁང་བཙུགས་ནས་གསར་ཤོག་མང་དག་ཅིག་པར་སྐྲུན་དང་

འགྲེམས་སྤེལ་བྱས་ཡོད་པ་དེ་དག་གི་ཕན་ཐོག་རླབས་ཆེན་བྱུང་ཡོད་པ་རེད། བཙན་

བྱོལ་བོད་མི་གསར་འགོད་པ་དེ་ཚོ་ལ་གསར་འགོད་རིག་པའི་ཆེད་ལས་ཀྱི་ཉམས་མྱོང་

མེད་ནའང་། རང་ཉིད་ཀྱི་ཤེས་ཚད་ལ་བརྟེན་ནས་གསར་འགོད་པའི་ལས་རིགས་ཐོག་

གཅིག་མཚུངས་ཀྱི་ནུས་པ་ཐོན་ཡོད། དེས་ན་བོད་ཀྱི་གསར་འགོད་པའི་རྒྱལ་སྤྱིའི་ཚོགས་

ཆེན་ཐེངས་དང་པོར་ཕེབས་པའི་ཚོགས་བཅར་བ་ཡོངས་ཀྱིས་སྤེལ་བའི་བསྒྲགས་གཏམ་

ལས་མངོན་ཐུབ་པ་ཡིན།[10] དེ་ནི་ཁོ་ཚོ་གསར་འགོད་པ་རྣམས་ཀྱི་༸རྒྱལ་བའི་བཀའ་ཇི་

བཞིན་སྤྱི་ཚོགས་ལ་ཞབས་ཞུ་ལེགས་ཤོས་ནི་གསར་འགྱུར་གནས་ཚུལ་དྲང་བདེན་དང་

རང་དབང་གི་ཐོག་ནས་ཁྱབ་སྤེལ་བྱེད་པ། གསར་འགོད་རང་དབང་མང་ཚོགས་ཀྱིས་

9. བོད་ཀྱི་གསར་འགོད་མཐུན་ཚོགས། བོད་ཀྱི་གསར་འགོད་ལས་རིགས་དང་དེའི་ལག་ལེན། ༡༩༩༩ ཤོག vii

10. བོད་ཀྱི་གསར་འགོད་མཐུན་ཚོགས། བོད་ཀྱི་གསར་འགོད་ལས་རིགས་དང་དེའི་ལག་དེབ། ༡༩༩༩ ཤོག xi

གནས་ཚུལ་ཤེས་རྟོགས་ཆོག་པའི་ཐོབ་ཐང་གཉིས་ནི་དམངས་གཙོའི་ལམ་སྲོལ་ནང་མེད་

ཐབ་མེད་པ་ཞིག་ཡིན་པས་དེ་མི་ཉམས་གོང་འཕེལ་དུ་གཏོང་རྒྱུ་དེ་ལས་འགན་ཡིན་པ་

བཅས་གསུངས་པ་ལ་གཞི་བཅོལ་ནས་ཤེས་ཐུབ། དེ་མིན་ཤེས་བྱ་རྩོམ་སྒྲིག་བྱམས་པ་

བསྟན་འཛིན་ནས་ཀྱང་གསར་འགྱུར་ལས་རིགས་ཀྱི་ནུས་པ་དང་དེའི་འབྲེལ་བ་རང་གི་

མྱོང་བའི་གླེང་མོ་འགའ་ཞེས་པའི་རྩོམ་དེའི་ནང་“མིའི་སྤྱི་ཚོགས་གོང་དུ་འཕེལ་བའི་རྗེས་

སུ་འབྲངས་ཏེ་གསར་ཤོག་དང་། དུས་དེབ། རླུང་འཕྲིན་སོགས་ནི་དེང་སང་མི་རྣམས་ཀྱི་

ཆབ་སྲིད་ཀྱི་འཚོ་བའི་ནང་གི་དགོས་མཁོ་གལ་ཆེན་ཞིག་ལ་གྱུར་ཡོད། དེས་ན་རང་རེ་

བོད་མིའི་སྤྱི་ཚོགས་ཀྱི་གཞུང་སྒེར་གསར་འགྱུར་ལས་རིགས་ཁག་གིས་ཀྱང་ནུས་པ་

ངེས་ཅན་ཞིག་བྱུང་བ་”[11]བཅས་བཀོད་འདུག

ཡིནའང་ཕྱིས་སུ་གསར་ཤོག་མང་པོ་ཞིག་མེད་པ་ཆགས་པ་དང་ཡང་མང་པོ་ཞིག་

མེད་པ་ནས་ཡོད་པ་ཆགས་ཡོད། སྔོན་མར་ཚགས་ཤོག་གི་རྣམ་པ་ཡོད་པའི་གསར་ཁང་

འགའ་དེང་གི་ཆར་བརྙན་འཕྲིན་ཀྱི་ལམ་ནས་མཐོང་རྒྱུ་ཡོད་པ་དེ་འདྲ་ཆགས་ཡོད་དེ་ཚོ་

ནི་དུས་རབས་རིམ་བྱུང་གི་ཡར་རྒྱས་ཀྱི་རྣམ་པ་ཤུགས་ཆེན་པོ་ཡིན། 

དེང་གི་གནས་བབ་ལ་མཚོན་ན་སྤྱི་ཚོགས་དྲྭ་ལམ་དེ་ཤུགས་ཆེ་སོང་བ་དང་ཁྱོད་

བརྙན་(You Tube)སོགས་བཟོ་མཁན་ཇེ་མང་དང་མགྱོགས་ལམ་གྱི་ཆ་ནས་གསར་ཁང་

ཁག་དང་གསར་ཤོག་ཁག་ལས་སྔ་བའི་གནས་ཚུལ་སྤེལ་ཐུབ་ཀྱི་ཡོད། མགྱོགས་ཚད་ཀྱི་

ཆ་ནས་གསར་ཁང་ཁག་དང་ཚགས་ཤོག་ཁག་ལས་མྱུར་བའི་དྲྭ་རྒྱ་ཇེ་མང་ཡིན། དེས་ན་

རྗེས་ཕྱོགས་གསར་ཤོག་དང་གསར་ཁང་ཁག་མི་དགོས་པའི་གནས་སྟངས་དེ་འདྲ་ཡང་

ཆགས་སྲིད་དམ། 

11. བྱམས་པ་བསྟན་འཛིན། བོད་ཀྱི་གསར་འགོད་ལས་རིགས་དང་དེའི་ལས་རིག Press Club of Tibet ༡༩༩༩ 

ཤོག ༤༥

མཇུག་སྡོམ། 

གསར་འགྱུར་གྱི་ལས་རིག་དེ་ནི་ཆབ་སྲིད་དང་རིགས་གཞུང་གང་ལའང་གལ་

ཆེན་པོ་ཡིན་པས་རྒྱལ་ཁབ་ཞིག་ལ་མཚོན་ན་དེ་ནི་མང་གཙོའི་སྡིངས་ཆ་མེད་ཐབས་

མེད་པ་ཞིག་ཡིན། དེ་ནི་སྤྱི་ཚོགས་དང་མི་མང་གི་མགྲིན་ཚབ་ཀྱི་ནུས་པའང་འདོན་གྱི་

ཡོད། བཙན་བྱོལ་བོད་ཀྱི་གསར་ཤོག་ཁག་གིས་ཀྱང་གཙོ་བོ་བོད་ཀྱི་བདེན་མཐའ་གསལ་

ཐབས་ཀྱི་འཐབ་རྩོད་ལས་འགུལ་འཕེལ་རིམ་གྱི་གསར་འགྱུར་དང་བོད་མི་རྣམས་ལ་ཕྱིའི་

འཛམ་བུ་གླིང་གི་གནས་ཚུལ་དང་བོད་ཀྱི་རིག་གཞུང་ཁྱབ་སྤེལ་ཆེད་འབད་པ་བྱས་ཡོད་

པ་རེད། 

མདོར་ན་དཔྱད་ཐུང་འདི་ཕྱི་ལོ་ ༡༩༦༠ ནས་ཕྱི་ལོ་ ༢༠༢༠ བར་གྱི་བཙན་བྱོལ་བོད་

མིའི་ཚགས་ཤོག་འགའ་ཡི་བྱུང་རིམ་ལས་འཕྲོས་ནས་དེ་དག་བྱུང་དགོས་པའི་དམིགས་

ཡུལ་དང་ཚགས་ཤོག་དེ་དག་གི་སྤྱི་ཚོགས་ཁྲོད་ལ་འགན་འཁྲི་དང་གྲུབ་འབྲས་བཅས་ལ་

དཔྱད་པ་གཏང་ཁུལ་བྱས་ཡོད། དེ་བས་དེའི་ཐོག་ལ་དོ་སྣང་དང་ཞིབ་འཇུག་བྱ་མཁན་

རྣམས་ལ་ཡང་ཉམས་ཞིབ་ཀྱི་རམ་འདེགས་ཙམ་ཡོང་བར་དམིགས་ཏེ། དེང་གི་དུས་

རབས་འདིའི་ནང་གསར་འགྱུར་རིག་པ་ནི་ཧ་ཅང་གི་ཁྱབ་རྒྱ་ཆེ་བ་དང་། དེང་རབས་རྩོམ་

རིག་གི་ཆ་ཤས་ལས་དྲྭ་རྒྱའི་རྩོམ་རིག་གི་ཆ་ཤས་ཧ་ཅང་གི་གལ་ཆེན་ཞིག་ཡིན། དེ་བས་

བཙན་བྱོལ་བོད་ཀྱི་གསར་འགྱུར་ཚགས་ཤོག་གི་བྱུང་རིམ་དང་འཕེལ་འགྲོས་ངོ་སྤྲོད་བྱ་

བ་བརྒྱུད་ནས་དུས་རབས་སྔ་མའི་ལོ་རབས་དགུ་ཅུའི་ནང་ཙམ་ནས་ད་ལྟའི་དུས་རབས་

ཀྱི་གསར་འགྱུར་ཚགས་ཤོག་གི་འཕེལ་འགྲོས་དང་གནད་དོན་མང་པོ་ཞིག་སྤྱི་ཚོགས་

ཁྲོད་ལ་ར་སྤྲོད་དང་གསལ་ཁ་འདོན་ཆེད་བརྗོད་གཞི་འདི་བདེམས་གསེས་བྱས་པ་ཡིན། 

དཔྱད་གཞིའི་ཡིག་ཆ། 

1.	 ཀླུ་མ་ཚལ་ཟླ་བ་ཚེ་རིང་། གསར་འགྱུར་རྩོམ་ལུས་ཀྱི་དབྱེ་བའི་སྐོར་ཅུང་ཟད་གླེང་བ། ཀྲུང་གོའ་ི

བོད་ལྗོངས་དྲྭ་བ། ༢༠༢༠ ཤོག ༡

2.	 23 མེ་ལོང་། ལོ་ ༢༡། ཨང་ ༡ ནས་ ༢། སྤྱི་ལོ་ ༡༩༥༠ ནས་ ༡༩༥༡ ཨང་ ༡༡། 

3.	 གཙང་ཕྲུག་སྟོབས། ཨ་རིའི་རླུང་འཕྲིན་ཁང་། ཀུན་གླེང་ལེ་ཚན། ༢༠༡༦

4.	 བསྟན་འཛིན་རྒྱ་མཚོ། ཏཱ་ལའི་བླ་མ་སྐུ་ཕྲེང་བཅུ་བཞི་བ། ཌལ་ཝི་ཌི་ཧོ་ཝར་ཐི་རྩོམ་སྒྲིག་

བྱས། ༡༩༦༢ ཤོག ༥༠། 

5.	 Francoise WANG-TOUTAIN Marie PREZIOSI (2018) Cahier Du Mirror, 

College De FRANCE _1530_ ཤོག ༡༧༡

6.	 ཚེ་རིང་ཤཱཀྱ། གསར་རྩོམ། འབུམ་རམས་པའི་དཔྱད་རྩོམ། ༢༠༠༤ ཤོག ༡༨ དང་ ༣༢། 

7.	 བོད་གཞུང་ཕྱི་དྲིལ་ལས་ཁུངས། བོད་གཞུང་ཕྱི་དྲིལ་ལས་ཁུངས་མ་ལག་ཁྱབ་ཁོངས་དང་བཅས་

པའི་བྱུང་རིམ་སྙིང་བསྡུས། སྣར་ཐང་དཔར་ཁང་། རྡ་ས། ༢༠༡༠ ཤོག ༢༧ དང་ ༢༩

8.	 བོད་གཞུང་ཕྱི་དྲོལ་ལས་ཁུངས། བོད་གཞུང་ཕྱི་དྲིལ་ལས་ཁུངས་མ་ལག་ཁྱབ་ཁོངས་དང་བཅས་

པའི་བྱུང་རིམ་སྙིང་བསྡུས། སྣར་ཐང་པར་ཁང་། ༢༠༡༠ ཤོག ༢༥ དང་ ༢༦ 

9.	 བོད་ཀྱི་གསར་འགོད་མཐུན་ཚོགས། གསར་འགོད་པའི་རྒྱུན་སྤྱོད་ལག་དེབ། Association of 

Tibetan Journalists, Dharamsala ༢༠༡༣ ཤོག ༨

10.	 རབ་གསལ། བསོད་ནམས་ཚེ་རིང་། དུས་བབ། རྡ་ས། ༡༩༩༦ ཤོག ༦

11.	 མི་ནག་ཚང་ལུང་རིགས་རྒྱལ། ཁྱོད་གསར་འགོད་པ་བྱེད་འདོད་དམ། དུས་བབ་གསར་ཁང་གི་

དཔར་བསྐྲུན་བྱས། ༢༠༠༦ ཤོག ༣༠༡

12.	 ༸གོང་ས་སྐུ་ཕྲེང་བཅུ་བཞི་པ། གསུང་འཕྲིན། Press Club of Tibet. ༡༩༩༧  ཤོག༡

13.	 བོད་ཀྱི་གསར་འགོད་མཐུན་ཚོགས། བོད་ཀྱི་གསར་འགོད་ལས་རིགས་དང་དེའི་ལག་ལེན། Press 

club of Tibet  ༡༩༩༩ ཤོག vii

14.	 བོད་ཀྱི་གསར་འགོད་མཐུན་ཚོགས།  བོད་ཀྱི་གསར་འགོད་ལས་རིགས་དང་དེའི་ལག་དེབ། Press 

Club of Tibet ༡༩༩༩ ཤོག xi

པདྨ་ཚེ་བརྟན་ངོ་སྤྲོད་དང་སྐབས་དེའི་བོད་ཀྱི་རྩོམ་རིག་གི་གནས་བབ་སྐོར་

ལ་རགས་ཙམ་དཔྱད་པ། 

འབུམ་རམས་པའི་སློབ་མ། བསྟན་འཛིན་དར་ལྡན། (ནགས་ཤོད་ཅོ་ཀ)

ཏཱ་ལའི་བླ་མ་མཐོ་རིམ་སློབ་གཉེར་ཁང་། 

ནང་དོན་གནད་བསྡུས། དེང་རབས་བོད་ཀྱི་རྩོམ་རིག་ལོ་རྒྱུས་འཕེལ་འགྱུར་དང་

འབྲེལ། པདྨ་ཚེ་བརྟན་ལ་བཅར་འདྲི་བྱས་པའི་ཟིན་ཐོའ་ིབརྩམས་ཆོས་དང་འབྲེལ་ཡོད་

དཔྱད་བརྗོད་ཁག དེ་བཞིན་བོད་ཀྱི་རྩོམ་རིག་ལོ་རྒྱུས་དང་བརྩམས་ཆོས་སོགས་ལ་

གཞི་བཅོལ་ཞིང་། ཁོང་བྱིས་དུས་འཚར་ལོངས་དང་སློབ་ཆུང་ནས་སློབ་ཆེན་བསྐྱོད་པའི་

བརྒྱུད་རིམ་གསལ་འདོན་བྱས་པ་མ་ཟད། ཆེས་ཐོག་མའི་བརྩམས་ཆོས་ངོས་འཛིན་གྱི་སྒོ་

ནས། བརྩམས་སྒྲུང་དང། གློག་བརྙན་བཅས་ཀྱི་གྲངས་འབོར་ཇི་ཡོད་བརྗོད་པ། རྩོམ་པ་

པོའ་ིལམ་དུ་འཇུག་དུས། སྐབས་དེར་བོད་ཀྱི་སྒྱུ་རྩལ་རྩོམ་འབྲིའི་འཕེལ་འགྱུར་ཇི་ལྟར་

ཡིན་མིན། རྩོམ་རིག་སྨྲ་བ་སྔ་ཕྱིའི་ཚབ་མཚོན་རྩོམ་པ་པོ་ཁག་ཅིག་ངོས་འཛིན། གསེད་

བཀྲོལ་རིང་ལུགས་དང་། རྒྱུ་ཆ་དབྱེ་ཞིབ་ཐབས་ལམ་སོགས་གཙོ་བོར་བརྟེན་ཏེ། པདྨ་

ཚེ་བརྟན་སློབ་ཆུང་ནས་སློབ་ཆེན་འགྲིམས་པའི་བརྒྱུད་རིམ་ལ་དཔྱད་པ་དང་། སྐབས་

དེར་བོད་ལ་རྩོམ་འབྲིའི་འཕེལ་འགྱུར་ལ་དཔྱད་པ་ཞེས་ས་བཅད་གཉིས་སུ་བཀྲལ་ཏེ་

སྙིང་བསྡུས་སུ་གླེང་ཡོད། 

གནད་ཚིག པདྨ་ཚེ་བརྟན། བརྩམས་ཆོས། གསར་རྩོམ་གནས་བབ། 

སྔོན་གླེང་། 

བོད་ཀྱི་རྩོམ་རིག་ལོ་རྒྱུས་ནི་གློ་བུར་དུ་བྱུང་བ་ཞིག་མིན་པར། གངས་ཀྱི་ཆུ་བོ་རིང་

མོའ་ིབཞུར་རྒྱུན་ལྟར་མགོ་ཁུངས་གསལ་བའི་བྱུང་རབས་ཅན་ཞིག་ཡིན། དེའི་འབྱུང་

ཁུངས་ནི་བོད་མིའི་འགྲོ་བ་ཐོག་མར་བྱུང་བ་ནས་བརྩི་དགོས་ཤིང་། སྐབས་དེའི་ངག་རྒྱུན་

གྱི་གླུ་གཞས་སོགས་འཕེལ་འགྱུར་རིམ་པར་བྱུང་བའི་ངག་ཐོག་རྩོམ་རིག་ལ་ཐུག་ཡོད། 

བོད་ཀྱི་སྲོལ་རྒྱུན་རྩོམ་རིག་གི་ལོ་རྒྱུས་ནི། མཁས་པའི་ཞལ་རྒྱུན་དང་གླེགས་བམ་

ཁྲོད་ནས་རྫོང་མཐུག་པོར་མཇལ་རྒྱུ་ཡོད་ཀྱང་། བོད་ཀྱི་རྩོམ་རིག་གསར་པ་ནི་ལོ་རབས་

བརྒྱད་ཅུའི་ནང་དར་ཁྱབ་བྱུང་བ་དང་། དེའི་ཁྲོད་དུ་བརྩམས་སྒྲུང་གསར་པའི་སྐོར་སོགས་

མཉམ་དུ་དར་རྒྱས་བྱུང་བ་ནི། བོད་ཀྱི་རྩོམ་རིག་ལོ་རྒྱུས་དཔེ་དེབ་ཁག་ལས་གསལ་ཐུབ། 

བོད་ཀྱི་རྩོམ་རིག་གསར་པའི་ཁྲོད་དོན་གྲུབ་རྒྱལ་དང་ལྗང་བུ་སོགས་རྩོམ་པ་པོ་

རིམ་པར་བྱུང་ཡོད་ལ། པདྨ་ཚེ་བརྟན་ནི་ལོ་རབས་བརྒྱད་ཅུའི་སྨད་དང་དགུ་བཅུའི་

མགོ་སྟོད་ནས་གསར་རྩོམ་གྱི་ལམ་དུ་ཞུགས་པ་ཞིག་ཡིན། ཁོང་གི་ཐོག་མའི་བརྩམས་

སྒྲུང་རྣམས། བོད་ཁུལ་གྱི་རྩོམ་རིག་སྒྱུ་རྩལ་དུས་དེབ་སོགས་སུ་རིམ་པར་བཀོད་

ཅིང་། བརྩམས་སྒྲུང་མི་ཉུང་བ་གསར་རྩོམ་བྱེད་མཁན་གྱི་རྩོམ་པ་པོ་མིག་དཔེར་འོས་

པ་དང་གྲགས་འགུལ་ཅན་ཞིག་ཆགས་ཡོད། 

ཕྱི་ལོ་ ༢༠༠༢ ནས་ ༢༠༠༩ བར་པེ་ཅིན་དུ་གློག་བརྙན་སྒྱུ་རྩལ་གྱི་ཆེད་ལས་སློབ་

སྦྱོང་མཐར་ཕྱིན་ཏེ། རིམ་པས་འཛམ་གླིང་སྡིངས་ཆའི་ཐོག་བོད་ཀྱི་གློག་བརྙན་འཁྲབ་ཁྲིད་

པ་དང་རྩོམ་པ་པོའ་ིམིང་བྱང་གྱེན་དུ་བཏེགས་ཤིང་། བོད་ཀྱི་རྩོམ་རིག་ལོ་རྒྱུས་ཁྲོད་མི་

སྣ་གལ་ཆེན་ཞིག་ཏུ་གྱུར།

བོད་ཀྱི་དོན་དངོས་འཚོ་བ་མཚོན་པའི་གློག་བརྙན་གྱི་མགོ་ཁུངས་ནི། པདྨ་ཚེ་བརྟན་

དང་ཁོང་གི་གློག་བརྙན་བརྩམས་ཆོས་དེ་དག་ཡིན་པར་བརྟེན། ཁོང་གི་མི་ཚེའི་ལོ་རྒྱུས་

ཤེས་རྟོགས་བྱ་རྒྱུ་ནི། བོད་ཀྱི་གློག་བརྙན་གྱི་བྱུང་བ་དང་དེའི་གནད་དོན་གསལ་རྟོགས་

ཐུབ་རྒྱུར་མེད་དུ་མི་རུང་བ་ཞིག་ཆགས་ཡོད་པ་མ་ཟད། ཁོང་གི་ཆེས་ཐོག་མའི་གསར་

རྩོམ་དུས་ཚོད་དང་། དེའི་དཔེ་མཚོན་བརྩམས་ཆོས་ངོས་འཛིན་གྱིས་བོད་ཀྱི་སྒྱུ་རྩལ་

རྩོམ་འབྲིའི་གནས་བབ་གསལ་རྟོགས་ཐུབ་ཕྱིར། པདྨ་ཚེ་བརྟན་གྱི་སྒྱུ་རྩལ་བརྩམས་

ཆོས་ཀྱི་རྒྱབ་ལྗོངས་གནས་སྟངས་རྒྱུས་ལོན་དང་། གསར་རྩོམ་ལམ་དུ་ཞུགས་པའི་དུས་

སྐབས་བརྒྱུད། བོད་ཀྱི་རྩོམ་འབྲི་དར་སྤེལ་གྱི་གནད་དོན་ངེས་ཤེས་ཐུབ་རྒྱུའི་འགག་རྩ་

དང་འབྲེལ་ཡོད་པས། གནད་དོན་འདི་དག་རྒྱུས་ལོན་དང་ཤེས་རྟོགས་གཏིང་ཟབ་ཆེད་

ཅུང་ཙམ་བརྗོད་འདོད།

དང་པོ། པདྨ་ཚེ་བརྟན་སློབ་ཆུང་ནས་སློབ་ཆེན་འགྲིམས་པའི་བརྒྱུད་རིམ་ལ་དཔྱད་པ། 

པདྨ་ཚེ་བརྟན་ནི། སྤྱི་ལོ་ ༡༩༦༨[1] ལོའམ་ ༡༩༦༩[2] ལོའ་ིཟླ་བ་ ༡༢ པར། བོད་མདོ་

སྨད་མཚོ་ལྷོ་བོད་རིགས་རང་སྐྱོང་ཁུལ་དུ་གཏོགས་ཤིང་། ཁྲི་ཀ་རྫོང་ཁུངས་ཀྱི་“མཚར་

བ་ཞང་མཛོ་སྣ་སྡེ་བ་”[3]ཞེས་པར་སྐྱེས། སྤུན་མཆེད་བུ་ཞིག་དང་བུ་མོ་གཅིག་ཡོད་པ་

དང་། སྤུན་མཆེད་གཉིས་ནི་ཆུང་དུས་ཕ་མའི་འཁྲིས་ནས་འཚར་ལོངས་བྱུང་ཡང་། ཁོང་

ནི་ཨ་མྱེ་དམ་པས་ཁོའ་ིཨ་ཞང་གི་སྐྱེ་བ་ཡིན་པར་བསྙད་དེ། ཆུང་དུས་ཨ་མྱེས་ཁྲིད་ཅིང་

ཨ་མྱེའི་གམ་ནས་འཚར་བ་གསལ་མོད།[4] བོད་ཀྱི་གློག་བརྙན་འཁྲབ་ཁྲིད་པ་གྲགས་ཅན་

1. ལྷག་པ་ཆོས་འཕེལ་དང་བྱམས་པ་ཚུལ་ཁྲིམས་སོགས་ཀྱིས་རྩོམ་སྒྲིག་བྱས། བོད་ཀྱི་དེང་རྩོམ་སྤྱི་བཤད། མི་རིགས་དཔེ་

སྐྲུན་ཁང་། ༢༠༡༧ ལོའ་ིཟླ་ ༧ པར་པེ་ཅིན་དུ་པར་ཐེངས་དང་པོ་བརྒྱབ། ཤོག ༡༣༧

2. ལྷ་མོ་ཚེ་བརྟན། པད་མ་ཚེ་བརྟན་གྱི་གློག་བརྙན་ལ་དཔྱད་པ། ཀྲུང་དབྱང་མི་རིགས་སློབ་ཆེན་གྱི་(རམས་འབྱམས་ཞིབ་

འཇུག་མཐར་ཕྱིན་དཔྱད་རྩོམ།) ༢༠༡༥། ༠༥། ༡༣། ལོར་དཔར། ཤོག ༥

3. སྟག་ལྷ་ཐར། པདྨ་ཚེ་བརྟན་གྱི་བརྩམས་སྒྲུང་ཞིབ་འཇུགཚོ་སྔོན་མི་རིགས་སློབ་ཆེན་(རབ་འབྱམས་པའི་བསླབ་གནས་

དཔྱད་རྩོམ།) ༢༠༡༧ ལོའ་ིཟ་ླ ༥ཚེས་ ༢༢ ཉིན། ཤོག ༥

4. ལྷ་མོ་ཚེ་བརྟན། བཅར་འདྲི་ཞུ་ཡུལ། པད་མ་ཚེ་བརྟན། (བཅར་འདྲི།) ཟུར་བཀོད་དང་པོ། གོང་གསལ་པད་མ་

ཚེ་བརྟན་གྱི་གློག་བརྙན་ལ་དཔྱད་པ་ཞེས་པར་བཀོད། བཅར་འདྲིའི་དུས་ཚོད། ༢༠༡༤། ༡༢། ༠༨། (༡༥:༠༠) 

ཤོག ༩༤

པད་མ་ཚེ་བརྟན་གྱི་མི་ཚེའི་ལོ་རྒྱུས། [5] ཞེས་པ་ལས་པདྨ་ཚེ་བརྟན་ལོ་དགུའི་སྐབས་ཕ་

མ་གཉིས་བཟའ་འཐོར་ཕྱིན་ཏེ། ཨ་མས་བསྐྱར་དུ་གཉེན་སྒྲིག་བྱས་པར་བརྟེན། ཁོང་ཚོའི་

ཁྱིམ་ཚང་གི་འཚོ་བའི་འགན་ལེན་ཨ་མྱེ་དམ་པས་ཁུར་དགོས་བྱུང་བ་དང་། ཆུང་དུས་

ཨ་མྱེ་དམ་པའི་སྙོར་སྐྱོང་འོག་འཚར་ལོངས་བྱུང་དགོས་པའི་རྒྱུ་རྐྱེན་དུ་བཤད་འདུག།  །

འོན་ཀྱང་། མི་ཚེའི་འཚར་ལོངས་དང་བྱ་བའི་བརྒྱུད་རིམ་སྐོར་ཁོང་ཉིད་ལ་ཚོགས་

སྒེར་གཞན་ནས་བཅར་འདྲི་བྱས་པའི་བརྙན་དང་ཡིག་ཐོག་ཏུ་བཀོད་པ་གང་ལ་བལྟས་

ཀྱང་། བྱིས་དུས་ནས་ཕ་མ་གཉིས་ཁ་ཁར་གྱེས་པ་ལས། ཁོང་ཚོའི་ཁྱིམ་ཚང་ལྟ་སྐྱོང་ཚང་

མ་ཨ་མྱེ་དམ་པས་འཁྱེར་དགོས་བྱུང་ཚུལ་གསལ་གྱི་མེད་པ་མ་ཟད། གནས་ཚུལ་དེ་ཙམ་

ལས་ལུང་ཁུངས་ཁ་གསལ་ཞིག་ཀྱང་མ་མཐོང་། བྱིས་དུས་ཀྱི་འཚར་ལོངས་ཟུར་སྣེ་ཞིག་

ལ་འགྲེལ་བརྗོད་བྱེད་སྟངས་ཅུང་ཟད་མི་མཐུན་པ་གཉིས་ལས། ཨ་མྱེ་དམ་པས་ཨ་ཞང་

གི་སྐྱེ་བ་ཡིན་ཚུལ་སོགས་བཤད་ཅིང་། བྱིས་དུས་ནས་ཨ་མྱེས་ཁྲིད་དེ་འཚར་ལོངས་

བྱུང་ཚུལ་བརྗོད་པ་དེ་བདེན་ཤོས་ཆེ་བ་ལས། ཕྱི་མའི་བཤད་ཚུལ་དོན་དངོས་གང་ཡིན་

བསྐྱར་དུ་དཔྱད་ཞིབ་བྱ་རྒྱུར་ལྷག་ཡོད། 

ཨ་མྱེ་ཆོས་མཆོག་ནི་སྔགས་པ་ཞིག་ཡིན་ལ། བོད་ཡིག་དང་འདོན་ཆོག་ཤེས་

མཁན་ཞིག་ཡིན་པ་མ་ཟད། ལག་ཤེས་ཁྲོད་ཀྱི་ཤིང་བཟོ་དང་བཟོ་བ་ཞིག་ཀྱང་ཡིན་འདུག་

པར་བརྟེན། [6]ཨ་མྱེ་དམ་པ་བརྒྱུད་ཆུང་དུས་ནས་བོད་ཡིག་འབྲི་ཀློག་ཤེས་པ་སྟེ། ‘‘བོད་

5. རིག་འབྱུང་དོན་གྲུབ་བཀྲ་ཤིས་ནས་དབྱིན་ཡིག་ཏུ་བརྩམས། གཡག་ཕྱུག་ཕུན་ཚོགས་ཆོས་འཕེལ་གྱིས་བསྒྱུར་བ། བོད་ཀྱི་

གློག་བརྙན་འཁྲབ་ཁྲིད་པ་གྲགས་ཅན་པད་མ་ཚེ་བརྟན་གྱི་མི་ཚེའི་ལོ་རྒྱུས། བོད་ཀྱི་དུས་བབ། ༢༠༢༣། ༠༩། ༢༥། (དྷ་

ས།

6. ལྷ་མོ་ཚེ་བརྟན། བཅར་འདྲི་ཞུ་ཡུལ། པད་མ་ཚེ་བརྟན། (བཅར་འདྲི།) ཟུར་བཀོད་དང་པོ། གོང་གསལ་པད་མ་ཚེ་བརྟན་

གྱི་གློག་བརྙན་ལ་དཔྱད་པ་ཞེས་པར་བཀོད། བཅར་འདྲིའི་དུས་ཚོད། ༢༠༡༤། ༡༢། ༠༨། (༡༥:༠༠༡༧:༠༠) ཤོག ༩༤

ཡིག་ཐད་ང་ལ་ཁ་ཏོན་སོགས་འདོན་དུ་བཅུག་པས་དེ་ཕྱོགས་ཀྱི་གོ་ཆོད་སོང་།”[7] ཞེས་

དང་། སྐབས་དེ་དུས་འདོན་ཆོག་གི་དཔེ་ཆ་དཔར་མ་དེ་འདྲ་མེད་ཙང་། སོ་སོས་འབྲི་

དགོས་ཀྱི་ཡོད་པ་རེད། དེ་བས། ཨ་མྱེས་ཁ་བཏོན་གྱི་དཔེ་ཆ་དཀོན་པ་<<བཀའ་ཐང་

བསྡུས་པ་>>ལྟ་བུའི་རིགས་འགའ་རེ་བྲི་བཅུག་པས་ཡི་གེ་ཤེས་པར་ཕན་ཐོགས་ཆེན་

པོ་བྱུང་ཡོད་ཚུལ་ལ་གཞིགས་ན། སློབ་གྲྭར་མ་འགྲིམས་སྔོན་ནས་ཨ་མྱེ་དམ་པ་ཆོས་

མཆོག་ལས། བོད་ཡིག་འབྲི་ཀློག་ཆ་ཚང་བསླབས་ཟིན་པར་དཔོག་ཐུབ། 

ཐོག་མར་སློབ་གྲྭར་བསྐྱོད་པའི་དུས་ཚོད་ནི། ལོ་ཟླ་ཚེས་གྲངས་གཅིག་ཏུ་ངེས་པའི་

གསལ་ཁ་ཞིག་མེད་ཀྱང་། ལོ་བདུན་བརྒྱད་སྐབས་ཨ་མྱེ་ཆོས་མཆོག་གིས་ཕ་ཡུལ་ཁྲི་ཀ་

རྫོང་གི་སློབ་ཆུང་དུ་བཏང་སྟེ་ ༡༩༨༢ ལོར་སློབ་མཐར་ཕྱིན་པ་མ་ཟད། མུ་མཐུད་ཁྲི་ཀ་

རྫོང་གི་མི་རིགས་དམའ་འབྲིང་སློབ་གྲྭར་བསྐྱོད་དེ་སློབ་མཐར་སོན་རྗེས། མཚོ་ལྷོ་ཁུལ་གྱི་

བོད་ཡིག་དགེ་ཐོན་སློབ་གྲྭ་ནས་འབྲིང་རིམ་སློབ་སྦྱོང་བྱས། ༡༩༨༧ ལོར་སློབ་མཐར་ཕྱིན་

རྗེས་ཕ་ཡུལ་ལོག་སྟེ་ལོ་ངོ་བཞིའི་རིང་སློབ་ཆུང་དགེ་རྒན་གྱི་ལས་སུ་བཞུགས་པ་བཅས་

ནི། འབྲེལ་ཡོད་ཉམས་ཞིབ་དཔྱད་རྩོམ་དང་བཅར་འདྲིའི་ཟིན་ཐོ་ཁག་ནས་གསལ་རྟོགས་

ཐུབ་ལ།[8][9][10]ཉམས་ཞིབ་དེ་དག་ལས་བྱིས་དུས་ནས་སློབ་གྲྭ་ཆུང་འབྲིང་འགྲིམས་ཐུབ་

པའི་རྩ་བ་ནི། ཨ་མྱེ་དམ་པའི་བཀའ་དྲིན་ཡིན་པར་བསྟན་པ་མ་ཟད། ཁོང་གིས་“ང་རང་

7. ལྷ་མོ་ཚེ་བརྟན། བཅར་འདྲི་ཞུ་ཡུལ། པད་མ་ཚེ་བརྟན། (བཅར་འདྲི།) ཟུར་བཀོད་དང་པོ། གོང་གསལ་པད་མ་ཚེ་བརྟན་

གྱི་གློག་བརྙན་ལ་དཔྱད་པ་ཞེས་པར་བཀོད། བཅར་འདྲིའི་དུས་ཚོད། ༢༠༡༤། ༡༢། ༠༨། (༡༥:༠༠༡༧:༠༠)ཤོག ༩༥

8. ལྷ་མོ་ཚེ་བརྟན། བཅར་འདྲི་ཞུ་ཡུལ། པད་མ་ཚེ་བརྟན། (བཅར་འདྲི།) ཟུར་བཀོད་དང་པོ། གོང་གསལ་པད་མ་ཚེ་བརྟན་

གྱི་གློག་བརྙན་ལ་དཔྱད་པ་ཞེས་པར་བཀོད། བཅར་འདྲིའི་དུས་ཚོད། ༢༠༡༤། ༡༢། ༠༨ (༡༥:༠༠༡༧:༠༠)

9. ལྷ་མོ་ཚེ་བརྟན། པད་མ་ཚེ་བརྟན་གྱི་གློག་བརྙན་ལ་དཔྱད་པ། ཀྲུང་དབྱང་མི་རིགས་སློབ་ཆེན་གྱི་རམས་འབྱམས་ཞིབ་

འཇུག་མཐར་ཕྱིན་དཔྱད་རྩོམ། ༢༠༡༥། ༠༥། ༡༣ ཉིན། 

10. སྟག་ལྷ་ཐར། པདྨ་ཚེ་བརྟན་གྱི་བརྩམས་སྒྲུང་ཞིབ་འཇུག ������������������������������������������������མ�����������������������������������������������ཚོ་སྔོན་མི་རིགས་སློབ་ཆེན་རབ་འབྱམས་པའི་བསླབ་གནས་

དཔྱད་རྩོམ། ༢༠༡༧ ལོའ་ིཟླ་ ༥ ཚེས་ ༢༢ ཉིན། 

སློབ་གྲྭ་འགྲོ་བ་སོགས་ཚང་མ་ཨ་མྱེས་ཀྱིས་བསྐྱལ་བ་ཡིན། དེ་བས་ཆུང་དུས་ནས་སློབ་

གྲྭར་འགྲོ་བའི་གོ་སྐབས་ལྡན་སོང་བ་རེད།”[11]ཅེས་པ་སོགས་ལས་གང་ལྟར་སློབ་གྲྭར་མ་

ཕྱིན་སྔོན་བོད་ཡིག་འབྲི་ཀློག་ཤེས་པ་དང་སློབ་གྲྭར་འགྲོ་རྒྱུར་བྱུུང་བ་བཅས་ནི་ཨ་མྱེ་ཉིད་

ཀྱིས་བཀའ་དྲིན་ཡིན་པར་ཤེས་རྟོགས་ཐུབ། 

ཕ་ཡུལ་ཁྲི་ཀར་སློབ་ཆུང་གི་དགེ་རྒན་བྱེད་སྐབས། གཙོ་བོར་དཔེ་ཀློག་དང་

བརྩམས་སྒྲུང་ཅུང་ཙམ་བྲིས་ཡོད་པ་སྟེ། ༡༩༨༧ ལོར་<<མི་དང་ཁྱི་>>ཞེས་པ་

བརྩམས་ཤིང་། ཁོང་གིས་དེ་ནི་ངའི་བརྩམས་སྒྲུང་ཐོག་མ་ཡང་ཡིན་ཞེས་གསུངས་པ་མ་

ཟད། སྐབས་དེར་བྲིས་པའི་བརྩམས་སྒྲུང་རྣམས་དུས་དེབ་ལ་བཀོད་མ་ཤེས་པ་དང་སློབ་

ཆེན་འགྲིམ་དུས་དགེ་རྒན་ལ་བསྟན་ཏེ་དུས་དེབ་ལ་བཀོད་ཚུལ་བཅས་ནི། ཁོང་ལ་བཅར་

འདྲི་བྱས་པའི་ཟིན་ཐོ་དང་འབྲེལ་ཡོད་བརྩམས་ཆོས་ཁག་ལས་དངོས་སུ་གསལ་ཡོད།[12] 

སློབ་ཆུང་གི་དགེ་རྒན་བྱས་རྗེས་ ༡༩༩༡ ལོར་སློབ་གྲྭ་ཆེན་མོར་རྒྱུགས་སྤྲད་ནས། ནུབ་

བྱང་མི་རིགས་སློབ་གྲྭ་ཆེན་མོའ་ིབོད་ཡིག་སྡེ་ཁག་ཏུ་བོད་ཀྱི་སྐད་ཡིག་དང་རྩོམ་རིག་ཐོག་

ཉེ་བའི་མཐོ་རིམ་རིག་གནས་རབ་འབྱམས་པའི་སློབ་གཉེར་བྱས་ཤིང་། ཕྱི་ལོ་ ༡༩༩༥ 

ལོར་སློབ་མཐར་ཕྱིན་རྗེས་ཕ་ཡུལ་དུ་ལོག་སྟེ་ལོ་ལྔའི་རིང་“མཚོ་ལྷོ་བོད་རིགས་རང་སྐྱོང་

ཁུལ་སྲིད་གཞུང་”དུ་ལས་ཀ་བྱས།[13]“ལས་ཀའི་ཞོར་ལ་བརྩམས་སྒྲུང་ཡང་མ་བསྐྱུར་

11. ལྷ་མོ་ཚེ་བརྟན། བཅར་འདྲི་ཞུ་ཡུལ། པད་མ་ཚེ་བརྟན། �������������������������������������������������(������������������������������������������������བཅར་འདྲི།)�������������������������������������� �������������������������������������ཟུར་བཀོད་དང་པོ། ���������������������གོང་གསལ་�������������པད་མ་ཚེ་བརྟན་

གྱི་གློག་བརྙན་ལ་དཔྱད་པ་ཞེས་པར་བཀོད། བཅར་འདྲིའི་དུས་ཚོད། ༢༠༡༤། ༡༢། ༠༨། (༡༥:༠༠ ༡༧:༠༠) ཤོག ༩༤

12. སྟག་ལྷ་ཐར། པདྨ་ཚེ་བརྟན་གྱི་བརྩམས་སྒྲུང་ཞིབ་འཇུག������������������������������������������������མ�����������������������������������������������ཚོ་སྔོན་མི་རིགས་སློབ་ཆེན་རབ་འབྱམས་པའི་བསླབ་གནས་

དཔྱད་རྩོམ། ༢༠༡༧ ལོའ་ིཟླ་ ༥ ཚེས་ ༢༢ ཉིན། 

13. ���������������������������������������������������������������������������������� རིག་འབྱུང་དོན་གྲུབ་བཀྲ་ཤིས་ནས་དབྱིན་ཡིག་ཏུ་བརྩམས། གཡག་ཕྱུག་ཕུན་ཚོགས་ཆོས་འཕེལ་གྱིས་

བསྒྱུར་བ། བོད་ཀྱི་གློག་བརྙན་འཁྲབ་ཁྲིད་པ་གྲགས་ཅན་པད་མ་ཚེ་བརྟན་གྱི་མི་ཚེའི་ལོ་རྒྱུས། བོད་ཀྱི་དུས་

བབ། ༢༠༢༣། ༠༩། ༢༥ཉིན། ཤོག ༡

བར་བྲིས་པ་དང་། ཁོའ་ིསློབ་སྦྱོང་གི་འདུན་པ་དེ་ནམ་ཡང་ཞུམ་མེད་ཡིན།”[14]ཞེས་འཁོད་

པར་གཞིགས་ན། མི་མང་པོ་ཞིག་སློབ་ཆེན་ཐོན་ཞིང་སྤྱི་ཚོགས་ཀྱི་ལས་བྱར་ཞུགས་

རྗེས། སླར་ཡང་སློབ་སྦྱོང་མུ་མཐུད་ཅིང་དཔེ་ཀློག་དང་རྩོམ་འབྲིར་འབད་རྒྱུར་དཀའ་མོ་

ཞིག་ཡིན་མོད། ཁོང་ནི་རང་གི་སློབ་སྦྱོང་དང་རྩོམ་འབྲིའི་ལམ་བུ་དང་ཁ་མ་གྱེས་པར་

མདུན་སྐྱོད་བྱེད་མཁན་ཞིག་ཡིན་པར་ཤེས་ཐུབ། 

པདྨ་ཚེ་བརྟན་གྱི་བརྩམས་སྒྲུང་དང་།[15] གློག་བརྙན།[16] མི་ཚེའི་ལོ་རྒྱུས་སྐོར་

བཅས་ལ་དཔྱད་པའི་ཞིབ་འཇུག་རྩོམ་ཤོག་སྐོར་དང་།[17] ལྷག་ཏུ་ཁོང་ལ་ཆེད་དུ་བཅར་

འདྲི་ཞུས་པའི་བརྩམས་ཆོས་དེ་དག་ལ། ལྟ་ཀློག་དང་འཚོལ་ཞིབ་ཀྱི་བརྒྱུད་རིམ་ལས་

གསལ་བ་ནི།[18] གོང་གསལ་(མཚོ་ལྷོ་བོད་རིགས་རང་སྐྱོང་ཁུལ་སྲིད་གཞུང་)གཞུང་ཞབས་པའི་

ལས་གནས་དེ་བཞག་ནས། ༢༠༠༠ ལོར་ནུབ་བྱང་མི་རིགས་སློབ་ཆེན་གྱི་བོད་ཀྱི་རྩོམ་

རིག་སྡེ་ཁག་ཏུ་ལོ་ཙཱ་ཆེད་ལས་ཀྱི་ཞིབ་འཇུག་སློབ་མར་ཞུགས་ཡོད་པ་དང་། “ངའི་ཞིབ་

འཇུག་ཆེད་ལས་དངོས་སྦྱོང་བྱེད་སྐབས། པེ་ཅིན་གྱི་ཡིག་སྒྱུར་ཅུའི་ལ་སོང་བ་ཡིན། པེ་

ཅིན་ནས་པེ་ཅིན་གློག་བརྙན་སློབ་གྲྭ་ལ་སོང་ནས་འཛིན་གྲྭ་གང་གང་ཡོད་པ་སོགས་རྩར་

14. སྟག་ལྷ་ཐར། པདྨ་ཚེ་བརྟན་གྱི་བརྩམས་སྒྲུང་ཞིབ་འཇུག������������������������������������������������མ�����������������������������������������������ཚོ་སྔོན་མི་རིགས་སློབ་ཆེན་རབ་འབྱམས་པའི་བསླབ་གནས་

དཔྱད་རྩོམ། ༢༠༡༧ ལོའ་ིཟླ་ ༥ཚེས་ ༢༢ ཉིན། ཤོག ༩

15. སྟག་ལྷ་ཐར། པདྨ་ཚེ་བརྟན་གྱི་བརྩམས་སྒྲུང་ཞིབ་འཇུག������������������������������������������������མ�����������������������������������������������ཚོ་སྔོན་མི་རིགས་སློབ་ཆེན་རབ་འབྱམས་པའི་བསླབ་གནས་

དཔྱད་རྩོམ། ༢༠༡༧ ལོའ་ིཟླ་ ༥ ཚེས་ ༢༢ ཉིན། 

16. ལྷ་མོ་ཚེ་བརྟན། པད་མ་ཚེ་བརྟན་གྱི་གློག་བརྙན་ལ་དཔྱད་པ། ཀྲུང་དབྱང་མི་རིགས་སློབ་ཆེན་གྱི་རམས་འབྱམས་ཞིབ་

འཇུག་མཐར་ཕྱིན་དཔྱད་རྩོམ། ༢༠༡༥། ༠༥། ༡༣ ཉིན། 

17. ����������������������������������������������������������������������������������������������������རིག་འབྱུང་དོན་གྲུབ་བཀྲ་ཤིས་ནས་དབྱིན་ཡིག་ཏུ་བརྩམས། གཡག་ཕྱུག་ཕུན་ཚོགས་ཆོས་འཕེལ་གྱིས་བསྒྱུར་བ། བོད་ཀྱི་

གློག་བརྙན་འཁྲབ་ཁྲིད་པ་གྲགས་ཅན་པད་མ་ཚེ་བརྟན་གྱི་མི་ཚེའི་ལོ་རྒྱུས། བོད་ཀྱི་དུས་བབ། དྷ་ས། ༢༠༢༣། ༠༩། ༢༥ 

ཉིན།

18. ལྷ་མོ་ཚེ་བརྟན། བཅར་འདྲི་ཞུ་ཡུལ། པད་མ་ཚེ་བརྟན། ��������������������������������������������(�������������������������������������������བཅར་འདྲི།)��������������������������������� ��������������������������������ཟུར་བཀོད་དང་པོ། ����������������གོང་གསལ་��������པད་མ་ཚེ་

བརྟན་གྱི་གློག་བརྙན་ལ་དཔྱད་པ་ཞེས་པར་བཀོད། བཅར་འདྲིའི་དུས་ཚོད། ༢༠༡༤། ༡༢། ༠༨། (༡༥:༠༠ ༡༧:༠༠



132

གཅོད་བྱས་ལ་དེ་དུས་ངོ་ཤེས་གཅིག་ཀྱང་མེད།”[19]ཅེས་པ་ལས། ནུབ་བྱང་སློབ་ཆེན་

དུ་ཞིབ་འཇུག་ལོ་ཙཱའི་ཆེད་ལས་སློབ་སྦྱོང་དེའི་ཆེད་པེ་ཅིན་ལ་འགྲོ་ཞོར། པེ་ཅིན་གློག་

བརྙན་སློབ་ཆེན་དུ་གློག་བརྙན་དང་འབྲེལ་བ་གང་ཡོད་སྐོར་བརྟག་དཔྱད་བྱས་ཚུལ་དེ་

དག་ལས། གློག་བརྙན་སྒྱུ་རྩལ་ལ་སློབ་སྦྱོང་དངོས་སུ་མགོ་འཛུགས་བྱེད་འདོད་ཡོད་པ་

མ་ཟད། སློབ་སྦྱོང་དེ་སྦྱང་རྒྱུའི་གོ་སྐབས་རེག་སླད་སྟ་གོན་རྩོམ་བཞིན་པའི་གནས་སྟངས་

ཤིག་ཡིན་པར་ངེས་ལ། རྗེས་སུ་ཞིབ་འཇུག་སློབ་སྦྱོང་ལོ་རིམ་གཉིས་པའི་སྐབས། སློབ་

གླིང་གཅིག་པའི་སློབ་གྲོགས་གངས་ཞུན་སློབ་མཐར་སོན་རྗེས། ཟི་ལིང་དུ་བརྟེན་གཞིར་

བྱས་པའི་ཀུན་ཕན་ཐེབས་རྩ་ཚོགས་པར་ལས་ཀ་ཐོབ་པས། གངས་ཞུན་བརྒྱུད་པདྨ་ཚེ་

བརྟན་ནས་ཚོགས་པ་དེས་ཆེད་ལས་གསར་པའི་ཐད་ལ་སློབ་ཡོན་རྒྱབ་སྐྱོར་བྱེད་ཀྱི་ཡོད་

པ་ཤེས་རྟོགས་བྱུང་ཚུལ་བཀོད་པ་བཅས་གང་ལྟར་ཡང་།[20] ལོ་ཙཱའི་ཐོག་ཞིབ་འཇུག་ལོ་

རིམ་གཉིས་པའི་སྐབས་ལ་པདྨ་ཚེ་བརྟན་གྱིས་ཀུན་ཕན་ཐེབས་རྩ་ཚོགས་པར་གློག་བརྙན་

སྒྱུ་རྩལ་ལ་ཆེད་ལས་སློབ་སྦྱོང་བྱེད་འདོད་ཡོད་པའི་སྙན་ཞུ་ཕུལ་རྗེས། ཚོགས་པའི་ངོས་

ནས་གློག་བརྙན་ཆེད་ལས་སྦྱོང་རྒྱུའི་སློབ་ཡོན་དང་དེའི་རིང་འཚོ་བའི་འགྲོ་གྲོན་ཆ་ཚང་

གཏོང་རྒྱུའི་ངོས་ལེན་བྱུང་འདུག[21]

པེ་ཅིན་ལ་གློག་བརྙན་སློབ་སྦྱོང་འགྲོ་རྒྱུའི་དུས་ཚོད་ནི། ནུབ་བྱང་མི་རིགས་སློབ་

གྲྭར་ཞིབ་འཇུག་མཐར་ཕྱིན་ཆེད་རྩོམ་བྲི་རྒྱུའི་དུས་ཚོད་ཡིན་པས། སློབ་གླིང་དུ་ལོག་

སྟེ་ལོ་གཅིག་རིང་པེ་ཅིན་ལ་གློག་བརྙན་སློབ་སྦྱོང་ཆེད་འགྲོ་དགོས་ཚུལ་དང་མཐར་

19. ���������������������������གོང་མཚུངས་བཅར་འདྲི་ལས་གསལ། 

20. ���������������������������������������������������������������������������������� རིག་འབྱུང་དོན་གྲུབ་བཀྲ་ཤིས་ནས་དབྱིན་ཡིག་ཏུ་བརྩམས། གཡག་ཕྱུག་ཕུན་ཚོགས་ཆོས་འཕེལ་གྱིས་

བསྒྱུར་བ། བོད་ཀྱི་གློག་བརྙན་འཁྲབ་ཁྲིད་པ་གྲགས་ཅན་པད་མ་ཚེ་བརྟན་གྱི་མི་ཚེའི་ལོ་རྒྱུས། བོད་ཀྱི་དུས་

བབ། དྷ་ས། ༢༠༢༣། ༠༩། ༢༥ཉིན།

21. ལྷ་མོ་ཚེ་བརྟན། བཅར་འདྲི་ཞུ་ཡུལ། པད་མ་ཚེ་བརྟན། ��������������������������������������������(�������������������������������������������བཅར་འདྲི།)��������������������������������� ��������������������������������ཟུར་བཀོད་དང་པོ། ����������������གོང་གསལ་��������པད་མ་ཚེ་

བརྟན་གྱི་གློག་བརྙན་ལ་དཔྱད་པ་ཞེས་པར་བཀོད། བཅར་འདྲིའི་དུས་ཚོད། ༢༠༡༤། ༡༢། ༠༨ (༡༥:༠༠ ༡༧:༠༠)

ཕྱིན་ཆེད་རྩོམ་དུས་ལྟར་འགྲུབ་རྒྱུར་ཁས་ལེན་བྱས་ཏེ་དགོངས་པ་ཞུས། ༢༠༠༢ ནས་

ལོ་གཉིེས་རིང་པེ་ཅིན་གློག་བརྙན་སློབ་གླིང་གི་རྩོམ་རིག་སྡེ་ཚན་དུ་འཁྲབ་གཞུང་རྩོམ་

འབྲི་ཟུར་སྦྱོང་དང་། བརྩམས་སྒྲུང་རྩོམ་འབྲི་ལའང་འབད་བཞིན་ཡོད་པས་ཆེད་དུ་དེར་

ཞུགས་འདུག།  སྒྲིག་ལམ་ནི་སློབ་མ་གཞན་དང་གཅིག་མཚུངས་ཀྱི་འགན་འཁུར་བྱས་

པ་བཅས་གསལ།[22] ༢༠༠༦ལོར་པེ་ཅིན་གློག་བརྙན་སློབ་གླིང་གི་འཁྲབ་གཞུང་སྡེ་ཁག་

ཏུ་འཛུལ་ཞུགས་བྱས་ནས། སློབ་དུས་དང་པོའ་ིསློབ་ཚན་ཚར་བ་དང་། དགུན་ཁའི་གུང་

སེང་སྐབས་དགེ་རྒན་གྱིས་སློབ་མ་སོ་སོར་བརྙན་ཐུང་རེ་ཕབ་རྒྱུའི་ལས་བྱ་བསྐུར་ཡོད་

པས། <<ལྷིང་འཇགས་ཀྱི་མ་ཎི་རྡོ་འབུམ་>>ཞེས་པའི་བརྙན་ཐུང་ཐོག་མ་སྐབས་དེ་དུས་

བཟོས་པ་དང་། བརྙན་ཐུང་དེ་པེ་ཅིན་གྱི་སློབ་ཆེན་འགའ་ཞིག་ལ་བསྟན་ཅིང། “༢༠༠༣ 

ལོའ་ིཔེ་ཅིན་སློབ་གྲྭ་ཆེན་མོ་བའི་གློག་བརྙན་དུས་ཆེན་བརྙན་ཐུང་འགྲན་བསྡུར་སྐབས་

བཞི་བའི་བརྙན་ཐུང་འགྲན་བསྡུར་ཚན་པའི་ཆེད་ལས་ཚོགས་ཆུང་གི་ནང་དོན་རིགས་ཀྱི་

ཕུལ་བྱུང་བྱ་དགའ་ཐོབ་པ་དང་། པེ་ཅིན་གྱི་རྒྱལ་སྤྱིའི་DVགླེང་སྟེགས་སྐབས་དང་པོའ་ི

བྱུང་བརྗོད་གློག་བརྙན་སོགས་ཀྱི་བྱ་དགའ་མང་པོ་ཐོབ་ཡོད།”[23] ༢༠༠༢ ནས་ ༢༠༠༩ 

ལོའ་ིབར་གློག་བརྙན་ཆེད་ལས་སྦྱངས་པ་དང་། མཐར་ཕྱིན་བརྩམས་ཆོས་ཐོག་མ་<<རྩྭ་

ཐང་།>>དང་གཉིས་པ་<<འཚོལ།>>བཅས་ཡིན་པ་མ་ཟད། གོང་གསལ་འབྲེལ་ཡོད་ཡིག་

ཆ་ཁག་ལས། དེ་སྐབས་ཕབ་བསྐྲུན་བྱུང་བའི་གློག་བརྙན་བརྩམས་ཆོས་ལ་བྱ་དགའ་ཡང་

མི་ཉུང་བ་ཞིག་ཐོབ་ཡོད་པར་བསྟན།[24]

གློག་བརྙན་ཆེད་ལས་སློབ་སྦྱོང་མཐར་ཕྱིན་བྱུང་ཡང་། མུ་མཐུད་བརྩམས་སྒྲུང་

22. སྟག་ལྷ་ཐར། པདྨ་ཚེ་བརྟན་གྱི་བརྩམས་སྒྲུང་ཞིབ་འཇུག�������������������������������������������������མ������������������������������������������������ཚོ་སྔོན་མི་རིགས་སློབ་ཆེན་�����������������������(����������������������རབ་འབྱམས་པའི་བསླབ་གནས་

དཔྱད་རྩོམ།) ༢༠༡༧ ལོའ་ིཟླ་ ༥ ཚེས་ ༢༢ ཉིན། 

23. ལུང་ཁུངས་ཡིག་ཆ་གོང་དང་མཚུངས། 

24. �����������������������������ལུང་ཁུངས་ཡིག་ཆ་གོང་དང་མཚུངས། 

གསར་རྩོམ་དང་། གློག་བརྙན་འཁྲབ་གཞུང་གསར་རྩོམ་གྱིས་འཁྲབ་ཁྲིད་པ་ཆེད་ལས་

རང་བཞིན་གྱི་བྱ་བ་གལ་ཆེན་དེ་དག་གནང་བཞིན། བོད་ཀྱི་རྩོམ་རིག་ལོ་རྒྱུས་ཁྲོད། བོད་

མི་རང་གིས་གློག་བརྙན་ཕབ་བསྐྲུན་བྱས་པ་བྱུང་མྱོང་མེད་ཅིང་། བོད་ཀྱི་དོན་དངོས་འཚོ་

བ་མཚོན་པའི་གློག་བརྙན་བརྩམས་ཆོས་<<ལྷིང་འཇགས་ཀྱི་མ་ཎི་རྡོ་འབུམ་>>སོགས་

རིམ་པས་བཟོ་བསྐྲུན་བྱས་པར་བརྟེན། བོད་ཀྱི་རྩོམ་རིག་ཁྲོད་སྔར་མེད་ཀྱི་ཟིན་ཐོ་གསར་

པ་ཞིག་ཁ་སྐོང་དུ་འགོད་མཁན་གྱི་བོད་ཀྱི་གློག་བརྙན་འཁྲབ་ཁྲིད་པ་དང་འཁྲབ་གཞུང་

རྩོམ་པ་པོ་མི་སྣ་གལ་ཆེན་ཞིག་ཡིན་པར་ལོ་རྒྱུས་ཀྱི་བརྒྱུད་རིམ་དེ་དག་ལས་གསལ་

བོར་ར་འཕྲོད་ཐུབ་པར་ངེས་ལ། སློབ་ཆུང་ནས་སློབ་ཆེན་སོགས་ཤེས་ཡོན་གྱི་བགྲོད་

ལམ་རིང་མོ་དེ་དག་རིམ་གྱིས་བརྒལ་ཞིང། སྒྱུ་རྩལ་གྱི་བརྩམས་ཆོས་གསར་རྩོམ་མི་

ཉུང་བ་ཞིག་བརྩམས་དང་རྩོམ་གྱིན་སྒྱུ་རྩལ་གྱི་ལམ་བུའི་ཁྲོད་དུ་ཁོང་གི་མི་ཚེ་ཧྲིལ་པོ་

རྫོགས་པར་གསལ་ལོ། །

པདྨ་ཚེ་བརྟན་ནི་ལོ་རབས་བརྒྱད་ཅུའི་སྨད་དང་དགུ་བཅུའི་དུས་འགོ་ཞིག་ནས་

བོད་ཀྱི་རྩོམ་རིག་གསར་རྩོམ་གྱི་རྩོམ་པ་པོ་དང་གསར་རྩོམ་ལམ་བུར་ཞུགས་པ་ཙམ་

མ་ཡིན་པར། སྔ་ཕྱི་བར་གསུམ་ནས་བརྩམས་སྒྲུང་གསར་རྩོམ་བྱུང་བའི་བརྩམས་ཆོས་

མི་ཉུང་བ་ཞིག་ཚད་འཛིན་ལྡན་པའི་དུས་དེབ་གྲགས་ཆེ་བ་དག་གི་ཐོག་བཀོད་ཡོད་པ་

མ་ཟད། <<ནགས་ཀློང་ཁུ་བྱུག་འདུ་གནས་>>[25]ལས་ཁོང་ནི་བོད་རྒྱ་གཉིས་ཀའི་ཡིག་

རིགས་ཐོག་ལ་གསར་རྩོམ་གྱི་མཁས་པ་ཞིག་དང་། སྔ་རྗེས་སུ་<<བོད་ལྗོངས་རྩོམ་

རིག་>>དང་<<སྦྲང་ཆར།>><<མཚོ་སྔོན་མང་ཚོགས་སྒྱུ་རྩལ་>>དང་<<གངས་རྒྱན་

མེ་ཏོག་>>ལ་སོགས་པའི་དུས་དེབ་ཏུ་<<གངས>><<ཡུལ་གྱར་རྡུང་ལེན་པ་ཞིག་གི་

རྨི་ལམ>><<བསླུ་བྲིད>><<མི་དང་ཁྱི་>>སོགས་ཀྱི་བརྩམས་ཆོས་གསར་རྩོམ་རྣམས་

རིམ་གྱིས་སྤེལ་ཞིང་། ཀློག་པ་པོའ་ིཁྲོད་ནས་གདེངས་འཇོག་ངེས་ཅན་ཐོབ་པའི་རྩོམ་པ་

25. མཚོ་སྔོན་བོད་ཡིག་གསར་འགྱུར་ཁང་གིས་བསྒྲིགས། ནགས་ཀློང་ཁུ་བྱུག་འདུ་གནས། མི་རིགས་དཔེ་སྐྲུན་ཁང་། �����༢༠༡༢� 

པོ་ཞིག་དང་། དེང་རབས་བོད་ཀྱི་རྩོམ་རིག་གསར་རྩོམ་ཕྱོགས་ལ་བྱས་རྗེས་ཅན་ཞིག་

ཡིན་པ་བཅས་གྲུབ། 

སྔ་རྗེས་དཔར་བསྐྲུན་བྱུང་བའི་བརྩམས་སྒྲུང་ལའང་། <<བོད་ཀྱི་དེང་རྩོམ་སྤྱི་

བཤད། >>ལས་ “༢༠༠༩ ལོར་མཚོ་སྔོན་མི་རིགས་དཔེ་སྐྲུན་ཁང་གིས་བརྩམས་སྒྲུང་

ཕྱོགས་བསྒྲིགས་བསླུ་ཁྲིད་(བྲིད་)དཔར་སྐྲུན་བྱས། ༢༠༡༢ ལོར་བོད་ལྗོངས་མི་དམངས་

དཔེ་སྐྲུན་ཁང་གིས་བརྩམས་སྒྲུང་ཕྱོགས་བསྒྲིགས་གྲོང་ཁྱེར་གྱི་འཚོ་བ་དཔར་སྐྲུན་

བྱས།”[26]པ་བཅས་ཡོད་པ་མ་ཟད། དང་ཐོག་རྒྱ་ཡིག་ཏུ་བརྩམས་ཤིང་། ཕྱིས་སུ་བོད་

ཡིག་ཏུ་བསྒྱུར་བའི་བརྩམས་སྒྲུང་ཕྱོགས་བསྒྲིགས། <<ཐར་ལོ། པད་མ་ཚེ་བརྟན་གྱི་སྒྲུང་

གཏམ་བོད་འགྱུར་མ།>>[27]ཞེས་བརྩམས་སྒྲུང་བཅུ་དྲུག་ལས་གྲུབ་པ་གཅིག་དང་། བོད་

བསྒྱུར་བྱས་མེད་ཀྱང། རྒྱ་ཡིག་ཐོག་ཞིབ་འཇུག་མཐར་ཕྱིན་གྱི་བརྩམས་ཆོས་<<མི་རོ་རྩེ་

སྒྲུང་>>ཞེས་པ་ལོ་ཙཱ་བྱས་པ་བཅས་ཡོད་ལ། སྐད་རིགས་གཞན་དུ་བརྩམས་ཆོས་ཡིག་

བསྒྱུར་བྱུང་བ། དཔེར་ན། ཧྤ་རན་སིའི་སྐད་ཡིག་ཏུ་བསྒྱུར་བ་བརྩམས་སྒྲུང་ཕྱོགས་སྒྲིག་

<<གངས་>>[28] ཞེས་པ་དང་། འཇར་པན་སྐད་ཡིག་ཏུ་<<འཚོལ་>>ལ་སོགས་པའི་

བརྩམས་ཆོས་རྣམས་དབྱིན་ཡིག་དང་འཇར་མན་སོགས་ཀྱི་སྐད་ཡིག་ཏུ་བསྒྱུར་ཡོད་པ་

མ་ཟད། ཕྱི་ནང་ཀློག་པ་པོའ་ིཁྲོད་གདེངས་འཇོག་ངེས་ཅན་ཐོབ་པའི་ཕུལ་བྱུང་བརྩམས་

ཆོས་<<སྙན་ངག་པ་དུར་ཁྲོད་རྗེས་སུ་དྲན་པ་>>ཞེས་སོགས་མང་པོ་ཡོད་པ་དང་། བོད་

ཀྱི་རྩོམ་རིག་གསར་རྩོམ་ཐད་ལ་འབུར་དུ་ཐོན་པ་ཞིག་ཡིན་པ་ནི། <<བོད་ཀྱི་དེང་རྩོམ་སྤྱི་

26. རྩོམ་སྒྲིག་པ། ལྷག་པ་ཆོས་འཕེལ་དང་བྱམས་པ་ཚུལ་ཁྲིམས་སོགས། ����������������������������������������<<��������������������������������������བོད་ཀྱི་དེང་རྩོམ་སྤྱི་བཤད། �����������>> མི་རིགས་

དཔེ་སྐྲུན་ཁང་། ༢༠༡༧ ཤོག ༡༣༧

27. �������������������������������������������ལོ་ཙཱ་བ། ཀྲུང་དབྱང་མི་རིགས་སློབ་གྲྭ་ཆེན་མོའ་ིབོད་རིག་པ་ཞིབ་འཇུག་གླིང་གི་ ༢༠༡༤ ལོའ་ིའཛིན་གྲྭ། ཐར་ལོ། པད་

མ་ཚེ་བརྟན་གྱི་སྒྲུང་གཏམ་བོད་འགྱུར་མ། མཚོ་སྔོན་མི་རིགས་དཔེ་སྐྲུན་ཁང་། ༢༠༡༨ 

28. ���������������������������������སློབ་དཔོན་ཆེན་མོ་ཆོས་ཉིད་དབང་མོ། (Francoise Robin& Prof Francoise Robin) <<གངས་

>>ཧྥ་རན་སིའི་སྐད་དུ་བསྒྱུར། 

བཤད།>>ལས་ “༡༩༩༩ ལོར་མཚོ་སྔོན་ཞིང་ཆེན་སྐབས་བཞི་པའི་རྩོམ་རིག་གསར་

རྩོམ་གྱི་བྱ་དགའ་ཐོབ།”[29]ཅེས་དང་། <<དེང་རྩོམ་སྤྱི་བཤད་>>དེ་ལས་ཁོང་ནི་མཚོ་སྔོན་

ཞིང་ཆེན་གྱི་རྩོམ་པ་པོ་མཐུན་ཚོགས་ཀྱི་ཚོགས་མི་དང་། ཧི་མ་ལ་ཡ་གློག་བརྙན་རིག་

གནས་ཁྱབ་སྤེལ་ཀུང་སིའི་གཙོ་འཛིན་གནང་བཞིན། གློག་བརྙན་འཁྲབ་གཞུང་གསར་

རྩོམ་དང་འཁྲབ་ཁྲིད་ཀྱི་ལས་ཀ་གཉེར་བ་དང་། གོང་དུ་བརྗོད་པ་བཞིན་པེ་ཅིན་ནས་གློག་

བརྙན་ཆེད་ལས་མཐར་ཕྱིན་བྱུང་ཡང་སློབ་གླིང་དེར་མུ་མཐུད་བརྩམས་སྒྲུང་གསར་རྩོམ་

དང་གློག་བརྙན་གྱི་ལས་ཀ་གནང་ཞིང། “ཀྲུང་གོའ་ིའཁྲབ་ཁྲིད་ཐུན་ཚོགས་ཀྱི་ཚོགས་མི་

སོགས་དང་། པེ་ཅིན་ཧི་མ་ལ་ཡ་གློག་བརྙན་རིག་གནས་ཁྱབ་སྤེལ་ཚད་ཡོད་ཀུང་ཟི་” 

ཞེས་པའི་མགོ་འཛིན་བཅས་ཀྱི་འགན་ཁུར་བླངས་ཡོད་པ་རེད། 

༢༠༢༣ ལོའ་ིབར་བརྩམས་སྒྲུང་གསར་རྩོམ་དང་གློག་བརྙན་ཆེད་ལས་ཀྱི་ལམ་

བུར་ཞུགས་ཤིང་། གློག་བརྙན་སྒྱུ་རྩལ་ལ་དགའ་བའི་མི་རྣམས་དང་། ལྷག་ཏུ་བོད་ཀྱི་

གློག་བརྙན་རྩོམ་རིག་ལོ་རྒྱུས་ཐོག་ལ་གསུབ་ཏུ་མེད་པའི་ལེགས་སྐྱེས་རླབས་ཆེན་བཞག་

ཡོད་པ་ནི། ཁོང་ཉིད་ཀྱིས་གསར་བསྐྲུན་བྱས་པའི་བོད་ཀྱི་འཚོ་བའི་དོན་དངོས་མཚོན་

པའི་སྒྱུ་རྩལ་གློག་བརྙན་(ལྷིང་འཇགས་ཀྱི་མ་ཎི་རྡོ་འབུམ་)དང་ (༢༠༠༢)རྩྭ་ཐང་། (༢༠༠༤)

The weatherman’s Legacy(2004) The Last Hail Suppresso(2005) 

འཚོལ། (༢༠༠༥) ཁྱི་རྒན། (༢༠༡༡) Flares Wafting in (༡༩༨༣) གཡང་

མདའ། (༢༠༡༤) ཐར་ལོ། (༢༠༡༥)ངའི་བཙུན་ཆུང་། (༢༠༡༧)ལག་དམར། (༢༠༡༨)

དབུགས་ལྒང་། (༢༠༡༩) Cordyceps དང་གླུ་པ། (༢༠༢༠)Eternal Day དང་། གངས་

གཟིག (༢༠༢༣)Strangers (༢༠༢༢)Seventeen Mille[30]སོགས་གློག་བརྙན་

29. ���������������������������������������������������������������������������������������������������ལྷག་པ་ཆོས་འཕེལ་དང་བྱམས་པ་ཚུལ་ཁྲིམས་སོགས་ཀྱི་རྩོམ་སྒྲིག་བྱས། ���������������������������������������བོད་ཀྱི་དེང་རྩོམ་སྤྱི་བཤད། ������������མི་རིགས་དཔེ་

སྐྲུན་ཁང། ༢༠༡༧ ཤོག ༡༣༧

30. ཝེ་ཁེ་རིག་མཛོད། https://en.m.wikipedia.org/wiki/Pema_Tseden

བརྩམས་ཆོས་ ༡༢ ལྷག་ཙམ་བཟོ་བསྐྲུན་གནང་བ་མ་ཟད། རྒྱ་ནག་དང་རྒྱལ་སྤྱིའི་ཐོག་

ནས་གཟེངས་བསྟོད་གྱི་བྱ་དགའ་དུ་མ་བླངས་ཡོད་པ་ནི། དཔེར་ན། <<ལྷིང་འཇགས་ཀྱི་

མ་ཎི་རྡོ་འབུམ་>>ལ་ཐེངས་ཉེར་ལྔ་པའི་གསེར་བྱ་རྟགས་ཅན་གྱི་གློག་བརྙན་དུས་སྟོན་

ཐོག་ཆེས་ཕུལ་བྱུང་འཁྲབ་ཁྲིད་པའི་གཟེངས་རྟགས་དང་ཧྲང་ཧེའི་རྒྱལ་སྤྱིའི་གློག་བརྙན་

དུས་སྟོན་ཐོག་ཨེ་ཤ་ཡའི་རིག་རྩལ་ཅན་ཞེས་པའི་གཟེངས་རྟགས་ཐོབ་ཅིང་། ༢༠༠༦ 

ནས་སྐུ་ཚེ་མ་རྫོགས་བར་དུ་ཀྲུང་གོའ་ིརྒྱལ་ནང་དང་རྒྱལ་སྤྱིའི་སྟེང་མཚན་བྱང་འདྲ་མིན་

ཐོག་གཟེངས་རྟགས་ ༤༣ ལྷག་ཐོབ་འདུག་པ་མ་ཟད། ཁོང་གི་བུ་འཇིགས་མེད་འཕྲིན་

ལས་ཀྱིས་མུ་མཐུད་ནས་ཨ་ཕའི་ཚབ་བྱས་ནས་གཟེངས་རྟགས་ལེན་བཞིན་ཡོད་པ་

བཅས་ཡིན། 

གོང་གསལ་མི་ཚེའི་བརྒྱུད་རིམ་ལས་གསལ་བོར་ར་སྤྲོད་ཐུབ་པ་ནི། བོད་ཀྱི་

བརྩམས་སྒྲུང་རྩོམ་པ་པོ་དང་ལོ་ཙཱ་བ། བོད་ཀྱི་གློག་བརྙན་འཁྲབ་ཁྲིད་པ་དང་འཁྲབ་གཞུང་

རྩོམ་པ་པོ། བོད་རྒྱ་སྐད་གཉིས་སྨྲ་བ་དང་པེ་ཅིན་གློག་བརྙན་སློབ་གླིང་གི་དགེ་རྒན་ཆེན་

མོའ་ིམཚན་མིང་ཅན་ཞིག་ཡིན་པ་དང་། སྒྱུ་རྩལ་རྩོམ་འབྲིའི་ལོ་རྒྱུས་ཀྱི་རྒྱབ་ལྗོངས་ལ་

གཞིགས་ན། ལོ་རབས་བརྒྱད་ཅུའི་སྨད་དང་དགུ་བཅུའི་དུས་མགོ་ནས། བོད་ལ་མཚོན་

ན་སྙན་ངག་པ་དང་བརྩམས་སྒྲུང་པ། གློག་བརྙན་བཟོ་སྐྲུན་པ་ལ་སོགས་པའི་སྒྱུ་རྩལ་བ་

རྒན་དར་གཞོན་གསུམ་གང་མང་ཞིག་ཐོན་དང་ཐོན་བཞིན་ཡོད་མོད། སྒྱུ་རྩལ་བ་དེ་དག་

གི་ཁྲོད་ནས་གཟེངས་སུ་ཐོན་པ་དུས་རབས་ཉེར་གཅིག་པའི་བོད་ཀྱི་གློག་བརྙན་འཁྲབ་

ཁྲིད་པ་དང་འཁྲབ་གཞུང་རྩོམ་པ་པོ་པདྨ་ཚེ་བརྟན་ཡིན་ལ། བོད་རྒྱ་སྐད་གཉིས་ཀྱི་ལམ་

ནས་བརྩམས་ཆོས་གསར་རྩོམ་དང་། བརྩམས་སྒྲུང་གསར་རྩོམ། ལྷག་དོན་དུ་པེ་ཅིན་

གློག་བརྙན་སློབ་གླིང་ནས་མཐར་ཕྱིན་ཏེ། གློག་བརྙན་བརྩམས་ཆོས་སམ་འཁྲབ་གཞུང་

རྩོམ་པ་པོ་དང་འཁྲབ་ཁྲིད་པའི་ལས་གཉེར་དངོས་ལ་ཞུགས་ནས། བོད་ཀྱི་གློག་བརྙན་

བརྩམས་ཆོས་ཕབ་བསྐྲུན་བྱས་པ་མ་ཟད། དེང་རབས་བོད་ཀྱི་གློག་བརྙན་རྩོམ་རིག་ཐད་

ལ་སྔར་མེད་ཀྱི་ཟིན་ཐོ་གསར་པ་ཞིག་འཛམ་གླིང་གར་སྟེགས་སུ་ཐོག་མར་འགོད་མཁན་

ཁོང་ཉིད་ཡིན་པ། རྒྱལ་སྤྱིའི་ཐོག་ནས་གློག་བརྙན་སྒྱུ་རྩལ་གསར་རྩོམ་གྱི་བྱ་དགའ་བླངས་

པའི་གནས་ཚུལ་དང་ཁོང་གི་བརྩམས་སྒྲུང་དང་གློག་བརྙན་བརྩམས་ཆོས་དཔྱད་བརྗོད་

ཁག་ཏུ་བཀོད་པ་དེ་དག་ལས་དཔོག་ཐུབ། གོང་གསལ་གྱི་བརྩམས་སྒྲུང་དང་གློག་བརྙན་

བརྩམས་ཆོས་སམ་འཁྲབ་གཞུང་གསར་རྩོམ་ཁག་ནི། བོད་ཀྱི་དེང་རབས་རྩོམ་རིག་ལོ་

རྒྱུས་ཁྲོད་ཚབ་མཚོན་བརྩམས་ཆོས་སུ་གྱུར་པ་དང་། ཁོང་ནི་བོད་ཀྱི་གློག་བརྙན་འཁྲབ་

ཁྲིད་པ་སོགས་ཀྱི་ཚབ་མཚོན་མི་སྣའི་དཔེ་གཞི་དངོས་སོ། །

འོན་ཀྱང་། སྟབས་མ་ལེགས་པ་དང་ཡིད་སྐྱོ་བ་ཞིག་ལ། བུ་འཇིགས་མེད་འཕྲིན་

ལས་ཀྱི་གློག་བརྙན་བཟོ་སྐྲུན་ཆེད་དུ་ཡར་འབྲོག་གཡུ་མཚོའི་ཉེ་འགྲམ་སྣ་དཀར་རྩེ་རྫོང་

ལ་ཡོད་སྐབས། གློ་བུར་སྙིང་ནད་སྙུང་གཞིས་རྐྱེན་པའི་ ༢༠༢༣ ལོའ་ིཟླ་ ༥ ཚེས་ ༨ 

ཞོགས་པར་དགུང་ལོ་ ༥༤ ཐོག་འཇིག་རྟེན་འདི་ནས་གཏན་དུ་གྱེས་བྲལ་སོང་བ་ནི། མགོ་

ནག་མི་རིགས་ཤིག་ལ་མཚོན་ན་སྐྱོ་གར་གྱི་གཏམ་རྒྱུད་གསོན་པོ་ཞིག་དང་། དེང་རབས་

བོད་ཀྱི་གློག་བརྙན་སྲོལ་འབྱེད་ཀྱི་ཀ་ཆེན་ཞིག་འགྱེལ་སོང་བ་ནི། བོད་ཀྱི་དེང་རབས་

རྩོམ་རིག་དང་གློག་བརྙན་རྩོམ་རིག་གི་ལོ་རྒྱུས་ལ་གསབ་ཏུ་མེད་པའི་གྱོང་གུད་ཅིག་

ཡིན་པར་སྨོས་མ་དགོས་སྙམ། །

གཉིས་པ། པདྨ་ཚེ་བརྟན་གྱི་སྐབས་དེར་བོད་ལ་སྒྱུ་རྩལ་རྩོམ་འབྲིའི་འཕེལ་འགྱུར་

ལ་དཔྱད་པ། 

བོད་ཀྱི་སྲོལ་རྒྱུན་རྩོམ་རིག་ལ་གཙོ་བོ་རྣམ་པ་གཉིས་སུ་ཡོད་དེ། བོད་ཀྱི་མཐུན་

མོང་མ་ཡིན་པའི་བཙན་པོའ་ིདུས་ཀྱི་མགུར་རྩོམ་ལྟ་བུའི་སྲོལ་རྒྱུན་རྩོམ་འབྲི་དང་། ཤོང་

སྟོན་ལོ་ཙྭ་བ་ཆེན་མོས་སྙན་ངག་མེ་ལོང་མ་བོད་བསྒྱུར་བྱས་པ་བརྒྱུད་དར་བའི་བོད་ཀྱི་

མཐུན་མོང་བའི་སྲོལ་རྒྱུན་རྩོམ་འབྲི་བཅས་སོ། །

རྩོམ་སྲོལ་འདི་གཉིས་ཀ་དར་རྒྱས་ཆེན་པོ་བྱུང་ཡོད་པ་ནི། སྙན་ངག་དང་། བརྩམས་

སྒྲུང་། ལྷུག་རྩོམ་སོགས་བརྩམས་ཆོས་དང་རྩོམ་པ་པོ་མང་པོ་བྱུང་བ་ལས་མཚོན་ཐུབ་

མོད། དེ་དག་ལ་མཐུན་མོང་བའི་རྩོམ་སྲོལ་ཏེ་མེ་ལོང་མའི་རྩོམ་ཐབས་ཀྱིས་ཤན་ཤུགས་

ཆེས་ཆེར་ཐེབས་ཡོད་པ་གསལ་པོ་རེད། སྐབས་དེའི་བརྩམས་ཆོས་མང་ཆེ་བ་བཅད་

ལྷུག་གཉིས་ལས་གྲུབ་པ་དང་ཚིག་རྒྱན་རིག་པའི་རྩོམ་ཐབས་ལ་མཁས་པའི་རྩོམ་པ་པོ་

དང་། དེས་གྲུབ་པའི་གཞུང་ལུགས་དང་བརྩམས་ཆོས་མང་པོ་ཞིག་བྱུང་བ་དོན་དངོས་

ཡིན། 

ཡིན་ནའང་བོད་ཀྱི་མཐུན་མོང་མ་ཡིན་པའི་རྩོམ་སྲོལ་ཏེ། བོད་རང་གི་ས་སྐྱེས་

རྡོ་སྐྱེས་ལས་བྱུང་བའི་ངག་རྒྱུན་རྩོམ་རིག་དཔེར་ན། མགུར་གླུའི་རྩོམ་ཐབས་ལྟ་བུ་

ནི། སྐབས་དེར་རྒྱུན་འཁྱོངས་ཙམ་ལས་དར་རྒྱས་ཆེན་པོ་བྱུང་ཐུབ་མེད། དེའི་རྩོམ་ཐབས་

ལས་བྱུང་བའི་སྒྱུ་རྩལ་བརྩམས་ཆོས་ཀྱང་དཀོན་པོ་ཡིན་ལ། རྩོམ་ཐབས་ཕྱི་མ་བཞིན་དར་

རྒྱས་མ་བྱུང་བར་བྱེ་མར་ཐིམ་པའི་ཆུའི་བརླན་ཆགས་ལྟ་བུར་གྱུར།

བོད་ཀྱི་སྲོལ་རྒྱུན་རྩོམ་འབྲིའི་གནས་བབ་དེ་ལྟ་བུའི་ཁྲོད་བྱུང་བའི་རྩོམ་པ་པོ་

དང་། བརྩམས་ཆོས་མང་པོ་ཡོད་མོད། དེ་དག་ལས་རྩོམ་རིག་གསར་པའི་ལམ་དུ་ཕྱོགས་

ཤིང་། རྩོམ་ཐབས་དམིགས་བསལ་ཅན་གྱི་སྙན་ངག་པ་དགེ་འདུན་ཆོས་འཕེལ་དང་ཁོང་

གི་སྙན་ངག་ཆུང་གྲོགས་རྗེས་དྲན་ལྟ་བུ་སོགས་ཡོད་པ་རེད། 

པདྨ་ཚེ་བརྟན་གསར་རྩོམ་ལ་ཞུགས་པའི་ ༡༩༨༧ སྐབས་དེར་བོད་ལ་སྙན་ངག་

དང་། བརྩམས་སྒྲུང་། ལྷུག་རྩོམ་སོགས་རྩོམ་ལུས་མི་འདྲ་བ་སྣེ་མང་ཡོད་པ་བཞིན། སྲོལ་

རྒྱུན་ལས་བརྒལ་ཏེ་རྩོམ་རིག་གསར་པའི་གོམ་སྟབས་སུ་ཕྱོགས་བཞིན་པའི་སྐབས་ཡིན་

པ་བཅས་ནི་<<བོད་ཀྱི་དེང་རབས་རྩོམ་རིག་ལོ་རྒྱུས>>[31]དང་། <<བོད་ཀྱི་དེང་རབས་

རྩོམ་རིག་ཞིབ་འཇུག>>[32]<<དེང་རྩོམ་སྤྱི་བཤད>>[33]<<བདུད་ལྷ་རྒྱལ་གྱི་དཔྱད་རྩོམ་

ཕྱོགས་བསྒྲིགས>>[34]བཅས་ལ་བལྟས་ན་རགས་རིམ་ཞིག་གསལ་རྟོགས་ཐུབ། 

མ་གཞི་ནས་ལོ་རབས་བརྒྱད་ཅུའི་ནང་བོད་ལ་སྔར་གྱི་རྩོམ་སྲོལ་རྙིང་པ་ལས་

གསར་པའི་ཕྱོགས་སུ་བསྐྱོད་པའི་དུས་ཚོད་ཡིན་པའང་། ‘‘བོད་དུ་སྲོལ་རྒྱུན་དང་མི་

འདྲ་བའི་རྣམ་པ་བྱུང་བ་ནི་དུས་རབས་ཉི་ཤུའི་ལོ་རབས་བརྒྱད་ཅུ་པའི་དུས་རེད། ལོ་

རབས་བརྒྱད་ཅུ་པའི་ནང་དུ་བོད་ཀྱི་ཤེས་ཡོན་པ་དག་གིས་སྤྱི་ཚོགས་རྗེས་ལུས་ཀྱི་རྣམ་

པ་བསྒྱུར་ཕྱིར། སྲོལ་རྒྱུན་གྱི་བསམ་བློ་དང་མི་འདྲ་བ་དང་། སྲོལ་རྒྱུན་གྱི་ཀུན་སྤྱོད་དང་མི་

འདྲ་བའི་ལྟ་སྤྱོད་མང་བོ་ཞིག་ལ་འཚོལ་སྙེགས་བྱས་ནས། བོད་ཀྱི་རིག་གནས་ལ་བསྒྱུར་

བཀོད་བྱ་འདོད་ཀྱིས་རིག་གནས་ཀྱི་རྒྱུན་སྐྱོང་བ་ལས་གསར་པ་བཟོ་འདོད་ཀྱི་འདུན་པ་

དྲག་ཏུ་འཕྱུར།”[35]ཞེས་གསལ་བ་བཞིན། དུས་སྐབས་དེར་བོད་ཀྱི་སྲོལ་རྒྱུན་རྩོམ་རིག་

གི་འཁོར་རྒྱ་ལས་ཕྱིར་ཐོན་ཏེ། རྩོམ་རིག་གསར་པའི་རྩོམ་ཐབས་དང་བསམ་བློ་མཚོན་

པའི་ཕྱོགས་སུ་འབད་པར་བྱས་འདུག།  

སྔ་མའི་རྩོམ་སྲོལ་དང་མཚོན་དོན་སོགས་མི་འདྲ་བའི་དེང་རབས་སྙན་ངག་

དང་། བརྩམས་སྒྲུང་། ལྷུག་རྩོམ་སོགས་དཔེ་མཚོན་དུ་འོས་པའི་བོད་ཀྱི་རྩོམ་རིག་གསར་

པའི་སྲོལ་འབྱེད་པ་དོན་གྲུབ་རྒྱལ་གྱི་སྙན་ངག་<<ལང་ཚོའི་རྦབ་ཆུ>>དང་། བརྩམས་

31. ཆབ་འགག་རྟ་མགྲིན། དེང་རབས་བོད་ཀྱི་རྩོམ་རིག་ལོ་རྒྱུས། མི་རིགས་དཔེ་སྐྲུན་ཁང་། �����༢༠༠༧ 

32. �����������������������������������������������������������������������རྣམ་སྲས། བོད་ཀྱི་དེང་རབས་རྩོམ་རིག་ཞིབ་འཇུག ����������������������������མི་རིགས་དཔེ་སྐྲུན་ཁང་། �����༢༠༠༩ 

33. ������������������������������������������������������������������������������������������������ལྷག་པ་ཆོས་འཕེལ་དང་བྱམས་པ་ཚུལ་ཁྲིམས་སོགས་ཀྱིས་རྩོམ་སྒྲིག་བྱས། བོ���������������������������������ད་ཀྱི་དེང་རྩོམ་སྤྱི་བཤད། ��������མི་རིགས་

དཔེ་སྐྲུན་ཁང། ༢༠༡༧ 

34. ��������������������������������������������������������������������������������������������������������བདུད་ལྷ་རྒྱལ་གྱིས་བརྩམས། བདུད་ལྷ་རྒྱལ་གྱི་དཔྱད་རྩོམ་ཕྱོགས་བསྒྲིགས། མཚོ་སྔོན་མི་རིགས་དཔེ་སྐྲུན་ཁང་། ༢༠༢༡ 

35. ��������������������������������������������������������������������������������������������������������བདུད་ལྷ་རྒྱལ་གྱིས་བརྩམས། བདུད་ལྷ་རྒྱལ་གྱི་དཔྱད་རྩོམ་ཕྱོགས་བསྒྲིགས། མཚོ་སྔོན་མི་རིགས་དཔེ་སྐྲུན་ཁང་། ༢༠༢༡ 

༡༠༣

སྒྲུང་ལ། <<རྒྱུ་འབྲས་མེད་པའི་མནའ་མ། <<སད་ཀྱིས་བཅོམ་པའི་མེ་ཏོག>> <<སྤྲུལ་

སྐུ། >> ལྷུག་རྩོམ་ལ་ཡང་། <<རྐང་ལམ་ཕྲ་མོ། >>སོགས་བྱུང་། གསར་རྩོམ་བརྩམས་

ཆོས་དེ་དག་ནི་སྐབས་དེའི་བོད་ཀྱི་སྤྱི་ཚོགས་དང་འཚོ་བའི་གནད་དོན་བརྗོད་བྱར་བཟུང་

སྟེ་བྲིས་ཡོད་པ་དང་། དེང་རབས་རྩོམ་རིག་ནི་སྤྱི་ཚོགས་དང་དེའི་འགྱུར་ལྡོག མིའི་འཚོ་

གནས་ལ་ཉེེ་བར་བཅར་བ་ཞིག་ཡིན་པར། དེང་རབས་རྩོམ་རིག་དཔྱད་བརྗོད་པ་བདུད་ལྷ་

རྒྱལ་གྱི་དཔྱད་རྩོམ་ཕྱོགས་བསྒྲིགས་ལ་བལྟས་ན་གསལ་བར་མཐོང་ཐུབ།

དུས་སྐབས་དེའི་ནང་བོད་ཀྱི་རྩོམ་རིག་གསར་པའི་ཁྲོད་སྙན་ངག་པ་ལྗང་བུའི་སྙན་

ངག་སྟེ། སྤྱི་ལོ་ ༡༩༨༠ ལོའ་ིནང་བྲིས་པའི་<<ང་རང་སྦར་ཆོག་>>དང་། <<གངས།>> 

<<ཆུ་རྩེད་ཀྱི་ག་ླུ>>སོགས་སྙན་ངག་གི་བརྩམས་ཆོས་མང་པོ་ཕྱོགས་བསྒྲིགས་བྱས་པ་

<<ལྗང་བུའི་རྩོམ་བཏུས་-སྙན་དེབ་>>ཅེས་པར་བཀོད། ཕྱིས་སུ་ ༢༠༠༡ ལོར་དཔར་

བསྐྲུན་བྱུང་བའི་<<སྙན་རྩོམ་གཟི་མིག་དགུ་པ་>>བཅས་ཡོད། དེ་བཞིན་འཇུ་སྐལ་བཟང་

གི་སྙན་ངག་དང་། གཞན་དུ་བཀྲ་ཤིས་དཔལ་ལྡན་གྱི་བརྩམས་སྒྲུང་<<ཕལ་པའི་ཁྱིམ་ཚང་

ཞིག་གི་སྐྱིད་སྡུག>> ཚེ་རིང་དོན་འགྲུབ་ཀྱི་བརྩམས་སྒྲུང་<<མེས་པོ་>> དང་ <<རླུང་

དམར་འུར་འུར་>>སོགས་ཡོད་པ་དང་། སྟག་འབུམ་རྒྱལ། ནག་པོ་སྐལ་བཟང་། བཀྲ་

བྷ། རང་སྒྲ། བསྟན་པ་ཡར་རྒྱས། ཨ་སྨྱོན་བཀྲ་ཤིས་དོན་འགྲུབ་སོགས་བོད་ཀྱི་དེང་རབས་

རྩོམ་རིག་གསར་རྩོམ་གྱི་རྩོམ་པ་པོ་མང་པོ་དུས་སྐབས་དེ་དག་ལས་གསར་རྩོམ་གྱི་ལམ་

དུ་ཞུགས་ཤིང་། རིམ་པས་དོན་དམ་པའི་བོད་ཀྱི་རྩོམ་རིག་གསར་རྩོམ་གྱི་རྩོམ་པ་པོ་དང་

བརྩམས་ཆོས་ལའང་མིག་དཔེར་འོས་པ་མི་ཉུང་བ་ཞིག་བྱུང་འདུག ། 

བོད་ཀྱི་རྩོམ་རིག་གསར་རྩོམ་གྱི་ཐོག་མའི་རྩོམ་པ་པོ་དང་བརྩམས་ཆོས་ཀྱི་གནས་

བབ་དེ་ལྟ་བུའི་ཁྲོད། པདྨ་ཚེ་བརྟན་ནི། གསར་རྩོམ་གྱི་རྩེ་མོར་སོན་པའི་དུས་སྐབས་ 

༡༩༩༥-༢༠༠༠ ཤིག་ཆགས་ཡོད་པ་སྟེ། དཔེར་ན། གངས་དང་། བསླུ་ཁྲིད། ཡུལ་

གྱར་རྡུང་ལེན་པ་ཞིག་གི་རྨི་ལམ། ཁ་བ་མེད་པའི་དགུན་ཁ། སྒྲུང་གཏམ་ཞིག་དང་དེའི་

མཇུག་བསྡུ་ཚུལ་གཉིས་ཞེས་པ་སོགས་གསར་རྩོམ་བརྩམས་ཆོས་ཀྱི་ཚབ་མཚོན་དུ་

འོས་པ་དེ་དག་ལས་རྟོགས་ཐུབ། སྤྱིའི་ཆ་ནས་སྐབས་དེར་བོད་ཀྱི་རྩོམ་རིག་གསར་རྩོམ་

ཐད། རྒན་གཞོན་མང་པོ་ཞིག་དགའ་ཞེན་གྱི་ཚ་རླབས་འཕྱུར་བཞིན་པའི་སྐབས་ཡིན་པ་

མ་ཟད། མང་པོ་ཞིག་གསར་རྩོམ་རྩོམ་འབྲིར་ཚོད་ལྟའི་ལམ་དུ་འཇུག་དང་འཇུག་མུས་

ཤིག་ཀྱང་ཡིན་འདུག

མཇུག་གཏམ། 

དཔྱད་རྩོམ་འདིའི་རྒྱུ་ཆ་འཚོལ་བསྡུ་དང་དབྱེ་ཞིབ་སོགས་རིམ་པར་བརྒྱུད་པ་

ལས། པདྨ་ཚེ་བརྟན་བྱིས་དུས་ཀྱི་འཚར་ལོངས་དང་སློབ་གྲྭ་ཆུང་འབྲིང་ཆེ་གསུམ་

སོགས་འགྲིམས་པའི་བརྒྱུད་རིམ་གསལ་པོར་མཐོང་ཐུབ་པ་དང་། ཁོང་ནི་བོད་ཀྱི་

གསར་རྩོམ་གྱི་ལམ་ལ་ཞུགས་པ་མ་ཟད། ཆེས་ཐོག་མའི་བརྩམས་སྒྲུང་<<མི་དང་ཁྱི།>> 

དང་ <<གངས།>> <<ཡུལ་གྱར་རྡུང་ལེན་པ་ཞིག་གི་རྨི་ལམ་>>སོགས་ཚབ་མཚོན་

གྱི་བརྩམས་ཆོས་མང་པོ་ཡོད་པ་དང་། བོད་ཡིག་ཐོག་ཁྱོན་བསྡོམས་བརྩམས་སྒྲུང་བཞི་

བཅུ་ཞེ་བརྒྱད་ཡོད། 

སློབ་ཆེན་དུ་སྐྱོད་པའི་སྐབས། བྱིས་པའི་དུས་ནས་དགའ་ཕྱོགས་ཡོད་པའི་གློག་

བརྙན་སྒྱུ་རྩལ་གྱི་ལམ་དུ་དངོས་སུ་སློབ་སྦྱོང་བྱས་པ་ཙམ་མ་ཟད། མིང་གྲགས་ལྡན་པའི་

པེ་ཅིན་སློབ་གླིང་ནས་གློག་བརྙན་ཆེད་ལས་མཐར་ཕྱིན་བྱུང་། རྗེས་སུ་ཆེད་ལས་དེའི་ཐོག་

མུ་མཐུད་གོམ་པ་མདུན་སྤོས་ཐུབ་པ་དང་། རྒྱལ་སྤྱིའི་གར་སྟེགས་འདྲ་མིན་སྟེང་ནས་བྱ་

དགའ་རིམ་པ་མང་པོ་ཐོབ། 

གོང་གསལ་བརྒྱུད་རིམ་ལ་གཞིགས་ན། ཁོང་ནི་བོད་ཀྱི་གློག་བརྙན་འཁྲབ་ཁྲིད་པ་

དང་། འཁྲབ་གཞུང་རྩོམ་པ་པོ། བོད་རྒྱ་སྐད་གཉིས་ཀྱི་ལོ་ཙཱ་བ་དང་རྩོམ་པ་པོ་ཞིག་ཡིན་

པ་དང་། རྒྱལ་ནང་དང་རྒྱལ་སྤྱིའི་གར་སྟེགས་སྟེང། སྔོན་མེད་གནའ་དེང་བོད་མིའི་འཚོ་

བ་དང་གནས་སྟངས་སོགས་མཚོན་པའི་གློག་བརྙན་ཕབ་བསྐྲུན་བྱས་པ་དེ་དག་འགྲན་

ཞུགས་ཁག་ལས་རྒྱལ་ཁ་ཆེན་པོ་ཐོབ། དེས་ན་ཁོང་ནི་ཉེ་རབས་བོད་ཀྱི་རྩོམ་རིག་ལོ་

རྒྱུས་ཁྲོད་ཀྱི་ཟིན་ཐོ་གསར་པ་ཞིག་ཁ་སྐོང་བྱེད་མཁན་ཡིན་པར་ཁོང་གི་མི་ཚེའི་ལོ་རྒྱུས་

ཁྲོད་ནས་རྟོགས་ཡོང་།

པདྨ་ཚེ་བརྟན་སློབ་གྲྭ་ཆུང་འབྲིང་འགྲིམས་པའི་དུས་སྐབས། བོད་ནང་རྩོམ་རིག་

གསར་པའི་འགོ་འཛུགས་བྱེད་བཞིན་ཡོད་པ་རེད། ༡༩༨༠ ལོའ་ིནང་། བོད་དུ་སྲོལ་རྒྱུན་

ལས་འདས་པའི་རྩོམ་འབྲིའི་ཐབས་ལམ་གསར་པ་དང་བསམ་བློ་གསར་པའི་ཕྱོགས་སུ་

འབད་བརྩོན་བྱས་ནས། བོད་དུ་རྩོམ་རིག་གསར་པའི་ལམ་སྟོན་ཐོག་མ་ནི། དོན་གྲུབ་རྒྱལ་

དང་ལྗང་བུ་སོགས་ཡིན་པ་ཤེས་རྟོགས་ཐུབ། རྗེས་སུ་སྟག་འབུམ་རྒྱལ་དང་ཚེ་རིང་དོན་

གྲུབ་སོགས་བྱུང་ལ། ཁོང་ཚོས་ཚབ་མཚོན་རང་བཞིན་ཅན་གྱི་བརྩམས་ཆོས་ཀྱང་མང་

པོ་བྲིས་མོད། སྤྱིའི་ཆ་ནས་སྐབས་དེའི་རྩོམ་འབྲིའི་གནས་ཚད་ལ་སྨིན་དང་མ་སྨིན་གྱི་ཆ་

གཉིས་སུ་ཡོད་པ་ཤེས་རྟོགས་ཐུབ། 

འོན་ཀྱང་རྩོམ་ཡིག་འདི་དུས་ཚོད་ཧ་ཅང་བྲེལ་བའི་ཁྲོད་བྲི་དགོས་བྱུང་བས། ཚིག་

དོན་གང་གི་ཐད་ལ་སྐྱོན་ཆ་མི་ཉུང་བ་ཞིག་ཤོར་ཡོད་ངེས་པས། བཟོད་གསོལ་དང་འབྲེལ་

ཀློག་པ་པོའ་ིཁྲོད་ནས་ཡོ་བསྲང་དང་ལམ་སྟོན་མི་ཉུང་བ་ཞིག་གནང་སྐྱོང་ཡོང་བའི་རེ་

སྐུལ་དང་། རྩོམ་ཡིག་འདི་འབྲི་སྐབས། རྒྱུ་ཆ་འཚོལ་བསྡུ་དང་དཔྱད་ཐབས་སོགས་དང་

འབྲེལ་བའི་སྐོར། བཀའ་འདྲི་ལམ་སྟོན་ཞུ་ས་དང་སྐུལ་མ་གནང་མཁན། ཕྲན་གྱི་མཛུབ་

སྟོན་དགེ་རྒན། འབུམ་རམས་པ་རྒན་ལྷ་མོ་མཚོ་དང་། ཤར་ཕྱོགས་སྐད་ཡིག་སློབ་གྲྭ་

ཆེན་མོའ་ིསློབ་དཔོན་ཆེན་མོ་རྒན་ཆོས་ཉིད་དབང་མོ་(Professor Francoise Robin)

རྣམ་གཉིས་སོགས་ལ་བཀའ་དྲིན་ཆེ་ཞུ་རྒྱུ་མ་ཟད། རྩོམ་ཡིག་འདིའི་མགོ་མཇུག་བར་

གསུམ་ལ་ཞུ་དག་སོགས་ཀྱི་ལམ་སྟོན་རོགས་རམ་གནང་མཁན་འབུམ་རམས་པ་རྒན་

གཅན་བཟོད་རྒྱམ་དང་། མཐའ་མའི་ཞུ་དག་གནང་མཁན། དགེ་བཤེས་ལྷ་རམས་པ་རྒན་

ནགས་ཤོད་སྐལ་རྒྱན་མཆོག་བཅས་ལ་ཤིན་ཏུ་བཀའ་དྲིན་ཆེ་ཞུའོ། །

༢༠༢༤། ༡༠། ༠༧ ཉིན་མཇུག་གྲུབ། 

དཔྱད་གཞིའི་ཡིག་ཆ། 

1.	 ཆབ་འགག་རྟ་མགྲིན། དེང་རབས་བོད་ཀྱི་རྩོམ་རིག་ལོ་རྒྱུས། མི་རིགས་དཔེ་སྐྲུན་ཁང་། ༢༠༠༧ 

ལོའ་ིཟླ་ ༧ པར་པེ་ཅིན་དུ་པར་ཐེངས་དང་པོ་བཏབ། 

2.	 རྣམ་སྲས། བོད་ཀྱི་དེང་རབས་རྩོམ་རིག་ཞིབ་འཇུག མི་རིགས་དཔེ་སྐྲུན་ཁང་། ༢༠༠༩ ལོའ་ིཟླ་ 

༧ པར་པར་ཐེངས་ ༡ པོ་བཏབ། 

3.	 མཚོ་སྔོན་བོད་ཡིག་གསར་འགྱུར་ཁང་གིས་བསྒྲིགས། ནགས་ཀློང་ཁུ་བྱུག་འདུ་གནས། མི་རིགས་

དཔེ་སྐྲུན་ཁང་། ༢༠༡༢ ལོའ་ིཟླ་ ༡༢ པར་པར་གཞི་དང་པོ་བསྒྲིགས། 

4.	 ལྷ་མོ་ཚེ་བརྟན། བཅར་འདྲི་ཞུ་ཡུལ། པད་མ་ཚེ་བརྟན། (བཅར་འདྲི།) ཟུར་བཀོད་དང་

པོ། གོང་གསལ་པད་མ་ཚེ་བརྟན་གྱི་གློག་བརྙན་ལ་དཔྱད་པ་ཞེས་པར་བཀོད། བཅར་འདྲིའི་

དུས་ཚོད། ༢༠༡༤། ༡༢། ༠༨ (༡༥:༠༠ ༡༧:༠༠)

5.	 ལྷ་མོ་ཚེ་བརྟན། པད་མ་ཚེ་བརྟན་གྱི་གློག་བརྙན་ལ་དཔྱད་པ། ཀྲུང་དབྱང་མི་རིགས་སློབ་ཆེན་གྱི་

རམས་འབྱམས་ཞིབ་འཇུག་མཐར་ཕྱིན་དཔྱད་རྩོམ། ༢༠༡༥། ༠༥། ༡༣ ཉིན། 

6.	 སྟག་ལྷ་ཐར། པདྨ་ཚེ་བརྟན་གྱི་བརྩམས་སྒྲུང་ཞིབ་འཇུགམཚོ་སྔོན་མི་རིགས་སློབ་ཆེན་རབ་

འབྱམས་པའི་བསླབ་གནས་དཔྱད་རྩོམ། ༢༠༡༧ ལོའ་ིཟླ་ ༥ ཚེས་ ༢༢ ཉིན། 

7.	 ལྷག་པ་ཆོས་འཕེལ་དང་བྱམས་པ་ཚུལ་ཁྲིམས་སོགས་ཀྱིས་རྩོམ་སྒྲིག་བྱས། བོད་ཀྱི་དེང་རྩོམ་སྤྱི་

བཤད། མི་རིགས་དཔེ་སྐྲུན་ཁང། ༢༠༡༧ ལོའ་ིཟླ་ ༧ པར་པེ་ཅིན་དུ་པར་ཐེངས་དང་པོ་བཏབ། 

8.	 བདུད་ལྷ་རྒྱལ་གྱིས་བརྩམས། བདུད་ལྷ་རྒྱལ་གྱི་དཔྱད་རྩོམ་ཕྱོགས་བསྒྲིགས། མཚོ་སྔོན་མི་རིགས་

དཔེ་སྐྲུན་ཁང་། ༢༠༡༧ ལོའ་ིཟ་ླ ༡༡ པར་དཔར་ཐེངས་དང་པོ་དཔར། 

9.	 ལོ་ཙཱ་བ། ཀྲུང་དབྱང་མི་རིགས་སློབ་གྲྭ་ཆེན་མོའ་ིབོད་རིག་པ་ཞིབ་འཇུག་གླིང་གི་ ༢༠༡༤ ལོའ་ི

འཛིན་གྲྭ། ཐར་ལོ། པད་ཚེ་བརྟན་གྱི་སྒྲུང་གཏམ་བོད་འགྱུར་མ། མཚོ་སྔོན་མི་རིགས་དཔེ་སྐྲུན་

ཁང་། ༢༠༡༨ ལོའ་ིཟླ་ ༡༡ པར་དཔར་ཐེངས་དང་པོ་དཔར། 

10.	 རིག་འབྱུང་དོན་གྲུབ་བཀྲ་ཤིས་ཀྱིས་དབྱིན་ཡིག་ཏུ་བརྩམས། གཡག་ཕྱུག་ཕུན་ཚོགས་ཆོས་

འཕེལ་གྱིས་བསྒྱུར་བ། བོད་ཀྱི་གློག་བརྙན་འཁྲབ་ཁྲིད་པ་གྲགས་ཅན་པད་མ་ཚེ་བརྟན་གྱི་མི་ཚེའི་

ལོ་རྒྱུས། བོད་ཀྱི་དུས་བབ། དྷ་ས། ༢༠༢༣། ༠༩། ༢༥ཉིན།

11.	 ཝེ་ཁེ་རིག་མཛོད། https://en.m.wikipedia.org/wiki/Pema_Tseden

༄༅། །བོད་ཀྱི་ཆེས་ཐོག་མའི་བཅོས་སྒྲུང་རིང་མོ་(Novel)ཇི་ལྟར་གསར་

གཏོད་མཛད་པ་དང་དེས་བསྟན་པའི་བོད་ཀྱི་ཟབ་རྒྱས་ཆོས་སྲིད་ཀྱི་ནང་དོན་

ལ་དཔྱད་པ་སྔར་མེད་རིགས་པའི་དོ་ཤལ། 

འབུམ་རམས་པ་སོག་རྫོང་བཀྲ་ཤིས་རྒྱལ་པོ། 

བུང་བའི་མདངས་འཛིན་མིག་སྨན་དཔལ་གྱུར་ཆར་སྤྲིན་མཛེས་པའི་རྗེས་འགྲོ་དབུ་ཡི་གཙུག་

གཏོར་ས་འཛིན་སྤོ་ལས་མངོན་པར་མཐོ། །

ས་ལེ་སྦྲམ་སོགས་སྦྱངས་པའི་རིན་ཆེན་ཕྱེ་མའི་ཚོགས་ཀྱིས་མ་བཅོས་ལྷུན་གྲུབ་སྐུ་ནི་ཉིན་བྱེད་

བྱེ་བའི་དཔལ་ལ་བསྙེགས། །

འཇིག་རྟེན་འདི་ཡི་སྙན་དགུ་མ་ལུས་ཟིལ་གྱིས་གནོན་པའི་གསུང་གི་ཟེགས་མས་ལོག་སྨྲ་མཐའ་

དག་ཕམ་པར་བྱེད་ལ་དཔའ། །

བདུད་བཞིའི་བདུད་དང་ལྷ་ཡི་ལྷར་གྱུར་འགྲོ་བ་ཀུན་གྱི་སྤྱི་བོའ་ིགཙུག་ཏུ་ཞབས་མཐིལ་འཁོར་

ལོས་མཛེས་པས་སྐྱོངས་གྱུར་ཅིག།  

གངས་རིའི་དཔལ་དང་ཟླ་བའི་འོད་དཀར་གང་གིས་བསྒྲུན་དུ་མེད་པའི་རབ་དཀར་སྐུ། །

རྨ་བྱ་འཇོལ་མོ་ཁུ་བྱུག་དབྱངས་ཀུན་ཁེངས་པ་བསྙིལ་བའི་ལེགས་བཤད་སྦྱིན་མཛད་གསུང་། །

རིས་མེད་འགྲོ་ལ་སྙིང་རྗེས་བརླན་པའི་ཐབས་ཤེས་ཟུང་གིས་དྲག་ཚོགས་འཇོམས་དཔའི་ཐུགས། །

༸གོང་ས་ཡབ་སྲས་རྣམ་པར་རོལ་བའི་སྙིང་རྗེའི་གཏེར་དང་མཁྱེན་རབ་གཏེར་ལ་འདུད། །

དང་པོ། སྒྲུང་དང་། བརྩམས་སྒྲུང་། བཅོས་སྒྲུང་རིང་མོ་གསུམ་གྱི་ཁྱད་པར་གླེང་བ། 

༡། སྒྲུང་ཞེས་པའི་ཐ་སྙད་སྐོར་གླེང་བ། 

བོད་དུ་སྒྲུང་ཞེས་པའི་ཐ་སྙད་འདི་ཆེས་སྔ་མོ་ནས་བྱུང་ཡོད་པ་ནི་ཉང་རལ་ཉི་མ་འོད་

ཟེར་(༡༡༢༤–༡༡༩༢)གྱིས་མཛད་པའི་ཆོས་འབྱུང་མེ་ཏོག་སྙིང་པོ་སྦྲང་རྩིའི་བཅུད་ཅེས་

པར་ “བོད་ཀྱི་རྒྱལ་པོ་ལ་སྔ་བ་རྗེ་གཉའ་ཁྲི་བཙན་པོ་ཡིན་ཏེ། དེའི་སྐུ་རིང་ལ། གཏམ་

རྒྱུད་དང༌། སྒྲུང་རྒྱུད་དང༌། སྡེབ་སྦྱོར་དང༌། བཀའི་ཀུགས་དང༌། བྲོ་གར་དང༌། གླུ་

གཞས་དང༌། ཤོན་རྩེད་དང༌། རྩེད་འཇོ་ལ་སོགས་པ་བྱུང་བ་ཡིན་”[1]ཞེས་གསུངས་པ་ལ་

གཞིགས་ན་སྒྲུང་ཞེས་པའི་ཐ་སྙད་འདི་བོད་རྗེ་གཉའ་ཁྲི་བཙན་པོའ་ིསྐབས་ནས་བྱུང་བར་

རྟོགས་ཐུབ། ཡང་ནེའུ་པཎྜིཏ་གྲགས་པ་སྨོན་ལམ་བློ་གྲོས་(༡༢༨༣)ཀྱིས་བརྩམས་པའི་

སྔོན་གྱི་གཏམ་མེ་ཏོག་ཕྲེང་བ་ཞེས་བྱ་བ་བཞུགས་སོ་ཞེས་པར། “རྗེ་གཉའ་ཁྲི་བཙན་པོའ་ི

བུ། (རྡོ་རིངས་ལས་རྒྱལ་པོའ་ིསྔ་ཤོས་འདི་ཡིན་པར་བཤད།) དིང་ཁྲི་བཙན་པོ། དེ་ལྟར་མུ་ཁྲི་བཙན་

པོ། སྲིབས་ཁྲི་བཙན་པོ། གདགས་ཁྲི་བཙན་པོ། ཁྲི་སོ་བཙན་པོ། (དེའི་རིང་ལ་སྒྲུང་འདེབས་

<ལྡེའུ་>བྱུང་ངོ་)ཁྲི་གུམ་བཙན་པོ་སྟེ་བདུན་ནོ། །”[2]ཞེས་གསལ། དཔའ་བོ་གཙུག་ལག་ཕྲེང་

བ(༡༤༠༤ནས་༡༥༦༦)ཡིས་མཛད་པའི་ཆོས་འབྱུང་མཁས་པའི་དགའ་སྟོན་དུ། “མདོ་

སྡེ་འབྱུང་བའི་ལྟས་སུ་སྒྲུང་རྣམས་དར། །རོ་ལངས་གསེར་སྒྲུབ་ཀྱི་སྒྲུང་དང་། མ་སངས་

ཀྱི་སྒྲུང་། མཆིལ་པའི་སྒྲུང་སོགས་ཉན་བཤད་་”[3]ཅེས་སོགས་བཤད། སྡེ་དགེ་བསྟན་

1. ཉང་རལ་ཉི་མ་འོད་ཟེར། ཆོས་འབྱུང་མེ་ཏོག་སྙིང་པོ་སྦྲང་རྩིའི་བཅུད། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། 

༡༩༨༨ ཤོག ༡༦༠

2. ནེའུ་པཎྜི་ཏ་གྲགས་པ་སྨོན་ལམ་བློ་གྲོས། སྔོན་གྱི་གཏམ་མེ་ཏོག་ཕྲེང་བ་ཞེས་བྱ་བ་བཞུགས་སོ།། ཤོག ༡ ནས་ ༥༤། 

དཔེ་སྒྲིག་འགན་འཁུར་བ་ལྡན་ལྷུན་སངས་རྒྱས་ཆོས་འཕེལ། བོད་ཀྱི་ལོ་རྒྱུས་དེབ་ཐེར་ཁག་ལྔ་། གངས་ཅན་རིག་

མཛོད། 9 བོད་ལྗོངས་བོད་ཡིག་དཔེ་སྐྲུན་ཁང་ནས་བསྐྲུན། ༡༩༩༠། ཤོག ༥

3. དཔའ་བོ་གཙུག་ལག་ཕྲེང་བ། ཆོས་འབྱུང་མཁས་པའི་དགའ་སྟོན། སྟོད་ཆ། མི་རིགས་དཔེ་སྐྲུན་ཁང་། ༡༩༨༥ ཤོག ༡༦༤

འགྱུར་དུ། “སྔོན་གྱི་རྒྱལ་པོ་དང་། བློན་པོ་དང་བྲམ་ཟེ་དང་ཁྱིམ་བདག་ལ་སོགས་པ་ཤེས་

པ་དང་། དཔའ་བའི་གཏམ་གྱི་རྒྱུད་གླེང་བ་ནི་སྒྲུང་གཏམ་མོ།”[4]ཞེས་གསུངས། ནམ་

མཁའི་ནོར་བུའི་གསུང་འབུམ་ཕྱོགས་བསྒྲིགས་སུ་“སྒྲུང་ཞེས་བྱ་བའི་ཚིག་འདི་ནི་བོད་

སྐད་ཀྱི་བརྡ་རྙིང་བའི་གྲས་ཤིག་སྟེ། ཚིག་དེ་བེད་སྤྱོད་ཀྱི་དོན་ནི་གནའ་བོའ་ིདུས་ཀྱི་ལོ་

རྒྱུས་ཡིད་ཆེས་ཀྱི་གནས་སུ་བྱེད་འོས་པའི་གྲས་གང་ཞིག་རབ་བཏགས་སམ་མཛེས་

ཆོས་ཀྱི་ཚིག་དོན་དུ་མས་ཕྱུག་པར་བྱས་པའི་རིགས།”[5]ཞེས་བཀྲལ། དུང་དཀར་ཚིག་

མཛོད་ཆེ་མོར་“སྒྲུང་བོན་ཞེས་པ་གཉའ་ཁྲི་བཙན་པོ་ནས་དྲངས་པའི་རྒྱལ་རབས་དྲུག་

པ་ཁྲི་ལྡེའུ་བཙན་གྱི་དུས་དབུ་རུ་ངམ་ཤོད་འོན་ཞེས་བྱ་བར་བོན་གྱི་གཤེན་རབས་མི་བོ་

ཆེ་བྱ་བ་ཞིག་བྱུང་བས་དེས་ཐོག་མར་བརྩམས་པ་རྣམས་ཡིན། འདི་ལ་གཞུང་གཞན་དུ་

བརྡོལ་བོན་ཟེར་”[6]ཞེས་གསུངས། ད་དུང་བོད་བཞུགས་རྩོམ་པ་པོ་མང་པོས་དཔྱད་གླེང་

བྱས་པའི་བརྩམས་ཆོས་བོད་ཀྱི་རྩོམ་རིག་ལོ་རྒྱུས་དེབ་དང་པོ་སོགས་[7]ལ་གླེང་བ་ལྟར་

ན། གནའ་དེང་བོད་ཀྱི་མཁས་པས་བརྩམས་པའི་དེབ་ཐེར་མང་པོའ་ིནང་དུ་སྒྲུང་གི་སྐོར་

གསལ་བ་མ་ཟད། སྒྲུང་ཞེས་པའི་ཐ་སྙད་འདི་ལ་གོ་བ་ལེན་སྟངས་སྣ་ཚོགས་བྱུང་འདུག་

པས་སྐབས་འདིར་ཡིག་ཚོགས་མང་བར་འཇིགས་ནས་ཞིབ་ཕྲར་དྲངས་མེད། 

ངས་སྒྲུང་གི་སྐོར་ཞིབ་འཇུག་བྱས་པའི་བརྒྱུད་རིམ་ཁྲོད་སྒྲུང་ཞེས་པ་མིང་དུ་ཐོགས་

པ་ཐམས་ཅད་མགོ་ནས་མཇུག་བར་གྱི་བྱུང་རབས་ཚང་མ་རྟོགས་བཟོ་དང་བཅོས་བཟོ་

བྱས་པར་བཤད་ན་ཁྱབ་པ་མེད་པ་ཤེས་བྱུང་། འོན་ཀྱང་དེ་དག་རེ་རེ་བཞིན་མ་འདྲེས་

4. སྡེ་དགེ་བསྟན་འགྱུར། དོན་རྣམ་པར་གདོན་མི་ཟ་བའི་འགྲེལ་པ། སྣ་ཚོགས། པོད་ཉོ་པ། ཤིང་པར། ལྡེབ། ༩༥ ན ༣

5. ནམ་མཁའི་ནོར་བུ། གསུང་འབུམ་ཕྱོགས་བསྒྲིགས། བོད་ཀྱི་ཤེས་རིག་དཔེ་སྐྲུན་ཁང་། ༡༩༩༤། ཤོག ༣༢༥

6. དུང་དཀར་བློ་བཟང་འཕྲིན་ལས། དུང་དཀར་ཚིག་མཛོད་ཆེན་མོ། ཀྲུང་གོ་བོད་རིག་པའི་དཔེ་བསྐྲུན་ཁང་ཤོག་གྲངས། 

༢༠༠༢། ཤོག ༧༣༥

7. རེབ་གོང་རྡོ་རྗེ་མཁར་སོགས་ཀྱིས་བསྒྲིགས། བོད་ཀྱི་རྩོམ་རིག་ལོ་རྒྱུས་(དེབ་དང་པོ།)བོད་ལྗོངས་མི་དམངས་དཔེ་སྐྲུན་

ཁང་། ༢༠༠༩ ལོར། ཤོག ༣༢

པར་ངོ་སྤྲོད་བྱ་རྒྱུ་ནི་ཧ་ཅང་དཀའ་གནད་ཅིག་ཏུ་འདོད། 

སྒྲུང་ཞེས་པའི་ཐ་སྙད་འདིའི་ཐོག་མའི་བྱུང་བ། འཇུག་ཡུལ་དང་། དབྱེ་བ་ག་ཚོད་

ཡོད་པ་ངོས་འཛིན་རྒྱུ་ནི་གནད་འགག་ཆེན་པོ་མཐོང་། དེང་སྐབས་སྒྲུང་གི་བྱུང་རབས་

དང་ངོ་བོ་འགྲེལ་བཤད་བྱས་པའི་དཔྱད་རྩོམ་རེ་ཟུང་མཐོང་རྒྱུ་འདུག་མོད། འོན་ཀྱང་དེ་

དག་གིས་ངེད་ཅག་ཐུན་མོང་གི་འདོད་ཚུལ་གཅིག་ཏུ་འབབ་ཐུབ་པ། རྩྭ་རྩེ་ལྟར་མ་འདྲེས་

པར་སོ་སོར་རྩོད་མེད་བཀྲལ་ཐུབ་མཁན་བྱུང་མེད་པར་སྣང་། དེས་སྒྲུང་གི་བྱུང་རིམ་ཆེས་

ལྐོག་གྱུར་ཅན་དང་། བརྗོད་བྱ་རྒྱ་ཆེ་བ། ནང་དོན་རྙོག་འཛིང་ཅན་ཡིན་པ་རྟོགས་ཐུབ།

བརྗོད་བྱ་ཇི་ཙམ་གྱིས་ལྐོག་ཏུ་གྱུར་བ་དང་ཁྱབ་ཆེ་བའི་ཚོད་ཀྱིས་དེ་ཙམ་གྱིས་ཞིབ་

འཇུག་གི་བྱ་བར་རིན་ཐང་ཆེ་ཞིང་དོན་སྙིང་ལྡན་ཡོད། འཇིག་རྟེན་ཁམས་ཀྱི་ཆེས་ཐོག་

མའི་བྱུང་རིམ་ཕལ་ཆེ་བའི་མགོ་ཁུངས་སྒྲུང་སྙན་པོ་རེར་ཐུག་ཡོད་པ་ང་ཚོས་ཁས་མ་

བླང་ཀ་མེད་རེད། དཔེར་ན་ཉི་ཟླ་སྐར་གསུམ། མི་དང་མི་མ་ཡིན་པ། གནམ་ལ་འཕུར་

རྒུ་ས་ལ་སྐྱེ་རྒུ་ཡོད་དོ་ཅོག་རེ་རེ་བཞིན་བྱུང་བའི་ཁུངས་སྣེར་སྒྲུང་སྙན་པོ་རེ་བཤད་རྒྱུ་

ཡོད། དེའི་སྐོར་ལ་དཔྱད་པ་བྱས་པའི་བརྩམས་ཆོས་རེ་ཟུང་མཇལ་དུ་ཡོད་པ་ལས་གཅིག་

ནི་ལྷག་པ་ཆོས་འཕེལ་གྱི་བོད་ཀྱི་རྩོམ་རིག་གི་ལོ་རྒྱུས་ལྟ་བུ་རེད།[8]

བོད་སྐད་དུ་སྒྲུང་ཞེས་པའི་ཐ་སྙད་འདི་ཐོག་མར་དུས་འདི་ཙམ་ནས་བྱུང་བ་དང་མི་

འདི་འདྲ་ཞིག་གིས་གསར་གཏོད་བྱས་ཞེས་ཁ་ཚོན་གཅོད་ཐུབ་པ་ཞིག་གཏན་ནས་མིན་

ན་ཡང་། ང་ཚོས་རྗེས་དཔག་གི་རིགས་པས་དཔྱད་ན་སྒྲུང་ནི་བོད་མི་རིགས་ཀྱི་བསམ་

བློའ་ིདཔལ་ཡོན་ལྟོས་ས་ལྟོས་འཇོག་གིས་ཚད་གང་འཚམས་བསླེབས་ནས་སྒྲུང་བཤད་

ཉན་འགོ་ཚུགས་པ་དང་སྒྲུང་གི་ལམ་ནས་བོད་ཀྱི་སྤྱི་ཚོགས་སྐྱོང་འགོ་ཚུགས་པ་རྟོགས་

8. ལྷག་པ་ཆོས་འཕེལ། བོད་ཀྱི་རྩོམ་རིག་ལོ་རྒྱུས་སྟོད་ཆ། མི་རིགས་དཔེ་སྐྲུན་ཁང་། ༢༠༠༦ ཤོག ༡༡༤

ཐུབ། དེ་ཡང་ཆེས་སྔ་མོར་སྒྲུང་ལྡེའུ་བོན་གསུམ་གྱིས་སྲིད་བསྐྱངས་[9]ཞེས་གྲགས་པ་

ལྟར་སྒྲུང་གིས་སྲིད་སྐྱོང་སྟངས་ནི་སྒྲུང་ནང་དུ་གསལ་བའི་མི་སྣ་དག་གིས་རྒྱལ་ཕམ་གྱི་

བྱུང་བ་དང་དགེ་སྡིག་བླང་དོར་བྱ་ཕྱོགས་ལས་བསླབ་བྱ་བླང་སྟེ་རྒྱལ་པོས་རྒྱལ་ཁབ་སྐྱོང་

སྐབས་སུ་དཀའ་ངལ་སེལ་བྱེད་དང་བདེ་བ་ཐོབ་ཐབས་སུ་བཀོལ་བ་ནི་སྒྲུང་གིས་སྲིད་

བསྐྱངས་པའི་དོན་ཡིན་པར་འདོད། 

སྒྲུང་གིས་སྲིད་བསྐྱངས་པའི་བྱུང་རབས་ནི་རང་རིགས་ཙམ་མ་ཡིན་པར་འཛམ་

གླིང་དུ་ཤེས་དཔལ་དར་བའི་མི་རིགས་ཕལ་ཆེ་བའི་ནང་དུ་ཡོད་པ་དང་། དེ་ནི་གནའ་དུས་

ཙམ་མ་ཡིན་པར་དེང་གི་ཆབ་སྲིད་ལམ་ལུགས་ནང་དུའང་གྲགས་ཅན་གྱི་སྒྲུང་གཏམ་དག་

ལས་བསླབ་བྱ་ལེན་པ་དང་ལུང་དྲངས་ནས་རྒྱལ་ཁབ་སྐྱོང་བཞིན་པ་ནི་མིག་མཐོང་ལག་

ཟིན་ལ་བསྟན་དུ་ཡོད། རྒྱུ་མཚན་འདི་དག་ལ་བརྟེན་ནས་སྒྲུང་ནི་དངོས་བྱུང་དང་དངོས་

བྱུང་མ་ཡིན་པའི་ངོས་གཉིས་ལྡན་པའི་ནང་དོན་ཉན་བཤད་བྱ་རིན་ཡོད་པ་ཞིག་རེད། 

འགྲོ་བ་མིའི་སྤྱི་ཚོགས་ནང་དུ་སྐད་ཆ་སྔོན་ལ་བྱུང་ཞིང་ཡི་གེ་རྗེས་སུ་བྱུང་བར་

སོམ་ཉི་མི་དགོས་པ་བཞིན་ངག་ཐོག་གི་སྒྲུང་ཐོག་མར་བྱུང་བ་དང་དེ་ནས་ཡིག་ཐོག་གི་

སྒྲུང་བྱུང་བ་རྒྱུ་འབྲས་རིགས་པས་གསལ་རྟོགས་ཐུབ། འོན་ཀྱང་དུས་རབས་རིམ་བྱུང་

གི་ཁྲོད་སྒྲུང་ཞེས་པའི་ཐ་སྙད་འདིའི་གོ་དོན་དང་འཇུག་ཡུལ་མི་འདྲ་བ་སྣ་ཚོགས་ཡོད། 

ད་ལྟའི་དུས་རབས་ཀྱི་མིའི་བསམ་བློའ་ིགནས་ཚད་གཞི་ལ་བཞག་ན་སྒྲུང་ཞེས་

པ་ནི་མི་སྣ་དང་ཁོར་ཡུག་སོགས་སྤྱི་ཚོགས་ནང་དུ་དངོས་སུ་མ་བྱུང་ན་ཡང་སྒྲུང་ཤོད་

མཁན་དང་རྩོམ་མཁན་གྱིས་རྟོགས་བཟོ་བྱས་ནས་བཤད་པ་དང་བརྩམས་པ་གཉིས་ཀར་

གོ་དགོས་པ་ཡིན། གང་ལྟར་དེང་གི་ཆར་མི་རྣམས་ཀྱིས་སྒྲུང་ནི་དངོས་བྱུང་མ་ཡིན་པའི་

9. ཉང་རལ་ཉི་མ་འོད་ཟེར། ཆོས་འབྱུང་མེ་ཏོག་སྙིང་པོ་སྦྲང་རྩིའི་བཅུད་ཀྱི། བོད་ལྗོངས་མི་དམངས་དཔེ་སྐྲུན་ཁང་གིས་

པར་དུ་བསྐྲུན། ༡༩༨༨ 

རྟོགས་བཟོ་བྱས་པ་ཞིག་ལ་གོ་བཞིན་ཡོད། 

༢། བརྩམས་སྒྲུང་གླེང་བ། 

བརྩམས་ཆོས་དང་རྩོམ་ཡིག་གི་གོ་དོན་ནི་བརྡ་སྤྲོད་དང་ཚིག་སྦྱོར་སོགས་ཀྱི་ཚད་

ལོང་བ་ཡིག་ཐོག་ཏུ་འཁོད་པ་དག་ལ་གོ་བ་ཡོངས་སུ་གྲགས་ཡོད། བརྩམས་དང་རྩོམ་

ཞེས་པའི་ཚིག་འབྲུ་གཉིས་ལ་དུས་ཀྱི་ཁྱད་པར་ཙམ་ལས་དོན་དུ་སྒྲ་ཡི་འཇུག་ཡུལ་ལ་

ཁྱད་པར་གཏན་ནས་མི་སྣང་། དེས་ན་སྒྲུང་རྩོམ་དང་བརྩམས་སྒྲུང་ནི་གང་ཡིག་ཐོག་ཏུ་

བརྩམས་ཟིན་པའི་སྒྲུང་ཡོད་དོ་ཅོག་ལ་གོ་ཐུབ། འོན་ཀྱང་སྒྲུང་ཐམས་ཅད་ལ་བརྩམས་

སྒྲུང་ངམ་སྒྲུང་རྩོམ་ཞེས་བཏགས་ན་བ་ལང་གི་མཚན་ཉིད་ལ་ནོག་དང་ལྐོག་ཤལ་ལྡན་

པའི་ཁྲ་བོ་ཞེས་བཞག་ན་ཁྱབ་ཆུང་བའི་སྐྱོན་དུ་འགྱུར་བ་ལྟར། སྒྲུང་ཡིན་ན་སྒྲུང་རྩོམ་མམ་

བརྩམས་སྒྲུང་ཡིན་པའི་ཁྱབ་པ་མེད། དཔེར་ན་ངག་སྒྲུང་། བབ་སྒྲུང་ལྟ་བུ་ནི་ཡིག་ཐོག་ཏུ་

མ་འཁོད་པའི་གནས་སྐབས་སུ་སྒྲུང་ཡིན་ན་ཡང་བརྩམས་སྒྲུང་མ་ཡིན། 

༣། བཅོས་སྒྲུང་གླེང་བ། 

བོད་ལ་བཅོས་སྒྲུང་རིང་མོ་འབྲི་བའི་ལམ་སྲོལ་དུས་རབས་བཅོ་བརྒྱད་པའི་དུས་

འགོ་སྤྱི་ལོ་ ༡༧༡༨ ནས་འབྲི་འགོ་བཙུགས་ཏེ་ ༡༧༢༠ ལོར་ཡོངས་སུ་གྲུབ་པ་རེད།[10] 

བོད་ཀྱི་བཅོས་སྒྲུང་རིང་མོ་ཐོག་མར་གསར་གཏོད་མཛད་པོ་ནི་མདོ་མཁར་ཞབས་དྲུང་

ཚེ་རིང་དབང་རྒྱལ་མཆོག་ཡིན་ཞིང་ཁོང་གིས་གཞོན་ནུ་ཟླ་མེད་ཀྱི་གཏམ་རྒྱུད་ཅེས་པའི་

བཅོས་སྒྲུང་རིང་མོ་ཆེས་ཐོག་མར་གསར་རྩོམ་བྱས་པར་བརྟེན་བོད་ལ་བཅོས་སྒྲུང་རིང་

མོ་འབྲི་བའི་ལམ་སྲོལ་གསར་དུ་བྱུང་བས་ཁོང་ནི་རྩོད་མེད་ཡོངས་གྲགས་ཀྱིས་བོད་ཀྱི་

10. མདོ་མཁར་ཞབས་དྲུང་ཚེ་རིང་དབང་རྒྱལ། གཞོན་ནུ་ཟླ་མེད་ཀྱི་གཏམ་རྒྱུད། ཤེས་རིག་པར་ཁང་། ༡༩༩༩ པར་

ཐེངས་བཞི་པ། ཤོག ༣༨༤

ནོ་ཝེལ་གྱི་ཡབ་ཆེན་དུ་གྱུར་པ་ནི་ཐེངས་འདིའི་ཞིབ་འཇུག་གིས་དམ་བཅས་པའི་གྲུབ་

དོན་ཡིན། 

སྤྱིར་འཇིག་རྟེན་འདིར་མི་རིགས་སོ་སོའ་ིབཅོས་སྒྲུང་བྱུང་བའི་དུས་རིམ་སྣ་ཚོགས་

ཡོད། དབྱིན་སྐད་དུ་བཅོས་སྒྲུང་རིང་མོ་ལ་ནོ་ཝེལ(novel)ཞེས་སུ་གྲགས། དེ་ནི་དུས་

རབས་བཅོ་བརྒྱད་པའི་ནང་དུ་དབྱིན་ཇིའི་རྩོམ་པོ་ཌཱེནཱིལ་ཌེ་ཧྥོ་(Daniel Defoe, 1660-

1731)དང་རི་ཅཱར་ཌི་སོན་(Richardson)སོགས་ཀྱིས་ཐོག་མར་བརྩམས་པ་རེད་ཅེས་

ཆོས་གྲགས་ཀྱིས་རྒྱལ་སྤྱིའི་དབྱིན་སྐད་དང་རྩོམ་རིག་དུས་དེབ་[11]ཞིག་ཏུ་དཔྱད་གཏམ་

སྤེལ་འདུག རྩོམ་པ་པོ་ཌཱེནཱིལ་ཌེ་ཧྥོ་ཡིས་གསར་རྩོམ་བྱས་པའི་དབྱིན་ཇིའི་བཅོས་སྒྲུང་

རིང་མོ་ནི་རོ་བྷིན་སོན་ཁ་རུ་སོ” (Robinson Crusoe)ཞེས་པ་ནི་དབྱིན་ཇིའི་བཅོས་

སྒྲུང་རིང་མོ་དང་པོ་ཡིན་པར་ངོས་འཛིན་བྱེད་མཁན་མང་པོ་ཡོད། དེ་ནི་ཆེས་ཐོག་མར་ 

༡༧༡༩ ལོར་པར་སྐྲུན་བྱས་པ་དང་དཔྱད་བསྡུར་བྱས་ན་མདོ་མཁར་བས་བོད་ཀྱི་ནོ་

ཝེལ་དང་པོ་གཞོན་ཟླ་གསར་རྩོམ་མཛད་པའི་དུས་ཚོད་དང་ཕལ་ཆེར་དུས་མཉམ་ཡིན་

པ་རིགས་པའི་ལམ་ནས་གྲུབ་ཡོད། དེ་ཕྱིར་བོད་ཀྱི་བཅོས་སྒྲུང་རིང་མོའ་ིགོམ་སྟབས་

ནི་འཛམ་གླིང་གི་ནོ་ཝེལ་རྩོམ་རིག་གི་མདུན་གྲལ་དུ་བསླེབས་པའི་དན་རྟགས་སུ་མངོན། 

དབྱིན་ཇིའི་བཅོས་སྒྲུང་རིང་མོ་ནི་དུས་རབས་བཅོ་བརྒྱད་པའི་ནང་ལ་གསར་དུ་དར་

བའི་སྐོར་ཡོངས་གྲགས་སུ་གླེང་ན་ཡང་ནོ་ཝེལ་གྱི་ཡབ་ཆེན་སུ་ཡིན་ཐད་ལ་དཔྱད་བརྗོད་

པ་ཚོའི་ལྟ་ཚུལ་ལ་འགལ་བ་ཡོད་པས་དེ་ནི་བོད་ཀྱི་བཅོས་སྒྲུང་རིང་མོའ་ིཡབ་ཆེན་མདོ་

མཁར་བ་ལྟར་རྩོད་མེད་ཀྱིས་ཁས་ལེན་ཆོག་ཆོག་ཅིག་མིན་པ་འདྲ། 

དབྱིན་སྐད་དུ་ཡོངས་སུ་གྲགས་པའི་ནོ་ཝེལ་(novel)ཞེས་པ་འདི་བོད་སྐད་དུ་

11. Choeda,The Origin and Develoment of English Novel:A Descriptive Literature 

review.International Journal of English, Literature and Soccial science.Vol-4, 
Issue-4, jul-Aug2019, pp1099-1104

བཅོས་སྒྲུང་རིང་མོར་བསྒྱུར་ན་ལེགས། ཁ་ཅིག་གི་འདོད་པ་ལྟར་བརྩམས་སྒྲུང་དུ་བསྒྱུར་

ན་བ་ཕྱུག་གི་མཚན་ཉིད་ལ་མགོ་ལྡན་བཞག་པ་ལྟ་བུའི་ཁྱབ་ཆེ་བའི་སྐྱོན་ཞིག་མངོན། རྒྱུ་

མཚན་ནི་བརྩམས་སྒྲུང་ཡིན་ན་བཅོས་སྒྲུང་རིང་མོ་(novel)ཡིན་པ་མ་ཁྱབ་པ་ཤེས་ན་ད་

གཟོད་བཅོས་སྒྲུང་རིང་མོ་དང་བརྩམས་སྒྲུང་གཉིས་ཀྱི་མིང་གི་འཇུག་གཞི་འཁྲུལ་མེད་

གསལ་བོར་རྟོགས་ཐུབ། བརྩམས་སྒྲུང་ལ་དངོས་སྒྲུང་དང་བཅོས་སྒྲུང་གཉིས་སུ་དབྱེ་

འོས་པ་ཡིན། བཅོས་སྒྲུང་རིང་མོ་ག་འདྲ་ཞིག་ཡིན་ན་ཡང་བརྩམས་སྒྲུང་ཞེས་མིང་ཐོགས་

རུང་བ་ཡིན་ཏེ་བཅོས་སྒྲུང་ཐམས་ཅད་ཡིག་ཐོག་ཏུ་བརྩམས་ནས་གྲུབ་པ་དང་ད་བར་དུ་

རྩོམ་པ་པོས་མ་བརྩམས་པའི་བཅོས་སྒྲུང་ཞིག་ནམ་ཡང་བསྟན་དུ་མེད། 

བཅོས་སྒྲུང་རིང་མོ་ནི་བཅོས་བཟོ་བྱས་ནས་གྲུབ་པའི་བརྩམས་ཆོས་རིང་པོ་ཞིག་

ཡིན། སྐབས་འདིར་བཅོས་སྒྲུང་རིང་མོ་ཞེས་འབོད་དགོས་དོན་ནི་བཅོས་སྒྲུང་ལ་རྒྱས་

བསྡུས་ཀྱི་ཆ་ནས་བཅོས་སྒྲུང་ཐུང་ངུ་དང་བཅོས་སྒྲུང་འབྲིང་པོ། བཅོས་སྒྲུང་རིང་མོ་

གསུམ་དུ་དབྱེ་རྒྱུ་ཡོད། བཅོས་སྒྲུང་ལ་རྒྱས་འབྲིང་བསྡུས་གསུམ་གྱི་དབྱེ་གཞི་གཙོ་བོ་

ནི་ཚིག་ཚོགས་མང་ཉུང་ལ་ཐུག་ཡོད། 

མདོར་ན་བཅོས་སྒྲུང་རིང་མོའ་ིནང་གི་མི་སྣ་དང་ཁོར་ཡུག བྱུང་རིམ་སོགས་ཞིབ་ཕྲ་

བྲིས་པས་རིང་པོར་འགྱུར་བ་དང་བཅོས་སྒྲུང་འབྲིང་བ་དེ་དག་ཅུང་ཟད་རགས་པར་བྲིས་

པས་དེ་ལས་ཐུང་ངུར་འགྱུར་ཞིང་། བཅོས་སྒྲུང་ཐུང་ངུ་ནི་མི་སྣ་དང་བྱུང་རིམ་དུས་ཚོད་

སོགས་ཆེས་རགས་པར་བྲིས་པས་ཆེས་ཐུང་ངུར་འགྱུར་བའི་གནད་འདི་རྟོགས་དགོས།[12]

དབྱིན་ཡིག་ནང་དུ་བཅོས་སྒྲུང་རིང་མོའ་ིགོ་དོན་ནི་རྩོམ་པ་པོ་ཞིག་གིས་རྩོམ་ལུས་

ལྷུག་མའི་ལམ་ནས་གསར་རྩོམ་བྱས་པའི་མི་སྣ་དང་། བྱུང་རིམ། ལྟ་ཚུལ། ཁོར་ཡུག 

འབྲི་ལུགས། བརྗོད་སྙིང་སོགས་གཞི་རིམ་གྱི་དོན་ཚན་དྲུག་ཅན་གྱི་བྱུང་རབས་ལྟ་བུ་

12. https://www.enotes.com

དེབ་གཟུགས་སུ་ལོང་བ་ཞིག་རྟོག་བཟོ་བྱས་ནས་བརྩམས་པ་ཞིག་ལ་བཅོས་སྒྲུང་རིང་མོ་

ཞེས་ཟེར་བ་ཡིན།[13] ཞེས་དང་ཡང་ཨོཀ་སེ་ཧྥོར་ཌི་ཚིག་མཛོད་ཆེ་མོའ་ིནང་དུ་བཅོས་

སྒྲུང་རིང་མོའ་ིམཚན་ཉིད་ནི་རྟོག་བཟོ་བྱས་པའི་མི་སྣས་དངོས་དོན་མཚོན་པའི་ཐོག་

ནས་ཚིག་ལྷུག་མའི་རྩོམ་ལུས་ཀྱིས་དེབ་གཟུགས་སུ་གྲུབ་པ་ཞིག་ལ་བཅོས་སྒྲུང་རིང་མོ་

ཞེས་ཟེར་བ་ཡིན།[14] ཞེས་དང་། འདོད་རྒུའི་ཐྲུ་ཏྲར་ཀོམ་ཞེས་པའི་དྲ་ངོས་ལས་བཅོས་

སྒྲུང་རིང་མོའམ་ནོ་ཝེལ་ལ་རྩ་བའི་གྲུབ་ཆ་དྲུག་ཚང་དགོས་པ་ནི་ཁོར་ཡུག་དང་སེམས་

ཁམས། མི་སྣ་རྙོག་དྲ། བྱུང་རིམ། དགོས་པ་སོགས་དོན་ཚན་དྲུག་[15]ཚང་དགོས་པར་

འདོད་མཁན་ཡོད། ཡང་དེ་ལས་མང་བ་དང་ཉུང་བ་སོགས་ཀྱི་འདོད་ཚུལ་སྣ་ཚོགས་ཡོད་

འདུག གང་ལྟར་གྲུབ་ཆ་དེ་དག་ཚང་བའི་ཐོག་ནས་གཞོན་ཟླའི་གཏམ་རྒྱུད་ནི་བོད་ཀྱི་ནོ་

ཝེལ་དང་པོ་ཡིན་པ་གྲུབ་ཡོད། 

གཉིས་པ། བོད་ཀྱི་ཆེས་ཐོག་མའི་བཅོས་སྒྲུང་རིང་མོ་གཞོན་ཟླའི་རྒྱུ་ཆ་གླེང་བ། 

ང་ཚོས་ཡིད་དུ་འོང་བའི་རིན་ཐང་ཅན་གྱི་ཕོ་བྲང་ཆེན་པོ་ཞིག་བཞེངས་དགོས་

ན་ངེས་པར་དུ་རྨང་རྡོ་དང་རྩིག་གྱང་དེ་བཞིན་ཐོག་ཁེབ་སོགས་གྲུབ་བྱེད་ཀྱི་གསེར་

དངུལ། ཟངས་ལྕགས། ས། རྡོ། ཤིང་སོགས་རྒྱུ་ཆ་སྣ་མང་མཁོ་སྒྲུབ་བྱ་དགོས་པ་

བཞིན། གཞོན་ནུ་ཟླ་མེད་ཀྱི་གཏམ་རྒྱུད་ཅེས་པའི་བོད་བརྒྱུད་ནང་པའི་བཅོས་སྒྲུང་རིང་

མོ་འདི་ཉིད་བརྩམས་པ་ལ་ཡང་མདོ་མཁར་བས་རྒྱུ་ཆ་སྣ་ཚོགས་མཁོ་སྒྲུབ་བྱས་ཡོད་པ་

བཤད་མི་དགོས། དེ་ཡང་བརྩམས་ཆོས་ཤིག་འགྲུབ་པར་བྱེད་པའི་རྒྱུ་ཆ་ནི་མིང་ཚིག་ཡི་

གེའི་ཚོགས་ཙམ་མ་ཡིན་པར་ད་དུང་བརྩམ་བྱའི་དོན་དང་རྩོམ་ཐབས་རིག་པ། བརྩམས་

ཆོས་ཀྱི་རྒྱུ་ཆ་སྣ་ཚོགས་མཁོ་སྒྲུབ་བྱེད་ལོས་དགོས། 

13. https://www.enotes.com
14. from oxford Ditionary
15. 2008 Tutor.com, Inc. Main Elements Novel. pdf, www.tutor.com

གཞོན་ཟླའི་གཏམ་རྒྱུད་ཀྱི་བརྗོད་བྱ་ཕུན་ཚོགས་སྡེ་བཞི་ཡིན་ཞིང་། ཕུན་སུམ་

ཚོགས་པའི་སྡེ་བཞི་ནི་འཇིག་རྟེན་ཁམས་ཀྱི་ཤེས་རིག་ཡོངས་རྫོགས་དང་འབྲེལ་བ་གྲུབ་

སྟབས། དེའི་ནང་དོན་རྒྱ་ཆེ་ཞིང་གཏིང་ཟབ་ཅན་ཞིག་རེད། དེ་ལྟ་བུའི་རྨད་དུ་བྱུང་བའི་

བརྩམས་ཆོས་ཞིག་འཆར་འགོད་བྱེད་སྐབས་མདོ་མཁར་བས་རང་གི་བརྩམས་ཆོས་ལ་

སྨན་པའི་རྒྱུ་ཆ་མང་པོ་དོན་གཉེར་བྱས་པ་དཔོག་ཐུབ། 

གཞོན་ཟླའི་ནང་དུ་རྒྱལ་ཁབ་གསུམ་གྱི་ཆབ་སྲིད་དང་། དམག་དོན། ཁྲིམས་

ལུགས། དཔལ་འབྱོར་རིག་པ་སོགས་འཇིག་རྟེན་སྐྱོང་བྱེད་ཀྱི་མི་ཆོས་དང་དམ་ཆོས་

རིག་པའི་བླང་བྱའི་ཡོན་ཏན་ལ་ཇི་བཞིན་འཇུག་ཚུལ་གསལ་པོར་བྲིས་ནས་མཇུག་ཏུ་བླང་

བྱ་ལེན་སྟངས་དང་སྐྱོན་སྤངས་སྟངས་ཀྱི་གནས་ལུགས་གསལ་པོ་བསྟན་པའི་ཁར། ཚེ་

རབས་གཏན་གྱི་འདུ་མར་གྱུར་པའི་དམ་པའི་ལྷ་ཆོས་ཀྱིས་གནས་ལུགས་མ་ཚང་མེད་

པར་གསལ་པོར་བཤད་པ་བརྒྱུད། རྒྱལ་སྲིད་སྐྱོང་མཁན་གྱི་མི་སྣ་ཚོས་ཆོས་སྲིད་ཟུང་

འབྲེལ་གྱི་ལམ་ནས་འདི་ཕྱི་གཉིས་དགེའི་ལམ་བཟང་པོ་བསྟན་ཐུབ་པའི་བཅོས་སྒྲུང་རིང་

མོ་ཞིག་ཆེས་ཐོག་མར་གསར་རྩོམ་མཛད་ཐུབ་ཡོད། 

མདོ་མཁར་བས་འདི་ལྟ་བུའི་རྨད་བྱུང་གི་བརྩམས་ཆོས་ལེགས་པོ་ཞིག་གྲུབ་པའི་

རྒྱུ་ཆ་ལ་རྩ་བའི་ཆ་ནས་གཉིས་སུ་དབྱེ་ཆོག་པ་དང་། གཅིག་ནི་ཁོང་ཆུང་ངུའི་དུས་ནས་

རང་གི་ཡབ་དམ་པ་དང་གཞུང་སའི་རྩིས་པ་ཁྲོ་རྒྱལ་དཔལ་མགོན་སོགས་ལས་ཡིག་རྩིས་

བསླབས་པ་དང་ཁོང་དགུང་ལོ་བཅོ་ལྔ་ནས་སྨིན་གླིང་ལོ་ཆེན་དྷ་རྨ་ཤྲཱི་དགེ་བའི་བཤེས་

གཉེན་བསྟེན་ནས་སྒྲ་དང་སྙན་ངག་སོགས་ཐུན་མོང་གི་རིག་གནས་སྦྱངས་མཐར་ཕྱིན། སྔ་

རྗེས་སུ་རྒྱལ་བ་སྐུ་འཕྲེང་བདུན་པ་དང་། པན་ཆེན་རིན་པོ་ཆེ་སྐུ་འཕྲེང་དྲུག་པ། ཞོགས་

དོན་ཡོད་མཁས་གྲུབ་སོགས་མཁས་གྲུབ་གཉིས་ལྡན་གྱི་བླ་མ་དུ་མར་བསྟེན་ནས་ཐུན་

མིན་མདོ་བསྔགས་གཞུང་ལུགས་ཀུན་ལ་མཁས་པར་གྱུར་པའི་ཤེས་ཡོན་དག་ཡིན། 

རྒྱུ་ཆ་གཉིས་པ་ནི་དགུང་ལོ་བཅུ་བདུན་ནས་བོད་རྒྱལ་ཁབ་ཆེན་པོའ་ིགཞུང་ཞབས་

ཁོངས་སུ་ཡིག་རྒྱུགས་ལམ་ནས་འཛུལ་ཞུགས་བྱས། རིམ་པས་ཁྲལ་བསྡུ་བ་དང་། རྫོང་

དཔོན། སོགས་གོ་གནས་སྣ་ཚོགས་ལ་ཞུགས་པས་མཐོ་ཆོས་སྲིད་ཀྱི་མི་སྣ་ཆེ་ཁག་ནས་

དམའ་མི་དམངས་དཀྱུས་མའི་འཚོ་བ་ཀུན་ལ་རྒྱུས་མངའ་ཟབ་པོ་བྱུང་བ་དང་། ལྷག་པར་

དུ་ཁོང་གི་མི་ཚེའི་སྟོད་དུ་སྡེ་སྲིད་སངས་རྒྱམ་དང་ལྷ་བཟང་ཁང་། ཡང་ལྷ་བཟང་ཁང་དང་

སོག་པོ་ཇུན་གར་དབར་དམག་འཁྲུག་དང་སྡེ་གཟར་གཅིག་རྗེས་གཉིས་མཐུད་དུ་བྱུང་བ་

དངོས་སུ་མཐོང་ཐོས་མྱོང་བའི་སྤྱི་ཚོགས་ཀྱི་འཚོ་བ་ཡིས་ཁོང་ལ་བཅོས་སྒྲུང་རིང་མོ་འབྲི་

བའི་རྒྱུ་ཆ་འབེལ་འབེལ་ལྷུག་ལྷུག་ཏུ་ཐོབ་པ་ཤེས་ཐུབ། 

མདོ་མཁར་བས་གཞོན་ཟླ་བརྩམས་པ་དེས་བོད་ལ་ནོ་ཝེལ་བཅོས་སྒྲུང་རིང་པོ་ཡོད་

པར་བཟོས་པ་ཙམ་ཡིན་པར་བཅོས་སྒྲུང་རིང་མོ་ཇི་ལྟར་རྩོམ་ཐབས་ཤུགས་སུ་བསྟན་

པ་དང་། བཅོས་སྒྲུང་རིང་མོ་དེའི་ནང་དུ་མི་སྣ་དང་ཁོར་ཡུག་གསར་བཞེངས་བྱས་པ་

ཙམ་མ་ཡིན་པར་མི་སྣ་དང་ཁོར་ཡུག་ཇི་ལྟར་གསར་རྩོམ་བྱེད་ཐབས་བསྟན་པ། བཅོས་

སྒྲུང་རིང་མོའ་ིབྱུང་རིམ་དང་འགལ་འབྲེལ་ཡོད་པ་ཙམ་མ་ཡིན་པར་བྱུང་རིམ་དང་འགལ་

འབྲེལ་ཇི་ལྟར་འབྲི་ཐབས་བསྟན་པ་དང་། བཅོས་སྒྲུང་རིང་མོའ་ིསྒྲོམ་གཞིའི་སྒྲིག་བཀོད་

བྱས་པ་ཙམ་མ་ཡིན་པར་སྒྲིག་བཀོད་ཇི་ལྟར་བྱེད་པར་བསྟན་པ། བརྩེ་དུང་གི་བཏམ་

རྒྱུད་གསར་རྩོམ་བྱས་པ་ཙམ་མ་ཡིན་པར་བརྩེ་དུང་ཇི་ལྟར་དོན་གཉེར་བྱ་དགོས་པར་

བསྟན་པ་དང་། ཆོས་ནོར་ཐར་འདོད་བཞིའི་སྐོར་ལ་བྲིས་པ་ཙམ་མ་ཡིན་པར་ཆོས་ནོར་

ཐར་འདོད་བཞི་ལ་སྤང་བླང་ཇི་ལྟར་བྱ་དགོས་པའི་གནས་ལུགས་གསལ་པོར་བསྟན་པ་

ནི་ཧ་ཅང་རླབས་ཆེན་ཞིག་རེད། 

གཞོན་ཟླའི་གཏམ་རྒྱུད་ཅེས་པའི་བོད་ཀྱི་ནོ་ཝེལ་དང་པོ་འདི་ཀློག་པ་བརྒྱུད་མདོ་

མཁར་བ་ནི་བོད་ཀྱི་སྙན་ངག་པ་མཁས་ཅན། སྒྲུང་རྩོམ་མཁས་ཅན། སློབ་གསོ་བ་མཁས་

ཅན། དམག་དོན་རིག་གནས་མཁས་ཅན། རྟ་བཞོན་མདའ་འཕེན་སོགས་དྲག་རྩལ་མཁས་

ཅན། ཆབ་སྲིད་མཁས་ཅན། ཆོས་ལུགས་མཁས་ཅན་ཞིག་རེད་ཅེས་ཞུ་སྤོབས། འདི་ནི་

དེ་སྔོན་སུས་ཀྱང་གླེང་མ་ཐུབ་པ་ཞིག་རྒྱ་ཆེའི་ཀློག་མཁན་རྣམས་ལ་ད་ཐེངས་ངོ་སྤྲོད་ཐུབ་

པ་ནི་གུས་པར་དགའ་སྤོབས་ཆེན་པོ་བྱུང་། 

མདོ་མཁར་བའི་སྐུ་ཚེའི་ལོ་རྒྱུས་དང་གཞོན་ཟླ་འདི་ཉིད་གུང་བསྒྲིགས་ནས་བཀླག་

ན་མི་ཞིག་གི་མི་ཚེ་ཐུང་ཐུང་ཞིག་ལས་མེད་ཀྱང་མིའི་རྣམ་དཔྱོད་དང་བློ་གྲོས། བརྩོན་

འགྲུས་དང་ཤེས་རབ། སྙིང་སྟོབས་སོགས་ཚུལ་བཞིན་བཀོལ་ཚེ་བྱ་བ་ཐམས་ཅད་

བསྒྲུབས་ཐུབ་པའི་གསལ་བཤད་བྱས་པ་དང་གཉིས་སུ་མེད། 

གསུམ་པ། གཞོན་ཟླའི་གཏམ་རྒྱུད་ཀྱི་འཆར་འགོད་བྱེད་སྟངས་གླེང་བ། 

ལས་གཞི་ཅི་འདྲ་ཞིག་གཉེར་བ་དེ་ཉིད་ཀྱི་གྲུབ་དོན་ཡག་པོ་ཞིག་འབྱུང་མིན་ནི་

ཆེས་ཐོག་མའི་འཆར་འགོད་བྱེད་སྟངས་ལ་རག་ལས་ཀྱི་ཡོད་པ་བཞིན། མདོ་མཁར་

བས་གཞོན་ཟླ་ཐོག་མར་གསར་རྩོམ་བྱེད་སྐབས་བྱུང་རིམ་འཆར་འགོད་ཡག་པོ་མཛད་

ཡོད། གཞོན་ཟླའི་ནང་དུ་མི་སྣ་གཙོ་བོ་གཞོན་ནུ་ཟླ་མེད་མ་འཁྲུངས་པའི་སྔོན་གྱི་བྱུང་

རིམ། དེ་ནི་སྐུ་འཁྲུངས་པའི་བྱུང་རིམ། རིམ་བཞིན་ནར་སོན་པ་དང་སློབ་སྦྱོང་གི་བྱུང་

རིམ། གཞོན་དུས་བཙུན་མོའ་ིཆེད་དུ་གཡུལ་འགྱེད་པའི་བྱུང་རིམ། བཙུན་མོ་བསུས་ནས་

འདོད་པའི་བདེ་བ་ལ་ལོངས་སུ་སྤྱད་པའི་བྱུང་རིམ། ངེས་འབྱུང་དབང་གིས་དཀའ་ཐུབ་

ལ་གཤེགས་པའི་བྱུང་རིམ། ཉམས་རྟོགས་འཁྲུངས་ནས་ཆོས་འཁོར་བསྐོར་བ་སོགས་

བྱུང་རིམ་ཆེན་པོ་དུ་མ་གསར་རྩོམ་བྱས། བྱུང་རིམ་ཆེ་བ་རེ་རེའི་སྣེ་མོར་བྱུང་རིམ་ཆུང་

བ་མང་པོ་འཆར་འགོད་བྱས། བཅོས་སྒྲུང་རིང་མོ་དེ་ཐོག་མར་ཇི་ལྟར་འགོ་བཙུགས་པ་

དང་བར་དུ་ཇི་ལྟར་རྒྱ་བསྐྱེད་པ། མཐའ་མར་མཇུག་ཇི་ལྟར་བསྡུས་པ་སོགས་སྔ་ཕྱི་བར་

གསུམ་གྱི་རིམ་པ་ཇི་ལྟར་བཟོས་པ། སྔ་རྗེས་སོ་སོར་འོས་འཚམས་ཀྱིས་མཐུད་ཁ་རྒྱེབ་

སྟངས་སོགས་ཀྱིས་གཞོན་ཟླའི་གཏམ་རྒྱུད་ཀྱི་བྱུང་རིམ་ལ་འཆར་འགོད་ཡག་པོ་མཛད་

ཐུབ་ཡོད། 

གཉིས་པ་མི་སྣ་འཆར་འགོད་བྱེད་སྟངས་ཐད་ནས་བཤད་ན་སྒྲུང་རྩོམ་ནང་གི་མི་

སྣ་གཙོ་ཕལ་དག་གི་ཕྱིའི་ལུས་ངག་དང་ནང་གི་བསམ་བློ་འབྲི་བཞེངས་བྱས་ཏེ་ཚུགས་

ཀ་མི་འདྲ་བའི་མི་སྣ་གཙོ་ཕལ་སུམ་ཅུ་ལྷག་གསར་རྩོམ་བྱས་ཤིང་། མི་སྣ་དེ་དག་དབར་

གྱི་ཤ་རུས་ཁྲག་རྒྱུད་ཀྱི་འབྲེལ་བ། ལྟ་བ་ལང་ཕྱོགས་ཀྱི་འགལ་འབྲེལ། རྒྱལ་ཕམ་གྱི་

སྣང་བརྙན། གྲུབ་འབྲས་དང་གྱོང་གུད་སོགས་ཡོད་ཚད་རེ་རེ་བཞིན་སྨྱུག་རྩེ་ནས་འཆར་

འགོད་ཞིབ་ཚགས་བྱས་པ་དག་རང་རིགས་ཀྱི་འཚོ་བ་དངོས་ལ་འགལ་བ་མེད་པར་འབྲི་

བཞེངས་བྱ་ཐུབ་པ་དེས་མདོ་མཁར་བ་ནི་བཅོས་སྒྲུང་རིང་མོའ་ིཕྱིའི་སྒྲོམ་གཞི་འཆར་

འགོད་བྱེད་པ་ལ་ཧ་ཅང་བྱང་ཆ་ལྡན་པ་བཤད་ཐུབ། 

གསུམ་པ་ཁོང་གིས་རྗོད་བྱེད་ཀྱི་ཚིག་སྦྱོར་ཚད་མཐོ་ཤོས་འཆར་འགོད་གནང་ནས་

བཅད་ལྷུག་སྤེལ་མས་གྲུབ་པའི་རྩོམ་ལུས་བླ་ན་མེད་པ་ཞིག་བསྐྲུན་པ་དང་། ད་དུང་དུས་

ཚོད་སྐོར་གླེང་ན་གཞོན་ནུ་ཟླ་མེད་མ་འཁྲུངས་པའི་སྔོན་གྱི་དུས་དང་འཁྲུངས་པ་ནས་སྐུ་

མ་གཤེགས་པར་གྱི་མི་ཞིག་གི་མི་ཚེ་ཧྲིལ་པོ་གཅིག་གི་དུས་ཚོད་སྤྱི་དང་བྱེ་བྲག་མང་པོ་

འཆར་འགོད་ལེགས་གྲུབ་བྱུང་བ་དང་མཉམ་དུ་ས་གནས་དང་ཁོར་ཡུག་སོགས་ཕྲ་ཞིབ་

རན་པོར་འཆར་འགོད་བྱས་ཚུལ་ནི་གཞོན་ཟླ་ཞིབ་ཀློག་བྱས་ན་ཤེས་ཐུབ། 

བཞི་པ་གཞོན་ཟླའི་བརྗོད་བྱ་ཕུན་ཚོགས་སྡེ་བཞི་ལས་བོད་བརྒྱུད་ནང་པའི་དཔལ་

འབྱོར་དང་དམག་དོན། ཆབ་སྲིད། ཁྲིམས་ལུགས། འདོད་སྲེད་ལ་རོལ་སྟངས། བུད་

མེད་ཀྱི་གནས་བབ། བརྩེ་དུང་གི་རིག་གནས། ལུགས་གཉིས་ཀྱི་སློབ་གསོ། ཆང་སའི་

རིག་གནས་སྐོར་གྱི་མི་ཆོས་དང་། དེ་ལས་གཞན་པ་ཆོས་ཀྱི་སྡེ་ལས་རྒྱུ་འབྲས་མན་

ངག་བདུན། བདེན་པ་བཞི། ཕར་ཕྱིན་དྲུག དེ་དག་ཉམས་ལེན་བྱས་པའི་འབྲས་བུ་ཐར་

པའི་སྡེ་སོགས་བཅོས་སྒྲུང་ནང་གི་མི་སྣ་དག་གི་ཀུན་སྤྱོད་དང་སྦྲེལ་ནས་འཆར་འགོད་

ཞིབ་ཕྲ་བྱས་ཏེ་བརྩམས་པའི་སྟབས་ཀྱིས་ད་བར་བོད་ཀྱི་ལོ་རྒྱུས་ནང་དུ་བཅོས་སྒྲུང་རིང་

མོ་(novel)བརྩམས་པ་ཐམས་ཅད་ཁྲོད་དུ་བརྗོད་བྱ་ཟབ་ཤོས་དང་དོན་སྙིང་ཕུན་སུམ་

ཚོགས་ཤོས་བྱུང་བ་དངོས་སུ་མིག་གི་བགོ་སྐལ་དུ་གྱུར་བ་ནི་ཀློག་པ་པོ་རྣམས་བསྐལ་

བ་བཟང་པོ་རེད་སྙམ། 

བཞི་པ། གཞོན་ཟླའི་གཏམ་རྒྱུད་ལ་མངའ་བའི་ཐུན་མིན་གྱི་རྩོམ་ཐབས་རིག་པ་

གླེང་བ།

གཞོན་ཟླའི་གཏམ་རྒྱུད་ཀྱི་དབུར་རྗེ་བཙུན་འཇམ་པའི་དབྱངས་དང་དབྱངས་ཅན་ལྷ་

མོ་ལ་མཆོད་པར་བརྗོད་པས་མཛེས་པར་བྱས་ཤིང་། ད་དུང་མདོ་མཁར་བ་རང་ཉིད་བསྟན་

བཅོས་རྩོམ་སྲོལ་ལྟར་རྩོམ་པ་ཕུན་སུམ་ཚོགས་པའི་རྒྱུ་ཡོད་པར་བསྒྲུབས་ཤིང་། རྩོམ་པ་

པོ་རང་ཉིད་སྔོན་བྱོན་སྐྱེས་བུ་དམ་པའི་རྗེས་སུ་འབྲངས་ནས་རྩོམ་པར་དམ་བཅའ་བཞག་

པ། གཞོན་ཟླའི་གཏམ་རྒྱུད་ཀྱི་བརྗོད་བྱ་དང་དགོས་པ། ཉིང་དགོས། འབྲེལ་བ་སོགས་

དགོས་སོགས་ཆོས་བཞི་ལྡན་པའི་ནང་བསྟན་རྩོམ་ཐབས་རིག་པ་སྤྱད་པའི་དབང་གིས་

བཅོས་སྒྲུང་རིང་མོ་གཞན་དང་མ་འདྲ་བའི་དམིགས་བསལ་གྱི་ཁྱད་ཆོས་ལྡན་ཡོད།[16]

རྩོམ་ལུས་འབྲི་བཞེངས་བྱེད་སྟངས་ནི་མེ་ལོང་མའི་རྩོམ་ཐབས་རིག་པ་སྤྱད་ནས་

བཅད་ལྷུག་སྤེལ་མའི་སྣང་བརྙན་གསལ་བར་བྱས་པ་དང་། ལྷག་པར་དུ་ཚིགས་སུ་བཅད་

པ་དག་ཚིག་རྐང་བཞི་དང་བཞི་ལས་བརྒལ་བར་བྲིས་པ་ནི་སྙན་ངག་ཆེན་པོའ་ིརྩོམ་

ཐབས་སྤྱད་པ་གྲུབ། སྙན་གཞུང་མེ་ལོང་མའི་ནང་དུ་མཛོད་དང་གྲོལ་བ་རིགས། འདུས་

16. ས་སྐྱན་པན་ཆེན། མཁས་མཇུག དེང་དུས་མཇལ་དུ་ཡོད་པའི་ས་པཎ་གྱི་རིག་གནས་སྐོར། ཆོས་དུང་དཀར་པོ་རྩོམ་

སྒྲིག་ཁང་། ༢༠༡༤། ཤོག ༢༡༩ ནས་ ༣༠༧

པ་སོགས་ནི་བཅོས་སྒྲུང་རིང་མོའ་ིརྩོམ་ལུས་འབྲི་ཐབས་ཀྱི་རིག་པར་སྤྱད་པ་དེས་བོད་

སྐད་དུ་བཞུགས་པའི་སྙན་གཞུང་མེ་ལོང་མ་ནི་བོད་བརྒྱུད་ནང་པའི་ཐུན་མོང་མ་ཡིན་པའི་

བཅོས་སྒྲུང་རིང་མོའ་ིགཞུང་ལུགས་ཞིག་ཡིན་པ་ཤུགས་སུ་གྲུབ་པ་མ་ཟད། ༡༩༥༩ རྗེས་

ཀྱི་དམར་པོས་ལྟ་གྲུབ་ཀྱིས་བསླད་པའི་བཅོས་སྒྲུང་རིང་མོ་དེ་དག་ལས་མཆོག་ཏུ་གྱུར་

པ་ཡང་རྟོགས་ཐུབ། 

བོད་ལ་སྙན་གཞུང་མེ་ལོང་མ་ནི་དུས་རབས་བཅུ་གསུམ་གྱི་དུས་འགོ་ཙམ་ནས་

འགོ་ཚུགས་པ་རེད་ཅེས་ལབ་ཆོག།  གང་ལ་ཞེ་ན་ས་པཎྜི་ཏས་སྙན་ངག་མེ་ལོང་མར་

གཟིགས་ནས་མཁས་པ་འཇུག་པའི་སྒོའ་ིནང་[17]དུ་རང་བཞིན་བརྗོད་པའི་རྒྱན་དང་དཔེ་

རྒྱན། གཟུགས་རྒྱན་སོགས་བསྒྱུར་བས་བོད་དུ་སྙན་གཞུང་གི་སྐྱ་རེངས་དང་པོ་ཤར་བ་

དང་། དེ་རྗེས་ཤོང་ལོ་ཙཱ་བས་སྙན་གཞུང་མེ་ལོང་མ་ཧྲིལ་གྱིས་བོད་བསྒྱུར་མཛད་པས་

བོད་ལ་རྩོམ་རིག་གཞུང་ལུགས་ཀྱི་ཉིན་བྱེད་དངོས་སུ་ཤར་བར་གྱུར། 

བོད་ཀྱི་མཁས་པ་རྣམས་ཀྱིས་སྙན་གཞུང་གི་རྩོམ་ཐབས་སྤྱད་ནས་ཡུལ་དམ་པར་

བསྟོད་ཚིག་འབྲི་བ་དང་གཞུང་ཆེན་དག་ལ་བོད་འགྲེལ་འབྲི་བའི་རྩོམ་སྲོལ་དར། དེ་ནས་

རྒྱལ་བ་ཙོང་ཁ་པ་ཆེན་པོ་བྱོན་ནས་སྙན་གཞུང་མེ་ལོང་མའི་རྩོམ་ཐབས་སྤྱད་དེ་བྱང་

སེམས་རྟག་ཏུ་ངུའི་རྟོགས་བརྗོད་དང་གྲགས་པ་བྱང་ཆུབ་དཔལ་བཟང་པོའ་ིརྟོགས་བརྗོད་

སྤེལ་མའི་ལུས་ལྡན་གྱི་སྙན་ངག་ཆེན་པོ་བརྩམས་པ་དེས་བོད་ཀྱི་རྩོམ་རིག་ལ་འགྱུར་

འགྲོས་གསར་པ་ཞིག་འགོ་ཚུགས་པར་གྱུར། 

དེ་རྗེས་རྒྱལ་དབང་ལྔ་པ་ཆེན་པོས་སྙན་གཞུང་མེ་ལོང་མའི་རྩོམ་ཐབས་སྤྱད་ནས་

བཅད་ལྷུག་སྤེལ་མའི་ལུས་ཅན་གྱི་ལོ་རྒྱུས་དེབ་ཐེར་དཔྱིད་ཀྱི་རྒྱལ་མོའ་ིགླུ་དབྱངས་

17. ས་སྐྱན་པན་ཆེན། མཁས་མཇུག དེང་དུས་མཇལ་དུ་ཡོད་པའི་ས་པཎ་གྱི་རིག་གནས་སྐོར། ཆོས་དུང་དཀར་པོ་རྩོམ་

སྒྲིག་ཁང་། ༢༠༡༤ ཤོག ༢༡༩ ནས་ ༣༠༧

བརྩམས་པ་ནི་སྙན་གཞུང་མེ་ལོང་མར་བརྟེན་ནས་ལོ་རྒྱུས་གསར་རྩོམ་མཛད་པ་དེས་

ཀྱང་བོད་ཀྱི་རྩོམ་རིག་གི་འགྱུར་འགྲོས་གཉིས་པ་དབུ་ཚུགས་པར་བགྲངས་ཆོག།  

དུས་རབས་བཅོ་བརྒྱད་པའི་ནང་དུ་མདོ་མཁར་ཞབས་དྲུང་ཚེ་རིང་དབང་རྒྱལ་

འཁྲུངས་པ་དང་ཁོང་གིས་སྙན་ངག་མེ་ལོང་མའི་རྩོམ་ཐབས་རིག་པ་བཀོལ་ནས་གཞོན་

ནུ་ཟླ་མེད་ཀྱི་གཏམ་རྒྱུད་མུཀྟི་ཀའི་འཕྲེང་བ་ཞེས་པའི་བོད་ཀྱི་བཅོས་སྒྲུང་རིང་མོ་ཆེས་

ཐོག་མར་གསར་གཏོད་མཛད་ཐུབ་པ་ནི་ལས་སླ་པོ་ཞིག་ག་ལ་ཡིན། །

དྲུག་པ། གཞོན་ཟླའི་གཏམ་རྒྱུད་ཅེས་པ་ནི་བོད་ཀྱི་རྩོམ་རིག་གི་འགྱུར་མཚམས་

ཡིན་སྐོར་གླེང་བ། 

མདོ་མཁར་བས་གཞོན་ཟླའི་གཏམ་རྒྱུད་ཅེས་པའི་བཅོས་སྒྲུང་རིང་མོ་འདི་བརྩམས་

པ་ལ་བརྟེན་ནས་ཀློག་པ་པོ་མང་པོ་ཞིག་ལ་ཕན་ནུས་ཆེན་པོ་ཐོན་ནས་རིམ་པས་ཆོས་

དང་ཆབ་སྲིད་བརྗོད་བྱ་བྱས་པའི་བཅོས་སྒྲུང་གི་རྣམ་པ་ཅན་གྱི་བརྩམས་སྒྲུང་གསར་

རྩོམ་བྱ་བའི་འགྱུར་འགྲོས་གསར་བ་ཞིག་འགོ་ཚུགས། རིམ་པས་བོད་དུ་བྱ་སྤྲེལ་གཏམ་

རྒྱུད་དང་བྱ་མགྲིན་སྔོན་ཟླ་བའི་རྟོགས་བརྗོད།[18] གཏམ་པད་མ་ཚལ་གྱི་ཟློས་གར།[19] 

རྫ་ཙིག་གཏམ་རྒྱུད།[20] གཡག་ལུག་དང་ར་ཕག་གི་གཏམ་རྒྱུད།[21] དགེ་ཚུལ་དང་ཕོ་

18. སྟག་ཕུ་བློ་བཟང་བསྟན་པའི་རྒྱལ་མཚན། བྱ་མགྲིན་སྔོན་ཟླ་བའི་རྟོགས་བརྗོད། བོད་ལྗོངས་མི་དམངས་དཔེ་སྐྲུན་ཁང་།  

༡༩༨༡

19. རྫ་དཔལ་སྤྲུལ། གཏམ་པད་མ་ཚལ་གྱི་ཟློས་གར། (གངས་ཅན་མཁས་དབང་རིམ་བྱོན་གྱི་རྩོམ་ཡིག་གསེར་གྱི་སྦྲམ་བུ། 

མཚོ་སྔོན་མི་རིགས་དཔེ་སྐྲུན་ཁང་། ༡༩༨༨

20. འབྲོང་རྩེ་བློ་བཟང་ཚུལ་ཁྲིམས། རྫ་རྩིག་གཏམ་རྒྱུད། བོད་ལྗོངས་མི་དམངས་དཔེ་སྐྲུན་ཁང་། ༡༩༨༠

21. དཀོན་མཆོག་རྒྱ་མཚོ་དང་ངག་དབང་བསམ་འགྲུབ། གཡག་ལུག་དང་ར་ཕག་གི་གཏམ་རྒྱུད། མཚོ་སྔོན་མིན་་རིགས་

དཔེ་སྐྲུན་ཁང་།༡༩༨༤

རོག་གི་གཏམ་རྒྱུད་[22]སོགས་ནང་དོན་དང་རྩོམ་སྟངས། ཐ་ན་མིང་འདོགས་སྟངས་ཚུན་

ཆད་ཕྱོགས་མང་པོ་ཞིག་གཞོན་ཟླའི་གཏམ་རྒྱུད་དང་ཆ་འདྲ་བའི་བཅོས་སྒྲུང་རིང་ཐུང་སྣ་

ཚོགས་པ་གཅིག་རྗེས་གཉིས་མཐུད་དུ་བྱུང་བ་ནི་མདོ་མཁར་བས་གཞོན་ཟླ་གསར་རྩོམ་

བྱས་པའི་གྲུབ་འབྲས་མངོན་གསལ་དོད་ཤོས་སུ་མཐོང་། 

ཕྱིས་སུ་བཙན་བྱོལ་ནང་དུ་ཡང་ཨཱ་ཅརྱ་བློ་བཟང་རྒྱལ་མཚན་གྱིས་གཞོན་ཟླའི་རྗེས་

སུ་བསྙེགས་ནས་བཞིན་བཟང་མ་གཏུམ་དྲག་རོལ་པའི་སྒྲུང་གཏམ་ཡི་གར་འཇོ་བའི་རོལ་

རྩེད་[23]ཅེས་པའི་བཅོས་སྒྲུང་རིང་མོ་དེ་བརྩམས། བོད་དུ་ ༡༩༥༩ རྗེས་སུ་བཅོས་སྒྲུང་

རིང་མོ་བཅུ་ཕྲག་ཁ་ཤས་མཐོང་རྒྱུ་འདུག དེ་དག་ལས་གྲགས་ཆེ་བའི་གྲས་སུ་གཅིག་ནི་

གཙུག་གཡུ་ཞེས་པ་བརྗོད་བྱ་དེ་ཙམ་ཟབ་རྒྱུ་མེད་ཀྱང་རྗོད་བྱེད་རྩོམ་སྟངས་སྙན་ཆ་ཅན་

དེའི་རྩོམ་པ་པོ་གླང་མདུན་དཔལ་འབྱོར་གྱིས་རང་ཉིད་གཞོན་ཟླའི་གཏམ་རྒྱུད་ལ་སློབ་སྦྱོང་

བྱས་ནས་གཙུག་གཡུ་ལེགས་གྲུབ་བྱུང་བར་ཁས་ལེན་བྱས་ཡོད།[24] འདི་དག་ལ་བརྟེན་

ནས་གཞོན་ཟླའི་གཏམ་རྒྱུད་ཀྱིས་བོད་ཀྱི་གནའ་དེང་གཉིས་ཀའི་བཅོས་སྒྲུང་རིང་མོ་དག་

གི་རྩ་བ་བྱས་ནས་རང་མི་རིགས་ལ་བཅོས་སྒྲུང་གི་སྡོང་པོ་རྒྱས་ཏེ་ཡལ་ག་བརྐྱངས། ལོ་

འདབས་སྐྱེས་། འབྲས་བུ་ག་ལེར་སྨིན་བཞིན་པ་གསལ་ལེར་མངོན་བྱུང་།

གཞོན་ནུ་ཟླ་མེད་ཀྱི་གཏམ་རྒྱུད་འདི་རང་རིགས་ཀྱི་མཐོ་སློབ་ཁག་གི་ནང་དུ་སྙན་

ངག་ཆེན་པོའ་ིབསླབ་གཞི་དང་། ཟློས་གར་རྩོམ་རིག་གི་བསླབ་གཞི། བཅོས་སྒྲུང་རིང་

མོའ་ིབསླབ་གཞིའི་སློབ་ཚན་དུ་བཞག་ནས་བརྗོད་བྱའི་དོན་དང་རྗོད་བྱེད་ཀྱི་ཚིག་སྦྱོར་

སོགས་སྒོ་མང་པོ་ནས་འཆད་ཉན་བྱ་རིན་ཡོད་པར་གྱུར། འབྱུང་འགྱུར་ཡང་གཞོན་ནུ་

22. རྡོ་གྲུབ་འཇིགས་མེད་བསྟན་པའི་ཉི་མ།དགེ་ཚུལ་དང་ཕོ་རོག་གི་གཏམ་རྒྱུད། མི་རིགས་དཔེ་སྐྲུན་ཁང་། ༡༩༨༣

23. ཨཱ་ཅརྱ་བློ་བཟང་རྒྱལ་མཚན། བཞིན་བཟང་མ་གཏུམ་དྲག་རོལ་པའི་སྒྲུང་གཏམ་ཡི་གར་འཇོ་བའི་རོལ་རྩེད། ༡༩༨༢ དྷ་

ས་བོད་ཀྱི་དཔེ་མཛོད་ཁང་། ༢༠༡༢། སྐད་ཡིག་དེབ་འཕྲེང་བདུན་པ།

24. གླང་མདུན་དཔལ་འབྱོར།Wikipedia.https://bo.m.wikipedia.org

ཟླ་མེད་ཀྱི་གཏམ་རྒྱུད་འདི་མཛད་འཕྲིན་རྒྱས་ཏེ་རང་རེའི་མི་རིགས་ཀྱི་རྩོམ་རིག་གོང་

དུ་འཕེལ་བའི་གྲོགས་དན་དུ་འགྱུར་བ་གདོན་མི་ཟ། 

ད་དུང་བཅོས་སྒྲུང་རིང་མོ་འདི་ཉིད་དབྱིན་ཡིག་དང་རྒྱ་ཡིག ཉི་ཧུང་གི་སྐད་

ཡིགསོག་ཡིག་སོགས་ལ་བསྒྱུར་ནས་འཛམ་གླིང་གི་གྲགས་ཅན་ནོ་ཝེལ་དུ་མའི་ཁྲོད་

དུ་རང་རིགས་ཀྱི་བཅོས་སྒྲུང་རིང་མོའ་ིགོ་ས་མཐོ་པོར་བཟུང་ཡོད་པ་ནི་ཡོངས་གྲགས་

པ་དང་དེའི་སྐོར་ལ་དཔྱད་པ་བྱས་པ་འདིས་མཁས་པ་རྣམས་ཐུགས་དགྱེས་པའི་དཔལ་

དུ་གྱུར་ཏེ་བོད་ཀྱི་རྩོམ་རིག་གོང་དུ་འཕེལ་ནས་སངས་རྒྱས་བསྟན་པ་དར་ཞིང་འགྲོ་བའི་

ཕན་བདེའི་དཔལ་དུ་ཡུན་རིང་གནས་པའི་རྒྱུར་གྱུར་ཅིག་གུ། 

ཡེ་ཤུ་ཆོས་སྤེལ་པ་ཞིག་གིས་བོད་ཡིག་ཐོག་བརྩམས་པའི་སྟོང་ཉིད་ཀྱི་ལྟ་བའི་

དགག་ཡིག་ཐོག་མ། 

ཡེ་ཤུ་ཆོས་སྤེལ་བ་མགོ་སྐར་བླ་མ་ཨི་པོ་ལི་དོ-ཌེ་སེ་ཌེ་རེ་(Ippolito Desideri 1684-1733) ཡིས་དུས་

རབས་ ༡༨ པའི་དུས་སྟོད་ལ་བྲིས་པའི་བོད་ཡིག་གི་བརྩམས་ཆོས་རྣམས་ལས་སྟོང་ཉིད་ཀྱི་ལྟ་བ་འགོག་པའི་

དགག་ཡིག་ལ་དཔྱད་པ། 

རྫ་སྲས་བདེ་ཆེན། ཏཱ་ལའི་བླ་མ་མཐོ་རིམ་སློབ་གཉེར་ཁང་། 

ནང་དོན་གནད་བསྡུས། ༡༧༡༦ ལོར། མགོ་སྐར་བླ་མ་ཨི་པོ་ལི་དོ་ཞེས་པ་འདི་ཡེ་ཤུ་ཇེ་

སོ་ཊི(Jesuit)འི་བོད་ཡུལ་གྱི་ཆོས་སྤེལ་ལས་དོན་བསྐྱར་གསོའ་ིཆེད་བོད་ལ་བསླེབས་

ཤིང་། བོད་དུ་ཡེ་ཤུ་ཆོས་ལུགས་སྤེལ་བ་ལ་ཐོག་མར་ནང་པའི་ལྟ་གྲུབ་མ་བཀག་ཐུ་མེད་

དུ་མཐོང་སྟེ། སྐྱེ་བ་སྔ་ཕྱི་དང་སྟོང་ཉིད་ཀྱི་ལྟ་བ་དམིགས་འབེན་གཙོ་བོར་བཟུང་ནས་བོད་

ཡིག་གི་བརྩམས་ཆོས་མང་དུ་བྲིས་ཡོད། སྟོང་ཉིད་འགོག་པའི་བརྩམས་ཆོས་རྣམས་

སུ། ཆོས་རྣམས་ཀྱི་འབྱུང་ཁུངས་ཐུག་མེད་དུ་བཤད་པ་མི་འཐད་པར། དོན་དམ་དང་རང་

བཞིན་གྱིས་གྲུབ་པའི་འབྱུང་ཁུངས་ཤིག་(ལྷ་ཆེན་ནམ་དཀོན་མཆོག) ཡོད་དགོས་པའི་རྩོད་སྒྲུབ་

བྱས་ཡོད་ལ། སྟོང་ཉིད་འགོག་པའི་བརྩམས་ཆོས་ཀྱི་གྲངས་འདྲེན་ཐད། “མགོ་སྐར་གྱི་

བླ་མ་ཨི་པོ་ལི་དོ་ཅེས་བྱ་བ་ཡིས་ཕུལ་བའི་བོད་ཀྱི་མཁས་པ་རྣམས་ལ་སྐྱེ་བ་སྔ་མ་དང་

སྟོང་པ་ཉིད་ཀྱི་སྒོ་ནས་ཞུ་བ་”ཞེས་པ་འདི་རྩོམ་འཕྲོར་ལུས་པ་ཞིག་ཡིན་ཞེས་མཁས་པ་

མང་པོས་བཞེད་ཀྱང་། འདི་རྩོམ་འཕྲོར་ལུས་པ་ཞིག་མིན་པའི་སྒྲུབ་བྱེད་དང་བཅས་ཁོང་

གི་སྟོང་ཉིད་འགོག་པའི་བརྩམས་ཆོས་ཀྱི་གྲངས་ངེས་ལ་དཔྱད་ཞིབ་བྱས་ཡོད། 

བརྡ་ཆད་གཙོ་བོ། ཨི་པོ་ལི་དོ-ཌེ་སེ་ཌེ་རེ། བོད་ཡིག་བརྩམས་ཆོས། སྟོང་ཉིད་ཀྱི་ལྟ་

བའི་དགག་ཡིགགྲངས་ངེས། ཡེ་ཤུ་ཆོས་སྤེལ། སྟོང་ཉིད། ལྷ་ཆེན། 

དང་པོ། སྔོན་གླེང་། 

དུས་རབས་བཅོ་ལྔ་པ་ཡས་མས་ནས་ནུབ་ཕྱོགས་སུ་འགྲོ་བ་མིའི་གནས་སྟངས་

གཙིགས་སུ་འཛིན་པའི་རིག་རྩལ་བསྐྱར་དར་(renaissance)སོགས་ཕྱི་ནང་གི་རྒྱུ་

རྐྱེན་མང་པོ་ལ་བརྟེན་ནས་ནུབ་ཕྱོགས་སུ་ཡེ་ཤུ་ཆོས་སྡེའི་ཤུགས་རྐྱེན་ལ་དོ་ཕོག་ཆེན་

པོ་ཐེབས། དེ་ལ་བརྟེན་ནས་ཡེ་ཤུ་གནམ་བདག་ཆོས་བརྒྱུད་ཀྱིས་ཤར་ཕྱོགས་སུ་མངའ་

ཁོངས་རྒྱ་སྐྱེད་ཀྱི་ཆེད་དུ་རྟེན་གཞི་གསར་པ་འཚོལ་བའི་མགོ་བརྩམས་པར་མ་ཟད། བོད་

ཡུལ་ལ་མཚོན་ནའང་། ཕྱི་ལོ་ ༡༦༢༤ ལོར་ཡེ་ཤུ་རྗེ་སོ་ཝེ་ཊིའི་ཆོས་བརྒྱུད་ཀྱི་ཆོས་པ་

ཨེན་ཐོ་ནེ-ཌེ-ཨན་ཌི་རེ་ཌི་(António de Andrade) གིས་མངའ་རིས་རྩ་ཧྲེང་དུ་ཡེ་

ཤུའི་ཆོས་སྤེལ་གྱི་རྟེན་གཞི་བཙུགས་ཀྱང་རིམ་གྱིས་ཉམས་ཆགས་སུ་ཕྱིན། མགོ་སྐར་

[1]བླ་མ་ཨི་པོ་ལི་དོ་ནི་བོད་ཡུལ་དུ་སྤེལ་བའི་ཆོས་སྤེལ་གྱི་ལས་དོན་དེ་བསྐྱར་གསོའ་ི

1. “མགོ་སྐར་”ཞེས་པ་ནི། སྐབས་དེར་བོད་མི་ཚོས་ལྷ་སར་ཡོད་པའི་ཁ་ཤི་མིར་གྱི་ཁ་ཆེ་དང་ཨར་མེ་ནེན་(Armenian) 

གྱི་ཚོང་པ་རྣམས་ལ་མགོ་དཀར་ཞེས་འབོད་པས། ཐོག་མའི་སྐབས་ཡུ་རོབ་ཀྱི་ཡེ་ཤུ་ཆོས་སྤེལ་པ་རྣམས་ལའང་མིང་

དེས་བོས་ནའང་། ཨི་པོ་ལི་དོས་“མགོ་སྐར་”ཞེས་རང་ཉིད་ཡེ་ཤུ་པ་ཞིག་ཡིན་པ་སྟོན་ཕྱིར། ཆེད་དུ་སྒྲ་གདངས་གཅིག་

ལ་ནང་དོན་མི་གཅིག་པ་བྲིས་པ་ཡིན་ཞེས་ཞིབ་འཇུག་པ་རྣམས་ཀྱིས་ཞལ་གཅིག་མཐུན་དུ་སྨྲ་ཚུལ་བཤད། See 
Sweet, S. M (2010), Mission to Tibet: The Extraordinary Eighteenth-Century 
Account of Father Ippolito Desideri, S.J. Leonard Zwilling (ed) Boston, MA: 
Wisdom Publications. p. 665

ཆེད་དུ་བོད་ལ་ཡོང་ཡོད་ལ།[2] སྐབས་འདིར་གླེང་བར་བྱ་བ་ནི་ཁོང་གིས་བརྩམས་པའི་

བོད་ཡིག་གི་བརྩམས་ཆོས་འབོར་ཆེན་ཞིག་ཡོད་པའི་ཁྲོད་ནས་སྟོང་ཉིད་ཀྱི་ལྟ་བའི་སྐོར་

གྱི་བརྩམས་ཆོས་རྣམས་ཡིན། 

ཨི་པོ་ལི་དོ་ལ་མཚོན་ན། ལྷ་སར་ལོ་ངོ་ལྔ་ཙམ་བསྐྱལ་བ་དང་། བོད་ཀྱི་སྐད་

ཡིག་དང་ནང་བསྟན་ལ་སློབ་སྦྱོང་ཞིབ་མོ་བྱས་ཏེ། བོད་ཡིག་ཐོག་དཔེ་དེབ་མང་པོ་ཞིག་

བརྩམས་པར་མ་ཟད། རྗེ་ཙོང་ཁ་པའི་ལམ་རིམ་ཆེན་མོ་ཨེ་ཊ་ལེའི་སྐད་དུ་བསྒྱུར་ཅིང་། ཨེ་

ཊ་ལེའི་སྐད་དུ་བོད་ཀྱི་ལོ་རྒྱུས་ཟིན་ཐོ་(Historical Notices of Tibet) འམ་བོད་ཡུལ་

ལ་ཆོས་སྤེལ་དུ་བསྐྱོད་པ་(Mission to Tibet: The Extraordinary Eighteenth-

Century Account of Father Ippolito Desideri S. J.) ཞེས་པའི་གླེགས་བམ་

མཐུག་པོ་ཞིག་[3]ཀྱང་བརྩམས་པ་སོགས་ཐུན་མིན་གྱི་ལས་དོན་ངོ་མཚར་བ་མང་དུ་

བསྒྲུབས་ཡོད། 

ཡེ་ཤུ་ཆོས་བརྒྱུད་ཁ་ཕོ་ཆིན་(Capuchin) དང་རྗེ་སོ་ཊི(Jesuit)[4]དབར་གྱི་འཐེན་

འཁྱེར་དང་རྩོད་གླེང་ལ་བརྟེན་ནས། ཨི་པོ་ལི་དོའ་ིབརྩམས་ཆོས་རྣམས་དཔར་སྐྲུན་

བྱེད་མི་ཆོག་པའི་དམ་བསྒྲགས་བྱས་ཏེ། དུས་རབས་གཅིག་དང་ཕྱེད་ཀའི་རིང་ཁོང་གི་

བརྩམས་ཆོས་རྣམས་གོ་མེད་ཚོར་མེད་དུ་ལུས། འོན་ཀྱང་། རིམ་གྱིས་ཁོང་གི་འཕྲིན་

2. Sweet, S. M (2010), Mission to Tibet: The Extraordinary Eighteenth-Century 
Account of Father Ippolito Desideri, S.J. Leonard Zwilling (ed) Boston, MA: 
Wisdom Publications. p. 119

3. མཁས་པ་མང་པོས་འདི་ནི་བོད་ཀྱི་ཆོས་དང་རིག་གཞུང་ལ་ཚན་རིག་གི་ལམ་ནས་འགྲེལ་བརྗོད་བྱས་པའི་དཔེ་དེབ་ཐོག་མ་

རུ་ངོས་འཛིན་བྱེད། SeePomplun, T (2011) Natural Reason and Buddhist Philosophy: 
The Tibetan Studies of Ippolito Desideri, S.J (1684–1733) History of Religions 
50, no. 4. p. 384

4. འདི་གཉིས་ནི་ཡེ་ཤུ་གནམ་བདག་པའི་ཆོས་བརྒྱུད་བྱེ་བྲག་པ་གཉིས་ཡིན་ལ། འདི་གཉིས་ཀྱིས་བོད་ཡུལ་ལ་ཆོས་སྤེལ་

བའི་ལས་དོན་ཐད་འགྲན་རྩོད་ཆེན་པོ་བྱས་ཡོད། 

ཡིག་ཁག་དང་ཡུལ་སྐོར་ཟིན་ཐོ་དཔར་སྐྲུན་བྱས་ཤིང་། དེ་རྗེས་བོད་ཡིག་གི་བརྩམས་

ཆོས་རྣམས་ལ་དོ་སྣང་དང་གླེང་སློང་ཅུང་ཟད་བྱུང་ནའང་། བོད་ཡིག་གི་བརྩམས་ཆོས་

དེ་དག་ད་དུང་ཡང་བོད་ཡིག་ཐོག་དཔར་སྐྲུན་བྱས་མེད་ཁར། ཨེ་ཊ་ལེའི་འགྱུར་ཡང་

རགས་སྒྱུར་ཙམ་ལས་འཐུས་ཚང་ཚད་ལྡན་ཞིག་བྱུང་མེད། འདི་དག་གི་དབྱིན་འགྱུར་ལ་

མཚོན་ན། བོད་རིག་པ་བ་ཌོ་ནལ་ཌི-ལོ་ཕེ་ཛི་(Donald S. Lopez) དང་དགེ་བཤེས་

ཐུབ་བསྟན་སྦྱིན་པ་གཉིས་ཀྱིས་མགོ་སྐར་གྱི་བླ་མ་ཨི་པོ་ལི་དོ་ཅེས་བྱ་བ་ཡིས་ཕུལ་བའི་

བོད་ཀྱི་མཁས་པ་རྣམས་ལ་སྐྱེ་བ་སྔ་མ་དང་སྟོང་པ་ཉིད་ཀྱི་སྒོ་ནས་ཞུ་བ་(གཤམ་ནས། སྐྱེ་བ་

སྔ་མ་དང་སྟོང་པ་ཉིད་ཀྱི་སྒོ་ནས་ཞུ་བ་ཞེས་འབོད་རྒྱུ་ཡིན)ཞེས་པའི་ཆ་ཤས་ཤིག་དང་། ཀེ་རི་སེ་སྟི་

ཨཎ་གྱི་ཆོས་ལུགས་ཀྱི་སྙིང་པོ་ཧྲིལ་པོ་དབྱིན་ཡིག་ཏུ་བསྒྱུར་ནས་ ༢༠༡༧ ལོར་དཔར་

བསྐྲུན་བྱས་པའི་Dispelling the Darkness: A Jesuit’s Quest for the Soul 

of Tibet ཞེས་པ་དེ་ཙམ་ཡིན། 

དེར་བརྟེན། སྤྱིར་ཁོང་གི་བོད་ཡིག་གི་བརྩམས་ཆོས་ཁག་ལ་དོ་སྣང་དང་ཞིབ་

འཇུག་བྱས་པ་ཉུང་བ་དང་། སྒོས་སུ་བོད་ཡིག་ཐོག་འདིའི་སྐོར་གྱི་གནས་ཚུལ་རེ་ཟུང་ཙམ་

མ་གཏོགས་ཞིབ་འཇུག་གི་རྩོམ་ཡིག་གཅིག་ཀྱང་བྱུང་མེད། ཁོང་གི་བོད་ཡིག་གི་བརྩམས་

ཆོས་རྣམས་ཀྱི་དགག་བྱ་གཙོ་བོ་སྟོང་ཉིད་དང་སྐྱེ་བ་སྔ་ཕྱི་ཡིན་ལ། དབུ་མའི་ལྟ་བར་གོ་

རིམ་ལྡན་པའི་དཔྱད་པ་གཏོང་མཁན་གྱི་ནུབ་ཕྱོགས་པ་ཐོག་མ་དེ་ཁོང་ཡིན་པར་བསྙད།[5] 

མདོར་ན། ཁོང་ནི་བོད་ཀྱི་གཞུང་ཆེན་ཕྱི་སྐད་དུ་སྒྱུར་མཁན་ཐོག་མ་དང་། མགོན་པོ་ཀླུ་

སྒྲུབ་ཀྱི་ལྟ་བར་གོ་རིམ་ལྡན་པའི་དཔྱད་པ་གཏོང་མཁན་ཐོག་མ། བོད་ཡིག་ཐོག་བརྩམས་

ཆོས་མང་པོ་རྩོམ་མཁན་གྱི་ནུབ་ཕྱོགས་པ་ཐོག་མ། བོད་ལ་ཚན་རིག་གི་ལན་ནས་འགྲེལ་

བརྗོད་བྱེད་མཁན་གྱི་ནུབ་ཕྱོགས་པ་ཐོག་མ་བཅས་སུ་གྱུར་ཡོད་པས། གཅིག་ནས་ནུབ་

5. Westerhoff J. C. (2017) Nagarjuna’s Madhyamaka: A Philosophical Investigation, 
Ph.D Dissertation, Michigan: ProQuest LLC. p. 19

ཕྱོགས་པས་བོད་ཀྱི་ཆོས་དང་རིག་གནས་ལ་ཚན་རིག་གི་ལམ་ནས་ཞིབ་འཇུག་བྱས་

པའི་ཐོག་མའི་གནས་སྟངས་དང་། གཉིས་ནས་ཡེ་ཤུ་ཆོས་ལུགས་ཀྱི་ལྟ་གྲུབ་ཁྲོད་ནས་

ནང་པའི་ལྟ་གྲུབ་ལ་དགག་གཞག་ཅི་བྱེད་མིན་གྱི་གནས་སྟངས་ཤེས་རྟོགས་བྱེད་དགོས་

ན། ཁོང་གི་བརྩམས་ཆོས་འདི་དག་ལ་རྒྱུས་ལོན་མ་བྱས་ཐུ་མེད་ཡིན། འདིར་ཁོང་གི་བོད་

ཡིག་གི་བརྩམས་ཆོས་ཀྱི་ཞིབ་འཇུག་གནས་བབ་དང་། བོད་ཡིག་གི་བརྩམས་ཆོས་སྤྱིའི་

གྲངས་འདྲེན་བྱེད་སྟངས། སྟོང་ཉིད་ཀྱི་ལྟ་བ་འགོག་པའི་བརྩམས་ཆོས་ཀྱི་རྣམ་གྲངས། དེ་

དག་གི་ནང་དོན་དང་རྣམ་པ་བཅས་ཀྱི་སྐོར་མདོ་ཙམ་གླེང་ཡོད། 

ལྷ་བཟང་ཁང་ལ་དངོས་སུ་ཕུལ་བར་གྲགས་པའི་ཁོང་གི་བོད་ཡིག་བརྩམས་ཆོས་དང་པོའ་ིདབུ་ཤོག རོམ་གྱི་ཡེ་ཤུ་རྗེ་སོ་

ཊིའི་དཔེ་མཛོད་Archivum Romanum Societatis Iesu(ARSI) ཀྱི་ Goa76 སྡེ་ཚན་

དུ་བཞུགས། (fols. 1-128)

གཉིས་པ། ཁོང་གི་བོད་ཡིག་གི་བརྩམས་ཆོས་དང་དེའི་ཞིབ་འཇུག་གནས་བབ། 

ཕྱི་ལོ་ ༡༧༣༢ ལོར། རོམ་གྱི་ཡེ་ཤུ་གནམ་བདག་ཆོས་བརྒྱུད་ཀྱི་ཆོས་སྤེལ་ལས་

དོན་ལྷན་ཚོགས་(The Congregation for the Propagation of the Faith) 

ཀྱིས་བོད་ཡུལ་དུ་ཆོས་སྤེལ་བའི་ལས་དོན་གྱི་འགན་དབང་ངམ་ཐོབ་ཐང་དེ་ཁ་ཕོ་ཆིན་

ལ་བསྐུལ་བར་མ་ཟད། ཇེ་སོ་ཊིའི་ཆོས་སྤེལ་ལས་དོན་དང་འབྲེལ་བའི་བརྩམས་ཆོས་སྣ་

གཅིག་ཀྱང་བཀྲམ་མི་ཆོག་པ་བྱས་ཤིང་། དེ་ལ་བརྟེན་ནས། ཇེ་སོ་ཊིའི་གྲུབ་མཐའི་ཁོངས་

ཀྱི་ཨི་པོ་ལི་དོའ་ིབོད་ཡིག་བརྩམས་ཆོས་དང་འགྲུལ་བཞུད་ཟིན་ཐོ་རྣམས་ལ་དུས་རབས་

ཉི་ཤུ་པའི་དུས་མགོ་བར་དུ་དོ་སྣང་བསླེབས་ཐུབ་མེད། ༡༩༢༤ ལོར། བོད་དང་དཀྱིལ་

ཤར་ས་ཁུལ་གྱི་ཡེ་ཤུ་ཆོས་སྤེལ་བའི་ལས་དོན་ཆེད་མཁས་པ་ཝེ་སིལ་སི་(Cornelius 

Nicolaas Petrus Wessels 1880-1964) ཡིས་ ༡༦༠༣ ནས་ ༡༧༢༡ བར་དཀྱིལ་

ཤར་ཁུལ་དུ་ཆོས་སྤེལ་དུ་སྐྱོད་པའི་རྗེ་སོ་ཊིའི་འགྲུལ་བཞུད་པ་སྔོན་མ་ཞེས་པའི་དཔེ་དེབ་

དེའི་ནང་། ཨི་པོ་ལི་དོའ་ིབོད་ཡིག་བརྩམས་ཆོས་དང་འགྲུལ་བཞུད་ཟིན་ཐོའ་ིསྐོར་གླེང་

ཞིང་། འདི་ནི་ཨི་པོ་ལི་དོའ་ིའགྲུལ་བཞུད་ཟིན་ཐོ་དང་བོད་ཡིག་བརྩམས་ཆོས་དབྱིན་ཡིག་

ཏུ་གླེང་སློང་བྱས་པ་ཐོག་མ་དེ་ཡིན།[6] ཁོང་གིས་དཔེ་དེབ་དེར་ཨི་པོ་ལི་དོའ་ིབོད་ཡིག་

གི་བརྩམས་ཆོས་ཀྱི་གྲངས་ཀ་བཞི་བགྲངས་ཡོད།[7]

དེ་ནས་རིམ་གྱིས་ཨི་པོ་ལི་དོ་ལ་བོད་ཡིག་བརྩམས་ཆོས་གང་དང་ཅི་ཡོད་སྐོར་ལ་

མཁས་པ་རྣམས་ཀྱིས་ཞིབ་འཇུག་རིམ་པར་གནང་ནས་ཞིབ་ཇེ་ཚགས་སུ་བཏང་ཡོད་

ཅིང་། ཝེ་སིལ་སི་སོགས་ཡེ་ཤུ་ཉམས་ཞིབ་པ་སྔ་མ་ཁག་ཅིག་གིས་ཨེ་ཤ་ཡའི་ས་ཁུལ་

གྱི་ཡེ་ཤུ་ཆོས་སྤེལ་གྱི་ལས་དོན་ཉམས་ཞིབ་དང་འབྲེལ་ནས་ཨི་པོ་ལི་དོའ་ིབོད་ཡིག་གི་

བརྩམས་ཆོས་ཁག་ལ་དོ་སྣང་བྱས་པ་ཙམ་ལས། བོད་ཡིག་མི་མཁྱེན་པ་དང་བོད་ཀྱི་

རིག་གནས་ལ་ཆེད་དུ་ཉམས་ཞིབ་བྱས་པ་མེད་པར་མ་ཟད། ཨི་པོ་ལི་དོའ་ིབོད་ཡིག་གི་

བརྩམས་ཆོས་ཁག་གི་ནང་དོན་ལ་ཉམས་ཞིབ་ཀྱིས་གླེང་སློང་བྱས་པའང་མེད། 

འོན་ཀྱང་། ཨི་པོ་ལི་དོའ་ིབོད་ཡིག་གི་བརྩམས་ཆོས་བོད་ཡིག་ཐོག་བཀླགས་

ནས་དོ་སྣང་གནང་མཁན་གྱི་མཁས་པ་ཐོག་མའི་གྲས་ནི། བོད་རིག་པའི་མཁས་དབང་

6. Lopez, D. S., Jr., and T,Jinpa (2017),Dispelling the Darkness: A Jesuit’s Quest 
for the Soul of Tibet. Cambridge: Harvard University Press, pp. 2-3

7. Wessels, C (1924), Early Jesuit Travelers in Central Asia (1603-1721). The 
Hague: MartinusNijhoff. pp. 274-275.

སྙན་གྲགས་ཅན་རྗོ་སི་པེ-ཏུའུ་ཆི་(Giuseppe Tucci 1894-1984) ཡིན་ལ། ཁོང་

གིས། “ང་ཚོས་ཆོས་དཔོན་ཌེ་སེ་ཌེ་རེ་ཡིས་ཙོང་ཁ་པའི་ལམ་རིམ་ཆེན་མོ་བསྒྱུར་ཡོད་

པ་ཤེས་ལ། འགྱུར་དེ་ཁ་པོ་ཆིན་གྱི་ཆོས་དཔོན་ཧྥེ་ལེ་སི-མོ་རོ་(Felice da Morro) 

ལ་ཕུལ་ཡོད་པར་སྣང་ནའང་ད་ལྟ་ཕལ་ཆེར་བརླགས་ཟིན་པ་འདྲ། ཁོང་གི་བོད་ཡིག་

ཐོག་བརྩམས་པའི་དགག་ཡིག་མགོ་སྐར་གྱི་བླ་མ་ཨི་པོ་ལི་དོ་ཅེས་བྱ་བ་ཡིས་ཕུལ་

བའི་བོད་ཀྱི་མཁས་པ་རྣམས་ལ་སྐྱེ་བ་སྔ་མ་དང་སྟོང་པ་ཉིད་ཀྱི་སྒོ་ནས་ཞུ་བ་ཞེས་པའི་

གླེགས་བམ་མཐུག་པོ་དེའི་ནང་དུ། སྙན་གྲགས་ཆེ་བའི་དཔེ་དེབ་འདིའི་སྐོར་གྱི་ཁོང་གི་

གོ་རྟོགས་དང་འདི་གལ་ཆེན་པོ་ཡིན་ཚུལ་གསལ། ཁོ་བོར་དཔེ་ཆ་འདིའི་པར་སློག་ཅིག་

ཐོབ་ཅིང་། གངས་རིའི་ལྗོངས་ཀྱི་བླ་མའི་རིང་ལུགས་དང་སྐྱབས་རྗེ་ཐོ་མ་སི-ཨ་ཁ་ཡེ་ནེ་

སི་(Thomas Aquinas)འི་རིང་ལུགས་དབར་གྱི་བགྲོ་གླེང་གལ་ཆེན་འདིའི་འགྱུར་ཅིག་

དཔར་སྐྲུན་བྱ་རྒྱུ་འདུན་པ་ཡོད།”ཅེས་བཤད་ཀྱང་། ཁོང་གིས་འདི་ལ་ཉམས་ཞིབ་བྱས་པ་

དང་འདིའི་འགྱུར་དཔར་སྐྲུན་བྱས་པ་བྱུང་མེད།[8]

ཨི་པོ་ལི་དོའ་ིབོད་ཡིག་བརྩམས་ཆོས་ཁག་གི་ཞིབ་འཇུག་ཞིབ་ཇེ་ཚགས་སུ་གཏོང་

མཁན་ནི། རྒྱ་གར་དང་བོད་ཀྱི་རིག་གནས་ཞིབ་འཇུག་པ་ལོས་ཆ་ནོ-པེ་ཏེག་(Luciano 

Petech 1914-2010)ཡིན་པ་དང་། ཁོང་གིས་བོད་དང་བལ་ཡུལ་དུ་བསྐྱོད་པའི་ཨེ་ཊ་

ལེའི་ཆོས་སྤེལ་བ་རྣམས་ཀྱིས་སྐོར་ནས་གླེགས་བམ་བདུན་གྱི་བདག་ཉིད་ཅན་ཞིག་(I 

MissionariItalianinel Tibet e nel Nepal (MITN), Il Nuovo Ramusio, 

7 vols)རྩོམ་བསྒྲིགས་བྱས་ཏེ། དེའི་ནང་དུ་ཨི་པོ་ལི་དོའ་ིབོད་ཡིག་བརྩམས་ཆོས་ཁག་

ངོ་སྤྲོད་བྱས་ཡོད། 

དེ་ནས། ཨི་པོ་ལི་དོའ་ིབོད་ཡིག་བརྩམས་ཁག་ཅིག་ཨེ་ཊ་ལེའི་སྐད་དུ་སྒྱུར་ནས་

8. Pomplun, T (2019). Ippolito Desideri’s Tibetan Works and the Problem of ARSI 
Goa 74, fols. 47r-92v,Revue d’ÉtudesTibétaines, vol. 19. pp. 198-215. 

བརྩམས་ཆོས་རེ་རེ་བཞིན་ངོ་སྤྲོད་དང་རྣམ་གྲངས་འབྱེད་མཁན་ནི། རྗོ་སི་པི-ཊོ་སི་ཁ་

ནོ་(Giuseppe Toscano (1911-2003)ཡིན་ལ། ཊོ་སི་ཁ་ནོས་ཨི་པོ་ལི་དོའ་ིའགྲུལ་

བཞུད་དཔེ་དེབ་རྣམས་སུ་གསལ་བའི་ཁོང་གིས་བོད་ཡིག་བརྩམས་ཆོས་ཅི་བརྩམས་ཀྱི་

གནས་ཚུལ་དང་བསྡུར་ནས་བོད་ཡིག་བརྩམས་ཆོས་ཁག་ངོས་འཛིན་དང་རྣམ་གྲངས་

གཤམ་གསལ་ལྟར་རྒྱས་པར་ཕྱེས་ཡོད། ༡ ཐོ་རངས་མུན་སེལ་ཉི་མ་ཤར་བའི་བརྡ་

(ARSI Goa 76, fols. 1-128)དང་། ༢ མགོ་སྐར་གྱི་བླ་མ་ཨི་པོ་ལི་དོ་ཅེས་བྱ་བ་

ཡིས་ཕུལ་བའི་བོད་ཀྱི་མཁས་པ་རྣམས་ལ་སྐྱེ་བ་སྔ་མ་དང་སྟོང་པ་ཉིད་ཀྱི་སྒོ་ནས་ཞུ་བ་

(ARSI Goa 75, fols. 1-232)། ༣ སེམས་ཅན་དང་ཆོས་ལ་སོགས་པ་རྣམས་ཀྱི་

འབྱུང་ཁུངས་(ARSIGoa 74, fols. 47r-92v)། ༤ ཀེ་རི་སེ་སྟི་ཨཎ་གྱི་ཆོས་ལུགས་

ཀྱི་སྙིང་པོ(ARSI Goa 74, fols. 12r-61v)། ༥ ངེས་ལེགས་(ARSI Goa 74, 

fols. 69r-92v)། ༦ བོད་ཀྱི་ཆོས་ལ་མཁས་པ་རྣམས་ལ་སྐྱེ་བ་སྔ་ཕྱིའི་སྒོ་ནས་མགོ་

སྐར་གྱིས་ཞུ་བ།[9] ༧ བརྩམས་ཆོས་སྣ་ཚོགས་ཀྱི་སྤྱི་སྡོམ་ཟིན་བྲིས། ༨ རིགས་ལམ་

སྦྱོང་བརྡར། ༩ ཡེ་ཤུའི་སྨོན་ལམ། ༡༠ བོད་ཀྱི་བསྟན་ཆོས་ཁག་ལས་བཤུས་པའི་ལུང་

ཕྱོགས་སྡེབ། ༡༡ ཡེ་ཤུ་བླ་ཆེན་ཕོབ་བཅུ་གཅིག་པ་ཁེ་ལེ་མེན་ཊི་(Clement XI) ཡིས་

ལྷ་བཟང་ཁང་ལ་བསྐུར་བའི་འཕྲིན་ཡིག་བོད་འགྱུར། ༡༢ རྩོམ་ཡིག་ཐོར་བུ་བཅས་རྣམ་

གྲངས་བཅུ་གཉིས་སུ་ཕྱེས་ཡོད། འདི་ནི་ད་བར་དུ་ཨི་པོ་ལི་དོའ་ིབོད་ཡིག་བརྩམས་ཀྱི་

རྣམ་གྲངས་བཀར་བ་རྒྱས་ཤོས་དེ་ཡིན། 

བོད་ཀྱི་མཁས་པའི་ཁྲོད་ཨི་པོ་ལི་དོའམ་ཁོང་གི་བོད་ཡིག་བརྩམས་ཆོས་སྐོར་ལ་

9. ཊོ་སི་ཁ་ནོས་ཤོག་ངོས་ ༡༡ ཅན་གྱི་བརྩམས་ཆོས་འདི་མགོ་སྐར་གྱི་བླ་མ་ཨི་པོ་ལི་དོ་ཅེས་བྱ་

བ་ཡིས་ཕུལ་བའི་བོད་ཀྱི་མཁས་པ་རྣམས་ལ་སྐྱེ་བ་སྔ་མ་དང་སྟོང་པ་ཉིད་ཀྱི་སྒོ་ནས་ཞུ་བ་ཞེས་

པའི་འཆར་ཟིན་དུ་ངོས་འཛིན་བྱས་ཡོད། See Pomplun,T (2019). Ippolito Desideri’s 
Tibetan Works and the Problem of ARSI Goa 74, fols. 47r-92v, Revue 
d’ÉtudesTibétaines, vol. 19, p. 202

དོ་སྣང་དང་གླེང་སློང་བྱས་པ་ཤིན་ཏུ་དཀོན་ནའང་། གཏན་ནས་མེད་པ་མིན་ཏེ། ༡༩༧༦ 

ལོར་དཔར་བའི་ཞྭ་སྒམ་པའི་སྲིད་དོན་རྒྱལ་རབས་སུ་ཁོང་གི་འགྲུལ་བཞུད་བརྩམས་ཆོས་

ལས་ལུང་འདྲེན་རེ་ཟུང་བྱས་ནས་གླེང་སློང་བྱས་པ་དང་།[10] ༢༠༡༠ ལོར་དཔར་བའི་རྒྱལ་

བ་རིན་པོ་ཆེའི་བཀའ་རྩོམ་ཆོས་ལུགས་མཐུན་སྒྲིལ་གྱི་ཡང་དག་པའི་ལམ་བུ་(Toward 

a True Kinship of Faiths)ཡི་ནང་དུ། ཨི་པོ་ལི་དོ་དང་ཁོང་གི་བརྩམས་ཆོས་སྐོར་

ལ་ཤོག་ངོས་གསུམ་ཙམ་གསལ་ལ།[11] དེ་བཞིན། ༢༠༢༢ ལོར་དཔར་བའི་དགེ་བཤེས་

ཐུབ་བསྟན་སྦྱིན་པའི་གངས་ཅན་གྱི་ལྗོངས་སུ་སངས་རྒྱས་བྱོན་པ་ཞེས་པའི་ནང་དུའང་

ཁོང་གི་བརྩམས་ཆོས་སྐོར་ཨེན་ཙམ་གསལ།[12]

ཁོང་གི་བོད་ཡིག་བརྩམས་ཆོས་རྒྱས་ཤོས་ཀྱི་དབུ་ཤོགརོམ་གྱི་ཡེ་ཤུ ་རྗེ་སོ་ཊིའི་དཔེ་མཛོད་Archivum 
Romanum Societatis Iesuཀྱི་ARSI Goa 75 སྡེ་ཚན་དུ་བཞུགས། (fols. 1r-232v)

10. ཞྭ་སྒབ་པ་དབང་ཕྱུག་བདེ་ལྡན། བོད་ཀྱི་སྲིད་དོན་རྒྱལ་རབས། རྡ་ས། ཤེས་རིག་དཔར་

ཁང་། ༡༩༧༦ ཤོག ༥༡༡

11. ༸རྒྱལ་དབང་སྐུ་ཕྲེང་བཅུ་བཞི་པ་ཆེན་མོ། ཆོས་ལུགས་མཐུན་སྒྲིལ་གྱི་ཡང་དག་པའི་ལམ་བུ། ལོ་ཙ་ྰ

བ། གསེར་བྲག་ཀུན་དགའ། བོད་ཀྱི་སྒྲ་སྒྱུར་དང་ཉམས་ཞིབ་ལྷན་ཁང་། New Delhi: Archana. 

༢༠༢༤ ཤོག ༤༦ ནས་ ༤༨

12. ཐུབ་བསྟན་སྦྱིན་པ། གངས་ཅན་གྱི་ལྗོངས་སུ་སངས་རྒྱས་བྱོན་པ། བོད་ཀྱི་གཙུག་ལག་ཞིབ་དཔྱོད་

ཁང་། New Delhi: Norbu Graphics. ༢༠༢༤ ཤོག ༡༨ ནས་ ༢༢

གསུམ་པ། སྟོང་ཉིད་ཀྱི་ལྟ་བ་འགོག་པའི་དགག་ཡིག་དངོས་གླེང་བ། 

རྒྱབ་ལྗོངས། : ཡེ་ཤུ་ཆོས་སྤེལ་བ་གཞན་དག་དང་མི་འདྲ་བར། ཨི་པོ་ལི་དོའ་ིཆོས་

སྤེལ་ལས་དོན་གྱི་ཁ་གཏད་ས་ནི། ཆོས་ལ་མཁས་པའི་བླ་མ་དང་དགེ་བཤེས་རྣམས་ཡིན་

པ་ལས་མི་དམངས་མིན། ཁོང་ལྷ་སར་མ་འབྱོར་སྔོན་ལ་ཡེ་ཤུ་ཆོས་བརྒྱུད་ཁ་ཕོ་ཆིན་གྱི་

ཆོས་སྤེལ་པ་ཁག་ཅིག་བསླེབས་ཡོད་ལ། ཁོང་ཚོས་ཡེ་ཤུ་ཆོས་ལུགས་པའི་ངོ་བོའ་ིཐོག་

ནས་ནང་པའི་ལྟ་གྲུབ་ལ་དགག་ཡིག་སྤེལ་བ་ལྟ་ཅི། ཐ་ན་ཡེ་ཤུ་པའི་རྟགས་ཐམས་ཅད་

དོར་ནས་བོད་ཀྱི་ཕྱུ་བ་གྱོན་ཏེ་སྨན་བཅོས་ཀྱི་ཞབས་ཞུ་སྒྲུབ་པའི་ཟོལ་གྱིས་མངོན་པ་མི་

གསལ་བའི་ཆོས་སྤེལ་ལས་དོན་སྒྲུབ་ཐབས་བྱས་ཡོད། [13]འོན་ཀྱང་། ཨི་པོ་ལི་དོ་ཡིས་

དེ་ལས་ལྡོག་སྟེ། ཡེ་ཤུ་ཆོས་དཔོན་ཞིག་གི་རྣམ་པའི་སྟེང་ནས་ཆོས་ལུགས་སྤེལ་ཐབས་

བྱས་པར་མ་ཟད། ཁོང་གིས་བོད་མི་རྣམས་ཀྱི་སེམས་པ་འགུག་ཆེད། ཡེ་ཤུ་ཆོས་སྤེལ་བ་

རྣམས་ཀྱིས་ཆོས་དཔོན་གྱི་རྣམ་པ་བསྟན་ནས་རྟག་ཏུ་སློབ་སྦྱོང་དང་སྨོན་ལམ་ལ་གཞོལ་

དགོས་པ་དང་། བསླབ་པ་སློབ་གཉེར་ལ་མཐོང་ཆེན་བྱེད་པའི་བོད་ཀྱི་དགོན་སྡེ་རྣམས་ནི་

ཡེ་ཤུ་ཆོས་སྤེལ་ལས་དོན་གྱི་མཐུན་རྐྱེན་ཞིག་ཡིན་པས། དགོན་སྡེ་དེ་དག་ནས་རང་ཉིད་

སྐྱེ་བོ་ཕལ་པ་ཞིག་མིན་པར་ཆོས་པ་ཞིག་ཡིན་པའི་རྣམ་པ་སྟོན་དགོས་པར་བརྗོད། [14]

ཁོང་གི་བརྩམས་ཆོས་གཅིག་གི་ཁ་བྱང་ལ་“མགོ་སྐར་གྱི་བླ་མ་ཨི་པོ་ལི་དོ་ཅེས་བྱ་

བ་ཡིས་ཕུལ་བའི་བོད་ཀྱི་མཁས་པ་རྣམས་ལ་སྐྱེ་བ་སྔ་མ་དང་སྟོང་པ་ཉིད་ཀྱི་སྒོ་ནས་ཞུ་

བ”ཞེས་རང་ཉིད་ལ་“བླ་མ”ཞེས་སྨྲོས་པ་དེ་ཡང་། སྐབས་དེར་ཁོང་གི་བྱ་སྤྱོད་ལ་བརྟེན་

ནས་ལྷ་སའི་བོད་མི་ཚོས་ཁོང་ལ་“མགོ་སྐར་(དཀར)བླ་མ”ཞེས་འབོད་ཀྱི་ཡོད་པའི་རྟགས་

13. Snellgrove, D and H, Richardson (1995),A Cultural History of Tibet,New 
York:Frederick A. Praeger publishers. p. 221

14. Sweet, S. M (2010), Mission to Tibet: The Extraordinary Eighteenth-Century 
Account of Father Ippolito Desideri, S.J. Leonard Zwilling (ed) Boston, MA: 
Wisdom Publications. pp. 639-640

སུ་འཁུམས་སྙམ། ཨི་པོ་ལི་དོས་མངོན་གསལ་གྱིས་ཆོས་སྤེལ་ལས་དོན་བསྒྲུབས་པའི་

ཤུགས་རྐྱེན་ལ་བརྟེན་ནས། ཡེ་ཤུ་ཁ་ཕོ་ཆིན་རྣམས་ཀྱིས་ཀྱང་མི་དམངས་ཁྲོད་ཆོས་སྤེལ་

ལས་དོན་མངོན་གསལ་དུ་བསྒྲུབས་པར་མ་ཟད། ཐལ་ཆེའི་ཆོས་སྤེལ་ལས་དོན་འགའ་

ཞིག་ཀྱང་བསྒྲུབས་པས་མཐར་ཕྱི་ལོ་ ༡༧༥༤ ལོར་ཁ་ཕོ་ཆིན་གྱི་ཆོས་སྤེལ་བ་ལྔ་ལ་རྟ་

ལྕག་ཉི་ཤུ་རེ་གཞུས་ནས་ཕྱིར་འབུད་བཏང་ངོ་། །[15]

གཞན་ཡང་། ཨི་པོ་ལི་དོས་སྤྱིར་མི་ཐམས་ཅད་ལ་ཡེ་ཤུ་ཆོས་ལུགས་སྟོན་དགོས་

ནའང་། བོད་དུ་ཆོས་སྤེལ་ལས་དོན་གྱི་དམིགས་ས་དེ་མི་དམངས་དཀྱུས་མ་རྣམས་མ་

ཡིན་པར། གཏན་ཚིགས་ལ་བྱང་བའི་ཆོས་ཀྱི་མཁས་པ་རྣམས་ཡིན་དགོས་ལ། གལ་

སྲིད་རིགས་པ་དང་གཏན་ཚིགས་ཀྱི་སྟེང་ནས་ཁོང་ཚོའི་སེམས་པ་འགུགས་ཐུབ་ན། མི་

དམངས་རྣམས་ལས་སླ་པོར་རང་གི་བླ་མའི་རྗེས་སུ་འཇུག་ངེས་པར་བརྗོད།[16] འདི་

དག་ནང་ཆོས་མང་དུ་སྤེལ་ནས་ནང་བསྟན་གྱི་ལྟ་བ་འགོག་པའི་རྒྱབ་ལྗོངས་སུ་འཁུམས་

15. ཡེ་ཤུ་ཁ་ཕོ་ཆིན་རྣམས་ཀྱིས་ ༡༧༠༧ ནས་ ༡༧༥༤ བར་ཆོས་སྤེལ་ལས་དོན་སྔ་ཕྱི་དུ་མ་ཞིག་བསྒྲུབས་ནས་ལྷ་སར་ཡེ་

ཤུ་ལྷ་ཁང་ཞིག་ཀྱང་བཞེངས་ཐུབ་པ་བྱུང་ནའང་། ཁོང་ཚོས་༸ཏཱ་ལའི་བླ་མའི་ཡང་སྲིད་ཟེར་བ་ཞིག་མེད་པ་དང་ཤཱཀྱ་མུ་

ནི་ཚད་མའི་སྐྱེས་བུ་མིན་པ་སོགས་མང་ཚོགས་ཁྲོད་ཐལ་ཆེའི་གཏམ་སྣ་ཚོགས་སྤེལ་བ་དང་། བྱིས་པ་བསམ་མེད་མང་

པོ་ལ་ཁྲུས་གསོལ་(baptism)བྱས་པ། ཁོ་ཚོའི་རྗེས་འབྲང་པ་ཉུང་ཤོས་ཤིག་བྱུང་བའི་ཁྲོད་ཀྱི་བསྟན་འཛིན་ཟེར་བ་

ཞིག་གིས་༸ཏཱ་ལའི་བླ་མར་ཕྱག་མི་འཚལ་བར་གུས་མེད་བྱས་པ་བཅས་ལ་བརྟེན་ནས། མཐར་ཁོང་ཚོ་རྟ་ལྕག་གི་ཉེས་

ཆད་དང་བཅས་ལྷ་ས་ནས་རྒྱང་ཕུད་བཏང་ཞིང་། ལྷ་སར་བཞེངས་པའི་ཡེ་ཤུ་ལྷ་ཁང་ཡང་བཤིགལྷ་ཁང་དེའི་ནང་གི་

དྲིལ་བུ་སྟེང་དུ་ལ་ཊེན་གྱི་ཡི་གེ་TE DEUM LAUDAMU (ཨེ་མ། ལྷ་ཆེན་ལགས། ངེད་ཅག་གིས་ཁྱེད་ལ་

བསྟོད་གླུ་ལེན) ཞེས་བརྐོས་པ་ཞིག་ལོ་ངོ་མང་པོའ་ིརིང་ལྷ་སའི་ཇོ་ཁང་གི་སྒོ་ཆེན་ཞིག་ཏུ་བཏགས། འདི་དག་གི་སྐོར་

A Cultural History of Tibet by Snellgrove, D and H, Richardson (1995)དང་། The 
Tibetan-Italian-Tibetan Dictionary of Fr. Oraziodella Penna (1680–1745): An 
Untapped Resource for the History of Tibetan Language, Society and Early 

Bud- dhist-Christian Interreligious Contacts by Federica Venturi སོགས་སུ་གསལ། 

16. Sweet, S. M (2010), Mission to Tibet: The Extraordinary Eighteenth-Century 
Account of Father Ippolito Desideri, S.J. Leonard Zwilling (ed) Boston, MA: 
Wisdom Publications. pp. 640

ལ། ཁོང་གིས་གང་འགོག་པར་བྱ་རྒྱུའི་ནང་བསྟན་གྱི་ལྟ་བའི་“ནོར་བ་”ཆེ་ཤོས་གཉིས་

སུ་བསྙད་པ་ནི་སྐྱེ་བ་སྔ་ཕྱི་དང་སྟོང་ཉིད་ཀྱི་ལྟ་བ་ཡིན་ཞིང་། འདི་གཉིས་ལས་ཀྱང་ཆོས་

ཐམས་ཅད་རང་ངོས་ནས་མེད་པའི་རྟེན་འབྲེལ་བདེན་སྟོང་ཙམ་དུ་གྲུབ་ན། འཇིག་རྟེན་

བྱེད་པོ་ཡོད་མི་སྲིད་པས་སྟོང་ཉིད་ཀྱི་ལྟ་བ་འདི་འགོག་རྒྱུ་ནི་ཁོང་ལ་མཚོན་ན་གནད་ཆེ་

ཤོས་སུ་གྱུར་ཡོད། 

གྲངས་འདྲེན་དང་དོགས་དཔྱོད། : ཨི་པོ་ལི་དོའ་ིབོད་ཡིག་བརྩམས་ཆོས་སྤྱིའི་

རྣམ་གྲངས་ནི་གོང་སྨྲས་རྗོ་སི་པི-ཊོ་སི་ཁ་ནོའ་ིགྲངས་འདྲེན་དང་ངོས་འཛིན་འདི་དག་

ཡོངས་གྲགས་སུ་ཚད་མར་འཛིན་ནའང་། གྲངས་འདྲེན་བྱེད་ཚུལ་འདི་ལ་དོགས་དཔྱོད་

གནང་མཁན་ཡང་ཡོད་དེ། དཔེར་ན། ཡེ་ཤུ་གཙུག་ལག་སློབ་གྲྭ་Loyola University 

Maryland ཡི་སློབ་དཔོན་ཊི་རེན་ཊི-ཕོམ་ཕེན་(Trent Pomplun) གྱིས་ཨི་པོ་ལི་དོའ་ི

བོད་ཡིག་བརྩམས་ཆོས་སེམས་ཅན་དང་ཆོས་ལ་སོགས་པ་རྣམས་ཀྱི་འབྱུང་ཁུངས་དང་

ངེས་ལེགས་(མཚན་བྱང་འདི་རྗོ་སི་པི-ཊོ་སི་ཁ་ནོས་བཏགས་པ་ཡིན) ཞེས་པའི་མ་ཡིག་གི་ཟླ་ཚེས་

དང་། ས་བཅད། ཤོག་ངོས་ཕན་ཚུན་གྱི་མགོ་མཇུག་བསྡུར་ནས། མཚན་བྱང་དང་མཇུག་

སྡོམ་གང་ཡང་མེད་པའི་ངེས་ལེགས་ཞེས་པའི་བརྩམས་ཆོས་དེ་ཆོས་སེམས་ཅན་དང་

ཆོས་ལ་སོགས་པ་རྣམས་ཀྱི་འབྱུང་ཁུངས་ཀྱི་ཆ་ཤས་ཤིག་ལས་བརྩམས་ཆོས་རང་རྐྱ་བ་

ཞིག་མིན་པར་བརྗོད་ལ།[17] རྒྱུ་མཚན་ཡང་ངེས་ཅན་ཞིག་ཡོད་པར་མཐོང་། གང་ལྟར། ཨི་

པོ་ལི་དོའ་ིབོད་ཡིག་གི་བརྩམས་ཆོས་ཀྱི་གྲངས་འདྲེན་མི་འདྲ་བ་བྱུང་བའི་གནད་གཅིག་

ནི། ངེས་ལེགས་ཞེས་པ་དེ་ཉིད་བརྩམས་ཆོས་རང་རྐྱ་བ་ཞིག་ཏུ་བགྲངས་མིན་གྱི་གནད་

ཀྱིས་ཡིན། ཁོང་གི་བོད་ཡིག་བརྩམས་ཆོས་འདི་དག་ཐམས་ཅད་དེང་སྐབས་རོམ་གྱི་ཡེ་ཤུ་

རྗེ་སོ་ཊིའི་དཔེ་མཛོད་(Archivum Romanum Societatis Iesu (ARSI)དུ་ཡོད།

17. Pomplun, T (2019). Ippolito Desideri’s Tibetan Works and the Problem of 
ARSI Goa 74, fols. 47r-92v, Revue d’ÉtudesTibétaines, vol. 19, pp. 203-214. 

གང་ལྟར། དཔེ་མཛོད་(Archivum Romanum Societatis Iesu (ARSI)

ཀྱི་དཀར་ཆག་ཏུ་སོ་སོར་བསྒྲིགས་པའི་ཁོང་གི་བོད་ཡིག་གི་བརྩམས་ཆོས་ཁྲོད། སྟོང་

ཉིད་ཀྱི་ལྟ་བར་རྩལ་དུ་བཏོན་ནས་དགག་པ་བྱེད་པ་དང་ཞར་བྱུང་དུ་དགག་པ་བྱེད་པའི་

རིགས་གཉིས་ཡོད་པ་ལས། རིགས་དང་པོའ་ིགྲས་ནི་སེམས་ཅན་དང་ཆོས་ལ་སོགས་

པ་རྣམས་ཀྱི་འབྱུང་ཁུངས་དང་ངེས་ལེགས་ཞེས་གྲགས་པ་གཉིས་ཡིན་ཞིང་། མགོ་སྐར་

གྱི་བླ་མ་ཨི་པོ་ལི་དོ་ཅེས་བྱ་བ་ཡིས་ཕུལ་བའི་བོད་ཀྱི་མཁས་པ་རྣམས་ལ་སྐྱེ་བ་སྔ་མ་

དང་སྟོང་པ་ཉིད་ཀྱི་སྒོ་ནས་ཞུ་བ་ཞེས་པའི་གླེགས་བམ་མཐུག་པོ་དེའི་མཚན་བྱང་ལྟར་ན་

བརྩམས་ཆོས་དེར་སྟོང་པ་ཉིད་བཀག་པའི་རྣམ་པ་མངོན་ནའང་། བརྩམས་ཆོས་དེ་རང་

དུ་སྟོང་ཉིད་བཀག་མེད་པ་དང་འབྲེལ་བའི་ལྟ་ཚུལ་གཤམ་ནས་གླེང་། རིགས་གཉིས་པ་

ནི་ཀེ་རི་སེ་སྟི་ཨཎ་གྱི་ཆོས་ལུགས་ཀྱི་སྙིང་པོ་ཞེས་པ་དེ་ཡིན་ཞིང་། འདིར་ཡེ་ཤུ་ཆོས་

ལུགས་ཀྱི་སྙིང་པོ་བཤད་པའི་སྔོན་འགྲོར་སྟོང་ཉིད་ལ་ཞར་བྱུང་གི་དགག་རྒྱག་བྱས་ཡོད། 

སྐྱེ་བ་སྔ་མ་དང་སྟོང་པ་ཉིད་ཀྱི་སྒོ་ནས་ཞུ་བ་ཞེས་པའི་བརྩམས་ཆོས་དེ་རང་དུ་སྟོང་

པ་ཉིད་ཀྱི་སྐོར་མི་གསལ་བས། ཉམས་ཞིབ་པ་རྣམས་ཀྱིས་འདི་རྩོམ་འཕྲོར་ལུས་པ་ཞིག་

ཏུ་སྨྲ།[18] འོན་ཀྱང་། ཁོང་གི་འགྲུལ་བཞུད་ཟིན་ཐོ་བོད་ཡུལ་ལ་ཆོས་སྤེལ་དུ་བསྐྱོད་པ་ཞེས་

པར་གསལ་བའི་བོད་ཡིག་གི་རང་རྩོམ་ཅི་ཡོད་ཀྱི་གནས་ཚུལ་སོགས་གནད་འགའ་ཤས་

ཀྱི་སྟེང་ནས་བལྟས་ཚེ། འདི་རྩོམ་འཕྲོར་ལུས་པ་ཞིག་མིན་པར་འདི་དང་། སྟོང་ཉིད་ཀྱི་ལྟ་

བ་འགོག་པའི་དགག་ཡིག ཡེ་ཤུ་ཆོས་ལུགས་སྐོར་གྱི་བརྩམས་ཆོས་གསུམ་གླེགས་བམ་

སྤྱི་མཚན་པ་གཅིག་གི་ཆ་ཆས་ཀྱི་ཚུལ་བརྩམས་པའི་རྣམ་པ་གསལ་པོ་ཡོད། དེ་ཡང་འདི་

ལ་རྒྱུ་མཚན་འགའ་ཞིག་མཐོང་སྟེ། ༡) ཁོང་གི་འགྲུལ་བཞུད་ཟིན་ཐོའ་ིཁྲོད། བོད་ཡིག་

18. SesPomplun, T (2011) Natural Reason and Buddhist Philosophy: The Tibetan 
Studies of Ippolito Desideri, S.J (1684–1733) History of Religions 50, no. 4. 

p. 385 ཐུབ་བསྟན་སྦྱིན་པ། གངས་ཅན་གྱི་ལྗོངས་སུ་སངས་རྒྱས་བྱོན་པ། བོད་ཀྱི་གཙུག་ལག་

ཞིབ་དཔྱོད་ཁང་། New Delhi: Norbu Graphics, ༢༠༢༢ ཤོག ༢༡ 

གི་རང་རྩོམ་སྐོར་གྱི་གནས་ཚུལ་སྐོར་རྒྱས་བསྡུས་རིགས་གསུམ་བྱུང་བ་རྣམས་བསྡུར་

ན། བརྩམས་ཆོས་དང་པོ་བརྩམས་ནས་ལྷ་བཟང་ཁང་ལ་ཕུལ་རྗེས། གླེགས་བམ་གཅིག་

བརྩམས་ཚུལ་དང་། གླེགས་བམ་དེའི་ཆ་ཤས་སུ་བརྗོད་བྱ་མི་འདྲ་བའི་པོད་གསུམ་ཡོད་

པ་ནི། སྐྱེ་བ་སྔ་ཕྱི་འགོག་པའི་བརྩམས་ཆོས་གཅིག་དང་། སྟོང་ཉིད་ཀྱི་ལྟ་བ་འགོག་པའི་

བརྩམས་ཆོས་གཅིག ཡེ་ཤུ་ཆོས་ལུགས་སྐོར་གྱི་བརྩམས་ཆོས་གཅིག་བཅས་པོད་གསུམ་

གྱི་མིང་མ་སྨྲོས་པར་བརྗོད་བྱ་མི་འདྲ་བའི་སྟེང་ནས་བཤད་ཡོད། [19]དེར་བརྟེན། གླེགས་

བམ་གཙོ་བོའ་ིཆ་ཤས་སུ་གཞན་ལུགས་འགོག་པའི་བརྩམས་ཆོས་གཉིས་ཀྱི་མཚན་བྱང་

ལྷན་དུ་སྨྲོས་ནས་ཆ་ཤས་དེ་གཉིས་དཀྱུས་གཅིག་ཏུ་བརྩམས་པར་མངོན། 

༢) ཁོང་གི་བརྩམས་ཆོས་རང་རྐྱ་བ་ཐམས་ཅད་ཀྱི་དབུར་མཆོད་བརྗོད་ཡོད་

ཀྱང་། སྟོད་ཉིད་འགོག་པའི་བརྩམས་ཆོས་སེམས་ཅན་དང་ཆོས་ལ་སོགས་པ་རྣམས་

ཀྱི་འབྱུང་ཁུངས་ཞེས་པར་མཆོད་བརྗོད་མེད་པས། བརྩམས་ཆོས་འདི་གོང་གསལ་སྐྱེ་

བ་སྔ་མ་དང་སྟོང་པ་ཉིད་ཀྱི་སྒོ་ནས་ཞུ་བ་ཞེས་པའི་བརྩམས་ཆོས་(མཆོད་བརྗོད་ཡོད་པ་) 

དང་དཀྱུས་གཅིག་ཏུ་བརྩམས་པར་སྣང་ལ། སློབ་དཔོན་ཊི་རེན་ཊི-ཕོམ་ཕེན་(Trent 

Pomplun) གྱིས་ས་བཅད་མ་རྫོགས་པར་རྩོམ་མཚམས་བཞག་པས་རྩོམ་འཕྲོར་ལུས་

པ་ཡིན་ནོ་ཞེས་རྩོད་སྒྲུབ་བྱས་པ་དེ་ཡང་གནད་འདིའི་སྟེང་ནས་བལྟས་ན་འགལ་བ་མེད། 

༣) བོད་ཡིག་ཁྲོད། མགོ་སྐར་གྱི་བླ་མ་ཨི་པོ་ལི་དོ་ཅེས་བྱ་བ་ཡིས་ཕུལ་བའི་བོད་

19. སློབ་དཔོན་ཊི་རེན་ཊི-ཕོམ་ཕེན་(Trent Pomplun) གྱིས་བརྩམས་ཆོས་འདིའི་དབུར་བཀྲམས་

པའི་དགག་བཞག་སྤོ་གསུམ་གྱི་ས་བཅད་གསུམ་ཀ་རྫོགས་པར་བརྩམས་མེད་པས་འདི་རྩོམ་འཕྲོར་

ལུས་པའི་བརྩམས་ཆོས་ཡིན་པར་བསྒྲུབས། SeePomplun, T (2011) Natural Reason and 
Buddhist Philosophy: The Tibetan Studies of Ippolito Desideri, S.J (1684–1733) 

History of Religions 50, no. 4. p. 404 ཐུབ་བསྟན་སྦྱིན་པས་ཀྱང་རྩོམ་འཕྲོར་ལུས་པར་

བརྗོད། See (2022) གངས་ཅན་གྱི་ལྗོངས་སུ་སངས་རྒྱས་བྱོན་པ། བོད་ཀྱི་གཙུག་ལག་ཞིབ་

དཔྱོད་ཁང་། New Delhi: Norbu Graphics, p. 21

ཀྱི་མཁས་པ་རྣམས་ལ་སྐྱེ་བ་སྔ་མ་དང་སྟོང་པ་ཉིད་ཀྱི་སྒོ་ནས་ཞུ་བ་ཞེས་པའི་བོད་ཡིག་

གི་མཚན་བྱང་ཁྲོད་སྟོང་པ་ཉིད་ཅེས་གསལ་ནའང་ཡང་། ཌོ་ནལ་ཌི-ལོ་ཕེ་ཛི་(Donald 

S. Lopez) དང་དགེ་བཤེས་ཐུབ་བསྟན་སྦྱིན་པ་གཉིས་ཀྱིས་གསུངས་པ་ལྟར་ན། ཨི་

པོ་ལི་དོའ་ིལ་ཊེན་གྱི་ཟིན་བྲིས་ཁྲོད། བརྩམས་ཆོས་འདིའི་མགོ་ནས་ལ་ཊེན་དུ་བསྒྱུར་བ་

ལྟར་སྣང་བའི་མཚན་བྱང་ཞིག་སྟེ། རྩོམ་པ་པོ་རང་ཉིད་ཀྱིས་བསྒྱུར་བའི་ལ་ཊེན་གྱི་མཚན་

བྱང་“[1] A. M. D. G. [2] Explicatio Libri Thibetensiidiomateconscripti 

in [3] confuta-tionemPitagoricae sententiae de Transmigra=[4] 

tioneAnimarum juxta Thibet-anorumsistema. [New Para:] [5] Qui

cumquenostrishiscetemporibusscientiarum”(Explanation of a Book 

Written in the Tibetan Language in Refutation of the Pythagorean 

Doctrine of the Transmigration of Souls, according to the Tibetans’ 

System.)ཞེས་པ་ཞིག་ཡོད་པ་དང་། ཁོང་རྣམ་པ་གཉིས་ཀྱི་འགྱུར་རྩོམ་ Dispelling 

the Darkness: A Jesuit’s Quest for the Soul of Tibet གྱི་མཇུག་ཏུ་འདི་

ཉིད་གོང་གསལ་གྱི་བརྩམས་ཆོས་དེའི་ལ་ཊེན་གྱི་འགྱུར་ཡིན་པ་གཞིར་བཞག་གིས་ཟུར་

བཀོད་བྱས་འདུག་ལ།[20] ལ་ཊེན་གྱི་མཚན་བྱང་འདིའི་ཁྲོད་སྟོང་པ་ཉིད་ཅེས་མི་གསལ་

བས། འདིའི་སྟེང་ནས་ཀྱང་བརྩམས་ཆོས་འདིའི་མཚན་བྱང་ཁྲོད་སྟོང་པ་ཉིད་ངེས་པར་

ཡོད་དགོས་པའི་ངེས་པ་མེད་པ་མཐོང་ཐུབ། 

༤) གལ་ཆེ་བ་ཞིག་ལ། བོད་ཡུལ་ལ་ཆོས་སྤེལ་དུ་བསྐྱོད་པ་ཞེས་པའི་ཁོང་གི་

འགྲུལ་བཞུད་ཟིན་ཐོར། དྭགས་པོ་མཁར་ནས་སེ་ར་ལ་སླར་ལོག་སྐབས། སྐྱེ་བ་སྔ་མ་

འགོག་པའི་བརྩམས་ཆོས་དང་སྟོང་ཉིད་འགོག་པའི་བརྩམས་ཆོས་གཉིས་ཀ་རང་གི་བོད་

20. Lopez, Donald S., Jr., and T, Jinpa (2017),Dispelling the Darkness: A Jesuit’s 
Quest for the Soul of Tibet. Cambridge: Harvard University Press. p. 274

ཡིག་དགེ་རྒན་ལ་སྤྱན་འབུལ་ཞུས་པའི་སྐོར་གསལ་པོར་བཀོད་འདུག་པས། [21] སྐབས་

དེར་སྟོང་པ་ཉིད་ཀྱི་ལྟ་བ་འགོག་པའི་བརྩམས་ཆོས་བརྩམས་གྲུབ་ཟིན་ན། མགོ་སྐར་གྱི་

བླ་མ་ཨི་པོ་ལི་དོ་ཅེས་བྱ་བ་ཡིས་ཕུལ་བའི་བོད་ཀྱི་མཁས་པ་རྣམས་ལ་སྐྱེ་བ་སྔ་མ་དང་

སྟོང་པ་ཉིད་ཀྱི་སྒོ་ནས་ཞུ་བ་ཞེས་པའི་མཇུག་གི་སྟོང་ཉིད་འགོག་པའི་ཚན་པ་ཞིག་རྩོམ་

འཕྲོར་ལུས་དགོས་པའི་རྒྱུ་མཚན་མེད་པ་གསལ་པོ་མིན་ནམ། 

༥) སེམས་ཅན་དང་ཆོས་ལ་སོགས་པ་རྣམས་ཀྱི་འབྱུང་ཁུངས་ཀྱི་དབུར། “སྐྱེས་

པ་ལ་སོགས་པ་རྣམས་ཀྱི་རྣམས་ཀྱི་འབྱུང་ཁུངས་དང་དེ་དག་ཐོག་མའི་མཐའ་དང་བྲལ་

བ་ཡིན་པར་ཁྱོད་ཀྱི་ལུགས་ལྟར་བཞག་པ་ནི་འགལ་འདུ་སྣ་ཚོགས་ཀྱི་སྒོ་ནས་མི་རིགས་

པར་རགས་ཙམ་བཤད་ལ།”[22] ཞེས་སྟོང་ཉིད་ཀྱི་ལྟ་བ་འགོག་པའི་བརྩམས་ཆོས་འདི་

སྐྱེ་བ་སྔ་མ་འགོག་པའི་བརྩམས་ཆོས་ཀྱི་འཕྲོར་མཐུད་ནས་བརྩམས་པ་ཞིག་ཡིན་པ་

མངོན་གསལ་དུ་སྣང་། 

གང་ལྟར། རིགས་ལམ་དང་དཔེ་སྣ་ཚོགས་ཀྱི་སྒོ་ནས་སྟོང་ཉིད་ཀྱི་ལྟ་བ་འགོག་

པའི་ཁོང་གི་བོད་ཡིག་བརྩམས་ཆོས་ནི། སེམས་ཅན་དང་ཆོས་ལ་སོགས་པ་རྣམས་ཀྱི་

འབྱུང་ཁུངས་དང་། ངེས་ལེགས་ཞེས་གྲགས་པ། ཀེ་རི་སེ་སྟི་ཨཎ་གྱི་ཆོས་ལུགས་ཀྱི་

སྙིང་པོ་བཅས་ཡིན། 

21. Sweet, S. M (2010), Mission to Tibet: The Extraordinary Eighteenth-Century 
Account of Father Ippolito Desideri, S.J. Leonard Zwilling (ed) Boston, MA: 
Wisdom Publications. p. 193

22. ཨི་པོ་ལི་དོ། སེམས་ཅན་དང་ཆོས་ལ་སོགས་པ་རྣམས་ཀྱི་འབྱུང་ཁུངས། volume 3A (typescript 
form) URL: https://www.tibetanresearch.org/research-articles/p. 1

ཀེ་རི་སེ་སྟི་ཨཎ་གྱི་ཆོས་ལུགས་ཀྱི་སྙིང་པོའ་ིཤོག་ངོས་གཉིས་པ། རོམ་གྱི་ཡེ་ཤུ་རྗེ་སོ་ཊིའི་དཔེ་མཛོད་Archivum 
Romanum Societatis Iesu ཀྱི་ARSI Goa 76a སྡེ་ཚན་དུ་བཞུགས། (fols. 12r-61v)

ནང་དོན། :བོད་ཡུལ་ལ་ཆོས་སྤེལ་དུ་བསྐྱོད་པ་ཞེས་པར། སེ་ར་དགོན་དུ་འབྱོར་

རྗེས། ཆེས་མགོ་རྙོག་ཆེ་ཤོས་དང་ཆེས་གོ་དཀའ་ཤོས་ཀྱི་སྟོང་ཉིད་ཀྱི་ལྟ་བ་དེ་ཉིད་ལ་

གོམས་འདྲིས་དང་འཐུས་ཚང་པ་ཞིག་རྟོགས་ཐབས་ཀྱི་འབད་བརྩོན་གཙོ་བོ་བྱས་སྐོར་

དང་། དོན་དམ་པ་དང་རང་བཞིན་གྱིས་མ་གྲུབ་པའི་སྟོང་ཉིད་ཀྱི་ལྟ་བ་འདི་ཡིས་ནི། ལྷ་

ཆེན་ནམ་“དཀོན་མཆོག་ཤེས་རྟོགས་བྱེད་པའི་སྒོ་མོ་ཡོངས་སུ་བརྒྱབ་པ་”ཡི་སྐོར་བྲིས་

པར་མ་ཟད། སེ་ར་དགོན་ནས་རང་གི་དགེ་རྒན་དང་དགེ་བཤེས་གཞན་མང་པོར་སྟོང་ཉིད་

ཀྱི་ལྟ་བ་སྟོན་པའི་རེ་ཞུ་ཡང་ནས་ཡང་དུ་ཞུས་ཀྱང་རེ་འབྲས་དོན་མེད་དུ་གྱུར་སྟབས། ལྷ་

ཆེན་ལ་གསོལ་བ་ཡང་ཡང་དུ་བཏབ་ནས་སྟོང་ཉིད་སྟོན་པའི་གཞུང་ལ་ཡང་དང་བསྐྱར་དུ་

ཐོས་བསམ་བྱས་རྗེས། མཐར་ངོ་མཚར་གྱི་རྣམ་པས་དེའི་དོན་རྟོགས་ཐུབ་པར་གྱུར་བའི་

སྐོར་ཡང་བརྗོད།[23] ཨི་པོ་ལི་དོ་ལ་མཚོན་ན། བོད་དུ་ཡེ་ཤུ་ཆོས་ལུགས་གཏིང་ཚུགས་

པ་ཞིག་སྤེལ་དགོས་ན། ལྷ་ཆེན་གྱི་ལྟ་བ་ཡང་དག་པར་སྒྲུབ་དགོས་ལ། དེ་ལྟར་སྒྲུབ་པ་

23. Sweet, S. M (2010), Mission to Tibet: The Extraordinary Eighteenth-Century 
Account of Father Ippolito Desideri, S.J. Leonard Zwilling (ed) Boston, MA: 
Wisdom Publications. pp. 190-191

ལ་སྟོང་ཉིད་ཀྱི་ལྟ་བ་འགོག་དགོས་པར་གཟིགས་པ་དེ་གནད་ཆེན་པོར་མངོན་ཞིང་། སྟོང་

ཉིད་འགོག་པའི་བརྩམས་ཆོས་རྣམས་ཀྱི་བརྗོད་བྱ་གཙོ་བོ་དེ་ཆོས་རྣམས་ཀྱི་འབྱུང་ཁུངས་

སུ་རང་བཞིན་གྱིས་གྲུབ་པའི་བདེན་པ་མཐར་ཐུག་ཅིག་འཇོག་དགོས་པ་དང་། དེ་འདྲའི་

རང་བཞིན་གྱིས་གྲུབ་པ་ཞིག་མེད་པར་འདོད་པའི་ལྟ་བ་བཀག་ཡོད། 

རྒྱུ་རྐྱེན་ལ་མ་ལྟོས་པའི་རང་བཞིན་གྱིས་གྲུབ་པའི་འཇིག་རྟེན་བྱེད་པོའམ་ལྷ་ཆེན་

ཞིག་གིས་ཆོས་རྣམས་བསྐྲུན་པ་མ་ཡིན་པར་འདོད་པའི་དབུ་མའི་ལྟ་བ་ལ། ཁོང་གིས་དེ་

ལྟར་ན་དངོས་པོ་ཐམས་ཅད་ཐུག་མེད་དུ་འགྱུར་བ་སོགས་ཀྱིས་དགག་པ་མང་དུ་བྱས། དེ་

ཡང་དཔེར་ན། སེམས་ཅན་དང་ཆོས་ལ་སོགས་པ་རྣམས་ཀྱི་འབྱུང་ཁུངས་ལས། “ཐོག་

མ་མེད་པར་རྟེན་ཅིང་འབྲེལ་བར་འབྱུང་བའི་དོན་ལ་སོགས་པ་རྣམས་ཀྱི་རྒྱུ་རྐྱེན་གང་

ཞིག་ལ་རྒྱུ་རྐྱེན་གཞན་གྱི་དབང་གིས་སྐྱེས་པ་ལ་ནི་འོང་བ་ཡོད་པར་འདོད་ན། ཐོག་

མ་མེད་པའི་སྐབས་དེར་སྐྱེས་པ་ལ་ནི་འོང་བའི་རྒྱུ་རྐྱེན་མཐའ་དག་ཐུག་མེད་དུ་འདོད་

དགོས་པར་འགྱུར་བས་ཐོག་མ་མེད་པའི་སྐབས་དེར་དེ་དག་ཐུག་མེད་དུ་འདོད་པ་ནི་

རིགས་པ་མིན་པའི་ཕྱིར་རོ། །”[24]ཞེས་སོགས་མཐར་གཏུགས་ན་ཆོས་རྣམས་ལ་ཐོག་

མའི་རྒྱུ་ (primary cause) ཞིག་ཡོད་དགོས་པ་ལས་ཐུག་མེད་དུ་འཇོག་མི་རིགས་

པའི་དགག་པ་བྱས། 

གཞན་ཡང་། སེམས་ཅན་དང་ཆོས་ལ་སོགས་པ་རྣམས་ཀྱི་འབྱུང་ཁུངས་

ལས། “གསུམ་པ་དངོས་པོར་སྨྲ་བ་དང་དབུ་མ་པ་མགོ་སྐར་གྱི་ལུགས་གསུམ་པོའ་ིཁྱད་

པར་བསྟན་པ་ནི། དངོས་པོ་སྨྲ་བ་རྣམས་དངོས་པོ་ཐམས་ཅད་རང་རང་གི་ངོ་བོས་གྲུབ་

པའི་རང་བཞིན་གྱིས་གྲུབ་པར་འདོད་དང་། དབུ་མ་པ་དག་རང་བཞིན་གྱིས་གྲུབ་པ་ཅུང་

ཟད་ཙམ་ཡང་མེད་པར་འདོད་དང་། མགོ་སྐར་གྱི་ལུགས་དམ་པ་ལ་ནི་ཡང་དག་གནས་

24. ཨི་པོ་ལི་དོ། སེམས་ཅན་དང་ཆོས་ལ་སོགས་པ་རྣམས་ཀྱི་འབྱུང་ཁུངས། volume 3D (typescript form) 
URL: https://www.tibetanresearch.org/research-articles/p. 77

པའི་སྐལ་ལྡན་རྣམས་འཕགས་པའི་ཡེ་ཤེས་ཀྱི་ཡུལ་རབ་མཆོག་དམ་པ་ཕུལ་དུ་བྱུང་བ་

རང་བཞིན་གྱིས་གྲུབ་པ་འགྲན་འདྲ་དཔེ་ཟླ་མེད་དོ་གཅིག་པུ་རྗེ་ཞིག་མ་གཏོགས། དོན་

གཞན་ཐམས་ཅད་མ་ལུས་པ་རང་བཞིན་གྱིས་གྲུབ་པ་མེད་པའི་སྟོང་པ་འདོད་ལ།”[25] 

ཞེས་དབུ་མ་པའི་ལུགས་ཀྱི་རང་བཞིན་གྱིས་མ་གྲུབ་པའི་སྟོང་པ་དེ་ལྷ་ཆེན་ནམ་དཀོན་

མཆོག ཡང་ན། ཐོག་མའི་རྒྱུ་(primary cause) གཅིག་པུའི་སྟེང་ནས་ཁས་ལེན་མི་

ཐུབ་པ་མ་གཏོགས། ཆོས་གཞན་རྣམས་ཀྱི་སྟེང་ནས་ཁས་ལེན་པར་བརྗོད། ཡང་། ཀེ་

རི་སེ་སྟི་ཨཎ་གྱི་ཆོས་ལུགས་ཀྱི་སྙིང་པོ་ལས། “ཡོད་པའི་དངོས་པོ་རྣམས་ཐམས་ཅད་

རང་བཞིན་གྱིས་སྟོངས་པའི་སྟོང་པ་ཉིད་ཡིན་ན་ནི། དངོས་པོ་མ་ལུས་པར་ཐམས་ཅད་

ཀྱིས་ནི་རབ་ཏུ་དྭངས་པའི་མཚོའི་ནང་དུ་སྣང་བའི་ཟླ་བའི་གཟུགས་བརྙན་དང་འདྲ་བར་

འདོད་དགོས་པར་འགྱུར་རོ། །འདོད་ལུགས་འདི་ལ་སྐྱོན་བསྟན་པར་བྱེད་ན་ནི་འདི་ལྟ་

སྟེ། དཔེར་ན། ཟླ་བའི་གཟུགས་བརྙན་མ་ཡིན་ཞིང་ཟླ་བའི་གཟུགས་དངོས་ཅིག་གཏན་

ནས་མེད་པར་འདོད་དེ། ཟླ་བའི་གཟུགས་བརྙན་མཚོའི་ནང་དུ་སྣང་བ་བཞིན་དུ་དངོས་

སུ་ཡོད་པར་འདོད་པ་ནི་འགལ་བ་འདུ་བ་ཙམ་ཞིག་ཡིན་པ། དེ་བཞིན་དུ་རང་བཞིན་གྱིས་

གྲུབ་པའི་དངོས་པོ་གཅིག་ཀྱང་མེད་པར་འདོད་དེ། རང་བཞིན་གྱིས་སྟོངས་པའི་གང་ཟག་

དང་ཆོས་འདི་ཐམས་ཅད་བསྙོན་དུ་མེད་དེ་ཡོད་པར་འདོད་པ་ནི་འགལ་འདུའི་བབ་ཅོལ་

ཡིན་པར་ཐག་ཆོད་པར་བྱ་དགོས་སོ། །”[26] ཞེས་པ་སོགས་དོན་དམ་དང་ཀུབ་རྫོབ་ཀྱི་

ཁྱད་པར་ལེགས་པར་མ་ཕྱེས་པར་སྐྱོན་བསྟན་པའང་མཆིས་སོ། །

25. ཨི་པོ་ལི་དོ། སེམས་ཅན་དང་ཆོས་ལ་སོགས་པ་རྣམས་ཀྱི་འབྱུང་ཁུངས། volume 3G (typescript form) 
URL: https://www.tibetanresearch.org/research-articles/ p. 145-146

26. ཨི་པོ་ལི་དོ། ཀེ་རི་སེ་སྟི་ཨཎ་གྱི་ཆོས་ལུགས་ཀྱི་སྙིང་པོ། (བྲིས་མ) ArchivumRomanu
mSocietatisIesu(ARSI Goa 76a) p. 54-55

གསུམ་པ། མཇུག་གཏམ། 

སྤྱིར་ཨི་པོ་ལི་དོའ་ིབོད་ཡིག་བརྩམས་ཆོས་ཁྲོད་ཀྱི་སྟོང་ཉིད་འགོག་པའི་བརྩམས་

ཆོས་རྣམས་ལ་འགྲེལ་བརྗོད་དང་དཔྱད་པ་བྱེད་དགོས་པའི་གནས་མང་དུ་སྣང་

ནའང་། དཔྱད་རྩོམ་འདིར་ཡིག་གྲངས་ཀྱི་ཚད་བཀག་ཡོད་སྟབས་གནད་དོན་མང་པོ་

ཞིག་རེ་ཞིག་སྐྱུར་དགོས་བྱུང་ཞིང་། བོད་ཡིག་ཁྲོད་ཁོང་གི་བོད་ཡིག་བརྩམས་ཆོས་སྤྱིའི་

སྐོར་དང་སྟོང་ཉིད་ཀྱི་ལྟ་བ་འགོག་པའི་བོད་ཡིག་བརྩམས་ཆོས་ཅི་མཆིས་ཀྱི་ཞིབ་འཇུག་

གི་དཔྱད་རྩོམ་མི་སྣང་བས། འདིར་དེ་དག་གི་སྐོར་གྱི་ཞིབ་འཇུག་གནས་བབ་དང་། ཁོང་

གི་བོད་ཡིག་བརྩམས་ཆོས་སྤྱིའི་རྣམ་གྲངས། ཁྱད་པར་དུ་ཁོང་ལ་སྟོང་ཉིད་འགོག་པའི་

བརྩམས་ཆོས་ཅི་མཆིས་ཀྱི་དཔྱད་འབྲས་གསར་པ་བཏོན་ཡོད། 

ཉམས་ཞིབ་པ་རྣམས་ཀྱིས་ཡེ་ཤུའི་ཆོས་སྤེལ་གྱི་ལོ་རྒྱུས་ཁྲོད་ཨི་པོ་ལི་དོས་

བསྒྲུབས་པ་ལྟར་སུས་ཀྱང་བསྒྲུབས་ཐུབ་མེད་པ་དང་། ཁོང་གིས་བོད་ཀྱི་ཆོས་དང་རིག་

གནས་ལ་འགྲེལ་བརྗོད་བྱས་པའི་འགྲུལ་བཞུད་ཟིན་ཐོ་རྣམས་ནི་བོད་ལ་ཚན་རིག་གི་ལམ་

ནས་འགྲེལ་བརྗོད་བྱས་པའི་ཡིག་ཆ་ཐོག་མ་དེ་ཡིན་པ་སོགས་གདེང་འཇོག་དང་བསྐྱར་

ཞིབ་བྱས་དང་བྱེད་བཞིན་ཡོད་པས། རང་རེའི་བོད་རིག་པ་ཞིབ་འཇུག་གི་ཁྲོད་ནས་ཀྱང་

འདི་དང་འདིའི་རིགས་ལ་དཔྱད་ཞིབ་དང་བགྲོ་གླེང་དགོས་ངེས་སུ་མཐོང་ལ། འདིའི་སྟེང་

ནས་ཆོས་དང་རིག་གནས་གཞན་གྱིས་བསྐྱེད་པའི་མི་རྣམས་ཀྱིས་བོད་ཀྱི་ཆོས་རིག་ལ་

ཚུལ་ཇི་ལྟར་དཔྱད་པ་མཐོང་ཐུབ་ལ། དེའི་སྟེང་ནས་རང་རེའི་ཞིབ་འཇུག་གི་རིག་གནས་

ཕུན་སུམ་ཇེ་ཚོགས་སུ་གཏོང་བའི་ཟུར་ངོས་དང་རིགས་ལམ་གཞན་རྙེད་ཐུབ་པའི་དགེ་

མཚན་མཆིས་པར་འདོད་དོ། །

དཔྱད་གཞིའི་རྒྱུ་ཆ། 

4.	 ཨི་པོ་ལི་དོ། ངེས་ལེགས། volume A-F (typescript form)(ARSI Goa 74, fols. 

69r-92v)URL:https://www.tibetanresearch.org/research-articles/

ཁང་། 

ཏུན་ཧོང་ཡིག་རྙིང་ཁྲོད་ཀྱི་ཞང་ཞུང་། 

དགེ་བཤེས་ཁྲི་གཡུང་དྲུང་། 

ཏཱ་ལའི་བླ་མ་མཐོ་རིམ་སློབ་གཉེར་ཁང་གི་འབུམ་རམས་པའི་སློབ་མ།

ནང་དོན་གནད་བསྡུས། ཏུན་ཧོང་ཡིག་རྙིང་ནང་ལ་“ཞང་ཞུང་”ཞེས་པའི་ཐ་སྙད་འདི་མང་

པོ་ཐོན་ཡོད་པ་དེའི་གོ་དོན་ཇི་ལྟར་འགྲེལ་ཚུལ་དང་། ཞང་ཞུང་རྒྱལ་པོ་ལིག་མི་རྷྱ་ལ་སད་

མར་ཀར་བྱ་བ་བག་མར་བཏང་། དུས་རབས་བདུན་པའི་ནང་བོད་དང་ཞང་ཞུང་དབར་

གཉེན་འབྲེལ་བཙུགས་པ་དང་དེ་ནས་ཆབ་སྲིད་ཁྲོད་ཞང་ཞུང་གི་སྲིད་བརླགས། དེ་ནས་

བཟུང་བོད་ཀྱི་ལོ་རྒྱུས་ཁྲོད་“ཞང་ཞུང་”ཞེས་པ་དེ་བོད་རྒྱལ་གྱི་དབང་འོག་ཏུ་འཁོད་པར་

བཤད། དེ་བཞིན་ཞང་ཞུང་ལ་སྒོ་ཕུག་བར་གསུམ་གྱི་དབྱེ་བ་དང་དེ་ལ་བྱ་རུ་ཅན་གྱི་རྒྱལ་

པོ་བཅོ་བརྒྱད་བྱོན་ཡོད། ཏུན་ཧོང་ཡིག་རྙིང་ནང་རྒྱལ་ཕྲན་སིལ་མ་བཅུ་གཉིས་སྐབས་

གཉའ་ཁྲི་བཙན་པོས་“ཞང་ཞུང་བར་པའྀ་རྗེ་བོ་ལིག་སྙ་ཤུར་”ཞེས་པ་དབང་དུ་བསྡུས་

མྱོང་བ་དང་། སྟག་རི་སྙ་གཟིགས་ཀྱིས་“ཞང་ཞུང་རྗེ་བོ་བཏུལ་”ཟེར་བ་དང་། སྲོང་བཙན་

གཞོན་ནུའི་སྐབས་“ཞང་ཞུང་རྣམས་ངོ་ལོག་”ཅེས་པ་དང་། བཙན་པོ་མང་སྲོང་གི་སྲས་

མོ་“སྙ་མོ་སྟེངས་”ཞང་ཞུང་རྒྱལ་པོ་ལིག་སྙ་ཤུར་གྱི་ཚ་བོ་“སྙ་ཤུར་སྤུངས་རྱེ་རྒྱུག་”ལ་

བག་མར་བརྫངས་ཟེར་བའི་གསུང་སྒྲོས་སྣ་ཚོགས་ཡོད་པའི་གནད་དོན་ཁག་ལ་ཞིབ་

མོར་དཔྱད་དགོས། 

བརྡ་ཆད་གཙོ་བོ། ཞང་ཞུང་། ཏུན་ཧོང་། ལིག་མི་རྐྱ། 

༡༽ ཞང་ཞུང་ཞེས་པའི་མིང་གི་གོ་དོན་ལ་དཔྱད་པ། 

ཐོག་མར་བོད་རང་གི་གནའ་བོའ་ིལོ་རྒྱུས་ཡིག་ཆ་ཁག་ཏུ་“ཞང་ཞུང་”ཞེས་པའི་ཐ་

སྙད་འདི་མང་དུ་བྱུང་ཡོད། ལྷག་པར་དུ་གལ་ཆེ་བའི་ཡིག་ཆ་ཏུན་ཧོང་ཡིག་རྙིང་གི་ཤོག་

དྲིལ་ཁག་ཏུ་ཡང་ལན་གྲངས་མང་པོ་ཐོན་གྱི་ཡོད། དཔེར་ན། “ཞང་ཞུང་ལྟེ་བུ་། །གཉེན་གྱི་

ཡང་ངོ། །འཐབ་ཀྱྀ་ཡང་སྐལ་ཏེ། །ཞང་ཞུང་བདག་དུའ་་”[1] ཞེས་དང་། ཡང་“གཉེན་ཞང་

ཞུང་”[2] ཞེས་སོགས་ཤོག་དྲིལ་ཨང་ PT1287 གཅིག་པུ་ལ་ཡང་ཞང་ཞུང་ཞེས་པའི་ཐ་

སྙད་འདི་ཐེངས་ལྔ་ཙམ་ཐོན་ཡོད། དེ་བཞིན་ཤོག་དྲིལ་ཨང་ PT1288 ལས་ཀྱང་། “ཞང་

ཞུང་ཡུལ་གྱི་མངན་དུ་སྤུག་གྱིམ་རྩན་རྨ་ཆུང་བཆུག”[3] ཅེས་སོགས་ཀྱི་སྐབས་ནས་བྱུང་

བའི་ཞང་ཞུང་ཞེས་པའི་ཐ་སྙད་འདིའི་གོ་དོན་ཐད་ལ་བོད་ཡིག་གིས་འགྲེལ་བཤད་མཛད་

པ་མང་མོད། ནུབ་ཕྱོགས་ཀྱི་བོད་རིག་པའི་ཁྲོད་ནས་འགྲེལ་བཤད་གནང་མཁན་སྔ་ཤོས་

གཅིག་ནི་ཨི་ཏ་ལིའི་བོད་རིག་པ་ཏུའུ་ཆི་ Prof. G. Tucci (1894-1984)[4] ལགས་

རེད། དེ་ནས་འཇར་མན་གྱི་མཁས་པ་ཧེ་མུད་ཧོ་ཧྥུ་མན་ Helmut Hoffmann[5] 

ལགས་དང་། མཁས་པ་ཨེ་རིག་ཧ་ར་ Erik Haarh (1929-1993)[6] ལགས། ཧྥ་

རན་སིའི་མཁས་པ་རོལ་ཧྥུ་སི་ཏན་ Rolf A. Stein[7] ལགས་དང་། ཨི་ཏ་ལིའི་མཁས་

1. ཏུན་ཧོང་གི་ཡིག་རྙིང་ལག་བྲིས་མའི་ཤོག་དྲིལ་ཨང་ PT1287 ཡིག་ཕྲེང་ ༣༩༨ ལས་གསལ། 

2. ཏུན་ཧོང་གི་ཡིག་རྙིང་ལག་བྲིས་མའི་ཤོག་དྲིལ་ཨང་ PT1287 ཡིག་ཕྲེང་ ༣༠༠ ལས་གསལ། 

3. ཏུན་ཧོང་གི་ཡིག་རྙིང་ལག་བྲིས་མའི་ཤོག་དྲིལ་ཨང་ PT1288 ཡིག་༔ང་ ༢༥ ལས་གསལ། 

4. Tucci 1937: 131, footnote no. 1

5. Hoffmann 1967: 377, 10

6. བོན་གཞུང་ལས་བསྟན་པའི་ཞང་ཞུང་སྐད་ཀྱི་བརྡ་སྤྲོད་རིག་པ་དང་ཚིག་མཛོད། The Zhang-zhung language: 
A grammar and dictionary of the unexplored language of the Tibetan Bonpos. 
Publisher: Universitetsforlaget i Aarhus og Munksgaard, 43 pages. [1968]

7. བོན་པོས་བསྒྲིགས་པའི་ཞང་ཞུང་སྐད་ཡིག La langue Zan-Zun du Bon organnise. Bulletin de 
l’École française d’Extrême-Orient LVIII: 231-254. [1971]

པ་རོ་སྦེར་ཏོ་ཝེ་ཏ་ལི་ Roberto Vitali[8] ལགས། ཨི་སི་རལ་གྱི་མཁས་པ་དན་མར་

ཊིན་ dan Martin བཅས་རེད། ཁོང་རྣམས་ཀྱིས་ཏུན་ཧོང་ཡིག་རྙིང་དང་དེའི་ཁྲོད་ཀྱི་

ཞང་ཞུང་སྐོར་ལ་དམིགས་བསལ་ཞིབ་འཇུག་གིས་འགྲེལ་བཤད་དང་ཞང་ཞུང་གི་ཚིག་

མཛོད་སྒྲིག་པ་ཡང་ཁ་ཤས་མཇལ་དུ་ཡོད།[9]

ཏུན་ཧོང་ཡིག་རྙིང་ཁྲོད་ཀྱི་“ཞང་ཞུང་”ཞེས་པ་ནི་གནའ་བོའ་ིབོད་རང་གི་ཡུལ་མིང་

ཞིག་ཡིན། དེ་ནི་གནའ་བོའ་ིབོད་ཀྱི་རྒྱལ་ཕྲན་སིལ་མ་བཅུ་གཉིས་ཀྱི་ཡ་གྱལ་ཞིག་ཀྱང་

ཡིན་ལ།[10] བོད་ཀྱི་རུས་ཚོ་ཆེན་པོ་ལྔ་ཡི་བྱེ་བྲག་ཅིག་ཀྱང་ཡིན་པར་བཤད་འདུག།  འདི་

སྐབས་ཀྱི་“ཞང་ཞུང་”ཞེས་པའི་ཐ་སྙད་དེའི་“ཞུང་”ཞེས་པ་དེ་ནི་བོད་སྐད་ཀྱི་བརྡ་རྙིང་པ་

“ཁྱུང་”ཞེས་པ་དང་གོ་དོན་གཅིག་པ་ལྟར་འདོད།[11] ཞང་ཞུང་སྐད་དུ་“ཞུང་ཞག་”ཅེས་པ་

བྱ་ཁྱུང་གི་གོ་དོན་ཡིན།[12] དབྱིན་སྐད་དུ་ཀ་རུ་ཊ་Garuda[13] ཞེས་འབྲི་བཞིན་འདུག་

མོད། དེ་ནི་ལེགས་སྦྱར་རམ་སཾ་སྐྲི་ཏའི་སྐད་ཡིན་པར་བརྗོད། དེ་ནི་སྦྲ་གསར་པཎྚི་ཏ་ཀུན་

བཟང་རྒྱལ་མཚན་(༡༨༣༧ ནས་ ༡༩༠༤)གྱིས་མཛད་པའི་བརྡ་དག་རིན་ཆེན་གཏེར་

8. Roberto Vitali 2000: A Tentative Classification of the bya ru can Kings of Shang shung 

9. Dan Martin. Zhang-Zhung Dictionary. ཞང་ཞུང་ཚིག་མཛོད། Version: April [2004]

10. “ཡུལ་ཞང་ཞུང་ན། རྒྱལ་པོ་ཞང་ཞུང་དར་གྱི་རྗེ་ལི་ག་ཤུར་བཞུགས། བློན་པོ་སྨ་ར་སངས་རྗེ།” མཁས་པ་ལྡེའུས་མཛད་

པའི་རྒྱ་བོད་ཆོས་འབྱུང་རྒྱས་པ། བོད་ལྗོངས་མི་དམངས་དཔེ་སྐྲུན་ཁང་། ༡༩༨༧ ཤོག་ངོས་ ༢༢༥ ལས་གསལ། དེ་

བཞིན་དཔའ་བོ་གཙུག་ལག་འཕྲེང་བའི་ཆོས་འབྱུང་མཁས་པའི་དགའ་སྟོན་སྟོད་ཆ་ལས། “༡ མཆིམས་ཡུལ་གྲ་ཤུལ་

ན། མཆིམས་རྗེ་ནི་གུ་ཡོད། བློན་པོ་སྣང་དང་དེང༌། ༢ ཞང་ཞུང་ཡུལ་ན་ནི། རྒྱལ་པོ་ལེགས་སྙ་ཤུར། རྨ་དང་ར་སངས་

བློན།” འབར་ཞུན་འཕྲུལ་དེབ། ཤོག ༡༠༣ 

11. ནམ་མཁའི་ནོར་བུ། ཞང་བོད་གནའ་རབས་ཀྱི་ལོ་རྒྱུས་ནོར་བུའི་མེ་ལོང་། སི་ཁྲོན་མི་རིགས་དཔེ་སྐྲུན་ཁང་། ༡༩༩༠ 

ཤོག ༢༤ 

12. Edited by Yasuhiko Nagano. Samten G. Karmay, A Lexicon of Zhangzhung 
and Bonpo Terms. 2008 P.220.

13. Edited by Yasuhiko Nagano. Samten G. Karmay, A Lexicon of Zhangzhung 
and Bonpo Terms. 2008 P.24.

ཁྱིམ་ལས་ཀྱང་། “བྱ་ཁྱུང་ག་[ཀ]རུ་ཊ་ལ་སྐུ་བརྟེན་ཏེ། །གཡུང་དྲུང་དགུ་བརྩེགས་རི་ཡི་

རྩེ་མོར་བྱོན། །”[14] ཞེས་གསུངས་པ་ལྟར། བྱ་ཁྱུང་ཞེས་པའི་ཡ་ཐོག་ངོ་མཚར་ཅན་གྱི་

སྲོག་ཆགས་དེ་ནི་ཞང་ཞུང་གི་བྱ་རུ་ཅན་གྱི་རྒྱལ་རབས་རིམ་བྱོན་གྱི་ཐུན་མོང་མ་ཡིན་

པའི་བླ་ཟོག་ཡིན་པ་གནའ་བོའ་ིབོད་ཀྱི་ལོ་རྒྱུས་ཡིག་རྙིང་ཁག་ལས་རྟོགས་ཐུབ། 

དེ་བཞིན་ཏུན་ཧོང་ཡིག་རྙིང་ལ་ཡང་“ཁྱུང་”ཞེས་པའི་ཐ་སྙད་འདི་མང་པོ་ཐོན་

གྱི་ཡོད། དཔེར་ན། ཏུན་ཧོང་ཡིག་རྙིང་གི་ཤོག་དྲིལ་ལས། “བྱ་རྒྱལ་ནི་ཁྱུང་སྲས་

བཞུགས། །”[15] ཞེས་གསལ། འདི་སྐབས་ཀྱི་ཁྱུང་ཞེས་པ་དེ་འདབ་ཆགས་ཁྱུང་དང་

རུས་ཁྱུང་གཉིས་སུ་གོ་རྒྱུ་ཡོད་པ་ནི། མཁས་དབང་ནམ་མཁའི་ནོར་བུ་ ༡༩༣༨ ནས་ 

༢༠༡༨ ལགས་ཀྱི་ཞང་བོད་གནའ་རབས་ཀྱི་ལོ་རྒྱུས་ནོར་བུའི་མེ་ལོང་ལས། “ཞང་ཞུང་

གི་མི་རྒྱུད་དེ་དག་གཙོ་ཆེར་ཁྱུང་གི་རུས་ཆེན་ལས་གྱེས་པ་ཡིན་སྟབས། ཡུལ་ལའང་

ཁྱུང་སྟེ། ཞང་ཞུང་གི་སྐད་དུ་ཞུང་ཞེས་པའི་ཐ་སྙད་འདི་བྱུང་ཡོད་པ་ནི་གོར་མ་ཆག”[16] 

ཅེས་དང༌། དེ་བཞིན་བྲག་དཀར་རྣམ་རྒྱལ་ཉི་མའི་ཞང་ཞུང་བོད་དབྱིན་ཡིག་གསུམ་གྱི་

ཚིག་མཛོད་ Zhangzhung-Tibetan-English Contextual Dictionary[17] 

ཞེས་པ་ལས་ཀྱང་། འདིར་ཞུང་གི་སྐད་དོད་དུ་གྱུར་པའི་ཁྱུང་གི་འཇུག་གཞིར་འདབ་

ཆགས་ཁྱུང་དང་རུས་རྒྱུད་ཁྱུང་གཉིས་ཀར་འདོག་པར་སྣང་སྟེ། ཞང་ཞུང་སྐད་དུ་“ཞུང་

14. ཁྲི་ཀ་བ་ཀུན་བཟང་རྒྱལ་མཚན། (༡༨༣༧ ནས་༡༩༠༤) བརྡ་སྤྲོད་རིན་ཆེན་གཏེར་ཁྱིམ། མཚན་ཆ་ཚང་ལ། གངས་

ཅན་བོད་ཀྱི་བརྡ་ཡང་དག་པར་སྦྱོར་བ་མིང་གི་བསྟན་བཅོས་ལེགས་པར་བཤད་པ་བློ་གསལ་འཇུག་ངོགས་རིན་པོ་ཆེའི་

གཏེར་ཁྱིམ། གཉའ་ཟླ་བ་བློ་གྲོས་ཀྱིས་གཙོ་སྒྲིག་བྱས། སི་ཁྲོན་མི་རིགས་དཔེ་སྐྲུན་ཁང་གིས་དཔར་དུ་བསྐྲུན། ༡༩༨༧ 

15. གཡུང་དྲུང་བོན་གྱི་མོ་ཡིག་ཁག་གསུམ་པ། ཏུན་ཧོང་ཡིག་རྙིང་ལག་བྲིས་མ་ཨང་། S.T ལས་གསལ། 

16. ནམ་མཁའི་ནོར་བུ། ཞང་བོད་གནའ་རབས་ཀྱི་ལོ་རྒྱུས་ནོར་བུའི་མེ་ལོང་། སི་ཁྲོན་མི་རིགས་དཔེ་སྐྲུན་ཁང་། ༡༩༩༠ 

ཤོག ༢༦ 

17. Namgyal Nyima, (2003) Zhangzhung-Tibetan-English Contextual Dictionary 

ཞང་བོད་དབྱིན་གསུམ་གྱི་ཚིག་མཛོད་ཆེན་མོ། འཇར་མན་གྱི་རྒྱལ་ས་རྙིང་པ་བྷོན་ Bonn ནས་དཔར་དུ་བསྐྲུན། 

”ཞེས་པ་བོད་སྐད་བརྡ་རྙིང་དུ་“ཁྱུང་”དང༌། “ཏིང་ཞུང་”ཞེས་པ་“ཁྱུང་སྔོན་”དང༌། “ཞུང་

ཞག་”ཅེས་པ་“ཁྱུང་ནག་”ལ་གོ་བར་བཤད། ཨི་ཏ་ལིའི་མཁས་པ་ཏུའུ་ཆི་ (Giuseppe 

Tucci) མཆོག་གིས་སྟོད་ཞང་ཞུང་ཁྱུང་ལུང་ལ་ la valle del Garuda ཞེས་འདབ་

ཆགས་ཁྱུང་རང་དུ་སྒྲ་བསྒྱུར་མཛད་འདུག དེ་རྗེས་འཇར་མན་གྱི་མཁས་པ་ཧོ་ཧྥུའུ་མན་

(Helmut Hoffmann) ལགས་ནས་ཀྱང་མུ་མཐུད་ཞང་ཞུང་སྟོད་ཀྱི་མཁར་ཆེན་ལྔའི་

ནང་ནས་དབུས་ཁྱུང་ལུང་དངུལ་མཁར་ལ་ The Silver Castle of the Garuda 

Valley ཞེས་དེ་བཞིན་སྒྲ་བསྒྱུར་བྱས་ཡོད་པར་སྣང༌། 

མདོར་ན། འདིར་ཞང་ཞུང་སྐད་དུ་“ཞུང་”ཞེས་པ་དེ་ནི་གནའ་བོའ་ིབོད་ཀྱི་བརྡ་རྙིང་

ཁྲོད་ཀྱི་“ཁྱུང་”ཞེས་པ་དང་དོན་གཅིག་པ་དང་། “ཁྱུང་”ཞེས་པ་དེ་ལ་གོ་དོན་མི་འདྲ་བ་

ཁ་ཤས་ཡོད་པར་སྣང་། དེ་ཡང་གསལ་པོར་བརྗོད་ན་འདབས་ཆག་ཁྱུང་དང་རུས་རྒྱུད་

ཁྱུང་གཉིས་ལ་གོ་བ་ལྟར། འདབས་ཆག་ཁྱུང་ཞེས་པ་དེ་ལ་ཕྱིས་འབྱུང་གི་ཡིག་ཆ་ཁག་

ན་“ནམ་མཁའ་ལྡིང་”དང་། “མཁའ་ལྡིང་།” “འདབ་བཟང་དབང་པོ་”ཞེས་སོགས་བརྗོད་

ཀྱི་ཡོད། རུས་རྒྱུད་ཀྱི་སྐབས་རུས་མཛོད་ཁག་ལས་གསལ་བ་ལྟར་“བསེ་ཁྱུང་སྦྲ་”ཞེས་

བརྗོད་པར་སྣང་། ད་རུང་ཞང་ཞུང་གི་ཛྭ་དམར་ཟེར་བ་བཙོ་ཡི་ནང་གསེས་ལ་ཡང་མཐུ་

ནུས་བྱེད་སྐབས་“ཁྱུང་”ཟེར་བའི་བཙོ་ཞིག་བརྒྱབ་སྲོལ་ཡོད་པ་སོགས་གནའ་བོའ་ིབོད་

ཀྱི་ལོ་རྒྱུས་ཡིག་ཆ་ཁག་ཏུ་གསལ།[18]

དེ་བཞིན་“ཞང་ཞུང་”གཉིས་སུ་ཕྱེས་པའི་“ཞང་”ཞེས་པའི་གོ་དོན་ནི་ལུང་པའམ་

18. འདི་ནི་ཞང་ཞུང་གི་བླ་མ་གྱེར་སྤུངས་སྣང་བཞེར་ལོད་པོ་ལགས་ལ་ཁྱུང་ཟ་མཚོ་རྒྱལ་གྱིས་ཞུས་ནས་“ཁྱུང་བྱ་བ་གསེར་

སྲང་ཕྱེད་ལ་ཟླ་བ་གསུམ་བསྒྲུབས་ནས་བཏང་ན་”ཞེས་པས་སྐབས་ཀྱི་ཁྱུང་བྱ་བ་དེ་ནི་བཙོ་མཐུ་ལ་གོ་བར་བཤད་

དོ། །ཞང་ཞུང་སྙན་རྒྱུད། བོན་སྒོ་འདོན་ཐེངས་དྲུག་པ། དཔར་ཐེངས་གཉིས་པ་ལ་བཀོད། ༡༩༩༣ ཤོག ༣ 

ཡུལ་ལུང་གི་གོ་དོན་དང་གཅིག་མཚུངས་སུ་ཡིན་པར་བཤད་པ་དང་།[19] དེ་ལྟར་ན་བོད་

སྐད་རང་དུ་གཏན་འབེབས་བྱས་ན་“ཁྱུང་ཡུལ་”ལམ་“བྱ་རྒྱལ་ཁྱུང་གི་ལུང་པ་”ཞེས་

འགྲེལ་བཤད་གནང་བཞིན་ཡོད། གནའ་བོའ་ིཞང་ཞུང་གི་མཁར་ཆེན་ལྔ་ཡི་ཡ་གྱལ་སྟོད་

མངའ་རིས་ཁུལ་གྱི་ཞང་ཞུང་རྒྱལ་པོའ་ིརྒྱལ་མཁར་[20]རམ་“ཞང་ཞུང་དངུལ་མཁར་”ལ་

ཏུན་ཧོང་ཡིག་རྙིང་ལས་ཀྱང་། “མཁར་ཁྱུང་ལུང་”ཞེས་དང་། “ཁྱུང་ལུང་ནི་རྔུལ་མཁར་

ཞིག་”[21] ཅེས་བྲིས་ཡོད་པས་ཀྱང་ཞང་ཞུང་ཞེས་པའི་གོ་དོན་གསལ་རྟོགས་ཐུབ། 

དེ་མིན་ཞང་གི་འགྲེལ་ཚུལ་གཞན་ཞིག་ཡོད་པ་ནི། “ཞང་” ཞེས་པ་དེ་ལ་ཞང་ཞུང་

ནི་བོད་ཀྱི་ཞང་པོ་ཡིན་པས་རེད་ཅེས་བརྗོད་མཁན་ཡང་ཡོད།[22] དེ་ནི་ཞང་བཟའ་ལིག་

ཏིག་སྨན་སོགས་ཀྱིས་མཚོན་པས་ཞང་ཞུང་ནས་བུ་མོ་བོད་ཀྱི་རྒྱལ་པོ་ལ་བག་མར་

ལེན་སྲོལ་སྔ་མོ་ནས་ཡོད་པ་ལྟར། ཏུན་ཧོང་ཤོག་དྲིལ་དུ་ཡང་ “གཉེན་ཞང་ཞུང་། མཛོ་

སུམ་པ། །”[23] ཞེས་དང་། ཡང་ཏུན་ཧོང་ཤོག་དྲིལ་ལས། “རྒྱལ་འདྀ་འི་རིང་ལ༎ ཞང་

ཞུང་ལྟེ་བུ༎ གཉེན་གྱྀ་ཡང་དོ༎ འཐབ་ཀྱྀ་ཡང་སྐལ་ཏེ༎ ཞང་ཞུང་བདག་དུའ། །བཙན་

མོ་སད་མར་ཀར༎ ལྀག་མྱི་རྐྱ་ལ་ཆབ་སྲྀད་ལ་གཤེགས་སོ༎”[24] ཞེས་གསལ་ཡོད་

19. ཞང་། Zhang 1 གདུང་རུས་ཤིག a can or lineage 2 ཡུལ་ལམ་ལུང་པ། the valley or a place, 
or residence of a person. Edited by Yasuhiko Nagano Samten G. Karmay, 
ALexicon of Zhangzhung and Bonpo Terms. National Museum of Ethnology 

Osaka 2008. P.217.

20. Samten G. Karmay, Osaka 2008. ཞང་ཞུང་རྒྱལ་པོའ་ིརྒྱལ་མཁར། the royal fortress of the 
king of Zhangzhung.

21. ཏུན་ཧོང་ཡིག་རྙིང་ལག་བྲིས་མའི་ཤོག་དྲིལ་ཨང་ Pt1287, ཡིག་ཕྲེང་། 402-403, 408 བཅས་སུ་གསལ། 

22. ནམ་མཁའི་ནོར་བུ། ཞང་བོད་གནའ་རབས་ཀྱི་ལོ་རྒྱུས་ནོར་བུའི་མེ་ལོང་། སི་ཁྲོན་མི་རིགས་དཔེ་སྐྲུན་ཁང་། ༡༩༩༠ 

ཤོག ༢༦ ནས་ ༢༧

23. ཏུན་ཧོང་ཡིག་རྙིང་ལག་བྲིས་མའི་ཤོག་དྲིལ་ཨང་། Pt1287 ཐིག་ཕྲེང་ཨང་ 300 ལས་གསལ། 

24. ཏུན་ཧོང་ཡིག་རྙིང་ལག་བྲིས་མའི་ཤོག་དྲིལ་ཨང་། Pt1287 ཐིག་ཕྲེང་ཨང་ 398-399 ལས་གསལ། 

པ་སོགས་ཀྱང་སྲོང་བཙན་སྐབས་ཀྱི་བརྗོད་པ་ཤ་སྟག་མ་ཡིན་པར་སྲོང་བཙན་གྱི་སྔ་ཕྱི་

བར་གསུམ་ཀུན་ཏུ་ཞང་ཞུང་ནི་བོད་ཀྱི་གཉེན་ཡིན་པ་དང་གཉེན་གྱི་འབྲེལ་བ་ཡོད་པ་

ཡང་གསལ་ཐག་གཅོད་ཐུབ། 

༢༽ཞང་ཞུང་གི་ས་ཁམས་སྐོར་ལ་དཔྱད་པ། 

ཞང་ཞུང་གི་ས་ཁམས་དང་ས་ཁྱོན་སྐོར་ལ་ཞང་ཞུང་རིག་པའི་ཞིབ་འཇུག་པ་རྣམས་

ཀྱི་གསུང་སྒྲོས་སྣ་ཚོགས་བྱུང་ཡོད་མོད། ཏུན་ཧོང་ཡིག་རྙིང་ལག་བྲིས་མའི་ཤོག་དྲིལ་

ཨང་ PT1287 ལས། “རྒྱལ་འདྀ་འི་རིང་ལ༎ ཞང་ཞུང་གྀ་རྒྱལ་པོ་ལ་དྲངས་སྟེ། ཆབ་

སྲིད་མཛད་ནས༎ ཞང་ཞུང་གྀ་རྒྱལ་པོ་ལྀག་མྱི་རྷྱ་སྲིད་བརླག་སྟེ། །ཞང་ཞུང་ཐམས་

ཆད་འབངས་སུ་བཀུག་གོ༎”[25] ཞེས་གསལ་ཡོད་པ་ལྟར། འདི་སྐབས་ཀྱི་“ཞང་ཞུང་

ཐམས་ཅད་”ཟེར་བའི་ཞང་ཞུང་གིས་ཁྱབ་ཚད་ག་འདྲ་ཞིག་ཡིན་པ་ལ་བོད་རིག་པའི་

ལོ་རྒྱུས་ཞིབ་འཇུག་པ་རྣམས་ཀྱིས་འདོད་ཚུལ་གཅིག་ཏུ་བབས་མེད་པར་སྣང་། བོད་

ཀྱི་ཆོས་འབྱུང་ཁག་ཏུ་ཞང་ཞུང་ནི་མངའ་རིས་སྐོར་གསུམ་གྱི་སྤྱི་མིང་ཙམ་ཡིན་པར་

བརྗོད་ཡོད་པ་དང་། མ་ཟད་རྒྱུད་བཞིའི་དཀའ་འགྲེལ་[26]ཞེས་པ་ལས་ཀྱང་། “ཞང་ཞུང་

ནི། མངའ་རིས་སྐོར་གསུམ་གྱི་མིང་རྙིང་པ་ཞིག་སྟེ། རྒྱལ་བ་འོད་ཀྱིས། ཞང་ཞུང་བོན་

གྱི་ས་རྟགས་ལ། སྟོད་གངས་དཀར་ཏི་སིའི་གནས་མཆོག་འདིར། སྤུ་ཧྲེང་གངས་ཀྱིས་

བསྐོར་དང་གཉིས། གུ་གེ་གཡའ་ཡིས་བསྐོར་དང་གསུམ། སྐོར་གསུམ་ཡོད་པས་རྫིང་བུ་

འདྲ། བོད་མངའ་འབངས་ཀྱི་རིས་སུ་གཏོགས་པ་ལ། སྟོད་མངའ་རིས་སྐོར་གསུམ་གྲགས་

པ་ཡིན།”[27] ཞེས་ཞང་ཞུང་ནི་མངའ་རིས་སྐོར་གསུམ་ལ་ངོས་འཛིན་གནང་ཡོད་འདུག་

25. ཏུན་ཧོང་ཡིག་རྙིང་ལག་བྲིས་མའི་ཤོག་དྲིལ་ཨང་། Pt1287 ཐིག་ཕྲེང་ཨང་ 433-434 ལས་གསལ། 

26. རྒྱུད་བཞིའི་དཀའ་འགྲེལ་ཡང་ཁ་ཤས་ཡོད་པར་བཤད་པ་ལྟར། འདི་ནི་བཀྲ་འབུམ་པས་མཛད་པ་དེ་ཡིན་པར་བཤད། 

27. གོང་དུ་དྲངས་པའི་ལུང་ཚིགས་འདི་ལ་སྐོར་གཉིས་ལས་མི་འདུག་པར་སེམས། དུང་དཀར་ཚིག་མཛོད་ལྟར་ན། ༡ 

ཟངས་དཀར་མཚོ་ཡིས་བསྐོར། ༢ སྤུ་རངས་གངས་ཀྱིས་བསྐོར། ༣ གུ་གེ་གཡའ་ཡིས་བསྐོར་ཞེས་གསུངས་ཡོད། 

མོད། སྤྱིར་མངའ་རིས་སྐོར་གསུམ་གྱི་ངོས་འཛིན་དང་གྲངས་ཀྱི་བགྲང་ཚུལ་ལ་ཡང་གནའ་

དེང་གིི་བོད་ཀྱི་ལོ་རྒྱུས་ཡིག་ཆ་ཁག་གི་དགོངས་པ་གཅིག་མཐུན་དུ་གྲུབ་མེད། དེ་ལ་ཡང་

ས་རྒྱ་ཆེ་བའི་དབང་གིས་བརྩི་ལུགས་ཤིག་དང་ས་རྒྱ་ཆུང་བའི་དབང་གིས་བརྩི་ལུགས་

ཤིག་དང་གཉིས་ཡོད་པར་སྣང་། དེ་ལས་གཉིས་པ་ནི་སྤུ་ཧྲེང་དང་། མང་ཡུལ། ཟངས་

དཀར་བཅས་དེ་གསུམ་པོ་སྐོར་ཚོ་གཅིག་དང་། ལི་དང་། བྲུ་ཤ སྦལ་ཏི་གསུམ་སྐོར་ཚོ་

གཅིག ཞང་ཞུང་དང་། ཁྲི་སྡེ་སྟོད། ཁྲི་སྡེ་སྨད་བཅས་སྐོར་ཚོ་གཅིག་བཤད་པ་བཅས་ནི་

ཆོས་འབྱུང་ཁག་གཅིག་གི་བཤད་སྲོལ་དུ་འཁུམས། 

དེ་ལས་གཞན་རྒྱའི་ཡིག་ཚང་ཐང་རྒྱལ་རབས་ཀྱི་ལོ་རྒྱུས་དེབ་ཐེར་ཁྲོད་དུ་ཞང་

ཞུང་གི་མིང་ལ་ཡང་ཐུང་ 羊同 (Yang tong) ཞེས་འཁོད་ཡོད་པ་དང་།[28] དེ་ཡང་

“མངའ་རིས་ཁུལ་གྱི་ལྷོ་ནུབ་ཕྱོགས་སུ་ཡོད་ཅིང་། ནུབ་དང་། ལྷོ། བྱང་ངོས་བཅས་ཀྱི་རྒྱ་

གར་དང་ཀསྨྲི་དང་ས་འབྲེལ་ཡིན་པ་དང་། ཤར་དང་ལྷོ་ངོས་སྒར་རྫོང་དང་། སྤུ་ཧྲེང་དང་

འབྲེལ་ཡོད་”ཅེས་པས་སྐབས་ཀྱི་ཞང་ཞུང་ཞེས་པ་ནི་བོད་བཙན་པོའ་ིསྐབས་ཀྱི་མངའ་

དབང་མཛད་པའི་ཞང་ཞུང་དེ་ལ་ཟེར་བ་མིན་ནམ་སེམས། དེ་ནི་ཞང་ཞུང་སྤྱི་ལ་བཤད་

པ་མ་ཡིན་པར་ཞང་ཞུང་གི་ལྟེ་བའམ་དབུས་ཀྱི་རྒྱལ་ས་སོགས་ལ་བཤད་པ་ཡིན། ཏུན་

ཧོང་ཡིག་རྙིང་ཤོག་དྲིལ་ལས། “ཡུལ་གྱི་སྐལ་པོག་པ། ཁྱུང་ལུང་ནྀ་རྔུལ་མཁར་ཞིག༎ 

མུ་སུ་ནྀ་གཞན་ན་རེ། པྱི་བལྟས་ནྀ་ངམ་དང་བྲག།  ནང་བལྟས་ནྀ་གསེར་དང་དབྱིག”[29] 

ཅེས་གསལ་བ་ལྟར་ན་དེ་སྐབས་ཀྱི་ཞང་ཞུང་ནི་ཁྱུང་ལུང་རྔུལ་མཁར་ཙམ་གྱིས་མི་ཚད་

པར་སེམས། རྒྱུ་མཚན་སད་མར་ཀར་ལ་སྐལ་ཕོག་པ་ནི་ཁྱུང་ལུང་རྔུལ་མཁར་ཡིན་

པར་བཤད་པས་སོ། །

28. རྒྱ་སྐད་དུ་“ཡང་ཐོང་”ཞེས་པ་དེ་ནི། “གཡུང་དྲུང་” ཞེས་པའི་སྒྲ་ཡི་ཟུར་ཆགས་པ་ཡིན་པར་བརྗོད་མཁན་ཡང་ཡོད། 

29. ཏུན་ཧོང་ཡིག་རྙིང་ལག་བྲིས་མའི་ཤོག་དྲིལ་ཨང་། Pt1287 ཡིག་ཕྲེང་ཨང་ 408 ལས་གསལ། 

དེས་ན་སྲོང་བཙན་གྱི་མངའ་ཐང་མ་རྒྱས་པའི་སྔ་རོལ་དུ་ཡར་ཀླུང་གི་གཡས་གཡོན་

དུ་བོད་རྗེ་རྣམས་ཀྱིས་ཚོ་པ་ཆེ་གྲས་ཤིག་གི་ཚུལ་དུ་དབང་སྒྱུར་བྱེད་འགོ་བཙུགས་ཡོད་

པ་མཁས་དབང་དགེ་འདུན་ཆོས་འཕེལ་སོགས་ཀྱིས་བཤད་ཡོད།[30] དེ་བཞིན་མཁས་

པ་ལྡེའུས་མཛད་པའི་རྒྱ་བོད་ཆོས་འབྱུང་རྒྱས་པ་ལས་ཀྱང་།[31] ཞང་ཞུང་གི་སྟོང་སྡེ་

འདྲེན་པའི་སྐབས་སུ། བོད་དང་གྲུ་གུའི་སོ་མཚམས་ན་ཞང་ཞུང་སྟོད་ཀྱི་སྟོང་སྡེ་ལྔ་ཡོད་

དེ། འོ་ཅོ་བག་དང་གཅིག མང་མ་བག་དང་གཉིས། སྙེ་མ་བག་དང་གསུམ། རྩ་མོ་བག་

དང་བཞི། བ་ག་སྟོང་བུ་ཆུང་དང་ལྔའོ། །བོད་དང་སུམ་པའི་སོ་མཚམས་ན། །ཞང་ཞུང་

སྨད་ཀྱི་སྟོང་སྡེ་ལྔ་ཡོད་དེ། གུག་གེ་གུ་ཅོག་གཉིས། སྤྱིར་རྩང་ཡར་རྩང་གཉིས། སྤྱི་ཏི་

སྟོང་བུ་ཆུང་དང་ལྔའོ། །ཞང་ཞུང་ཁྲི་སྡེ་སྟོད་སྨད་ཀྱི་སྟོང་སྡེ་བཅུའོ། །ཞེས་ཞང་ཞུང་ལ་

སྟོང་སྡེ་བཅུ་ཡོད་པར་གསུངས། དེ་བཞིན་ཞང་ཞུང་སྙན་རྒྱུད་བྱ་བ་ལས། དེ་དུས་ཁྱིམ་

མཚེས་རྒྱལ་ཁབ་ཞང་ཞུང་ནི། དམག་ས་ཁེབས་པ་དང༌། དམག་གྲངས་སྟོང་སྡེ་དགུ་ཁྲི་

དགུ་འབུམ་ཡོད།[32] ཅེས་གསལ་བ་ལྟར་ན། དེ་དུས་ཞང་ཞུང་གི་མངའ་ཐང་དང་དམག་

ཤུགས་ཅི་ཙམ་ཡོད་པ་གསལ་པོར་ཤེས་ནུས་སུ་སེམས། 

བྱེ་བྲག་ཏུ་རྒྱའི་ཡིག་ཚང་ཐང་རྒྱལ་རབས་ཀྱི་ལོ་རྒྱུས་ཁྲོད་དུ་ཞང་ཞུང་ལ་ཞང་ཞུང་

ཆེ་བ་དང་ཞང་ཞུང་ཆུང་བ་(大羊同和小羊同) ཞང་ཞུང་བཙུན་མོའ་ིརྒྱལ་ཁབ་ཅེས་སུ་

འབོད་ཅེས་འཁོད་ཡོད་པ་ལྟར། [33] རྒྱ་ནག་གི་ལོ་རྒྱུས་ཡིག་ཚང་རྙིང་པ་ཐུང་ཏེན་ (通

典) ནང་དུའང་ཞང་ཞུང་ཆེ་བ་དང་ཞང་ཞུང་བ་སོགས་ཀྱི་སྐོར་ལ་འགྲེལ་བཤད་གསལ་

30. དགེ་འདུན་ཆོས་འཕེལ། དགེ་འདུན་ཆོས་འཕེལ་གྱི་གསུང་རྩོམ། སི་ཁྲོན་མི་རིགས་དཔེ་སྐྲུན་ཁང་། ༡༩༨༨ ཤོག ༨༨ 

31. མཁས་པ་ལྡེའུས་མཛད་པའི་རྒྱ་བོད་ཆོས་འབྱུང་རྒྱས་པ། ངྷ་ས་བོད་ཀྱི་དཔེ་མཛོད་ཁང་། ༢༠༡༡ ཤོག ༢༥༤ ནས་ ༢༥༥ 

32. ཞང་ཞུང་སྙན་རྒྱུད། བོན་སྒོ་འདོན་ཐེངས་དྲུག་པ། དཔར་ཐེངས་གཉིས་པ་ལ་བཀོད། ༡༩༩༣ ཤོག ༠༢ 

33. ཧའོ་ཝིས་བརྩམས། བསོད་ནམས་སྐྱིད་ཀྱིས་བསྒྱུར། སྟོད་མངའ་རིས་ཀྱི་གནའ་རྫས་གསར་རྙེད་དང་ལོ་རྒྱུས་སྟེང་གི་

ཞང་ཞུང་དང་གུ་གེ་རྒྱལ་རབས། ཡོངས་འཛིན་དྲ་ཐོག་ལ་བཀོད་ཡོད། https://wenku.yongzin.com/ མ་

རྩོམ། ༢༠༡༧ ལོའ་ིགངས་ལྗོངས་ཉི་གཞོན་དེབ་དང་པོ་ལ་བཀོད། 



196

པོར་འདུག[34] དེ་བཞིན་རྒྱའི་ཡིག་ཚང་དུ་འཁོད་པའི་བོད་དང་འབྲེལ་བའི་ལོ་རྒྱུས་ཞེས་

པ་ལས་ཀྱང་། “ཞང་ཞུང་ཆེ་བའི་ཤར་ཕྱོགས་བོད་དང་འབྲེལ། ནུབ་ཕྱོགས་ཞང་ཞུང་

ཆུང་བ་དང་འབྲེལ། བྱང་ཕྱོགས་ཡུས་ཐེན་དང་འབྲེལ། ཤར་ནས་ནུབ་ཏུ་ལེ་བར་སྟོོང་

དང་དམག་མི་བརྒྱད་ཁྲི་ནས་དགུ་ཁྲི་མཆིས། མགོ་སྐྲ་སིལ་བུར་སླ་ཞིང་ལུས་ལ་ཕྱིང་

བ་གྱོན། ལས་སུ་ཕྱུགས་འཚོ། ཡུལ་དེར་ཁ་བ་བུ་ཡུག་མང་་”[35] ཞེས་འཁོད་ཡོད་པ་

ཙམ་ལས་ཞང་ཞུང་ཆེ་ཆུང་གི་མིང་གི་ངོས་འཛིན་གསལ་པོར་འཁོད་མེད། བོད་ཀྱི་ལོ་

རྒྱུས་ཡིག་ཆ་ཁག་ཏུ་ཡང་ཞང་ཞུང་ལ་སྒོ་ཕུགས་བར་གསུམ་ཞེས་བཀར་ཡོད། དེ་དག་

ངོས་འཛིན་སོ་སོ་ནས་ཇི་ལྟར་ཞུས་འདུག་ཟེར་ན། ཞང་ཞུང་སྒོ་ཕུགས་བར་གསུམ་དབྱེ་

ཚུལ་སྐོར་ལ་ཡང་གནའ་དེང་གི་བོད་རིག་པའི་མཁས་པ་རྣམས་ཀྱི་དགོངས་གཞི་གཅིག་

ཏུ་བཞེད་པ་བྱུང་མེད་མོད། དེང་རབས་ནུབ་ཕྱོགས་ཀྱི་མཁས་པའི་ཁྲོད་ནས་འདིའི་སྐོར་

ལ་ཞིབ་འཇུག་གནང་མཁན་འཇར་མན་གྱི་བོད་རིག་པའི་མཁས་པ་སེ་སྦར་ཐེ་ Seigbert 

Hummel ལགས་རེད། ཁོང་གིས་བོན་གྱི་མཁས་པ་ཞུ་ཉི་མ་གྲགས་པས་མཛད་པའི་ཞང་

བོད་སྒྲ་ཡི་སྡེབ་སྦྱོར་ཞེས་པ་ལས་བྱུང་བའི་ཞང་ཞུང་སྒོ་ཕུག་བར་གསུམ་གྱི་ས་ཁྲ་གཞིར་

34. གངས་འཚོ། ཆོ་ལོ་མིག་དགུ་ལས། ཅང་ཧའོ་གློག་རྡུལ་དཔེ་སྐྲུན་ཁང་། ༢༠༡༡ “རྒྱ་ནག་གི་ལོ་རྒྱུས་ཡིག་ཚང་རྙིང་

བ་ཐུང་ཏེན་ནང་དུའང་། (ཞང་ཞུང་ཆེ་བའི་ཤར་ཕྱོགས་ནི་སྤུ་རྒྱལ་དང་འབྲེལ་ཞིང༌། ནུབ་ཕྱོགས་ནི་ཞང་ཞུང་ཆུང་བ་

དང་འབྲེལ། བྱང་ཕྱོགས་ལི་ཡུལ་ལ་ཐུག་ཡོད། ཤར་ནུབ་ཀྱི་བར་ཐག་ལེ་བར་སྟོང་གིས་ཆོད་ལ། ཧྲག་དམག་ཁྲི་ཕྲག་

བརྒྱད་དགུ་ཙམ་ཡོད། གཙོ་བོ་ཕྱུགས་ལས་གཉེར་ཞིང་། ཡི་གེ་ནི་མེད། ཤིང་ལ་རྟགས་དང་ཐག་པ་ལ་མདུད་པ་བརྒྱབ་

ནས་རྩིས་བྱེད།) [ (唐) 杜佑:《通典》, 中华书局1988年版, 卷190。]ཅེས་བྱུང་བ་བལྟས་ན། ཞང་

ཞུང་ཆེ་བ་ནི་བོད་ཀྱི་ས་སྣེར་ཆགས་པའི་རང་བཙན་གྱི་རྣམ་པ་ལྡན་པའི་རྒྱལ་ཕྲན་ཞིག་ལ་ངོས་འཛིན་བྱས་ཡོད་པ་མ་

གཏོགས། སྤུ་རྒྱལ་བཙན་པོའ་ིམངའ་ཁོངས་ལ་དབང་བསྒྱུར་མྱོང་བའི་དབང་རྟགས་ཅི་ཡང་རྙེད་མི་ཐུབ། ཁྱད་པར་དུ་

ཞང་ཞུང་ཆུང་བ་ཞེས་པའི་ཐ་སྙད་ཅིག་ཐོན་པ་དེས་དོན་དངོས་སུ་སྟོད་མངའ་རིས་ཀྱི་ས་ཁུལ་ཡོངས་སུ་རྫོགས་པའང་

ཞང་ཞུང་ཆེ་བའི་ནང་དུ་ཚུད་མེད་པ་ལྟ་བུ་ཞིག་ཏུ་སྣང་།” ཤོག ༨༣

35. འཇམ་དབྱངས་དར་རྒྱས་ཀྱིས་བསྒྱུར་ཅིང་མཆན་བཏབ། རྒྱའི་ཡིག་ཚང་དུ་འཁོད་པའི་བོད་དང་འབྲེལ་བའི་ལོ་

རྒྱུས། གཉིས་པ། ཐང་གི་ལམ་སྲོལ་གནད་བསྡུས་སོགས་སུ་འཁོད་པའི་བོད་ཀྱི་སྐོར། ཀྲུང་གོའ་ིབོད་རིག་པ་དཔེ་

སྐྲུན་ཁང་། ༢༠༡༥ ཤོག ༢༨༦ ནས་ ༢༨༧

བྱས་ཏེ་དཔྱད་རྩོམ་མཛད་དེེ་སྤེལ་གནང་ཡོད་འདུག དེ་ལས་གཞན་ཨི་ཏ་ལིའི་མཁས་

པ་ཏུའུ་ཆི་ G. Tucci ལགས་རེད། ཁོང་གིས་དཔྱད་གཞིའི་ཡིག་ཆ་གཙོ་བོ་དཀར་རུ་

གྲུབ་དབང་བསྟན་འཛིན་རིན་ཆེན་(༡༨༠༡ ལོར་འཁྲུངས།) གྱི་ཏི་སེའི་དཀར་ཆག་ཚངས་

དབྱངས་ཡིད་འཕྲོག་ཅེས་པ་དེ་རེད། དེར་ཞང་ཞུང་གི་ས་ཁོངས་ལ་སྒོ་ཕུགས་བར་གསུམ་

དང༌། སྒོས་སུ་དེ་རེ་རེ་ལ་ཡང་སྒོ་ཕུགས་བར་གསུམ་དུ་དབྱེ་བ་ཕྱེས་ཡོད་པ་ནི། “ཞང་

ཞུང་སྒོ་ཕུག་བར་གསུམ་ལའང་གསུམ་གསུམ་མོ། །དེ་གང་ཞེ་ནའང་། ཞང་ཞུང་གཡས་

སྒོ་དང་གཡོན་སྒོ་དབུས་སྒོ་གསུམ་དུ་ཡོད་པ་ལ། དེ་ཡང་གཡས་ནི་ཕུག་སྟག་རི་ཁྲ་བོ་

སྨན་གྱི་རི་དང་། བར་ལ་མོ་གངས་ར་ཕྱི་ཡི་རི་དང་། སྒོ་མཁའ་འགྲོ་འདུས་གླིང་ཙ་ཡི་རི་

དང་གསུམ་མོ། །དེ་ལྟར་དུའང་གཡོན་སྒོ་ཕུག་ཏི་སེ་དང་མ་པང་གཡུ་མཚོ། བར་རྟ་སྒོ་

དང་དྭང་ར་གཡུ་མཚོ། སྒོ་ཐང་ལྷ་དང་གནམ་མཚོ་ཕྱུག་མོ་དང་གསུམ་མོ། །དེ་ལྟར་དུའང་

དབུས་སྒོ་ནི། ཕུག་ཁྱུང་ཆེན་སྤུངས་རི་དང་ཁྱུང་ལུང་དངུལ་མཁར། བར་ལྷ་རི་གྱང་དོ་དང་

རྒྱལ་མཁར་འཕན་གླིང་། སྒོ་ཤེལ་ལེ་རྒྱ་སྐར་དང་ཁྱུང་པོ་གཏིང་རྫོགས་སོགས་གསུམ་

མོ། །”[36] ཞེས་གསུངས་ཡོད་པ་འདི་ནི་ཕལ་ཆེར་ཞང་ཞུང་གི་ས་ཁམས་སྐོར་གྱི་དཔྱད་

གཞི་གལ་ཆེན་ཞིག་ཏུ་མཐོང་བས་དགོངས་ཚུལ་འདི་ལ་ཆ་འཇོག་བྱེད་མཁན་ཡང་མང་དུ་

མཐོང་། དེ་མིན་སྤྱིར་བཏང་གི་ཞང་ཞུང་སྒོ་ཕུགས་བར་གསུམ་གྱི་དབྱེ་བའི་ངོས་འཛིན་

སྐོར་ལ་དད་ཅན་དག་སྣང་གི་བཤད་སྟངས་གཅིག་དང་ཞིབ་འཇུག་ཚན་རིག་དང་མཐུན་

པའི་བཤད་སྟངས་གཅིག་བཅས་མི་འདྲ་བ་གཉིས་བརྗོད་ཀྱི་ཡོད། དེ་ལ་བོན་ཚིགས་དང་

ས་ཚིགས་ཞེས་ཐ་སྙད་སྦྱར་གྱི་ཡོད་པ་ནི་དོན་ལ་གནས་པར་སེམས། 

36. གྲུབ་དབང་བསྟན་འཛིན་རིན་ཆེན། ཏི་སེའི་དཀར་ཆག་ཚངས་དབྱངས་ཡིད་འཕྲོག ཞང་ཞུང་རིག་གནས་དར་རྒྱས་

ཚོགས་པས་གཙོ་གཉེར་བྱས། ཞང་ཞུང་རིག་གནས་དུས་དེབ་ཏུ་འཁོད། ༢༠༠༣

༣༽ཞང་ཞུང་གི་རྒྱལ་རབས་སྐོར་ལ་དཔྱད་པ། 

ཏུན་ཧོང་ཡིག་རྙིང་ལག་བྲིས་མའི་ཤོག་དྲིལ་ཁག་ལ་ཞང་ཞུང་གི་རྒྱལ་པོ་དང་“ལིག་

མི་རྐྱའམ་ལིག་སྙ་ཤུར་”ཞེས་གསལ་པ་ཙམ་ལས་རྒྱལ་པོ་དང་དེ་དག་གི་རབས་ཀྱི་མཚན་

ཆ་ཚང་བ་ཞིག་ཐོན་མེད། ཞང་ཞུང་གི་རྒྱལ་རབས་སྐོར་ལ་ཡོངས་གྲགས་སུ་བྱ་རུ་ཅན་

གྱི་རྒྱལ་པོ་བཅོ་བརྒྱད་ཅེས་པ་ཞང་ཞུང་ལ་དབང་བསྒྱུར་པའི་རྒྱལ་པོ་བཅོ་བརྒྱད་བགྲང་

སྲོལ་ཡོད། འདི་སྐབས་བཅོ་བརྒྱད་ཅེས་པ་ནི་གནའ་བོའ་ིཞང་ཞུང་གི་བཀྲ་ཤིས་པའི་

གྲངས་ཀ་མཚོན་བྱེད་ཅིག་སྟེ་ངག་ཏུ་བརྗོད་བདེ་བ་བཅོ་བརྒྱད་ཀྱི་གྲངས་བརྗོད་པ་ཙམ་

ལས་རྒྱལ་པོ་བཅོ་བརྒྱད་གྲངས་ངེས་སུ་བསྟན་པའི་དོན་མིན་པར་གསུངས། [37] དེ་ནི་

གནའ་སྔ་མོར་ཞང་ཞུང་གི་ཁྲི་སྡེ་བཅོ་བརྒྱད་ཀྱི་གཙོས་པའི་ཡུལ་ཆེན་བཅོ་བརྒྱད་ལ་

མངའ་དབང་ཆེ་བའི་རྒྱལ་པོ་སྲིད་པ་གནམ་ནས་བསྐོས་པའི་རྒྱལ་པོ་བཅོ་བརྒྱད་ཅེས་སུ་

གྲགས། དེ་ནི་དཀར་ཆག་ཚངས་དབྱངས་ཡིད་འཕྲོག་ཅེས་པའི་ནང་དུ་ཞང་ཞུང་རྒྱལ་ཁབ་

བཅོ་བརྒྱད་ལ་དབང་བསྒྱུར་པའི་བྱ་རུ་ཅན་གྱི་རྒྱལ་པོ་བཅོ་བརྒྱད་ཅེས་གསལ་ཡོད་པ་མ་

ཟད། རྒྱལ་པོ་རེ་རེའི་གོ་ཐོབ་དང་རྒྱལ་ས་གང་ཡིན་སོགས་ངོས་འཛིན་ཅུང་ཞིབ་གསལ་

མཛད་ཡོད། དེ་ནི་ད་བར་ཞང་ཞུང་རྒྱལ་པོ་བཅོ་བརྒྱད་པོའ་ིསྐོར་གྱི་ཡིག་ཆ་ཞལ་གསལ་

ཤོས་དེ་ཡིན་པར་གྲགས། 

གངས་ཏི་སེའི་དཀར་ཆག་ཅེས་པའི་ཡིག་ཆ་འདི་དང་འདི་ལས་གསལ་བའི་ཞང་

ཞུང་གི་བྱ་རུ་ཅན་གྱི་རྒྱལ་པོ་བཅོ་བརྒྱད་སྐོར་ལ་ནུབ་ཕྱོགས་བོད་རིག་པ་ཞིབ་འཇུག་

པའི་ཁྲོད་ནས་ཨི་ཏ་ལིའི་མཁས་པ་རོ་སྦེར་ཏོ་ཝེ་ཏ་ལི་ (Roberto Vitali) ལགས་

ཀྱིས་ཞིབ་འཇུག་འཐུས་སྒོ་ཚང་བ་གནང་ཡོད། ཁོང་གི་དཔྱད་རྩོམ་དེ་མཁར་རྨེའུ་བསམ་

37. བཙན་ལྷ་ངག་དབང་ཚུལ་ཁྲིམས་སོགས་ཀྱིས་བསྒྲིགས། རྒྱལ་རོང་ཞིབ་འཇུག་དཔྱད་ཡིག་ཕྱོགས་བསྒྲིགས། ཀྲུང་གོའ་ི

བོད་རིག་པ་དཔེ་སྐྲུན་ཁང༌། ༢༠༠༣ ཤོག ༨༧

གཏན་རྒྱལ་མཚན་གྱིས་སྐུ་ཚེ་གང་བོར་བོད་རིག་པར་ཞིབ་འཇུག་གནང་བར་དྲན་རྟེན་

གྱི་ཚུལ་དུ་གཙོ་བོར་ཕྱི་གླིང་བོད་རིག་པའི་མཁས་པ་རྒན་པ་སྐོར་ཞིག་གིས་བོན་དང་

ཞང་ཞུང་སྐོར་བརྗོད་བྱ་རུ་བཟུང་སྟེ་དཔྱད་རྩོམ་རེ་བྲིས་ནས་དཔེ་དེབ་ཅིག་དཔར་སྐྲུན་

བྱས་པ་དེར་འཁོད་ཡོད། དེ་མིན་ཏུའུ་ཆི་ (G. Tucci) དང་ཧན་ཀེ་སྦུ་ལེ་ཛར་ (Henk 

Blezer) སོགས་ཀྱིས་ཀྱང་འདི་ལ་གླེང་སློང་མཛད་ཡོད། བོད་ཡིག་ཐོག་ལ་སྨན་རི་བ་

ཡོངས་འཛིན་བསྟན་འཛིན་རྣམ་དག་དང་མཁས་དབང་ནམ་མཁའི་ནོར་བུ་ལགས་བཅས་

ཀྱིས་ཞང་ཞུང་གི་རྒྱལ་རབས་དང་རིག་གནས་སྐོར་ལ་བཀའ་རྩོམ་ཞིབ་རྒྱས་མཛད་ཡོད་པ་

བཅས་ནི་དེང་རབས་ཞང་ཞུང་ཞིབ་འཇུག་གི་གཞི་ཁོངས་བཅོལ་ས་ལྟ་བུར་ཆགས་ཡོད། 

དེ་ཡང་ཞང་ཞུང་ལ་དབང་བསྒྱུར་ཐོག་མ་མཛད་མཁན་ནི་བྱ་རུ་ཅན་གྱི་རྒྱལ་པོ་

བཅོ་བརྒྱད་རྣམས་མ་ཡིན་པར་དེའི་སྔོན་ལ་ཞང་ཞུང་ཡུལ་ཁམས་ལ་དབང་བསྒྱུར་མཛད་

མཁན་ཞང་ཞུང་དམུ་རྒྱལ་གྱི་གདུང་རབས་ཉི་ཤུ་བྱོན་ཡོད་པ་རྣམས་ཡིན། དམུ་རྒྱལ་

གདུང་རབས་དེ་དག་ལས་དང་པོ་བཞི་ལ་གནམ་གྱི་ལྷ་རབས་བཞི་ཟེར། དེ་མན་གྱི་གདུང་

རབས་དགུ་ལ་དམུ་རབས་འཐེན་དགུའམ་[38]ཞང་ཞུང་ལྷ་རབས་འཐེན་དགུ་ཞེས་ཀྱང་

གྲགས།[39] འདི་ཡན་གྱི་ལྷ་རབས་བཅུ་གསུམ་ལ་ཞང་ཞུང་གནམ་གྱི་ལྷ་རབས་བཅུ་

གསུམ་མམ་གནམ་རིམ་པ་བཅུ་གསུམ་གྱི་ལྷ་རབས་ཞེས་ཀྱང་བརྗོད་སྲོལ་ཡོད། དེ་ནས་

དེའི་མན་གྱི་གདུང་རབས་བདུན་ལ་གནམ་གྱི་ལྷ་རབས་བདུན་ཞེས་ཀྱང་གྲགས། མཐའ་

མ་དེ་གཤེན་རབ་མྱི་བོ་ཆེ་ཡིན། གནམ་གྱི་གདུང་རབས་ཉི་ཤུ་ཐམ་པ་འདི་དག་གི་རུས་

དམུ་ཡིན་པས་དམུ་རབས་ཞེས་སུ་གྲགས། ཏུན་ཧོང་ཡིག་རྙིང་ལས་“གཤེན་རབ་མྱྀ་བོ་

38. འདི་སྐབས་ཀྱི་འཐེན་ཞེས་པ་ནི་བོད་ཀྱི་ལོ་རྒྱུས་ཡིག་རྙིང་ཁག་གི་དགོངས་དོན་ནི་དམུ་ཐག་འཐེན་པའི་དོན་དུ་གསུངས་

མོད། དེ་ནི་རྒྱ་སྐད་ཀྱི་འཐེན་ 天 ཞེས་པ་དང་སྒྲ་མཚུངས་པས་དེ་ནི་གནམ་གྱི་དོན་ཡིན་པ་དང་། འཐེན་དགུ་ཞེ་ན་

གནམ་གྱི་ལྷ་དགུ་ལ་འགྲེལ་དགོས་པའི་བཤད་སྲོལ་ཀྱང་ཐོས། 

39. བྲ་བོ་སྒོམ་ཉག རྩ་རྒྱུད་ཉི་ཟེར་སྒྲོན་མ། ཐོབ་རྒྱལ་གསར་པ་སྨན་རི་དགོན་ནས་དཔར་དུ་བསྐྲུན། ༢༠༡༣ ཤོག ༤༢ 

”ཞེས་པའི་མཚན་དེ་ལན་གྲངས་མང་པོར་ཐོན་ཡོད། ཁོང་གི་མཛད་རྗེས་སྐོར་ཡང་འཁོད་

འདུག།  མདོར་ན་དམུ་རྒྱལ་གྱི་གདུང་རབས་འདི་དག་གིས་ཞང་ཞུང་གི་ཡུལ་ཁམས་ལ་

མངའ་དབང་མཛད་ཡོད་པ་དང་། དེའི་རྗེས་སུ་བྱོན་པའི་རྒྱལ་རབས་བཅོ་བརྒྱད་ལ་བྱ་རུ་

ཅན་གྱི་རྒྱལ་པོ་བཅོ་བརྒྱད་བརྗོད། 

དེ་ནི་གཤེན་རབ་མྱི་བོ་ཆེའི་དུས་ནས་རིམ་བཞིན་ཞང་ཞུང་གི་བྱ་རུ་ཐོབ་པའི་རྒྱལ་

པོ་བཅོ་བརྒྱད་ཀྱིས་མངའ་དབང་མཛད་ཡོད་པ་དང་། བྱ་རུ་ཞེས་པ་ཡང་དབུ་ཞུའི་རྩེ་མོ་

གཡས་གཡོན་གཉིས་ལ་བྱ་རྒྱལ་ཁྱུང་གི་རུ་ཡོད་པ་དང་། དེ་ཡང་རྒྱལ་པོ་སོ་སོའ་ིགོ་ཐོབ་

ཅིག་ལ་ངོས་འཛིན་བྱེད་སྲོལ་ཡོད། རུ་དེ་ཡང་གོ་ཐོབ་ཀྱི་རིམ་པ་ལྟར་གསེར་དངུལ་བྱུ་

རུ་ཕྲ་མེན་ཤེལ་ཟངས་ལྕགས་སོགས་ཅི་རིགས་ཀྱིས་བྱས་ཡོད་པར་གྲགས། དེ་ལྟར་ན་

རྒྱལ་པོ་འདི་དག་གི་དབང་ཚད་དང་གོ་ཐོབ་གཅིག་པ་མིན་པར་རྟོགས། དབུ་ཞྭའམ་དབུ་

རྨོག་འདི་ནི་རྒྱལ་པོ་ཙམ་དུ་མ་ཟད་གནད་ཆེ་བའི་བོན་གྱི་གཤེན་པོ་རྣམས་ལའང་བདོག་

པ་སྟེ། རྫོགས་པ་ཆེན་པོའ་ིཞང་ཞུང་མེ་རིའི་བླ་མ་བརྒྱུད་པའི་བྲིས་ཐང་རྣམས་སུ་གསལ་

པོར་མཇལ་རྒྱུ་ཡོད། “བྱ་རུ་”ཞེས་པའི་གོ་གནས་ཀྱི་ཐོབ་ཐང་ལ་བྱུང་བའི་རྟགས་ཏེ། བྱ་

ཁྱུང་གི་རུ་ཡི་དབྱིབས་ལྟ་བུའི་དབུ་རྒྱན་བཟོ་བའི་སྲོལ་ཞིག་ཡིན། བོན་གྱི་ཆོ་ག་ཁག་ཏུ་

“བྱ་རུ་ཐོབ་པའི་གཤེན་བརྒྱད་ལ་”ཞེས་གསལ་བས་ཀྱང་རྟོགས་ཐུབ་སེམས། 

བྱ་རུ་ཐོགས་པའི་རྒྱལ་པོ་བཅོ་བརྒྱད་ཀྱི་ཐོག་མ་གསུམ་ནི། ༡༽ཞང་ཞུང་སྲིད་པའི་

རྒྱལ་པོ་ཁྲི་ཝེར་ལ་རྗེ་གུ་ལང་གསེར་གྱི་བྱ་རུ་ཅན་དང་། ༢༽ཞུང་ཞག་ཟིལ་གནོན་གྱི་རྒྱལ་

པོ་རླབས་ཆེན་ཁྱུང་གི་བྱ་རུ་ཅན་དང་། ༣༽ཧྲི་དོ་གྱེར་སྤུངས་རྒྱལ་པོ་ཀང་ཀ་ཤེལ་གྱི་བྱ་

རུ་ཅན་དང་གསུམ་ལ་བཤད། དེ་གསུམ་གྱི་རྒྱལ་ས་ལྟེ་བ་ནི་གངས་ཏི་སེའི་མདུན་རྒྱང་

རི་གཡུ་ལོ་ལྗོན་པའི་རྫོང་མཁར་ཡིན། འདི་ལ་འབེལ་གཏམ་ལུང་སྙིང་ཞེས་པ་ལས། “དེ་

ཡང་གངས་ཏི་སེའི་ཉེ་མདུན། རི་སྤོས་རི་ངད་ལྡན་གྱི་རྩ་བ། མཚོ་མུ་ལེ་ཁྱུད་ཀྱི་འགྲམ་དུ་

ཞང་ཞུང་སྲིད་པའི་རྒྱལ་པོ་ཁྲི་ཝེར་ལ་རྗེ་གུ་ལང་གསེར་གྱི་བྱ་རུ་ཅན་བྱོན། དེས་གངས་

ཏི་སེའི་མདུན་ཞོལ་དུ་གསས་ཁང་ནོར་བུ་སྤུངས་རྩིགས་བཞེངས། སངས་རྒྱས་སྟོན་

པའི་ཞལ་མཇལ་ཁྲི་རྗེ་ལུང་བསྟན་གྱི་མདོ་གསུངས། གར་ལྗང་གཡུ་ལོ་རྫོང་མཁར་དུ་

བཞུགས། དེང་སྐབས་རྒྱང་གྲགས་དགོན་ཟེར་བའི་ས་གནས་ཀྱི་སྐོར་ཡིན་ཟེར།”[40] ཞེས་

རྒྱལ་པོ་འདི་ནི་གཤེན་རབ་མི་བོ་ཆེའི་དངོས་སློབ་[41]དང་བོན་གྱི་བསྟན་པའི་སྦྱིན་བདག་

ཁྱད་པར་ཅན་ཞིག་ཡིན་ལ།[42] ཁོང་གིས་གངས་ཏི་སེའི་མདུན་ཞོལ་དུ་ཕོ་བྲང་ངམ་གསས་

ཁང་ནོར་བུ་སྤུངས་རྩིགས་བྱ་བ་ཞིག་བཞེངས། དེང་དུས་ཀྱི་དབང་དུ་བྱས་ན་རྒྱང་གྲགས་

དགོན་ཞེས་པ་འབྲི་གུང་བཀའ་བརྒྱུད་པའི་ཆོས་རྒྱུད་ཡིན་པའི་དགོན་གཞིས་ཆུང་ཆུང་

ཞིག་ཡོད་པ་དེ་ཡིན་པར་གྲགས། དེ་ལྟར་ཁྲི་ཝེར་གསེར་གྱི་བྱ་རུ་ཅན་ཞེས་པ་སྟོན་པ་

གཤེན་རབ་ཀྱི་དུས་སུ་ཡོད་པ་ནི། བོན་གྱི་བསྟན་འབྱུང་དུ་“སྟོན་པ་གཤེན་རབ་ཉིད་ཀྱིས་

ཞང་ཞུང་དུ། །སྲིད་པའི་རྒྱལ་པོ་ཁྲི་ཝེར་སོགས་ལ་གསུངས། །”[43] ཞེས་པ་དང་དེ་བཞིན་

གཟི་ཡི་ཕྲེང་བ་དང་ལོ་རྒྱུས་ཏི་སེའི་འོད་སོགས་སུ་ཡང་ཞལ་མཐུན་དུ་གསུངས་འདུག

དེ་རྗེས་ཀྱི་རྒྱལ་པོ་གསུམ་ནི། ༤༽སླས་ཀྲ་གུ་གེའི་རྒྱལ་པོ་རིན་ཆེན་འོད་ཀྱི་བྱ་

རུ་ཅན་དང་། ༥༽རྒྱུང་ཡར་མུ་ཁོད་རྒྱལ་པོ་གཞའ་ཚོན་འོད་ཀྱི་བྱ་རུ་ཅན་དང་། ༦༽ཀྱི་

ལེ་གུ་གེ་རྒྱལ་པོ་ཨུན་ཆེན་དུང་གི་བྱ་རུ་ཅན་འདི་གསུམ་གྱི་རྒྱལ་ས་ལྟེ་བ་ནི་གངས་ཏི་

40. Ven.Tenzin Namdak འབེལ་གཏམ་ལུང་སྙིང་། Paljor Publications. 1983 P.12

41. ནམ་མཁའི་ནོར་བུ། ཞང་བོད་ལོ་རྒྱུས་ཏི་སེའི་འོད། ཀྲུང་གོའ་ིབོད་ཀྱི་ཤེས་རིག་དཔེ་སྐྲུན་ཁང་། ༡༩༩༦ ཤོག ༦༩ 

42. ཞང་ཞུང་བྱ་རུ་ཅན་གྱི་རྒྱལ་པོ་བཅོ་བརྒྱད་ཀྱི་དང་པོ་ཁྲི་ཝེར་ལ་རྗེ་གུ་ལང་གསེར་གྱི་ཅན་བྱ་བ་འདི་སྟོན་པ་གཤེན་རབ་

ཀྱི་སྦྱིན་བདག་དང་ཞལ་དངོས་སུ་མཇལ་ཡོད་པ་རྒྱལ་རོང་ཞིབ་འཇུག་པ་གྲགས་ཅན་བཙན་ལྷ་ངག་དབང་ཚུལ་ཁྲིམས་

ཀྱིས་གསུངས་ཡོད། མིག་གསུམ་པ། སྐྱ་རེངས་དུང་དུང་རོལ་དབྱངས་ཀྱི་མུ་འབྲེལ་བཅར་འདྲིའི་ལེ་ཚན། གསར་

འགོད་པ། ཚེ་མགོན། བཅར་འདྲི་ཞུ་ཡུལ། བཙན་ལྷ་ངག་དབང་ཚུལ་ཁྲིམས། ནང་དོན། རྒྱལ་མོ་ཚ་བ་རོང་གི་ལོ་རྒྱུས་

རིག་གནས་དཔེ་ཚོགས་སྐོར། 

43. དཔལ་ལྡན་ཚུལ་ཁྲིམས། གཡུང་དྲུང་བོན་གྱི་བསྟན་འབྱུང་སྐལ་བཟང་མགྲིན་རྒྱན། བོད་ལྗོངས་མི་དམངས་དཔེ་སྐྲུན་

ཁང་། ༡༩༨༨ ཤོག ༡༠༧ 

སེའི་དཀར་ཆག་ཏུ་“ཁྱུང་ལུང་རྒྱལ་བ་མཉེས་ཡུལ་དུ་”ཞེས་གསུངས་ཡོད་པ་ལྟར། ཏུན་

ཧོང་ཡིག་རྙིང་ལ་“ཁྱུང་ལུང་ནི་རྔུལ་མཁར་ན་”ཞེས་པ་ཞང་ཞུང་ཡུལ་དབུས་ཀྱི་རྒྱལ་

ས་དེ་ཡིན། ལིག་མི་རྐྱ་སོགས་ཕྱིས་འབྱུང་གི་ཞང་རྒྱལ་ཕལ་ཆེར་གྱི་རྒྱལ་ས་ཡང་འདི་

ཡིན་པར་གསལ། དེར་མ་ཟད་འབེལ་གཏམ་ལུང་སྙིང་ལས། “ཞང་ཞུང་ཁྱུང་ལུང་གི་

གྲོང་ཁྱེར་རྒྱལ་བ་མཉེས་ཡུལ་གྱི་ཁབ་ཁྱུང་ཆེན་[44]སྤུངས་པའི་རི་ལ་གཡུང་དྲུང་སེམས་

དཔའི་འདུས་སྡེ་ཆགས། ཡུལ་དབུས་སུ་དངུལ་མཁར་དཀར་པོ་ཁྲོ་ཆུའི་རྨེང་རྡོ་ཅན་དེ་

རུ། སླས་ཀྲ་གུ་གེའི་རྒྱལ་པོ་རིན་ཆེན་འོད་ཀྱི་བྱ་རུ་ཅན་གྱིས་མངའ་བསྒྱུར།” ཞེས་པའི་

གནས་དེ་ནི་དེང་སང་གི་གུ་རུ་གྱམ་དགོན་པའི་ཁ་སྤྲོད་ཀྱི་མཁར་གདོང་ཟེར་བ་དེ་ཡིན་

པར་བརྗོད། ས་གནས་དེ་ནས་མཁར་གདོང་གནའ་ཤུལ་ཟེར་བ་ཞང་ཞུང་གི་གསེར་གྱི་

ཞལ་འབག་སོགས་གནའ་རྫས་མང་པོ་ཐོན་ཡོད་པ་དེ་ལ་མཁས་དབང་མཁར་རྨེའུ་བསམ་

གཏན་[45]ལགས་ཀྱིས་དཔྱད་བརྗོད་གནང་ཡོད་པ་ལྟར་རོ། །

དེ་ནས་ཞང་ཞུང་པུ་མར་ཧྲིང་གི་ཡུལ་དུ། ༧༽སྤུངས་རྒྱུང་གྱེར་གྱི་རྒྱལ་པོ་བྱི་རུ་[46] 

འོད་ཀྱི་བྱ་རུ་ཅན་དང་། ༨༽ཉེ་ལོ་ཝེར་ཡ་རྒྱལ་པོ་ཕྲ་མེན་འོད་ཀྱི་བྱ་རུ་ཅན་གཉིས་ཡོད་

པ་འདི་སྐབས་ཞང་ཞུང་པུ་མར་ཧྲིང་ཞེས་པ་ཡིག་རྙིང་ཁ་ཤས་ལས་“སྤུ་རྭངས་”ཞེས་པ་

དང་དེང་སང་“པུ་ཧྲེང་”ཞེས་བྲིས་པ་ཡང་ཡོད། དོན་དུ་“སྤུ་རྭངས་”ཞེས་པ་དེ་ཡིན་ལ་

དེ་ནི་ཞང་ཞུང་སྐད་དུ་“གངས་རི་”ཞེས་པའི་དོན་དུ་བཤད་པ་ལྟར་ཞང་རྒྱལ་དེ་གཉིས་ཀྱི་

ཆབ་སྲིད་ཀྱི་རྒྱལ་ས་ཡིན། དེ་ལ་ཡང་འབེལ་གཏམ་ལུང་སྙིང་ལས། “པུ་མར་ཧྲིང་གི་(སྤུ་

རེངས་)ཡུལ་དུ་སྟག་ཆེན་རྔམ་རྫོང་མཁར་ཞེས་བྱ་བར། སྤུངས་རྒྱུང་གྱེར་གྱི་རྒྱལ་པོ་འོད་

44. དེང་སྐབས་མཁར་གདོང་ཟེར། 

45. མཁར་རྨེའུ་བསམ་གཏན་རྒྱལ་མཚན། མདོ་དབུས་མཐོ་སྒང་གི་གནའ་བོའ་ིཤེས་རིག མཚོ་སྔོན་མི་རིགས་དཔེ་སྐྲུན་

ཁང་རེད། སྨད་ཆ། ༢༠༢༨ ཤོག ༣༣༠། ༣༤༤ 

46. འདི་ལ་ཡིག་རྙིང་ཁག་ན་བྱེ་དང་བྱི་ཞེས་ཡི་གེ་འདྲ་མིན་བྲིས་ཡོད་པས་ཞང་སྐད་དང་བོད་སྐད་གང་ཡིན་མ་ཤེས་པས་

དཔྱད། 

ཀྱི་བྱ་རུ་ཅན་བཞུགས།”ཞེས་འདི་ལ་པུ་ཧྲེང་ངམ་པུ་རང་ཞེས་དག་ཆ་སྐད་གདངས་ཅི་

རིགས་སུ་བྲིས་པ་ཡོད། ཕོ་བྲང་གི་མིང་ལ་སྟག་ཆེན་རྔམ་རྫོང་མཁར་ཞེས་བྱ་བར་གྲགས། 

དེ་བཞིན་ཞང་ཞུང་ཙི་ནའི་ཡུལ་དུ། ༩༽སྟག་སྣ་གཟི་བརྗིད་རྒྱལ་པོ་ཟོམ་ཤང་ལྕགས་

ཀྱི་བྱ་རུ་ཅན་དང་། ༡༠༽ཛྭ་དམར་ཐིས་སྤུངས་རྒྱལ་པོ་མེ་དཔུང་འོད་ཀྱི་བྱ་རུ་ཅན། རྒྱལ་

པོ་འདི་གཉིས་ཀྱི་རྒྱལ་སའི་བསྟི་གནས་“ཞང་ཞུང་ཙི་ན་”ཞེས་པ་དེ་ཡིན་པར་གསུངས་

ཡོད་མོད། འབེལ་གཏམ་ལུང་སྙིང་ལྟར་ན། “ཞང་ཞུང་ཙི་ནའི་ཡུལ་སྤོས་རི་ངད་ལྡན་གྱི་

རྩ་བར། གྲོང་ཁྱེར་སྟག་སྣ་གླིང་གི་དབུས་[47]སྟག་སྣ་དབལ་གྱི་རྫོང་མཁར་ཞེས་བྱ་བ་

དེ་རུ།[48] སྟག་སྣ་གཟི་བརྗིད་རྒྱལ་པོ་ཁྲི་ལྡེམ་ལྕགས་ཀྱི་བྱ་རུ་ཅན་བཞུགས།”[49] འདི་

སྐབས་ཀྱི་“སྟག་སྣ་”ཞེས་པ་དེ་ནི་ད་རུང་སྟོད་མངའ་རིས་ཀྱི་ཁོངས་ལ་དྭགས་ཀྱི་རྒྱལ་

ས་སླས་ནས་རྒྱང་གྲགས་ ༢༠ ཡས་མས་ཀྱི་ས་མཚམས་སེང་གེའི་གཙང་བོའ་ིབཞུར་

འགྲམ་ལ་སྟག་སྣ་དགོན་པ་[50]ཞེས་པ་འབྲུག་པ་བཀའ་རྒྱུད་པའི་དགོན་པ་ཞིག་ཡོད་པ་

དང་དེའི་ཐག་ཉེ་ཙམ་ལ་རི་ཕྲན་དེའུ་འབུར་ཞིག་གི་སྒང་ལ་གནའ་བོའ་ིཕོ་བྲང་ཞིག་ཤུལ་

ལམ་མཁར་ཤུལ་གྱང་ཆག་མང་པོ་ཡོད་པ་ཞིག་ཡོད། ཡུལ་མིའི་ཁ་རྒྱུན་ལ་དེ་ནི་གནའ་

བོའ་ིཞང་ཞུང་སྟག་སྣ་རྒྱལ་པོའ་ིཕོ་བྲང་གི་ཤུལ་ཡིན་པར་བཤད་པས། དེ་ལྟར་ན་ལ་དྭགས་

ནི་གནའ་བོའ་ིཞང་ཞུང་སྒོ་པའི་ཁོངས་གཏོགས་ཡིན་པར་ཞང་ཞུང་རིག་པའི་མཁས་པ་

མང་པོས་འདོད་བཞིན་ཡོད་པ་ལྟར་འབེལ་སྙིང་ལ་དཔྱད་གཞི་རུ་བཀོད་ཡོད་པ་བཞིན་

མཁར་ཤུལ་དེ་ནི་ཞང་རྒྱལ་དེ་གཉིས་ཀྱི་མཁར་ཤུལ་ལམ་ཕོ་བྲང་གི་ཤུལ་མིན་ནམ་སྙམ་

47. དེང་དུས་བོན་རི་སྟག་སྣ་རོང་ཟེར། 

48. ལ་དྭགས་ཀྱི་ཡུལ་དུ་ཡོད་པའི་སྟག་སྣ་ཟེར་བ་འདི་ལ་སྟག་སྣ་གཟི་བརྗིད་རྒྱལ་པོའ་ིཕོ་བྲང་ཡོད་པ་ཡིན་ནམ་སྙམ་ཡང་དཔྱད། 

49. Ven. Tenzin Namdak འབེལ་གཏམ་ལུང་སྙིང་། Paljor Publications. 1983 P.15

50. སྟག་སྣ་དགོན་པ་དེ་ཡང་རི་ཞིག་གི་སྒང་ལ་ཆགས་ཡོད། རི་དེའི་དབྱིབས་ནི་སྟག་གི་སྣ་ལྟ་བུ་ཞིག་ཡོད་ཟེར། དེ་བཞིན་

དགོན་གྱི་མིང་ལ་སྟག་སྣ་དགོན་དང་ཉེ་འགྲམ་གྱི་གྲོང་ཚོའི་མིང་ལ་ཡང་སྟག་སྣ་ཡུལ་ཞེས་ལ་དྭགས་རང་མིའི་ཞལ་རྒྱུན་

ལྟར་བྲིས། ཁོ་བོ་ ༢༠༢༢ ལོར་རྒྱུས་ལོན་ཆེད་ཡུལ་དངོས་སུ་བསྐྱོད་པ་ཡིན། 

པས་འདིར་ཡང་དཔྱད་གལ་ཆེ་བར་སྣང་། 

༡༡༽ཞང་ཞུང་ཏ་རོག་ཡུལ་དུ། བདུད་འདུལ་དབལ་གྱི་རྒྱལ་པོ་ཉི་ཤེལ་འོད་ཀྱི་བྱ་རུ་

ཅན་དང་། ༡༢༽ལི་ཝེར་གྱེར་གྱི་རྒྱལ་པོ་ཟླ་ཤེལ་འོད་ཀྱི་བྱ་རུ་ཅན་གཉིས་བྱུང་། ཕྱི་མ་འདི་

ལ་ལིག་ཝེར་དང་ལི་ཝེར་གང་ཡིན་གསལ་ཐག་མ་ཆོད་མོད། ལིག་ཅེས་པ་ནི་བོད་སྐད་

ལ་སྲིད་པའི་དོན་དང་། ལི་ཞེས་པ་ནི་བོད་སྐད་ལ་རླུང་གི་དོན་ཡིན་པར་ཞང་ཞུང་ཚིག་

མཛོད་ཁག་ལ་གསུངས་ཡོད།[51] དོན་ལ་སྲིད་པའི་རྒྱལ་པོ་དང་རླུང་གི་རྒྱལ་པོ་གང་ཡིན་

ཡང་འགྲེལ་རུང་། འདི་སྐབས་ཀྱི་ལིག་ཝེར་རྒྱལ་པོ་བྱ་བ་དེ་ལ་སྲས་བོད་སྐད་ཀྱི་མཚན་

ལ་འོད་ལྡན་མི་དཀར་བྱ་བ་ཞིག་ཡོད་པ་དེ་མདོ་སྨད་རྒྱལ་རོང་དུ་ཕེབས་ནས་རྒྱལ་རོང་

ཆུ་ཆན་སོགས་སུ་རྒྱལ་ས་བཟུང་ནས་རྒྱལ་བསྟན་སྤེལ་ཞེས་བཙན་ལྷ་ངག་དབང་ཚུལ་

ཁྲེིམས་[52]ཀྱི་གསུངས་ལས་ཐོས། དེ་ལྟར་རྒྱལ་མོ་རོང་གི་ལོ་རྒྱུས་ལ་རྒྱལ་རོང་ཆི་ཆན་གྱི་

རྒྱལ་པོ་ལ་ལིག་ཝེར་རྒྱལ་པོ་ཞེས་ཀྱང་བརྗོད་པའི་རྒྱུ་མཚན་དེ་ཡིན་པར་གསུངས་སོ། །

༡༣༽ཞང་ཞུང་རྟ་སྒོའ་ིཡུལ་དུ། ཤེལ་རྒྱུད་ཧྲི་དོ་རྒྱལ་པོ་ཛྭ་དམར་འོད་ཀྱི་བྱ་རུ་

ཅན། ༡༤༽ལིག་མར་ནམ་མཁའི་རྒྱལ་པོ་བེེཌཱུར་འོད་ཀྱི་བྱ་རུ་ཅན་གཉིས་བྱུང། འདི་

གཉིས་ཀྱི་ཆབ་སྲིད་བསྟི་གནས་ཀྱི་ཕོ་བྲང་ཞང་ཞུང་སྒོ་པའི་ཁོངས་གཏོགས་དྭང་ར་དང་

རྟ་སྒོ་ཞེས་པའི་ཡུལ་དེར་ངོས་འཛིན་པར་བཤད། དེང་སང་ནག་ཆུ་ས་ཁུལ་གྱི་ཁོངས་

གཏོགས་སུ་ཡོད།[53] ༡༥༽ཞང་ཞུང་ཁ་སྐྱོར་ཡུལ་དུ། མུ་ཝེར་ནོར་གྱི་རྒྱལ་པོ་ག་ལྗང་

51. Yasuhiko Nagano, & Samten G. Karmay, A Lexicon of Zhangzhung and Bonpo 
Terms, National Museum of Ethnology Osaka 2008. P.254 

52. མིག་གསུམ་པ། སྐྱ་རེངས་དུང་དུང་རོལ་དབྱངས་ཀྱི་མུ་འབྲེལ་བཅར་འདྲིའི་ལེ་ཚན། གསར་འགོད་པ། ཚེ་མགོན། བཅར་

འདྲི་ཞུ་ཡུལ། བཙན་ལྷ་ངག་དབང་ཚུལ་ཁྲིམས། ནང་དོན། རྒྱལ་མོ་ཚ་བ་རོང་གི་ལོ་རྒྱུས་རིག་གནས་དཔེ་ཚོགས་

སྐོར། ༢༠༢༣

53. ནག་ཚང་ཚོ་དྲུག་གི་ཡ་གྱལ་དེང་སང་ཤེལ་ཚྭ་རྫོང་བ་ཚ་ཤང་གི་ཁོངས་གཏོགས་སུ་གྱུར་པ། རྟ་སྒོ་དང་དྭང་ར་གཡུ་

མཚོ་ཞེས་པ་ཡོད་པ་གྲགས། 



205

འོད་ཀྱི་བྱ་རུ་ཅན་ཞེས་པ་འདི་ལ་འབེལ་གཏམ་ལུང་སྙིང་དུ་“ཞང་ཞུང་ཙུ་ནའི་(ཙི་ནའི་)ཡུལ་

ཤོད་དུམ་པ་ཚལ་(དེང་སང་གུང་དུམ་ཟེར་)དུ་གསེར་གྱི་མཁར་ཞེས་བྱ་བ་དེ་རུ། གུ་ཝེར་ནོར་

གྱི་རྒྱལ་པོ་ག་ལྗང་འོད་ཀྱི་བྱ་རུ་ཅན་བཞུགས།” འདི་སྐབས་ལུང་སྙིང་དུ་གུ་ཝེར་ཞེས་

པ་དེ་ནི་མུ་ཝེར་ཟེར་བ་དེ་མིན་ནམ་སེམས། དོན་དུ་མུ་ཝེར་ཞེས་པ་ནི་ཞང་སྐད་དུ་ནམ་

མཁའི་རྒྱལ་པོ་ལ་འཇུག་པས་ཡིན། ས་གནས་ཀྱི་ཐད་ནས་ཀྱང་ཁ་སྐྱོར་གྱི་ཡུལ་ཞེས་

པ་དེང་སང་གུང་དུམ་ཟེར་ཞེས་གསལ། ཕོ་བྲང་གསེར་གྱི་མཁར་ཞེས་བྱ་བའི་ཁབ་ཏུ་

བཞུགས་ནས་ཞང་ཞུང་གི་རྒྱལ་སྲིད་བསྐྱངས། 

༡༦༽ཞང་ཞུང་ཁ་ཡུག་ཡུལ་དུ། སད་ཧྲི་གྱེར་གྱི་རྒྱལ་པོ་ཨུ་དཔལ་འོད་ཀྱི་བྱ་རུ་

ཅན་ཞེས་པ་འདི་ལ་ལུང་སྙིང་དུ་“ཞང་ཞུང་ཁ་ཡུག་གི་ཡུལ་མུ་རྫོང་ཆེན་པོ་ཁྲོ་ཆུ་མཁར་

ཞེས་བྱ་བ་དེ་རུ། སད་ཧྲི་གྱེར་གྱི་རྒྱལ་པོ་ཨུཏྤལ་འོད་ཀྱི་བྱ་རུ་ཅན་གྱིས་དབང་བསྒྱུར།” 

ཞེས་དོན་དུ་ཕོ་བྲང་གི་མཚན་ལ་མུ་རྫོང་ཆེན་པོ་ཁྲོ་ཆུའི་མཁར་ཞེས་སུ་གྲགས། ཞང་

ཞུང་ཁ་ཡུག་ཅེས་པའི་ས་གནས་འདི་གུ་གེའི་རྒྱུད་ལ་ངོས་འཛིན་ཞེས་ཞང་བོད་ལོ་རྒྱུས་

ཏི་སེའི་འོད་[54]ལས་གསལ་བ་ལྟར་འགྲེལ་བརྗོད་གཞན་དགོས་མ་མཐོང་། 

༡༧༽ཞང་ཞུང་ལ་དྭགས་ཡུལ་གྱི་དུ། ཉེ་ལོ་ཝེར་ཡ་རྒྱལ་པོ་གནམ་ལྕགས་དབལ་

གྱི་བྱ་རུ་ཅན་བྱུང་། ཞང་ཞུང་སྐད་ཀྱི་ཉེ་ལོ་ཝེར་ཡ་ནི་བོད་སྐད་དུ་བསྒྱུར་ན་ཏིང་འཛིན་

རྒྱལ་བ་ཞེས་པ་འདི་ཡིན། ལ་དྭགས་ཀྱི་ཡུལ་འདི་སྔར་ཞུས་ཟིན་པ་ལྟར་གནའ་སྔ་མོར་

ཞང་ཞུང་སྒོ་པའི་ཁོངས་གཏོགས་དང་དེ་ལ་ཡིག་རྙིང་ཁག་ཏུ་“གཉན་ཞང་ཞུང་”ཞེས་ཀྱང་

གསལ། དེ་མིན་“མར་ཡུལ་”དང་“སྨར་ཡུལ་”སོགས་ཀྱི་ས་མིང་རྣམས་ཀྱང་ཞང་སྐད་

ཡིན་པར་རྩོད་མེད། རྒྱལ་སའི་ལྟེ་བ་དེང་སང་“གླེ་”ཞེས་པའི་ཐ་སྙད་དེ་ཡང་ཡིག་རྙིང་དུ་

“སླས་”ཞེས་བྲིས་ཡོད། དེ་ཡང་བོད་སྐད་དུ་བསྒྱུར་ན་ས་གཞིའི་དོན་ཡིན་པར་རྒན་མཁར་

54. ནམ་མཁའི་ནོར་བུ། ཞང་བོད་ལོ་རྒྱུས་ཏི་སེའི་འོད། ཀྲུང་གོའ་ིབོད་ཀྱི་ཤེས་རིག་དཔེ་སྐྲུན་ཁང་། ༡༩༩༦ ཤོག ༨༧

རྨེའུ་སོགས་ཀྱིས་གསུངས་ཡོད་པར་ཡིད་ཆེས་བྱེད་ཆོག་པར་སྙམ།[55]

༡༨༽ཞང་ཞུང་རུ་ཐོག་ཡུལ་དུ། མུ་མར་ཐོག་རྒོད་རྒྱལ་པོ་ཨེ་ཎ་འོད་ཀྱི་བྱ་རུ་

ཅན་ཞེས་པ་དེ་བྱུང་། ཁོང་གི་སྐུ་གཤེན་ནི་བོན་པོ་གཙུག་ཕུད་རྒྱལ་བས་མཛད་ཅེས་

བཀོད། འདིའི་སྐབས་ཀྱི་གཙུག་ཕུད་རྒྱལ་བ་ཞེས་པ་དེ་ནི་བོན་གྱི་འདུལ་རྒྱུད་ཁྲོད་

ཀྱི་མངའ་རིས་མཁན་རྒྱུད་ཀྱི་ཐོག་མ་ག་ཆུ་གཙུག་ཕུད་རྒྱལ་བ་དེ་ཡིན་མིན་དཔྱད་

དགོས། རྒྱལ་འདིའི་རྒྱལ་ས་རུ་ཐོག་གནམ་རྫོང་མཁར་དུ་ཆབ་སྲིད་མཛད་ཅེས་གསལ། [56] 

བྱ་རུ་ཅན་གྱི་རྒྱལ་པོ་བཅོ་བརྒྱད་འདི་རྣམས་ཀྱི་ཞལ་གྲངས་བགྲང་ལུགས་དང་མཚན་གྱི་

གོ་རིམ་སོགས་ཞང་ཞུང་དང་འབྲེལ་བའི་ལོ་རྒྱུས་ཡིག་ཆ་ཁག་ཏུ་གཅིག་མཚུངས་སུ་

འཁོད་མེད། 

ཁོ་བོས་འདིར་གཙོ་བོ་གངས་ཏི་སེའི་དཀར་ཆག་ཚངས་དབྱངས་ཡིད་འཕྲོག་

[57]གཞིར་བཟུང་ནས་ས་ཚིགས་ངོས་འཛིན་རྣམས་འབེལ་གཏམ་ལུང་སྙིང་དང་ཞང་བོད་

ཏི་སེ་འོད་གཉིས་གཙོས་པའི་འབྲེལ་ཡོད་ཀྱི་དཔྱད་རྩོམ་མང་པོ་དཔྱད་གཞི་རུ་བཟུང་ཁུལ་

ཡིན། ཞང་རྒྱལ་འདི་རྣམས་ཀྱི་མཚན་བྱང་ནི་ཞང་ཞུང་སྐད་དུ་ཡིན་པས་དེའི་གོ་དོན་རེ་

རེར་བྱས་ནས་འདིར་བཀྲལ་མེད། དེ་ནི་ཁོ་བོས་བྲིས་པའི་ཞང་ཞུང་གི་ཐ་སྙད་ཚིག་མཛོད་

དུ་ཡོད་པས་འདིར་བསྐྱར་བཟླས་ལྟ་བུར་སོང་བས་མ་ཞུས། 

ད་རུང་གལ་ཆེ་བ་ཞིག་ལ་ཏུན་ཧོང་ཡིག་རྙིང་གི་རྒྱལ་ཕྲན་སྐོར་གྱི་ཤོག་དྲིལ་ 

55. Yasuhiko Nagano, & Samten G. Karmay, A Lexicon of Zhangzhung and Bonpo 
Terms, National Museum of Ethnology Osaka 2008. P.277.

56. Ven.Tenzin Namdak འབེལ་གཏམ་ལུང་སྙིང་། Paljor Publications 1983 “ཞང་ཞུང་རུ་ཐོག་གི་

ཡུལ་དུ། རུ་ཐོག་གནམ་རྫོང་མཁར་དུ། མུ་མར་ཐོག་རྒོད་རྒྱལ་པོ་ཨེཎ་འོད་ཀྱི་བྱ་རུ་ཅན།” P.13

57. གྲུབ་དབང་བསྟན་འཛིན་རིན་ཆེན། ༢༠༠༣ ཞང་ཞུང་རིག་གནས། ཞང་ཞུང་རིག་གནས་དར་རྒྱས་ཚོགས་པས་གཙོ་

གཉེར་བྱས། ཤོག ༣༢ 

PT1286 ལས། “ཞང་ཞུང་དར་པ་འྀ་རྗོ་བོ་ལིག་སྙ་ཤུར། བློན་པོ་ཁྱུང་པོའ་ར་སངས་

རྗེ་དང་། སྟོང་ལོམ་མ་ཙེ་གཉྀས། །”[58] ཞེས་ཞང་ཞུང་གི་རྒྱལ་པོ་ལིག་སྙ་ཤུར་ཟེར་

བའི་མཚན་ཞིག་ཐོན་ཡོད། དེ་བཞིན་དུ་ཏུན་ཧོང་ཤོག་དྲིལ་ PT1287 ལས། “བཙན་

མོ་སད་མར་ཀར༎ ལྀག་མྱི་རྷྱ་ལ་ཆབ་སྲྀད་ལ་གཤེགས་སོ༎” ཞེས་དང་། ཡང་དེ་ཉིད་

ལས། “ལགྀ་མྱི་རྷྱ་ལ་ཤུད་ཀེ་ཟ་རྩལ་ཏིང་ཤགས་གནང་སྟེ། །”[59] ཞེས་སྔ་ཕྱིར་ལིག་མི་རྐྱ་

ཞེས་པ་འདིའི་མཚན་ཡང་ཡང་ཐོན་གྱི་ཡོད་མོད། དེ་ནི་བྱ་རུ་ཅན་གྱི་རྒྱལ་པོ་བཅོ་བརྒྱད་

ཀྱི་གྲངས་སུ་བགྲང་ཐོན་བྱུང་མེད། དེ་ལས་ཀྱང་གངས་ཏི་སེའི་དཀར་ཆག་ལ་ཡང་“ལིག་

མི་རྐྱ་”ཟེར་བ་ཞིག་མཐོང་རྒྱུ་མེད་ལ། དེ་ལས་“ལིག་སྙ་ཤུར་’’ཟེར་བའི་ཐ་སྙད་འདི་ཡང་

མཇལ་རྙེད་མེད་པ་ལྟར་སྣང་། 

མདོར་ན། ཞང་ཞུང་གི་ལོ་རྒྱུས་བཤད་སྐབས་གྲགས་ཆེ་བ་ནི་རྒྱལ་པོ་ལིག་མི་

རྐྱ་ཟེར་བ་ཞིག་ཐོན་ཡོད་ལ་དེ་བོད་རྒྱལ་སྲོང་བཙན་ནམ་ཡང་ན་ཁྲི་སྲོང་གིས་སྐབས་

སུ་བཅོམས་ནས་ཞང་ཞུང་བརླག་པའི་སྐོར་ནི་ཧ་ཅང་གནད་འགག་ཅན་ཞིག་ཏུ་བརྩིས་

ཡོད། དོན་དུ་ཞང་ཞུང་གི་རྒྱལ་པོའམ་རྗེ་བོ་དེ་ནི་བཙན་པོ་འོ་དེ་སྤུ་རྒྱལ་ལམ་གཉའ་ཁྲི་

[60]བཙན་པོའ་ིསྐབས་མངའ་དབང་བསྒྱུར་པ་དང་། དེ་ནས་སྟག་རི་སྙ་གཟིགས་[61]སྐབས་

སུ་བཏུལ་ཚུལ། ཏུན་ཧོང་ཡིག་རྙིང་ལས་ཞང་ཞུང་རྣམས་སྲོང་བཙན་སྐབས་སུ་ངོ་ལོག་

བྱུང་ཚུལ། མང་སྲོང་མང་བཙན་སྐབས་སུ་སླར་ཡང་གཉེན་གྱི་འབྲེལ་བ་བྱུང་ཚུལ། འདུས་

58. ཏུན་ཧོང་ཡིག་རྙིང་ལག་བྲིས་མའི་ཤོག་དྲིལ་ཨང། PT1286 ཡིག་ཕྲེང་ ༢ པ་ལས་གསལ། འདིར་ཁོ་བོས་བལྟས་

པའི་མ་ཡིག་ལག་བྲིས་མར་ཐིག་ཕྲེང་ ༢ པ་ལ་རེད་འདུག་མོད། ཕབ་ཡིག་ཅིག་ཏུ་ཐིག་ཕྲེང་ ༧ པ་ཞེས་འཁོད་འདུག 

དོན་དུ་འབྲི་སྟངས་གཅིག་པར་སྣང་། 

59. ཏུན་ཧོང་ཡིག་རྙིང་ལག་བྲིས་མའི་ཤོག་དྲིལ་ཨང་། PT1287 ཡིག་ཕྲེང་ ༣༩༩ ལས་གསལ། 

60. ཏུན་ཧོང་ཡིག་རྙིང་ལག་བྲིས་མའི་ཤོག་དྲིལ་ཨང། PT1286 ཡིག་ཕྲེང་ ༢༨། ༢༩ ལས་གསལ། 

61. གོང་མཚུངས། དཔའ་བོ་གཙུག་ལག་ཕྲེང་བ། ཤོག་ངོས་ ༣༣༢ ལས། “རྒྱལ་ཕྲན་རྣམས་ཀྱི་སུམ་གཉིས་མངའ་འོག་ཏུ་

འདུས། བན་པ་རྗེ། འུ་ཞ་རྗེ་དྲང་གར་རྗེ། ཟིན་པོ་རྗེ། ཞང་ཞུང་རྗེ་རྣམས་བཏུལ།”ཞེས་གསུངས། 

སྲོང་མང་པོའ་ིསྐབས་སུ་ཞང་ཞུང་ལོག་པའི་སྐོར། ཁྲི་ལྡེ་གཙུག་བརྩན་གྱི་སྐབས་ཞང་

ཞུང་བཀུག་པའི་སྐོར་སོགས་ཀྱི་ལོ་རྒྱུས་རྣམས་གུང་བསྒྲིགས་ནས་དཔྱད་ན་ཧ་ཅང་དོན་

གནད་ལྡན་པ་མང་པོ་ཐག་གཅོད་ཐུབ་པར་སེམས། །

གསར་རྙེད་བྱུང་བའི་དབའ་བཞེད་ཀྱི་མ་ཕྱི་ངོ་སྤྲོད། 

ལ་སྟོད་ནོར་བུ། 

ནང་དོན་གནད་བསྡུས། བོད་ཀྱི་རྒྱལ་རབས་ཆོས་འབྱུང་ཀུན་གྱི་ཕྱི་མོར་གྲགས་པའི་ལོ་

རྒྱུས་ཡིག་ཆ་དབའ་བཞེད་ཅེས་ཡོངས་སུ་གྲགས་པ་དེ་ནི། སྤུ་རྒྱལ་བཙན་པོ་ཁྲི་སྲོང་ལྡེ་

བཙན་ཡབ་སྲས་ཀྱི་ཆོས་སྲིད་ཀྱི་མཛད་འཕྲིན་བརྗོད་གཞིར་བྱས་ཤིང་སྐབས་དེའི་སྤྱི་

ཚོགས་ཀྱི་གནས་བབ་མངོན་པར་མཚོན་པའི་བསྟན་བཅོས་གལ་ཆེན་ཞིག་སྟེ། དུས་

ཕྱིས་ཀྱི་ལོ་རྒྱུས་སྨྲ་བ་རྣམས་ཀྱིས་ལུང་འདྲེན་གྱི་ཡུལ་དང་ཁུངས་བཅོལ་ཡུལ་ཡིན་

ནའང༌། རྩོམ་པ་པོ་དང་པར་གཞི། གཞུང་ཚད། བརྗོད་དོན་གྱི་མང་ཉུང་སོགས་བཞེད་

ཚུལ་མི་མཐུན་པ་དུ་མ་སྣང་ཡང་། སྔོན་གྱི་མཁས་པས་འདིའི་སྐོར་གྱི་ཆེད་དམིགས་ཀྱི་

དཔྱད་པ་མ་མཐོང་ལ། ད་ལྟའི་ཞིབ་འཇུག་གི་གྲས་སུའང་ཡིག་ཆ་རིག་པའི་རིགས་ལམ་

ནས་དཔྱད་པ་བྱས་པ་མཐོང་ལམ་དུ་མ་གྱུར་པས། འདིར་དོགས་གཞི་དེ་དག་གི་ཆེད་དུ་

དཔྱད་གཞིར་དྲངས་ཏེ་དཔྱད་རྩོམ་འདི་བྲིས་པ་ཡིན། 

གནད་ཚིག དབའ་བཞེད། མ་ཕྱི། པར་གཞི། ཞིབ་བསྡུར། 

དང་པོ། དབའ་བཞེད་ལ་ཞིབ་འཇུག་བྱས་པའི་གནས་ཚུལ། 

༡༩༦༡ ལོར་ཧྥ་རན་སིའི་ཤར་ཕྱོགས་སྨྲ་བ་རོལ་སི་ཐན་(Rolf Alfred Stein)

གྱིས་སྦ་བཞེད་ཞབས་བཏགས་མའི་ལག་བྲིས་མ་ཞིག་རྙེད་སོན(འདི་ནི་རི་ཆ་སན་གྱིས་ལྷ་

ས་ནས་འབྲི་རུ་བཅུག་པའི་ལག་བྲིས་དེ་ཡིན་པ་འདྲ)བྱུང་སྟེ། རྒྱབ་ཤོག་སེར་བོར་བྱས་པའི་དེབ་

གཟུགས་ཤིག[1]པར་དུ་འཁོད་མྱོང་བ་དེ་ནི་དབའ་བཞེད་དངོས་སུ་དཔེ་སྐྲུན་དང་ཞིབ་

1. སི་ཐན་གྱིས་བསྒྲིགས། བཙན་པོ་ཁྲི་སྲོང་ལྡེ་བཙན་དང་མཁན་པོ་སློབ་དཔོན་པདྨའི་དུས་མདོ་སྔགས་སོ་སོར་མཛད་པའི་

སྦ་བཞེད་ཞབས་བཏགས་མ་བཞུགས་སོ། །ཧྥ་རན་སི། ༡༩༦༡ 



210

འཇུག་བྱས་པའི་ཐོག་མ་ཡིན་པར་སྣང་། དེའི་ཕྱིས་སྤྱི་ལོ་ ༡༩༦༨ ལོར་རྒྱ་གར་ལྡི་ལི་

ནས་སི་ཐན་གྱིས་པར་སྐྲུན་གནང་བའི་སྦ་བཞེད་ཞབས་བཏགས་མ་དེར་ཕྱི་མོ་བགྱིས་

པ་དང་། འབྲས་ལྗོངས་ནང་བློན་འབའ་ཉག་ཨ་ཐང་གིས་གཅེས་ཉར་བྱས་པའི་སྦ་བཞེད་

ཞབས་བཏགས་མ་དང་ཞིབ་བསྡུར་ཞུས་གཏུགས། སྦ་བཞེད་ཞབས་བཏགས་མ་ཞིག་

[2]དཔེ་སྐྲུན་གནང་ཡོད། གཞན་ཡང་། རྒན་པ་ཚབ་པ་སངས་དབང་འདུས་དང་འབུམ་

རམས་པ་ཊིམ་བྷ་གའ(Hildegard Di-emberger)གཉིས་མཉམ་འབྲེལ་གྱིས། དབའ་

བཞེད་[3]དབྱིན་ཡིག་ཏུ་སྒྱུར་བ་མ་ཟད་མཆན་ཡང་བཏབ་ཡོད་པ་དེ་ཉིད་ ༢༠༠༠ ལོར་ཨོ་

སེ་ཌོ་ལིའི་ཚན་རིག་དཔེ་སྐྲུན་ཁང་ནས་དཔེ་སྐྲུན་བྱས། གོང་འཁོད་འདི་དག་ནི་བོད་ནང་

ནས་དབའ་བཞེད་ཀྱི་པར་གཞི་ཁག་དཔེ་སྐྲུན་བྱས་པའི་གནས་ཚུལ་ཡིན། གཞན་ཡང་ནུབ་

ཕྱོགས་ནས་དབའ་བཞེད་དང་འབྲེལ་བའི་དཔྱད་རྩོམ་མང་དུ་བྲིས་ཡོད་པ་གདོན་མི་ཟ།[4]

འདི་ནས་ངེས་པརདུ་གླེང་དགོས་པ་ཞིག་ནི་ ༢༠༠༨ ལོར་དབྱིན་ཇིའི་ལོན་ཊོན་ནས་

དབའ་བཞེད་དང་འབྲེལ་བའི་རིག་གཞུང་ཚོགས་འདུ་ཞིག་འཚོགས་པ་དེ་རེད། ཚོགས་

སྟེང་དུ་བོད་རིག་པ་མཁས་ཅན་སམ་ལྭན་(Sam Van Schalk)དང་ཀ་ཟུ་ཤི་(Kazushl 

Iwao)གཉིས་ཀྱིས་དབྱིན་གཉེར་ཏུན་ཧོང་ཡིག་རྙིང་ཁྲོད་ཀྱི་དབའ་བཞེད་ཤོག་ཧྲུལ་དང་

འབྲེལ་བའི་དཔྱད་རྩོམ་གལ་ཆེན་ཞིག་བཀྲམས། དེ་ལས་དབའ་བཞེད་ཅེས་པའི་ལོ་རྒྱུས་

ཆོས་འབྱུང་འདི་ནི་བོད་བཙན་པོའ་ིདུས་སྐབས་ནས་བཟུང་བྱུང་ཡོད་པ་དང། མིག་སྔར་ང་

ཚོས་མཐོང་ཆོས་སུ་འགྱུར་བཞིན་པའི་དབའ་བཞེད་ཁག་ནི་ཆེས་ཐོག་མའི་དབའ་བཞེད་

2. བོད་གཞུང་ཤིས་རིག་པར་ཁང་། ༡༩༦༨

3. པར་གཞི་འདི་ནི་གནས་སྤུངས་གནས་བཅུ་ལྷ་ཁང་གི་ཕྱི་ར་ ༡༧༥ པ། དབའ་བཞེད་བཞུགས་སོ་ཞེས་པའི་དཔེ་རྙིང་བྲིས་

མ་རྩ་ཆེན་དེ་ཡིན། ༡༩༩༥ ལོར་པ་ཚབ་པ་སངས་དབང་འདུས་ཀྱི་ལག་ཏུ་ཡིག་ཆ་འདི་རེག་པ་དང་། ༡༩༩༦ ལོར་

ནས་ཊིམ་བྷ་གའ་དང་མཉམ་འབྲེལ་གྱིས་སྒྱུར་འགྲེལ་བྱུས་ཏེ་༢༠༠༠ལོར་དཔེ་སྐྲུན་བྱས་པ་དེ་ཡིན། 

4. གཞི་འཛིན་ས་ནི་ ༢༠༠༨ ལོར་དབྱིན་ཇིའི་ལོན་ཊོན་ནས་དབའ་བཞེད་དང་འབྲེལ་བའི་རིག་གཞུང་ཚོགས་འདུ་ཞིག་

འཚོགས་པ་དེ་ཡིན། 

ཕྱི་མོ་གང་ལ་ལྷད་དང་འཕྲི་སྣོན་ལས་བྱུང་བ་ར་སྤྲོད་གསལ་བོ་བྱུང་ཡོད། དཔྱད་རྩོམ་

འདི་ནུབ་བྱང་མི་རིགས་སློབ་ཆེན་གྱི་དགེ་རྒན་ཆེན་མོ་རྡོ་རྗེ་དོན་གྲུབ་ལགས་ཀྱིས་བོད་

ཡིག་ལ་བསྒྱུར་ཏེ་ ༢༠༡༢ ལོའ་ིབོད་ལྗོངས་སློབ་གྲྭ་ཆེན་མོའ་ིརིག་དེབ་ཅེས་པ་ལས་དེབ་

བཞི་བའི་ཁྲོད་དུ་བཀོད་ཡོད། 

མདོར་དྲིལ་ན། བོད་ནང་ནས་ད་ལྟའི་བར་དུ་དབའ་བཞེད་དང་འབྲེལ་བའི་དཔེ་དེབ་

གསུམ་དང་རིགས་གཞུང་ཚོགས་འདུ་ཐེངས་གཅིགདཔྱད་རྩོམ་བཅས་རྒྱ་ཆེ་བའི་ཀློག་པ་

པོ་དག་གི་སྤྱན་ལམ་དུ་ཕུལ་ཡོད། 

གཉིས་པ། དབའ་བཞེད་སོགས་དཔེ་སྐྲུན་བྱས་པའི་གནས་ཚུལ། 

སི་ཐན་(Rolf Alfred Stein)གྱི་དཔེ་ཆ་སྤྱི་ཚོགས་ཁྲོད་དུ་ཁྱབ་པ་ནས་བཟུང་

དབའ་བཞེད་ལ་དོ་སྣང་[5]བྱུང་མཁན་ཡོད་མོད་ཀྱང་། ཞིབ་འཇུག་གི་དཔྱད་འབྲས་ཕལ་

ཆེར་ལོ་རབས་བརྒྱད་ཅུ་བར་དུ་མཐོང་རྒྱུ་མེད། ༡༩༨༠ ལོར། བོད་ལྗོངས་མི་རིགས་

སློབ་གྲྭ་ཆེན་མོས་སྦ་བཞེད་ཞབས་བཏགས་མ་ཞིག་སྣུམ་དཔར་བྱས་ཡོད། ལོ་དེའི་ཟླ་ ༦ 

པར། མི་རིགས་དཔེ་སྐྲུན་ཁང་གིས་པེ་ཅིན་མི་རིགས་རིག་གནས་ཕོ་བྲང་ན་ཉར་བའི་སྦ་

བཞེད་ལ་གཞི་བཅོལ་པ་དང་། བོད་ལྗོངས་ཡིག་ཚགས་ལས་ཁུངས་དང་ཕུན་ཚོགས་ཚེ་

རིང་གཉིས་ཀྱིས་སོ་སོར་ཉར་ཡོད་པའི་སྦ་བཞེད་ཕྱག་དཔེ་གཉིས་དང་ཞིབ་བསྡུར་གྱིས་

པར་བསྐྲུན་བྱས། དེ་ནི་བོད་ནང་ནས་སྦ་བཞེད་ལྕགས་པར་དུ་བཏབ་པ་ཐེངས་དང་པོ་

ཡིན། ༡༩༩༠  ལོར་རྒྱའི་མཁས་པ་ཐོན་ཅིན་ཧྭ་དང་ཧོང་པུའུ་ཧྥན་གཉིས་ཀྱིས་སི་ཐན་

གྱིས་བསྒྲིགས་པའི་སྦ་བཞེད་ཞབས་བཏགས་མ་རྒྱ་ཡིག་ཏུ་བསྒྱུར་བ་དང་མཆན་བཏབ་པ་

5. ༡༩༦༣ ལོར། བོད་ཡིག་སློབ་དཔྱོད་ཁང་གིས་ཀྲུང་གོའ་ིསྤྱི་ཚོགས་ཚན་རིག་ཁང་མི་རིགས་ཞིབ་འཇུག་སོའ་ོཡི་ཏཱིན་

རེ་ལིན་གདན་དྲངས་སྟེ། སི་ཐན་གྱི་དཔེ་ཆའི་གླེང་གཞི་དང་ནང་དོན་གནད་བསྡུས་རྒྱ་ཡིག་ཏུ་བསྒྱུར་ཡོད། ༡༩༧༨ 

ལོར། ཐོན་ཅིན་ཧྭས་སི་ཐན་གྱི་པར་གཞི་བོད་ཡིག་ཏུ་བསྒྱུར་འགོ་ཚུགས། 

དེ་སི་ཁྲོན་མི་རིགས་དཔེ་སྐྲུན་ཁང་གིས་པར་བསྐྲུན་བྱས། དེ་ནི་སྦ་བཞེད་རྒྱ་འགྱུར་བྱས་

ཏེ་དེབ་གཟུགས་སུ་དཔེ་སྐྲུན་བྱས་པ་དང་པོ་རེད། ༢༠༠༩ ལོར། བདེ་སྐྱིད་ཀྱིས་དབའ་

བཞེད་ཀྱི་པར་གཞི་ཁག་བཞི་ཕྱོགས་གཅིག་ཏུ་བསྡུས་རྗེས་དེབ་མིང་ལ་(རྦ་བཞེད>ཕྱོགས་

བསྒྲིགས)ཞེས་བཏགས་ཏེ་མི་རིགས་དཔེ་སྐྲུན་ཁང་ནས་པར་བསྐྲུན་བྱས། ལོ་དེར། ཀན་

སུའུ་ནང་བསྟན་སློབ་གྲྭ་ཆེན་མོའ་ིདགེ་རྒན་ཚེ་རིང་དོན་གྲུབ་ཀྱིས་དབའ་བཞེད་ཀྱི་པར་

གཞི་ཁག་གསུམ་དང་ཞང་བོད་ཤན་སྦྱར་ཉུང་བསྡུས་བཅས་ལྷན་དུ་བསྡུས་ནས་དེབ་

མིང་ལ་(བསམ་ཡས་དཀར་ཆག)ཅེས་བཏགས་ནས་ཀན་སུའུ་མི་རིགས་དཔེ་སྐྲུན་ཁང་ནས་

པར་བསྐྲུན་བྱས། ༢༠༡༠ ལོར། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་ནས་དབའ་

བཞེད་ཀྱི་པར་གཞི་ཁག་བཞི་ལྷན་དུ་བསྡུས་ཏེ(དབའ་བཞེད་བཞུགས་སོ། །)ཞེས་མཚན་བྱང་

བཏགས་ནས་པར་བསྐྲུན་བྱས་ཡོད། ༢༠༡༢ ལོར། པ་ཚབ་པ་སངས་དབང་འདུས་དང་

ལྕམ་ཊིམ་བྷ་གའ(Hildegard Di-emberger)མཉམ་འབྲེལ་གྱིས་སྒྱུར་མཆན་བྱས་ཏེ་

ཨོ་སེ་ཌོ་ལིར་དཔེ་སྐྲུན་བྱས་པ་དེ་རྒན་པ་ཚབ་ལགས་ཀྱིས་རྒྱ་ཡིག་ཏུ་བསྒྱུར་ནས་བོད་

ལྗོངས་མི་དམངས་དཔེ་སྐྲུན་ཁང་ནས་དཔེ་སྐྲུན་པ་ནི། དབའ་བཞེད་ཞིབ་འཇུག་གི་གྲུབ་

འབྲས་ལས་ཆེས་གཟེངས་སུ་ཐོན་པ་དེ་ཡིན་པར་འདོད། ༢༠༡༣ ལོར་དཔལ་བརྩེགས་

བོད་ཡིག་དཔེ་རྙིང་བསྡུ་སྒྲིག་ཁང་གིས་བསྒྲིགས་ཤིང་མཚོ་སྔོན་མི་རིགས་དཔེ་སྐྲུན་ཁང་

གིས་པར་བསྐྲུན་བྱས་བའི་བོད་ཀྱི་ལོ་རྒྱུས་རྣམ་ཐར་ཕྱོགས་བསྒྲིགས་ཁྲོད་དུའང་དབའ་

བཞེད་ཀྱི་པར་གཞི་གསུམ་ཙམ་བཤེར་འབེབ་ཀྱི་ཐབས་ལམ་སྤྱད་དེ་དཔེ་སྐྲུན་བྱས་པ་

དེས་ཆེད་ལས་མཁས་རྣམས་ལ་སྟབས་བདེ་བཟོས་ཡོད། 

གཉིས་པ། དབའ་བཞེད་དང་དེའི་ཁྱད་ཆོས། 

ད་ལྟ་ང་ཚོས་མཐོང་ཆོས་དུ་ཡོད་པའི་དབའ་བཞེད་ཀྱི་པར་གཞི་ཁག་ལས་ཆེས་

སྔ་བ་ནི་ཏུན་ཧོང་ནས་ཐོན་པའི་དབའ་བཞེད་དེ་ཡིན་མོད། དེ་ལ་ཡིག་ཕྲེང་དྲུག་ཙམ་མ་

གཏོགས་མི་ཚང་བས་བརྗོད་བྱ་ཧྲིལ་བོ་ངོ་སྤྲོད་ཞུ་ཐབས་བྲལ། བརྗོད་བྱ་དང་རྗོད་བྱེད་

གཉིས་ཀྱི་ཆ་ནས་འདི་དང་ཆེས་ཉེ་བ་ནི་དུས་རབས་བཅུ་གཅིག་ཙམ་དུ་བྱུང་བའི་དབའ་

བཞེད་བཞུགས་སོ་ཞེས་པ་དེ་ཡིན་རྐྱེན། སྐབས་འདིར་དབའ་བཞེད་བཞུགས་སོ་ཞེས་

པའི་པར་གཞི་དམིགས་སུ་བཟུང་སྟེ་དབའ་བཞེད་ཀྱི་བརྗོད་བྱ་དང་ཁྱད་ཆོས་གླེང་བར་བྱ། 

དང་པོ། དབའ་བཞེད་ཀྱི་བརྗོད་བྱ། 

ང་ཚོས་དབའ་བཞེད་ཀྱི་པར་གཞི་ལ་ཞིབ་འཇུག་བྱེད་ན་ཐོག་མར་པར་གཞི་དེའི་

རྩོམ་བྱང་ལ་ཞིབ་འཇུག་རྒྱུ་ནི་ཤིན་ཏུ་གལ་ཆེ་བ་ཞིག་རེད། རྒྱུ་མཚན་ནི་པར་གཞི་ཁག་

གི་བརྗོད་བྱའི་ཆ་ནས་རྒྱས་འབྲིང་བསྡུས་གསུམ་དང་། དོན་རྐྱེན་རེ་གཉིས་ཐད་ནས་ལྟ་

ཚུལ་མི་འདྲ་བས་ཞབས་སུ་བཏགས་མ་བཏགས་ཀྱི་པར་གཞིའི་ཁྱད་པར་འབྱེད་རྒྱུ་ནི་

ཞིབ་འཇུག་གི་གོམ་པ་དང་པོ་ལྟ་བུ་མཐོང་། དབའ་བཞེད་བཞུགས་སོ་ཞེས་པའི་པར་

གཞི་འདི་ནི་ཕྱི་ར་[6]ཨང་རྟགས་ ༡༧༥ པ་ཡིན་ཞིང་དེ་ནི་ནང་དོན་ཆེན་པོ་གཉིས་ཀྱིས་

གྲུབ་ཡོད། དང་པོ་ནི་བསམ་ཡས་དཀར་ཆག་གི་སྐོར་དང་། གཉིས་པ་ནི་ཟས་གཏད་ཀྱི་

ལོ་རྒྱུས་སྟེ་ཁྲི་སྲོང་ལྡེ་བཙན་སྐུ་གྲོངས་རྗེས་མདད་ཇི་ལྟར་གཏོང་བའི་ཚུལ་ཡིན། དཔེ་

རྙིང་འདི་ལ་བསྡོམས་པས་སྣ་ཐུང་ཤོག་གྲངས་ ༣༡ ཡོད་ཅིང་བརྗོད་བྱ་དོན་ཚན་བརྒྱད་

དུ་དབྱེ་ནས་བརྗོད་པར་འདོད། 

དང་པོ། བཙན་པོ་མེས་ཁྲི་སྲོང་བཙན་གྱིས་རྒྱ་གར་ནས་ཆོས་དང་ཡི་གེའི་དཔེ་ལེན་

པའི་ཕྱིར་ཐོན་མི་སམ་བྷོཊ་རྒྱ་གར་དུ་མངགས་པ་དང་། ཐོན་མིས་ཡི་གེ་གསར་དུ་བཟོས་

6. ཕྱི་ར་རྟགས་ཅན་གྱི་ཡིག་རྙིང་ཕལ་ཆེ་ཤོས་ནི་རྒྱལ་དབང་ལྔ་བའི་ཕྱག་དཔེ་ཡིན་ཞིང་། དེ་དག་གི་དཀར་ཆག་བསྒྲིགས་

སྲོལ་ལྟར་ན། ཕྱི་ཞེས་པ་ནི་རི་བོ་དགེ་ལུགས་པའི་དཔེ་ཆའི་གྲས་མིན་པ་མཚོན་ཞིང་། ར་ཞེས་བྲིས་པ་ནི་རྣམ་ཐར་དང་

ལོ་རྒྱུས་སོགས་ཀྱི་རིགས་སུ་གཏོགས་པ་མཚོན་པར་གསུངས། ལྔ་བ་ཆེན་པོའ་ིསྐབས་ནས་དུས་རབས་ཉི་ཤུ་པའི་ལོ་

རབས་ལྔ་བཅུའི་བར་ཏེ་མི་ལོ་བརྒྱ་ཕྲག་ཁ་ཤས་རིང་ཐེམ་སྤངས་ཀྱི་ཚུལ་དུ་བཞུགས། 

པ་མ་ཟད། ལི་བྱིན་དང་སམ་བྷོ་ཊས་རྒྱ་བོད་ལོ་ཙཱ་བྱས་ཚུལ། རྒྱལ་པོས་ལོ་ངོ་བཞིའི་རིང་

དུ་ཆོས་དང་ཡི་གེ་བསླབ་ཚུལ་དང་སྔོན་རྒྱལ་ཕྲན་ལ་བཀའ་ཁྲིམས་མེད་རྐྱེན་སྲིད་འཁྱམས་

པས་བཀའ་ཁྲིམས་དགེ་བ་བཅུ་བཅས་ཚུལ། བཀའི་ཕོ་ཉ་མངགས་ཏེ་སྔ་ཕྱིར་བལ་བཟའ་

དང་རྒྱ་བཟའ་གཉིས་གདན་དྲངས་ཏེ་ལྷ་ཤཱཀྱ་མུ་ནེ་གཙོས་པའི་སྐུ་གསུངས་ཐུགས་ཀྱི་

རྟེན་གདན་དྲངས་ཚུལ། གཙུག་ལག་ཁང་དང་ལྷ་ཁང་བཞེངས་ཚུལ། ལིའི་བན་དེ་གཉིས་

ཀྱིས་འཕགས་པ་སྤྱན་རས་གཟིགས་ཀྱི་ཞལ་མཇལ་བའི་ཕྱིར་མཆོད་པ་དང་བསྙེན་པ་

བགྱིས་པ་འཕགས་པ་འཇམ་དཔལ་གྱིས་ལུང་བསྟན་ཏེ་ཁྲི་སྲོང་བཙན་དང་མཇལ་བའི་

ཚུལ། བཙན་པོ་ཁྲི་འདུས་སྲོང་དང་ཁྲི་ལྡེ་གཙུག་བཙན་གྱིས་ལྷ་ཆོས་ཅུང་ཙམ་བྱས་པའི་

ལོ་རྒྱུས་མདོར་བསྡུས་བྲིས་འདུག།  

གཉིས་པ། ཁྲི་སྲོང་ལྡེ་བཙན་སྐུ་ནར་མ་སོན་པར་ཆབ་སྲིད་ཕྱག་ཏུ་བཞེས་པས། ཞང་

མ་ཞང་གིས་སྲིད་ཀྱི་དབང་ཆ་ཚོད་འཛིན་དང་ཁྲིམས་བུ་ཆུང་བཅས་ཚུལ། ནང་བསྟན་

ཆོས་ལུགས་ལ་དད་པའི་དབའ་གསལ་སྣང་བཙན་པོའ་ིབཀའ་བཀོད་འོག་མང་ཡུལ་གྱི་སོ་

བློན་དུ་ཕེབས་པ་དང་རྒྱ་གར་དུ་བྱོན་ཏེ་ནང་བའི་གནས་ཆེན་ལ་མཆོད་པ་བཙུགས་པ་དང་

མཁན་ཆེན་བོ་དྷི་སྭ་ཏྭ་མང་ཡུལ་དུ་གདན་དྲངས་ཤིང་ཆོས་ཀྱི་ཆར་ཆེན་ཕབ་ཚུལ། གཙུག་

ལག་ཁང་གཉིས་ཙམ་བཞེངས་པ་དང་མཁན་ཆེན་ལ་བཙན་པོའ་ིདགེ་བའི་བཤེས་གཉེན་

དུ་ཕེབས་དགོས་ཚུལ་ཞུས་པ། ཕྱིར་ཕོ་བྲང་དུ་ཕེབས་ཏེ་ཆོས་བྱ་དགོས་པའི་གྲོས་འགོ་

བཏོན་ཚུལ་བཅས་ཞིབ་པར་བྲིས་འདུག སྦ་བཞེད་དང་སྦ་བཞེད་ཞབས་བཏགས་མའི་

ཁྲོད་དུ། མཚམས་འདི་ནས་ཞང་མ་ཞང་གསོན་དུར་དུ་སྦས་པའི་གཏམ་རྒྱུད་མཚར་ལ་

རིང་བ་ཞིག་འདུག་མོད། དབའ་བཞེད་ཀྱི་ཁྲོད་དུ་དེ་འདྲ་མི་གསལ། གཞན་ཡང་སྦ་བཞེད་

ཀྱི་ཁྲོད་དུ་མཚམས་འདིར་སྦ་སང་ཤི་རྒྱ་ནག་ཡུལ་དུ་ཆོས་ལེན་དུ་སོང་ཚུལ་དང་ཞང་ཞུང་

ནས་དཀོར་བླངས་པའི་ཚུལ་བརྗོད་ཡོད་པའང་དབའ་བཞེད་ན་མི་བཞུགས། 

གསུམ་པ། ཕྱི་ནང་གི་མཐུན་རྐྱེན་འཛོམས་རྗེས། བཙན་པོས་དབའ་གསལ་སྣང་

མངགས་ནས་མཁན་ཆེན་གདན་དྲངས་ཏེ་རྒྱུ་འབྲས་དང་དགེ་བ་བཅུའི་ཆོས་འཆད་པ་ལ་

བོན་ལ་མོས་པའི་ཞང་བློན་དག་གིས་རང་བྱུང་གནོད་འཚེ་ལ་སྙད་བཏགས་ནས་མཁན་

ཆེན་ཕྱིར་བསྐྲད། དེའི་རྗེས་སུ་བཀོད་ཡོད་པ་ནི་སྦ་གསལ་སྣང་དང་སང་ཤི་སོགས་རྒྱ་

ཡུལ་དུ་ཕོ་ཉར་མངགས་པའི་སྐོར་ཡིན་ཞིང་། རྒྱ་རྒྱལ་གྱིས་མཐོང་ཆེན་བླ་ལྷག་གིས་

བཀུར་སྟི་བྱས་པ་དང་ཆོས་དང་ཟང་ཟིང་གི་ལེགས་སྐྱེས་གྱ་ནོམ་པ་ཕུལ་བའི་ཚུལ་བྲིས་

འདུག གསལ་སྣང་རྒྱ་ཡུལ་དུ་ཕོ་ཉར་ཕེབས་ཡོད་མེད་ལ་མཁས་པ་མང་ཤོས་ལ་དོགས་

པ་མེད་པ་འདྲ་མོད། མཁས་དབང་ཁང་དཀར་ཚུལ་ཁྲིམས་སྐལ་བཟང་མཆོག་གིས“སང་

ཤི་དང་གསལ་སྣང་སོགས་ཨ་ཙརྱ་སྤྱན་འདྲེན་དུ་བཏང་ཟེར་རྒྱུ་ཡིན་པ་ལས། སྦ་གསལ་

སྣང་སོགས་རྒྱ་ཡུལ་དུ་བཏང་གསལ་བ་སོགས་ནི་ཡིག་ནོར་མངོན་གསལ་ཅན་ཞིག་

བྱུང་འདུག”[7]ཅེས་ཚིག་ཐག་ཆོད་པས་གསུངས་ཡོད། ཁོ་བོ་ནི་སྐྱེས་སྦྱོང་ཡོན་ཏན་གང་

གི་ཆ་ནས་ཀྱང་འདི་བདེན་གན་རྫུན་གྱི་གཏིང་ཐག་གཅོད་པའི་ནུས་པ་ཆུང་ཞིང་། གལ་

ཏེ། ཏུན་ཧོང་གི་དབའ་བཞེད་ཤོག་ཧྲུལ་དེའི་མགོ་མཇུག་བར་གསུམ་འདྲེན་བྱེད་མིག་

གི་སྤྱོད་ཡུལ་དུ་འགྱུར་བའི་བསྐལ་བ་ཞིག་ཤར་ན། གོང་གི་འདི་ལྟ་བུའི་གནད་དོན་ཀྱང་

སེལ་བར་ཕན་པར་ངེས། 

བཞི་པ། དབའ་གསལ་སྣང་སོགས་རྒྱ་ཡུལ་ནས་ཕྱིར་འཁོར་བ་ལ་བཙན་པོས་

ཞང་བློན་དག་དང་ཐབས་ཀྱིས་མོལ་ནས། ལྷ་ཆོས་མཛད་པར་ཆད་ནས་སྦ་གསལ་སྣང་

སླར་ཡང་བལ་ཡུལ་དུ་མཁན་ཆེན་ཞི་བ་འཚོ་གདན་འདྲེན་དུ་མངགས་པ་དང་། ཨོ་རྒྱན་

ཡུལ་གྱི་སྔགས་འཆང་ཆེན་མོ་སློབ་དཔོན་པདྨ་འབྱུང་གནས་དང་ཕྱ་མཁན་ཞིག་ཀྱང་

ཁོང་དང་ལྷན་དུ་སྤྱན་དྲངས་ཡོང་། སློབ་དཔོན་གྱིས་བོད་དུ་ཕེབས་ལམ་ནས་བོད་ཀྱི་ལྷ་

7. ཁང་དཀར་ཚུལ་ཁྲིམས་སྐལ་བཟང་གི་གསུང་འབུམ་པོད་བཅུ་པ་བཞུགས་སོ། །སི་ཁྲོན་མི་རིགས་དཔེ་སྐྲུན་ཁང་། ༢༠༡༣ 

ལོ། ཤོག ༣༦༣

འདྲེ་གདུག་པ་ཅན་དང་མཐུ་རྩལ་འགྲན་ནས་བཀའ་བསྒོ་དམ་འདོགས་དང་བོན་གྱི་ལྷ་ཀླུ་

ཐམས་ཅད་ནང་བའི་སྲུང་མར་བསྐོས། བོན་གྱི་ཕྲག་དོག་དང་བར་ཆད་ཀྱི་རྐྱེན་གྱིས་སློབ་

དཔོན་ཕྱིར་ཕེབས། མཁན་ཆེན་གྱིས་བོན་དང་གཏན་ཚིགས་རྩོད་པ་བྱས་ཚུལ་བཅས་

ཞིབ་འབྲི་བྱས་ཡོད། 

ལྔ་པ། ཆོས་བོན་དང་བསྡུར་ན་གཏན་ཚིགས་ཆེ་བ་དང་བཟང་ལ་རྒྱ་ཆེ་བ། ཟབ་ལ་

གཏིང་རིང་པས། ཆོས་ཀྱི་རྐང་ཚུགས་ཏེ་བསམ་ཡས་ལྷུན་གྱིས་གྲུབ་པའི་གཙུག་ལག་

ཁང་བཞེངས་པ་དང་། གཙུག་ལག་ཁང་གི་ཐུན་མིན་ཁྱད་ཆོས་བརྗོད་པའི་ཆེད་བཟོ་བོ་

ནི་གང་ཟག་ཕལ་བ་མ་ཡིན་པར་སྤྲུལ་བའི་སེམས་ཅན་འབའ་ཞིག་ཡིན་ཚུལ། ནང་གི་རྟེན་

དང་བརྟེན་པའང་བྱང་ཆུབ་སེམས་དཔའ་དང་ལྷ་དང་ལྷ་མོ་གང་རུང་གིས་ལུང་བསྟན་ཁོ་

ནར་འདུག་པ། གཙུག་ལག་ཁང་གི་ཞལ་མ་སྲོས་པའི་སྐབས་སུ་སད་མི་དྲུག་རབ་དུ་བྱུང་

བ་དང་ཞང་བློན་གྱི་བུས་རྒྱ་གར་སྐད་བསླབས་པ། དཀོན་མཆོག་གསུམ་ལ་རྐྱེན་རིས་

བཅད་ཚུལ་དང་དབའ་ཡེ་ཤེས་དབང་བོ་ལྷོ་བྲག་ལ་སྒོམ་དུ་གཤེགས་པའི་སྐོར་བྲིས་འདུག

དྲུག་པ། དབའ་དཔལ་དབྱངས་བསམ་ཡས་ཀྱི་མཁན་པོ་བྱས་པའི་སྐབས་སུ་རྒྱ་ནག་

ཧ་ཤང་མ་ཧྭ་ཡ་ནའི་ཡིད་ལ་ཅི་ཡང་མི་སེམས་པའི་ཆོས་བོད་དུ་དར་བ་དང་། མཐོ་ཕོ་བྲང་

ནང་ཁུལ་གྱི་བཙུན་མོ་ནས་དམའ་འབངས་ཕལ་བའི་བར་དུ་ཆོས་དེ་དར་བས་མཁན་ཆེན་

ཞི་བ་འཚོའི་རྗེས་འཇུག་དང་ཧ་ཤང་གི་རྗེས་འཇུག་བར་དུ་འགལ་བ་བྱུང་། བཙན་པོས་

ཞལ་ལྕེ་བཅད་པ་ན་ཧྭ་ཤང་གི་སློབ་མ་རྣམས་མ་རངས་ཏེ། མྱང་ཤ་མི་དང་གཉགས་བི་མ་

ལ་སོགས་ཉུང་ཤོས་ཤིག་གིས་རང་ཤི་རྒྱབ། བཙན་པོ་འུ་ཐུག་ཐབས་ཟད་དེ་དབའ་ཡེ་ཤེས་

དབང་པོ་ལྷོ་བྲག་མཁར་ཆུ་བཙན་ན་སྒོམ་པ་ཕོ་བྲང་དུ་བཀུག་ཏེ་གྲོས་བསྡུར། མཁན་ཆེན་

གྱི་ཞལ་ཆེམས་བཙན་པོར་ཞུས་པ་དང་། མཁན་ཆེན་གྱི་སློབ་མ་ཀ་མ་ལ་ཤི་ལ་བལ་ཡུལ་

ནས་གདན་དྲངས་ཏེ་སྟོན་མིན་དང་རྩེན་མིན་རྩོད་དུ་བཅུག་པས། མཐར་སྟོན་མིན་གྱིས་

རྩེན་མིན་ལ་ཤགས་མ་ཐུབ་སྟེ་མེ་ཏོག་དོར་ནས་ཕམ་པ་ཁས་བླངས་པ་སོགས་བྲིས་ཡོད། 

བདུན་པ། སྟོན་མིན་པས་ཕམ་པ་ཁས་བླངས་རྗེས། ལྷ་སྲས་ཁྲི་སྲོང་ལྡེ་བཙན་གྱིས་

སྟོན་མིན་ཅིག་ཅར་འཇུག་པའི་ལུགས་བྱེད་མི་ཆོག་པར། ལྟ་བ་སློབ་དཔོན་ཀླུ་སྒྲུབ་གྱི་

ལྟ་བ་ལྟར་དང༌། སྒོམ་པ་ནི་ཤེས་རབ་རྣམ་པ་གསུམ་ལ་བརྟེན་ནས་ཞི་གནས་དང་ལྷག་

མཐོང་སྒོམ་ཤིག་ཅེས་བཀའ་སྩལ། སྒྲ་སྒྱུར་གྱི་གྲྭ་བཙུགས་ནས། མདོ་སྡེ་དང་ཐེག་པ་ཆེན་

པོའ་ིབསྟན་བཅོས་ཕལ་ཆེར་བསྒྱུར། གང་དག་སྒྱུར་ཆོག་པ་དང་གང་དག་སྒྱུར་མི་ཆོག་པ་

གཏན་ལ་ཕབ། ཡེ་ཤེས་དབང་པོའང་ཚེ་ལས་འདས། བོད་ཁམས་སུ་ཆོས་ཁྲིམས་དར་གྱི་

མདུད་པ་བསྡམས་ཏེ་ལྷ་ཆོས་རྒྱ་ཆེར་བསྒྲགས་སོ། །

བརྒྱད་པ། ཚན་པ་བརྒྱད་པ་ནི་ཟས་གཏད་ཀྱི་ལོ་རྒྱུས་ཞེས་པ་དེ་ཡིན་ཞིང་། འདི་

ནི་དབའ་བཞེད་ཀྱི་དངོས་གཞི་མིན་པར་རྗེས་སུ་སྦྱར་བ་ཞིག་ཡིན་པ་འདྲ། འདིའི་ཁྲོད་

དུ་དབའ་ཡེ་ཤེས་དབང་པོ་དང་སང་ཤི་སྔ་རྗེས་སུ་ཚེ་ལས་འདས་པའི་འོག་ཏུ། རྒྱལ་པོ་

ཁྲི་སྲོང་ལྡེ་བཙན་ཀྱང་སྐུ་གཤེགས། སྲས་མུ་ནེ་བཙན་པོ་དགུང་ལོ་ཕྲ་བས་བོན་ལ་དགའ་

བའི་བློན་པོས་བོན་ལུགས་ལྟར་མདད་གཏོང་བའི་གྲབས་བྱེད་པ་དང༌། སྲས་མུ་ནེ་བཙན་

པོས་བན་ལུགས་སུ་མདད་གཏོང་བར་འདོད་པས་བེེ་རོ་ཙ་ན་སོགས་རྒྱབ་རྩར་ལངས་པ་

དང་། བན་དང་བོན་གྱིས་རྩོད་པ་ཆེན་པོ་བྱས་རྗེས་མདད་བན་ལུགས་སུ་བྱས་པའི་ཐག་

བཅད་པའི་ཚུལ་བྲིས་འདུག

དེ་ལྟར་དབའ་བཞེད་ནི་བོད་བཙན་པོའ་ིདུས་ཀྱི་ལོ་རྒྱུས་ཡིག་ཚང་རྨ་མེད་པ་ཞིག་

ཡིན་ཞིང་། “བསམ་ཡས་ལྟ་ན་ཁྱད་པར་དུ་འདི་མེད་ཐབས་མེད”[8]ཅེས་གསུངས་པ་ལྟར་

8. བོད་བཙན་པོའ་ིདུས་ཀྱི་ཡིག་ཚང་ཡིན་པའི་སྒྲུབ་བྱེད་རྨ་མེད་པ་ཞིག་ནི་ ༢༠༠༨ ལོར་དབྱིན་ཇིའི་རྒྱལ་ཁབ་དཔེ་མཛོད་

ཁང་ནང་ཉར་ཚགས་བྱས་པའི་ཏུན་ཧོང་ནས་ཐོན་པའི་རྒྱ་ཡིག་གི་ཡིག་རྙིང་ཁྲོད་ནས་དབའ་བཞེད་ཀྱི་ཤོག་འཛར་

གཅིག་རྙེད་སོན་བྱུང་། དེས་དབའ་བཞེད་ཀྱི་ཕྱི་མོ་དངོས་ནི་བོད་བཙན་པོའ་ིདུས་སྐབས་ཀྱི་ཡིག་ཆ་ཡིན་པ་གསལ་

བཤད་བྱེད་ཐུབ་སྙམ། 

དཔལ་བསམ་ཡས་མི་འགྱུར་ལྷུན་གྱིས་གྲུབ་པའི་གཙུག་ལག་ཁང་བཞེངས་བའི་མགོ་

མཇུག་བར་གསུམ་གྱི་གནས་ཚུལ་ཞིབ་ཕྲ་འཁོད་ཡོད་པ་ཉག་གཅིག་ཡིན་པས་བསམ་

ཡས་སྐོར་ཞིབ་འཇུག་བྱེད་པའི་དཔྱད་གཞི་ཆེས་གལ་ཆེ་བ་ཞིག་ཡིན་ནོ། །

གཉིས། དབའ་བཞེད་ཀྱི་ཁྱད་ཆོས། 

དབའ་བཞེད་ཀྱི་པར་གཞི་གཞན་དང་བསྡུར་ན་མཐུན་མིན་གྱི་པར་གཞི་གཞན་མེད་

ཁར་བོད་རིག་པ་ཞིབ་འཇུག་གི་ཁམས་སུ་ལྷག་པའང་བལྟོས་བཅས་ཀྱི་འཕྱི། པར་གཞི་

འདིའི་མ་ཡིག་གང་ནས་རྙེད་པའི་ཁུངས་དང་ད་ལྟའི་གནས་བབ་ནི། རྒན་པ་སངས་དབང་

འདུས་ཀྱིས་བརྩད་ཆོད་བྱས་པ་ལྟར་ན། འབྲས་སྤུངས་དགོན་གྱི་རྒྱལ་དབང་སྐུ་ཕྲེང་ལྔ་

བ་ངག་དབང་བློ་བཟང་རྒྱ་མཚོའི་ཕྱག་དཔེ་ཉར་ཚགས་ཁང་དུ་ཉར་བའི་བསྟན་བཅོས་ཀྱི་

གྲས་སུ་བཞུགས་ལ། དུས་རབས་གོང་མའི་ལོ་རབས་བརྒྱད་ཅུའི་ནང་ལྷ་ས་གྲོང་ཁྱེར་གྱི་

སྲིད་གྲོས་རིག་གནས་ལོ་རྒྱུས་ཡིག་ཆ་ཁང་གི་ལས་གཉེར་བས་གཡར་ཞིང་ཉར་ཚགས་

བགྱིས་ཡོད་པར་བཞེད། མིག་སྔར་ལྕགས་དཔར་མ་དེབ་གཉིས་ཀྱི་ནང་དུ་བཀོད་ཡོད་

ལ། གཞུང་འདུའི་མ་ཕྱི་པར་བླངས་ཏེ(བོད་ཀྱི་ཆོས་འབྱུང་རྣམ་ཐར་ཕྱོགས་བསྒྲིགས)པོད་ཆི་བའི་

ནང་དུ་བཀོད་ཡོད། ཁོ་བོའ་ིལག་ཏུ་སོན་པའི་མ་ཡིག་ནི་པར་གྱི་རྣམ་པར་གནས་པས་

འབྲི་ཤོག་གི་རྒྱུ་ཆ་དང་དེའི་སྲིད་ཞེང་གི་ཆེ་ཆུང༌། གླེགས་ཤིང་དང་གདོང་དར། གླེགས་

ཐག་དང་ཞལ་ཁེབས། སྣག་ཚ་སོགས་གནའ་དཔེར་བརྟག་བྱེད་ཀྱི་ཆ་མང་པོ་ཞིག་ལ་ཞིབ་

འཇུག་བྱེད་ཐབས་བྲལ། འོན་ཏེ། པར་གཟུགས་ལས་མངོན་པར་གསལ་བ་ནི། དབུའི་ཤོག་

ངོས་དང་པོ་རུ་དབའ་བཞེད་བཞུགས་སོ་ཞེས་གསལ་བོར་འཁོད་ཡོད་པ་དང༌། གཞུང་

སྤྱི་ལ་ཤོག་གྲངས་ ༣༡ ཡོད་ལ་དེར་ཟས་གཏད་ཀྱི་ལོ་རྒྱུས་ཤོག་གྲངས་དྲུག་ཡོད་པའང་

འདུ། གཞུང་དངོས་ནི་ཤོག་གྲངས་ ༡ ནས་ ༥༠ བར་ཡིན། དབྱིབས་ནི་བོད་ཀྱི་གནའ་

དཔེ་སྣ་ཐུང་གི་རྣམ་པ་ལྟར་བྱས་ཡོད་ལ། གཞུང་དངོས་སུ་དབུ་མེད་སུག་རིང་ཡིག་ཕྲེང་

བདུན་རེ་དང༌། ཤོག་ལྷེ་འགར་མ་ཡིག་གི་གོང་འོག་ཏུ་ཆད་ཡིག་ཁ་བསྐོང་དུ་བྲིས་པའམ་

ཡང་ན་མཆན་བུ་བཏབ་འདུག ཡི་གེའི་འབྲི་སྟངས་དང་བརྡ་སྤྲོད་ལུགས། ཡིག་གཟུགས་

ཀྱི་རྣམ་པ་བཅས་ལ་གཞིགས་ན་ཐོག་མའི་མ་ཡིག་དང་ཕྱིས་ཀྱི་ཕབ་བཤུས་ཀྱི་དུས་ཅུང་

ཙམ་དཔོགས་པར་ནུས། ཡི་གེའི་འབྲི་སྟངས་དང་བརྡ་སྤྲོད་ལུགས་ལ་ཡིག་རྙིང་གི་ཁྱད་

ཆོས་རེ་འགའ་ཡོད་དེ། དཔེར་ན། འབྲི་སྟངས་ཀྱི་ཆ་ནས་མི་ལ་མྱི་དང་། ངྷརྨ་ལ་དར་མ་

ཞེས་བཀོད་ཡོད་པ་ལྟ་བུ། ཕྱག་རྒྱ་བསྲསྀ་ཞེས་གི་གུ་ཕྱིར་ལོག་ཅན་དང་། གཞན་ལེགས་

སྦྱར་སྐད་ཀྱི་ཤན་ཐེབས་པའམ་རྨང་གཞིའི་ཡི་གེའི་རྗེས་ཀྱི་མ་ཡིག་དང་ང་ཡིག་རྣམ་བཅད་

ཀྱིས་མཚོན་པར་བྱས་པ་མང་དུ་སྣང་བ། དཔེར་ན། མུཾ་ཤང་ཨོང་ཅོ་དང་རྗེ་འབངས་སུཾ་

བརྒྱ་ཡར་བརྫངས། ཞང་མ་ཞྀང་ནི་ལྟ་བུ་མང༌། འབྲི་སྲོལ་འདི་ནི་ཏུན་ཧོང་ཡིག་ཆ་རུ་

ཤིན་ཏུ་མང་ཡང་རིགས་གཅིག་ཏུ་བརྩི་རུང་མིན་ད་དུང་དཔྱད་པའི་གནས། གཞན་ཞིག་

ནི་གཞུང་དུ་གྲངས་དོན་འབྲི་སྐབས་ཐད་ཀར་བོད་ཀྱི་གྲངས་ཀ་བཀོད་ཡོད་དེ། དཔེར་

ན། དཀོན་མཆོག་༣ལྟ་བུ་དང་། ལོ་༡ལ་ནས་ཁལ་བཅུ༢ལྟ་བུ་མང་ངོ་། །

ཡིག་གཟུགས་ཀྱི་རྣམ་པར་གཞིགས་ན། བོད་ཀྱི་ཡིག་གཟུགས་བྱུང་འཕེལ་གྱི་དུས་

རིམ་དང་སྐབས་སོ་སོའ་ིཡི་གེའི་ཕྱག་སྲོལ་ལ་འདྲིས་ཆ་ཤིན་ཏུ་ཟབ་དགོས་མོད། ཆེ་

ཕྱོགས་ནས་དབུ་ཅན་དང་དབུ་མེད་དུ་དབྱེ་ཆོག་ལ། དེ་ཡང་དུས་ཀྱི་སྒོ་ནས་བཙན་པོའ་ི

སྐབས་དང་བཙན་པོའ་ིརྗེས། ཆོས་ཀྱི་སྒོ་ནས་བསྟན་པ་སྔ་དར་དང་ཕྱི་དར་གྱི་ཡིག་ཆ་

ཕྱེས་པ་ལྟར་ཡིག་གཟུགས་ལའང་རིགས་དེས་བསྒྲེས་པར་ནུས་སྙམ། རྒྱུ་མཚན་ནི་བཙན་

པོའ་ིདུས་ཀྱི་ཡིག་ཆ་ཡོད་དོ་ཅོག་ཕལ་ཆེར་དབུ་ཅན་གྱི་བྲིས་ཡོད་པ་ཏུན་ཧོང་ཡིག་ཆ་

ལས་ཀྱང་ཤེས་ཐུབ། དབུ་མེད་ཀྱི་འབྲི་ཐབས་ནི་བོད་དུ་ག་དུས་བྱུང་བ་ཡིན་ནམ་ཞེ་ན་

ཧ་ཅང་ཁ་ཚོན་གཅོད་དཀའ་མོད། འོན་ཏེ་བོད་ཀྱི་བསྟན་བཅོས་རྩོམ་པ་དང་གང་ཟག་

སྒེར་གྱི་རེག་ཟིག་གང་རུང་ལ་དབུ་མེད་འབྲི་བར་རྒྱུགས་ཆེ་བ་ནི་བཙན་པོའ་ིརྗེས་སམ་

བསྟན་པ་ཕྱི་དར་གྱི་དུས་རབས་བཅུ་གཉིས་པ་ཡིན་པ་བསྙོན་དུ་མེད། དབུ་ཅན་དང་དབུ་

མེད་ནི་གཏན་ནས་མི་འདྲ་བའི་ཡིག་གཟུགས་གཉིས་མ་ཡིན་པར་གཟབ་བྲིས་ནས་གཤར་

བྲིས་སུ་རིམ་གྱིས་འཕོས་བས་དུས་ཀྱི་འགྲོས་དང་བསྟུན་གཤར་མའི་ཡིག་རྩལ་རྒྱས་

བར་གྱུར། དེས་ན་དབའ་བཞེད་ཀྱི་མ་ཡིག་ནི་དུས་དེ་གཉིས་ལས་ཕྱི་མར་གཏོགས་ལ་

ཡིག་གཟུགས་ལ་ཞིབ་ཏུ་བལྟས་ན་དུས་རབས་བཅུ་གཅིག་པ་ནས་བཅུ་གཉིས་པའི་བར་

གྱི་ཡི་གེའི་འབྲི་ལུགས་དང་མཐུན་པར་སྣང་། དེ་ཡང་གནའ་དཔེའི་རྣམ་བཤད་དུ་”དུས་

རབས་བཅུ་གཉིས་པར་འབྲི་བཞེངས་གནང་བའི་གནའ་དཔེ་དག་གི་ཡིག་གཟུགས་དབུ་

མེད་ཡིན་ཀྱང་ཞབས་ཅུང་ཟད་རིང་བའི་ཁྱད་ཆོས་འདུག”[9]ཅེས་བཤད་པའི་ཁྱད་ཆོས་

དང་ཀུན་ནས་མཐུན་ནོ། །

དང་པོ། རྗོད་བྱེད་ཚིག་གི་ཁྱད་ཆོས། 

དབའ་བཞེད་ཀྱི་ཁྱད་ཆོས་ལ་དཔྱད་ན། འདི་ནི་བསྟན་པ་ཕྱི་དར་གྱི་དུས་འགོའ་ིདཔེ་

རྙིང་ཞིག་ཏེ། བཙན་པོའ་ིདུས་ཀྱི་ཡིག་གཟུགས་དང་རྗོད་བྱེད་སོགས་མང་པོ་ཞིག་གི་ཁྱད་

ཆོས་ཉམས་ཟིན་མོད། གང་ལ་གང་འཚམ་ཞིག་ད་དུང་ཡང་རྒྱུན་འཛིན་བྱས་ཡོད། དཔེར་

ན། ཆོས་ཞེས་པའི་ཐ་སྙད་འདི་དང་ཐོག་བོད་ཡིག་ཏུ་སྒྲ་བསྒྱུར་སྐབས་ལེགས་སྦྱར་གྱི་

སྒྲ་ཐོན་ཙམ་ཞིག་སྟེ། དར་མ་ཞེས་བསྒྱུར་ཡོད་པ་དེ་བཙན་པོའ་ིདུས་ཀྱི་རྡོ་རིང་གི་ཡི་གེ་

དང་། ཏུན་ཧོང་ནས་ཐོན་པའི་བོད་ཡིག་ལས་ར་སྤྲོད་ཐུབ་ལ། དབའ་བཞེད་ལ་ཡང་དར་

མ་ཞེས་པའི་ཡི་གེ་ཁོ་ན་གསལ། བསྟན་པ་ཕྱི་དར་རྗེས་ཀྱི་ཡི་གེར་དྷརྨ་ཞེས་འབྲི་སྲོལ་

ཆགས་ཡོད། ཡང་ཏུན་ཧོང་ནས་ཐོན་པའི་བོད་ཀྱི་ལོ་རྒྱུས་ཡིག་ཚགས་དང་བཙན་པོའ་ི

དུས་ཀྱི་རྡོ་རིང་གི་ཡི་གེ་ལ་བཙན་པོས་བློན་པོར་སྲོག་གཅོད་ཀྱི་ཁྲིམས་ཕབ་ཚེ་བཀྱོན་

ཕབ་ཅེས་བྱུང་བས། དབའ་བཞེད་ལ་ཡང་དེ་ལྟར་གསལ་འདུག་པ་ན་བརྡ་རྙིང་རང་སོར་

བཞག་པ་མཚོན། སྦ་བཞེད་སོགས་ལ་བཀྱོན་ཕབ་ཅེས་པ་དེ་སྐྱོན་ཕབ་བྱ་བར་བཅོས་

9. པད་མ་བཀྲ་ཤིས། བོད་ཡིག་གནའ་དཔེའི་རྣམ་བཤད། བོད་ལྗོངས་མི་རིགས་དཔེ་སྐྲུན་ཁང་། ༢༠༡༣ ཤོག ༣༤༧

ཡོད་པས་ཕྱིས་སུ་བཅོས་མར་སོང་བའི་རྟགས་སུ་མངོན། འདི་ནི་དཔེ་མཚོན་ཙམ་དུ་

དྲངས་པ་ལགས་ཏེ། གཞུང་དངོས་ན་འདི་ལྟ་བུའི་གནའ་སྐད་ཀྱི་ཁྱད་ཆོས་ལྡན་པས་དབའ་

བཞེད་ཀློག་པ་ན་ཏུན་ཧོང་གི་ཡི་གེ་ཀློག་པ་དང་མཉམ་པའི་ཚོར་བ་ཞིག་ཀྱང་སྟེར་ཐུབ། 

ཚིག་གི་སྦྱོར་ལུགས་ཀྱི་ཐད་ནས་ཚིག་སྦྱོར་གྲིམ་ཤིང་དམ་ལ་དགོས་མེད་ཀྱི་སྐད་

ཆ་ཚིག་གཅིག་ཀྱང་བྱུང་མེད་པ་ལྟར་སྣང་། དེ་ནི་བོད་བཙན་པོའ་ིདུས་ན་ཡི་གེ་བྲི་བྱེད་ཀྱི་

ཤོག་བུ་དཀོན་པས་ཡིན་ནམ་སྙམ། ཧྥ་རན་སི་ན་ཉར་ཞིང་ཏུན་ཧོང་ནས་ཐོན་པའི་ཡི་གེ་དེ་

དག་ལ་མཇལ་ན། ཤོག་བུ་ཆུད་ཟོས་སོང་བ་ལྟ་བུའི་གནས་ཚུལ་མེད་པར་ཕྱི་ནང་གཉིས་

སུ་ཡི་གེ་བྲིས་ཡོད་པ་དང་ཁ་ཅིག་ཏུ་མདུན་ངོས་ན་རྒྱ་ཡིག་དང་རྒྱབ་ངོས་སུ་བོད་ཡིག་

བྲིས་ཡོད་པས། སྐབས་དེར་ཤོག་བུ་ལ་གྲོན་ཆུང་གི་འདུ་ཤེས་ཟབ་མོ་ཡོད་པ་ཤེས། དེ་

ལ་རྐྱེན་བྱས་རང་བཞིན་གྱིས་ཚིག་སྦྱོར་གྲིམ་པོའ་ིརྩོམ་སྟངས་ཤིག་གྲུབ་པར་སྙམ། 

དཔེ་རྙིང་འདི་ནི་དབུ་མེད་ཀྱིས་ནན་ཏན་དུ་བྲིས་པ་ཞིག་ཡིན་ཞིང༌། ཡིག་གཟུགས་

ལ་དམིགས་གསལ་ཁྱད་ཆོས་ཡོད་པ་མ་མཐོང་བས་ཆེད་དུ་ཞུ་རྩིས་མེད། ཚིག་སྦྱོར་གྱི་

མཚམས་དང་མཚམས་སུ“གཙུག་ལག་ཁང་༢བརྩིགས“བཀའ་སྩལ་པ་༤ན་དུ”ཞེས་པ་

ལྟ་བུ་ཨང་ཀིས་ཚབ་བྱས་པའི་འབྲི་སྟངས་མཆིས་ཤིང་། ཏུན་ཧོང་ནས་ཐོན་པའི་ཡི་གེ་

ཁྲོད་དུ་འདི་ལྟ་བུའི་འབྲི་སྲོལ་མེད། གནའ་དཔེ་ཁྲོད་དུ་ཨང་ཀིས་ཚབ་བྱས་པའི་འབྲི་སྲོལ་

འདི་མང་དུ་ཡོད་པས། འདི་ནི་བསྟན་པ་ཕྱི་དར་སྐབས་ཀྱི་འབྲི་སྲོལ་ཞིག་ཡིན་པར་སྣང་། 

གཉིས་པ། ཟུར་ལྟའི་རྒྱུ་ཆ་རྒྱ་ཆེ་བའི་ཁྱད་ཆོས། 

དབའ་བཞེད་ནི་སྦ་གསལ་སྣང་དང་འབྲེལ་བ་གལ་ཆེན་ལྡན་པའི་བསྟན་བཅོས་ཤིག་

ཡིན་ཞིང་། ཁོང་ནི་མང་ཡུལ་གྱི་སོ་བློན་དང་བཀའ་བསྟན་སྒྱུར་མཁན་གྱི་ལོ་ཙཱ་བ། བཅོམ་

ལྡན་འདས་ཀྱི་རིང་ལུགས་པ། བསམ་ཡས་བཞེངས་པའི་མགོ་མཇུག་ལ་མཉམ་ཞུགས་

བྱེད་མཁན་གྱི་གང་ཟག་ཅིག་ཡིན་པས། འཇིག་རྟེན་མི་ཆོས་དང་དམ་པའི་ལྷ་ཆོས་སོགས་

ཕྱོགས་གང་ཐད་ནས་ཀྱང་གཞན་དྲིང་མི་འཇོག་པའི་འཇོན་ཐང་ལྡན་པས་རྒྱུ་ཆ་ཡོང་ཁུངས་

རྒྱ་ཆེ་བའི་ཁྱད་ཆོས་འཛོམས་ཡོད། དེ་བས་དབའ་བཞེད་ཀྱི་ཁྲོད་དུ་གང་ལ་གང་འཚམ་

གྱིས་སྔ་རབས་ངག་རྒྱུན་དང་བསྟན་བཅོས་ལུང་འདྲེན། གསལ་སྣང་རང་གི་མཐོང་མྱངས་

ཞིབ་འབྲི་བཅས་བྱས་འདུག

ངག་རྒྱུན། 

དབའ་བཞེད་ཀྱི་མཚམས་དང་མཚམས་སུ་རྩོམ་པ་པོ་རང་གིས་དངོས་སུ་མཐོང་

ཆོས་སུ་མ་གྱུར་བ་དང་བསྟན་བཅོས་ལས་མ་བྱུང་བའི་དམངས་ཁྲོད་ཀྱི་ངག་རྒྱུན་དང་

གང་ཟག་སྒེར་གྱི་ལོ་རྒྱུས་དོན་རྐྱེན་སོགས་བཀོད་ཡོད་དེ། དཔེར་ན། སྲོང་བཙན་སྒམ་

པོས་རྒྱ་རྗེའི་སྲས་མོ་ཁབ་ཏུ་བཞེས་པའི་མཇལ་དུམ་གྱི་ཕོ་ཉར་མགར་སྟོང་བཙན་ཡུལ་

སྲུང་བསྐོས་ཏེ་རྒྱ་ཡུལ་དུ་བཀའི་ཕོ་ཉ་སོང་ཚུལ་དང་། རྒྱ་རྗེ་དང་བཀའ་མོལ་གནང་བའི་

སྐབས་དེར་སྲོང་བཙན་སྒམ་པོར་ཆེ་བསྟོད་ཀྱི་ཚུལ་ཅུང་ཟད་འདྲེས་པས་དམངས་ཁྲོད་དུ་

ཁྱབ་པའི་ངག་རྒྱུན་ཞིག་ལ་གཞིར་ཨེ་བཟུང་སྙམ་པའི་དོགས་པ་ཞིག་ཁོ་བོར་སྐྱེས། གཞན་

ཡང་། མ་ཞང་ཁྲོན་པ་སྐྱེས་ཀྱིས་ཁྲིམས་བུ་ཆུང་གི་ཁྲིམས་བཅས་ཏེ། ར་མོ་ཆེ་ན་རྒྱའི་ཧྭ་

ཤང་ཞིག་ཡོད་པ་རྒྱ་ཡུལ་དུ་བསྐྲད། “ཧྭ་ཤང་རྒྱ་བོད་ཀྱི་འཚམས་སུ་ཕྱིན་པ་དང་ཧྭ་ཤང་གི་

ལྷམ་ཡ་ཅིག་ཁར་སང་གི་དྲོ་ལམ་དུ་ལུས་པར་གྱུར་ཏེ། ཧྭ་ཤང་དེའི་མཆིད་ནས་ངའི་ལྷམ་

ཡ་༡བོད་ཡུལ་དུ་ཁར་སང་གི་དྲོ་ལམ་དུ་ལུས་པའི་ལྟས་ཀྱིས་ད་རུང་བོད་ཡུལ་དུ་དམ་པའི་

ཆོས་མེ་སྟག་ཙམ་ཞིག་འབྱུང་ངོ་ཞེས་མཆི་སྐད།”[10]ཅེས་གཞན་ལས་ཐོས་པའི་ལོ་རྒྱུས་

ཀྱི་རྒྱུ་ཆ་ལུང་འདྲེན་བྱས་ཡོད་པ་ལྟ་བུ་དང་། གཞན་ཡང་ཆོས་བགྱི་དུ་མི་སྟེར་བའི་བོན་

ལ་དགའ་བའི་བློན་པོ་ཁྲི་ཐོག་རྗེ་ཐང་ལ་འབར་དང་ཅོག་རོ་སྐྱེས་བཟང་རྒྱལ་གོང་གཉིས་

10. དབའ་གསལ་སྣང་། དབའ་བཞེད་བཞུགས་སོ།།དབའ་བཞེད། བོད་ལྗོངས་བོད་ཡིག་དཔེ་རྙིང་དཔེ་སྐྲུན་ཁང་། ༢༠༡༠ ཤོག ༨

ཀྱིས་ཆོས་བསྣུབས་པས་མི་ཚེ་མཐར་མ་ཕྱིན་པར་ཧ་ཅང་མི་སྡུག་པའི་སྒོ་ནས་ཤི་བའི་

གནས་ཚུལ་སོགས་ནི་གཞན་གྱི་ངག་ལས་ཐོས་པའང་དམངས་ཁྲོད་དུ་འཁྱར་བའི་སྐད་

ཆ་ཟིན་ཐོར་བཀོད་པ་ལྟ་བུ་ཞིག་ཏུ་ཆགས་འདུག

དང་པོ། བརྗོད་བྱ་ལ་ཡིད་རྟོན་རུང་བའི་ཁྱད་ཆོས། 

ཡིད་རྟོན་རུང་བའི་ཁྱད་ཆོས། 

དབའ་བཞེད་ནི་སྦ་བཞེད་སོགས་པར་གཞི་གཞན་དག་དང་བསྡུར་ཚེ་དུས་ཀྱི་ཆ་

ནས་བྱུང་སྔ་བའི་ཁྱད་ཆོས་ཡོད། དུས་ཇི་ཙམ་སྔ་ན་ཐོག་མའི་མ་ཕྱི་དང་དེ་ཙམ་གྱིས་ཉེ་

ཞིང་ལོ་རྒྱུས་ཀྱི་ངོ་གདོང་ངོ་མ་དེ་ལྟར་གསལ། ཡིན་ཡང་ཕྱིས་ཀྱི་མཁས་པའི་ལག་ཟུང་

གིས་ལྷད་བྱུང་ཚུལ་ཆོས་འབྱུང་དཔག་བསམ་ལྗོན་བཟང་ལས་འདི་ལྟར་གསུངས་ཡོད་

དེ། “དེ་ལྟར་ན་སྦ་བཞེད་ལྷད་མེད་པ་ནི་དག་ཀྱང་བོད་འདིར་དེ་ལྟ་བུ་མ་ཟད་རྒྱལ་བའི་

བཀའ་ལའང་བསྲེས་བསླད་དང་ཀླུ་སྒྲུབ་སོགས་ཀྱི་མཚན་ནས་སྨོས་ཏེ་དགག་ནུས་ན་

ཡིག་ཚང་དེ་དག་དང་སྲོང་བཙན་སྒམ་པོའ་ིདུས་སུ་སྦས་པའི་བཀའ་ཆེམས་གསུམ་ཇོ་

བོ་རྗེས་བཏོན་པ་སོགས་ལ་ལྷད་གཞུག་ཕོད་པ་ལྟ་ཅི། དེས་ན་ཕྱིས་སུ་དག་མ་དག་སྣ་

ཚོགས་བྱུང་བ་ན་སྦ་རྡོའ་ིགཅོད་པའི་དཔེར་གྱུར་ཚེ་མཁས་པ་ལ་ལས་དེའི་དབྱེ་བ་མ་ཕྱེ་

པ་དང་འགའ་ཞིག་གིས་དེ་ཙམ་གསུང་རབ་སྤྱིའི་དོན་གཙོ་བོ་མིན་པས་ཞར་བྱུང་དུ་སྨོས་

དགོས་ཚེ་ཕྱག་ཏུ་ཡིག་ཚང་གང་ཆུད་རེ་ལྟར་བཀོད་པའང་སྲིད་ལ། ཡང་བདག་ལྟ་བུའི་

བློ་དམན་ཕལ་མོ་ཆེས་དག་གི་གཡུ་དང་རྡོ་ལྷད་བསྲེས་པའི་ཕྲེང་རྒྱན་དང་ཁ་ཅིག་གིས་

ལི་ལྗང་གཅིག་ཏུ་བསྲེས་པའི་ཚོན་གྱིས་ལོ་རྒྱུས་རི་མོ་བྲིས་པའང་ཡོད་དོ། །”[11]ཞེས་

11. སུམ་པ་ཡེ་ཤེས་དཔལ་འབྱོར། ཆོས་འབྱུང་དཔག་བསམ་ལྗོན་བཟང་། ཀན་སུའུ་མི་རིགས་དཔེ་སྐྲུན་ཁང་། ༡༩༩༢ 

ཤོག ༣༠༤

དང་། དཔའ་བོ་གཙུག་ལག་ཕྲེང་བས“སྤྱིར་ཡི་གེ་སྔ་ཞིང་བར་དུ་ཡིག་མཁན་གྱི་སྐྱོན་

བརྒྱུད་པ་དུ་མ་དང་པདྨ་བཀའ་ཐང་དང་བསྲེ་བ་ལ་སོགས་པ་བསྲེ་བསླད་མི་འདྲ་བ་མང་

དུ་སྣང་བས་འདྲ་འབག་ལྷད་གཏན་མེད་དེང་སང་མི་རྙེད་པར་སྣང་།”[12]ཞེས་གསུངས་

པ་དང་། ཡང་ཉེ་དུས་ཀྱི་མཁས་དབང་དགེ་འདུན་ཆོས་འཕེལ་མཆོག་གིས་ཀྱང་། “ཐང་

ཡིག་སྡེ་ལྔར་གྲགས་པ་འདིའི་བྱིངས་རྣམས་ཆེས་གནའ་དུས་སུ་བྲིས་པ་ཞིག་ཡིན་པར་

གོར་མ་ཆག་ལ། འོན་ཀྱང་ཚིག་སྦྱོར་ཕལ་ཆེར་ཉམས་པ་དང་། བླུན་འཆར་གྱི་རྫུན་ཡང་

མང་དུ་བསྲེས་པས་ཡིད་གར་འོང་བ་ཞིག་མི་འདུག་ནའང་། སྔོན་གྱི་ལོ་རྒྱུས་རྣམས་ལ་དེ་

འདྲ་རྐྱང་མ་གཏོགས། མགོ་ནས་མཇུག་བར་རྫུན་ཚིག་གཅིག་ཀྱང་མ་འདྲེས་པ་ཞིག་རྙེད་

དཀའ”[13]ཞེས་མཁས་དབང་རྣམ་པ་གསུམ་གྱིས་གསུངས་པ་ལྟར། (དབའ་བཞེད)དང་(བཀའ་

ཐང་སྡེ་ལྔ)(བེེ་རོའ་ིའདྲ་འབག)སོགས་ཀྱི་ཕྱི་མོ་ནི་ཆེས་གནའ་དུས་སུ་བྱུང་མོད། བཅོས་ལྷད་ཀྱི་

སྐྱོན་དང་བྲལ་བའི་ལོ་རྒྱུས་ཤིག་ད་ལྟ་མི་སྣང་། དབའ་བཞེད་ཀྱི་པར་གཞི་འདི་ལ་བསླད་

བསྲེས་པའི་སྣང་ཚུལ་ཅུང་ཙམ་ཡོད་མོད་ཀྱང་། བརྗོད་བྱ་ལ་ཡིད་རྟོན་རུང་བའི་ཁྱད་ཆོས་

ལྡན་པར་སེམས། དབའ་བཞེད་ཀྱི་པར་གཞི་གཞན་པ་དང་བསྡུར་ན་བརྗོད་བྱ་རྗོད་བྱེད་

གཉིས་ཀ་ཡིན་རྟོན་རུང་བའི་ཁྱད་ཆོས་ལྡན་འདུག་སྙམ། 

གཏམ་རྒྱུད་སོགས་ཀྱིབཅོས་ལྷད་ཉུང་བ། 

སྦ་བཞེད་སོགས་བསྟན་པ་ཕྱི་དར་ཀྱི་དུས་སུ་བྱུང་བའི་ཆོས་འབྱུང་ལོ་རྒྱུས་ལ་

མཇལ་ན། དོན་རྐྱེན་མང་པོ་ཞིག་ནི་རྣ་བར་སྙན་ཞིང་ཀྱག་ཀྱོག་གི་རྒྱུད་རིམ་ལྡན་པའི་

གཏམ་རྒྱུད་ཀྱི་ལམ་ནས་གསལ་བཤད་བྱེད་པའི་སྲོལ་ཞིག་ཆགས་འདུག གཉའ་ཁྲི་བཙན་

པོ་རྒྱལ་པོར་བསྐོས་ཚུལ་ནས་གྲི་གུམ་བཙན་པོ་དང་འཐབ་ཚུལ། གཉན་པོ་གསང་བ་

12. དཔའ་བོ་གཙུག་ལག་ཕྲེང་བ། ཆོས་འབྱུང་མཁས་པའིི་དགའ་སྟོན། མི་རིགས་དཔེ་སྐྲུན་ཁང་། ༢༠༡༢ ཤོག ༣༠༤

13. དགེ་འདུན་ཆོས་འཕེལ། གཏམ་རྒྱུད་གསེར་གྱི་ཐང་མ། སྟོད་ཆ། བོད་ལྗོངས་མི་རིགས་དཔེ་སྐྲུན་ཁང་། ༩༩༢ ཤོག ༡༠༡

གནམ་ནས་བབས་ཚུལ། བློན་ཆེན་མགར་གྱིས་རིག་པ་འགྲན་ཚུལ། ཁྲི་སྲོང་ལྡེ་བཙན་

རྒྱ་ཚ་ཡིན་ཚུལ་སོགས་ཀྱི་གཏམ་རྒྱུད་ནི་འབངས་ཕལ་བ་ནས་མཐོ་རིག་གནས་པའི་སྡེ་

ན་རླུང་ལྟར་གྲགས་ཆེ། སློབ་གྲྭ་ཆུང་འབྲིང་ཁག་གི་སློབ་དེབ་ན། གོང་གསལ་གྱི་གཏམ་

རྒྱུད་སློབ་དེབ་ཏུ་བཀོད་པས། རིག་པའི་གནས་ལ་ཐོག་མར་འཇུག་པའི་སློབ་གྲོགས་

རྣམས་ཀྱི་བསམ་བློ་ནི་རྣ་བར་སྙན་པའི་གཏམ་རྒྱུད་དེ་དག་གིས་དབང་སྒྱུར་ཞིང་། དེའི་

རྒྱབ་ལོགས་ཀྱི་ལོ་རྒྱུས་དོན་དངོས་དང་གནད་དོན་ལ་བསམ་བློ་གཏོང་གིན་མི་འདུག 

རང་ཉིད་ལྟ་བུར་མཚོན་ནའང་ཆུང་དུས་ནས་གོང་གསལ་གྱི་གཏམ་རྒྱུད་དག་ཡང་ཡང་

འགྲོགས་རྐྱེན། དབའ་བཞེད་ཀློག་སྐབས་ཆ་མི་ཚང་པ་དང་གང་ཞིག་ཆད་སོང་བའི་སྣང་

བ་ཞིག་ངང་གིས་སྐྱེས། དེ་ནི་དབའ་བཞེད་ཀྱི་ཁྲོད་དུ་དུས་རྒྱུན་དར་ཁྱབ་ཆེ་བའི་གཏམ་

རྒྱུད་དེ་དག་གི་དྲི་མི་བྲོ་བས་རེད། 

གཤམ་ནས་གཏམ་རྒྱུད་ཀྱི་བཅོས་ལྷད་ཉུང་བ་མཚོན་པའི་ཕྱིར་རེའུ་མིག་ཏུ་བཀོད་ན།

       གཏམ་རྒྱུད། 

དེབ་ཀྱི་མིང་། 

འཇང་ཚ་ལྷ་

དབོན་དང་

འབྲེལ་བའི་

གཏམ་རྒྱུད། 

ཁྲི་སྲོང་

ལྡེ་བཙན་

རྒྱ་ཚ་

ཡིན་པའི་

གཏམ་རྒྱུད། 

སང་ཤི་

ཡིས་

ཞང་ཞུང་

ནས་

དཀོར་

བླངས་པའི་

གཏམ་རྒྱུད། 

མ་ཞང་

ཁྲོམ་པ་

གསོན་དུར་

དུ་

སྦས་པའི་

གཏམ་རྒྱུད། 

ཨོ་ཏཎ་ྟ

བུ་རིའི་

གཙུག་ལག་

དང་

འབྲེལ་བའི་

གཏམ་རྒྱུད། 

བསམ་ཡས་

མཆོད་རྟེན་

དཀར་པོའ་ི

ནང་

རྫོངས་དང་

འབྲེལ་བའི་

གཏམ་རྒྱུད། 

ཏུན་ཧོང་

དབའ་བཞེད། 
མེད། མེད། མེད། མེད། མེད། མེད། 

དབའ་བཞེད། མེད། མེད། མེད། མེད། མེད། མེད། 

སྦ་བཞེད། ཡོད། ཡོད། ཡོད། ཡོད། ཡོད། ཡོད། 

སྦ་བཞེད་

ཞབས་བཏགས་མ། 
ཡོད། ཡོད། མེད། ཡོད། ཡོད། ཡོད། 

རྦ་བཞེད། མེད། མེད། མེད། མེད། 
ཟུར་ཙམ་

ཡོད། 
མེད། 

རེའུ་མིག་ཏུ་བཀོད་པ་བཞིན། དབའ་བཞེད་དང་དབའ་བཞེད་ཀྱི་རྗེས་སུ་བྱུང་བའི་

པར་གཞི་ཁག་བསྡུར་ན། དབའ་བཞེད་དང་རྦ་བཞེད་ཀྱི་ཁྲོད་དུ་དམངས་ཁྲོད་གཏམ་རྒྱུད་

བཀོད་པའི་གནས་ཚུལ་ཧ་ཅང་ཉུང་བ་ཤེས་ཐུབ། རྦ་བཞེད་ལ་འདི་ལྟར་དམངས་ཁྲོད་

གཏམ་རྒྱུད་ཀྱི་བཅོས་ལྷད་ཉུང་བའི་རྒྱུ་མཚན་ནི། རྦ་བཞེད་ཀྱི་འགོ་ནི་དབའ་བཞེད་ཀྱི་དུམ་

བུ་ཞིག་ཡིན་པའི་སྐོར་གཤམ་ནས་དོགས་དཔྱོད་བྱས་ཡོད་པ་ལྟར་ལགས་ཤིང་། ཕྱིས་

སུ་བྱུང་བའི་དབའ་བཞེད་ཀྱི་པར་གཞི་ཁག་ལ་བསྟན་པ་ཕྱི་དར་སྐབས་ཀྱི་མཁས་པ་ཚོའི་

བསམ་བློའ་ིཤུགས་རྐྱེན་དང་བཅོས་བསླད་ཐེབས་པས་དབའ་བཞེད་ལྟར་ཡིད་རྟོན་འཕེལ་

བ་ཞིག་ཧ་ཅང་དཀོན། དེ་བས་དབའ་བཞེད་བཞུགས་སོ་ཞེས་པའི་པར་གཞི་འདི་ནི་པར་

གཞི་གཞན་དང་བསྡུར་ན་དུས་སྔ་བ་དང་། ཡིད་རྟོན་རུང་བ། གཏམ་རྒྱུད་གྱི་བཅོས་བསླད་

ཉུང་བ་ཡིན་པ་ཤེས་ཐུབ་བོ། །

བོད་རྒྱལ་གནམ་གྱི་ཁྲི་བདུན་གྱིས་བཞེངས་པའི་གསས་ཁང་བདུན་གྱི་སྐོར་

རགས་ཙམ་གླེང་བ། 

ཚུལ་ཁྲིམས་རབ་བརྟན། 

ཁོག་དབུབ་ཀྱི་གླེང་གཞི། 

བོན་གྱི་བསྟན་འབྱུང་དང་ལོ་རྒྱུས་ཁག་ཏུ་བོད་རྒྱལ་གནམ་གྱི་ཁྲི་བདུན་སྐབས་

བོན་ཆོས་དར་བ་ཡོངས་གྲགས་ཡིན་པ་མ་ཟད། སྐབས་དེར་ངོ་མཚར་བའི་གནས་ཚུལ་

ཞིག་ལ་རྒྱལ་པོ་རེ་རེས་རང་གི་རིམ་འགྲོ་སྒྲུབ་པ་དང་། ཡི་དམ་སྒྲུབ་པ། གཏོ་དཔྱད་བྱེད་

པ། ཁྲུས་དང་མནོལ་བསངས་སོགས་ཀྱི་ཆོ་གའི་བྱེད་སྒོ་གཉེར་མཁན་གྱི་སྐུ་གཤེན་ཞེས་

པའི་བླ་མ་རེ་བསྟེན་སྲོལ་ཡོད་སྐོར་དང་། མ་ཟད་རྒྱལ་པོ་རེ་རེས་གསས་ཁང་གསར་པ་

རེ་བཞེངས་སྲོལ་ཡོད་སྐོར་བོན་གྱི་ཡིག་ཚང་རྙིང་པ་ཁག་ཏུ་བཤད་[1]ཡོད། གསས་ཁང་

ཞེས་པ་ནི་རྒྱལ་པོ་གང་དེའི་ཡིད་དམ་སྒྲུབ་གནས་ཀྱི་མཆོད་ཁང་ཞིག་ཡིན་ལ། དེར་རྒྱུན་

བཞུགས་བྱེད་མཁན་ནི་སྐུ་གཤེན་ཡིན་ལ་སྐུ་གཤེན་གྱིས་རྒྱལ་པོར་ཆོ་གའི་བྱེད་སྒོ་དང་

འཕྲོད་བསྟེན་བདེ་སྲུང་བཅས་ལ་སློབ་སྟོན་ཡང་གནང་གིན་ཡོད། སྐུ་གཤེན་ཞེས་པ་ནི་

བཙན་པོའ་ིསྐབས་སུ་གསར་བྱུང་ཞིག་མིན་པ་བོད་མངའ་མཛད་ཀྱི་སྐབས་ནས་ཡོད་

སྐོར་[2]འཁོད། འོན་ཀྱང་སྐབས་དེར་སྐུ་གཤེན་ལ་གསས་ཁང་བཞེངས་པའི་གནས་ཚུལ་

1. སྤ་བསྟན་རྒྱལ་བཟང་པོ། བསྟན་པའི་རྣམ་བཤད་དར་རྒྱས་གསལ་བའི་སྒྲོན་མེ། ཀྲུང་གོ་བོད་ཀྱི་ཤེས་རིག་དཔེ་སྐྲུན་ཁང་

ནས་ ༡༩༩༡ ལོར་དཔར་དུ་བསྐྲུན། ཤོག་ ༡༦༠ ལས། གནམ་རི་སྲོང་བཙན་ཡན་ཆད་རྒྱལ་རབས་སུམ་ཅུ་རྩ་གསུམ་

ལ། ཆབ་སྲིད་འཛིན་པའི་རྒྱལ་པོ་རེ། འདྲེན་པའི་སྐུ་གཤེན་རེ། སྐད་བསྒྱུར་གྱི་ལོ་པན་རེ། བྱས་ཐབས་ཀྱི་གསས་ཁང་

རེ་རེ་བཞག་ཅེས། ཞེས་རྣམ་འབྱེད་འཕྲུལ་ལྡེ་ལུང་འདྲེན་བྱས་ཡོད། 

2. ཁྱུང་པོ་བློ་གྲོས་རྒྱལ་མཚན། གླེང་གཞི་བསྟན་པའི་བྱུང་ཁུངས་བཞུགས་སོ། གཡུང་དྲུང་བོན་གྱི་དཔེ་མཛོད་

ཁང་། ༢༠༢༠ ཤོག ༩༦ ། 

ད་ཕན་མ་མཇལ་བས། སྐུ་གཤེན་ལ་གསས་ཁང་བཞེངས་སྲོལ་དེ་གཉའ་ཁྲིའི་གཡས་

གཡོན་དུ་དར་མིན་དཔྱད་གཞིར་འབུལ། ངེད་ཀྱི་ད་ལན་ཁྲི་བདུན་སྐབས་ཀྱི་གསས་ཁང་

སྐོར་གྱི་དཔྱད་ཡིག་གལ་ཆེན་<<བསྒྲགས་པ་གླིང་གྲགས་>>དང་<<འདུར་རྒྱུད་ཕྱར་བ་

ཐང་ཆེན་>>གཉིས་ཡིན་ཞིང་། <<བསྒྲགས་གླིང་>>[3]དུ་གསས་ཁང་དང་<<འདུར་རྒྱུད་

>>[4]ལས་གསས་མཁར་ཞེས་བཀོལ་རུང་རྩོམ་ཡིག་འདིར་བསྒྲགས་བྱང་ལྟར་དུ་བྲིས་

ཡོད། དོན་དུ་གསས་ཁང་དང་གསས་མཁར་དོན་གཅིག་པས་ཁྱད་པར་མེད་ཀྱང་གསས་

ཁང་ལབ་དུས་ཁང་པ་ཞིག་ཡིན་པ་ཐུན་མོང་གིས་གོ་བ་ལེན་སྟབས་བདེ་བར་འདུག་པས་

དེ་ལྟར་དུ་བྱས། “གསས”ཞེས་པ་ནི་ཞང་སྐད་ཡིན་པར་གྲགས་ལ་ཐ་སྙད་གཅིག་ལ་

འཇུག་གཞི་མང་ཞིང་ཤོང་ཚད་ཆེ་བའི་ཐ་སྙད་དམིགས་བསལ་བ་ཞིག་ཡིན། དཔེར་ན་

ལྷ་ལ་འཇུག་པ“དབལ་གསས་རྔམ་པ་དང་། རྒོད་གསས་ཁམས་པ། གར་གསས་བཙན་

པོ”སོགས་ལྟ་བུ་དང་། སྟོན་ཉིད་ལ་འཇུག་པ་“བོན་ཉིད་ཁྲོ་གཏུམ་འབར་བའི་གསས་

མཁར་ན་”ཞེས་པ་སོགས་མང་དུ་ཡོད། དཔེ་ཆ་ལ་འཇུག་པ་ནི“གསས་མཁར་བརྒྱད་

ཁྲི་བཞི་སྟོང་དང་། གསས་མཁར་སུམ་བརྒྱ་དྲུག་ཅུ། གསས་མཁར་གསང་བ་སྒོ་དགུ་

”སོགས་ཀྱིསདུ་མ་ཡོད། བླ་མ་ལ་འཇུག་པ་ནི་དཔོན་གསས་བླ་མ་ཞེས་བླ་མ་གལ་ཆེན་

ཐུན་མོན་ལ་འཇུག་པ་ཡིན། ལྷ་ཁང་དང་། མཆོད་ཁང་། གཙུག་ལག་ཁང་གི་རིགས་ལ་

འཇུག་པ་གསས་ཁང་ཞེས་པས་གོང་གསལ་ཐུན་མོན་ལ་འཇུག་པར་བཤད་ཡོད། ལབ་

ཙེ་ལ་འཇུག་སྟེ་ལབ་ཙེ་བསྟོད་པར་གསས་མཁར་བསྟོད་ཅེས་ཟེར་ལ་ལབ་ཙེའི་སྲོག་

ཤིང་ལ་གསས་མཁར་གྱི་སྲོག་ཤིང་ཞེས་བྲིས་ཡོད་པ་ཡིན། འོན་ན་གསས་ཞེས་པའི་ཐ་

སྙད་འདི་འཇུག་གཞི་མང་བ་སྐབས་ཐོབ་ཀྱི་ཚིགས་གྲོགས་དང་འཕྲད་ཚེ་དོན་སྣ་ཚོགས་

3. དྭགས་པོ་དྲན་པ་ནམ་མཁའ། གཡུང་དྲུང་བོན་གྱི་སྒྲ་བསྒྲགས་པ་རིན་པོ་ཆེའི་གླིང་གྲགས་བཞུགས་སོ། །བོད་ལྗོངས་བོད་

ཡིག་དཔེ་རྙིང་དཔེ་སྐྲུན། ༢༠༡༠ ཤོག ༡༥༧ 

4. འདུར་རྒྱུད་ཕྱར་བ་ཐང་ཆེན། བཀའ་བརྟེན་རྩོམ་པ་པོ་མི་གསལ། གཡུང་དྲུང་བོན་གྱི་བཀའ་བརྟེན་དཔེ་རྙིང་ཕྱོགས་བསྒྲིགས་

ཁང་གིས་ཀན་སུའི་མི་རིགས་དཔེ་སྐྲུན་ཁང་། ༢༠༡༥ ཤོག ༩༦ 

སྟོན་པ་དེ་ལྟར་ལགས་ནའང་། རང་ངོས་ནས་གོ་དོན་ངེས་ཅན་ཞིག་མེད་དམ་ཞེ་ན་དེ་ནི་

ཡོད་སྟེ་“གསས་ནི་མི་མཐུན་ཕྱོགས་འཇོམས་པའི་སྒྲའོ་”ཞེས་[5]བཞེད་པ་ལྟར་གསས་

ནི་སྐྱོབས་པ་དང་ཕན་པ་གཞན་གྱིས་བསྐྱད་དུ་མི་ཚུགས་པའི་གཞོམ་ཞིག་བྲལ་བ་ཞིག་

ལ་གོ་བར་སྣང་། གསས་ཞེས་པའི་ཐ་སྙད་འདི་ཞུ་ཉི་མ་གྲགས་པས་ཞང་སྐད་ཡིན་པར་

འགྲེལ་[6]རུང་ཞང་བོད་ཐུན་མོང་གི་སྐད་ཐོག་ཏུ་ཡོད་པའི་བརྡ་རྙིང་གལ་ཆེན་ཞིག་ཡིན་

པར་སྙམ་པའི་དཔྱད་གཞི་དུ་མ་མཐོང་བས་སླད་ཕྱིན་བརྟག་པར་ཞུ། གསས་ཞེས་པའི་

ཐ་སྙད་འདི་ཆེས་རྙིང་པ་ཞིག་ཡིན་པ་ནི་གཏམ་ཤུལ་དགའ་ཐང་འབུམ་པ་ཆེའི་ཡིག་རྙིང་དུ་

[7]གསལ་ལ་བོན་གྱི་གལ་ཆེའི་ཡིག་རྙིང་ཁྲོད་དུ་གཙོ་རྒྱུག་ཐ་སྙད་ཅིག་ཡིན། འོན་ཀྱང་ཐ་

སྙད་འདི་ཆོས་ལུགས་དང་འབྲེལ་བའི་ཐ་སྙད་ཅིག་ཡིན་མིན་ཇི་ལྟར་ཡང་ཆོས་ཕྱོགས་ཀྱི་

རྩོམ་པ་པོ་རྣམས་ཀྱིས་བཀོལ་བ་ནི་ཆེས་ཉུང་ཉུང་ཡིན་ཚོད། ཁོ་བོས་ཐ་སྙད་རྙིང་པ་དེའི་

རིན་ཐང་ནི་ཚད་མཐོ་བ་ཞིག་ཡིན་པར་མཐོང་། གཤམ་དུ་རྩོམ་ཡིག་འདིའི་གླེང་བྱ་བོད་

རྒྱལ་གནམ་གྱི་ཁྲི་བདུན་སྐབས་སུ་བཞེངས་པའི་གསས་ཁང་བདུན་གྱི་ངོ་སྤྲོད་རིམ་པས་

བྱེད་ཀྱི་ཡིན། ངེད་ཀྱིས་གོང་གསལ་དཔྱད་གཞིའི་ཡིག་རྙིང་གཉིས་ལ་གཤམ་དུ་བསྒྲགས་

གླིང་དང་འདུར་རྒྱུད་ཅེས་བཀོལ་གྱི་ཡིན་པས་དེ་ལུགས་སུ་མཁྱེན་ཞུ། 

གསས་ཁང་གཡུང་དྲུང་ལྷ་རྩེ། 

གསས་ཁང་གཡུང་དྲུང་ལྷ་རྩེ་ནི་མི་རྗེ་གཉའ་ཁྲི་བཙན་པོས་བཞེངས་པའི་ལྷ་ཁང་

ཞིག་ཡིན་སྐོར་<<བསྒྲགས་གླིང་>>དང་<<འདུར་རྒྱུད་>>གཉིས་གཅིག་མཐུན་དུ་

5. མཉམ་མེད་ཤེས་རབ་རྒྱལ་མཚན། ས་ལམ་འཕྲུལ་གྱི་སྒྲོན་མེའི་རང་འགྲེལ། གཡུང་དྲུང་བོན་བཤད་སྒྲུབ་འདུས་

སྡེ། ༢༠༠༦ ཤོག ༦༠ 

6. ཞུ་ཉི་མ་གྲགས་པ། སྒྲ་ཡི་སྡེབ་སྦྱོར་སྣང་གསལ་སྒྲོན་མེ་བཞུགས་སོ། བོད་ལྗོངས་བོད་ཡིག་དཔེ་རྙིང་དཔེ་སྐྲུན་

ཁང་། ༢༠༡༠ ཤོག ༣༨༢ 

7. གནག་རབས། རྩོམ་པོ་མི་གསལ། བོད་ལྗོངས་དཔེ་རྙིང་དཔེ་སྐྲུན་ཁང་། ༢༠༠༧ ཤོག ༡༠ 

[8]བྱུང་། ལྷ་ཁང་འདི་ཉིད་ལྷ་ས་གྲོང་ཁྱེར་གྱི་ཤར་རྒྱུད་ཉིང་ཁྲི་རྫོང་སྟག་རྩེ་གྲོང་ལྷ་རི་གྱང་

ཐོའ་ིརི་ལྡེབས་སུ་གནས་ཡོད། ས་གནས་དེར་ཡིན་དོན་ནི་རྩེ་མོ་བྱུང་རྒྱལ་ཞེས་གཉའ་

ཁྲི་གནམ་ནས་དོག་ལ་ཕེབས་[9]སའི་ས་གནས་དེ་ཡིན་སྐོར་བསྒྲགས་གླིང་དུ་[10]གསལ་

བ་དང་། ཡོངས་གྲགས་སུ་གཉའ་ཁྲི་གནམ་ནས་དོག་ལ་ཕེབས་གནས་ནི་ལྷ་རི་གྱང་ཐོ་

ཡིན་པ་ངོས་འཛིན་པས་རྩེ་མོ་བྱུང་རྒྱལ་དང་། ལྷ་རི་གྱང་ཐོ་གཉིས་ས་གནས་གཅིག་

ཡིན་མིན་གྱི་དོགས་སློང་བྱུང་ལ། དེར་གསལ་ཁ་ལྡན་པ་ཞིག་<<བསྒྲགས་གླིང་>>དུ་

གསལ་པོར་བཤད་[11]པ་ནི། “སྲས་མུ་ཁྲི་བཙན་པོ་འཁྲུངས། དེས་ཡབ་བཞིན་དམུ་ཐག་

དམུ་སྐས་ལ་བབ་ནས་ལྷ་རི་གྱང་ཐོའ་ིརྩེ་ལ་བྱོན”ཞེས་གསལ་བས་གཉའ་ཁྲི་གནམ་ནས་

དོག་ལ་ཕེབས་གནས་ཀྱི་རྩེ་མོ་བྱུང་རྒྱལ་དང་ལྷ་རི་གྱང་ཐོ་གཉིས་ས་གནས་གཅིག་ཡིན་

པ་དེ་བས་གསལ་སྟོན་བྱས་འདུག་གོ། རྒྱུ་མཚན་དེའི་ཕྱིར་ན་གཉའ་ཁྲི་བཙན་པོས་གསས་

ཁང་བཞེངས་གནས་ནི་རྐོང་ཡུལ་ལྷ་རི་གྱང་ཐོ་ལ་ངོས་འཛིན་པ་ཡིན། གཡུང་དྲུང་ལྷ་རྩེ་

ཞེས་པའི་གོ་དོན་ནི་གཡུང་དྲུང་ནི་འགྱུར་བ་མེད་པའི་མཚོན་བྱེད་ཅིག་ཡིན་ལ་ལྷ་ལྟ་བུའི་

གཤེན་པོ་རྣམས་ཀྱི་བཞུགས་གནས་ཡིན་པས་ལྷ་དང་། གསས་ཁང་གི་རྩེ་མོ་དགུང་ལ་

སྙེགས་ཤིང་དཔངས་མཐོ་བས་རྩེ་ཞེས་དབྱིབས་ཀྱི་ཆ་ནས་བཏགས་པ་ཡིན་ཚོད། མདོར་

ན་ལྷ་རྩེ་ཞེས་པ་ནི་ཞང་ཞུང་གི་གསས་མཁར་ཤམ་པོ་ལྷ་རྩེའི་མཚན་ཟུར་ལས་དྲངས་པའི་

ཚོད་དུ་འདུག།  གཅིག་བྱས་ན་ལྷ་རི་གྱང་ཐོའམ་རྩེ་མོ་བྱུང་རྒྱལ་དུ་བཞེངས་པས་ལྷ་རྩེ་ཞེས་

8. བསྒྲགས་གླིང་། གོང་མཚུངས། ཤོག ༡༥༢ འདུར་རྒྱུད། གོང་མཚུངས། ཤོག ༩༥ 

9. རྒྱལ་པོ་གནམ་ནས་དོག་ལ་ཕེབས་ཞེས་པ་ནི་དོན་དངོས་གཏམ་རྒྱུད་ཅིག་ཡིན་རུང་། སྐབས་དེའི་ཆོས་ལུགས་དད་

མོས་དང་རིགས་རུས་ཆོ་འབྲང་དང་འབྲེལ་བ་ཡོད་སྟེ། གནམ་རིམ་པ་བཅུ་གསུམ་ནི་ལྷ་ཡུལ་ཞིག་ཡིན་པར་འདོད་

ལ། བོད་བཙན་པོ་རྣམས་ལྷ་གནས་གནམ་བསྐོས་ཡིན་པའི་དད་མོས་རིགས་རུས་ཀྱི་ཆེ་བ་འདོན་ཕྱིར་གནམ་ནས་

བབ་པར་བཤད་ཡོད། 

10. བསྒྲགས་གླིང་། གོང་མཚུངས། ཤོག ༡༥༢ 

11. བསྒྲགས་གླིང་། གོང་མཚུངས། ཤོག ༡༥༢ 

ཟེར་བ་ཡང་ཡིན་སྲིད་མུ་མཐུད་དཔྱད་པར་ཞུ། <<བསྒྲགས་གླིང་>>དུ་“ཕྱག་རྗེས་རྩེ་མོ་

བྱུང་རྒྱལ་ལ། གཡུང་དྲུང་ལྷ་རྩེའི་གསས་ཁང་བཞེངས་”ཞེས་གསལ་[12]བའི་ཕྱག་རྗེས་ནི་

ཕྱྭ་རྗེ་ཞེས་པའི་ཡིག་ནོར་ཡིན་པར་མངོན། དོན་དུ་ཕྱྭ་རྗེ་ཞེས་པ་ནི་བོད་བཙན་པོ་རྣམས་

ཀྱི་མིང་ཡིན་ལ་ཕྱྭ་ཡི་རུས་རྒྱུད་ལ་གོ་བ་ཡིན། གཉའ་ཁྲི་བཙན་པོས་བཞེངས་པའི་གསས་

ཁང་གཡུང་དྲུང་ལྷ་རྩེ་ནི་སྐུ་གཤེན་རྣམས་ཀྱི་བཞུགས་གནས་དང་། སྐུ་གཤེན་ཚོས་རྒྱལ་

པོའ་ིརིམ་གྲོ་སྒྲུབ་གནས་དང་རྒྱུན་ལྡན་རྒྱལ་པོ་སྐུ་སྒེར་གྱི་ཆོས་ལུགས་བྱེད་སྒོ་གཉེར་ས་

ལྟ་བུ་ཡིན། གཉའ་ཁྲིའི་སྐུ་གཤེན་ལ་ཞང་ཞུང་གི་མཁས་པ་ནམ་མཁའ་སྣང་བ་མདོག་ཅན་

དང་། ཡ་ངལ་དང་། མཚེ། གཅོ་གསུམ་གྱི་བོན་པོས་སྐུ་གཤེན་ཡང་བྱེད་བཞིན་ཡོད། ཡ་

ངལ་དང་། མཚེ། གཅོ་གསུམ་ནི་རུས་ཡིན་ཞིང་དོན་དུ་བོན་པོ་དེ་གསུམ་གྱི་མཚན་དངོས་

གང་ཡིན་ཁ་གསལ་མ་བྱུང་། གསས་ཁང་གཡུང་དྲུང་ལྷ་རྩེ་ནི་བོན་དང་འབྲེལ་བའི་བཙན་

པོའ་ིམངའ་རིས་ཀྱི་ལྷ་ཁང་ཐོག་མ་ཡིན་ལ། ལོ་རྒྱུས་ཐོག་ཞང་བོད་གཉིས་ལས་བོད་རང་

གི་བཞེངས་པའི་ལྷ་ཁང་ངམ་གཙུག་ལག་ཁང་ཐོག་མ་དེ་གྱུར་ཡོད་པ་རེད། ལྷ་ཁང་དེའི་

བཟོ་དབྱིབས་དང་ཚད་སོགས་ད་ཕན་ལོ་རྒྱུས་ཁག་ནས་ཞིབ་ཆ་མ་མཇལ་ལ་ལྷ་ཁང་

དེར་ཡུལ་ངོས་སུ་ཞིབ་འཇུག་བྱེད་མཁན་ནི་བྱུང་མྱོང་མེད་པ་ཡིན་ཚོད། དོན་དངོས་ལྷ་

ཁང་དེ་ཉིད་ཤིན་ཏུ་གལ་ཆེན་ཞིག་ཡིན་པ་དཔོན་གསས་ནམ་མཁའ་སྣང་བ་མདོག་ཅན་

གྱི་བཞུགས་གནས་དང་། བཙན་པོས་བཞེངས་པའི་བོན་ལུགས་ཀྱི་ལྷ་ཁང་ཐོག་མ་དེ་གྱུར་

ཡོད་པས་རེད། ལྷ་ཁང་དེའི་མཚན་བཏགས་སྟངས་པ་དཔྱད་ན་ཞང་ཞུང་དང་འབྲེལ་བར་

ངེས་ཏེ་འོལ་གླིང་གི་ཤམ་པོ་ལྷ་རྩེ་དང་། ཕོ་བྲང་ལྷ་རྩེ་དགུ་སྐོར། ཞེས་པ་གནའ་དུས་ཞང་

ཞུང་གི་ལྷ་ཁང་ཁག་གི་མིང་ཡིན་ལ་དེའི་མིང་ཟུར་ལས་དྲངས་པར་མངོན། །

12. བསྒྲགས་གླིང་། གོང་མཚུངས། ཤོག ༡༥༢ 

གསས་ཁང་ཁོ་མ་ནེའུ་ཆུང་། 

གསས་ཁང་ཁོ་མ་ནེའུ་ཆུང་ནི་རྒྱལ་པོ་མུ་ཁྲི་བཙན་པོས་བཞེངས་པའི་ལྷ་ཁང་དེ་

ཡིན་ལ། ལྷ་ཁང་དེ་ཉིད་ལྷ་རི་གྱང་ཐོ་ཞེས་པའི་ས་གནས་སུ་བཞེངས་སྐོར་<<འདུར་

རྒྱུད་>>དང་<<བསྒྲགས་གླིང་>>གཉིས་ཀར་གཅིག་མཐུན་[13]བྱུང་། དེས་གཉའ་ཁྲི་ཡབ་

སྲས་ཀྱི་གསས་ཁང་བཞེངས་ཡུལ་ས་གནས་གཅིག་ཡིན་པར་ངོས་འཛིན་དགོས་པར་

མཐོང་། མ་གཞི་ལྷ་རི་ཞེས་པའི་ས་གནས་བོད་ཡུལ་དུ་ཧ་ཅང་མང་རུང་ལྷ་རི་གྱང་ཐོ་ཞེས་

པ་ནི་རྐོང་ཡུལ་དུ་ཡོད་པའི་ལྷ་རི་གྱང་ཐོ་ཞེས་པ་དེ་ཕལ་ཆེར་རང་དུ་ངེས་པ་ཡིན། ཡར་

ཀླུང་དུ་ལྷ་རི་ཞེས་པའི་ས་གནས་ཤིག་ཡོད་ཀྱང་དེར་ལྷ་རི་གྱང་ཐོ་ཞེས་པ་ཡོད་སྐོར་མི་

གསལ། རྐོང་ཡུལ་ལྷ་རི་གྱང་ཐོ་ནི་རྒྱལ་པོ་མུ་ཁྲི་བཙན་པོ་དང་འབྲེལ་ཡོད་བཤད་རྒྱུན་

ཡོད་ལ་དེར་སྣང་བ་མདོག་ཅན་གྱི་སྒྲུབ་གནས་ཡིན་པར་བཤད། མ་ཟད་རྐོང་ཡུལ་ལྷ་རི་

གྱང་ཐོ་ནི་གཉའ་ཁྲི་གནམ་ནས་ས་རུ་བབ་པའི་གཏམ་རྒྱུད་དང་འབྲེལ་བ་ཡོད། གཉའ་ཁྲིའི་

ཞབས་རྗེས་ཡིན་པར་གྲགས་པའི་རྗེས་ཤུལ་ཡང་མཐོང་དུ་ཡོད། མདོར་ན་མུ་ཁྲི་བཙན་

པོས་བཞེངས་པའི་གསས་ཁང་ཁོ་མ་ནེའུ་ཆུང་གི་གནས་ཡུལ་རྐོང་ཡུལ་ལྷ་རི་གྱང་ཐོ་

ཡིན་པར་ངོས་འཛིན་པ་ཡིན། ལྷ་ཁང་དེ་ཉིད་ཀྱི་མཚན་ཡང་ཞང་ཞུང་གི་ལྷ་ཁང་ལས་

དྲངས་པར་འདུག་སྟེ། འོལ་གླིང་དུ་ཡོད་པའི་མོ་གླིང་ཁོ་མ་ནེའུ་ཆུང་ཞེས་པ་དང་གཅིག་

པས་སོ། །གསས་ཁང་དེར་བཞུགས་པའི་སྐུ་གཤེན་གཙོ་བོ་ནམ་མཁའ་སྣང་མདོག་ཅན་

དང་། ཡང་ངལ་དང་། མཚེ་མི། གཅོ་བུ་ཕྱག་དཀར་བཅས་མང་དུ་ཡོད། རྒྱལ་པོ་མུ་ཁྲི་

བཙན་པོ་སྐུ་ལ་སྙུང་གཞི་དྲག་པོར་བཞེས་དུས་སྐུ་གཤེན་ཡ་ངལ་དང་མཚེ་མི་གཉིས་

ཀྱིས་རིམ་གྲོ་སྣ་ཚོགས་བྱས་ཏེ་དྲག་སྐྱེད་བྱུང་བས། རྒྱལ་པོས་སྐུ་གཤེན་ལ་གོ་གནས་

ཚད་མཐོ་ཕུལ་བ་དང་སྐུ་གཤེན་གྱི་མཚན་སྙན་བོད་པའི་སྤྱི་ཚོགས་ཁྱོན་ཡོངས་ལ་ཁྱབ་

པ་བཅས་སྐད་གྲགས་ཆེན་པོ་བྱུང་མྱོང་། 

13. བསྒྲགས་གླིང་། གོང་མཚུངས། ཤོག ༡༥༢ འདུར་རྒྱུད། གོང་མཚུངས། ཤོག ༩༦

གསས་ཁང་ཁོ་མ་ཡང་རྩེ། 

གསས་ཁང་ཁོ་མ་ཡང་རྩེ་ནི་རྒྱལ་པོ་དིང་ཁྲི་བཙན་པོས་བཞེངས་པའི་ལྷ་ཁང་ཞིག་

ཡིན་ལ། ལྷ་ཁང་འདིའི་བཞེངས་ཡུལ་ས་གནས་ལ་<<འདུར་རྒྱུད་>>ནས་“ཕོ་བྲང་ལྷ་

རྩེའི་གོང་དུ་བཞེངས་”ཞེས་[14]གསལ་བས། ཕོ་བྲང་ལྷ་རྩེ་ནི་གཉའ་ཁྲིའི་བཞེངས་པའི་

གསས་ཁང་གཡུང་དྲུང་ལྷ་རྩེ་ལ་གོ་བ་དང་། གསས་ཁང་དེའི་གོང་དུ་བཞེངས་པས་དེ་

སྐད་ཟེར་བ་ཞིག་མིན་ནམ་སྙམ་པ<<བསྒྲགས་གླིང་>>ལས་གསས་ཁང་དེའི་གནས་ཡུལ་

“ཆག་མེད་རྩེ་”ཞེས་བཤད་[15]རུང་དེ་ནི་གོང་གི་“ཕོ་བྲང་ལྷ་རྩེ་”ཞེས་པ་དང་གཅིག་པར་

མངོན། ལྷ་ཁང་དེའི་མཚན་ལ<<འདུར་རྒྱུད་>>ལས“གསས་མཁར་རྫུ་འཕྲུལ་རང་གྲུབ་

”ཅེས་[16]བཀོལ་རུང་ཁོ་མ་ཡང་རྩེའི་མིང་གཞན་ཞིག་གམ་ཡང་ན་དེའི་ཡོན་ཏན་གྱི་ཆ་

ནས་བཏགས་པ་ཞིག་ཀྱང་ཡིན་སྲིད་པ་རེད། གསས་ཁང་དེར་བཞུགས་པའི་སྐུ་གཤེན་

ནི་<<བསྒྲགས་གླིང་>>ལས་[17]“གཙོ་བོ་སྨིན་དཀར་”ཞེས་ཟེར་བ་དང་། <<འདུར་རྒྱུད་

>>[18]ནས་“གཅོ་བུ་གློ་ཀར་”ཟེར་རུང་དོན་དུ་གཅིག་ཏུ་ངེས་པ་ཡིན། གསས་ཁང་དེའི་

མིང་བཏགས་ཕྱོགས་ཀྱང་གོང་གི་ཁོ་མ་ནེའུ་ཆུང་དང་གཡུང་དྲུང་ལྷ་རྩེ་ཞེས་པ་བཅས་ཀྱི་

མིང་ཟུར་ལས་དྲངས་པ་ཡིན་པ་ཟུར་བལྟས་ལེབ་མཐོང་གི་དཔེ་ལྟར་གྱུར། གནས་ཚུལ་

དེ་ཚོ་ལ་ཞིབ་ཏུ་དཔྱད་ཚེ་བོད་ཀྱི་རིག་གནས་འབྱུང་ཁུངས་ཞང་ཞུང་དུ་བཤད་པའི་སྒྲུབ་

བྱེད་འདི་ཚོ་རེད་སྙམ། གསས་ཁང་དེའི་མཚན་ཟུར་གྱི་ཁོ་མ་དང་རྩེ་ཞེས་པའི་གོ་དོན་

གསལ་པོ་ཞིག་ཡིད་ལ་མ་འཁོར་རུང་ལྷ་རྩེ་ཞེས་པ་ནི་གྱེན་དུ་འགྲེང་བའི་མཁར་རིང་པོ་

ཞིག་ལ་གོ་བར་སྣང་། དཔེར་ན་ཤམ་པོ་ལྷ་རྩེ་དང་། གྲི་གུམ་གྱི་རྒྱལ་མཁར་ཤམ་པོ་རྩེ་

14. འདུར་རྒྱུད་ཕྱར་བ་ཐང་ཆེན། གོང་མཚུངས། ཤོག ༩༦ 

15. བསྒྲགས་གླིང་། གོང་མཚུངས། ཤོག ༡༥༤ 

16. འདུར་རྒྱུད་ཕྱར་བ་ཐང་ཆེན། གོང་མཚུངས། ཤོག ༩༦ 

17. བསྒྲགས་གླིང་། གོང་མཚུངས། ཤོག ༡༥༤

18. འདུར་རྒྱུད་ཕྱར་བ་ཐང་ཆེན། གོང་མཚུངས། ཤོག ༩༦ 

དགུ་ཞེས་པ་བཅས་ནི་མཁར་དབྱིབས་ལས་བཏགས་པ་ཐེ་མི་ཚོམ། དེ་དག་གི་དཔེར་

མཚོན་ནི་རྐོང་པོ་རྒྱ་མདའ་དང་། ཡར་ཀླུང་། ལྷོ་བྲག།  རྒྱལ་མོ་ཚ་བ་རོང་བཅས་ཀྱི་མཁར་

དང་འདྲ་བར་རྩེ་མོ་དགུང་ལ་སྙེགས་པ་ཞིག་ཡིན་པར་གོ་བ་རགས་ཙམ་ལེན་ཐུབ། འདི་

དག་ལ་ཞིབ་ཆའི་རྒྱུས་ལོན་བྱ་ཐུབ་ན་བོད་ཀྱི་ཕྱི་མོའ་ིརིག་གནས་ཞིབ་འཇུག་དགེ་མཚན་

ཆེན་པོ་ཡོད་པ་གདོན་མི་ཟ། 

གསས་ཁང་དགུ་ར་དགུ་ཁྱུད། 

གསས་ཁང་དགུ་ར་དགུ་ཁྱུད་ནི་རྒྱལ་པོ་སོ་ཁྲི་བཙན་པོས་གྲམ་པ་ཚལ་ཞེས་པའི་

ས་གནས་སུ་བཞེངས་པ་དང་། གྲམ་པ་ཚལ་ནི་འདུ་གནས་སོ་བདུན་གྱི་ནང་ཚན་གཙང་

གི་འདུས་གནས་བརྒྱད་ཀྱི་ནང་ཚན་ནས་གྲམ་པ་ཁའུ་ཞེས་པ་དེ་ཡིན་ན་དེ་ཉིད་གཙང་ས་

སྐྱའི་གདན་ས་ཆགས་གནས་དེར་ཡིན་སྐོར་<<བོད་ཡུལ་གནས་ཀྱི་ལམ་ཡིག་>> ལས་

[19]གསལ། གལ་ཏེ་གྲམ་པ་ཁའུ་ཡིན་ཚེ་ད་ལྟའི་གནས་ཡུལ་ས་སྐྱ་རྫོང་དང་ས་སྐྱ་གྲོང་

བརྡལ་སྐྱེད་ལྷས་རི་ཁྲོད་དུ་འབོད་པ་དེར་ཡིན་པར་[20]བཤད། ལྷ་ཁང་དེའི་གནས་ཡུལ་

ཐག་གཅོད་ཅན་ཞིག་མིན་པས་དོགས་ཡོད་ས་གནས་གཞན་ལ་ལྷ་ཁང་གི་མིང་ཟུར་ཚལ་

ཞེས་པ་དེ་ནི་གཙང་གི་འདུས་གནས་བརྒྱད་ཀྱི་ནང་ཚན་ཤང་གི་ཞང་ཞུང་ཚལ་དང་། ཉང་

སྟོད་སྟག་ཚལ་བཅས་ལ་གོ་མིན་ངེས་པར་དུ་དཔྱད་དགོས། ལྷ་ཁང་དེའི་མིང་ལ་ང་ཚོས་

ཐད་ཀར་གོ་བ་བླངས་ཚེ་གྲམ་པ་ཡོད་པའི་ཁོར་ཡུག་ཅིག་ཡིད་ལ་འཁོར་ཡོང་། <<འདུར་

རྒྱུད་>>ལས་[21]ལྷང་ཁང་དེའི་གནས་ཡུལ་བསྟན་སྐབས“གནས་མཆོག་གྲམ་པ་ཚལ་དུ་

19. སྨན་རིའི་ཡོངས་འཛིན་སློབ་དཔོན་བསྟན་འཛིན་རྣམ་དག གསུང་འབུམ་དེབ་ག་པ། བོད་ཡུལ་གནས་ཀྱི་ལམ་ཡིག་གསལ་

བའི་དམིག་བུ། ཁྲི་བརྟན་ནོར་བུ་རྩེའི་དཔེ་མཛོད་ཁང་། ལྡི་ལི་ནས་དཔར་དུ་བསྐྲུན། ༢༠༠༥ ཤོག ༢༥༠ 

20. འདུ་གནས་སོ་བདུན་ཉམས་ཞིབ་པ་བསམ་གཏན་འགྱུར་མེད་ནས་ངོ་སྤྲོད་བྱས་སོང་། 

21. འདུར་རྒྱུད། གོང་མཚུངས། ཤོག ༩༦

བཞེངས”ཞེས་གསལ་བས། ས་གནས་དེ་ཉིད་གནས་རི་ཞིག་ཡིན་པར་གོ་བ་སྟེར་བ་རེད་

སྙམ། དེས་ན་ཉང་སྟོད་སྟག་ཚལ་དང་། གྲམ་པ་ཁ་ཆུ། ཞང་ཞུང་ཚལ་བཅས་གང་ལ་གོ་

མིན་དཔྱད་དགོས། མ་ཟད་རྒྱལ་པོ་སོ་ཁྲིའི་སྐབས་འདུ་གནས་སོ་བདུན་བཞེངས་ཟིན་པས་

དེའི་ཕྱིར་གནས་མཆོག་གྲམ་པ་ཚལ་ཟེར་བ་ཡིན་ཀྱང་ཆོག <<འདུར་རྒྱུད་>>ལས་[22]ལྷ་

ཁང་དེའི་མིང་ལ་“གླིང་ར་དགུ་ཁྱུད་”ཅེས་བྲིས་རུང་དགུ་ར་དགུ་ཁྱུད་ཅེས་པ་དང་གཅིག་

པ་ཡིན། དགུ་ར་དགུ་ཁྱུད་ཅེས་པ་ནི་ལྷ་ཁང་གི་དབྱིབས་ཀྱི་ཆ་ནས་བཏགས་པ་ཞིག་ཡིན་

ནམ་སྙམ་པ་བྱུང་། གནའ་བོའ་ིབོད་ཀྱི་མཁར་རྙིང་ལ་ཟུར་བརྒྱད་དང་དགུ་ཡི་རྣམ་པ་མང་

པོ་འདུག་པས་དགུ་ར་དགུ་ཁྱུད་ཅེས་པ་ནི་དེ་འདྲ་ཞིག་ལ་གོ་སྲིད་ལ། ཡང་ན་ཁང་པའི་

ཐོག་བརྩེགས་དང་ལྕགས་རུ་མུ་ཁྱུད་ལ་གྲངས་དགུ་དགུ་ལྡན་པའི་ཆ་ནས་བཏགས་པ་

ཡང་ཡིན་སྲིད། བོན་ལུགས་སུ་ཆོ་ག་ལ་དགུ་ར་དགུ་ཁྱུད་ཅེས་པ་ཞིག་བཅའ་རྒྱུ་ཡོད་ལ་

དེ་ནི་དཔལ་འབྱོར་དང་རྒྱུ་དངོས་འཕེལ་བྱེད་ཅིག་ཡིན་པར་འདུག གཅིག་བྱས་ན་ལྷ་ཁང་

དེ་ཉིད་ཆོ་ག་དེ་དང་འབྲེལ་བ་ཡོད་པ་ཞིག་ཀྱང་ཡིན་སྲིད། གསས་ཁང་དེར་བཞུགས་པའི་

སྐུ་གཤེན་ནི་ཅོའུ་འོད་དཀར་ཞེས་པ་དེ་ཡིན། རྒྱལ་པོ་རེ་ལ་སྐུ་གཤེན་མ་འདྲ་བ་རེ་ཡོད་

པ་ནི་བཙན་པོའ་ིརྒྱལ་རབས་སྟོད་ཀྱི་དམིགས་བསལ་ཆོས་ཕྱོགས་ཀྱི་ཐོབ་ཐང་ཞིག་ཡིན། 

གསས་ཁང་ཟོ་བོ་ཁྱུང་ལག 

གསས་ཁང་ཟོ་བོ་ཁྱུང་ལག་ནི་སྤུ་རྒྱལ་གདགས་ཁྲི་བཙན་པོས་ཡར་ལུང་སོག་

ཀའི་ས་གནས་སུ་བཞེངས་པའི་ལྷ་ཁང་ཞིག་ཡིན་པ་དང་། ལྷ་ཁང་འདི་ཉིད་ཡར་ལུང་

ཁུལ་གྱི་ས་གནས་གང་ཞིག་ཏུ་ཡོད་མེད་གསལ་ཁ་མ་མཆིས་ལ་འདིའི་སྐོར་བོད་ཡིག་

ཐོག་ཞིབ་འཇུག་བྱས་པ་མ་མཇལ། ཡིན་ནའང་ཞུ་དབང་ལྡན་ལྷུན་གྲུབ་དགོན་གྱི་འཁྲིས་

སུ་གྱང་རོ་དང་མཁར་ཤུལ་ཆེན་པོ་ཞིག་ཡོད་པ་དེ་ཡིན་པའི་འགྲེལ་བརྗོད་གནང་སྲོལ་

22. འདུར་རྒྱུད། གོང་མཚུངས། ཤོག་ ༩༦། 

[23]མཆིས། ཟོ་བོ་ཁྱུང་ལག་གི་ལྷ་ཁང་ནི་ཐོག་མར་ཞང་ཞུང་ཡུལ་དུ་དར་འདུག་ལ་ཕྱྭ་

མཁར་ཟོ་བོ་གཡུ་རྩེ་ཞེས་པའི་མཁར་ཡང་བྱུང་བས་དེ་དག་རྣམ་པ་ཀུན་ནས་འདྲ་མཚུངས་

ཞིག་ཏུ་ངེས། ཟོ་བོ་ཁྱུང་ལག་ཅེས་པའི་མིང་དེ་ཐད་ཀར་གོ་བ་བླངས་ཚེ་ཟོ་བོ་ནི་རྩེ་མོ་རྣོ་

ཞིང་མང་བའི་དོན་དང་ཁྱུང་ལག་ཅེས་པ་ཁྱུང་གུར་ཁྱུང་མགོ་ཏོག་དང་ལྡན་པ་ཞིག་ལ་གོ་

བར་སྣང་། དཔེར་ན་ཤམ་པོ་ལྷ་རྩེ་ཞེས་པ་ནི་རྩེ་མོ་དགུང་ལ་སྙེགས་ཤིང་བར་སྣང་དུ་ཡར་

འགྲེང་བའི་མཁར་རིང་ཞིག་ལ་གོ་བ་དང་། བར་པོ་སོ་བརྒྱད་ནི་རྒྱ་མཁར་གྱི་ཟུར་དང་སོ་

པས་ལྟ་སའི་ཟུར་དབྱིབས་ལ་གོ་བས་དེ་ལྟར་ཟེར། དེས་ན་ཟོ་བོ་ཁྱུང་ལག་ནི་བར་སྣང་དུ་

འགྲེང་བའི་མཁར་རིང་ཞིིག་དང་ཁང་ཀླད་དུ་ཁྱུང་གུར་གྱི་རྒྱ་ཕིབས་ཡོད་པ་ཞིག་ལ་གོ་བར་

སྣང་། བོད་ཀྱི་གནའ་དུས་མཁར་ཕལ་མོ་ཆེ་ནི་དཀྱིལ་ཁྱོན་ཆུང་ལ་མཐོ་ཚད་ཆེ་བ་ཤ་སྟག་

ཏུ་སྣང་། དཔེར་ན་དེང་དུས་ལྷོ་བྲག་དང་། རྐོང་པོ་རྒྱ་མདའ། ཡར་ལུང་གི་མཁར་རྙིང་

བཅས་ཀྱི་བཟོ་དབྱིབས་ལས་ཤེས་ནུས་པ་ཡིན། ཟོ་བོ་ཞེས་པ་ནི་རྩེ་མོ་རྣོ་བ་ལ་གོ་སྟེ་ཟོ་

བོ་དབུ་དགུ་ཞེས་ལྷ་དང་ཕྱག་མཚན་གྱི་ཆ་དུ་མའི་ཕྱོགས་ལ་གོ་བ་ཡོད་ལ། སྐབས་དེའི་

ཟོ་བོ་ནི་རྩེ་མོ་མང་ཞིང་རྣོ་བའི་དོན་ཡིན་པས་ཤེས་ནུས་པ་ཡིན། རྒྱལ་མཁར་དང་གཙུག་

ལག་ཁང་གི་རྒྱ་ཕིབས་ལ་ཁྱུང་གུར་ཁྱུང་མགོས་བརྒྱན་པའི་ལུགས་སྲོལ་ནི་ཞང་ཞུང་གི་

ལུགས་ཡིན་ཞིང་། ཁྱུང་ནི་ཞང་ཞུང་གི་མཚོན་རྟགས་གལ་ཆེན་ཞིག་ཡིན་ལ་ཁྱུང་རུང་

ནི་རྒྱལ་པོ་དང་། བླ་མའི་དབུ་ཞྭ། གསས་ཁང་། གཙུག་ལག་ཁང་གི་རྒྱ་ཕིབས། མཆོད་

རྟེན་གྱི་ཏོག་བཅས་སུ་བརྒྱན་སྲོལ་ཡོད། དེ་ཉིད་མཚོན་དོན་སྣ་ཚོགས་ཀྱི་དཔེ་རུ་ཡང་

བཀོལ་སྲོལ་ཡོད། གསས་ཁང་དེར་བཞུགས་པའི་སྐུ་གཤེན་ནི་ཅོའུ་ཤང་དཀར་ཡིན་ལ་

<<འདུར་རྒྱུད་>>ལས་“གཤོག་བུ་ཤང་དཀར་”[24]ཟེར་རུང་དོན་ལ་གཅིག་ཏུ་ངེས་སོ། །

23. འདུ་གནས་སོ་བདུན་ཉམས་ཞིབ་པ་དགེ་སློང་ནམ་མཁའ་མཐོང་གསལ་ནས་དེ་ལྟར་བཤད་བྱུང་། 

24. འདུར་རྒྱུད་ཕྱར་བ་ཐང་ཆེན། གོང་མཚུངས། ཤོག ༩༦ 

གསས་ཁང་གཡུང་དྲུང་ཁྲི་བརྩེགས། 

གསས་ཁང་གཡུང་དྲུང་ཁྲི་བརྩེགས་ནི་སྤུ་རྒྱལ་བྱ་ཁྲི་བཙན་[25]པོས་ལྷ་ས་གྲོང་ཁྱེར་

གྱི་ཤར་རྒྱུད་བྲག་ཡེར་པ་རུ་བཞེངས་པའི་ལྷ་ཁང་ཞིག་ཡིན། ལྷ་ཁང་དེ་ཉིད་ནི་འདུ་གནས་

སོ་བདུན་གྱི་ནང་ཚན་དབུས་རུ་ན་བཅུ་གསུམ་ཡོད་པའི་ལྷ་ས་ཡེར་པའི་འདུས་གནས་

ཞེས་པ་དེ་ཡིན་མིན་དཔྱད་དགོས། འདུ་གནས་སོ་བདུན་གྱི་ནང་ཚན་ལྷ་ས་ཡེར་པའི་འདུ་

གནས་དང་། སྲིབ་ཁྲི་བཙན་པོས་བཞེངས་པའི་ཡེར་པའི་གཡུ་དྲུང་ཁྲི་བརྩེགས་ཀྱི་ལྷ་ཁང་

གཉིས་ངོ་བོ་སོ་སོ་ཡིན་མིན་དཔྱད་པ་བྱེད་དགོས་པ་ལས། སྔ་དུས་ལྷ་ས་ཡེར་པའི་ལྷ་ཁང་

ཐ་དག་འདུ་གནས་སོ་བདུན་གྱི་ནང་ཚན་དུ་ངོས་འཛིན་བྱེད་མི་རིགས། ལྷ་ཁང་འདི་ཉིད་

དེང་སྐབས་སྲིད་འཛིན་ས་ཁོངས་ལས་ལྷ་ས་གྲོང་ཁྱེར་གྱི་སྟག་རྩེ་གྲོང་རྡལ་འབྲོམ་ཐོད་

གྲང་གི་ཡེར་པ་གྲོང་ཚོའི་ཁོངས་སུ་ཡོད། ལྷ་ས་ཡེར་པ་ནི་བོན་གྱི་ལོ་རྒྱུས་ཐོག་གནས་རི་

གྲགས་ཅན་ཞིག་ཡིན་ལ་བླ་ཆེན་དྲན་པ་སོགས་སྐྱེས་ཆེན་དུ་མ་བཞུགས་པའི་གནས་དང་

གཏེར་གནས་ཡིན། དེང་སྐབས་ས་གནས་འདིར་དམ་ཆོས་འཛིན་མཁན་ལས་བོན་ཆོས་

འཛིན་པའི་དགོན་དང་རི་ཁྲོད་ཡོངས་རྫོགས་མེད་པར་གྱུར་ཟིན་པ་ཡིན། ཆོས་ཕྱོགས་

ཀྱི་ལོ་རྒྱུས་ལྟར་ན་མི་རྗེ་སྲོང་བཙན་སྒམ་པོ་ནས་བཙན་པོ་རིམ་བྱོན་གྱི་སྐབས་གནས་

འདིར་སྒྲུབ་པ་ཉམས་ལེན་གནང་མཁན་གྱི་སྐྱེས་བུ་དམ་པ་ཞིག་ཕེབས་མྱོང་བའི་ལོ་རྒྱུས་

ཀྱང་བཤད་དུ་ཡོད་ལ། རྒྱལ་པོ་ལྷ་སྲས་དར་མ་སྐུ་དགྲོང་མཁན་ལྷ་ལུང་དཔལ་གྱི་རྡོ་རྗེའི་

བཞུགས་གནས་ཀྱང་ས་གནས་འདི་ཉིད་ཡིན། མདོར་ན་ས་གནས་དེ་ཉིད་བོད་ཀྱི་ལོ་རྒྱུས་

ཐོག་གནས་རི་བྱིན་ཅན་དང་ས་ཚིགས་གལ་ཆེན་ཡིན་པ་རེད། གོང་གསལ་ལྷ་ཁང་དེར་

སྐུ་གཤེན་ཅོའུ་མི་ཆེན་བཞུགས་པ་དང་ཅོའུ་མི་ཆེན་གྱིས་རྒྱལ་པོ་རིམ་གྲོ་སྒྲུབ་པ་སོགས་

ཀྱི་ཕྱག་ལས་བསྐྱོན་ཡོད་པ་བཅས་སོ། །

25. སྤུ་ལྡེ་གུང་རྒྱལ་ལ་བྱ་ཁྲི་བཙན་པོ་ཟེར་རུང་འདི་གཉིས་མི་སོ་སོ་ཡིན། འདི་ནི་ཡིག་རྙིང་འདུར་རྒྱུད་དུ་གསལ་བ་ལྟར་

བཀོད་ཡོད། 

གསས་ཁང་ཁོ་མ་རུ་རིང་། 

གསས་ཁང་ཁོ་མ་རུ་རིང་ནི་སྤུ་རྒྱལ་ཁྲི་ལྡེ་ཡག་པས་ཉང་རོ་ཟླ་བའི་ཚལ་དུ་བཞེངས་

པ་དང་། ཉང་སྟོད་སྟག་ཚལ་ནི་དེང་སྐབས་སྲིད་འཛིན་ས་ཁོངས་ལས་བོད་ལྗོངས་གཞིས་

རྩེ་གྲོང་ཁྱེར་རྒྱལ་རྩེ་རྫོང་གི་བྱང་ངོས་མཁར་སྟོད་གྲོང་གི་ས་ཁོངས་སུ་ཡོད་པ་[26]དང་ཉང་

སྟོད་སྨད་གཉིས་ལས་ཉང་སྟོད་ཅེས་པའི་ས་གནས་དེར་ཡིན། ཉང་སྟོད་དུ་བོད་བཙན་པོའ་ི

རྒྱལ་མཁར་བཞེངས་དུས་ནི་ཉང་སྟོད་སྟག་ཚལ་དུ་རྒྱལ་པོ་རང་གི་གསས་ཁང་བཞེངས་

དོན་ནི་རྒྱལ་མཚམས་སྲ་བརྟན་དང་། རྒྱལ་ཁོངས་གཞན་ལ་དབང་བསྒྱུར་གྱི་ཐབས་སྲིད་

དབང་ཐབས་བྱུས་ཤིག་ཡིན་པར་མངོན། གསས་ཁང་འདིའི་མཚན་གྱི་གོ་བ་ཡོངས་རྫོགས་

རྟོགས་པར་ཁག་པོར་གྱུར། འདི་ཚོ་བོད་ཀྱི་བརྡ་རྙིང་དང་ཞང་སྐད་གང་ཡིན་ཤེས་རྟོགས་

མི་ནུས་པར་འདུག ཁོ་མ་ཞེས་པ་ནི་ཞང་ཞུང་གི་བུད་མེད་འདུས་སྡེ་ཁོ་མ་ནེའུ་ཆུང་གི་

མཚན་ཟུར་ལས་དྲངས་པ་ཡིན་ཚོད། རུ་རིང་ཞེས་པ་ནི་ལྷ་ཁང་གི་གྱེན་དུ་འགྲེང་ཚད་

རིང་པོ་ཞིག་ཡིན་ཕྱིར་དེ་ལྟར་བཏགས་པ་མིན་ནམ་སྙམ། གནའ་དུས་ལྷ་ཁང་དང་རྒྱལ་

མཁར་ཕལ་མོ་ཆེ་གྱེན་དུ་རིང་པོ་བཞེངས་སྲོལ་ཡོད་པ་ཡིན་པས་དེ་དག་ལ་བརྟག་ན་གོ་

བ་རགས་ཙམ་ལེན་ཐུབ། གསས་ཁང་དེར་བཞུགས་པའི་སྐུ་གཤེན་ནི་ཅོའུ་ཞལ་དཀར་

ཡིན་ཞིང་ཁོང་གིས་བཙན་པོའ་ིརིམ་གྲོ་སྒྲུབ་པ་དང་། བཙན་པོའ་ིཆོས་ཕྱོགས་བྱེད་སྒོ་

གང་ཞིག་གཉེར་ན་འགན་ཁུར་གྱི་མི་སྣ་ཨང་དང་པོ་དེ་ཡིན། ལྷ་ཁང་དེ་དང་སྐུ་གཤེན་

དེ་གཉིས་ནི་ཁྲི་བདུན་གྱི་ཐ་མ་དེ་ཡིན་ལ། སྐབས་དེར་བོད་ཀྱི་ཆོས་སྲིད་གཉིས་ཀ་ཡར་

རྒྱས་ལ་ཕྱོགས་པའི་དུས་རབས་ཤིག་ཡིན་རུང་། གྲི་གུམ་གྱིས་དམག་འཐབས་དང་དབང་

བསྒྱུར་ལམ་ལྷོང་མ་བྱུང་ནས་རྒྱལ་རབས་ལན་ཅིག་འཐོར་ཞིག་སོང་བ་རེད། གལ་ཏེ་གྲི་

གུམ་བཙན་པོའ་ིཆབ་སྲིད་ལམ་ལྷོང་བྱུང་ཡོད་ཚེ་བོད་ཁམས་གཅིག་གྱུར་དང་བོད་ཀྱི་

26. བོད་ལྗོངས་ཀྱི་ཨེ་འགོག་དྲིལ་སྒྲོག་པ་འདུས་གནས་སོ་བཞུན་ཉམས་ཞིབ་པ་གཙང་ཚ་བསམ་གཏན་འགྱུར་མེད་ཀྱིས་

གནས་ཡུལ་ངོ་སྤྲོད་བྱས་སོང་། 

སྟོབས་ཤུགས་དུས་སྔ་མོ་ནས་ནར་སོང་བའི་ཚོད་དུ་འདུག་པས། གྲི་གུམ་བཀྲོངས་པ་དེ་

བོད་ཀྱི་ལོ་རྒྱུས་ལ་གྱོན་རྒུད་ཅིག་ཡིན་པ་གདོན་མི་ཟ་བའོ། །

གསས་ཁང་དང་འབྲེལ་བའི་ཞོར་འཕྲོས་གནད་དོན་འགའ་ཞིག་གླེང་བ། 

གནམ་གྱི་ཁྲི་བདུན་གྱིས་བཞེངས་པའི་གསས་ཁང་ཁག་གི་ངོ་སྤྲོད་ཉུང་ངུ་ཞིག་གླེང་

ཟིན་རུང་། སྐབས་དེའི་སྐུ་གཤེན་དང་རྒྱལ་པོའ་ིདབར་གྱི་འབྲེལ་ལམ་དང་། སྐུ་གཤེན་དང་

མི་མང་དབར་གྱི་འབྲེལ་ལམ། སྐུ་གཤེན་དང་ཆབ་སྲིད་དབར་གྱི་འབྲེལ་ལམ་སྐོར་བོན་

གྱི་དཔེ་གཞུང་རྙིང་པ་དཔྱད་གཞིར་འཛིན་ཐོག་ནང་དོན་སྙིང་བསྡུས་ཤིག་གླེང་ན་གནམ་

གྱི་ཁྲི་བདུན་སྐབས་ཀྱི་ལུགས་གཉིས་ཀྱི་གནས་བབ་གསལ་བོར་འགྱུར་བ་དང་། དེ་ལ་

བརྟེན་ནས་སྤྱི་ཚོགས་ཀྱི་གནས་བབ་རྒྱུས་ལོན་གསལ་པོ་བྱེད་ཐུབ་པ་དང་། མ་ཟད་སྐུ་

གཤེན་དང་འབྲེལ་བའི་གནད་དོན་ཁ་ཤས་ལོག་འགྲེལ་བྱེད་མཁན་ཡང་བྱུང་ནས་འདུག་

པས་དེར་གྲོས་འདེབས་ཀྱི་ཚུལ་དུ་ཅུང་ཟད་གླེང་བར་འདོད། སྐུ་གཤེན་ནི་རྒྱལ་པོ་རང་ཉིད་

ཀྱིས་བོད་ཀྱི་སྲིད་དབང་འགན་བཞེས་རྗེས། རྒྱལ་པོ་རང་གི་རིམ་གྲོ་སྒྲུབ་པ་དང་། ཡི་

དམ་སྒྲུབ་པ། བོན་ཞུ་བ། སྨན་དཔྱད་བྱེད་པ། བསངས་བྱེད་པ། དབང་གནང་བ། ཁྲུས་

བྱེད་པ་སོགས་ཆོས་ཕྱོགས་བྱེད་སྒོ་གཉེར་མཁན་གྱི་བླ་མ་བསྟེན་སྲོལ་ཡོད་པ་དེར་སྐུ་

གཤེན་ཟེར་ལ། སྐུ་ཞེས་པ་ནི་རྒྱལ་པོར་གོ་ཞིང་གཤེན་ཞེས་པ་ནི་ཤེས་བྱའི་རྣམ་གྲངས་

རྒྱ་ཆེར་ཤེས་མཁན་གྱི་སློབ་དཔོན་ཞིག་ལ་གོ་བ་ཡིན། མདོར་ན་སྐུ་གཤེན་ནི་རྒྱལ་པོ་

རང་གིས་རྒྱལ་སྲིད་བཞེས་རྗེས་ད་གཟོད་རྒྱལ་པོའ་ིཆོས་ཕྱོགས་ཀྱི་བྱེད་སྒོ་གཉེར་མཁན་

ཞིག་འདེམས་སྐོས་བྱས་པ་ལས། གཞན་སུ་ཞིག་རྒྱལ་པོའ་ིསྐུ་གཤེན་བསྐོ་བའི་དབང་

ཚད་མེད་ཅིང་དེར་ཇུས་གཏོགས་བྱེད་ཐུབ་པའི་མི་སྣ་ཡང་སུ་གཅིག་མེད་པ་དང་། དེས་

ན་སྐུ་གཤེན་ནི་རྒྱལ་པོས་ད་གཟོད་གསས་ཁང་དུ་ཆོས་ཕྱོགས་ཀྱི་བྱེད་སྒོ་གཉེར་མཁན་

དུ་བསྐོས་རྗེས་དེར་རྒྱལ་པོས་ཅི་གསུང་དོན་ལེན་ཞུ་ནས་རྒྱལ་པོའ་ིཞབས་ཕྱི་བྱས་ནས་

བཞུགས་པ་ལས། རྒྱལ་པོའ་ིཕོ་བྲང་དུ་རྒྱལ་སྲིད་དང་འབྲེལ་བའི་བྱ་བ་སྣེ་གཅིག་ལ་ཐག་

གཅོད་དང་བཀོད་འདོམས་བྱེད་པའི་ཐོབ་ཐང་སྐར་མ་གཅིག་མེད། འོན་ཀྱང་ཆོས་དང་

འབྲེལ་བའི་བྱེད་སྒོ་ཐ་དག་ནི་སྐུ་གཤེན་གྱིས་འགན་ཁུར་གྱི་ཡོད་པ་དཔེར་ན་མོ་འདེབས་

པ་དང་། ལྷ་སྒྲུབ་པ། གསས་མཁར་བསྟོད་པ་སོགས་སྐུ་གཤེན་གྱིས་འགན་ཁུར་དགོས་

ལ་བྱེད་སྒོ་དེ་ཚོའི་ཐད་རྒྱལ་པོ་ལས་ཀྱང་སྐུ་གཤེན་དབང་ཆེ་བ་ཡིན། མ་གཞི་སྐུ་གཤེན་

ལ་སྤྱི་ཚོགས་ནས་ཐོབ་ཐང་ཆེན་པོ་ཡིན་རུང་དེ་ནི་ཆོས་ལུགས་དད་མོས་དང་འབྲེལ་

བའི་རྩི་མཐོང་ཞིག་ཡིན་པས་ལས། ལུགས་གཉིས་ནས་དབང་ཚད་དང་ཐོབ་ཐང་ཡོད་

པའི་དོན་མིན་པ་ཤེས་དགོས་པའི་གནད་དོན་ཞིག་ཡིན་པ་རེད། མདོར་ན་སྐུ་གཤེན་དང་

རྒྱལ་པོའ་ིའབྲེལ་ལམ་ནི་དད་མོས་དང་ཆོས་ལུགས་ཀྱི་འབྲེལ་ལམ་ལས་སྲིད་དབང་དང་

རྒྱལ་དོན་གྱི་འབྲེལ་ལམ་གཞར་ཡང་མེད། སྐབས་རེ་དམག་འཐབ་དུས་ཡུལ་ལྷ་གསོལ་

བ་དང་དགྲ་སྲི་གནོན་པ་བཅས་ལ་སྐུ་གཤེན་ཕེབས་སྲོལ་ཡོད་རུང་། དེ་ཡང་ཆོ་ལུགས་

བྱེད་སྒོ་ཞིག་ཡིན། སྐུ་གཤེན་དང་མི་མང་གི་འབྲེལ་བ་ཡང་དད་མོས་དང་མཆོད་ཡོན་

སྦྱིན་བདག་གི་འབྲེལ་བ་ལས། ཆབ་སྲིད་བྱེད་སྒོ་དང་ལས་གནས་གང་ཐད་ནས་མི་མང་

ལ་དབང་བསྒྱུར་བྱེད་རྒྱུའི་ཐོབ་ཐང་མེད་ལ་ཀུན་སློང་མེད་པ་རེད། འོན་ཀྱང་བཞུགས་

སའི་གདན་དང་འགྲོ་བའི་གནས་འཚོ་བའི་ཟས་སོགས་ཕྱོགས་མང་པོ་རྒྱལ་པོ་དང་འདྲ་

བའི་ཐོབ་ཐང་ཆེན་པོ་ཡོད་པ་ནི། ཆོས་ལུགས་དད་མོས་ཀྱི་རྩི་མཐོང་དང་རྒྱལ་པོའ་ིབླ་

མ་ཡིན་ཕྱིར་མ་གཏོགས། བོད་བཙན་པོའ་ིསྤྱི་ཚོགས་ནས་ཡོད་ཚད་ཐག་གཅོད་ནུས་

པའི་དོན་མིན་ལ། རྒྱལ་པོ་ལག་ཆ་རུ་བཀོལ་ནས་ཆོས་སྲིད་གཉིས་ལ་ལག་བསྲིང་བའི་

གནས་དོན་གཏན་ནས་མིན། སྐུ་གཤེན་ནི་རྒྱལ་པོས་གར་བཞག་ཡིན་པ་ལས་རྒྱལ་པོའ་ི

གོང་ནས་སྐུ་གཤེན་གྱིས་རྒྱལ་སྲིད་ལ་ཁ་ལོ་བསྒྱུར་བའི་ཐོབ་ཐང་ཡོད་པ་ཡིག་རྙིང་གང་

ནས་གསལ་མེད། སྐུ་གཤེན་ནི་མ་གཞི་ནས་རྒྱལ་པོའ་ིཆོས་ལུགས་བྱེད་སྒོ་གཉེར་མཁན་

རུ་བསྐོས་བཞག་བྱས་པ་ལས། རྒྱལ་སྲིད་ལས་གནས་གང་ལ་ལྟོས་ནས་བསྐོས་པ་མིན་

སྟབས་སྐུ་གཤེན་ལ་བཙན་པོའ་ིསྲིད་དབང་འགན་ཁྲི་སྣེ་གཅིག་མེད་པ་མ་ཟད། གསས་

ཁང་དུ་ཆོ་ག་བཅའ་འདོན་དང་ནང་བསངས་དགོང་འདོན་སོགས་ཉིན་རེའི་རྒྱལ་པོའ་ིཞབས་

བརྟན་སྒྲུབ་པ་ལས། རྒྱལ་ཁབ་དང་རྒྱལ་ཕྲན་ཕན་ཚུན་དམག་འཐབ་ཀྱི་འགན་ཁྲི་མེད་ལ་

དེར་རྒྱུད་མངའ་ཡང་མེད་པ་རེད། སྐུ་གཤེན་ཞེས་པ་ནི་ཡུལ་གྱི་བླ་མ་དང་རིག་གནས་

སྨྲ་བ་གཟེངས་ཐོན་གྱི་མི་སྣ་དག་སྐུ་གཤེན་གྱི་གོ་གནས་ཐོབ་པ་ལས་ཆོ་ག་ཤེས་ཚད་

སྐུ་གཤེན་དུ་འགྱུར་ཆོག་ཆོག་ཅིག་གཏན་ནས་མེད། དེས་ན་སྐུ་གཤེན་ནི་རིག་གནས་

དང་ཆོས་ལུགས་སློབ་སྦྱོང་བྱས་ནས་ཡོང་བ་ལས་ཆབ་སྲིད་དང་དམག་དོན་ལ་དོ་སྣང་

ཙམ་ཡང་བྱེད་མྱོང་མེད་པས། རྒྱུ་མཚན་དེའི་ཕྱིར་ན་སྐུ་གཤེན་གྱིས་སྲིད་དབང་ལ་ཐེ་

ཇུས་བྱེད་པའི་ཆ་རྐྱེན་དང་ལམ་ཁ་ཞིག་གཏན་ནས་མེད་པ་ཤེས་དགོས་པའི་གནད་ཅིག་

ཡིན། བཙན་པོའ་ིརྒྱལ་རབས་སྐུ་གཤེན་གྱི་བྱས་རྗེས་མང་པོ་བཞག་མྱོང་བས་སྐུ་གཤེན་

ལ་བྱ་དགའ་རིམ་པ་མང་པོ་ཐོབ་མྱོང་བ་དང་། སྐུ་གཤེན་ནི་བོད་མིའི་སྤྱི་ཚོགས་ནས་གུས་

རྩི་བྱེད་ས་ཞིག་ཡིན་པ་དེ་ཆོས་ལུགས་དད་མོས་ཁོ་ནའི་ཐོག་ནས་བྱུང་འདུག 

མཇུག་བསྡུའི་གཏམ། 

མི་རིགས་སུ་ཞིག་ཡིན་ན་རང་གི་རིག་གནས་དཔལ་ཡོན་ཤེས་འདོད་ཡོད་ལ་

དེའི་རིན་ཐང་ཆེན་པོ་ཞིག་ཏུ་ཚང་མས་རེ་བ་རྒྱག་ངེས། བཙན་པོའ་ིརྒྱལ་རབས་སྟོད་ཀྱི་

གནས་ཚུལ་རྣམས་བོན་གྱི་ལོ་རྒྱུས་ཁག་གསལ་ཆེ་བ་དང་། དེའི་གནས་བབ་དྲ་རྒྱས་སུ་

བཤད་པ་ནི་དགའ་འོས་པའི་གནས་དོན་ཞིག་ཏུ་གྱུར་ལ། བོད་ཀྱི་དཔལ་ཡོན་འགོ་ཁུངས་

འཚོལ་བའི་རྒྱུ་ཆ་དང་དཔྱད་གཞི་རྩ་ཆེན་དུ་གྱུར་བས་རིན་ཐང་ཧ་ཅང་ཆེ། ད་ལན་བོན་

གྱི་ཡིག་རྙིང་བསྒྲགས་པ་རིན་ཆེན་གླེང་གྲགས་དང་། འདུར་རྒྱུད་ཕྱར་བ་ཐང་ཆེན་གཉིས་

ཀྱི་དགོངས་དོན་གཙོར་བཟུང་གིས་གནམ་གྱི་ཁྲི་བདུན་སྐབས་ཀྱི་གསས་ཁང་བདུན་གྱི་

ངོ་སྤྲོད་ཉུང་ངུ་ཞིག་བྱས་པ་འདིར། དཔྱད་གཞིས་མ་འདང་བ་དངང་། དཔྱད་བརྗོད་ནོར་

བ། དཔྱད་རྩོམ་འབྲི་བའི་ཉམས་མྱོང་ཞན་པ། དྲང་ཕྱོགས་སུ་འགྲོ་མ་ཐུབ་པ་སོགས་ནོར་

འཁྲུལ་རིགས་ཇི་སྙེད་ཅིག་ཡོད་པ་སྨོས་མེད་ཡིན་པས་རྒྱ་ཆེའི་ཀློག་པ་པོ་རྣམས་ལ་

དགོངས་སེལ་ཞུ་རྒྱུ་དང་། སླད་ཕྱིན་གནས་ཚུལ་འདིའི་རིགས་ཞིབ་འཇུག་ཚད་ལྡན་བྱེད་

མཁན་རྣམས་ལ་དཔྱད་གཞིའི་སྒོ་ཙམ་དུ་ཕུལ་བ་ལས། རང་གི་ཐག་གཅོད་རང་བཞིན་

ཅན་ཞིག་གཏན་ནས་གླེང་མེད། གལ་ཏེ་རྩོམ་ཐུང་འདི་དག་དོན་གཉེར་ཅན་ཚོས་དཔྱད་

གཞིའི་སྒོ་ཙམ་དུ་འགྱུར་ཚེ་རྩོམ་པ་པོའ་ིདམིགས་ཡུལ་འགྲུབ་པ་ཡིན། མ་ཟད་སླད་ཕྱིན་

འདིའི་ཐད་ཞིབ་འཇུག་ཚགས་ཚུད་མཛད་མཁན་རྣམས་ཀྱིས་དོ་སྣང་གལ་ཆེན་དེ་ཡུལ་

ངོས་སུ་བསྐྱོད་ནས་ཞིབ་འཇུག་བྱེད་རྒྱུའི་འབོད་བསྐུལ་གྱིས་མཇུག་བསྡུས་སོ།། །།

གློ་བོའ་ིབྲག་ཕུག་དང་རྡོ་བརྐོས་ཀྱི་སྐོར་གླེང་བ། 

ངག་དབང་བདེ་ཆེན། (ཨཱ་ཙཱརྱ།)

[ནང་དོན་གནད་བསྡུས།] གནའ་རྫས་རྟོག་ཞིབ་རིག་པ་ནི་སྤྱིར་འཛམ་གླིང་ཡོངས་ཀྱི་

ལོ་རྒྱུས་དང་། བྱེ་བྲག་ཏུ་བོད་ཀྱི་ལོ་རྒྱུས་ལ་ཕན་ནུས་ཆེན་པོ་བྱུང་བ་བཞིན། བོད་དང་

ས་འབྲེལ་ཧི་མཱ་ལ་ཡའི་རི་བརྒྱུད་དུའང་ཕྱི་རྒྱལ་བའི་མཁས་དབང་མང་པོས་གནའ་རྫས་

མང་པོ་སྔོག་འདོན་བྱེད་སྐབས་གློ་བོའ་ིཡུལ་དུ་གནའ་ཤུལ་སྔོག་འདོན་བྱས་པ་དང་གསར་

རྙེད་གང་མང་བྱུང་ཡོད་ཅིང་། དེ་དག་ལ་བརྟེན་ནས་བསྐལ་པ་ཡ་ཐོག་གི་ལོ་རྒྱུས་རྟོགས་

པར་འགྱུར་ངེས་པས་འདིར་གནའ་ཤུལ་དང་བྲག་ཕུག་རྙིང་པ་དག་གི་སྐོར་ལ་དཔྱད་ཞིབ་

བྱ་ཕྱིར། ཕྱི་ལོ་ ༡༩༥༣ ཙམ་ནས་ད་བར་གློ་བོའ་ིགནའ་རྫས་སྔོག་འདོན་སྐོར་བྲིས་པའི་

དཔྱད་རྩོམ་ཚད་ལྡན་དག་གཙོ་བོར་བཟུང་ནས་བྲག་ཕུག་དང་དེའི་ནང་གི་ལྡེབས་རིས། རྡོ་

བརྐོས། བྲིས་མའི་ཡིག་ཆ། རྫ་མ་སོགས་དང་། དུར་སྦས་བཅས་ངོ་སྤྲོད་ཞུས་ཡོད། 

[བརྡ་ཆད་གཙོ་བོ།] གློ་བོ། གནའ་རྫས་རྟོག་ཞིབ། དུར་སའི་བྲག་ཕུག རྡོ་བརྐོས་རི་

མོ། བཀའ་འབུམ། 

གླེང་སློང་བའི་གཏམ། 

སྤྱིར་བོད་ཀྱི་གདོད་མའི་ལོ་རྒྱུས་བོད་ཀྱི་ཆོས་འབྱུང་ཁག་ནས་གསུངས་པ་ལྟར་མ་

ཡིན་པར། འཛམ་གླིང་གི་སྡིངས་ཆར་རྒྱལ་ཁབ་གཞན་གྱི་ལོ་རྒྱུས་དང་དཔུང་པ་མཉམ་

སྒྲིག་གིས་ལོ་ངོ་ལྔ་སྟོང་བར་མཐར་གཏུགས་ཐུབ་པ་བྱུང་བ་ནི་གནའ་རྫས་རྟོག་ཞིབ་རིག་

པ་ལ་བརྟེན་ནས་བྱུང་ཡོད། དེ་ཡང་ལོ་ངོ་བཞི་བཅུའི་སྔོན་ཙམ་ནས་ལྷ་སའི་ཆུ་གོང་ནས་

རྙེད་པའི་གནའ་ཤུལ་དང་མདོ་དབུས་ཀྱི་ཆབ་མདོ་མཁར་རོའ་ིགནའ་ཤུལ་སོགས་ཀྱིས་

གནའ་རབས་བོད་མིའི་སྤྱི་ཚོགས་ཀྱི་ལམ་ལུགས་དང་། བསམ་པའི་འདུ་ཤེས། ཐོན་སྐྱེད་

ཀྱི་ནུས་པ། རིག་གནས་དང་ལག་རྩལ་གྱི་ཆུ་ཚད་སོགས་གསལ་སྟོན་གནང་ཡོད། དེ་ལྟར་

དུ་བོད་ཀྱི་ལྷོ་མཚམས་སུ་ཡོད་པའི་གློ་བོའ་ིལུང་པར་ཡང་དེའི་ལོ་རྒྱུས་ལ་རམ་འདེགས་

ནུས་པའི་བྲག་ཕུག་དང་རྡོ་བརྐོས། ལྡེབས་རིས་སོགས་བལ་པོ་དང་ཕྱི་རྒྱལ་བའི་གནའ་

རྫས་རྟོག་ཞིབ་པས་དཔྱད་ཞིབ་གནང་འདུག ཁོང་རྣམ་པས་གློ་བོ་ནི་ཧི་མ་ལཱ་ཡའི་ནང་

ནས་གནའ་རྫས་རྟོག་ཞིབ་ཀྱི་ས་གནས་གལ་ཆེ་ཤོས་ཤིག་ཡིན་[1]ཞེས་པ་དང་། གློ་བོ་ནི་

འཛམ་གླིང་ནང་ནས་ཡ་མཚན་ཅན་གྱི་གནའ་རྫས་རྟོག་ཞིབ་ཀྱི་གནས་ཡུལ་ཞིག་ཆགས་

པ་དང་། མིས་བཟོས་པའི་བྲག་ཕུག་རྒྱ་ཆེ་ཤོས་ཤིག་ཀྱང་ཆགས་ཡོད། [2]བྲག་ཕུག་དེ་

དག་གི་ནང་ནས་ལྡེབས་རིས། རྡོ་བརྐོས། བྲིས་མའི་ཡིག་ཆ། རྫ་མ་སོགས་དང་། དུར་

སྦས་སུ་མིའི་རུས་པ་བཅས་རྙེད་པ་དག་དུས་ཚོད་ཀྱི་ཆ་ནས་ཕྱི་ལོའ་ིསྔོན་གྱི་ལོ་ངོ་བཞི་

སྟོང་བར་མཐར་གཏུགས་ཐུབ་པའི་ཡ་མཚན་གྱི་ས་གནས་ཤིག་ཡིན་ཞེས་གློ་བོའ་ིགནས་

སུ་བརྟག་དཔྱད་གནང་མཁན་གནའ་རྫས་རྟོག་ཞིབ་པས་བརྗོད་པ་རྣམས་འདིར་གུས་

མོས་གློ་བོ་སྟོད་སྨད་རྣམས་སུ་བྲག་ཕུག་ཇི་ཙམ་རྟོག་ཞིབ་བྱས་པ་དང་། དེ་བཞིན་དུར་

སའི་བྲག་ཕུག རྡོ་བརྐོས་བཅས་སོ་སོར་ཕྱེས་ནས་ཞུས་ཡོད། དེ་ཡང་གློ་བོར་བྲག་ཕུག་

ཁྲི་ལས་ལྷག་པ་ཡོད་ཚུལ་བརྗོད་ཀྱང་། འདིར་སྐྱེས་བུ་དམ་པའི་བྱིན་གྱིས་རླབས་པའི་

གནས་ཆེན་གྱི་ངོ་བོར་བཟུང་ནས་ཡུལ་མིའི་བདག་གིར་བཟུང་བ། དཔེར་ན། གློ་བོ་དགེ་

ལུང་གི་གནས་ཆེན་ཅོང་ཞི་བྲག་ཕུག ལྟ་བུ་སློབ་དཔོན་ཆེན་མོ་མ་ཧཱ་གུ་རུའི་གནས་མང་

དག་ཅིག་ཡོད་པ་རྣམས་འཆད་རྒྱུ་མིན། དེ་བཞིན་བྲག་ཕུག་ནང་གློ་བོའ་ིམི་དང་ཆོས་དང་

རིག་གཞུང་གང་གིའང་ལོ་རྒྱུས་མི་གསལ་བ་བྲག་ཕུག་སྟོང་པའང་གྲངས་འདྲེན་དུ་བརྩིས་

པས་ཀློག་པ་པོར་ངལ་བ་བཟོ་མི་འདོད། དེས་ན་འདིར་གོང་དུ་བརྗོད་པ་བཞིན་གནའ་རྫས་

1. Darnal, 2008
2. (Finkel, 2012) Mustang is also home to one of the world’s great archaeological 

mysteries, the largest concentration of human carved cliff cave. 

སྔོག་འདོན་པས་བརྟག་དཔྱད་བྱས་པས་བྲག་ཕུག་གི་ནང་ལྡེབས་རིས་སོགས་ཀྱིསགློ་

བོའ་ིམི་རིགས་ཀྱི་ལོ་རྒྱུས། ཆོས་རྒྱལ་རྣམ་པའི་རྒྱལ་རབས། སྔོན་བྱོན་སྐྱེས་བུ་དམ་པ་

བླ་ཆེན་[3]ཁག་གི་རྣམ་ཐར་ཆོས་བྱུང་བཅས་ལ་ལྷན་ཐབས་ཐུབ་པ་བཅས། གཙོ་བོ་གློ་

བོའ་ིབྲག་ཕུག་དང་རྡོ་བརྐོས་ཞེས་པ་ས་བཅད་གཉིས་དང་། བྲག་ཕུག་ལ་དབྱེ་ན། བྲག་

ཕུག་དང་། བཀའ་འབུམ། དུར་ས་ཞེས་གསུམ་གྱི་སྒོ་ནས་ཞུའོ། །

པར་ PD Dr.Perdita Pohle དཔྱད་རྩོམ་ལས་བླངས། 

གློ་ཡོངས་རྫོགས་ནས་རྙེད་དོན་བྱུང་བའི་བྲག་ཕུག་དང་རྡོ་བརྐོས། དགོན་པ་དང་མཆོད་རྟེན། མཁར་ཤུལ་གྱི་ས་ཁྲ། 

3. ཟི་ལུང་པ་བསྟན་པ་བཟང་པོ། གློ་བོའ་ིདུས་བབ། ཤོག ༡༡༨ ༢༠༢༢ <<ལྗོངས་འདིར་བསྟན་པ་ཤིན་ཏུ་དར་ཞིང་རྒྱས་

པའི་གནས་བབ་དང་གླིང་བཞིའི་དགོན་སྡེའི་བྱུང་རབས་རོལ་མཚོ། >> གློ་བོར་བྱོན་པའི་རང་ཡུལ་གྱི་མཁས་གྲུབ་

དང་ཕྱོགས་གཞན་ནས་ཞབས་ཀྱི་བཅག་པའི་མཁས་གྲུབ་རྣམས་ལ་བརྟག་ན་ངོར་ཆེན་ཕེབས་པ་ནས་བཟུང་ད་བར་

རང་ཡུལ་གྱི་མཁས་གྲུབ་ ༧༢ དང་ཡུལ་གཞན་ནས་ ༤༢ བྱུང་།

དང་པོ། གློ་བོའ་ིབྲག་ཕུག

ཀ) བྲག་ཕུག

སྤྱིར་གློ་བོའ་ིལུང་པར་བྲག་ཕུག་ཆེ་ཆུང་དང་གྲགས་ཆེ་ཆུང་མ་གཏོགས་ལུང་པ་

རེ་ལ་བྲག་ཕུག་རེ་ནི་ཡོད་པས་བྲག་ཕུག་ཁྲི་ཕྲག་ཡོད་པ་ནི་གློ་བོའ་ིསྤྱིའི་ས་ཆའི་རྒྱ་ཁྱོན་

གྱི་ཆ་ནས་ཧ་ཅང་མང་པོ་ཡིན། འོན་ཀྱང་གནའ་རྫས་རྟོག་ཞིབ་པས་ད་བར་སྔོག་འདོན་

བྱས་པ་དང་དེའི་ནང་རྙེད་པའི་དངོས་རྫས་པྲཀཤ་དྷར་ནལ་[4]གྱི་དཔྱད་རྩོམ་གཞི་བཟུང་

གིས་བཀོད་ན། 

1.	 གློ་བོ་ཚོ་ཤར་གྱི་མཎྜལ་ལམ་དཀྱིལ་འཁོར་གྱི་བྲག་ཕུག ཡུལ་མིས་དེ་ལ་ནུབ་ཕྱོགས་

ཕུག་ཅེས་བརྗོད། བྲག་ཕུག་དེའི་ནང་ལྟུང་བཤགས་ལྷ་སོ་བདུན་གྱི་དཀྱིལ་འཁོར་

[5]དང་བླ་ཆེན་ཁག་མང་པོའ་ིལྡེབས་རིས་ཡོད་ཀྱང་དེང་སང་ལྟ་སྐོར་བ་སླེབས་ཚད་

ཀྱིས་མིང་དང་ཁ་བྱང་འདྲ་བྲིས་ནས་དཀྱིལ་འཁོར་གསལ་པོ་མེད་པར་གྱུར། ཕྱོགས་

དེ་གའི་གཡས་གཡོན་དུ་ཕུག་པ་གཞན་པའང་ཡོད་ཀྱང་། མཐོ་ཆེ་ནས་ད་ལྟ་བར་

ནང་དུ་འཛུལ་ཐུབ་མེད་ཅེས་དེ་གའི་ཡུལ་གྱི་དགོན་པའི་རྒན་ཚེ་རིང་ལགས་ཀྱིས་

གསུངས། 

2.	 གློ་བོ་ཚོ་ཤར་གྱི་ཕོ་བྲང་གླིང་བྲག་ཕུག དེའི་ནང་ལྡེབས་རིས་བདུན་བཅུ་ཙམ་ཡོད་

པ་དང་། དེར་ཡོད་པའི་ལྡེབས་རིས་ནི་རྒྱ་གར་གྱི་ཨ་ཇན་ཏའི་བྲག་ཕུག་ནང་ལ་

4. Dranal, Prakash (2017) Significant Heritage of Upper Mustang and Issue of 
Conservation: Dhaulagiri Journal of Sociology and Anthropoly Vol.11, 2017

5. Regmi, Umesh Conservation of Tangible and Intangible Cultural Heritage of 
Upper Mustang: The ceiling is full of Mandala Fresco paintings painted in 
probably 12th/113th century. The flower decorations of Mandalas refer to the 
13th century style of decorating the Mandala

ཡོད་པ་ལྟར་ཏ་ལའི་ཤིང་སྡོང་དང་། སྤྲེའུ་དང་བུད་མེད་བཅས་འདུག་ཅེས་གསུངས། 

3.	 གློ་བོ་ཚོ་ཤར་གྱི་ཆུ་མགོ་དམར་པོའ་ིཕུག དེ་ནི་ཐོག་རྩེག་གསུམ་ཅན་དང་། དེ་ནས་

ལག་བྲིས་ཤོག་བུ་གང་འཚམ་ཞིག་རྙེད་པ་དང་། ཤོག་ལྷེ་གཅིག་ནི་གསེར་བྲིས་

ཡིན། ད་དུང་བོད་ཡིག་བྲིས་པ་དང་འཇིམ་པས་བཟོས་པའི་སྟོན་པའི་དབུ་བཅས་

བརྙེད། 

4.	 གློ་བོ་ཚོ་ཤར་གྱི་རྫོང་ཕུག[6] དེ་ནི་ཐོག་རྩེག་ལྔ་ཅན་ཞིག་དང་། ནང་ལ་འཛུལ་སྒོ་ནི་

དེ་ཙམ་ཆེན་པོ་མེད་པ་དང་འཛུལ་སྒོ་གཅིག་ལས་མེད་ཀྱང་དེའི་ནང་ཁང་མིག་བཞི་

བཅུ་ཞེ་བརྒྱད་ཡོད། དེ་ནི་སྔར་ཚོ་ཤར་གྱི་ཡུལ་མིའི་སྡོད་གནས་ཡིན་པ་དང་། ཕྱིས་

སུ་རིམ་པས་ཡུལ་ལུང་དུ་སྤོས་ཚུལ་བརྗོད་མཁན་ཡང་ཡོད། 

གློ་བོ་ཚོ་ཤར་གྱི་རྫོང་ཕུག

5.	 དམར་རྫོང་ཕུག བྲག་ཕུག་དེ་ནི་གློ་བོའ་ིརྒྱལ་ས་གློ་བོ་སྨོན་ཐང་གི་ལྷོ་ཕྱོགས་སུ་ཡོད་

པ་དང་རྟ་བཞོན་ཏེ་ཆུ་ཚོད་ཕྱེད་ལས་འགྲོ་དགོས་མེད། ཕུག་དེ་ནི་ཐོག་རྩེག་བཞི་

6. Regmi, Umesh Conservation of Tangible and Intangible Cultural Heritage of 
Upper Mustang: This is one of the ancient cave located in the whole Himalayan 
region that connects to the history of the prehistorical development of human 
civilization.

ཅན་དང་། དེའི་གྱང་ངོས་ན་ངོ་མཚར་ཅན་གྱི་འཇིགས་བྱེད་དང་རྡོ་རྗེ་རྣལ་འབྱོར་བ་

ལྔའི་ལྡེབས་རིས། བོད་ཡིག་གི་ཤོག་ལྷེ་མང་དག་ཅིག་རྙེད་སོན་བྱུང་བས་ཁྱོན་པོད་

བཅོ་བརྒྱད་བྱུང་། དེ་ནི་ད་བར་ཡིག་ཆ་ཡག་ཤོས་རྙེད་སོན་བྱུང་བ་ཞིག་ཡིན། དེ་

ནི་སྔར་གཞི་ཆགས་ལྟ་བུ་ཞིག་ཕྱིས་སུ་བདག་མེད་དུ་བསྐྱུར་བ་ལྟ་བུ་ཞིག་ཏུ་གྱུར་

ཡོད། ཕྱི་ལོ་ ༢༠༠༨ ལོར་ལྟ་སྐོར་བ་ཁ་ཤས་ལ་དེ་ནི་བོན་གྱི་ཕྱག་དཔེ་ལག་བྲིས་

ཤོག་ལྷེ་ ༥༠༩༥ ཙམ་རྙེད། ཕུག་པ་དེ་ནི་སྐབས་ཤིག་ལ་དཔེ་མཛོད་ལྟར་ཏུ་བེད་

སྤྱོད་གནང་བ་ལྟར་སྣང་སྟེ། ཕུག་པའི་ཕྱོགས་གང་ས་ན་དཔེ་ཆའི་ཤོག་ལྷེ་ཐོར་ཡོད་

པ་དང་། དེར་ཕྱི་ལོ་དུས་རབས་དྲུག་པའི་དུར་སའང་རྙེད་པས། དེར་མིའི་རུས་པ་

དང་། མིས་བཟོས་པའི་ཤིང་(wood)དང་རས་སྣམ། (Textile) ལྕགས་(Metal)

དང་ཅ་དངོས་གཞན་ཡང་རྙེད། གློ་བོའ་ིམི་དམངས་ཀྱིས་སྔར་བྲག་ཕུག་དེར་བླ་མ་

གཉིས་ཀྱིས་མཐུའམ་མིག་འཕྲུལ་ནག་པོ་(Black Magic) འཐབ་པ་བརྗོད་ཚུལ་

གྱིས་ས་གནས་དེ་འཇིགས་སྣང་ཅན་ཞིག་ཏུ་ངོས་འཛིན། མཁས་པ་ཁ་ཤས་ཀྱི་

དགོངས་ཚུལ་ལ་ཕྱག་དཔེ་དེ་རྣམས་བོན་གྱི་ཡིན་པས། སྔར་གློ་བོའ་ིརྒྱལ་པོ་ནང་

ཆོས་ཉམས་ལེན་གནང་སྐབས་བོན་གྱི་ཕྱག་དཔེ་རྣམས་བྲག་ཕུག་ཏུ་དོར་ནས་རང་

གི་ཡུལ་ལུང་ནས་མེད་པར་བཟོས་རྩིས་ཡིན་སྲིད་ཅེས་ཚོད་དཔག་གནང་། 

མདོར་ན་སྔར་གློ་བོར་བོན་དེ་ནང་ཆོས་སུ་བརྗེ་བསྒྱུར་སྐབས་ཀྱི་ལོ་རྒྱུས་ཀྱང་མཚོན་

ཚུལ་བརྗོད། ཡང་། ཕྱག་དཔེ་དེ་རྣམས་ནི་གློ་སྨོན་ཐང་ནས་ཆུ་ཚོད་གཅིག་ཙམ་གྱི་

ཡུལ་འཕྲེད་མཁར་གྱི་འགྲམ་དུ་བོན་འཁོར་ཞེས་པའི་བོན་གྱི་གདན་ས་(ད་ལྟ་ཞིག་རོ་

ལས་མེད།)ཞིག་ཡོད་པ་དེ་ནས་བྲག་ཕུག་འདིར་སྤོས་ཚུལ་བརྗོད། ཕྱག་དཔེ་དེ་རྣམས་

དུས་རབས་བཅུ་གཉིས་ནས་ཉི་ཤུའི་བར་གྱི་ཡིན་ཚུལ་དང་ཕྱག་དཔེ་དེའི་མ་དཔེ་ནི་

གློ་བོའ་ིས་ཆ་བདག་མེད་འགར་ཡོད་སྲིད་ཅེས་མཁས་པ་དེ་རྣམས་ཀྱིས་ཚོད་དཔག་

བྱས། ཡང་ན། གློ་བོར་ནང་ཆོས་ཤུགས་ཆེར་དར་སྐབས་བོན་གྱི་མིས་ཕྱག་དཔེ་དེ་

རྣམས་མེད་པར་མི་འབྱུང་བའི་ཆེད། བྲག་ཕུག་དེར་སྦས་པའང་སྲིད། དེར་ཕྱག་དཔེ་

མང་ཆེ་བ་རྣམས་ནང་གི་ནང་དོན་གཙོ་བོ་ལས་འཇུག་བྱང་མེད་པ་རྐྱང་ཡིན་པས་དེའི་

དུས་ཚིགས་དེ་བརྗོད་དཀའ། ཕྱག་དཔེ་དེ་རྣམས་ད་ལྟ་གློ་བོ་སྨོན་ཐང་དཔལ་ས་སྐྱའི་

ཆོས་སྡེ་དགོན་པའི་བདག་དབང་དུ་ཡོད་པ་དང་། པོ་ལནྜ་ཡི་རྒྱལ་སྤྱིའི་ཚན་རིག་སྡེ་

ཚན་(National Science Centre in Poland)གྱིས་ཕྱག་དཔེ་དེ་རྣམས་བོར་

རླག་རུལ་སུངས་མི་ཡོང་བའི་ཉར་ཚགས་ཕྱིར་དང་དེར་ཞིབ་འཇུག་གི་སློབ་སྦྱོང་

བྱེད་ཆེད་དམར་རྫོང་ཕྱག་དཔེའི་ཉམས་ཞིབ་ལས་གཞི་ཞེས་ཐེབས་རྩའམ་མ་དངུལ་

གཏོང་གྱིན་ཡོད་འདུག མདོར་ན་བྲག་ཕུག་དེ་དག་དང་། དེའི་ནང་གི་ཕྱག་དཔེ་དང་

ཅ་དངོས་ཀྱིས་གློ་བོའ་ིགནའ་བོའ་ིལོ་རྒྱུས་བསྐྱར་ཞིབ་བྱེད་ཐུབ་པ་དང་། གཞན་ཡང་

ལོ་རྒྱུས་མང་པོ་ཞིག་ཐོན་སྲིད་ཅེས་བརྗོད་དོ། །

6.	 གློ་བོ་སྟེང་རྒྱས་བཀའ་འབུམ་གྱི་ནང་ལ་ལནའྪི་ཡི་གེ་བྲིས་པ་ཞིག་རྙེད། 

7.	 གློ་བོ་རྩེ་བྲང་གི་ཕུག་པའི་གྱང་ངོས་ལ་གཡུང་དྲུང་རི་མོའ་ིལྡེབས་རིས་མངའ་བ་

ཞིག་མཐོང་། 

8.	 གློ་བོ་བྲག་དམར་གྱི་བྲག་ཕུག་དང་གློ་གད་སྨད་ཀྱི་ལྕི་ལི་ཕུག།  

9.	 གློ་བོ་སྒེར་ལུང་གི་རྟ་དམག་སྒང་གི་ཕུག་བཅས་ཀྱི་བྲག་ཕུག་ལ་ཁང་སྦུག་མང་པོ་

མངའ་བ་དང་མཆོད་རྟེན་དང་ལནའྪི་ཡི་གེའི་ལྡེབས་རིས་ཡོད། 

10.	ཀྲུག་ཅེ་ཅོ་ཀོ་པ་ནིའི་(ca. 1200-450 BCE[7]) དུར་ས་ནས་མིས་ལག་རྩལ་

ལས་བྱུང་བའི་དངོས་རྫས་ཁ་ཤས་བསྡུ་རུབ་བྱས་པས། དེ་ནས་མ་ན་ཧུ་ཕྲེང་

བ། (carnelian beads) སྒྱོགས་མདེལ། (shell) གཡུ་རྩིའི་རི་མོ་ཅན་གྱི་རྫ་

སྣོད། ཟངས་ཀྱི་ལག་གདུབ། མིའི་རིགས་ཀྱི་ཟངས་ཀྱི་གཟུགས་དབྱིབས། རྡོའ་ི

ཁབ་སྦོམ། ཕོར་པ། ཤུར་རིས་རྒྱན་བཀོད་ཅན་གྱི་རྫ་ཆས། གསོག་འཇོག་བུམ་པ་

བཅས་ནི་ད་ལྟ་སེར་སྐྱའི་གྲོང་གི་འགྲེམ་སྟོན་ཁང་(KapilaVastu Museum) དུ་

གཤམས་ཡོད། ལྷོ་ཕྱོགས་ཀྱི་ཅོ་ཀོ་པ་ནི་བྲག་ཕུག དེའི་ནང་བུད་མེད་ལོ་སུམ་ཅུ་

ཙམ་ཞིག་གི་ཀ་པ་ལི་ཞིག་རྙེད། 

11.	Mukti Nath Valley Cave གློ་བོ་ཆུ་མིག་བརྒྱ་རྩའི་ལུང་གཤོངས་བྲག་ཕུག་

ནས་ཅ་དངོས་ཉེར་ལྔ་ལས་ལྷག་ Radio Carbon Dating བརྟག་དཔྱད་ཀྱི་ཆེད་

བསྡུ་རུབ་བྱས། དེའི་ནང་ནས་བྲག་ཕུག་གི་ཅ་དངོས་ཉར་ཚགས་བྱེད་སའི་ཁང་སྦུག་

གི་ས་ཕག་བརྟག་དཔྱད་བྱས་པ་ལས། དེའི་གྲུབ་འབྲས་ནི་བྲག་ཕུག་གི་ཁང་མིག་

དག་ཕྱི་ལོའ་ིསྔོན་གྱི་ལོ་རབས་ ༦༠༠ དང་ ༡༠༠ བར་གྱི་ཡིན་པ་ར་འཕྲོད་བྱུང་བ་

དང་།[8] ད་དུང་བྲག་ཕུག་གཉིས་བར་གྱི་རྩིག་པ་དེ་ཕྱི་ལོའ་ིསྔོན་གྱི་ལོ་རབས་༤༠༠༠ 

7. Chokhopani, which dates from ca. 1200-450 BCE. Aldenderfer, Mark and 
Jacqueline T. Eng, Bioarchaeological Analysis of Human Remains from 
Mustang, Nepal 2010, Ancient Nepal, Number 178, November 2011 

8. Ancient Nepal, Introduction by Dr. Dieter Schuh “The organic samples from 
the bricks of the storage chamber revealed that some of these chambers were 
construct between 600 and 100 B.C.

ཙམ་གྱི་ཡིན་པ་གསལ་སྟོན་བྱས།[9] ཆུ་མིག་བརྒྱ་རྩའི་འགྲམ་གྱི་བྲག་ཕུག་གི་གཞིས་

ཆགས་དེ་ནི་ལོ་ངོ་དྲུག་སྟོང་སྔོན་གྱི་ཡིན་པ་ར་འཕྲོད་བྱུང་བ་ལས་དེ་ནི་ད་བར་བརྙེད་

པའི་ཧི་མ་ལ་ཡཱའི་རྒྱུད་ནས་གནས་ཤུལ་རྙིང་ཤོས་གྲས་ཤིག་ཡིན། བྲག་ཕུག་དེའི་

བཀོད་པ་དེ་ལ་ལྟོས་དེ་རྩོམ་པ་པོ་ཁོང་གི་དྲི་བ་ཁ་ཤས་གནང་བ་ལས། གཉིས་ཙམ་

ཞིག་འདིར་དྲངས་ན། གོང་གི་རྡོ་ཆས་གསར་མའི་དུས་ཀྱི་ཊུཀ་ཅེའི་དུར་ས་དང་

བྲག་ཕུག་གནས་ཤུལ་དེ་གཉིས་ཀྱི་བར་ཐད་ཀར་འབྲེལ་བ་གང་ཡོད་དམ་ཞེས་པ་

དང་། ཡང་ན། ཞང་ཞུང་གི་ནུབ་ངོས་རྒྱལ་ཕྲན་གྱི་བོད་ཀྱི་གནའ་བོའ་ིམི་དང་བྲག་

ཕུག་འདི་གཉིས་བར་ཐད་ཀར་འབྲེལ་བ་གང་ཡོད་དམ། ཞེས་སོ། །

པར་གོང་མ། བྲག་ལ་ཕུག་པ་ཇི་ལྟར་བརྐོས་ཡོད་པ་དང་། པར་འོག་མ། བྲག་ནང་ལོག་གི་ཕུག་པའི་རྣམ་པ། 

9. Organic samples taken from a wall-construction between two caves in cave-
system D revealed that this wall may have been constructs about 4000 B.C.

བྲག་ཕུག་དེ་ནས་ཅ་དངོས་མང་པོ་ཞིག་རྙེད་པ་ནི། རྫ་མ། རྫ་མ་ཕལ་ཆེ་བ་ནི་གཡོ་

སྐོལ་བྱེད་ས་དང་། གསོག་འཇོག་བྱེད་ས་བཅས་དང་། ལྕགས་རིགས་ནི། ལྕགས་ཀྱི་

མདའ་རྩེ། ལྕགས་ཀྱི་གྲི་ཆག་གྲུམ། སེམས་ཅན་དང་འབྲེལ་བའི་ཅ་དངོས་ནི། རུས་

པ། ཀོ་བ། རས་ཆ། ཤིང་། སེམས་ཅན་གྱི་སྤུ། སྣལ་མའི་སྐུད་པ་བཅས་ཐོན། གནའ་

རྫས་རྟོག་ཞིབ་རིག་པས་ཐེངས་དང་པོའ་ིགྲུབ་འབྲས་ལ་དེར་མངའ་བའི་ཐོག་རྩེགས་

དུ་མ་ཅན་གྱི་བྲག་ཕུག་ནི་སྤྱི་ལོའ་ིསྔོན་དུས་སྐབས་བར་མའི་སོ་ནམ་པས་སྡོད་གནས་

སུ་བེད་སྤྱོད་བྱས་ཡོད། ཕྱིས་སུ་ནང་པའི་སྒོམ་ཆེན་པས་བེད་སྤྱོད་གནང་བ་ནི་དེར་

བརྐོས་པའི་ལྡེབས་རིས་དང་ཡིག་རིས་བཅས་ལས་གསལ་བཤད་བྱས། 

ཁ) བཀའ་འབུམ། 

བཀའ་འབུམ་ནི་མཆོད་རྟེན་ལ་གོ་ཡང་། གློ་བོར་ཡོད་པའི་བཀའ་འབུམ་ནི་བྲག་

ཕུག་ཟླ་གམ་གཟུགས་ཀྱི་འགེབས་པའི་ནང་བཞེངས་ཡོད་པ་དང་། དེ་ནི་སྔོན་གྱི་བླ་

མའམ་མི་ཆེན་དཔོན་ཆེན་གྱི་སྐུ་གདུང་ཡིན་ཚུལ་བརྗོད་པ་ཙམ་ལས་སུས་ཡིན་པ་ར་

སྤྲོད་ཐུབ་མེད། གློ་བོར་བཀའ་འབུམ་ད་བར་བདུན་ཙམ་རྙེད་འདོན་བྱུང་ཡང་། འདིར་

གསུམ་ཙམ་བརྗོད་ན། 

12.	གློ་བོ་ནས་ཉོལ་གྱི་ཤ་ཀ་ཕུག དེའི་ནང་གི་ལྷོ་ཕྱོགས་ལ་བཀའ་འབུམ་ཞིག་པོ་ཡོད་

པ་དང་། ཀ་གདན་གྲུ་བཞི་མའི་སྟེང་གི་རི་མོ་ནི། ནུབ་ངོས་ལ་དར་ཅོག བྱང་ངོས་ལ་

ཉ་དང་དུང་བཅས་ཀྱི་རི་མོ། ཤར་ངོས་ལ་འཁོར་ལོ་སོགས་དང་། བྲག་ཕུག་གི་ཤར་

ཕྱོགས་ཀྱི་གྱང་ངོས་ལ་སྟོན་པ་དང་དགེ་འདུན་པ་བཅས་ཀྱི་ལྡེབས་རིས་ཀྱང་ཡོད། 

13.	བཀྲ་ཤིས་བཀའ་འབུམ། དེ་ནི་གློ་བོ་གངས་རལ་དང་ཀླུ་རིའི་ཉེ་འགྲམ་དུ་ཡོད་པ་

དང། དེའི་ཐོག་སྟེགས་ན་བཀྲ་ཤིས་རྟགས་བརྒྱད་དང་རྒྱལ་ཆེན་རིགས་བཞི་བྲིས་

ཡོད་པ་དང་། ཤོག་ལྷེའང་མང་པོ་ཐོན། 

14.	གློ་བོ་ཀླུ་རིའི་ཕུག དེ་ནི་ཐོགས་རྩེགས་བཞི་ཅན་གྱི་བྲག་ཕུག་ཅིག་དང་། དེའི་ནང་

བཀའ་བུམ་ཡོད་པ་དང་དེའི་ཟུར་བཞི་ལ་རྣམ་རྒྱལ་མ་དང་རྡོ་རྗེ་སེམས་པ། སྤྱན་

རས་གཟིགས་བཅས་ཡོད། བཀའ་བུམ་གྱི་དབུ་ཐོག་ཏུ་དཀྱིལ་འཁོར་མངའ་བ་

དང་། མཆོད་རྟེན་གྱི་ཞབས་ལ་ལྷ་ཚོགས་མང་པོ་དང་། ལྷ་ཁང་གི་ལྡེབས་ངོས་ལ་

ལྷ་སྣ་ཚོགས་བཅས་ཡོད་པའི་རི་མོ་རྣམས་ནི་དུས་རབས་བཅུ་གསུམ་སྐབས་ཀྱི་

ཡིན་ཚུལ་བརྗོད། 

གློ་བོ་ཀླུ་རིའི་ཕུག་གི་བཀའ་འབུམ།           གློ་བོ་ནས་ཉོལ་གྱི་ཤ་ཀ་ཕུག་གི་བཀའ་འབུམ། 

ག) དུར་སའི་བྲག་ཕུག་ནི། 

15.	རྫོང་ཀྱོ་རེ། བྲག་ཕུག་གི་ནང་ལ་བུད་མེད་ཞིག་གི་རོ་རྙེད་པ་དང་། དེ་ནི་དུས་རབས་

བཅོ་ལྔ་ནས་བཅུ་བདུན་གཡས་གཡོན་གྱི་ཡིན་པ་བརྗོད་པ་དང་། རོའ་ིརུས་པར་

མཚོན་རྩི་དང་བཞག་ཚུལ་ལ་བལྟས་པས་དེ་ནི་སྔར་བོན་གྱི་དུར་སྦས་ཀྱི་ཆོ་ག་ཡིན་

ཚུལ་དེ་ཅལསི་རམ་བྷལ་(Charles Ramble)[10]གྱིས་གློ་བོ་ཀླུ་བྲག་སྟེ་གློ་བོར་

བོན་གྱི་ལུང་པ་བརྗོད་པ་དེའི་དུར་སྦས་ཆོ་ག་དང་གཅིག་པ་རེད་འདུག་ཅེས་གསལ་

བཤད་བྱས་ཡོད། 

16.	འགོང་པོའ་ིཕུག བྲག་ཕུག་དེའི་ནང་སྐྱེས་པ་གཉིས་དང་བུད་མེད་གཅིག་གི་རོ་རྙེད་པ་

དང་། དེ་ཡང་དུས་རབས་བཅོ་ལྔ་ནས་བཅུ་བདུན་གཡས་གཡོན་ཞིག་གི་ཡིན་པ་བརྗོད།

17.	བསམ་རྫོང་བྲག་ཕུག བྲག་ཕུག་དེ་ནི་མཐོ་ཚད་ 20-25m ཙམ་ཡོད། དེ་ལ་བྲག་

ཕུག་དང་པོ་གཉིས་པ་ཞེས་གཉིས་ཡོད་པ་ལས། དང་པོ་ནི་དུས་རབས་ལྔ་པ་ནས་

དྲུག་པའི་བར་དང་། གཉིས་པ་ནི་གོང་དེ་ལས་ཏོག་ཙམ་ཕྱིས་སུ་བྱུང་བ་སྟེ་དུས་

རབས་བདུན་པ་ནས་བརྒྱད་པའི་གཡས་གཡོན་ཡིན། བྲག་ཕུག་དེ་གཉིས་ཀྱི་ནང་

མི་དང་འབྲེལ་བའི་རུས་པ་ཁྱོན་བསྡོམས་ ༡༣༥ ཙམ་བྱུང་བ་དང་། དེ་དག་གྱི་

རུས་པར་གཅོད་གཏུབ་ཀྱིས་རྨས་པ་(Cut marks)དང་། སོ། (dental health) 

སེམས་ངལ་ལམ་སྣོན་ཤུགས། (Nonspefic stress) བརྡབ་སྐྱོན། (Trauma) 

ཚིགས་མཚམས་ཀྱི་ན་ཚ། (joint disease) གཟུགས་ཚད། stature བཅས་ལ་

ཞིབ་ཚགས་པོར་བརྟག་དཔྱད་བྱས་འདུག

ད་དུང་། དུར་སའི་བྲག་ཕུག་འདི་ནས་གསེར་གྱི་གདོང་འབག་དང་མིའི་རུས་པའི་

10. ཁོང་གིས་གློ་ཡི་སྐོར་རྩོམ་མང་དག་ཅིག་སྤེལ་ཡོད་པ་ལས། ལྷག་པར་དུ་གློ་བོར་བོན་གྱི་ཆོ་གའི་སྐོར་དང་དམར་རྫོང་

བྲག་ཕུག་ནས་ཐོན་པའི་ཕྱག་དཔེ་སྐོར་བྲིས་ཡོད།

ཕྲེང་བ། ཟངས་ཀྱི་རྫ་མ་དང་གཞན་ཡང་མིས་བཟོས་པའི་ཅ་དངོས་ལྕགས་རིགས་ཀྱི་གྲི་

སོགས། རྫ་ཆས་སོགས་མང་དག་ཅིག་རྙེད། 

པར་ PD Dr.Perdita Pohle དཔྱད་རྩོམ་ལས་བླངས། 

བསམ་རྫོང་དུར་ས་ནས་རྙེད་པའི་ཅ་དངོས་ཀྱི་ཐོ་ཡིག་དང་། དཔྱད་ཞིབ་བྱས་པའི་གྲུབ་འབྲས། 

ཕྱི་ལོ་ ༢༠༠༧ ལོར་གློ་བོ་སྟོད་ཀྱི་བྲག་ཕུག་ལ་རྟོག་ཞིབ་བྱས་པར། རྒོད་རྩེར་

ཕུག།  བསམ་རྫོང་། རྫོང་ཀྱོ་རེ། ཪིན་ཆེན་གླིང་། ནས་ཉོལ་བཅས་ཀྱི་བྲག་ཕུག་དེ་དག་

ནི་རྨིད་ ༡༥༠ མཐོ་བོ་ཡོད་པ་དང་། དེ་དག་ནི་ཕྱི་ལོ་སྔོན་གྱི་ལོ་ ༡༠༠༠ ནས་བརྐོས་པ་

དང་རྒྱ་བསྐྱེད་ཚུལ་ཡང་བརྗོད། 

ཕྱི་ལོ་ ༡༩༨༠ ནས་ ༡༩༩༧ ལོར་བལ་ཡུལ་དང་ཇར་མ་ནིའི་མཉམ་ལས་

གནའ་ཤུལ་དངོས་རྫས་ལས་གཞིའི་འོག་(Nepal German Project on High 

Mountain Archaeology) གློ་བོ་སྟོད་སྨད་གཉིས་ལས་གློ་བོ་སྨད་ནས་བྲག་ཕུག་

མང་པོ་ཞིག་སྔོག་འདོན་བྱས་པས། དེར་ཀྲུག་ཅེ་(འགྲུལ་ཆེད་)ཅེས་པའི་ལུང་པ་ནས་ཅོ་གོ་

པ་ནི་(Chokhopani)བྲག་ཕུག་དང་། ཕུད་རྫས་གླིང་། མེ་བྲབ། ཁྱིང་ཁ་(ཁྱིམ་མཁར།)

རྫར། དགའ་རབ་རྫོང་བཅས་ལ་སྔོག་འདོན་དང་བརྟག་ཞིབ་བྱས་པ་ལས། 

4-མེ་བྲག་ཕུག

བྲག་ཕུག་དེའི་མིང་དངོས་མེ་བྲག་ཅེས་ཡིན་ཚོད་

འདུག་ཀྱང་། ཡུལ་མིས་མེབ་རག་ཅེས་འབོད་པ་ནི་ཡི་

གེའི་ཚིག་འབྲུུ་གཉིས་པའི་མིང་གཞི་བ་དེ་ཚིག་སྔ་མའི་

རྗེས་འཇུག་ཏུ་ཀློག་པ། དཔེར་ན་རྒྱ་མཚོ་ལ་རྒྱམ་ཚོ་ཞེས་

པ་ལྟ་བུའོ། །བྲག་ཕུག་དེ་ནི་ས་ནས་རྩིས་པའི་30mམཐོ་

བོ་ཡོད་པ་དང། མེ་བྲག་(450 BCE-CE 50[11])བྲག་

ཕུག་ནས་ཕྲུ་གུ་མ་འབྱར་གྱི་པུར་རམ་རོ་ཞིག་ཐོན། དེ་ནི་ཕྱི་ལོའ་ིསྔོན་གྱི་དུས་རབས་བཞི་

11.  Mebrak, 450-BCE-CE 50 Jacqueline T. Eng and Mark Aldenderfer 
(Bioarchaeological Analysis Human Remains from Mustang , Nepal 2010

པའི་ཡིན་པར་བརྗོད།[12] བརྗོད་ཚུལ་ཞིག་ནི་ཀ་ལི་གྷནྜཀིའི་རྒྱུགས་ཆུ་(Kali Gandaki 

River)དེ་ལོ་ངོ་སྟོང་ཕྲག་གསུམ་ཙམ་ནས་རྒྱ་གར་གྱི་ཉེ་བའི་གླིང་ཆེན་དང་འབྲེལ་བ་

ཡོད་པ་དང་། དེ་བཞིན་བོད་དང་དབུས་ཨེ་ཤི་ཡ་དང་འབྲེལ་བ་ཡོད་པའང་བཤད། དཔྱད་

རྩོམ་དེའི་[13]ནང་དེ་ནས་ཐོན་པའི་མིའི་རུས་པ་ཞིག་ལ་བརྟག་དཔྱད་བྱེད་པས། དུས་དེའི་

སྐབས་ཀྱི་གནས་སྡོད་ཀྱི་མི་རྣམས་ཀྱི་མི་རྒྱུད་ངོ་མ་ནི་བྱང་ཨེ་ཤི་ཡ་ཡིན་པ་དང་། དེའི་མི་

རྒྱུད་ངོ་མ་ནི་སོག་པོ་ཡིན་ཞེས་བརྗོད། མར་ཕབ་བྲག་ཕུག་དེ་ནས་ཀྱང་རོ་རྙེད་པ་ལ་གོང་

གི་བསམ་རྫོང་བྲག་ཕུག་གི་རོ་ལ་བརྟག་དཔྱད་བྱས་མཐར་འདིར་རྙེད་པའི་རོ་ལ་གཅོད་

གཏུབ་ཀྱི་རྨས་པ་མེད་པ་མ་གཏོགས་གཞན་ཚང་མ་གོང་བསམ་རྫོང་གི་དུར་ས་བཞིན་

སོ་དང་ཚིགས་མཚམས་སོགས་ལ་བརྟག་དཔྱད་བྱས་འདུག དེ་བཞིན་ཕུག་པ་དེའི་ནང་

ལ་ཀོ་བ་དང་པགས་ཚགས། ཤིང་དང་སྨྱུག་མ་ལས་བཟོས་པའི་ཅ་དངོས། དེ་བཞིན་རྫ་

མ་དང་ལྕགས་རིགས་ལས་བཟོས་པ་བཅས་ཡོད། དེ་དག་ལ་ Radiocarbon བརྟག་

དཔྱད་བྱས་པས་ཕལ་ཆེ་བའི་དུས་ཚིགས་ནི་འདས་ལོའ་ིསྔོན་གྱི་ལོ་ ༤༠༠ ནས ༢༠༠ 

ཙམ་ལ་འཁེལ་བ་དང་ཁ་ཤས་ཤིག་དུས་ཚོད་དེ་ལས་ཏོག་ཙམ་ཕྱིས་པ་ཐོན། 

གཉིས་པ། གློ་བོར་རྡོ་བརྐོས་ཇི་ཙམ་ཡོད་པ། 

ཕྱི་ལོ་ ༡༩༩༣ ལོར་གློ་བོ་“བཀག་”རྙིང་པ་ཞེས་པའི་ཡུལ་ལུང་དང་“ལྟེ་”ཞེས་པ་

དང་”ས་དམར་”གྱི་ཡུལ་ལུང་གསུམ་གྱི་རྡོ་བརྐོས་ནི་རྡོ་ཆས་གསར་མའི་སྐབས་ཀྱི་ཡིན་

པ་དང། གནའ་རྫས་རྟོག་ཞིབ་པས་ཞིབ་འཇུག་བྱས་ནས་དེ་ནི་ཕྱི་ལོའ་ིསྔོན་གྱི་དུས་རབས་

12. Dranal, Prakash (2017) Significant Heritage of Upper Mustang and Issue of 
Conservation: Dhaulagiri Journal of Sociology and Anthropoly Vol.11, 2017

13. Aldenderfer, Mark and Jacqueline T. Eng, Bioarcheological Analysis of Human 
Remains from Mustang, Nepal 2010, Ancient Nepal, Number 178, November 
2011

བརྒྱད་པ་ཙམ་བར་ཁུངས་གཏུགས་ཞེས་བརྗོད། བཀག་གི་རྡོ་བརྐོས་ནི་ཀ་ལི་གྷནྜཀི་ཡི་

རྒྱུགས་ཆུའི་ཟུར་ན་བྱེ་རྡོ་ལེབ་མོ་ཞིག་ཏུ་བརྐོས་ཡོད། རྡོ་བརྐོས་དེ་ནི་རྡོའ་ིལག་ཆས་

བརྐོ་བའམ་གཟོང་གིས་བརྐོས་པ་དང་། ཁྱོན་སྡོམ་པས་རྡོ་བརྐོས་རི་མོ་ ༡༡༨༩ ཙམ་

རྙེད། དེར་མི་དང་དུད་འགྲོའ་ིགཟུགས་རིས་ཡོད་པ་དང་། ཡིག་འབྲུ། (Characters)

བརྐོས་ཡིག (inscriptions) སོགས་དུ་མ་དང་། ད་ལྟའི་བར་རྡོ་བརྐོས་དེ་དག་ནམ་

ཞིག་ལ་བརྐོས་པ་དུས་ཚོད་ངེས་གཏན་ཞིག་མ་བྱུང་ཡང་། དེ་ནས་བོད་ཡིག་ཡི་གེ་དང་

སྔགས་ཡིག་བྱུང་བ་དེ་གསར་ཤོས་སུ་འཇོག་དགོས། ད་དུང་དེ་ནས་གནའ་བོའ་ིགཡུང་

དྲུང་རི་མོ་དང་མཆོད་རྟེན། བུམ་པ་བཅས་བརྐོས་ཡོད། ད་དུང་བཟོ་བཀོད་མགོ་རྙོག་

ཅན་གྱི་འགྲམ་དུ་རི་དྭགས་གནའ་བ་(Blue Sheep) ཞིག་བརྐོས་པ་དེར་ཁོང་ཚོས་ཧ་

ཅང་ཡ་མཚན་དང་། དེ་ནི་ཕྱི་ལོའ་ིསྔོན་གྱི་ལོ་ངོ་སྟོང་གི་ཡུ་རོབ་དང་ཨེ་ཤི་ཡའི་མི་རིགས་

འདྲེས་མའི་དུད་འགྲོའ་ིབཟོ་དབྱིབས་ཡིན་ཚུལ་ཡང་བརྗོད་འདུག པོ་ལེས་[14]གློ་བོའ་ིཡུལ་

ལུང་རྩེར་སླེབས་ཞེས་པ་ཁ་ཤས་སུ་སེ་སྐད་(སེ་རིབ་སྐད)Tibeto-Burmin language 

(Seke)ཅེས་རྒྱག་པས། དེས་ན་སྔར་བཀག་ཅེས་པ་ལུང་པ་དང་ས་དམར་བཅས་སུའང་

སེ་སྐད་བེད་སྤྱོད་བྱས་པ་དང་ཕྱིས་སུ་གློ་བོའ་ིསྤྱི་སྐད་གྱུར་པ་མིན་ནམ་ཞེས་ཚོད་དཔག་

གནང་ཞིང་། སེ་སྐད་རྒྱག་མཁན་དེས་ད་ལྟའི་རྡོ་བརྐོས་ཀྱི་རི་མོ་དང་འབྲེལ་བ་དང་དཔང་

རྟགས་ཡིན་ཚུལ་བརྗོད། དབུས་ཨེ་ཤི་ཡའི་གནའ་གཏམ་དུ་ཡོངས་སུ་གྲགས་པའི་ཤ་བའི་

རི་མོ་དེ་མང་པོ་ཡོད། བཀག་རྙིང་པར་སེམས་ཅན་རྔོན་པའི་ཆེད་ཁྱི་དང་རི་དྭགས་གནའ་

བ། དེ་བཞིན་རྔོན་རྒྱག་པ་དང་། འབྲོང་རྒོད་འདུལ་བ། ཕྱུགས་འཚོ་བ། དམག་འཁྲུག་གི་

རྣམ་པ་མཚོན་པ་བཅས་ཀྱི་རི་མོ་བབ་ཆགས་ལ། གསོན་ཉམས་དོད་པ། གནའ་བོའ་ིཉམས་

14.  PD Dr. Perdita Pohle, “Petroglyphs  and abandon sites in Mustang” The 
studies carried out on the rock art thus offer a further piece of evidence that 
Kag Nyingba and Samar, nowadays Tbetan-speaking areas, were once inhabited 
by a non-tibetan population that spoke a Tibeto-Burman language (Seke), and 
whose religion was highly animistic. 

འགྱུར་དང་ལྡན་པ་ཞིག་ཡོད་པ། མདོར་ན་རྡོ་བརྐོས་དེས་གློ་བོའམ་ལུང་ཁུག་དེར་ཡིག་

འབྲུ་སོགས་བརྐོས་པས་རིག་གཞུང་ཕྱུག་པོ་ཡོད་པ་དང་། མཆོད་རྟེན་དང་བུམ་པ་བཅས་

ཀྱི་ཆོས་ཀྱི་གོ་རྟོགས་ཀྱང་ཡོད་པ་མ་ཟད། སེམས་ཅན་རྔོན་པ་བྱེད་པའི་མཚོན་ཆའི་ལུང་

ཁུག་དེས་དཔལ་འབྱོར་རིག་གནས་ཀྱང་ཡོད་པ་བཅས་མཚོན་ཐུབ་བོ། །

མཇུག་བསྡུ་བའི་གཏམ། 

གློ་བོར་བྲག་ཕུག་དང་རྡོ་བརྐོས་སོགས་ཐོག་མ་G.Tucci (1953-55) Journey 

to Mustangཞེས་པའི་དེབ་ནང་བརྗོད་པ་དང་། དེ་ནས་ཕྱི་ལོ་ ༡༩༨༦ ལོར་Tibtologist 

Dr. Dieter Schuh དང་ལས་རོགས་ཀྱིས་གློ་བོར་སླེབས་ནས་བྲག་ཕུག་ལ་ཞིབ་འཇུག་

བྱས། དེ་ནས་རིམ་པས་ཕྱི་རྒྱལ་བ་དང་བལ་པོས་གནའ་རྫས་རྟོག་ཞིབ་པ་རིམ་པས་དཔྱད་

